
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᒫᑦᓯ 13, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 13, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᓂᐱᓕᐅᖅᓯᒪᔪᑦ ᐊᓐᖑᑎᖏᑦᑐᖅ ᒪᑐᐃᕐᓂᐊᓄᑦ. ᐅᓪᓛᒃᑯᑦ 

ᐱᒋᐊᕐᓂᐊᓕᖅᑎᓪᓗᑕ ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ ᒥᔅᑐ ᐊᓇᕕᓗᒃ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᑦᑯᑦ ᑲᑎᒪᔨᐅᖃᑎᒃᑲᑦ. ᐃᓚᒃᑲ ᑕᐅᑐᓐᖏᑉᐸᑕ ᐅᖅᕼᐅᖅᑑᒥ ᐃᒡᓗᒥᐅᖃᑎᒃᑲᑦ ᒍᑦ ᒧᐊᓂᖃᕝᕕ, 

ᐅᖓᒋᕙᑉᕼᐃ. (ᑐᓵᔨᑎᒍᑦ) ᒪᕐᕈᐃᓐᓇᐅᓕᖅᑑᒃ ᐅᓪᓘᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓇᐄᓴᐅᑎᓕᒃ 2. ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 202 - 6(2): ᓯᕗᓕᖅᑎ ᑲᑎᒪᖃᑎᖃᓚᐅᕐᓂᖓ ᒥᐊᓕᒐᒃᑯᑦ ᑭᒡᒐᖅᑐᐃᔨᖓᓐᓂᒃ 

(ᐊᕿᖃᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᓇᑯᕐᒦᒃ ᐅᖃᖅᑎᑦᑎᔩ, ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ 

ᓄᓇᕗᒻᒥᐅᑕᐃᑦ ᐅᓪᓛᖅ ᓈᓚᒃᑐᑦ.  

 

(ᑐᓵᔨᑎᒍᑦ) ᐅᖃᖅᑏ, ᕕᕗᐊᕆ 8ᖑᑎᓪᓗᒍ, ᐳᓛᕆᐊᕈᓐᓇᔪᒐᒪ ᒥᐊᓕᒐᒃᑯᑦ ᑐᑦᑕᕐᕕᖓᓄᑦ ᐊᑐᕚᒥ 

ᑲᑎᒪᖃᑎᖃᕆᐊᖅᑐᖅᑐᖓ ᒥᐊᓕᒐᒃᑯᑦ ᑭᒡᒐᖅᑐᐃᔨᖓᓂᒃ ᑲᓇᑕᒧᑦ ᑕᐃᕕᑦ ᑰᐊᓐ, ᑖᓐᓇ ᐃᐊᒻᐹᓱᑐ ᐆᕗᐊᓐ 

ᖃᐃᖅᑯᓚᐅᕐᖔᖓ, ᐱᓕᕆᖃᑎᖃᕆᐊᓕᕈᒪᓪᓗᓂ ᓄᓇᕗᒻᒥ ᐊᒻᒪ ᒥᐊᓕᒐᒃᑯᓐᓂ ᐱᓕᕆᖃᑎᒌᖁᔨᓕᖅᑐᓂ. 

ᑲᑎᒪᓂᑦᑎᓐᓂᒃ ᐅᖃᐅᓯᖃᓚᐅᖅᑐᖓ ᓇᖕᒥᓂᖃᓐᓂᑦᑎᓐᓂ ᐅᑭᐅᖅᑕᖅᑐᒥᒃ ᐊᒻᒪᓗᑦᑕᐅᖅ 

ᐅᐊᑦᑎᔭᐅᒋᐊᖃᓐᓂᖓᓂᒃ ᑲᓇᑕᐅᑉ ᐊᒻᒪᓗ ᒥᐊᓕᒐᐅᑉ. 

 

ᑖᓐᓇ ᐃᐊᒻᐹᓱᑐ ᐆᕗᐊᓐ ᑲᑐᔾᔨᖃᑎᖃᕈᒪᓚᐅᖅᑐᖅ ᒪᕐᕉᓐᓄᑦ ᒐᕙᒫᓐᓄᑦ ᐃᓱᒫᓗᒋᔭᐅᓲᑦ ᐱᓕᕆᐊᖑᓗᑎᒃ, 

ᐊᒻᒪᑦᑕᐅᖅ ᐅᖃᖅᑏ, ᐃᐊᒻᐹᓱᑐ ᐆᕗᐊᓐ ᒪᓕᓚᐅᕐᒥᒑᖓ ᕕᕗᐊᕆ 10ᖑᑎᓪᓗᒍ ᐱᓱᖃᑎᒌᑦᑐᓄᑦ 

ᓴᖅᑭᔮᖅᑎᑦᑎᔪᖃᖅᑎᓪᓗᒍ, ᐋᖅᓴᕐᓃᑦ ᑲᑎᒪᔾᔪᐊᕝᕕᒻᒥ, ᑕᐃᑲᓂ ᓄᓇᕗᒻᒥᐅᑕᓂᒃ ᑲᑎᖃᑎᖃᕈᓐᓇᓚᐅᖅᑐᐃᓐ 

ᒥᐊᓕᒐᒃᑯᓐᓂ ᓇᒻᒥᓂᖃᐅᑎᓂᓪᓗ ᑲᓇᑕᒥ ᐅᑭᐅᖅᑕᖅᑐᖓᓂ ᐱᓕᕆᓲᓂᒃ, ᑲᑎᖃᑎᖃᖅᑐᖓ.  

 

ᑖᓐᓇ ᐃᐊᒻᐹᓱᑐ ᐆᕗᐊᓐ ᖃᐃᖅᑯᓚᐅᖅᑕᕋ ᐃᖃᓗᓐᓅᖁᓪᓗᒍ ᐱᓕᕆᖃᑎᖃᓐᓂᕗᑦ ᒥᐊᓕᒐᒃᑯᑦ ᑐᑦᑕᕝᕕᖓᓂ 

ᐊᑐᕚᒥ ᑲᔪᓰᓐᓇᖁᔨᓪᓗᖓ, ᐊᒻᒪᓗᑦᑕᐅᖅ ᑯᐸᐃᒡᒥ ᐊᓪᓚᕝᕕᒻᒪᕆᖓᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᔅᓴᖏᑦ. ᒥᓂᔅᑐᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ.  

ᐊᖓᔪᖅᑳᑉ ᐅᖃᐅᓯᖓ 203 - 6(2): ᓄᓇᕘᑉ ᒐᕙᒪᖏᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᒐᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᒃᑯᑦ ᐅᖃᖅᑎᑦᑎᔩ, ᐅᓪᓛᒃᑰᖅᑲᒃᑲ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐊᖅᑯᑎᔅᓴᐅᓂᐊᖅᑐᓂᐊᖅᑐᒥᒃ ᑕᑯᔅᓴᐅᖁᔨᓪᓗᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒍᑎᔅᓴᕆᓂᐊᖅᑕᖓᓂᒃ ᓄᓇᕘᑉ ᒐᕙᒪᖓᑕ. ᓄᓇᕘᑉ ᒐᕙᒪᖓ 

ᐊᖏᖅᓯᒪᓂᖃᑦᑎᐊᕐᖓᑦ ᓴᓐᖏᔪᓂᒃ ᐃᖅᑲᓇᐃᔭᖅᑎᖃᕈᒪᓪᓗᓂ ᑭᒡᒐᑐᐃᑦᑎᐊᖅᑐᓂᒃ ᓄᓇᕘᑉ ᑭᒃᑰᓂᖏᓐᓂᒃ. 

ᐱᕙᓪᓕᐊᑎᑕᐅᓂᖓ ᑭᖑᓪᓕᐅᓂᐊᖅᑐᖅ ᑐᑭᒧᐊᒍᑎᔅᓴᐃᑦ ᐃᖅᑲᓇᐃᔭᖅᑐᓕᕆᓂᕐᒧᑦ 2024ᒥ 2028ᒧᑦ 

ᐊᑐᖅᑕᐅᓛᖅᑐᖅ. 

 

ᐱᕙᓪᓕᐊᓐᖑᓕᖅᑐ ᐅᓇᓐᖓᑦ ᐊᑖᓂ ᐱᒋᐊᖅᑳᖅᑐᑎᒃ ᖁᒻᒧᐊᖅᐸᓪᓕᐊᓪᓗᑎᒃ ᐱᓕᕆᕕᓕᒫᑦᑎᐊᓂᒃ ᒐᕙᒪᒃᑯᓪᓗ 

ᑎᒥᖁᑎᓕᒫᖏᓐᓂᒃ ᐱᓕᕆᐋᖃᖅᑐᑦ ᑲᑎᒪᔨᕋᓛᖏᓐᓂᓪᓗ. ᑖᓐᓇ 2024-28-ᒧᑦ ᑐᑭᒧᐊᒍᑎᔅᓴᖅ 

ᓇᓗᓇᐃᖅᓯᒍᑎᐅᒐᓱᓐᓂᐊᖅᑐᖅ ᐱᔭᕆᐋᑐᔪᓂᒃ ᑲᒪᒋᔭᐅᒋᐊᓕᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓪᓗᒋᓐ 

ᐃᓱᒪᒋᓪᓗᒋᑦ. ᓯᕗᓪᓕᐅᒋᐊᓕᓐᓂ ᑐᕌᒐᓐᓂ ᐊᒻᒪ ᐱᓕᕆᐊᖑᒋᐊᓕᓐᓂ ᓇᓗᓇᐃᖅᓯᕕᐅᓂᐊᖅᑐᖅ 

ᖃᐅᔨᒪᑦᑎᐊᕈᑎᐅᓗᑎᒃ ᐊᔪᓐᖏᑎᐊᖅᑐᓂᒃ ᐃᖅᑲᓇᐃᔭᖅᑎᖃᓐᓂᐊᕋᓗᐊᒻᒪᖔᑕ ᐊᔪᓐᖏᑎᐊᖅᑐᓂᒃ 

ᓄᓇᕘᒻᒥᐅᑕᕐᓂ ᐱᔨᑦᑎᕋᕈᓐᓇᖅᑐᓂᒃ. 

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂ ᐱᒋᐊᖅᑎᑦᑎᖃᑦᑕᓪᓗᑎᒃ ᐊᓯᔾᔩᒐᓱᓪᓚᕆᓪᓗᑎᒃ ᐊᒻᒪᑦᑕᐅᖅ 

ᑐᓴᖅᑕᐅᑎᑦᑎᖃᑦᑕᕐᓂᐊᕐᒥᔪ ᐸᕐᓇᐅᑎᖏᓐᓂᒃ, ᐱᔭᕇᑦᑎᐊᖅᓯᒪᓂᐅᔪᓂᓪᓗ ᐃᖅᑲᓇᐃᔭᖅᑎᓄᑦ, ᑕᐃᒫᒃ ᑖᓐᓇ 

ᓄᑖᖅ ᑐᑭᒧᐊᒍᑎᔅᓴᖅ ᓴᖅᑭᔮᖅᐸᒌᖅᑐᓂ ᓴᓐᖏᓕᖅᑎᑦᑎᒋᐊᕋᓱᓐᓂᐊᕐᖓᑦ ᐊᒻᒪᓗ ᐊᔅᓱᓪᓗᐊᑲᓪᓚᐅᓂᖅᓴᖅ 

ᐊᓯᔾᔩᒋᐊᖃᓐᓂᐊᕋᑦᑕ ᐊᒻᒪᑦᑕᐅᖅ ᓂᕆᐅᒋᔭᖃᓪᓗᑕ ᓴᖅᑭᕈᓐᓇᖅᑐᓂᒃ ᐱᖃᑕᐅᒋᓪᓗᑎᑦᑕᐅᖅ ᑲᑐᔾᔨᓗᑕᒧᑦ 

ᑐᕌᖅᑐᒐᓕᐊᖑᓯᒪᔪᐃᑦ, ᐊᒻᒪ ᐊᓯᔾᔨᖅᑕᐅᓂᐊᕐᒥᖕᒪᑕ ᒐᕙᒪᒃᑯᑦ ᐱᓕᕆᐋᕆᔭᕆᐊᓕᖏᑦ ᒐᕙᒪᑐᖃᒃᑯᑦ 

ᐱᒍᓐᓇᐅᑎᖏᓐᓄᑦ ᐊᖏᖃᑎᒌᒍᑎᓕᐅᕋᓱᐊᖅᑐᑕ. 

 

ᐊᒻᒪᓗ ᐊᖏᖃᑎᒌᒐᓱᐊᖅᑐᑎᒃ ᐊᑐᓕᖅᑎᑕᐅᓂᖓᓄᑦ ᖁᓕᓄᑦ ᐊᕐᐹᒍᓄᒃ ᓄᓇᕘᒃ ᐊᖏᖃᑎᒌᒍᑎᖓᑕ. ᑖᓐᓇ 

ᑐᑭᒧᐊᒍᑎᒃᓴᖅ ᖃᐅᔨᓴᓐᓂᐅᓯᓐᓈᕋᔭᖅᑐᖅ ᐃᓄᓐᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᔾᔪᑎᐅᔪᓂᒃ. ᑖᓐᓇ 

ᒐᕙᒪᒃᑯᓐ ᐃᖅᑲᓇᐃᔭᕝᕕᐅᖅᑳᕈᒪᓕᖁᓪᓗᒍ ᑭᒃᑯᑐᐃᓐᓇᓐᓄᑦ ᐊᒻᒪᓗᑦᑕᐅᖅ ᑕᑯᓐᓈᖅᑐᒋᑦ ᐃᖅᑲᓇᐃᔭᖅᑏᑦ 

ᓄᓇᕗᒻᒥ ᓯᓚᕐᔪᐊᓕᒫᒥᓪᓗ ᑕᐃᒪᐃᓕᐅᖃᑦᑕᕐᖓᑕ. 

 

ᐊᒻᒪ ᑲᔪᖏᖅᓴᖅᑲᒃᑲ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᐅᓂᒃᑳᖃᖃᑦᑕᖁᓪᓗᒋᑦ ᑕᕝᕗᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᓄᖅ ᖃᐅᔨᒋᐊᓐᓂᖃᓐᓂᐊᕐ[ᓂᖏᑦ], ᐃᕿᖃᑕᐅᓛᕐᖓᑕ ᖃᐅᔨᒋᐊᓐᓂᖃᓕᕈᑦᑕ 

ᐃᖅᑲᓇᐃᔭᖅᑐᓕᕆᓂᒻᒥᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 204 - 6(2): ᓈᒻᒪᖏᑦᑐᓂᒃ ᐱᔅᓇᓯᓄᑦ ᐊᑐᖅᑕᐅᓯᒪᔪᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓛᒃᑰᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓕᒫᓪᓗ. (ᑐᓵᔨᑎᒍᑦ) ᐅᖃᖅᑏ, ᐱᓕᕆᕙᓪᓕᐊᑎᓪᓗᑕ 6-ᒋᔭᖓ ᒪᓕᒐᓕᐅᕐᕕᐅᑉ ᑐᕌᕐᕕᒋᒋᐊᓕᖓᑦ 

ᑲᒪᒋᓪᓗᑎᒍ ᐊᔾᔨᒌᓐᖏᑦᑐᕈᓘᔭᕐᓂᒃ ᓇᖕᒥᓂᖃᐅᑎᓂᒃ ᓴᖅᑭᖁᔨᓪᓗᑕ ᐊᒻᒪᑦᑕᐅᖅ ᑲᔪᖏᖅᓴᐃᓪᓗᑕ 

ᓇᖕᒥᓂᖃᐅᑎᒥᒃ ᐊᐅᓚᑦᑎᑦᑎᐊᕐᓂᕐᒥᒃ. 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᓂᐅᕕᖅᑕᕐᕕᓂᒃ ᓴᐳᒻᒥᑦᑎᓲᖑᒻᒪᑕ ᑕᕝᕘᓇ ᓄᓇᕗᒻᒥ 

ᓂᐅᕕᖅᑕᖅᑏᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᖓᒍᑦ. ᑕᒪᓐᓇ ᒪᓕᒐᖅ ᓇᖕᒥᓂᖃᐅᑎᓂᒃ ᐊᐅᓚᑦᑎᑲᒻᒪᒐᓱᒃᑐᓂᒃ 

ᐱᕋᔭᒐᓱᑦᑐᓂᓪᓗ ᑲᒪᔾᔪᑎᐅᖃᑦᑕᖅᑐᖅ. 

 

ᓄᓇᕗᒥᐅᑕᐃᑦ ᖃᐅᔨᒪᑎᑕᐅᔭᕆᐊᖃᑦᑎᐊᕐᒪᑕ ᐱᔪᓐᓇᐅᑎᒥᓂᒃ ᑖᔅᓱᒪ ᒪᓕᒐᐅᑉ ᐊᑖᒍᑦ ᖃᕋᓴᐅᔭᒧᓪᓗ 

ᑮᓇᐅᔭᓕᐅᕈᑏᑦ ᓴᖅᑭᐸᓪᓕᐊᑎᓪᓗᒋᑦ ᖃᕋᓴᐅᔭᒃᑯᑦ ᐱᕋᔭᐃᑦ ᐊᒃᓱᕈᖅᑐᑦ ᐊᓕᐸᒐᓱᒃᑐᕕᔾᔪᐊᕌᓘᒻᒪᑕ ᐊᒻᒪ 

ᐱᓕᕆᕕᕗᑦ ᒐᕙᒪᑐᖃᒃᑯᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᓄᓇᕗᓪᓗ ᓄᓇᑦᑎᐊᕐᓗ ᑲᑎᒪᓂᖏᓐᓂᒃ 

ᐱᖃᑕᐅᖏᓐᓇᖃᑦᑕᓂᐊᖅᑑᒃ ᖃᐅᔨᒪᑦᑎᐊᕋᓱᒡᓗᑕ ᖃᐅᔨᒪᒋᐊᓕᕗᑦ ᖃᐅᔨᒪᒐᓗᐊᕐᒪᖔᑕ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓄᓇᕗᒻᒥᐅᑦ ᐅᖃᐅᔾᔭᐅᕗᑦ ᖃᐅᔨᒪᖁᔭᐅᓪᓗᑎᒃ ᓂᕕᕐᕕᐅᑉ ᐊᑐᐊᒐᖏᓐᓂᒃ 

ᐅᔾᔨᖅᓱᑦᑎᐊᖃᑦᑕᖁᔭᐅᓪᓗᑎᓪᓗ ᖃᕋᓴᐅᔭᒃᑯᑦ ᓂᐅᕕᓕᕌᖓᑕ ᑎᑭᓴᐃᓕᕌᖓᑕᓘᓐᓃᑦ. ᐱᒻᒪᕆᐅᕗᖅ 

ᑐᑭᓯᐅᒪᓗᓂ ᓇᓪᓕᐅᒃᑯᒫᓂᑦ ᐊᑐᕆᐊᓕᓐᓂᒃ ᖃᓄᐃᓕᖓᓂᕆᔭᐅᔪᓂᓪᓗ ᐱᓯᒪᐃᓐᓇᖅᐸᓪᓗᒋᓪᓗ ᓇᓕᖅᑲᐃᑦ 

ᓂᐅᕕᕈᑕᐅᔪᑦ. 

 

ᓈᒻᒪᖏᑦᑐᑦ ᓇᒻᒥᓂᖃᕐᓂᕐᒧᑦ ᐱᓕᕆᔾᔪᓰᑦ ᐃᓕᓴᕆᔭᐅᔭᕆᐊᖃᖅᐳᑦ ᐅᖃᐅᓯᐅᓗᑎᓪᓗ 

ᓂᐅᕕᐊᒃᓴᖃᖅᑐᓕᕆᔨᒃᑯᓐᓄᑦ ᑎᑎᕋᕐᓗᑎᑦ (ᑐᓵᔨᑎᒍᑦ) ᓂᐅᕕᖅᑐᓄᑦ ᓴᐳᒻᒥᑦᑎᓂᕐᒧᑦ ᒪᓕᒐ gov.nu.ca-ᒥ. 

 

ᐅᖃᖅᑏ, ᐱᔭᕇᕈᑎᒋᕙᓪᓕᐊᓗᒍ ᐱᓕᕆᕝᕕᒐ ᐊᖏᖅᓯᒪᔪᑦ ᐱᕚᓪᓕᖅᑎᑦᑎᓂᕐᒥᒃ ᓂᐅᕕᖅᐸᑦᑐᓂᒃ 

ᐅᔾᔨᖅᓱᖅᐹᓪᓕᖅᑎᑦᑎᓂᕐᒥᓪᓗ ᓄᓇᕗᒻᒥᐅᑦ ᐃᓕᓐᓂᐊᖅᓯᒪᖁᓪᓗᒋᑦ ᑐᓴᐅᒪᑦᑎᐊᖁᓪᓗᒋᓪᓗ. ᐱᓕᕆᕝᕕᒋᔭᐅᔪᑦ 

ᐱᓕᕆᕙᓪᓕᐊᔪᒍᑦᑕᐅᖅ ᓴᐳᔾᔨᓯᒪᒋᐊᒃᑲᓐᓂᕐᒥᒃ ᓂᐅᕕᖅᐸᑦᑐᐃᑦ ᒪᓂᒪᑎᑕᐅᔪᓄᑦ ᓄᓇᕗᒻᒥᐅᓄᑦ 

ᓴᖅᑭᑎᑦᑎᓯᒪᓂᖅ ᐱᓪᓗᒋᓪᓗ ᓄᑖᒥᒃ ᐱᒋᐊᕈᑕᐅᓯᒪᔪᒥᒃ ᕿᒥᕐᕈᐊᒃᑲᓐᓂᕈᒪᓪᓗᑎᑦ ᑖᒃᑯᐊ ᓂᐅᕕᖅᐸᑦᑐᑦ 

ᓴᐳᔾᔨᓯᒪᓂᖏᓐᓄᑦ ᐱᖁᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 205 - 6(2): ᓄᑖᖅ ᓄᓇᕘᒥ ᐱᓚᒃᑐᖅᑕᐅᓲᓄᑦ ᐱᔨᑦᑎᕋᐅᑎᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐅᑉᓛᑦᑎᐊᖅ ᐊᒻᒪ ᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

 

ᐅᖃᖅᑎᑦᑎᔩ, ᐋᓐᓂᐊᑖᖅᑕᐃᓕᑎᑦᑎᔨᒃᑯᑦ ᐊᑐᐃᓐᓇᕈᐃᒃᑲᓐᓂᕈᐊᖅᐳᑦ ᓄᓇᕗᒻᒥᐅᓄᑦ ᐊᑐᐃᓐᓇᐅᔪᓂᑦ ᓄᓇᕘᑉ 

ᐃᓗᐊᓂ. ᓄᓇᕗᒻᒥᐅᑦ ᐊᑐᐃᓐᓇᕈᕕᐅᒃᑲᓐᓂᖁᒐᑉᑎᒍ ᐋᓐᓂᐊᑕᐃᓕᑎᑦᑎᓂᐅᑉ ᐃᓗᐊᓂ ᐱᔭᕆᐊᖃᖅᑕᖏᓐᓂᒃ 

ᑕᒪᓐᓇ ᐱᕚᓪᓕᕈᑕᐅᑦᑕᕐᒪᑦ ᐃᓄᒻᒧᑦ ᐊᑕᐅᓯᕐᒧᑦ ᐱᕚᓪᓕᕈᑕᐅᖦᖢᓂᓪᓗ ᐊᒻᒪᓗ ᒐᕙᒪᓗᑦᑖᖅ ᑕᒪᓐᓇ 

ᐱᕚᓪᓕᕈᑕᐅᑦᑕᕐᒪᑦ 

 

(ᑐᓵᔨᑎᒍᑦ) ᓇᓗᓇᐃᖅᓯᓂᖅ ᐊᖏᖅᓯᒪᓂᑦᑎᓐᓂᒃ ᐊᑐᐃᓐᓇᐅᓯᐊᖅᑐᓂᒃ ᐋᓐᓂᐊᖅᑕᐃᓕᓕᕆᔾᔪᑎᖃᕈᒪᓪᓗᑕ 

ᐊᖏᓪᓕᒋᐊᖅᑕᐅᒍᓐᓇᖅᓯᒪᕗᑦ ᐱᓚᑦᑐᖅᑕᐅᒍᓐᓇᖅᑐᐃᑦ ᐃᖃᓗᐃᑦ ᐋᓐᓂᐊᕕᖓᓂ 2022-ᒥ ᐱᔭᕇᖅᑕᐅᓚᐅᕐᒪᑦ 

ᓇᔾᔨᔪᓕᕆᕕᒃᓴᖅ ᑕᐃᑲᓂ ᐋᓐᓂᐊᕕᒻᒥ. 

 

ᑕᐃᒫᓪᓕ ᓯᕗᓪᓕᐹᑦᑎᐊᖓᓂ ᐃᓚᓐᖓᖅᑕᐅᔪᖃᕈᓐᓇᓚᐅᖅᐳᖅ ᑎᒥᖓᓂᒃ ᑕᕝᕘᓇ ᐋᓐᓂᐊᖓᓂ. ᐅᓪᓗᒥᒧᑦ 

ᕿᑭᖅᑕᓂ ᐋᓐᓂᐊᕕᒃ ᒪᕐᕈᐊᑎᖅᑐᓂ ᑕᐃᒫᒃ ᐱᓚᑦᑐᐃᓯᒪᔪᖃᓕᖅᑐᖅ. ᑕᐃᒫᒃ ᐃᓗᐊᓂ ᐲᖅᓯᓂᖅ ᑎᒥᐅᔫᑉ 

ᐃᓪᓕᐊᖓᓂ ᐲᖅᓯᒐᓱᓪᓗᓂ ᐱᔭᕆᐊᑐᓗᐊᓐᖏᒻᒪᑦ ᑕᒫᓂ ᑲᒪᒋᔭᐅᒍᓐᓇᖅᑐᓂᒃ ᐱᓚᑦᑕᐅᒐᓛᑐᐃᓐᓇᖅᑐᑎᒃ ᐊᒻᒪ 

ᕿᓚᒻᒥᐅᓂᖅᓴᖅ ᒪᒥᓴᕐᕕᖃᕈᓐᓇᖅᑐᑎᒃ ᐋᓐᓂᐊᕕᒻᒥ. 

 

ᑕᕝᕘᓇᓕ ᐱᓪᓗᒍ ᕿᑭᖅᑕᓂ ᐋᓐᓂᐊᕕᖓ ᐊᓯᐊᓂᑦᑕᐅᖅ ᐱᓚᑦᑐᐃᓂᕐᒥᒃ ᐊᑐᕈᓐᓇᓚᐅᕐᒥᔪᑦ ᓄᓇᕗᒻᒥ 

ᐋᓐᓂᐊᕕᒻᒥ ᐆᒻᒪᑎᓕᕆᔪᓂᒃ ᐱᓚᑦᑐᖅᑕᐅᔪᖃᕆᐅᓚᐅᕐᒪᑦ ᑖᓐᓇ ᐆᒻᒪᑎᖓᑕ ᐃᑲᔫᑎᖓᓂᒃ 

ᐋᖅᑭᒃᓯᔪᖃᖅᑐᒥᓂᖅ. ᑖᓐᓇ ᒥᑭᔪᕋᓛᑯᓗᒃ ᐱᖁᑎᕋᓛᖅ, ᐃᓕᔭᐅᓯᒪᔪᖅ ᐅᕕᓂᐅᑉ ᓇᓛᓄᑦ ᒥᑭᑦᑐᒥᒃ 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓚᒃᑕᐅᓪᓗᓂ ᐱᕕᖃᖅᑎᑦᑎᔪᖅ ᓘᒃᑖᓂᒃ ᖃᐅᔨᓴᖅᓴᐃᓇᕐᓂᐊᓂᖏᓐᓂᒃ ᐆᒻᒪᑎᖏᓐᓂᒃ ᓈᒻᒪᓐᖏᑦᑐᓂᒃ 

ᐆᒻᒪᑎᐅᑉ ᑎᒡᓕᕐᓂᖓᓂᒃ ᐃᕐᖐᓐᓇᖅ ᐊᒻᒪᓗ ᖃᐅᔨᑎᑦᑎᔪᓐᓇᖅᑐᖅ ᓘᒃᑖᓂᒃ ᐊᑲᐅᓐᖏᓕᐅᕈᑎᑕᖃᖅᐸᑦ.  

 

ᐃᑲᔫᑕᐅᒃᑲᓐᓂᖅᐸᒃᑐᑦ ᐋᓐᓂᐊᕕᓕᐊᖅᓯᒪᔪᒧᑦ ᑖᓐᓇ ᐱᖁᑎ ᖃᐅᔨᓴᖅᑕᐅᖃᑦᑕᕐᒪᑦ ᐅᖓᓯᒋᔭᐅᔪᒦᖦᖢᓂ, ᐃᒪᓐᓇ 

ᑐᑭᖃᖅᖢᓂ ᐋᓐᓂᐊᕕᓕᐊᖅᑐᑦ ᓄᓇᕗᑦ ᓯᓚᑖᓄᑦ ᐊᐅᓪᓚᑲᑕᒋᐊᖃᕈᓐᓃᕐᓂᖏᓐᓂᒃ ᐆᒻᒪᑎᖏᑦ 

ᖃᐅᔨᓴᖅᑕᐅᔭᖅᑐᕐᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᐊᑐᐃᓐᓇᕈᖅᑎᑕᐅᓯᒪᒻᒪᑕ ᓄᓇᕗᑦ ᐃᓗᐊᓂ, ᑕᒪᓐᓇ 

ᐊᐅᓪᓛᑕᕐᓂᕆᔭᐅᔪᑦ ᓇᐃᓈᕐᓂᖃᐅᓯᒪᓕᖅᑐᑦ ᑕᕝᕘᓇ ᐊᒻᒪ ᑖᓐᓇ ᐆᒻᒪᑎᒃᑯᑦ ᐱᓚᒃᑕᐅᓂᐅᑉ ᒥᔅᓵᓄᑦ ᑕᒪᓐᓇ 

ᐊᐅᓪᓛᑕᕐᓂᕆᔭᐅᓇᔭᖅᑐᖅ ᐊᒥᓲᓐᖏᓂᖅᓴᓐᓂᑦ ᐊᐅᓪᓛᑕᕐᓂᐊᖃᕐᓂᐊᓕᖅᑐᑦ ᑕᐃᒃᑯᐊ ᑕᑯᔭᐅᔭᕆᐊᓖᑦ. 

ᐃᓕᑕᕆᕈᐊᖅᑐᒋᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒃᓱᕈᖅᓯᒪᒻᒪᑕ ᑕᕝᕘᓇ. ᐊᑏ 

ᐃᓕᑕᕆᖃᑕᐅᓚᐅᖅᓯᐅᒃ ᒪᓕᒐᓕᐅᖅᑎᐅᖃᑎᒃᑳ ᐊᒻᒪ ᐱᓕᕆᖃᑎᒋᑦᑕᒐᒃᐳᑦ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓯᒪᒻᒪᑕ 

ᓄᓇᕗᑦ ᐃᓗᐊᓂ ᐱᓚᒃᑕᐅᓃᑦ ᓄᑖᑦ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑉ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 206 - 6(2): ᓱᕈᓯᓄᑦ ᐸᐃᕆᔭᐅᕕᖕᓄᑦ ᐊᖓᔪᖅᑳᖏᓐᓄᑦ ᐊᑭᖏᑦ ᐊᒻᒧᒋᐊᖅᑕᑦ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ 

ᐅᕙᓃᖃᑎᓕᒫᑦᑎᐊᕗᓪᓗ ᐅᓪᓛᒃᑯᑦ.  

 

ᐅᖃᖅᑎᑦᑎᔩ, ᔭᓐᓄᐊᓕ 2022-ᒥ, ᒐᕙᒪᕗᑦ ᐊᑎᓕᐅᓚᐅᖅᑐᖅ ᑲᓇᑕᒥ-ᓄᓇᕗᒻᒥ ᑲᓇᑕᓕᒫᒥ 

ᐃᓕᓐᓂᐊᕆᐅᖅᓴᕕᒃ ᐸᐃᕆᕕᓪᓗ ᐊᖏᕈᑎᒥ ᒐᕙᒪᑐᖃᒃᑯᓐᓂᒃ. ᑖᓐᓇ ᐊᖏᕈᑎᐅᔪᖅ $66.1 ᒥᓕᐊᓐ ᐊᕐᕌᒍᐃᑦ 

ᑕᓪᓕᒪᑦ ᐅᖓᑖᓄᑦ ᐃᑲᔪᖅᑐᐃᔾᔪᑕᐅᓚᐅᖅᑐᖅ ᐃᓚᒌᓄᑦ, ᐱᔪᓐᓇᐅᑎᖃᖅᑐᓄᑦ ᐸᐃᕆᕕᐅᔪᓄᑦ, ᐸᐃᕆᕕᒻᒥᓗ 

ᐃᖅᑲᓇᐃᔭᖅᑎᓄᑦ. 

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᕐᒪᑕ ᐱᓕᕆᖃᑎᑦᑎᓐᓂᒃ ᐊᑐᓕᖅᑎᑦᓯᓂᕐᒧᑦ ᖃᑦᓯᑲᓪᓚᓐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 

ᐊᖏᖃᑎᒌᒍᑎ ᒪᓕᓪᓗᒍ, ᐅᑯᓂᖓᓗ ᐱᕙᓪᓕᐊᑎᑦᓯᓂᖅ ᐃᓄᒃᑐᑦ ᐃᑲᔫᑎᑦᓴᓂᒃ, ᐅᓄᖅᓯᒋᐊᖅᑎᓪᓗᒋᑦ 

ᐃᓕᓐᓂᐊᖅᑕᐅᔪᒃᓴᑦ ᐸᐃᕆᕕᓕᕆᔨᓄᑦ, ᐅᓄᖅᓯᒋᐊᕐᓗᒋᓪᓗ ᐱᔪᓐᓇᐅᑎᖃᖅᑐᑦ ᐸᐃᕆᕕᓐᓂ ᐃᓂᒃᓴᐃᑦ 

ᓄᓇᕘᒥ. 

 

ᐃᓚᖓᑦ ᐱᒻᒪᕆᐅᓂᖅᐸᐅᔪᖅ ᑕᕝᕙᓂ ᐊᖏᖃᑎᒌᒍᒻᒥ, ᐅᖃᖅᑎᑦᓯᔩ, ᖃᑦᓯᓐᓇᕈᕆᐊᖅᑕᐅᓂᖏᑦ 

ᐊᖓᔪᖅᑳᕆᔭᐅᔪᑦ ᐊᑭᓕᕆᐊᖃᖅᐸᑦᑕᖏᑦ ᐸᐃᕆᕕᐅᔪᓄᑦ. ᑏᓯᒻᕙᕈᕋᓱᐊᕐᓂᖓᓂ, ᐃᓚᒌᑦ ᐊᑭᓖᕙᓚᐅᖅᑐᑦ 

$65.00-ᓂᒃ ᐅᓪᓗᖅ ᐊᑕᐅᓯᖅ ᐸᐃᕆᕕᓐᓄᑦ ᓄᓇᕗᒻᒥ. ᑮᓇᐅᔭᖃᖅᑎᑕᐅᓂᒃᑯᑦ ᐊᖏᕈᑎᒥᑦ, ᐸᕐᓇᓚᐅᖅᑐᒍᑦ 

ᒥᑭᓪᓕᕚᓪᓕᑎᑦᓯᓂᕐᒥᒃ ᐸᐃᕆᕕᓕᕆᓂᕐᒧᑦ ᐊᑭᓕᕆᐊᓕᓐᓂᒃ 50-ᐳᓴᓐᑎᒥᒃ ᑏᓯᒻᕙ 2022-ᒥ, ᑲᑕᑦᑎᑦᓯᓂᕐᒥᓪᓗ 

$10-ᒧᑦ ᐅᓪᓗᖅ ᐊᑕᐅᓯᖅ 2024-ᒥ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑐᓴᖅᑎᑦᓯᔪᓐᓇᕋᒪ ᐊᑐᓕᖅᑎᑦᓯᓚᐅᕋᑦᑕ ᐊᖓᔪᖅᑳᕆᔭᐅᔪᑦ ᐊᑭᓕᖅᓱᕆᐊᓕᖏᓐᓂᒃ 

ᒥᑭᓪᓕᕚᓪᓕᑎᑦᓯᓂᕐᒧᑦ ᐋᖅᑭᑦᑕᐅᓯᒪᔪᓂᒃ, ᐊᑭᑭᓪᓕᒋᐊᖅᑎᓪᓗᒋᓪᓗ ᐸᐃᕆᕕᓐᓄᑦ ᐊᑭᓕᒃᑲᓐᓂᕆᐊᓖᑦ 

ᐱᔪᓐᓇᐅᑎᖃᖅᑐᓄᑦ ᐸᐃᕆᕕᓐᓄᑦ ᐊᑭᖃᓕᕐᓗᑎᒃ $10-ᒧᑦ ᐅᓪᓗᖅ ᐊᑕᐅᓯᖅ, ᐱᒋᐊᕐᓗᒍ ᑏᓯᒻᕙ 1, 2022-ᒥ.  

 

ᑕᒪᓐᓇ ᐃᒪᓐᓇ ᑐᑭᖃᖅᐳᖅ ᐸᐃᕆᕝᕕᓐᓄᑦ ᐊᑭᓕᕆᐊᓖᑦ ᐱᔪᓐᓇᐅᑎᖃᖅᑐᓂ ᐃᓂᓂ 

ᐅᓄᕈᓐᓃᕆᐊᖅᓯᒪᕐᔪᐊᖅᐳᑦ. ᐃᓚᖏᓐᓄᑦ ᐃᓚᒌᓄᑦ, ᑕᒪᓐᓇ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐅᒻᒪᑦ $14,000 

ᐊᕐᕌᒍᑕᒫᑦ ᐊᑐᓂᑦ ᓄᑕᖅᑲᕐᓄᑦ ᐱᓯᒪᔭᐅᔪᓄᑦ. ᐊᓯᖏᓐᓄᑦ ᐃᓚᒌᓄᑦ, ᑕᒪᓐᓇ ᑐᑭᖃᖅᐳᖅ 

ᐊᑭᓕᖅᓱᐃᔪᓐᓇᖅᓯᓂᖏᓐᓂᒃ ᕿᑐᕐᖓᖏᑦ ᐸᐃᕆᕝᕕᒻᒦᑦᑐᓂᒃ ᓇᒻᒥᓂᕐᓗ ᐃᖅᑲᓇᐃᔭᕐᕕᒻᒧᕈᓐᓇᖅᓯᑦᓱᑎᒃ; 

ᓴᖅᑭᑎᑦᓯᓂᕐᒧᑦ ᐱᕕᑦᓴᖃᕐᓂᐅᔪᓂᑦ ᐱᐅᓯᒋᐊᕈᑎᑦᓴᓄᑦ ᐃᓚᒌᑦ ᖃᓄᐃᓐᖏᑦᑎᐊᕈᓯᖏᓐᓄᑦ, ᐃᑲᔫᑎᒋᓗᒋᓪᓗ 

ᓄᓇᕗᒻᒥ ᒪᑭᒪᔾᔪᑎᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐊᑐᖅᑕᐅᓚᐅᖅᓯᒪᓐᖏᑦᑐᖅ ᐊᓯᔾᔨᖅᐸᓪᓕᐊᓪᓗᓂᓗ ᓯᕗᒻᒧᑦ ᓄᑕᖅᑲᓄᑦ ᐃᓚᒌᓄᓪᓗ 

ᓄᓇᕗᒻᒥ, ᖁᔭᓕᑦᓯᐊᖅᐳᒍᓪᓗ ᒐᕙᒪᑐᖃᒃᑯᓐᓄᑦ ᐃᓄᐃᓪᓗ ᑲᑐᔾᔨᖃᑎᒌᑦ ᐱᓕᕆᖃᑎᒌᓂᒃ, ᐃᓚᒋᔭᐅᓗᑎᒃ 

ᓄᓇᕗᒻᒥ ᑐᓐᖓᕕᒃᑯᑦ, ᐱᖓᓱᓪᓗ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᑲᔪᖅᑐᐃᓂᖏᓐᓄᑦ ᑖᑦᓱᒪᖓ 

ᐱᓕᕆᐊᖑᔪᒧᑦ. ᓂᕆᐅᑉᐳᖓ ᑐᓴᖅᑎᑦᓯᑲᓐᓂᕆᐊᑦᓴᖅ ᐃᓚᒋᔭᓂᒃ ᐊᑐᓕᖅᑎᑦᓯᑎᓪᓗᑕ ᐊᓯᖏᓐᓂᒃ ᐱᒻᒪᕆᐅᔪᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐱᐅᓯᕚᓪᓕᑎᑦᓯᓂᕐᒧᑦ ᐸᐃᕆᕕᓂᒃ ᓄᓇᕗᒻᒥᐅᓄᑦ. ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᖏᑦ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 207 - 6(2): ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᐅᓕᖅᑐᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ ᑲᑎᒪᔨᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᒐᕙᒪᕗᑦ ᐊᖏᖅᓯᒪᕗᑦ ᓴᖅᑭᔮᖅᑎᑦᑎᔪᒪᓪᓗᑎᒃ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᖓᓂᒃ 

ᐃᖅᑲᓇᐃᔭᕐᕕᖕᒥ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᕈᕐᕕᖕᒥ ᐱᓕᕆᖃᑎᖃᑦᑎᐊᕐᓂᒃᑯᑦ, ᐱᓕᕆᕝᕕᒋᔭᖓᒃᑲ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᖅᐳᑦ ᐃᓄᒃᑐᑦ ᐅᖃᐅᓯᕐᖓᐅᓗᐊᓕᖅᑐᓄᑦ ᑐᓐᖓᕕᖓᓄᑦ ᐃᓕᓐᓂᐊᒐᒃᓴᓂᒃ 

ᐃᓕᓐᓂᐊᖅᑎᑦᑎᕙᒡᓗᑎᒃ ᐅᓪᓗᖅᓯᐅᑎᒃᑯᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓴᐃᔭᖅᑎᖏᓐᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᒐᒃᓴᑦ ᐊᑐᐃᓐᓇᐅᑎᑦᑎᕗᑦ ᐊᓯᖏᓐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐊᔾᔨᒌᓐᖏᑦᑐᓂᒃ 

ᐃᓄᒃᑎᑐᑦ ᐃᓕᓐᓂᐊᖃᑕᐅᔪᓂᒃ ᐱᒋᐊᕈᑎᓄᑦ ᐃᓕᓐᓂᐊᖅᑕᐅᔪᒃᓴᓄᑦ. ᖁᕕᐊᓱᒃᐳᖓᓗ ᑐᓴᖅᑎᑦᑎᔪᓐᓇᕋᒪ 75-

ᖑᔪᑦ ᐃᖅᑲᓇᐃᔭᖅᑏᑦ ᐱᐊᓂᒃᓯᓯᒪᓕᖅᑐᑦ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒥᒃ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 

30-ᖑᔪᑦ ᐃᖅᑲᓇᐃᔭᖅᑏᑦ ᒫᓐᓇ ᐃᓕᓐᓂᐊᕐᒪᑕ, ᐊᒻᒪᓗ 34-ᖑᓪᓗᑎᑦ ᐃᖅᑲᓇᐃᔭᖅᑏᑦ ᐊᑎᓕᐅᖅᑕᐅᓯᒪᓪᓗᑎᒃ 

ᐃᓕᓐᓂᐊᓂᐊᕐᓂᖏᓐᓄᑦ.  

 

ᐅᖃᖅᑎᑦᑎᔩ, ᑎᓕᐅᖅᐸᒃᑲ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓕᒫᖏᑦ ᐃᓄᒃᑎᑐᑦ ᐃᓕᓐᓂᐊᖁᓪᓗᒋᑦ. 

ᓂᕆᐅᒃᐳᖓ ᐃᓕᓐᓂᐊᒃᓴᑲᓐᓂᕐᓂᒃ ᐃᓕᓐᓂᐊᕐᑎᑦᑎᓛᕆᐊᒃᓴᖅ 2023-24-ᒥ ᐊᑐᐃᓐᓴᐅᑎᓪᓗᒋᓪᓗ ᑖᒃᑯᐊ 

ᑲᑎᒪᓃᑦ ᑐᓴᖅᑎᑦᑎᒐᔪᒡᓗᑎᑦ ᐃᓄᒃᑐᑦ ᐅᖃᐅᓯᕐᓂᑦ ᐃᓕᓐᓂᐊᑎᑦᑎᓂᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 208 - 6(2): ᓇᖕᒥᓂᖅ ᐃᒡᓗᖃᖅᑎᓄᑦ ᐅᖅᓱᐊᓗᒃᓴᖏᓐᓄᑦ ᐃᑲᔫᑎᖓ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ, ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲᓗ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᓄᓇᕗᑦ ᒐᕙᒪᒃᑯᖏᑦ ᐅᖅᓱᐊᓗᒻᒧᑦ 

ᐅᑎᕐᕕᐅᓂᐊᕐᒪᑕ ᓄᓇᕗᒻᒥᐅᓄᑦ ᓇᒻᒥᓂᖅ ᐃᓪᓗᖃᖅᑐᓄᑦ ᓄᓇᕗᒻᒥ.  

 

>>ᐸᑦᑕᑐᖅᑐᑦ 

 

ᐱᒋᐊᕐᓗᓂ ᐃᐳᕈ 1-ᒥ, ᓇᒻᒥᓂᖅ ᐊᖏᕐᕋᖃᖅᑐᓄᑦ ᐅᖅᓱᐊᓗᒻᒧᑦ ᐃᑲᔫᑎᐅᔪᖅ ᑐᓂᓯᓂᐊᕐᒪᑕ ᓄᓇᕗᒻᒥ 

ᓇᒻᒥᓂᖃᑦᑎᐅᔪᓄᑦ  $1,000 ᐊᑭᓖᓗᑎᒃ.  ᐅᖃᖅᑎᑦᑎᔩ, ᓇᖕᒥᓂᖅ ᐃᒡᓗᖃᖅᑐᓄᑦ ᐅᖅᓱᐊᓗᖕᒧᑦ ᐅᑎᖅᑐᒃᓴᑦ 

ᐃᑲᔫᑕᐅᓇᓱᒃᐳᑦ ᐊᑭᑐᓗᐊᕐᓂᖓᓄᑦ ᐃᒡᓗᒧᑦ ᐅᖅᑰᓴᐅᑎᒧᑦ ᐅᖅᓱᐊᓗᖕᒧᑦ ᐱᔾᔪᑎᒋᓪᓗᒍ ᓄᖅᑲᖅᑎᑕᐅᓂᖓᓄᑦ 

ᐅᖅᓱᐊᓗᖕᒧᑦ ᐅᑎᖅᑐᒃᓴᑦ ᐊᑐᐃᓐᓇᕈᖅᑎᓚᐅᖅᑕᕗᑦ 2019-ᒥ ᐱᒋᐊᖅᖢᓂ.   

 

ᓄᑖᑦ ᑲᓇᑕᒥ ᒪᓕᒐᐃᑦ ᐱᔾᔪᑎᒋᓪᓗᒋᑦ, ᓄᓇᕗᑦ ᐃᑲᔫᓯᐊᖅᑖᖅᑎᑦᑎᔪᓐᓇᐃᓪᓕᖕᒪᑦ ᐅᖅᓱᐊᓘᑉ ᐊᑭᖓᓂᒃ 

ᐸᐅᕐᒧᑦ ᑖᒃᓰᔭᕈᑎᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᐊᑐᕐᓗᑎᒃ. ᐃᒪᓐᓇᖔᕐᓕ, ᐊᑐᖅᐳᒍᑦ ᑖᒃᑯᓂᖓ ᐸᐅᕐᒧᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᐊᑐᐃᓐᓇᕈᖅᑎᑦᑐᒪᓪᓗᒋᑦ ᐱᓕᕆᐊᑦ ᓄᓇᕗᒥᐅᓄᑦ, ᓲᕐᓗ ᐃᒡᓗᒥᒃ 

ᓇᖕᒥᓂᖃᖅᑎᓄᑦ ᐅᖅᓱᐊᓗᖕᒧᑦ ᐊᑭᓕᐅᑎᓄᑦ.  

 

ᐅᖃᖅᑎᑦᑎᔩ, ᒐᕙᒪᕗᑦ ᐃᓕᓴᖅᓯᕗᑦ ᓄᓇᕗᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖓᓂᒃ ᑲᓇᑕᐅᑉ ᐱᓇᔪᒃᑕᖓᓂᒃ 

ᐅᓇᑖᕆᓂᐊᕐᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. ᖃᐅᔨᒪᒋᐊᕆᐊᖃᕐᒥᔪᒍᑦ, ᑭᓯᐊᓂᓕ, ᐃᓚᐅᖃᑕᐅᓂᕗᑦ 

ᑕᒪᒃᑯᓄᖓ ᐱᓇᓱᐊᕐᓂᐅᔪᓄᑦ ᐋᓐᓂᕈᑕᐅᓗᐊᕐᓂᐊᖏᒻᒪᑕ ᓄᓇᕗᒻᒥᐅᓄᑦ ᐊᑭᑐᓂᖅᐹᒥᒃ ᐃᓅᓇᓱᐊᕐᓂᕐᒧᑦ 

ᐊᒻᒪᓗ ᖃᑦᑏᓐᓇᐅᓂᖅᐹᓂᒃ ᐆᒻᒪᖅᑯᑎᖃᕈᓐᓇᓂᕐᒧᑦ ᑲᓇᑕᒥ.  

 

ᐱᓕᕆᐊᑦ ᓲᕐᓗ ᓇᖕᒥᓂᖅ ᐃᒡᓗᖃᖅᑎᓄᑦ ᐅᖅᓱᐊᓗᖕᒧᑦ ᐅᑎᖅᑐᒃᓴᑦ ᐅᕝᕙᓘᓐᓃᑦ ᓄᑖᑦ ᐸᐅᕐᒧᑦ ᑖᒃᓰᔭᕈᑎᓄᑦ 

ᐃᓚᓐᖓᖅᓯᒋᐊᕈᑎᑦ ᑐᒃᓯᕋᐅᑕᐅᓯᒪᔪᑦ ᐱᖁᔭᒃᓴᖅ 19-ᒥ ᐃᑲᔫᑕᐅᕗᑦ ᓄᓇᕗᒥᐅᓄᑦ ᐊᐅᓚᓪᓗᒋᑦ 

ᐊᑭᑦᑐᕆᐊᖅᓯᒪᔪᑦ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᓚᐅᖅᑎᓪᓗᒋᑦ.    

 

ᑎᓕᐅᖅᐸᕗᑦ ᓄᓇᕗᒻᒥ ᓇᖕᒥᓂᖅ ᐃᒡᓗᖃᖅᑐᓕᒫᑦ ᐱᓇᔪᖁᓪᓗᒋᑦ ᐅᖅᓱᐊᓗᖕᒧᑦ ᐊᑭᓕᐅᑎᒃᓴᓄᑦ. ᐱᓇᔫᑎᑦ 

ᐊᑐᐃᓐᓇᐅᓂᐊᖅᑐᑦ ᐱᒋᐊᕐᓗᓂ ᐊᐃᕆᓕ 1 ᑮᓇᐅᔭᓕᕆᔨᒃᑯᑎᒍᑦ - ᐅᖃᓘᑎᒃᑯᑦ ᐃᑭᐊᖅᑭᕕᐊᒍᓪᓘᓐᓃᑦ, 

ᐅᕝᕙᓘᓐᓃᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᖏᑕ ᑎᑎᕋᕐᕕᖏᓐᓂ ᐊᑐᓂ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 3-ᒨᓚᐅᓐᖏᓂᑦᑎᓐᓂ ᑐᓐᖓᓱᑦᑎᑦᑎᔪᒪᕗᖓ ᒥᔅᑕ ᒋᓕᐊᓐ ᕆᐊᑦᓕᓐ, 

ᑐᖏᓕᐅᔪᖅ ᑎᑎᕋᖅᑎᒧᑦ ᓄᓇᑦᓯᐊᖅ ᒐᕙᒪᒃᑯᖏᓐᓃᖔᖅᖢᓂ, ᑖᓐᓇ ᐃᑲᔪᖅᑎᒋᓂᐊᖅᑕᕗᑦ ᑲᑎᒪᖅᔪᐊᕐᓇᖅ 

ᑕᒪᓐᓇ ᐊᑐᖅᑎᓪᓗᒍ. ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 255 - 6(2): ᐃᓕᑕᕆᔪᒪᓪᓗᒍ ᖃᒪᓂᑦᑐᐊᕐᒥ ᐃᓐᓇᐅᖃᑕᐅᔪᖅ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒍᑦ) ᐱᓇᓱᐊᕈᓯᐅᑉ 

ᓄᓐᖑᐊᓂ ᖁᕕᐊᓇᓚᐅᖅᐳᖅ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᖃᒪᓂᑦᑐᐊᕐᒥᐅᑕᕐᒥᒃ ᐃᓐᓇᐅᔪᒥᒃ ᐅᖃᐅᓯᖄᑉᓚᒍᐊᖅᐳᖓ ᐅᑉᓛᖅ ᓯᕗᕋᕐᒥ 

ᐊᑎᖃᖅᑐᖅ. ᑖᒻᓇ ᐃᓐᓇᐅᓕᖅᑐ 1979-ᖑᑎᓪᓗᒍ ᐱᓕᕆᒋᐊᓚᐅᖅᑐᖅ ᕼᐋᒻᒪᓚᒃᑯᓐᓂ ᐃᒪᐅᔭᖅᑎᓂᒃ 

ᑯᕕᕈᖅᑐᖅᑐᓂ ᐱᓕᕆᒋᐊᓚᐅᖅᑐᖅ ᑕᐃᒪᓐᖓᑦ. ᐅᑉᓗᒥ 2023-ᒧᑦ ᑎᑭᒃᖢᒍ ᐱᓕᕇᓐᓇᒥᐊᖅᑐᕐᔫᓚᐅᖅᑐᖅ 

ᓄᖅᑲᓐᖏᑕᐃᓐᓇᖅᖢᓃᓛᒃ ᑕᖃᐃᖅᓯᑕᓚᐅᖅᑑᒐᓗᐊᖅ (ᑐᓵᔨᑎᒍᑦ) ᕿᑲᕐᓇᖅ (ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᖓᑦ 

ᐱᓕᕇᖓᐃᓐᓇᓚᐅᖅᑐᖅ ᓯᓚ ᑯᐃᓐᓇᐅᑲᓗᐊᖅᑳᖓᑦ ᐊᓄᕆᑎᓪᓗ ᐱᖅᓯᑎᓪᓗᒍ ᐆᓇᐅᔪᐊᖅᑎᓪᓗᒍ ᑭᑦᑐᕆᐊᓂᒃ 

ᒥᓗᒋᐊᓂ ᐱᓕᕇᑐᐃᓐᓇᓂᐊᕐᒪᑦᑕᑐᔾᔫᓚᐅᖅᑐᖅ ᓯᓚᒥ. ᐅᐱᒋᑦᑎᐊᒥᐊᖅᐸᕋ ᑕᐃᒪᓐᖓᑦ ᐱᓕᕆᓚᐅᕐᒪᑦ.  

 

ᑕᐃᒪ ᐃᒃᐸᔅᓵᓂ ᐊᐃᑉᐱᐅᑎᓪᓗᒎᖅᑰᖅ ᓄᖅᑲᓕᑕᐃᓐᓇᕐᒪᑦ (ᑐᓵᔨᑎᒍᑦ) ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒪᑦ 

(ᑐᓵᔨᑎᒎᕈᓐᓃᖅᑐᖅ) 44-ᓂᒃ ᐊᕐᕌᒍᓂ ᐱᓕᕆᓚᐅᖅᑐᖅ ᐅᐱᒋᑦᓯᐊᓂᐊᖅᐸᕋ ᓯᕗᕋᖅ ᒪ’ᓇᐅᔪᑎᑦ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᑦᑐᐊᕐᒥᐅᑕᓂᒃ ᐃᑲᔪᐃᓐᓇᒥᐊᑐᔾᔫᓗᐊᕋᕕᑦ 44-ᓂᒃ ᐊᕐᕌᒍᓂᑦ. ᑕᖃᐃᖅᓯᑦᑎᐊᕐᓂᐊᓕᖅᐳᑎᑦ. ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ ᐊᒥᑦᑐᕐᒧᑦ ᒪᓕᒐᓕᐅᖅᑎ. ᒥᔅᑐ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 256 - 6(2): ᓴᐅᒻᒥᔭᒃᑕᐅᑦᑎᐊᕐᓂᖏᑦ ᐊᖑᓇᓱᒃᑏᑦ ᐸᖅᓴᐃᔨᖏᓐᓄᑦ 

ᓴᓂᕋᔭᐅᑉ (ᑲᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᐅᓪᓛᑦᑎᐊᕙᒃᑯᑦ ᐱᓇᓱᐊᕈᓯᖃᑦᑎᐊᕙᐅᖅᐳᒍᑦ ᐅᕙᖓ.  

 

ᐅᓪᓗᒥ, ᐅᓪᓛᖑᔪᖅ ᓂᑯᕕᔾᔪᑎᖃᖅᐳᖓ ᐅᖃᖅᑎᑦᑎᔩ ᐅᐱᒍᓱᒍᒪᓪᓗᖓ ᓴᓂᕋᔭᖕᒥᐅᓂᒃ ᑕᐃᒪ ᐱᓇᓱᐊᕈᓯᐅᑉ 

ᓄᓐᖑᖓᓂᒃ ᐊᐃᕝᕕᐊᕆᐊᖅᖢᑎᒃ ᐅᒥᐊᖓ ᐳᓯᑕᐅᓚᐅᕐᒪᑦ ᐊᐃᕕᕐᒧᑦ. ᑖᒃᑯᐊᓗ ᐅᓪᓗᓕᒫᖅ ᑕᕝᕙᓂ 

ᑲᑎᒪᑎᓪᓗᑕ ᓯᕙᑖᕐᕕᖕᒥᒃ ᐅᓪᓗᓕᒫᖅ ᐅᐸᒃᑕᐅᓇᓱᓚᐅᕐᒪᑕ ᑭᓯᐊᓂᓕ ᖃᓄᐃᖏᑦᑐᐊᐃᓐᓅᑎᓪᓗᒋᑦ 

ᐱᔪᓐᓇᖅᓯᑎᑕᐅᓚᐅᕐᒪᑕ ᐅᑎᕈᓐᓇᖅᓯᓚᐅᕐᒪᑕ ᐱᒃᑯᒋᔪᒪᓪᓗᒋᑦ ᑖᒃᑯᐊ ᓴᓂᕋᔭᖕᒥᑦ ᐱᖏᖕᓇᖅᑐᓕᕆᔨᒃᑯᖏᑦ.  

 

ᖁᔭᓐᓇᒦᖑᔪᓯ, ᑲᓇᑕᒥ ᕿᓂᖅᑏᓪᓗ. ᐱᒃᑯᒋᑦᑎᐊᖅᐸᔅᓯ ᐱᓗᐊᖅᑐᒥ ᓄᓇᖅᑲᑎᒃᑲ ᐱᒃᑯᒋᕙᔅᓯ ᐅᐱᒋᕙᔅᓯ 

ᐃᑲᔪᖅᑎᒌᒋᐊᕌᖓᔅᓯ ᓴᓐᖏᒐᔅᓯ. ᖃᓄᐃᖏᑦᑐᐊᐃᓐᓅᓚᐅᕐᒪᑕ ᐅᑯᐊ: ᔫᓇᔅ ᑰᑦ ᓴᖅᐱᓇᒃ, ᔫᐃ ᓴᖅᐱᓇᒃ, ᓵᓐᑎ 

ᓯᐊᑯᓗᒃ. ᑖᒃᑯᐊ ᑕᕝᕙ ᐱᓇᓱᐊᕈᓯᕐᒥᒃ ᐊᐃᕝᕕᐊᕆᐊᖅᖢᑎᒃ ᐱᓂᕐᓗᓚᐅᕋᓗᐊᕐᒪᑕ ᑭᓯᐊᓂ ᖃᓄᐃᖏᖦᖢᑎᒃ 

ᐅᑎᖅᑎᑕᐅᔪᓐᓇᓚᐅᕐᒪᑕ ᑖᒃᑯᐊ ᐅᐱᒋᑦᑎᐊᖅᐸᒃᑲ ᐱᖏᖕᓇᖅᑐᓕᕆᔨᒃᑯᑦ ᐱᒋᐊᒃᑲᓐᓂᓚᐅᕐᒪᑕ ᖁᔭᓐᓇᒦᖑᔪᓯ. 

ᐅᓪᓗᖃᑦᑎᐊᕐᒥᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 257 - 6(2): ᓇᓪᓕᐅᓐᓂᖅᓯᐅᑦᑎᐊᕐᓕ ᐃᕐᖑᑕᕗᑦ ᓄᓕᐊᕋᓗ (ᖁᑭᐊᖅ)  

 

ᖁᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓯᕙᑖᕐᕕᐅᓚᐅᖅᑐᒥ ᒫᑦᓯ 11, 

2023 ᐃᕐᖑᑕᕋ Hᐅᕈᓴᓐ ᐸᐅᓗᓯ, ᑭᖑᕙᕋᓗᐊᖅᖢᖓ ᓇᓪᓕᐅᑎᑦᑎᐊᕆᑦ ᐅᓪᓗᑦ ᖃᔅᓰᓐᓇᑯᓗᒃ ᑕᑯᓂᐊᓕᖅᐸᒋᑦ 

ᓄᓕᐊᕋᑦᑕᐅ ᐃᑉᐸᒃᓴᖅ ᓇᓪᓕᐅᑎᓚᐅᕐᒪᑦ ᑭᓕᐅᕋ ᖂᑭᐊᖅ, ᐅᓪᓗᖃᑦᑎᐊᓚᐅᕋᓗᐊᖅᐳᑎᖅᑲᐃ.  

 

(ᑐᓵᔨᑎᒎᕈᓐᓃᖅᑐᖅ) ᓇᒡᓕᒋᕙᒋᓐ ᐅᑉᓗᖃᑦᓯᐊᖅᑐᒃᓴᐅᖕᒥᓗᑎ ᐃᑉᐸᒃᓵᓂ. ᓇᒡᓕᒋᕙᒋᑦ. ᑕᑯᓂᐊᖅᑕᒋᑦ 

ᐱᑕᕐᒥᐅᑦᒥ, ᐊᖏᕐᕋᐅᒋᐊᕐᓂᐊᖅᑐᖓ ᐱᖓᑦᑎᐅᒻᒥ, ᐲ, ᓇᓪᓕᒋᕙᒋᑦ ᓄᓕᐊᒃ. ᖃᐅᔨᒪᓂᐊᖅᑯᑎᑦ 

ᐊᔾᔨᖃᖏᑦᑐᑎᑦ. ᖁᔭᓐᓇᒦᖅᐸᒋᑦᑕᐅᖅ ᓄᓕᐊᒃ. ᐲ, ᐅᓪᓗᖃᑦᑎᐊᕐᒥᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ, ᒪᓕᒐᓕᐅᖅᑎ 

ᒥᔅᑐ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 6(2): ᓇᓄᐃᑦ ᑐᑦᑕᐅᑖ ᕼᐋᑭᖅᑎᑦᑎᓂᕐᒧᑦ ᐊᑭᓴᖅᑑᑎᓂᖅ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᑉᓛᒃᑯᑦ ᓄᓇᕗᑦᒥᐅᑦ, ᑲᖏᖅᖠᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑦ ᐊᒻᒪ 

ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓴᖏᖅᓯᕗᖓ ᖁᕕᐊᓲᑎᖃᕈᒪᓪᓗᖓ. ᐃᓛᒃ, ᓇᓄᖅᑕᖃᓚᐅᕐᒪᑦ, 

ᐃᓛ, Hᐋᑭᖅᑐᖃᓚᐅᕐᒪᑦ ᑲᖏᖅᖠᓂᕐᒥ, ᖁᕕᐊᓲᑎᒋᔪᒪᔭᒃᑲ ᑕᐃᒃᑯᐊ ᐱᓐᖑᐊᕆᐊᖅᑐᓚᐅᖅᑐᓕᒫᑦ ᐱᓇᓱᐊᕈᓯᐅᑉ 

ᓄᓐᖑᐊᓂ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓲᑎᒋᔪᒪᓪᓗᒍ ᓵᓚᒃᓴᓚᐅᖅᑐᑦ ᖃᖏᖅᖠᓂᕐᒥ, ᓯᐅᓪᕗᑖᖅᑐᑦ ᐃᖃᓗᖕᒥᐅᑦ ᐊᒻᒪ ᐱᖓᔪᒋᔭᐅᔪᑦ ᓇᐅᔮᕐᒥᐅᑦ 

ᐊᒻᒪ ᐃᓕᓴᕆᔪᒪᓪᓗᒋᑦ ᑕᐃᕕᑎ ᓂᖏᐅᖓᓐ ᐊᒻᒪᓗ ᑕᐃᒃᑯᐊ ᐊᑭᓕᖅᓱᖅᑕᐅᖏᖦᖢᑎᒃ ᐃᑲᔪᖃᑦᑕᐅᓚᐅᖅᑐᑦ. 

ᑐᑯᓐᓇᖅᑎᑦᑎᖃᑦᑕᓚᐅᖅᑐᓪᓗ ᐃᑭᐊᖅᑭᕕᒃᑯᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ ᒥᔅᑐ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 259 - 6(2): ᐃᓅᔪᓐᓃᖅᑐᖃᕐᓂᐊ ᐊᕐᕕᐊᕐᒥ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ ᐅᖃᖅᑏ, ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ. ᐅᖃᖅᑏ, ᐊᕐᕕᐊᕐᒥᐅᑎᒍᑦ ᐃᓚᓐᖓᓚᐅᕐᒥᒐᑉᑕ 

ᑖᓐᓇ ᐃᓚᓐᓇᕆᔾᔫᔮᓕᕐᒪᑕ ᑖᒃᑯᐊ ᐊᕐᕕᐊᓂ ᑕᐃᒃᑯᐊ ᐃᓚᐃᓵᖅᑐᑦ ᐃᒃᐱᒋᖃᑎᒋᑦᓯᐊᖅᐸᒃᑲ ᐊᒻᒪ 

ᖃᐅᔨᒪᑦᓯᐊᖅᖢᖓ ᑖᒃᑯᐊ ᐊᕐᕕᐊᕐᒥᐅᑕᑦ ᐃᑲᔪᑦᓯᐊᕐᓂᐊᕐᒪᑕ ᑖᒃᑯᐊ ᐃᓚᐃᓵᖅᑐᓄᑦ. ᖃᐅᔨᒪᖁᔨᓯᓐᓇᖅᖢᖓ 

ᐃᒃᐱᒋᖃᑕᐅᒐᒪ ᑖᒃᑯᐊ ᐃᓚᐃᖅᑐᓄᑦ ᐊᒻᒪ ᖃᐅᔨᒪᓪᓚᕆᒃᖢᖓ ᐊᕐᕕᐊᕐᒥᐅᑦ ᐊᑕᐅᓰᖃᑏᒌᓪᓗᑎᒃ ᑖᒃᑯᐊ 

ᐃᑲᔪᕐᓂᐊᕐᒥᖕᒪᑕ. ᒪ’ᓇ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ ᒥᔅ, ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 260 - 6(2): ᐱᑕᖃᕆᐊᑲᕐᓂᖓ ᐃᓄᒃᑎᑐᑦ ᐱᔨᑦᑎᐅᑎᑦ ᐋᓐᓂᐊᖅᑐᓕᕆᔨᑦ 

ᐱᓕᕆᓂᖏᑎᒍᑦ (ᕿᓕᖅᑎ)  

 

ᕿᓕᖅᑎ: ᐅᓪᓛᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᖅᑯᖓ ᐆᒥᖓ ᐱᔾᔪᑎᖃᖅᑐᖓ. (ᑐᓵᔨᑎᒍᑦ) 

ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑕᐃᒪᓐᖓᑦ ᓄᓇᕗᑦ ᒐᕙᒪᒃᑯᑦ ᓴᖅᑭᓚᐅᖅᓯᒪᖕᒪᑕ 

ᑕᐃᒪᓐᖓᓕᒫᖅ ᑖᓐᓇ ᓴᖅᑭᔮᖅᑐᖅ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᔭᕆᐊᖃᕐᓂᖏᑦ ᐃᓄᐃᑦ 

ᐅᖃᐅᓯᖓᑦ ᐊᑐᕐᓗᒍ. ᑖᓐᓇ ᐱᕐᔪᐊᖑᓂᖅᐹᖑᔪᖅ ᐋᓐᓂᐊᖃᕐᓇᖏᑦᑐᓕᕆᔪᑦ ᐅᖃᐅᓯᕆᓪᓗᒍ.  

 

ᐅᖃᖅᑏ, 7 ᐊᕐᕌᒍᓕᖅᑐᑦ ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ ᓴᖅᑭᑕᐅᓚᐅᖅᓯᒪᔪᑦ 

ᒪᓕᒐᓕᐅᕐᕕᖕᒥ.  

 

ᐅᖃᖅᑏ, ᐅᓇ ᐃᒪᐃᓕᖓᓚᐅᖅᑐᖅ:  

 

“ᐅᖃᓪᓚᖃᑎᖃᕈᓐᓇᖏᒃᑯᕕᑦ ᐸᖅᑭᔭᕐᓂᒃ ᑖᓐᓇ ᐸᖅᑭᔭᐃᑦ ᐊᑦᑕᓇᖅᑐᒦᑉᐳᖅ.”  

 

(ᑐᓵᔨᑎᒎᕈᓐᓃᖅᑐᖅ) ᐅᖃᓪᓚᖃᑎᒋᔪᓐᓇᖏᒃᑯᕕᐅᒃ ᑐᑭᓯᐊᖃᑎᒋᓗᒍ ᐋᓐᓂᐊᕕᓕᐊᖅᑐᖅ ᑲᒪᒋᔭᕆᐊᓕᒃ 

ᐅᓗᕆᐊᓇᖅᑐᒦᒍᓐᓇᖅᐳᖅ.  

 

ᓇᒻᒥᓂᖅ ᐅᖃᐅᓯᖅ ᐅᖃᓪᓚᒍᓐᓇᕐᓂᖅ ᐋᓐᓂᐊᖅᑐᓕᕆᔭᐅᑎᓪᓗᒋᑦ ᐊᐱᕆᓂᑐᐃᓐᓇᐅᓐᖏᓚᖅ 

ᐋᓐᓂᐊᖅᑐᓕᕆᔨᐅᓂᖅ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᒃ. ᑭᓯᐊᓂᓕ ᐱᔾᔪᑎᖃᖅᐳᖅ ᐊᑐᐃᓐᓇᐅᕕᐅᒍᓐᓇᕐᓂᕐᒥᒃ 

ᐅᓗᕆᐊᓇᖅᑐᒦᑎᑦᑕᐃᓕᑎᑦᑎᓂᕐᒥᒃ ᐱᐅᓂᖅᐹᒃᑯᑦ ᐊᒻᒪᓗ ᐊᔾᔨᒌᑎᑦᑎᓂᒃᑯᑦ ᐱᔨᑦᓯᖅᑕᐅᒥᕐᒥᒃ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒃᑯᐊ ᒐᕙᒪᒃᑯᑎᒍᑦ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᔪᑦ ᐅᖃᓪᓚᖃᑎᖃᕈᓐᓇᖏᒃᑯᑎᒃ 

ᐱᔨᑦᑎᖅᑕᒥᓂᒃ ᑕᒻᒪᖅᓯᒪᔪᖃᑐᐃᓐᓇᕆᐊᓕᒃ ᑐᑭᓯᓂᕐᓗᑐᐃᓐᓇᕆᐊᓕᒡᓗ.  

 

ᑕᒪᓐᓇ ᐱᔪᓐᓇᐅᑦ ᑭᒃᑯᓕᒫᓄᑦ ᐊᑐᖅᑕᐅᔭᕆᐊᓕᒃ ᐅᖃᐅᓯᕐᖓᐅᑎᒥᓂᒃ ᐊᑐᕐᓗᑎᒃ ᒐᕙᒪᒃᑯᑦ ᐱᔨᑦᑎᕈᑎᖏᓐᓂᒃ 

ᐊᑐᕈᓐᓇᕐᓗᑎᒃ.  

9 

ᑕᒪᓐᓇ ᐱᕐᔪᐊᖑᓗᐊᓐᖑᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᑐᐃᓐᓇᖃᕐᓂᖅ ᐸᖅᑭᔭᐅᑦᑎᐊᕐᓂᕐᓗ. ᓘᒃᑖᒥᒃ 

ᑕᑯᔪᖅ ᐊᐅᖏᖅᓯᖅᑕᐅᔭᖅᑐᖅᑐᖅ ᑕᖃᔪᖅᑕᐅᔭᖅᑐᖅᑐᖅ ᐃᓅᓕᓴᐅᑎᓂᒡᓘᓐᓃᑦ ᐊᐃᒃᖠᖅᑐᖅ ᓇᓕᐊᑐᐃᓐᓇᕐᓂᒃ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᑐᕈᓐᓇᕆᐊᓖᑦ ᑕᐃᒪᐃᑦᑕᕆᐊᖃᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᕕᖃᕈᒪᓪᓗᖓ ᐱᔭᕇᕈᒪᓪᓗᒋᑦ ᐱᕕᖃᖅᑎᑕᐅᒃᑲᓐᓂᕈᓐᓇᕈᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓅᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᖏᒻᒪᑦ. ᐊᑏ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᐱᔭᕇᕈᓐᓇᖅᑎᑕᐅᓂᐊᕋᒪ.  

 

(ᑐᓵᔨᑎᒍᑦ) ᑕᐃᒪᓐᓇ ᐃᓱᒪᓕᐅᕆᔩᓄᑯᐊ ᐊᖏᖅᓯᒪᑦᑎᐊᕐᒪᑕ ᐊᓯᔾᔨᕐᓂᕐᒥᒃ ᓴᖅᑭᑦᑎᖁᔨᓪᓗᑎᒃ ᐊᒻᒪᓗ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᑐᕈᓐᓇᕐᓗᑎᒃᑯᑦ ᓇᓂᓕᒫᖅ ᐋᓐᓂᐊᕕᖕᓂ ᐊᓯᖏᓐᓂᒡᓗ.  

 

7 ᐊᕐᕌᒎᓕᖅᑐᑦ ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᑕᐅᓯᐅᖏᑦᑐᒥᒃ ᐅᑐᓕᖁᔨᓕᐅᓚᐅᖅᓯᒪᖕᒪᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᑕᒪᒃᑯᓄᖓ ᐊᑐᓕᖁᔭᕐᓄᑦ ᑭᐅᓚᐅᖅᓯᒪᓪᓗᓂ.  

 

ᑭᓯᐊᓂ ᑕᐃᒪᐃᑦᑐᖅᑕᖃᖅᓯᒪᖏᑦᑐᖅ ᓱᓕ ᐃᓄᒃᑎᑐᑦ ᓱᓕ, ᐃᓄᒃᑎᑐᑦ ᐅᖃᓲᑦ ᓱᓕ ᐊᒃᓱᕈᖅᐳᑦ ᐃᓄᒃᑎᑐᑦ 

ᐅᖃᓪᓚᒐᓱᒃᑲᓗᐊᖅᑎᓪᓗᒋᑦ.  

 

ᓈᒻᒪᒃᓯᒃᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ ᒥᔅᑐ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 261 - 6(2): ᐃᓕᓴᕆᔭᖃᕐᓂᖅ ᑲᖏᖅᖠᓂᐅᑉ ᕼᐋᑭᖅᑎᖏᑦ ᐅᔭᕋᑦ 

ᓵᓚᒃᓴᓚᐅᕐᓂᖏᓐᓄᑦ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᑲᖏᖅᖠᓂᐅᑉ ᓂᒋᐊᑦ ᐃᓐᓇ 

Hᐋᑭᖅᑎᐊᓘᖕᒪᑕᐃᒃᑯᐊ ᐊᒻᒪᓗ ᐅᖃᖅᑏ, ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᑲᖏᖅᖠᓂᖅ 4-0-ᒥ ᓵᓚᖃᓚᐅᕐᒪᑕ 

ᐃᖃᓗᖕᒥᐅᓂᒃ ᐊᒻᒪᓗ ᑕᐃᒃᑯᐊ ᐅᐸᒃᑐᐃᓐᓇᐅᓚᐅᖅᑐᑦ ᐊᒻᒪᓗ ᐅᖃᖅᑏ, ᑕᐃᒃᑯᐊ ᐊᑭᓕᖅᓱᖅᑕᐅᖏᖦᖢᑎᒃ 

ᐃᖅᑲᓇᐃᔭᖃᑦᑕᖅᑐᑦ.  

 

ᐱᓇᓱᐊᕈᓯᐅᑉ ᓄᓐᖑᐊᓂᓕᒫᖅ ᐊᓐᓂᑭᑦᑐᕐᒦᖃᑦᑕᕐᒪᑕ ᑖᒻᓴᓐ-ᓕᐊᕐᓂᐊᖅᖢᑎᒡᓗ ᐱᖓᔪᒋᔭᐅᔪᑦ ᐅᖅᑰᓂᖓ, 

ᓂᒡᓚᖃᑦᑕᕐᓂᖓᓗ ᐱᔾᔪᑎᒋᓪᓗᒍ. ᑕᒪᑐᒪᓂ ᐱᓇᓱᐊᕈᓯᕐᒥᒃ ᐊᒡᒋᖅᑐᒥᒃ Hᐋᑭᕐᓂᐊᕐᒥᔪᑦ ᑲᖏᖠᓂᕐᒥ.  

 

ᐃᓐᓇᐃᑦ Hᐋᑭᖅᑏᑦ ᐊᕐᕌᒍᑕᒫᑦ ᑕᐃᒃᑯᐊ ᑖᕗᓐᖓᖅᐸᖕᒪᑕ. ᐊᑏ, ᑕᑯᔭᖅᑐᓛᖅᐳᓯ ᖁᕕᐊᓇᕐᓂᐊᖅᑐᐊᓘᖕᒥᔪᖅ 

ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒋᑦ ᑲᖏᖅᖠᓂᕐᒥᐅᑦ ᑕᐃᒪᓐᖓᓕᒫᖅ ᐊᑭᓕᖅᓱᖅᑕᐅᖏᖦᖢᑎᒃ ᐃᑲᔪᖃᑦᑕᖅᓯᒪᖕᒪᑕ. 

ᑕᒪᒃᑯᐊ Hᐋᑭᕐᓃᑦ  ᑲᔪᓯᑦᑎᐊᖁᓪᓗᒋᑦ ᐃᖏᕐᕋᑦᑎᐊᖁᓪᓗᒋᓪᓗ ᐊᒻᒪᓗ ᐅᓄᖅᑐᐊᓗᖕᓂᒃ ᐳᓛᕆᐊᖅᑕᐅᖃᑦᑕᕐᒪᑕ 

ᑐᓐᖓᓱᒃᑎᑕᐅᖃᑦᑕᐳᑦ. ᐅᖃᖅᑏ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 262 - 6(2): ᑕᕝᕙᐅᕗᑏᖅᑕᕗᑦ ᐊᐅᓪᓛᓯᔪᑦ ᐃᖃᓗᒃᑑᑦᑎᐊᕐᒥ (ᒍᕌᔅ)  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑏ. ᐅᓪᓛᒃᑯᑦ ᐃᖃᓗᒃᑑᑦᓯᐊᕐᒥᐅᑦ.  

 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᒪᕐᕉᖕᓂᒃ ᓄᓇᖅᑲᑎᒌᖕᓂᒃ ᓄᓇᓕᖕᓄᑦ ᓅᓚᐅᖅᓯᒪᔫᖕᓂᒃ; ᔩᓐ ᐱᓕᑉ 

ᑑᐴᓐᑦ ᐊᒻᒪ ᔫᓕᐋᓇ ᕙᓗ, ᓅᓚᐅᖅᓯᒪᔫᒃ ᐃᖃᓗᒃᑑᑦᑎᐊᕐᒧᑦ. ᔭᐃᐲ, ᑕᐃᒐᑦᑎᒍ, ᐃᖃᓗᑦᑑᑦᑎᐊᕐᒦᓚᐅᖅᓯᒪᔪᖅ 

ᐊᕐᕌᒍᐃᑦ ᐱᖓᓱᑦ ᓈᓕᖅᑐᑦ. ᐅᓪᓗᒥ ᓅᒻᒪᑕ ᓄᓇᓕᖕᓂ. ᖃᐅᔨᒪᔪᖓ ᑕᒪᓐᓇ ᐆᒻᒪᑎᒃᑯᑦ ᐱᐅᔪᐊᓘᓂᐊᕐᒪᑦ, 

ᐃᒃᐱᒋᔭᒃᑯᑦ ᐱᑦᑎᐊᖅᑐᐊᓘᓪᓗᑎᒃ ᑕᐃᒃᑯᐊᒃ ᒪᕐᕉᒃ ᓄᓇᑦᑎᓐᓃᓚᐅᖅᑑᒃ, ᐸᓂᖓᓗ, ᓇᐃᓇ. 

 

ᑖᒃᑯᐊ ᐅᑭᐅᖅᑕᖅᑐᒨᕌᖓᑕ ᓯᓚᑎᑦᑎᓐᓃᑦᑐᑦ ᐃᓅᖃᑕᐅᑦᓯᐊᓕᕌᖓᒥᓪᓗ ᖁᕕᐊᓇᓪᓇᕆᓲᖑᔪᖅ ᑕᑯᑉᓗᓂ 

ᐊᔾᔨᒌᖏᑦᑐᓂᓪᓗ ᐱᓇᓱᐊᖅᑎᑦᑎᒍᓐᓇᓲᖑᒻᒪᑕ. ᑕᐃᓐᓇᓗ ᐃᓅᓱᑦᑐᓂᒃ ᔭᐃᐲ, ᐃᓕᑕᕆᔪᒪᑉᓗᒍ 

ᐱᓕᕆᖃᑎᖃᐃᓐᓇᖅᐸᓚᐅᕐᒪᑦ ᑖᒃᑯᐊᓗ ᐊᖑᑏᑦ ᐅᐸᒃᐸᑦᑐᓂᒋᑦ ᐱᓕᕆᖃᑎᒌᖏᑦ. ᐆᑦᑑᑎᑦᑎᐊᕙᐅᓂᕐᒥᓂᒃ 

ᑕᑯᑎᑦᓯᑉᓗᓂ.  

 

ᐅᖃᖅᑎᑦᓯᔩ, ᔭᐃᐲ, ᐊᐅᓚᑐᐃᓐᓇᓚᐅᓐᖏᑕᖓ ᑖᒃᑯᐊ ᑲᑐᔾᔨᖃᑎᒌᑦ ᐊᒻᒪᓗ ᑕᒪᑐᒪᓐᖓᑦ 

ᐱᓕᕆᐊᖃᑐᐃᓐᓇᓚᐅᖏᑦᑐᖅ ᓂᔾᔭᐅᓯᒪᕐᓂᕐᒥᓪᓗ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᑦᓯᒍᓐᓇᓚᐅᖅᑐᖅ ᑖᒃᑯᐊ 

ᐃᓕᓐᓂᐊᓪᓚᕆᔅᓱᑎᒃ ᓂᔾᔭᐅᑎᓂᓪᓗ ᐃᓕᓐᓂᐊᖅᐸᓕᖅᓱᑎᒃ ᐃᓕᓐᓂᐊᖅᑏᑦ. 

 

ᐅᖃᖅᑎᑦᓯᔩ, ᖁᔭᓐᓇᒦᓪᓚᕆᒍᒪᑐᐃᓐᓇᖅᑕᒃᑲ ᔭᐃᐲ ᐊᒻᒪ ᔫᓕᐋᓇ ᐃᑲᔪᓪᓚᕆᓚᐅᕐᓂᖓᓄᑦ ᓄᓇᓕᒻᒥᑦ. ᔫᓕᐋᓇ 

ᓯᓚᑦᑐᓴᖅᕕᒻᒥ ᐃᖅᑲᓇᐃᔭᖅᑎᐅᓚᐅᖅᑐᖅ ᐃᓐᓇᕐᓄᑦ ᐃᓕᓴᐃᔨᐅᑉᓗᓂ ᐊᒻᒪᓗ ᑭᖑᓂᐊᓂᒃ 

Hᐋᒪᓚᒃᑯᓐᓃᓕᕆᓪᓗᓂ. ᓇᔾᔨᑎᓪᓗᒍ ᐱᔭᕇᖅᓯᓚᐅᕐᒥᔪᖅ ᐃᓕᑕᕆᔭᐅᔾᔪᑎᑖᖅᓱᓂ ᐃᑦᑕᕐᓂᓴᕐᓂᒃ 

ᖃᐅᔨᒐᓱᓐᓂᐅᔪᒥᒃ. ᑖᒃᑯᐊ ᐃᓚᐅᑎᒍᓐᓇᑦᓯᐊᓚᐅᕐᒪᑕ ᓄᓇᓕᒻᒧᑦ ᑖᒃᑯᐊ ᔭᐃᐲᒃᑯᑦ ᔫᓕᐋᓇᒃᑯᑦ ᑕᕝᕙᐅᓚᐅᖅᐴᒃ 

ᐃᓚᐅᑎᑦᑎᐊᓚᐅᖅᑑᒃ ᐊᓐᓄᕌᑦᑎᓐᓂᓗ ᐊᓐᓄᕌᖅᓯᒪᒍᓐᓇᖅᐸᔅᓱᑎᒃ ᐊᒻᒪ ᓄᓇᖅᑲᑎᒋᔭᐅᑦᓯᐊᖅᓱᑎᒃ ᐊᒃᓱᐊᓗᒃ 

ᑭᖑᓂᖃᕐᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᒃᑐᒧᑦ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 263 - 6(2): ᐃᓕᓴᕆᓂᕋ ᐃᒃᐱᐊᕐᔪᖕᒥ ᐱᐅᕆ ᐃᖃᓗᒡᔪᐊᖅ (ᐊᑭᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᖁᔭᓐᓇᒦᒃ. ᐱᒋᐊᓚᐅᖏᓐᓂᓐᓂᖃᐃ Hᐋᐱ ᐴᔅᑕᐃ-

ᑦᑎᐊᕈᒪᕙᕋ ᖃᖏᐊᕋ ᐃᑦᑐᐊᖓᑦ. ᐅᓪᓗᒥ ᐅᓪᓗᖁᑎᖃᖅᑐᐊᐃᓐᓅᖕᒪᑦ.  

 

ᑖᓐᓇ ᐃᑉᐱᐊᕐᔪᒻᒥᐅᑕᖅ ᐃᓕᓴᕆᔪᒪᒐᒃᑯ. ᐊᑭᓕᖅᓱᖅᑕᐅᓇᓂ ᐱᓕᕇᓐᓇᐅᔭᕐᒪᑦ ᓄᖅᑲᔪᐃᑦᑑᓪᓗᓂ ᐱᐅᕆ 

ᐃᑲᓗᔾᔪᐊᖅ. ᐊᑭᓕᖅᓱᖅᑕᐅᖏᑦᑎᐊᖅᓱᓂ ᑕᒪᒃᑯᓂᖓ ᓴᓂᕈᔪᖕᓂᑦ ᐊᕝᕗᐃᓐᓇᐅᔭᖅᓱᓂ ᓯᑯᒦᑦᑐᓂᑦ ᐅᐱᕐᖔᒃᑯᑦ, 

ᐅᑭᐅᒃᑯᑦ, ᐊᐅᔭᒃᑯᑦ ᓄᖅᑲᔪᐃᑦᑐᑦᑎᐊᒻᒪᕆᐅᒻᒪᑦ ᐊᒻᒪᓗ ᐱᕕᔾᔪᐊᖅᑕᖃᓕᕋᐃᒻᒪᑦ ᐃᓚᖏᔭᐅᖏᓐᓇᐅᔭᖅᓱᓂ. 

ᐱᓐᖑᐊᕐᕕᒻᒥ ᐃᑲᔪᖅᑎᒻᒪᕆᐊᓘᖃᑦᑕᖅᑐᖅ ᐊᑭᓕᖅᓱᖅᑕᐅᓇᓂ ᖁᕕᐊᓱᕝᕕᐅᑎᓪᓗᒍ ᐅᓪᓗᓂᒃ 

ᐱᖓᓱᓂᐅᖅᑰᖅᑐᖅ ᐊᖏᕐᕋᓐᖐᓐᓇᒻᒪᕆᓚᐅᕐᒪᑦ. ᑕᐃᒪᓐᓇ ᐱᓕᕆᓇᓱᑦᑎᐊᒧᑦ, ᐱᓕᕆᑦᑎᐊᖅᑐᒻᒪᕆᐊᓘᖃᑦᑕᕐᒪᑦ 

ᖁᔭᒋᔪᒪᓪᓗᒍ.  

 

ᐊᒻᒪᓗ ᑕᐃᒪ ᕿᒧᒃᓯᐅᔾᔪᐊᑦ ᑎᑭᓐᓂᐊᓕᕐᒪᑕ. ᒫᓐᓇ ᑕᐃᒪ ᐱᓐᖑᐊᕐᕕᒻᒥᑦ ᓴᓗᒻᒪᖅᓴᐃᑦᑎᐊᕐᓗᓂ ᑕᒪᒃᑯᐊ 

ᓴᓗᒻᒪᖅᓴᖅᑕᐅᓚᐅᖏᑦᑐᐃᒡᒎᖅ ᓴᓗᒻᒪᖅᓴᕈᒪᒻᒪᒋᑦ ᐊᖏᖅᑕᐅᓯᒪᓪᓗᓂ. ᐅᐊᑲᓪᓚᖔᕆᖃᑦᑕᕋᒃᑯ. ᐅᕙᖓ 

ᐃᒪᓐᓇᐃᓕᐅᖅᑐᑯᓘᔪᖔᓚᓐᓇᔪᔾᔮᓇᓂ ᑭᓯᐊᓂ ᐱᓕᕆᔪᕐᔪᐊᒻᒪᕆᐊᓘᖃᑦᑕᕐᒪᑦ ᐊᒃᓱᐊᓗᒃ ᖁᔭᓐᓇᒦᕈᒪᕙᕋ 

ᐱᐅᕆ ᐃᖃᓗᔾᔪᐊᖅ. ᑕᕝᕙᓂ ᐃᒪᓐᓇᐃᓕᐅᓚᐅᕆᑦᑏᑕᐅᑦᓯᐊᖃᖅᑎᓪᓗᑕᓕ ᑕᐃᓐᓇᓕ ᐱᒋᐊᑲᐅᑎᒋᖃᑦᑕᕐᒪᑦ. 

ᐊᒃᓱᐊᓗᒃ ᐅᐱᒋᔪᒪᓪᓗᒍ ᐊᒻᒪᓗ ᑖᒃᑯᐊ ᓄᓇᓕᓐᓂᒃ ᓴᓗᒪᑎᑦᑎᑦᑎᐊᖃᑦᑕᕐᒪᑦ.  

 

ᑎᑦᑕᐅᔪᕕᓂᕈᔪᓐᓂᒃ ᐅᓪᓗᓕᒫᖅ ᐅᓐᓄᐊᖓᓄᑦ ᐊᕝᕗᖃᑦᑕᖅᓱᓂ ᑕᐃᒪᓐᓇ ᑕᐃᒪᓐᓇᐃᓕᐅᖃᑦᑕᕐᓂᖓᓄᑦ 

ᐊᒃᓱᐊᓗᒃ ᖁᔭᒋᔪᒪᓪᓗᒍ. ᐊᒥᓲᒐᓗᐊᑦ ᑕᐃᒪᓐᓇᐃᓕᐅᖃᑦᑕᖅᑐᑦ ᑭᓯᐊᓂ ᑕᐃᖕᓇ ᐱᔪᕐᒧᐊᖑᖃᑦᑕᕐᒪᑦ. 

ᖁᔭᓐᓇᒦᕈᒪᑐᐃᓐᓇᖅᓱᒍ ᑕᕝᕗᖓ ᐃᒡᓗᕐᔪᐊᒧᑦ ᓴᖅᑭᒍᒪᕋᑖᕋᒃᑯ ᐃᒃᐱᐊᕐᔪᖕᒦᓐᓂᕈᔅᓯ ᐱᐅᕆ ᐃᖃᓗᔾᔪᐊᕐᒥ 

ᑕᑯᒍᔅᓯ ᖁᔭᓕᖃᓯᐅᑎᓛᖅᐸᓯᐅᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑏᑦ ᓯᑕᒪᑦ. ᐅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑏᐅᔪᓂᒃ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ-ᓂᐊᖁᓐᖒᒧᑦ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᓯᔩ. 

ᐃᓕᑕᕆᔪᓐᓇᕋᕕᖓ ᐳᓛᕆᐊᖅᓯᒪᔪᓂᒃ ᑕᕝᕗᖓ. ᐃᓚᖏᑦ ᐃᖅᑲᓇᐃᔭᖅᑏᑦ ᑲᓇᑕᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᐱᔨᑦᑎᕋᖅᑏᑦ (CSIS) ᓴᐳᓐᓂᐊᖅᑎᓂᒃ ᐊᒻᒪ ᖃᕆᑕᐅᔭᕐᓂᒃ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᔪᓕᕆᔨ-ᑯᓐᓄᑦ 

ᐱᓕᕆᔪᑦ. ᑖᒃᑯᐊ ᐳᓛᕆᐊᖅᓯᒪᓚᕿᔪᑦ ᑲᓇᑕᒥ ᓴᐳᓐᓂᐊᕐᓂᖅ ᐃᑲᔪᖅᑕᐅᔭᕆᐊᖃᕐᒪᑕ ᑭᒃᑯᓕᒫᓄᒃ.  

 

ᓰᓯᔅᑯᓪᓗ (CSIS) ᐊᒻᒪ ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᔪᓕᕆᔨᒃᑯᑦ. ᓄᓇᕗᑦᓯᐅᓂᒃ ᐅᖃᖃᑎᖃᖅᐸᓪᓕᐊᒍᒪᒻᒪᑕ 

ᐃᓕᓐᓂᐊᒃᑲᓐᓂᕈᒪᓪᓗᑎᓪᓗ ᐊᔾᔨᐅᖏᑦᑐᓂᓪᓗ ᑕᑯᒃᑲᓐᓂᕈᒪᓪᓗᑎᒃ ᐊᒻᒪᓗ ᐱᒻᒪᕆᓐᓂᒃ ᑐᓴᖅᑎᑦᓯᔨᐅᓪᓗᑎᒃ 

ᓴᐳᓪᓂᐊᕐᓂᐅᑉ ᒥᒃᓵᓄᑦ. ᐊᓯᕗᓪᓗ ᐱᓕᕆᖃᑎᕗᑦ ᖃᐅᔨᒪᑦᓯᐊᖁᓪᓗᒋᑦ ᐃᑲᔪᖅᑐᐃᕙᑦᑐᑦ ᓴᐳᓐᓂᐊᖅᑎᐅᕙᑦᑐᑦ 

ᑲᓇᑕᒥ.  

 

ᑖᑉᑯᐊ ᑐᓴᐅᒪᑎᑦᑎᒐᓱᒍᒫᕐᓂᐊᕐᒪᑕ ᖃᕆᑕᐅᔭᒃᑯᑦ ᐊᑦᑕᓇᖅᑐᒦᒍᑎᐅᓕᕈᓐᓇᖅᑐᒥᒃ ᐊᒻᒪᓗ ᓄᓇᓕᐅᔪᓂᒃ 

ᖃᓄᖅᑑᕆᐊᒃᑲᓐᓂᕈᓐᓇᖅᑐᕈᑎᖕᓂᓪᓗ ᑕᒪᒃᑯᐊ ᐅᓗᕆᐊᓇᖅᑐᑦ ᐱᓪᓗᒋᑦ. ᓄᓇᕘᒥᐅᑦ ᐊᒻᒪ 

ᐊᕐᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᑦ ᑖᑉᑯᐊ ᑲᑐᔾᔨᖃᑎᒌᓐᓂᒃᑯᑦ ᒐᕙᒪᒃᑯᑦ ᑮᓇᐅᔭᓕᕆᓂᒃᑯᑦ 

ᐃᓅᓯᓕᕆᓂᒃᑯᓪᓗ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᔅᓯ (ᑐᓵᔨᑎᒍᑦ) ᓄᓇᕗᑦᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᖃᓗᒃᑑᑦᓯᐊᕐᒧᑦ, ᒥᔅ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑏ. ᐅᓪᓗᒥ ᐊᔾᔨᐅᖏᑦᑐᖅ ᐅᓪᓗᒥ ᐅᕙᓃᑦᑐᖅ ᒪᕐᕉᓐᓂᒃ 

ᑭᒡᒐᖅᑐᖅᑖᒃᑲ ᐃᖃᓗᑦᑑᑦᑎᐊᕐᒦᓐᖔᖅᑑᒃ ᐃᓕᑕᕆᔪᒪᓪᓗᒋᓪᓗ. ᐸᕗᓕ ᒪᒃᓴᒐᖅ ᐊᒻᒪᓗ ᐸᓂᖓ ᕉᔅᒥᐅᕆ. 

ᖁᕕᐊᑦᑐᒻᒪᕆᐅᕗᖓ ᐅᕙᓃᖃᑎᒋᔪᓐᓇᕋᒃᑭᒃ.  

 

ᑕᒫᓃᒻᒪᑕ ᑲᑎᒪᓂᕐᓄᑦ ᑭᒡᒐᑐᖅᑐᒋᑦ ᐃᖃᓗᑦᑑᑎᐊᕐᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᐅᕙᓃᑦᑐᑎᒃ ᐃᓄᐃᑦ 

ᐃᖅᑲᓇᐃᔭᕆᐅᕐᓴᓂᕐᒧᑦ ᑲᑎᒪᓂᐅᔪᒧᑦ, ᑐᓐᖓᓱᑦᑎᒍᒪᑐᐃᓐᓇᖅᑕᒃᑲ ᐊᒻᒪᓗ ᖁᔭᓐᓇᒦᕐᓗᖓ ᐅᕙᓃᒍᓐᓇᕋᕕᑦ. 

ᓇᓗᓇᐃᖅᓯᔪᒪᕗᖓ ᑎᕝᔭᓕᐅᑉ ᑐᓵᔨᑦᑎᐊᕚᓗᒋᒻᒪᒍ, ᔭᐃᒥᓯ ᐸᓂᐅᔭᐅᑉ ᐊᐃᑉᐸᕆᔭᖓ, ᐊᒻᒪ ᖁᔭᓐᓇᒦᖅᐸᕋ 

ᐱᓕᕆᖃᑦᑕᕐᓂᖓᓄᑦ ᐊᓯᖏᓐᓂᑦ ᑐᓵᔨᐅᖃᑎᑦᑎᓐᓂᑦ ᐄᕙ ᐊᐃᔭᓕᒃ ᐊᒻᒪ ᐊᑎᒪ ᕼᐊᑦᓚᕆ.  

 

ᐅᖃᖅᑏ, ᐃᓕᓴᖅᓯᔪᒪᑐᐃᓐᓇᕋᑖᖅᑐᖓ ᐃᖃᓗᒃᑑᑦᑎᐊᒥᐅᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐱᑕᖃᕈᓐᓃᕋᒪ 

ᐊᑎᖁᑎᖃᕈᓐᓃᕋᒪ. 6-ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 393 - 6(2): ᐸᖅᓴᐃᔨᖁᑎᖏᑦ ᓴᓂᕋᔭᐅᑉ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᐅᖃᓪᓚᖅᑲᐅᒐᒪ 

ᐱᖏᖕᓇᖅᑐᓕᕆᔨᒃᑯᓐᓂ. ᑕᐃᒪ, ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᓄᓇᓖᑦ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᓐᓄᑦ, 

ᒥᓂᔅᑕᖓᓄᑦ ᐱᔾᔪᑎᒋᓪᓗᒍ ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᓄᓇᕘᒥᑦ.  

 

ᐅᖃᖅᑎᑦᑎᔩ, ᑕᐃᒪ, ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᒪᓐᓇ ᓂᓪᓕᐊᔾᔪᑎᒌᓐᓇᖃᑦᑕᕋᒃᑯ ᐱᖏᖕᓇᖅᑐᓕᕆᓂᖅ ᑖᓐᓇ 

ᐃᓚᒋᔭᐅᓪᓗᓂ. ᑕᐃᒪᓕ ᒥᓂᔅᑕ, ᑕᕝᕗᖓᖃᐃ ᐃᒡᓗᕐᔪᐊᕐᒧᑦ ᐅᓂᒃᑳᕈᓐᓇᖅᓐᖑᕙ, ᑖᓐᓇ ᓴᓂᕋᔭᒃ 

ᑕᑯᔭᐅᔾᔫᒥᖁᓪᓗᒍ ᑐᐊᕕᕐᓇᖅᑐᖅᑕᖃᓕᕈᓂ ᖃᓪᓗᓈᑎᑐᑦ station-ᖑᕐᓗᓂ. ᑕᐃᒪᓐᓇ ᐸᕐᓇᒃᓯᒪᓕᖅᐹᑦ ᑖᒃᑯᐊ 

ᖃᓄᐃᓕᐊᓕᕐᒪᖔᑕ ᑐᑭᓯᕝᕕᒋᖅᑳᓚᐅᖅᓗᒍ ᑕᕝᕗᖓ ᐃᒡᓗᕐᔪᐊᕐᒧᑦ ᓇᓗᓇᐃᖅᓯᔪᓐᓇᕋᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᓯᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᑲᕋ ᐊᒥᑦᑐᕐᒥ 

ᐱᖏᖕᓇᖅᑐᓕᕆᓚᐅᖅᑎᓪᓗᒋᑦ ᖁᔭᒋᓪᓗᒋᑦᑕᐅᖅ ᑕᐃᒃᑯᐊ ᑐᐊᕕᕐᓇᖅᑐᖃᓕᖅᑎᓪᓗᒍ. ᐊᓕᐊᓇᐃᑦ 

ᐱᐅᓕᔭᐅᒍᓐᓇᓚᐅᕐᒪᑕ ᑕᐃᒃᑯᐊ ᑭᒡᒐᖅᑐᖅᑕᖏᑦ. ᖁᔭᒋᔪᒪᑦᓯᐊᖅᓱᒋᑦᑕᐅᖅ ᑐᐊᕕᕐᓇᖅᑐᓕᕆᔨᖏᑦ ᓴᓂᕋᔭᖕᒥ 

ᐃᒡᓗᓕᖕᒥᓗ ᐱᓕᕆᑦᑎᐊᖏᓐᓇᐅᔭᕐᒪᑕ. 

 

ᐅᖃᖅᑏ, ᑖᓐᓇ, ᖃᐅᔨᓴᕐᓂᖃᕐᓂᐊᕐᓂᕋᓚᐅᖅᓯᒪᒐᑦᑕ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏ, ᓇᒥ 

ᐱᖏᖕᓇᖅᑐᓕᕆᓂᕐᒧᑦ ᐃᓂᑕᖃᕈᓐᓇᖏᒃᑲᓗᐊᕐᒪᖔᑦ. ᑖᓐᓇ ᐸᕐᓇᓯᒪᔭᕗᑦ ᑕᕝᕙᓂ 2023-2024 ᐊᕐᕌᒍᖓᓄᑦ 

ᕿᒥᕐᕈᔭᐅᑲᓐᓂᑦᓯᐊᒻᒪᕆᓪᓗᓂ ᐃᓗᓕᓪᓚᑦᑖᖏᑦ ᖃᓄᐃᓕᖓᒐᔭᕐᒪᖔᑦ ᑖᒃᑯᐊ ᐊᔾᔨᒌᖏᑦᑐᓂᒃ ᕿᒥᕐᕈᒐᔭᕐᒪᑕ 

ᑕᐃᑲᓂ ᐊᕐᕌᒎᓛᖅᑐᒧᑦ ᐸᕐᓇᓯᒪᕗᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓂᒃ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᑖᓐᓇ ᐸᕐᓇᐅᑎᓕᕈᔅᓯᐅᒃ ᑕᐃᒪ ᓴᓂᕋᔭᒃ ᕿᑎᐊᓃᐸᓗᓛᖑᖃᑕᐅᖕᒪᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑲᐅᑦᑎᐊᒻᒪᕆᒐᔭᖅᑐᒃᓴᐅᔪᖅ ᒥᑦᑕᕐᕕᖓ ᐋᑭᒋᐊᖅᑕᐅᓚᐅᖅᓯᒪᖕᒪᑦ ᐊᑭᓪᓕᖃᖅᖢᓂᓗ. 

ᑖᒃᑯᐊ ᐋᖅᑭᒃᓯᒪᕙᒌᕋᓗᐊᕐᒪᑕ ᑮᓇᐅᔭᖅᑐᓗᐊᕋᓱᒋᒐᔭᖏᖦᖢᒋᑦ ᑕᐃᒪᓐᓇ ᓂᓪᓕᐊᔾᔪᑎᒋᓵᕋᒃᑯ. 

 

ᑕᐃᒪᓗ ᐅᖃᖅᑎᑦᑎᔩ, ᑖᒃᑯᐊ ᑕᐃᒪ ᓰᐲᓰᒃᑯᓐᓄ ᓇᓗᓇᐃᖅᓯᖃᑦᑕᕐᒥᖕᒪᑕ ᑖᒃᑯᐊ ᑕᐃᒪ ᑐᐊᕕᕐᓇᖅᑐᓕᕆᔨᒃᑯᑦ 

200-ᖑᓪᓗᐊᖅᑐᓂᒃ ᐱᓕᕆᔨᖃᖃᑦᑕᕐᒪᑕ ᐊᒻᒪᓗ ᓇᓗᓇᐃᖅᓯᒃᑲᓐᓂᕐᓗᖓ ᐅᖃᖅᑎᑦᑎᔩ, ᑕᐃᒪ 164-

ᖑᓪᓗᐊᖅᑐᓂᒃ 164, ᐊᕐᕌᓂᒎᖅ ᕿᓂᓚᐅᕐᒪᑕ ᐊᒻᒪ ᐅᑎᕈᓐᓇᖅᓯᑎᑦᑎᓚᐅᕐᒪᑕ.  

 

ᑕᐃᒪ ᑖᓐᓇ ᓇᐃᓴᐅᑎ ᖁᑦᑎᕈᔪᖕᒪᑦ ᐊᒻᒪᓗ ᑖᓐᓇ ᓴᓂᕋᔭᒃ ᐃᓱᒪᒃᓴᖅᓯᐅᖅᑕᐅᔭᕆᐊᖃᕋᓗᐊᕐᒪᑦ ᑖᒃᑯᐊ 

ᐱᕚᓪᓕᕈᑎᒃᓴᕗᑦ ᑕᕝᕙᓃᑦᑎᐊᖅᑎᓪᓗᒋᑦ. ᑖᓐᓇᖃᐃ ᒥᓂᔅᑕ ᓱᓕ ᑕᐃᒪᓐᓇ ᐊᔭᐅᖅᑐᒃᑲᓐᓂᕋᓗᐊᖅᐸᕋ 

ᑕᐃᑯᖓᖃᐃ ᐅᒃᑯᐊ ᑲᑎᒪᖃᑎᒋᓕᕈᕕᒋᑦ ᐊᔭᐅᖅᑐᒃᑲᓐᓂᕈᓐᓇᕋᔭᖅᐱᒌᑦ ᑖᒃᑯᐊ ᓴᓂᕋᔭᒃ ᑕᑯᔭᕆᐅᖅᑕᐅᑎᓪᓗᒍ 

ᑐᐊᕕᕐᓇᖅᑐᓕᕆᓂᕐᒧᑦ ᐃᓂᖃᕐᕕᐅᓕᕐᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᖃᖓᑦᑕᔫᒃᑯᓪᓘᓐᓃᑦ ᐅᕝᕙᓘᓐᓃᑦ 

ᖁᓕᒥᒎᓕᒃᑯᑦ ᑕᒫᓂ ᓄᓇᕘᑦ ᐃᓗᐊᓂ ᕿᓂᖅᑎᖃᕈᓐᓇᕋᔭᖏᒃᑲᓗᐊᕐᒪᖔᑦ ᐊᔾᔨᒌᖏᑦᑐᓂᒃ ᕿᒥᕐᕈᓂᖃᕋᔭᖅᑐᑦ 

ᐊᒻᒪᓗ ᑖᓐᓇ ᐅᖃᐅᓯᕆᓯᒪᒻᒪᒍ ᒪᓕᒐᓕᐅᖅᑎᐅᖃᑎᒪ ᓴᓂᕋᔭᒃ ᐃᒻᒪᖄ, ᓈᒻᒪᓐᓂᖅᐹᖑᒐᔭᕆᐊᖓᓂᒃ ᑖᓐᓇ 

ᑐᑭᓯᐅᒪᔭᑦᑎᒍᑦ ᐊᔾᔨᒌᖏᑦᑐᓂᒃ ᕿᒥᕐᕈᓂᖃᕋᔭᖅᑐᑦ ᓇᓕᐊᒃ ᓄᓇᓕᒃ ᓇᒦᓐᓂᖓ ᑕᐅᑐᓪᓗᒍ ᐅᕝᕙᓘᓐᓃᑦ 

ᐱᖏᓐᓇᖅᑐᓕᕆᓂᕐᒧᑦ ᐱᓕᕆᖃᑦᑕᖅᑐᐃᑦ ᐅᓄᕐᓂᖅᐹᖑᓂᖏᓪᓘᓐᓃᑦ ᑕᒪᒃᑯᐊ ᕿᒥᕐᕈᔭᐅᒐᔭᖅᑐᑦ ᑭᓯᐊᓂ 

ᐅᖃᕈᓐᓇᖏᑦᑐᖓ ᓴᓂᕋᔭᖕᒦᓛᖅᑐᑦ ᐃᒪᓐᓇ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

ᐊᒻᒪᓗ ᑭᓯᐊᓂᑦᑕᐅᖅ ᑖᒃᑯᐊ ᑮᓇᐅᔭᖏᑦ ᑮᓇᐅᔭᖅᑑᑎᒋᒐᔭᖅᑕᖏᑦᑕᐅᖅ ᕿᒥᕐᕈᔭᐅᒋᐊᖃᕋᔭᕐᒥᒻᒪᑕ ᑭᓯᐊᓂ 

ᐊᔾᔨᒌᖏᑦᑐᓂᒃ ᐱᓕᕆᖃᑎᖃᕋᔭᖅᑐᒍᑦ ᐆᑦᑐᑎᒋᓗᒍ, ᑐᐊᕕᕐᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᖃᖓᑦᑕᔫᒃᑯᑦ 

ᕿᓂᕆᐊᖃᑦᑕᖅᑐᐃᑦ ᒫᓐᓇᒃᑯᑦ ᓄᓇᕘᑦ ᓯᓚᑖᓃᖔᖅᑎᓪᓗᒋᑦ ᐊᔾᔨᒌᖏᑦᑐᓂᒃ ᐱᔾᔪᑎᖃᖃᑦᑕᕐᒥᒻᒪᑕ ᑖᓐᓇ 

ᕿᒥᕐᕈᔭᐅᒋᐊᕋᔭᖅᑐᖅ ᐃᓗᓕᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑐᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ, ᑖᓐᓇ ᕿᒥᕐᕈᔭᐅᑦᑎᐊᕆᐊᖃᕋᓱᒋᔭᕋ ᐅᑯᐊ, ᑖᒃᑯᐊ, ᓄᓇᓖᑦ 

ᐱᖓᓱᐃᑦ ᐱᓂᖅᐹᖑᖃᑦᑕᕐᒪᑕ ᐃᖃᓗᐃᓪᓗ, ᑲᖏᖅᖠᓂᕐᓗ, ᐃᖃᓗᒃᑏᑦᑎᐊᕐᓗ.  

 

ᒫᓐᓇ ᑕᐃᒪ ᒥᓂᔅᑕ ᐊᖏᖁᓕᕐᒥᔭᕋ ᑖᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐱᕚᓪᓕᕈᑎᒃᓴᖏᓐᓄᑦ ᐃᑲᔫᑎᒃᓴᖏᓐᓂᒡᓗ 

ᐊᒻᒪ ᑕᒪᓐᓇ ᑮᓇᐅᔭᖅᑑᑎᒋᓇᔭᖅᑕᖓ ᐅᖃᖅᑲᐅᕙᕋ ᑮᓇᐅᔭᖅᑐᓗᐊᕋᓱᒋᓇᔭᓐᖏᑕᒃᑲ.  

 

ᑕᑉᐱᑲᓂ ᖁᓕᒥᒎᖅᑕᖃᐃᓐᓇᐅᔭᖅᑐᖅ ᐊᕐᕌᒍᓕᒫᖅ. ᐊᑭᓪᓕᖅᐳᓗ ᑕᐃᑲᓂ ᑖᒃᑯᐊ ᐅᑭᐅᖅᑕᖅᑐᒥ 

ᓴᐳᔾᔭᐅᓇᓱᖕᓂᕐᒧᑦ ᑕᐃᑲᓂ ᐃᓂᖃᕐᒥᖕᒪᑕ. ᑖᒃᑯᐊ ATCO-ᖑᓂᕋᖅᑕᐅᔪᐃᑦ.  

 

ᑖᓐᓇ ᑕᐃᒪ ᒥᒃᓯᖃᑦᑎᐊᕋᓱᒋᒐᔭᕋᓗᐊᕋᒃᑯ ᑕᐃᑲᓂ ᑖᓐᓇ ᓂᕈᐊᖅᑕᐅᓇᔭᕐᓂᖅᐸᑦ.  

 

ᑖᓐᓇᖃᐃ ᒥᓂᔅᑕ ᑕᐃᒪ ᐊᖏᕈᓐᓇᖅᐹ ᑕᕝᕗᖓ ᐃᒡᓗᕐᔪᐊᕐᒧᑦ ᑖᓐᓇ ᕿᒥᕐᕈᔭᐅᑦᑎᐊᕐᓗᓂ ᑖᒃᑯᐊ ᓄᓇᓖᑦ 

ᒥᑭᓐᓂᖅᓴᐅᔪᐃᑦ ᐱᕚᓪᓕᖁᓪᓗᒋᑦ. ᑐᐊᕕᕐᓇᖅᑐᓕᕆᓂᕐᒧᑐᐃᓐᓇᐅᖏᑦᑐᖅ ᑕᒪᒃᑯᐊᓗ ᐊᓯᖏᓐᓄᓪᓗᑦᑕᐅᖅ.  

 

ᐅᖃᖅᑲᐅᕗᖓ ᑲᓇᑕᒥᐅᑦ ᕿᓂᖅᑏᑦᑕᐅᖅ ᐃᓚᐅᓕᓚᐅᕐᒪᑕ. ᑖᓐᓇᑦᑕᐅᖅ ᐃᓚᓕᐅᑎᔪᓐᓇᕋᓱᒋᑦᑎᐊᕋᓗᐊᕋᒃᑯ 

ᒥᓂᔅᑕᖃᐃ ᑕᕝᕗᖓ ᐊᖏᒃᑲᓐᓂᕈᓐᓇᖅᐸ ᐃᒡᓗᕐᔪᐊᕐᒧᑦ ᑕᒪᓐᓇ ᓴᓂᕋᔭᒃ ᐃᓂᒋᔭᐅᓕᕐᓗᓂ 

ᑐᐊᕕᕐᓇᖅᑐᖅᑕᖃᓕᕌᖓᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᑖᒃᑯᓇᓐᖓᑦ ᑳᓐᑐᕌᒃ-ᖃᖅᑎᑦᓯᓯᒪᒐᑦᑕ ᑕᒪᒃᑯᓇᓐᖓ 

ᕿᒥᕐᕈᔨᐅᒐᔭᖅᑐᓂᒃ, ᓂᕆᐅᒃᑐᒍᑦ ᓴᓂᕋᔭᒃ ᐊᒻᒪᓗ ᐊᓯᖏᓪᓘᓐᓃᑦ ᓄᓇᓖᑦ ᐆᑦᑑᑎᒋᔭᐅᒍᓐᓇᕋᔭᕐᒪᖔᑕ 

ᐅᕝᕙᓘᓐᓃᑦ ᓇᓕᐊᒃ ᓈᒻᒪᓐᓂᖅᐹᖑᒐᔭᕐᒪᖔᑦ ᕿᒥᕐᕈᔭᐅᑦᓯᐊᕐᓗᑎᒃ.  

 

ᑭᓯᐊᓂ ᐅᖃᕈᓐᓇᖅᑐᖓ ᐄ, ᓴᓂᕋᔭᒃᑕᐅᖅ ᐃᓚᒋᔭᐅᖃᓯᐅᑎᒐᔭᖅᑐᖅ ᕿᒥᕐᕈᔭᐅᑎᓪᓗᒍ ᑕᒪᓐᓇ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 394 - 6(2): ᑲᒪᒋᔭᐅᒋᐊᖃᕐᓂᖓ ᑕᓗᕐᔪᐊᑉ ᓇᑦᓯᓕᒃ ᐃᓕᓐᓂᐊᕐᕕᖓ (ᖁᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᓕᖕᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐃᔅᓯᕙᓂᖅᐳᑦ ᐱᒋᐊᓕᕋᑖᒥᓂᐅᑎᓪᓗᒍ ᓇᑦᓯᓕᐅᑉ ᐃᓕᓴᕕᖓ ᑕᓗᕐᔪᐊᒥᑦ ᒪᑐᓯᒪᔭᐅᓂᖓᓂᒃ 

ᐊᐱᖅᓱᕈᑎᖃᖃᑦᑕᓚᐅᕋᒪ. ᑕᐃᒪᓕ ᕖᕝᕗᐊᕆ 7, 2023-ᒥᓂᑦ ᐃᓕᓐᓂᐊᕆᐊᕈᓐᓃᕐᖓᑕ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᓄᑯᐊ ᑲᒪᔨᐅᒻᒪᑕ ᐃᓕᓐᓂᐊᕐᓂᓕᕆᓂᕐᒥᒃ. ᑕᐃᒪᓕ ᓄᓇᓕᖕᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᒃᑯᑦ ᑲᒪᔨᐅᓪᓗᑎᒃ ᐋᖅᑭᐅᒪᑎᑕᐅᓂᖏᓐᓄᑦ ᓴᓇᐱᐊᖅᑕᐅᖃᑦᑕᖏᓐᓄᓪᓗ ᒐᕙᒪᒃᑯᑦ ᐱᖁᑎᖏᑦ 

ᐃᓪᓗᖁᑎᖏᓐᓂᓪᓗ.  

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ, ᖃᓄᐃᓕᐊᓕᕐᒪᖔᑦ ᑕᐃᓐᓇ, ᐅᖅᓱᐊᓗᒃ ᑯᕕᓚᐅᖅᓯᒪᔪᖅ ᓇᑦᓯᓕᐅᑉ 

ᐃᓕᓴᕕᖓᓂᒃ ᑕᓗᕐᔪᐊᕐᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ. ᐅᖃᖅᑏ, 

ᐱᓕᕆᕕᒐ, ᐱᓕᕆᖃᑎᖃᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖃᐅᔨᒋᐊᖃᑦᑕᖅᑐᑕᓗ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᕙᑎᓕᕆᔨᖏᓐᓂᒃ ᐃᖅᑲᓇᐃᔭᖅᑎᖏᓐᓂᒃ. ᐅᖃᔪᒐᒪ, ᐃᓐᓄᒃᑲᓐᓂᓚᐅᖏᓐᓂᖓᓂᒃ ᐃᓗᐊᑕ 

ᐊᓂᖅᓵᑐᕐᕕᐅᓲᖑᓂᖓ ᖃᐅᔨᓴᖅᑕᐅᒋᐊᖃᕐᖓᑦ ᖃᐅᔨᓴᕐᕕᒻᒥ. ᑕᖅᑭᕆᓂᐊᖅᑕᑎᓐᓂ ᑕᐃᒪ 

ᐱᔭᕇᖅᑕᐅᒋᐊᓕᖅᑐ ᐅᑕᖅᑭᑐᐃᓐᓇᓕᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᐃᓕᓐᓂᐊᖅᑎᕗᑦ 

ᐃᓕᓐᓂᐊᕆᐊᒃᑲᓐᓂᕈᒪᕕᐅᑎᓕᕐᒪᕐᖓᑕ ᐃᓚᖏᓪᓗᑦᑕᐅᖅ ᐅᑎᖁᔨᓕᕋᓗᐊᕐᖓᑕ ᐃᓕᓐᓂᐊᖅᑕᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᖓ ᒪᑐᐃᒃᑲᓐᓂᕈᓐᓇᓛᖅᑐᒋᒻᒪᖔᒍ ᓇᑦᓯᓕᐅᑉ ᐃᓕᓐᓂᐊᕐᕕᖓ ᑕᓗᕐᔪᐊᕐᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᑐᑕ ᑳᓐᑐᕌᒃᓯᒪᔭᔅᓯᓐᓂᒃ 

ᐲᔭᐃᒍᓐᓇᖅᓯᒪᒐᓗᐊᖅᑐᒍᑦ ᐅᖅᓱᐊᓗᒻᒥᒃ ᑯᕕᔪᔪᒥᒃ ᓇᑦᓯᓕᐅᑉ ᐃᓕᓴᕕᖓᓂ. ᐅᖅᓱᐊᓗᒃᓱᓐᓂᖓ 

ᓄᖑᔾᔫᒥᓯᒪᓕᖅᑐᖅ ᐊᒻᒪᓗ ᐊᓄᕌᕈᑎᓂᒃ ᐃᓗᐊᓅᖅᓯᓯᒪᒻᒪᑕ ᑎᐸᐃᔭᐃᒐᓱᑦᑐᑎᒃ.  

 

ᖃᐅᔨᓴᖅᑕᐅᒃᑲᓐᓂᓚᐅᕐᓗᓂ ᖃᐅᔨᓴᕐᕕᒻᒥᓗ ᐃᓗᐊ ᖃᐅᔨᓴᖅᑕᐅᑎᐊᖅᑲᑦ ᐊᓂᖅᓵᖅᑐᕐᕕᔅᓴᐅᓂᖓ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒃᑲᕋᔭᖅᑕᕗᑦ ᖃᖓ ᐃᓕᓐᓂᐊᕆᐊᒃᑲᓐᓂᕈᓐᓇᕋᔭᕐᒪᖔᑕ ᑭᓯᐊᓂ ᐅᓪᓗᕐᒥ 

ᐱᓯᒪᖏᓐᓇᒪ ᖃᖓ ᒪᑐᐃᕐᕕᒋᒐᔭᖅᑕᖓᓂᒃ. ᐃᓛ, ᒪᑐᐃᓵᖁᓕᕐᒥᔭᕋᓗᐊᕗᑦᑕᐅᖅ ᑕᐃᓐᓇ ᓇᑦᓯᓕᐅᑉ ᐃᓕᓴᕕᖓ 

ᑕᓗᕐᔪᐊᕐᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒥᒃ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᐃᔾᔮᓲᖑᒻᒪᑦ ᐅᖅᓱᐊᓗᒻᒥ ᑯᕕᔪᖃᕋᐃᒻᒪᑦ ᑎᐱᖏᑦ 

ᐊᓯᐅᑦᑕᐅᑎᒋᓲᖑᖏᒻᒪᑕ ᐊᒻᒪᓗ ᑕᒪᒃᑯᐊ ᑎᐱᖏᑦ ᑎᒥᒧᑦ ᐱᐅᓇᑎᒃ ᐃᓕᓐᓂᐊᑎᑦᑎᓐᓄᑦ 

ᐃᖅᑲᓇᐃᔭᖅᑎᑦᑎᓐᓄᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᓄᐃᓕᐅᖅᑕᐅᓂᐊᕐᒪᖔᑦ, ᓴᓗᒻᒪᓴᖅᑕᐅᓗᓂ ᐃᓕᓴᕕᐅᑉ ᓴᓂᐊ, ᐊᒻᒪᓗᑦᑕᐅᖅ 

ᐅᖅᓱᐊᓗᒻᒧᑦ ᐊᑦᑐᖅᑕᐅᓯᒪᔪᐃᑦ ᐃᓕᓴᕕᐅᑉ ᐃᓗᐊᓂ. ᐋᓐᓂᐊᓕᕐᓇᖁᓇᒋᑦ ᐃᓕᓐᓂᐊᖅᑎᖁᑎᑦᑎᓐᓄᖅ 

ᐃᖅᑲᓇᐃᔭᖅᑎᑦᑎᓐᓄᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᓕᕆᐊᖑᑎᓪᓗᒍ ᑕᐃᓐᓇ, ᐃᓗᐊ 

ᐅᖅᓱᐊᓗᔅᓱᓐᓂᖓ ᐅᖅᓱᐊᓗᔅᓱᓐᓂᖏᓐᓂᖅᓴᐅᓕᖅᑐᕉᖅ. ᐊᓅᕌᕈᑎᓕᖅᑕᐅᓯᒪᒻᒪᑦ ᐃᓗᐊ ᐊᓂᐊᑦᑎᑕᐅᒐᓱᑦᑐᑎᒃ. 

ᖃᐅᔨᔭᐅᓯᒪᒻᒥᒪᑦᑕᐅᖅ ᐃᓗᐊᑕ ᐊᓄᕌᕈᑎᖓ ᐅᖅᑰᓴᐅᑎᖃᕐᕕᖓᓃᑦᑐᖅ ᐊᑦᑐᑕᐅᓐᓂᕐᖓᑦ ᐅᖅᓱᐊᓗᒻᒧᑦ.  

 

ᑖᓐᓇ ᓴᓗᒻᒪᓴᖅᑕᐅᓯᒪᓕᖅᑐᖅ ᐊᐅᓚᒍᓐᓇᓕᖅᑐᓂᓗ ᐊᓄᕌᖅᑎᑦᑎᑦᑎᐊᓕᖅᑐᓂ ᓯᓚᒥᓐᖔᖅᑐᓂᒃ. 

ᐃᓵᑦᑎᒍᓐᓇᓕᖅᑐᓂ, ᒪᓕᒋᐊᓕᖏᓐᓂᒃ ᒪᓕᑦᑎᐊᒍᓐᓇᖅᓯᔪᖅ. ᐅᖃᖅᑲᐅᒐᒪ ᑕᐃᒪ ᐊᕙᑎᓕᕆᔨᓂᒃ 

ᖃᐅᔨᓴᖅᑎᓂᒃ ᐱᓕᕆᑎᑦᑎᓯᒪᒐᑦᑕ ᖃᐅᔨᓴᖅᑕᐅᑎᑦᑐᑎᒍ. ᐊᑦᑕᓇᖏᒃᑲᓗᐊᕐᒪᖔᑦ ᐅᓗᕆᐊᓇᖏᒃᑲᓗᐊᕐᒪᖔᑦ 

ᐋᓐᓂᐊᓕᕐᓇᖏᒃᑲᓗᐊᕐᒪᖔᑦ ᐃᓕᓐᓂᐊᖅᑎᓄᒃ ᑭᒃᑯᑐᐃᓐᓇᕐᓄᑦ ᐃᓕᓴᕕᒻᒦᖃᑦᑕᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ, ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 395 - 6(2): ᐊᑎᓕᐅᖅᑕᕐᓂᖅ ᐃᓅᔪᓐᓃᕈᕕᑦ ᑎᒥᕕᑦ ᐊᑐᒐᒃᓴᕆᔭᖏᓐᓂᒃ ᑭᖑᕝᕕᐅᑎᓂᒃ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᓕᒫᑦᑎᐊᑦ, ᐃᖃᓗᒻᒥᐅᓪᓗ. ᐊᐱᖅᑯᑎᒃᑲ 

ᑐᕌᖓᖑᓱᑦᑐᐃᑦ ᒥᓂᔅᑐᒋᔭᐅᔪᒧᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. 

 

ᐅᖃᖅᑏ, ᑖᒃᓰᓄᑦ ᑎᑎᕋᕐᓇᐅᓕᕐᒥᒻᒪᑦ, ᑕᒪᓐᓇ ᓇᒻᒪᕆᓲᕆᓐᖏᑕᒐᓚᕋᓗᐊᕗᑦ, ᑭᓯᐊᓂᓕ ᒥᓂᔅᑐ ᑲᒪᔨᐊᒋᒻᒪᒍ.  

ᐊᓐᓇᐅᒪᒐᓱᑦᑎᓪᓗᑕ ᑖᒃᓯᓕᕆᔪᐊᓘᓪᓗᑕ.  

 

ᑖᒃᑯᐊ ᑲᓇᑕᒥ ᑖᒃᓯᓕᕆᔨᒃᑯᑦ ᑐᓴᖅᑕᐅᑎᑦᑎᔪᒻᒪᑕ, ᐱᒋᐊᕐᓗᓂᒎᖅ 2022-ᒥ ᓄᓇᕗᒻᒥᐅᑕᐃᑦ 

ᓇᓗᓇᐃᖅᓯᒍᓐᓇᖅᓯᒻᒪᑕᒎᖅ ᑕᑕᑎᕆᓕᒍᑎᖅ, ᑎᒥᖓᑕ ᐃᓚᖓ, ᑐᖁᒍᑎᒃ ᑎᒥᖓᑕ ᑐᓂᔭᐅᖁᓛᕐᒪᖔᕐᒥᓂᐅᒃ.  

 

ᒥᓂᔅᑐ, ᓇᓗᓇᐃᖅᓯᒍᓐᓇᖅᑲ ᖃᓄ ᑲᓇᑕᒥ ᑖᒃᓯᓕᕆᔨᒃᑯᓐᓂᒃ ᐱᓕᕆᖃᑎᖃᕐᓂᐊᕐᒪᖔᑕ, ᓄᓇᕗᒻᒥᑕᐃᑦ 

ᑐᓴᖅᑕᐅᖁᔭᖏᓐᓂᒃ ᑎᒥᖏᑕ ᐃᓚᖏᓐᓂᒃ ᑐᓂᕐᕈᑎᖃᕈᒪᔪᐃᑦ ᖃᓄᖅ ᑎᑎᕋᖅᓯᕈᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᕆ’ᒪᑦ. (ᑐᓵᔨᑎᒍᑦ) 

ᒫᓐᓇᓕ ᑕᐃᒪ,  ᐋᓐᓂᐊᖅᑕᐃᓕᓕᕆᔨᒃᑰᓪᓗᑕᓕ ᖃᐅᔨᒪᔭᒃᑯᑦ ᐸᕐᓇᐅᑎᖃᓐᖏᑦᑐᒍᑦ, ᓴᖅᑭᔅᓯᓂᐊᕆᐊᔅᓴᖅ 

ᑐᑭᓯᒃᑲᓐᓂᕈᑎᔅᓴᐅᔪᓂᒃ ᑎᒥᓯ ᐃᓚᖓᓂᒃ ᑐᓂᒍᒪᓐᓂᕈᔅᓯ ᑐᖁᒍᔅᓯ. ᑲᓇᑕᒥ ᑖᒃᓯᓕᕆᔨᒃᑯᑦ ᑕᐃᒪ 

ᐃᑲᔪᖅᓯᓲᕆᒐᑦᑎᒍ ᑕᐃᒪᐃᑦᑐᓕᕆᑎᓪᓗᒋᑦ, ᐊᑑᑎᖃᕐᓂᖓ ᖃᐅᔨᓯᒪᒐᑦᑎᒍᑦ ᑖᓐᓇ, ᑖᔅᓱᒪ ᐊᑑᑎᖃᕐᓂᖓ, 

ᐃᑲᔪᖅᓯᖅᑕᕗᓪᓗ.  

 

ᑭᓯᐊᓂᓕ ᐱᓕᕆᔨᑭᓗᐊᕋᑦᑕ ᐊᒻᒪ ᐱᓕᕆᕕᔅᓴᑭᓗᐊᕋᑦᑕ ᓄᓇᕘᒻᒥ ᐸᕐᓇᐅᑎᖃᓐᖏᑦᑐᒍᑦ ᐲᔭᐃᖃᑦᑕᓂᐊᕐᓗᑕ 

ᑎᒥᖏᑕ ᐃᓚᖏᓐᓂᒃ ᓄᓇᕘ ᐃᓗᐊᓂ. ᑕᐃᒃᑯᐊᓕ ᐱᔭᐅᖃᑦᑕᕋᔭᖅᑐᐃᑦ ᖃᓪᓗᓈᓂᑦ. ᑕᐃᒪᓕ ᓄᓇᕗᒻᒥᐅᑕᖅ 

ᐃᑲᔪᖅᑕᐅᑉᐸᑦ ᖃᓪᓗᓈᓂᑦ ᐋᓐᓂᐊᕕᒻᒥ ᐋᑐᐋᒥ, ᐊᒻᒪ ᑎᑎᕋᖅᑕᐅᓯᒪᑦᑕᐃᑎᒋᑉᐸᑦ ᐱᖃᑕᐅᒍᒪᓗᓂ ᑖᔅᓱᒧᖓ. 

ᑕᐃᒪᓕ ᑎᒥᖓᑕ ᐃᓚᖓᑦᑕ ᑐᓂᕐᕈᑎᐅᓕᕋᔭᖅᑐᖅ ᑕᐅᓇᓂ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᖏᑦᑎᐊᖅᑐᖏᓛᖅ ᐊᑕᐅᓯᖅ ᑐᓂᕐᕈᑎᖃᖅᑲᑦ ᑎᒥᖓᑕ 

ᐃᓚᖓᓂᒃ ᐃᓅᓕᑦᑎᒍᓐᓇᕐᖓᑕ ᐅᕝᕙᓘᓐᓃᑦ ᐃᓅᓯᔅᓯᐊᕙᖃᕐᓂᖅᓴᕈᑦᑎᑦᑎᒍᓐᓇᕐᖓᑕ ᐊᒥᓱᓂᒃ. ᒥᓂᔅᑐ, 

ᓇᓗᓇᐃᖅᓯᒍᓐᓇᖅ, ᒪᒥᐊᓇᖅ, ᒪᒥᐊᓇᖅ ᐅᖃᖅᑏ. ᑕᐃᒃᑯᐊ ᐆᑦᑑᑎᐅᕋᑖᖅᑐᐃᑦ ᒥᓂᔅᑐᒧᑦ. 

ᐊᓯᒃᑲᓐᓂᖏᓐᓂᑦᑕᐅᖅ ᐅᖃᐅᓯᖃᕈᓐᓇᖅᑳ, ᖃᓄᖅ ᐃᓱᒪᔅᓯᐅᕈᑕᐅᒃᑲᓐᓂᕆᐊᖃᕋᔭᕐᒪᖔᑕ ᓄᓇᕘᒥ 

ᐊᑎᓕᐅᑉᐱᑖᑦᑎᓂᕐᒥᑦ ᑕᐃᒫᒃ ᑐᓂᓯᖃᑦᑕᕈᒪᔪᓂᒃ? ᖁᔭᓐᓇᒦᒃ, ᐅᖃᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐋᖅᑭᔅᓯᓂᖅ ᓄᓇᕘᑉ ᐃᓗᐊᓂ ᐊᑎᓕᐅᕐᕕᒻᒥᒃ 

ᑐᓂᓯᒍᒪᔪᓄᑦ ᑖᓐᓇ ᐸᕐᓇᐅᑎᒦᑉᐸᓚᐃᖏᑦᑐᖅ. ᐊᒻᒪᓗ ᑭᓱᑖᕆᐊᖃᕋᔭᕐᒪᖔᑦᑕ ᑕᐃᒪᐃᑦᑐᒥᒃ ᓴᖅᑭᑦᓯᓂᐊᕐᓗᑕ, 

ᓘᑖᓄᑦ ᐅᖃᐅᔾᔭᐅᒋᐊᖅᑳᕆᐊᖃᕋᔭᖅᑐᒍᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᒥᐅᑉ ᐃᓚᖏᓐᓂᒃ ᑐᓂᓯᓂᖅ ᐃᓅᒍᓐᓃᓚᐅᖅᑐᓂᑦ, ᐊᒥᓱᓄᑦ 

ᓂᕈᐊᖅᑕᐅᒍᓐᓇᕐᖓᑦ ᑕᐃᒪᐃᒍᒪᒍᑏᒃ, ᐊᒻᒪ ᐃᓚᖏᓐᓂᒃ ᐅᖃᐅᔾᔨᓯᒪᓗᑎᒃ ᐅᕝᕙᓘᓐᓃᑦ ᑭᖑᓪᓕᖅᐹᒥᒃ 

ᑎᑎᖅᑲᖁᑎᖓᓄᑦ ᖃᓄᐃᑕᐅᖁᔨᒻᒪᖔᒥᓂᒃ ᓇᓗᓇᐃᖅᓯᓯᒪᔪᓄᑦ. ᐱᐅᓕᑦᑎᒍᓐᓇᕕᐅᑎᒻᒪᑕ ᑕᒪᒃᑯᐊ 

ᐃᓅᖃᑎᖏᓐᓂᑦ ᐅᕝᕙᓘᓐᓃᑦ ᐃᓅᓯᖏᓐᓂᒃ ᐱᐅᓯᕚᓪᓕᑎᑦᑎᒍᓐᓇᖅᑐᑎᒃ ᐊᒻᒪ ᐊᐅᒥᑦᑕᐅᖅ ᑐᒥᓯᖃᑦᑕᕐᓃᑦ.  

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ, ᖃᓄᖅ ᖃᓂᑎᒌᑦᑎᒋᔪᓂᒃ ᐊᐅᖕᓂᒃ ᓄᐊᑦᑎᕙᒻᒪᖔᑕ? ᖁᔭᓐᓇᒦᒃ, ᐅᖃᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᔨᒪᔪᖓ ᐱᓕᕆᕕᒐ ᐱᖃᑕᐅᖃᑦᑕᖅᑐᖅ 

ᑲᓇᑕᓕᒫᒥ ᐊᐅᖕᓂᒃ ᓄᐊᑦᑎᔪᖃᖃᑦᑕᑎᓪᓗᒍ, ᑲᑐᔾᔨᔪᓄᑦ. ᑭᓯᐊᓂᓕ ᐃᓗᓕᖏᑦ ᑖᔅᓱᒪ ᐊᐱᖅᑯᑎᐅ, ᐊᐱᖅᑯᑖᓗ 

ᑎᒍᑐᐃᓐᓇᑲᐃᓐᓇᕆᐊᖃᓐᖑᓱᑦᑕᕋ ᑭᐅᓛᑐᐃᓐᓇᕐᓗᒍ. ᒪ’ᓇ, ᐅᖃᖅᑎᑦᓯᔩ.    

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑦ ᑎᒍᔭᐅᑐᐃᓐᓇᑲᐃᓐᓇᕐᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒃ 

ᒪᓕᒐᓕᐅᖅᑎᖓ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 396 - 6(2): ᐆᒻᒪᖅᑯᓯᐅᕆᓲᓄᑦ ᓯᕿᓐᓂᕐᒧᑦ ᐊᓯᖏᓐᓄᓪᓗ ᑐᓗᖅᑕᕈᑕᐅᔪᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᒪ’ᓇ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ, ᒥᓂᔅᑐᕆᔭᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑐ, ᖃᐅᔨᒪᓪᓚᕆᒃᑲᒪ, ᒥᓂᔅᑐ ᓄᑖᑦᑎᐊᖑᒻᒪᑦ ᑖᔅᓱᒧᖓ, ᑭᓯᐊᓂᓕ ᐱᕕᒃᓴᑭᓕᕋᑦᑕᑦᑕᐅᖅ ᑖᓐᓇ 

ᐅᖃᐅᓯᕆᒍᒪᒐᒃᑯ, ᖃᐅᔨᒪᓕᕋᒪᑦᑕᐅᖅ ᒥᓂᔅᑐ ᑎᑎᖅᑲᐅᓯᐊᖅᓯᒪᒻᒥᒻᒪᑦ ᓂᕈᐊᖅᑎᒋᓯᒪᔭᖏᓐᓂᒃ ᐅᕙᖓᑎᑐᑦ. 

ᑕᐃᒃᑯᐊ ᖃᐅᒪᓕᐅᕐᕕᒻᒥ ᐊᓂᐊᑐᐃᓐᓇᖃᑦᑕᓲᑦ ᐊᑐᓕᖅᑭᑦᑕᐅᓂᖏᓐᓄᑦ. 

 

ᑕᐃᒪᓕ ᑯᐱᕐᕆᑦᑐᐊᓘᓚᐅᖅᑎᓪᓗᒋᑦ ᖁᓪᓕᒃᑯᑦ ᔮᓐᓄᐊᓕᒥ ᖃᕋᓴᐅᔭᖏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᒡᒎᖅ 

ᐸᐃᑉᐸᒨᖅᑎᑦᑎᒍᓐᓇᓂᖏᒻᒪᑕ ᐊᑭᓕᖅᑕᐅᒍᒪᔾᔪᑎᓂᒃ ᔮᓐᓄᐊᓕᒥ ᕕᐅᓗᐊᓕᒧᑦ. 

 

ᐊᑭᓕᔅᓴᒥᒃ ᓄᑖᕈᖅᑎᑕᐅᓯᒪᔪᓂᒃ, ᐊᑭᓕᔅᓴᓂᖅᑎᑕᐅᓚᐅᕋᑎᒃ ᑕᒪᒃᑯᐊ ᐆᒻᒪᖅᑯᑎᓕᐅᕈᑎᐅᒐᓱᑐᐃᑦ ᐊᓯᖏᓐᓄᑦ 

ᓯᕿᓂᕐᒧᓪᓘᓐᓃᑦ ᐊᓄᕆᒧᓪᓘᓐᓃᑦ ᐊᑭᓕᔅᓴᖏᓐᓄᑦ ᐃᓚᓕᐅᔾᔭᐅᖃᑦᑕᕈᓐᓃᖅᓯᒪᒻᒪᑕ. ᑖᓐᓇ 

ᐋᖅᑭᒋᐊᖅᑕᐅᒍᓐᓇᓛᖅᑲᖃᐃ ᒫᓐᓇᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐱᒻᒪᕆᐊᓗᒻᒥᑦ 

ᐃᓱᒫᓗᓇᖅᑐᒥᑦ ᐅᖃᐅᓯᖃᕐᖓᑦ. ᑐᑭᓯᓯᒪᒐᑦᑕ ᖃᕋᓴᐅᔭᐃᑦ ᖁᐱᕐᕆᑦᑕᐅᓂᕆᔪᔭᖏᑦ ᐊᑦᑐᐃᓯᒪᓪᓚᕆᒻᒪᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᓂᖏᓐᓂᒃ. ᑎᑎᖅᑲᐅᓯᐊᖅᓯᒪᔪᖓ, ᖃᐅᔨᒋᐊᑦᑕᐅᑎᒋᔭᓐᓂᓪᓗ, ᐊᒻᒪ 

ᑕᖅᑲᒃᑯᐊ ᐅᖃᐅᑎᒍᒪᔭᒃᑲ ᑲᓱᖅᑕᐅᓯᒪᔪᐃᑦ ᐆᒻᒪᖅᑯᑎᓕᕆᔨᒃᑯ. ᖃᓄᖅ ᑮᓇᐅᔭᖅ ᐊᑭᓕᕆᐊᖃᕐᓂᖏᑦ 

ᐋᖅᑭᑦᑎᐊᕋᓱᓐᓂᐊᖅᑕᕋᓗᐊᕗᑦ, ᐃᑲᔫᓯᐊᕆᔭᕆᐊᓕᖏᓪᓗ. 

 

ᐊᒻᒪᓗ ᖃᐅᔨᒃᑲᐃᒍᒪᔪᖓ, ᐃᓱᒫᓘᑎᖃᖅᑐᖃᖅᑲᑦ ᐅᖄᓚᖃᑦᑕᕆᔅᓯ ᖁᓪᓕᒃᑯᑦ ᐱᔨᑦᑎᕋᖅᑕᖏᓐᓄᑦ 

ᐅᖄᓚᕕᔅᓴᐅᓲᒧᑦ. ᑕᒪᓐᓇ ᖃᐅᔨᒋᐊᑦᑎᐊᕋᑦᑎᒍ. ᐊᒻᒪ ᐱᓇᓱᐊᕈᓯᐅᑉ ᓄᖑᐊᓂᐅᑯᐊ ᑎᑎᖅᑲᐅᓯᐊᕆᓚᐅᕋᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑐ. ᒥᓂᔅᑐᐃᓛᒃ ᐅᖃᕋᑖᖅᑑᒐᓗᐊᖅ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒋᐊᕐᖓᑕᒎᖅ, ᐊᑭᓕᔅᓴᓂᐅᑎᓂᒃ ᐅᖓᕙᕆᐊᖅᓯᓂᕐᒧᑦ. ᐊᖏᖁᔭᕋᓗᐊᕋᓕ ᑖᔅᓱᒥᖓ, 

ᐊᑭᓕᖅᓱᐃᔩᓪᓗ ᐅᖃᐅᔾᔭᐅᓗᑎᒃ ᑖᒃᑯᐊ ᐊᑭᑭᓪᓕᒋᐊᕈᑎᐅᖃᑦᑕᖅᑐᓂᒃ ᐅᖓᕙᕆᐊᖅᓯᓂᐊᕐᖓᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ, ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᖃᕐᖓᑦ ᑖᔅᓱᒥᖓ ᐃᓱᒫᓗᓐᓇᖅᑐᒥᒃ. ᐊᖏᕈᓐᓇᖅᑐᖓ, ᓇᓗᓇᐃᖅᓯᖃᑦᑕᓂᐊᕐᓂᕋᕐᓗᖔ 

ᐊᑐᐃᓐᓇᕈᑐᐊᕋᐃᑉᐸᑕ ᐊᑭᓕᕆᐊᓖᑦ ᑲᒪᒋᔭᐅᑦᑕᐅᑎᒋᖃᑦᑕᓂᐊᕐᓗᑎᒃ. 24-ᓄᑦ ᓄᓇᓕᓐᓄᑦ ᐊᑭᓕᕆᐊᓖᑦ 

ᐊᐅᓪᓚᖅᑎᑕᐅᓯᒪᓕᖅᑐᐃᑦ. ᐊᒻᒪ ᐊᑲᐅᖏᓕᐅᕈᑎᖃᓗᐊᖅᓯᒪᖏᑦᑐᕐᓕ ᐃᖃᓗᓐᓂ. ᐱᓇᓱᐊᕈᓯᐅᑉ ᓄᖑᐊᓂ 

ᐋᖅᑭᒍᓐᓇᓂᐊᖅᐸᓪᓚᐃᓕᖅᑑᒐᓗᐊᑦ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᓱᒫᓗᓐᓇᖅᑐᐃᑦ ᐱᓕᕆᐊᕆᓯᒪᒐᑦᑎᒍ. ᑕᐃᒃᑯᐊᓗ ᐊᑭᑭᓪᓕᒋᐊᕈᑎᒥᓃᑦ ᓯᕿᓂᒃᑯᑦ ᐊᒻᒪ 

ᑲᓱᖅᑕᐅᓯᒪᔪᒃᑯᑦ ᐆᒻᒪᖅᑯᑎᖃᖃᑦᑕᖅᑐᐃᑦ ᐊᑭᑭᓪᓕᒋᐊᕈᑎᖏᑦ ᑲᒪᒋᑦᑎᐊᕈᓐᓇᓛᖅᑕᕗᑦ. ᑲᔪᓯᕙᓪᓕᐊᑎᓪᓗᑕᓗ, 

ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ ᑕᐃᒃᑯᐊ ᑭᒃᑯᑐᐃᓐᓇᐃᑦ ᐊᐱᖅᑯᑎᔅᓴᖃᖃᑦᑕᖅᑲᑕ ᒫᑦᓯ 31 ᐅᖓᑖᓂ ᖃᓄᖅ 

ᑲᒪᒋᔭᐅᓛᕐᒪᖔᑕ ᐊᑭᓕᕆᐊᓕᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓕᖅᐹᕐᓗ, ᒥᔅ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑕᐃᒪᓐᓇ ᐅᖃᕐᒪᑦ. ᐅᖃᖅᑏ, ᑕᐃᒃᑯᐊ 

ᐃᓚᖏᑦ ᖃᐅᔨᒪᔪᒃᓴᐅᖏᒻᒪᑕ ᒫᑦᓯ ᐃᓱᓕᑦᑕᕌᖓᑦ, ᑕᐃᒃᑯᐊᓕᒫᑦ ᓄᐊᖃᑦᑕᖅᓯᒪᔭᖏᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ 

ᓄᖑᑎᑕᐅᖃᑦᑕᕐᒪᑕ. ᐊᒻᒪᓗ ᑕᒫᓂ ᕕᕗᐊᓕᒥ, ᒫᑦᓯᒥᓗ ᐊᑐᖅᑐᓪᓚᕆᐅᖃᑦᑕᕐᒪᑕ. ᓄᖑᓐᓂᐊᓕᖅᑐᑦ ᒫᑦᓯ 

ᐃᓱᓕᑉᐸᑦ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓪᓗᖓᓂᒃ ᐋᖅᑭᒋᐊᖅᓯᔪᓐᓇᖅᐳᖅ, ᑕᒫᓂᖃᐃ ᔮᓐᓄᐊᓕ 31 ᐅᕝᕙᓘᓐᓃᑦ 

ᕕᐅᓗᐊᓕ 29, ᐃᓛᒃ ᐅᑭᐅᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ, ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓂᖅᖢᒍ ᑖᓐᓇ 

ᒪᓕᒐᓕᐅᖅᑎ ᐃᓱᒫᓘᑎᒋᔭᓂᒃ, ᑕᒪᓐᓇ ᓂᓪᓕᐅᑎᒋᔪᓐᓇᕐᒪᒍ. ᐄ. ᐋᖅᑭᒋᐊᖅᓯᓂᐊᖅᑐᒍᑦ ᐊᑐᐊᒐᕐᒥᒃ 

ᐱᔭᕐᓂᖏᑦᑐᒥᒃ ᒫᓐᓇ ᐊᑐᑲᐃᓐᓇᕋᑦᑕ ᐃᓱᓕᑦᑕᕐᕕᖓᓗ ᑖᓐᓇ ᖃᓂᓗᐊᓕᖅᑎᓪᓗᒍ.  

 

ᐃᖅᑲᓇᐃᔭᖃᑎᒌᓐᓇᓂᐊᖅᑐᒍᑦ, ᑕᐃᒃᑯᐊ ᖁᓪᓕᒃᑯᑦ ᑖᒃᑯᐊ ᐅᓐᓄᐊᓕᒫᖅ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᓕᕐᒪᑕ 

ᒫᓐᓇ, ᖁᐱᕐᕆᓚᐅᖅᑎᓪᓗᒋᑦ ᑕᐃᒃᑯᐊ ᖃᕋᓴᐅᔭᖏᑦ. ᐅᓪᓗᓕᖅᓯᓯᒪᓪᓚᕆᓐᖏᑦᑐᖓᐅᒐᓗᐊᖅ, ᑭᓯᐊᓂ 

ᑲᑎᒪᕐᔪᐊᕌᓂᒃᑯᑦᑕ ᑕᒪᓐᓇ ᐃᖅᑲᓇᐃᔮᕆᒃᑲᓂᕐᓂᐊᖅᑕᕋ. ᐃᓱᒫᓘᑎᖃᕈᔅᓯ ᖁᓪᓕᒃᑯᑦ ᒥᔅᓵᓄᑦ, ᐊᑏ 

ᐅᖄᓚᖃᑦᑕᕆᔅᓯ 1-866-710-4200, ᐃᑭᐊᖅᑭᕕᒃᑯᓪᓘᓐᓃᑦ customercare@qec.nu.ca.  

 

ᐊᒻᒪᓗ ᐅᖃᖅᑲᐅᒐᒪ, ᑕᒪᑐᒪᓂ ᑕᒪᓐᓇ ᐱᓇᓱᐊᕈᓯᖅ ᐃᓱᓕᑉᐸᑦ ᑕᐃᒃᑯᐊ ᐊᑭᓕᒃᓴᐃᑦ ᓇᓕᖅᑲᖏᑦ 

ᐊᐅᓪᓚᖅᑎᑕᐅᓂᐊᖅᑐᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᓘᓐᓇᖏᑦ ᑕᐃᒃᑯᐊ ᐅᑕᖅᑭᔅᓯᐊᖃᑦᑕᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒡᓗᓕᒑᕐᔪᖕᒧᑦ, ᒥᔅᑐ ᓴᒻᒧᖅᑐᖅ.  

 

ᐊᐱᖅᑯᑦ 397 - 6(2): ᑭᒍᓯᕆᓂᕐᒧᑦ ᐱᔨᑦᑎᐅᑕᐅᓲᑦ ᓄᓇᕘᑉ ᓱᕈᓯᖏᓐᓄᑦ (ᓴᒻᒧᖅᑐᖅ) 

 

mailto:customercare@qec.nu.ca

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᒐ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒥᓂᔅᑕ ᑖᓐᓇ ᐃᖅᑲᐅᒪᔪᒃᓴᕗᖅ, ᐊᑕᐅᓯᐊᕐᓇᒍ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒐᒃᑯ, 

ᑭᒍᑎᓕᕆᔭᐅᖃᑦᑕᕐᓂᖏᑦ ᓄᓇᕗᒻᒥᐅᑦ ᕿᑐᕐᖓᖏᑦ. ᖁᔭᓐᓇᒻᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᖓᓕᒫᖅ 

ᑎᑎᖅᑲᑎᒍᑦ ᐊᐱᖅᑯᑎᖃᕋᖓᑕ ᑭᐅᖃᑦᑕᕐᒪᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒫᓐᓇᐃᒃᑯᐊ ᑕᖅᑳᖓᑦ ᑐᓴᖅᑎᑕᐅᔪᒪᔪᑦ ᖃᓄᖅ ᐃᓱᒪᒋᔭᐅᒻᒪᖔᖅ ᓱᕈᓰᑦ 

ᑭᒍᑎᓕᕆᔭᐅᖃᑦᑕᕐᓂᖏᑦ. ᒥᓂᔅᑕᖃᐃ, ᓇᓗᓇᐃᖅᓯᔪᓐᓇᖅᐸ ᑭᐅᔭᐅᓚᐅᕐᒪᖔᖓ ᐊᒻᒪᓗ 

ᐋᖅᑭᒋᐊᕈᑕᐅᓂᐊᕐᒪᖔᑦ ᑭᒍᑎᓕᕆᓂᖅ ᐱᓪᓗᒍ ᓱᕈᓯᕐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᕝᕘᓇ. ᑕᒪᓐᓇ 

ᑭᒍᑎᑦᓯᐊᕆᖕᓂᖅ ᐱᒻᒪᕆᐅ’ᒪᑦ ᓄᑕᖅᑲᓄᑦ ᓄᓇᕗᒻᒥᐅᑕᓗᑦᑖᓄᑦ. ᑎᒥᓗᒃᑖᕗᑦ ᑭᒍᑎᖃᑦᓯᐊᖏᖦᖢᓂ 

ᐅᕝᕙᓘᓐᓃᑦ ᐋᓐᓂᐊᕆᔭᖃᖅᖢᓂ ᑎᒥᓗᒃᑖᒧᑦ ᑕᒪᓐᓇ ᐊᑦᑐᐊᓂᖃᑦᑕᕐᒪᑦ ᖃᐅᔨᒪᒐᑉᑕ.  

 

(ᑐᓵᔨᑎᒍᑦ) ᑕᐃᒃᑯᐊ ᑭᒍᑎᓕᕆᔭᐅᖃᑦᑕᕐᓂᖏᑦ ᐱᒡᓗᒋᑦ ᖃᓄᖅᑑᕈᑎᒋᔭᕗᑦ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᓂᐊᕐᒪᖔᑦ 

ᑭᒍᑎᓕᕆᓂᖅ ᐊᒻᒪᓗ ᓄᓇᕗᒻᒥᐅᑦ ᑲᒪᒋᔭᐅᑦᑎᐊᕋᓱᒋᒻᒪᖔᖅ ᐅᕝᕙᓘᓐᓃᑦ ᐋᒃᑲ. ᐱᓗᐊᕐᓗᒍ ᐃᖅᑲᓇᐃᔭᖅᑏᑦ 

ᑕᐃᒃᑯᐊ ᑕᑯᕙᑦᑕᕗᑦ ᑭᒍᑎᑦᑎᐊᕙᓕᕆᓂᕐᒧᑦ ᑐᑭᒧᐊᖅᑎᑕᖃᕐᒪᑦ, ᐊᒻᒪᓗ ᓄᓇᓕᓐᓂ ᐊᑕᐅᓯᐅᖏᑦᑐᓂᒃ 

ᑭᒍᑎᑦᑎᐊᕙᓕᖃᐅᖅᑐᒍᑦ. 

 

ᑕᒪᒃᑯᐊ ᐊᑐᖃᑦᑕᖅᓯᒪᔭᕗᑦ ᑭᖑᓂᑦᑎᓂ ᐊᕐᕌᒍᒐᓴᐅᓕᖅᑐᑦ. ᑕᐃᒃᑯᐊ ᑭᒍᑎᑦᑎᐊᕙᓕᕆᔩᑦ ᓄᓇᓕᖕᓂ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᒻᒪᑕ, ᐃᖅᑲᓇᐃᔭᖃᑦᑕᖅᖢᑎᒡᓗ ᐃᓕᓐᓂᐊᕕᑦ ᐃᓗᐊᓂ. ᑕᐃᒪ 

ᑐᓴᖅᑎᑕᐅᔪᒪᓚᐅᕋᑦᑕ, ᑕᒪᓐᓇ ᑭᒍᑎᓕᕆᓂᖅ ᕿᒥᕐᕈᓂᕗᑦ ᐱᔾᔪᑎᒋᒡᓗᑎᒃᑯᑦ ᑕᖅᑳᖓᑦ 

ᑐᓴᖅᑎᑕᐅᔪᒪᓕᓚᐅᖅᑐᒍᑦ.  

 

ᐊᒻᒪᓗ ᐊᓯᔾᔨᕐᓃᑦ, ᐃᓛᒃ ᐃᓄᖕᓂᒃ ᑐᓴᓚᐅᕐᓗᑕ ᐊᓯᔾᔨᕐᓂᕐᒥᒃ ᑕᑯᕙᓪᓕᐊᓂᐊᖅᑐᒍᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᖅᑑᒐᓗᐊᖅ ᐅᓄᓗᐊᖅᑐᑦ ᓱᕈᓰᑦ ᓄᓇᕗᒻᒥ 

ᑭᒍᑎᑦᑎᐊᕆᓐᖏᑦᑐᑦ ᐅᓄᖅᑐᐊᓘᖕᒪᑕ, ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑕᒫᓂ 1,200 ᓱᕈᓰᑦ ᐅᑕᖅᑭᔪᑦ 

ᑭᒍᑎᓕᔭᐅᔪᒪᓪᓗᑎᒃ ᐊᒻᒪᓗ ᓯᓂᒃᑎᑕᐅᓗᑎᒃ ᑭᓯᐊᓂ ᑭᒍᑎᓕᕆᔭᐅᔪᓐᓇᕐᒪᑕ. ᑕᒫᓂ ᑭᒍᑎᓕᕆᔭᐅᔪᓐᓇᖅᑐᖅ 

ᐃᖃᓗᖕᓂ, ᐋᑐᐋ, ᑰᒡᔪᐊᖅ, ᕗᐃᓂᐸᐃᒡ, ᐃᐊᑦᒪᓐᑕᒥᓘᓐᓃᑦ. 

 

ᒥᓂᔅᑕ, ᓇᓗᓇᐃᖅᓯᔪᓐᓇᐹ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᑕᒪᒃᑯᐊ ᓱᕈᓰᑦ ᑭᒍᑎᓕᕆᔭᐅᓂᐊᖅᑎᓪᓗᒋᑦ, 

ᓯᓂᒃᑎᑦᑎᔩᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᔪᓐᓇᕐᒪᖔᑦ ᐊᕕᒃᑐᖅᓯᒪᔪᑦ ᐋᓐᓂᐊᕕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ. ᑕᒪᓐᓇ ᐃᓱᒫᓗᖕᓇᓪᓚᕆᑦᑐᖅ ᑖᒃᑯᐊ 

ᓄᑕᖅᑲᑦ ᑭᒍᓯᕆᔭᐅᔭᕆᐊᓖᑦ ᓯᓂᓕᖅᑎᑕᐅᓂᒃᑯᑦ ᑕᒪᓐᓇ ᑕᒪᒃᑯᐊ ᓈᓴᐅᑎᑦ ᑕᑯᑉᓗᒋᑦ ᐃᓱᒫᓗᖕᓇᓪᓇᕆᒃᑐᖅ, 

ᖃᓄᖅᑑᖅᐸᓪᓕᐊᔪᒍᑦ ᖃᓄᖅᑑᕈᑎᒋᔭᕗᑦ ᑕᒪᓐᓇ.  

 

(ᑐᓵᔨᑎᒍᑦ) ᑕᐃᒃᑯᐊ ᐅᑕᖅᑭᔪᑦ, ᐅᓄᖅᑑᑎᓪᓗᒋᑦ, ᐅᓇ, ᐊᐱᖅᑯᑎᒋᓗᐊᓐᖑᐊᖅᑰᖅᑲᐅᔭᖓ ᐊᕕᒃᑯᖅᓯᒪᔪᓂᒃ 

ᓯᓂᒃᑎᑦᑎᔨᓂᒃ ᐱᑕᖃᕐᓂᐊᕐᒪᖔᑦ. ᑕᒫᓂ, ᓄᓇᕗᑦ ᐃᓗᐊᓂ ᓯᓚᑖᓂᓪᓗ ᓇᓕᐊᑐᐃᓐᓇᕐᓂᒃ ᓱᕈᓰᑦ ᑕᐃᒃᑯᐊ 

ᐅᑕᖅᑭᔪᑯᓗᐃᑦ ᐃᓂᒃᓴᓕᐅᕋᓱᒃᑕᕗᑦ ᐊᒻᒪᓗ ᕗᐃᓂᐸᐃᒃᒥ, ᕗᐃᓂᐸᐃᒃᒧᐊᕈᔾᔭᐅᓂᐊᕐᓂᖏᑦ ᐅᑕᖅᑭᔭᕗᑦ ᐊᒻᒪᓗ 

ᐋᓐᑎᐅᕆᔪᒥᑦ. ᑭᒍᑎᓕᕆᔨᒥᒃ ᐅᓪᓗᐃᑦ ᐅᓪᓗᓕᒫᖑᖏᑦᑐᖅ ᐃᖅᑲᓇᐃᔭᖃᑦᑕᕐᓂᐊᖅᑐᒥᒃ ᑕᒫᓂ 

ᓄᓇᕗᑦᑏᑦᑐᖃᒃᑲᓐᓂᓕᖅᑐᖅ.  

 

ᐃᒻᒪᖄᓗ ᓯᓂᒃᑎᑕᐅᖃᑦᑕᕐᓗᑎᒃ ᐅᕙᓂ ᐋᓐᓂᐊᕕᖕᒥ ᐃᖃᓗᖕᓂ. ᑭᓯᐊᓂ ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇ 

ᐃᖢᐊᓐᖏᓕᐅᕈᑎᒋᖃᑦᑕᕋᑦᑎᒃᑯᑦ ᓇᓗᓈᕿᐅᑎᒋᖃᑦᑕᓕᖅᖢᑎᒃᑯᓪᓗ ᐱᓚᒃᑐᐃᕕᐅᑉ ᐊᐅᓚᑕᐅᓂᖓ 

ᐱᔾᔪᑎᒋᓪᓗᒍ.  

 

ᑲᖏᖅᖠᓂᕐᒥ ᑕᐃᒃᑯᐊ ᑭᒍᑎᓕᕆᔩᑦ ᑕᐃᑲᓂ ᓯᓂᒃᑎᑦᑎᔨᑖᕈᒪᓂᐊᖅᑐᑦ ᑕᐃᒃᑯᐊ ᓱᕈᓰᑦ 12 ᐊᕐᕌᒍᑦ ᐅᖓᑖᓂ 

ᐊᕐᕌᒍᖃᑐᐊᖅᐸᑕ. ᖃᖓᐅᓛᕐᒪᖔᑦ ᓱᓕ ᓇᓗᔪᒍᑦ. ᓇᐅᒃᑯᑐᐃᓐᓇᖅ ᐃᓂᒃᓴᓕᐊᕋᓱᒃᑐᒍᑦ ᑕᐃᒃᑯᐊ ᐅᑕᖅᑭᔪᑦ 

ᐅᓄᖅᑐᕐᔪᐊᕌᓘᓂᖏᑦ ᐱᔾᔪᑎᒋᓪᓗᒋᑦ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐄ, ᖃᐅᔨᒪᓪᓗᖓ ᑕᒪᒃᑯᐊ ᓱᕈᓯᑯᓗᐃᑦ 

ᑭᒍᑎᓕᕿᔭᐅᖃᑦᑕᕆᐊᖃᕐᒪᑕ ᓲᕐᓗᖃᐃ ᖃᐅᔨᓴᖅᑕᐅᖃᑦᑕᕐᓗᑎᒃ ᑭᒍᑎᖏᑦ ᖃᓄᐃᖏᒃᑲᓗᐊᕐᒪᖔᑦ. ᑭᒍᑎᖏᑦᑕ 

ᓴᓗᒻᒪᖅᓴᖅᑕᐅᓂᖏᑦ ᑕᐃᒪᓐᓇ ᐱᐅᖏᑦᑑᓕᓚᐅᖏᓐᓂᖏᓐᓂᒃ ᑭᒍᑎᖏᑦ.  

 

ᐊᒻᒪᓗ ᖁᔭᓐᓇᒦᖅᐸᒃᑲ ᑕᐃᒃᑯᐊ ᑭᒍᑎᓕᕆᔩᑦ, ᑭᒍᑎᑦᑎᐊᕙᓕᕆᔩᑦ, ᐃᑲᔪᖅᑎᖏᓪᓗ ᑲᒪᖃᑦᑕᕐᒪᑕ ᐸᐃᕆᕕᖕᓂ 

ᐃᓕᓐᓂᐊᕕᓐᓂᒃ ᐋᓐᓂᐊᕕᖕᓂᓗ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᒍᑎᓕᕆᓂᕐᒧᑦ ᑐᑭᒧᐊᒃᑎᑦᑎᔨᓂᒃ 

ᐱᖃᖅᑰᕐᒪᑕ ᓄᓇᓕᓕᒫᓂᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᑭᒍᑎᓕᕆᓂᕐᒧᑦ ᑐᑭᒧᐊᒃᑎᑦᑎᔩᑦ ᐃᖅᑲᓇᐃᔭᖅᑎᑕᐅᖕᒪᖔᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓐᓄᒃᑕᐅᓯᒪᖏᑦᑐᖅᑕᖃᖅᐸᑦ ᑕᐃᒪᐃᑦᑐᒥᒃ ᐃᖅᑲᓇᐃᔮᒥᒃ 

ᐃᓐᓄᒃᑕᐅᖁᓪᓗᒋᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊ ᐃᓗᓕᑯᓘᔭᖏᑦ ᖃᔅᓯᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᖕᒪᖔᑦ ᐃᓐᓄᑦᑕᐅᓯᒪᖏᒻᒪᖔᖏᓪᓗ ᑕᒪᒃᑯᓄᖔᖅᑐᓂᒃ ᐱᓯᒪᖏᑦᑐᖓ. ᑕᒫᓂᖃᐃ 1,300-

ᖑᖅᑰᖅᑐᓂᒃᑯᐊ ᐃᖅᑲᓇᐃᔮᑦ ᑕᐃᒪᐃᑦᑑᖕᒪᑕ. ᐊᒡᒍᖅᑐᖅᑕᐅᓗᑎᒃ ᐃᖅᑲᓇᐃᔮᖅᑎᒍᑦ ᐊᒡᒍᖅᑐᖅᑕᐅᓯᒪᔪᓂᒃ 

ᐱᓯᒪᖏᓐᓇᒪ ᐃᓐᓄᒃᑕᐅᓯᒪᖕᒪᖔᖏᓪᓗ, ᐃᓐᓄᒃᑕᐅᓯᒪᖏᒻᒪᖔᖏᓪᓗ.  

 

ᑭᓯᐊᓂ, ᑕᐃᒃᑯᐊ ᑐᑭᒧᐊᒃᑎᑦᑎᔩᑦ, ᐃᑲᔪᖅᑐᓪᓚᕆᐊᓗᐃᑦ ᖃᐅᔨᒪᔭᒃᑯᑦ ᑕᐃᒃᑯᐊ ᑐᑭᒧᐊᒃᑎᑦᑎᔩᑦ ᐃᖅᑲᓇᐃᔮᖏᑦ 

ᐃᓐᓄᒃᑕᐅᓯᒪᔪᑦ ᓄᓇᕗᑦ ᐃᓄᖕᓄᑦ ᐱᔨᑦᑎᖅᑎᐅᖃᑦᑕᖅᑐᑦ ᐊᒻᒪᓗ ᐊᑯᓂ ᐃᖅᑲᓇᐃᔭᖅᓯᒪᓪᓗᑎᒃ ᓄᓇᒥᖕᓂᒃ.  

 

ᐱᔨᑦᑎᕈᑏᑦ, ᐃᓕᓐᓂᐊᖅᑎᑦᑎᓂᖅ ᑭᒍᑏᑦ ᒥᒃᓵᓄᑦ ᐃᓄᐃᑦ ᐅᖃᐅᓯᖓᑦ ᐊᑐᖅᖢᓂᔾᔪᒃ ᑕᒪᓐᓇ ᐅᐱᒋᔭᕐᔪᐊᕋ. 

ᐃᖅᑲᓇᐃᔭᑦᑎᐊᖅᑐᐊᓘᖕᒪᑕ ᑕᐃᒃᑯᐊ ᐊᒻᒪᓗ ᐃᓗᓕᑯᓘᔭᖏᓐᓂᒃ ᑐᑭᓯᒍᒪ ᑖᓐᓇ ᒪᓕᒐᓕᐅᖅᑎ 

ᖃᐅᔨᒃᑲᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᒪᓕᑭ. 

 

ᐊᐱᖅᑯᑦ 398 - 6(2): ᐃᓕᓐᓂᐊᕈᑎᒃᓴᒧᑦ ᒥᒃᓵᓄᑦ ᒪᒃᑯᒃᑐᑦᑎᓐᓄᑦ ᒥᑭᒋᐊᕐᓄᖅ ᐃᖃᓗᒐᓱᖕᓂᕐᒧᓪᓗ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᑖᒃᑯᐊ ᐆᒪᔪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒃᑯᐊ ᓯᕗᓕᖅᐳᑦ ᐊᓐᓇᒐᓱᖃᑦᑕᓚᐅᖅᓯᒪᖕᒪᑕ ᑎᕆᒐᓂᐊᕋᓱᒃᖢᑎᒃ ᓂᕆᔭᒃᓴᓂᒃ ᐱᓇᓱᒃᑎᓪᓗᒋᑦ. ᑖᒃᑯᐊ 

ᐃᑲᔪᕐᓂᖃᕈᓐᓇᕐᒪᑕ ᒪᒃᑯᒃᑐᓄᒃ ᐃᓕᓐᓂᐊᕈᑕᐅᒍᑎᒃ ᐱᕚᓪᓕᕈᑕᐅᔪᓐᓇᖅᖢᓂ ᐃᓅᓯᖃᑦᑎᐊᕐᓂᕐᒧᑦ 

ᐱᓕᕆᔪᓐᓇᖅᑎᓪᓗᒋᑦ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕᖃᐃ ᐅᖃᕈᓐᓇᖅᐳᖅ, ᑕᒪᒃᑯᐊ ᐊᑐᖅᑕᐅᔭᕆᐊᓖᑦ ᐃᖃᓗᒐᓱᖕᓂᕐᒧᓪᓘᓐᓃᑦ 

ᒥᑭᒋᐊᕐᓂᐊᕐᓂᕐᒧᓪᓘᓐᓃᑦ ᓴᖅᑭᑎᑕᐅᒃᑲᓐᓂᕈᓐᓇᕐᒪᖔᑦ ᓄᓇᕗᑦᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᒪᓕᒐᓕᐅᖅᑎᐅᑉ 

ᐊᐱᖅᑯᑎᑦᑎᐊᕚᓗᐊ ᖁᔭᓐᓇᒦᖅᐸᕋ. ᑖᒃᑯᐊ ᒥᑭᒋᐊᕐᓂᕐᒧᑦ ᐃᓕᓴᐃᔾᔪᑎᓂᒃ ᐸᕐᓇᒃᐸᓪᓕᐊᒐᑦᑕ. ᒫᓐᓇ ᑕᐃᒪ 

ᐱᓕᕆᐊᕆᔭᐅᓪᓗᓂ ᑕᒫᓂ ᐊᕐᕌᒍᒋᔭᑦᑎᓐᓂ ᐱᓕᕆᔭᐅᓂᐊᖅᓱᓂ.  

 

ᑖᒃᑯᐊ ᒪᕐᕈᐃᓕᐊᓂᐊᖅᓱᑎᒃ ᐃᓕᓐᓂᐊᖅᑐᓄᑦ, ᐃᓕᓴᕐᕕᒻᒥ ᐃᓕᓴᐃᔪᓐᓇᕐᓂᐊᓂᒃ ᐊᒻᒪᓗ ᓄᓇᓕᓐᓄᑦ. ᑕᒪᒃᑯᐊ 

ᐊᒃᓱᐊᓗᒃ ᐱᕚᓪᓕᕈᑕᐅᒻᒪᑕᐅᒐᓗᐊᖅ ᓱᓕ ᒫᓐᓇ. ᐱᔪᒪᔪᐊᓘᒐᓗᐊᕐᒪᑕ ᓱᓕ ᒫᓐᓇᐅᔪᖅ ᑖᒃᑯᐊ 

ᑎᕆᒐᓂᐊᕈᔪᓐᓂᑦ ᐊᔾᔨᒌᖏᑦᑐᓃᓛᒃ ᓂᕐᔪᑎᓂᒃ ᐊᒥᖏᓐᓂᒃ ᐱᔪᒪᑦᑎᐊᕋᓗᐊᕐᒥᖕᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂᑦ. ᑖᒃᑯᐊ ᐃᓅᓯᕐᒧᑦ ᐱᕚᓪᓕᕐᓇᓪᓚᕆᖕᒪᑦ 

ᐊᓃᖃᑦᑕᖅᖢᓂ ᐊᖑᑕᐅᓪᓗᓂ ᐱᓗᐊᓐᖑᐊᖅᖢᓂ. ᑭᓇᑐᐃᓐᓇᕐᒨᒐᓗᐊᖅ ᑖᓐᓇ ᐱᔪᖅ. ᑖᓐᓇ 

ᐃᓅᓯᑦᑎᐊᕆᖕᓂᕐᒧᑦ ᑐᕌᖓᔪᓐᓇᕐᒪᑦ, ᐊᓃᖃᑦᑕᖅᖢᓂ ᐱᓕᕆᖃᑦᑕᖅᖢᓂ ᓯᓚᒥ.  

 

ᐊᒻᒪ ᑖᓐᓇ ᐊᐱᖅᑯᑎᒋᔪᒪᔭᕋ ᐱᖃᑖ, ᒥᑭᒋᐊᕐᓃᓐᓇᕐᒧᑦ ᐃᓛ, ᓂᕿᑭᒃᓴᕐᓂᕐᒧᑦ ᓄᓇᕗᑦᒥ ᐱᖕᒪᑦ ᐊᖏᔪᒥᒃ. 

ᐃᓐᓇᐃᑦ ᓂᕆᑎᑕᐅᑦᑎᐊᖃᑦᑕᖁᓪᓗᒋᑦ ᐃᓄᐃᑦ ᓂᕿᖁᑎᖏᓐᓂᒃ ᐱᓗᐊᖅᑐᒥᒃ ᐃᖃᓗᖕᓂ, ᑐᒃᑐᓂᒃ 

ᒪᑯᓂᖓᕈᔪᒃ. ᑖᒃᑯᐊᓕ ᐱᔭᒃᓴᐅᑎᑕᐅᖃᑦᑕᕐᒥᔪᐃᑦ ᑖᒃᑯᐊ ᐱᓕᕆᕝᕕᖓᖃᐃ ᐸᕐᓇᒃᓯᒪᒋᕗᑦ ᐃᖃᓗᒐᓱᒍᑎᒃᓴᓄᑦ 

ᐃᑲᔫᑎᐅᔪᓐᓇᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ. ᑕᐃᓐᓇ ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᑖᔅᓱᒥᖓ ᐱᓕᕆᒻᒥᒻᒪᑦ. ᑖᒃᑯᐊ ᐃᖃᓗᒐᓱᓐᓂᕐᒧᑦ. 

ᑮᓇᐅᔭᓕᐅᕈᑎᔅᓴᒧᑦ ᐅᕝᕙᓘᓐᓃᑦ ᓂᕿᓂᒃ ᓄᓇᓕᖕᓄᑦ ᐃᑲᔫᑎᒋᔭᐅᔪᓐᓇᖅᑐᓂᒃ.  

 

ᑖᒃᑯᐊ ᐊᑐᐃᓐᓇᕆᔭᐅᓪᓗᑎᒃ, ᐊᒻᒪᓗ ᓴᖅᑭᔮᖅᑎᒃᑲᓐᓂᕋᓱᒍᒪᓂᐊᖅᑐᒋᑦ ᑖᒃᑯᐊ ᐊᔅᓱᐊᓗᒃ 

ᐱᕚᓪᓕᕈᑕᐅᒐᓗᐊᕐᒪᑕ ᐊᒻᒪᓗ ᒪᑭᑉᐹᓪᓕᕈᓐᓇᖅᓱᑎᒃ ᑕᕝᕘᓇ ᑲᑐᔾᔨᖃᑎᒌᒃᑯᑦ ᑎᓕᔭᐅᓯᒪᒐᒪ ᑖᒃᑯᓄᖓ 

ᒪᕐᕈᐃᓕᖓᔪᓄᑦ ᑕᐃᒪᓐᓇ ᑕᒪᒃᑯᐊ ᓴᖅᑭᑎᒃᓐᓂᖅᑕᐅᖁᔭᐅᔾᔫᒥᓪᓗᑎᒃ ᓲᖃᐃᒻᒪ ᐱᕚᓪᓕᕈᑏᑦ ᓄᓇᕗᓕᒫᒥ 

ᐊᑐᐃᓐᓇᐅᒐᓗᐊᕐᒪᑕ ᑭᓯᐊᓂ ᒫᓐᓇ ᐱᔭᐅᑦᑎᐊᖅᑯᐃᔨᓐᖏᓯᒪᒻᒪᑕ ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑏ ᐊᒻᒪ ᖁᔭᓐᓇᒦᒃ ᒥᓂᔅᑕ, ᒪᕐᕈᐃᓕᖓᒐᓗᐊᖅᑎᓪᓗᒋᑦ ᒥᓂᔅᑕᐅᓂᖓ ᑭᐅᔪᓐᓇᕐᒪᒍ 

ᑖᓐᓇ. ᐅᖃᐅᑎᑦᑎᐊᒃᑲᓐᓂᕈᒪᑐᐃᓐᓇᖅᖢᒍ ᑖᒃᑯᐊ ᐱᓕᕆᕕᒋᔭᖓᓃᑦᑐᐃᑦ ᐱᔭᒃᓴᐅᑎᑕᐅᔪᓂᒃ ᐃᓄᖕᓄᑦ 

ᐱᕚᓪᓕᕈᑕᐅᔪᓐᓇᖅᑐᐃᑦ ᑐᓴᐅᒪᔭᐅᑎᑦᑎᐊᒃᑲᓐᓂᖁᓪᓗᒋᑦ ᓄᓇᕗᑦᒥᐅᓄᑦ. ᑖᒃᓱᒥᖓ 

ᐅᖃᕆᐊᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᕋᓕ ᑖᓐᓇ ᐅᖃᐅᓯᕆᒻᒪᐅᑦ ᐊᒻᒪᓗ 

ᓈᓚᒃᑕᐅᓪᓗᓂ. ᑕᒃᑯᐊ ᐱᕚᓪᓕᕈᑎᔅᓴᐃᑦ ᐊᔾᔨᒌᖏᑦᑐᐃᑦ ᐊᒥᓲᒻᒪᑕ. ᑖᒃᑯᓂᖓ 

ᓴᖅᑭᔮᖅᑎᑦᑎᒃᑲᓐᓂᕆᐊᖃᕐᓂᑦᑎᓐᓂᒃ ᐅᖃᖅᑐᐃᓐᓅᖕᒪᑦ ᖁᔭᓐᓇᒦᖅᐸᕋ ᐊᒻᒪᓗ ᑕᕝᕙᓂ ᑖᒃᑯᐊ ᓄᓇᓕᓐᓂᒃ 

ᐆᒪᔪᓕᕆᔨᖁᑎᕗᑦ ᑖᒃᑯᐊ ᐊᐱᖅᓱᖅᑕᐅᑦᑎᐊᖃᑦᑕᕐᓕᑦ ᑭᓱᓂᒃ ᐊᑐᐃᓐᓇᖅᑕᖃᕐᒪᒃᑭᐊᖅ. ᐊᒃᓱᐊᓗᒃ 

ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᓱᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᖁᕐᓗᖅᑐᒧᑦ ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 399 - 6(2): ᓄᓇᓯᐅᑎᓕᕆᔨᒃᑯᑦ ᐊᒡᒍᖅᓯᒪᓂᐊᓂᒃ ᖃᓄᐃᓕᐅᖃᑦᑕᕐᓂᖏᑦ ᐊᒻᒪᓗ 

ᐱᒋᐊᖅᑕᐅᓯᒪᔪᓄᓪᓗ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐊᐱᖅᑯᑎᒃᑲ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ ᐱᓇᓱᒃᓯᒪᔭᖏᑕ ᐊᖁᒃᑐᖅᓯᐅᑎᓕᕆᔨᒃᑯᑦ ᕿᑎᕐᒥᐅᓂᒃ.  

 

ᐅᑎᕐᕕᒋᔪᒪᑉᓗᒍ ᐅᑉᓗᓯ ᐅᖃᐅᓯᕆᔪᔭᓐᓂᒃ ᐅᑭᐊᒃᓵᖅ ᐃᒃᓯᕙᓂᖃᖅᑎᓪᓗᑕ. ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ 

ᐊᐱᖅᓱᔪᒐᒃᑯ ᑐᑭᓯᑎᑕᐅᒃᑲᓐᓂᕈᒪᓪᓗᖓ ᐊᒃᑐᖅᑕᐅᓂᕆᓂᐊᖅᑕᖓᓂᒃ ᐅᖅᓱᖅᑑᒥ ᐃᒡᓗᒥᒃ 

ᐃᑭᑦᑐᖃᓚᐅᖅᑎᓪᓗᒍ ᐃᖏᕐᕋᔪᓕᕆᔨᒃᑯᑦ ᖃᓄᖅ ᐊᑦᑐᖅᑕᐅᓯᒪᒻᒪᖔᑕ.  

 

ᑕᐃᔅᓱᒪᓂᒃ ᒥᓂᔅᑕ ᐅᖃᔪᒻᒪᑦ ᐃᒡᓗᒥ ᐅᖃᖅᓱᒍ ᐱᖓᓱᐃᑦ ᐃᖅᑲᓇᐃᔮᑦ ᐊᖁᖅᑐᔅᓯᐅᑎᓕᕆᔨᒃᑯᓐᓂᑦ 

ᐅᖅᓱᖅᑑᒦᑦᑐᑦ. ᒫᓐᓇ ᐅᑕᖅᑭᕗᒍᑦ ᐃᒡᓘᑉ ᓱᓇᑯᑖᒃᓴᖏᓐᓂᒃ ᐊᒻᒪᓗ ᐊᔾᔨᒌᖏᑦᑐᓄᑦ ᓄᓇᓕᓐᓄᑦ ᓅᓯᒪᓪᓗᑎᒍᑦ 

ᑖᑉᑯᐊ, ᑖᓐᓇ ᐊᓪᓚᕝᕕᒃ ᐊᑐᕋᑦᓴᐅᓕᕐᒥᑉᐸᑦ ᐅᑎᖅᓵᓕᓛᖅᑐᐃᒡᒎᖅ ᐅᖅᓱᖅᑑᒧᑦ. ᑭᓯᐊᓂ ᐃᖏᕐᕋᔪᓕᕆᔨᒃᑯᑦ 

ᐸᕐᓇᐅᑎᒋᓕᓵᖅᑕᖏᓐᓂᒃ ᐅᖃᖅᓱᒋᑦ ᐋᖅᑭᒋᐊᕆᓚᐅᕐᒪᑕᒎᖅ ᑎᒥᖁᑖᓂᒃ ᐊᒻᒪᓗ ᐊᓪᓚᕝᕕᖓᑦ ᐅᖅᓱᖅᑑᒥᑦ 

ᑲᖏᖅᓯᓂᕐᒧᑦ ᓅᑕᐅᓚᐅᕐᒪᑦ.  

 

ᑎᑎᕋᖅᓯᒪᓂᐊᕐᒪᑦ, ᐅᖃᕈᓐᓇᖅᐸ ᒥᓂᔅᑕ ᖃᑦᓯᑦ ᐊᖁᑦᑐᖅᓯᐅᑎᓕᕆᔨᒃᑯᑦ ᐃᖅᑲᓇᐃᔮᖑᔪᑦ 

ᐅᖅᓱᖅᑑᒦᖏᓐᓇᕐᓂᐊᖅᐸᓐ?  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖅᓱᖅᑑᒥ 

ᐃᖅᑲᓇᐃᔮᖑᔪᑦ ᐱᖓᓱᑦ ᑕᐃᑲᓃᑦᑐᑦ ᑖᑉᑯᐊ ᑎᑭᓯᒪᓕᖅᓱᑎᒃ ᐃᒡᓗᒥᐅᑕᐃᑦ ᓱᓇᑯᑖᖏᑦ ᐊᒻᒪᓗ ᐊᓪᓚᕝᕕᒃ 

ᓈᒪᑦᓯᐊᓕᖅᓱᑎᒃ ᐃᖅᑲᓇᐃᔭᖅᑎᖏᑦ. ᕿᑎᕐᒥᐅᓕᒫᓄᑦ ᐱᓕᕆᓪᓗᑎᒃ. ᐃᓛ, ᓄᓇᕘᓗᒃᑖᒥᐅᒐᓗᐊᑦᑕᐅᖏᓛᖅ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑭᐅᒐᕕᑦ. ᒥᓂᔅᑕ ᖃᐅᔨᒪᒻᒪᑦ 

ᐃᓱᒫᓘᑕᐅᖃᑦᑕᖅᓯᒪᒻᒪᑦ ᒪᓕᒐᓕᐅᖅᑏᑦ ᖃᓄᑎᒋ ᓄᓇᖃᖅᑐᑦ ᓄᓇᓕᓐᓃᑦᑐᑦ ᐊᕕᑦᑐᖅᓯᒪᔪᑦ ᐊᖓᔪᖅᑳᑲᕐᕕᒃ 

ᐱᖓᓱᑦ ᓚᐃᓴᓐᓯᑖᕋᓱᑐᐃᓐᓇᖅᓱᑎᒃ ᐊᒻᒪᓗ ᐃᓕᑕᕆᔭᐅᔾᔪᑎᓂᒃ ᐊᐅᒃᑕᔫᓂᒃ.  

 

ᐅᓪᓗᒥᒪᑦ, ᖃᓄᑎᒌᒐᔪᓲᖑᕕᓰ ᐊᖁᖅᑐᔅᓯᐅᑎᓂᒃ ᑐᓂᓂᐊᓕᕌᖓᔅᓯ ᐊᖁᖅᑐᖅᓯᐅᑎᑖᕋᓱᑦᑐᓄᑦ ᖁᕐᓗᕐᑐᒦᒃᑯᑎᒃ 

ᐊᓯᖏᓐᓂᓪᓘᓐᓃᑦ ᕿᑎᕐᒥᐅᑦ ᓄᓇᓕᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᐅᐱᒋᕙᕋ ᐊᐱᖅᓲᑎᒋᒻᒪᒍ 

ᒪᓕᒐᓕᐅᖅᑎᐅᑉ. ᐱᓕᕆᐊᖑᕈᓘᔭᖅᓯᒪᒻᒪᑦ ᑖᒃᑯᐊ ᐊᖁᖅᑐᖅᓯᐅᑎᓕᕆᔨᒃᑯᑦ ᐊᖁᖅᑐᖅᓯᐅᑎᑖᖅᑎᔅᓯᕙᒃᖢᑎᒃ 

ᐊᒻᒪᓗ ᑭᖑᕙᖏᔾᔫᒥᓂᖅᓴᐅᕙᓕᖅᓱᑎᒃ ᐋᖅᑭᒋᐊᓚᐅᕐᓂᑦᑎᓐᓄᑦ ᐊᒻᒪᓗ ᐱᓕᕆᐊᖑᓯᒪᕈᓘᔭᕐᓂᖓ ᐱᓪᓗᒍ.  

ᐱᓗᐊᖅᑐᒥᒃ ᓄᓇᓕᐅᔪᓄᑦ ᑕᒪᒃᑯᐊ ᒐᕙᒪᒃᑯᓐᓂᑦ ᑭᒡᒐᑐᖅᑎᖏᓐᓂᒃ ᐊᖅᑯᑎᖃᓲᖑᒐᑉᑕ 

ᐃᓕᓐᓂᐊᖅᑎᓲᕆᓪᓗᑎᒍ ᐊᒻᒪᓗ ᑖᒃᑯᐊ ᑲᒪᑎᓲᕆᓪᓗᑎᒍ ᐊᒃᓱᑦ ᐱᕚᓪᓕᕈᑎᒋᓯᒪᔭᕗᑦ ᑖᑉᑯᐊ. 

ᐊᑯᓂᐅᒐᓛᑉᐸᓚᐅᖅᑑᒐᓗᐊᑦ ᒫᓐᓇ ᑕᖅᑮᑦ, ᑕᖅᑮᓪᓗ ᒪᕐᕉᒃ ᑖᓐᓇ ᑭᓇᑐᐃᓐᓇᖅ 

ᐊᑯᖅᑐᒃᓯᐅᑎᑖᖃᑦᑕᕈᓐᓇᕐᓂᐊᓕᖅᑐᖅ ᑭᑉᐹᕆᑦᑐᒥᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓪᓗᒍ ᐊᐱᖅᑯᑎᖕᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑭᐅᒐᕕᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᖅᑑᓪᓚᑦᑖᖅᓯᒪᕕᓯ ᐱᓇᓱᐊᖅᓯᒪᕕᓯᓗ ᐱᕚᓪᓕᔭᐅᖁᓪᓗᒋᑦ ᑲᒪᒋᔭᐅᓂᖏᑦ ᐊᖅᑯᑦᑐᖅᓯᐅᑎᑖᕈᑎᐅᓇᓱᒃᑐᑦ 

ᐊᒻᒪᓗ ᐃᓕᑕᕆᔭᐅᔾᔪᑏᑦ ᑭᓇᐅᓂᕐᓂᒃ ᑭᑉᐹᕆᑦᑑ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᐃᓕᓐᓂᐊᖅᐸᓲᕆᔭᕗᑦ 

ᑭᒡᒐᑐᖅᑏᑦ ᓄᓇᓕᓐᓂᒃ ᑐᓴᕋᑦᓴᓂᒃ ᓇᕝᕚᖃᑦᑕᖁᑉᓗᒋᑦ ᕿᓚᒻᒥᐅᓂᖅᓴᖅ ᑲᒪᒋᔭᐅᕙᓐᓂᐊᕐᒪᑕ.  

 

ᑲᔪᓯᑦᓯᐊᖅᓯᒪᓪᓗᓂᓗ ᐊᒻᒪᓗ ᐋᖅᑭᒋᐊᕈᑎᒋᓯᓐᓈᕐᒥᒐᑉᑎᒍ ᐊᒃᓱᕉᑎᖃᖅᓱᑕ ᐃᖅᑲᓇᐃᔭᖅᑎᖃᑦᓯᐊᕋᓱᓐᓂᖅ 

ᐊᕕᑦᑐᖅᓯᒪᔪᓂᒃ. ᓲᕐᓗ, ᐅᖅᓱᖅᑑᒥ ᑲᖏᖅᖠᓂᕐᒥ ᐊᒻᒪ ᐃᖃᓗᓐᓂᒃ.  

 

ᑖᒃᑯᐊ ᑕᐅᑐᒍᓐᓇᕐᓂᖅᓴᐅᓯᓲᖑᕗᑦ ᓄᓇᓕᖁᑎᒥᖕᓂᒃ. ᐆᒃᑑᑎᒋᓗᒍ ᐊᑕᐅᓯᕐᒥᒃ ᐊᖁᑦᑐᖅᓯᐅᑎᑖᕐᓂᕐᒥᒃ 

ᖃᐅᔨᓴᖅᑎᖃᖅᐸᔪᒐᑦᑕ ᐅᖅᓱᖅᑑᒥ ᐱᔭᕆᑐᖃᑦᑕᓕᓚᐅᕐᒪᑦ ᓄᓇᕘᓕᒫᒧᑦ ᐊᐃᑲᑕᒋᐊᒃᓴᖅ ᐱᖓᓲᓕᖅᐳᑦ ᑕᐃᒪ 

ᐊᖁᑦᑐᖅᓯᐅᑎᓂᒃ ᑲᒪᔪᑦ ᐱᕚᓪᓕᕈᑎᓪᓚᕆᐅᓯᒪᔪᑦ ᓄᓇᓕᓐᓄᑦ ᐅᐱᒋᕙᒃᑲ ᐃᖅᑲᓇᐃᔭᖅᑎᕗᑦ. 

ᐃᖏᕐᕋᑦᑎᐊᕈᓐᓇᓯᑎᓯᒪᒻᒪᔾᔪᒃ ᐊᐅᓚᓂᕆᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 400 - 6(2): ᐱᑕᖃᕆᐊᖃᕐᓂᖓ ᐃᓄᒃᑎᑐᑦ ᐱᔨᑦᑎᕐᓂᕐᒥᒃ ᐋᓐᓂᐊᖅᑐᓕᕆᓂᕐᒥ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐆᒥᖓ ᑖᓐᓇ ᑐᕌᖅᑎᑦᑐᒍ ᒥᓂᔅᑕᖓᑦ 

ᐅᖃᐅᓯᓕᕆᓂᕐᒧᑦ.  

 

ᐊᐱᖅᓱᕈᒪᓪᓗᒍ ᐅᖃᐅᓯᕆᖅᑲᐅᔭᓐᓂᒃ ᑕᐃᓐᓇ ᐱᔾᔪᑎᖃᕐᒪᑦ ᐊᕐᕌᒍᓄᑦ ᑕᓪᓕᒪᑦ ᒪᕐᕉᓘᓐᓃᑦ, ᒪᕐᕉᒃ, 7-ᐊᕐᕌᒍᑦ. 

ᐅᓂᒃᑳᓕᐊᖑᓯᒪᔪᖅ ᓄᓇᕗᑦ ᑲᒥᓴᓇᖓᓐᓄᑦ ᕿᒥᕐᕈᔭᐅᓂᖃᓚᐅᖅᑎᓪᓗᒍ ᖃᐅᔨᓴᖅᑕᐅᓗᑎᒃ ᑕᕝᕙᓂ ᕿᑭᖅᑖᓘᑉ 

ᐋᓂᐊᕕᖓᓐᓂ ᐱᓕᕆᔾᔪᑕᐅᓯᒪᓂᑯᐃᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖅᑎᖏᓪᓗ ᑲᒪᒋᐊᖅᓯᒪᒻᒪᖔᑕ ᑐᓂᖁᔭᐅᓯᒪᔪᓂᒃ 

ᑎᓕᒋᐊᕈᑎᒃᑯᑦ ᓄᓇᕗᑦ ᐅᖃᐅᓯᖓᓄᑦ ᑲᒥᓴᓇᐅᑉ ᐊᓪᓚᕝᕕᖓᓐᓃᖔᖅᓯᒪᔪᑦ. ᐃᑉᐱᒋᔭᐅᓯᒪᑦᑎᐊᓕᕐᒪᖔᑕ 

ᐋᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᐅᑏᑦ ᐅᖃᐅᓯᕐᖓᐅᑕᖓᑦ ᐃᓄᐃᑦ ᐅᖃᐅᓯᖓᑦ ᓄᓇᕘᒥᑦ ᐱᔾᔪᑎᒋᓪᓗᒍ. 

ᑎᓕᓯᓯᒪᕖᑦ ᐅᕝᕙᓗ ᕿᒥᕐᕈᒋᐊᖅᓯᒪᕖᑦ ᑕᒪᓐᓇ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲᑦ ᒪᓕᑦᑐᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑐᑭᓯᒃᑲᓐᓂᕈᒪᖕᒪᑦ 

ᑕᒪᑐᒥᖓ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᓲᖑᕗᑦ ᐊᕕᒃᑐᖅᓯᒪᔪᓂᒃ ᐱᓕᕆᕝᕕᖕᓂᒃ ᒐᕙᒪᒃᑯᓐᓂᑦ. 

ᑕᒪᑐᒥᖓ ᐃᓄᒃᑐᑦ ᐅᖃᐅᓯᕐᒥᒃ ᐱᒋᐊᕈᑎᖃᒃᑲᓐᓂᖁᓪᓗᒋᑦ. ᑖᓐᓇᐅᒐᓗᐊᖅᑎᓪᓗᒍ ᐊᒻᒪᑦᑕᐅᖅ 

ᓇᓗᓇᐃᖅᓯᔪᒪᔪᖓ ᑖᒃᑯᐊ ᓯᓚᑦᑐᖅᓴᕐᕕᖕᒥ ᒫᓐᓇ ᐃᓕᓐᓂᐊᖅᑎᑦᑎᖃᑦᑕᓕᕐᒥᖕᒪᑕ ᐃᓄᒃᑐᑦ ᑐᓵᔨᐅᓂᕐᒥᒃ.  

 

ᑕᒪᒃᑯᐊ ᐃᖏᕐᕋᕙᓪᓕᐊᔪᑦ ᑕᐃᑲᓐᖓᑦ ᐱᒋᐊᖅᖢᒍ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᑎᒋᕋᑖᖅᑕᕋ ᐃᒪᐃᓕᖓᔪᖅ ᐃᓕᓐᓄᑦ ᑕᐃᒃᑯᐊ 

ᑭᐅᔭᐅᔾᔪᑕᐅᓯᒪᓕᕐᒪᖔᑕ ᐱᓕᕆᐊᕆᔭᐅᖁᔭᐅᓯᒪᔪᑦ ᐅᖃᐅᓯᓕᕆᔩᑦ ᑲᒥᓴᓇᖓᓐᓃᖔᖅᓯᒪᔪᑦ ᐅᓇ 

ᐊᑐᓕᖁᔭᐅᓯᒪᔪᑦ.  

 

ᐊᓪᓗᕆᐊᕐᓗᖓ ᐅᖃᖅᑎᑦᑎᔩ, (ᑐᓵᔨᑎᒍᑦ) ᐅᖃᖅᑎᑦᑎᔩ, ᐋᓐᓂᐊᖅᑐᓕᕆᔩᑦ ᑲᒪᔪᑦᓴᑑᓐᖏᒃᑲᓗᐊᕐᒪᖔᑕ 

ᐊᓯᔾᔨᕆᐊᖃᕐᓂᖏᓐᓂᒃ ᖃᓄᖅ ᐱᔨᑦᓯᕋᐅᑏᑦ ᓴᖅᑭᕙᓐᓂᖏᑕ ᐋᓐᓂᐊᕐᕕᓐᓂᒃ. ᒐᕙᒪᒃᑯᑦ ᐃᓱᒪᓕᐅᖅᑎᖏᓐᓂᒃ 

ᑲᒪᒋᒻᒪᔾᔪᒃ ᓲᖑᓯᒋᐊᕐᓗᒋᓪᓗ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᓗᑎᒃ ᐅᖃᐅᓯᖅᑕᕆᔭᐅᔪᑦ ᐊᑐᖅᑕᐅᓗᑎᒃ 

ᐋᓐᓂᐊᕕᓗᒃᑖᓂᒃ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐹ ᖃᓄᖅ ᐃᑲᔪᕐᓂᖃᓲᖑᒪᖔᑕ ᐊᑐᐊᒐᕐᓂᒃ ᓴᖅᑮᓗᑎᒃ ᐱᐅᓯᐅᔭᕆᐊᓕᓐᓂᒃ ᐊᒻᒪ 

ᐱᖅᑯᓯᐅᔭᕆᐊᓕᓐᓂᒃ ᑕᑯᑎᑦᓯᒍᑎᐅᒍᓐᓇᖅᑐᓂᒃ ᐱᒻᒪᕆᐅᓂᖓᑕ ᐋᓐᓂᐊᖅᑐᓕᕆᓂᖅ ᓄᓇᕗᒻᒥᐅᓄᑦ 

ᐅᖃᐅᓯᖓᑦ ᐊᑐᕐᓗᒍ ᐃᓄᒃᑎᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐊᐱᕆᒃᑲᓐᓂᕐᒪᑦ 

ᑖᔅᓱᒥᖓ. ᑕᒪᓐᓇ ᐅᖃᐅᓯᖅ ᐱᕚᓪᓕᕈᑎᒃᓴᖏᓐᓂᒃ ᐱᑕᖃᓕᖅᐸᓪᓕᐊᑐᐃᓐᓇᕐᒪᑦ ᐊᕌᓂ ᐅᑭᐅᒃᑯᑦ 

ᓴᖅᑭᑦᑎᓵᓚᐅᕐᒥᔪᒍᑦ ᐅᖃᓘᑎᕋᓛᒃᑯᓪᓘᓐᓃᑦ ᑎᒍᒥᐊᒐᑎᒍᑦ ᑕᒪᒃᑯᐊ ᐃᓄᒃᑎᑑᓕᖅᑎᑕᐅᔪᓐᓇᖅᑐᑦ 

ᖃᓪᓗᓈᑑᕋᓗᐊᕈᑎᒃ ᒪᐃᑯᕈᓵᕝᑦ-ᑯᓐᓃᓐᖔᖅᑐᒥᒃ ᑖᓐᓇ ᓴᖅᑭᓵᓚᐅᕐᒥᖕᒪᑦ ᐊᑐᖅᑕᐅᕙᓪᓕᐊᔪᖅ ᐃᓄᒃᑐᑦ 

ᐅᖃᕈᓐᓇᖏᒃᑲᓗᐊᕈᓂ ᖃᓪᓗᓈᑐᑦ ᐅᖃᕈᓐᓇᓐᖏᒃᑲᓗᐊᕈᓂ ᑕᕝᕘᓇ ᑎᒍᒥᐊᒐᑯᓗᒃᑎᒍᑦ ᐃᒻᒥᓄᑦ 

ᑐᑭᓯᖃᑎᒌᕚᓪᓕᕈᓐᓇᑦᓯᓯᒪᔫᒃ.  

 

ᐊᒻᒪ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᐃᓐᓇᐅᑎᑦᑎᓕᕐᒥᔪᑦ ᐱᓇᓱᐊᕈᓯᓕᒫᖅ ᐅᓪᓗᓕᒫᖅ ᐅᓐᓂᐊᓕᒫᖅ 

ᐊᑐᖅᑕᐅᔪᓐᓇᖅᑐᒥᒃ ᑐᓵᔨᖃᕆᐊᖃᖅᑐᓄᑦ. ᐊᒻᒪ ᑕᒪᒃᑯᐊ ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ ᐋᓐᓂᐊᕕᖕᓄᑦ 

ᑐᕌᖓᔪᓂᒃ ᑕᐃᒎᓯᕐᓂᒃ ᐃᓕᓐᓂᐊᖃᑦᑕᖅᓯᒪᔪᑦ ᐃᓕᓐᓂᐊᖅᑎᑕᐅᕙᓪᓕᐊᖕᒥᔪᑦ ᑭᓱᐊᓗᒃᐱᖕᓇ ᓯᓚᑦᑐᖅᓴᕐᕕᒃᑯᑦ 

ᑕᐃᒪᓐᖓᑦ ᐱᒋᐊᓚᐅᖅᓯᒪᔪᕕᓃᑦ 2017-2020-ᐅᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᐆᒥᖓ ᐅᖃᒃᑲᓂᕐᓗᖓ ᑕᐃᒪ ᑕᐃᒃᑯᐊ ᑐᓂᔭᐅᓯᒪᓂᑯᐃᑦ 

ᐱᕚᓪᓕᕆᐊᖃᕐᓂᖓ ᐋᓐᓂᐊᕕᒻᒥ ᐋᓐᓂᐊᖅᑐᓕᕆᓂᕐᒧᑦ ᑎᓕᔾᔪᑕᐅᓯᒪᓂᑯᐃᑦ. ᐃᒻᒪᖄ ᑕᐃᒃᑯᐊ ᑎᑎᖅᑲᒃᑯᑦ 

ᑭᐅᔭᐅᖃᑦᑕᕈᑎᒃ ᑭᐅᔭᐅᓯᒪᑦᑎᐊᖃᑦᑕᕐᒪᖔᑕ ᑕᐃᑲᓐᖔᖅᓯᒪᔪᒥᒃ ᐊᐅᓚᔾᔭᐃᕙᓪᓕᐊᓯᒪᒐᔅᓯ.  

 

ᐃᒻᒪᖃ ᑕᒪᓐᓇ ᑲᓲᒪᖃᑎᖃᑦᑎᐊᕆᐊᖃᖅᑰᖅᑐᓯ ᐅᖃᐅᓯᓕᕆᔨᒃᑯᑦ ᑲᒥᓴᓇᖓᓐᓄᑦ. ᑕᐃᒪᓕ ᐅᖃᕋᑖᕋᕕᑦ 

ᓇᐃᓈᕆᐊᖅᑲᕋ ᐅᖃᖅᑎᑦᑎᔩ, ᐅᓇ ᐋᖅᑭᕚᓪᓕᕈᑎᑦᓴᓂᑦ ᐊᑐᕋᑖᑦᑎᐊᓚᐅᕋᑦᑕ ᐊᑑᑏᕋᑖᓚᐅᖅᑐᒥᒃ ᐅᕙᓐᓄᑦ 

ᐊᑦᑐᐊᔪᒥᒃ ᐃᓐᓇᒃᑯᕕᒻᒦᑦᑐᖁᑎᖃᕋᒪ ᐱᒡᒐᖅᑐᓄᑦ. ᐱᓇᓱᐊᕈᓯᐅᑉ ᓄᓐᖑᐊᓂ ᑐᓵᔨᑕᖃᓐᖏᑦᑐᖅ ᐅᓐᓄᐊᒃᑯᑦ 

ᑕᒪᓐᓇ ᐱᓕᕆᔭᕆᐊᖃᓚᐅᖅᑐᖅ ᐅᓐᓄᐊᒃᑯᑦ ᑐᐊᕕᕐᓇᑐᖅᑕᐅᑎᓪᓗᒍ. ᑕᒪᓐᓇ ᖃᐅᔨᒋᐊᒃᑲᓐᓂᕆᐊᕆᐊᓕᒃ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ ᐋᖅᑭᒋᐊᖅᑕᐅᑦᑎᐊᖁᓪᓗᒋᑦ ᐱᐅᓛᒥᒃ ᐅᖃᐅᓯᕐᒥᒃ ᐅᖃᐅᓯᖅᑕᕆᔭᒥᒃ ᐃᓕᖅᑯᓯᖅᐳᑦ 

ᐊᓯᔾᔨᕆᐊᖃᕐᓂᐊᖅᑐᖅ ᒐᕙᒪᒃᑯᓗᒃᑖᓂᒃ ᐱᓗᐊᖅᑐᒥᒃ ᐋᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪᓗ ᐋᓐᓂᐊᕐᕕᖁᑎᑦᑎᓐᓂᒃ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᔪᖅ ᐊᖏᕈᓐᓇᖅᐹ ᕿᒥᕐᕈᓂᐊᕐᓗᒍ ᑕᒪᓐᓇ ᐅᑎᕐᕕᒋᓛᕐᓗᑕ ᐃᓪᓗᒨᖅᓯᓗᓂ ᐋᖅᑭᒋᐊᕈᑎᑦᓴᓂᒃ ᖃᓄᖅ 

ᐱᓕᕆᕙᓪᓗᐊᒻᒪᖔᑕ ᐃᓄᒃᑎᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑕᒪᑐᒥᖓ 

ᐅᖃᕆᐊᒃᑲᓐᓂᕐᒪᑦ.  

 

ᑕᐃᓐᓇ ᐅᓂᒃᑳᖅ ᑲᒥᓴᓇᒦᓐᖔᖅᑐᖅ ᑕᒪᒃᑯᐊ ᐊᑐᓕᖁᓯᒪᔭᖏᑦ ᐊᒃᓱᕈᐊᕆᓯᒪᒐᑦᑎᒍᑦ 

ᐅᖃᖃᑎᒋᖃᑦᑕᐃᓐᓇᖅᑐᑎᒍᓪᓗ. ᐊᒻᒪ ᑕᒪᒃᑯᐊ ᒫᓐᓇ ᐱᓕᕆᐊᕆᔭᕗᑦ ᐃᓕᖅᑯᓯᓕᕆᔨᒃᑯᓐᓂᒃ ᓲᕐᓗ ᐅᖃᐅᓯᕗᑦ 

2.0 ᑕᒪᒃᑯᓂᖓ ᓴᓐᖏᑦᑎᒋᐊᖅᓯᓯᒪᓇᓱᖕᓂᖓᓄᑦ ᐃᓄᒃᑐᑦ ᐅᖃᐅᓯᕐᒥᒃ.  

 

ᒫᓐᓇ ᕿᒥᕐᕈᔭᐅᒻᒪᑦ ᓴᖅᑭᓛᖅᖢᓂᓗ ᐃᒻᒪᖄ ᑕᒪᑐᒪᓂ ᐊᕐᕌᒍᒥ ᐊᒻᒪ ᐊᓯᖏᓐᓂᒃ ᐱᒋᐊᓪᓚᒃᑲᓐᓂᕈᑎᒃᓴᓂᒃ 

ᐃᓄᒃᑐᑦ ᐅᖃᐅᓯᕐᒥᒃ ᓇᓂᑐᐃᓐᓇᖅ ᐊᑐᖅᑕᐅᔭᕆᐊᓕᖕᓂᒃ ᓴᖅᑭᑎᑦᑎᓂᐊᕐᒥᖕᒪᑦ.  

 

ᑕᐃᒪᓐᓇᐃᑦᑑᖕᒪᑦ ᑭᓯᐊᓂᑦᑕᐅᖅ ᑐᑭᓯᑎᑦᑐᒪᒋᕙᕋ ᑲᑎᒪᔨᐅᖃᑎᒐ ᑕᒪᒃᑯᐊ ᐅᖃᐅᓯᕐᒧᓪᓘᓐᓃᑦ 

ᐱᔨᑦᑎᕋᖅᑕᐅᓐᖏᑦᑐᑦ ᐅᕝᕙᓘᓐᓃᑦ ᑕᒻᒪᖅᓯᒪᔪᓄᑦ ᓴᖅᑭᔮᖅᑐᑦ ᑕᒪᒃᑯᐊ ᐅᖃᐅᓯᕐᒧᑦ ᑲᒥᓴᓇᒋᔭᑦᑕ 

ᑲᒪᒋᓲᕆᖕᒪᒋᑦ ᖃᖓᑐᐃᓐᓇᓕᒫᖅ ᓇᑭᑐᐃᓐᓇᓕᒫᖅ ᐅᓐᓂᕐᓗᒃᓴᖅᕕᐅᔪᓐᓇᖅᑐᖅ ᑕᐃᓐᓇ 

ᖃᓄᖅᑑᕆᐊᕈᓐᓇᕋᔭᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 401 - 6(2): ᐸᓖᓯᒃᑯᓐᓂᒃ ᐅᐊᔅᓯᔭᐅᔨᒃᓴᖏᓐᓄᑦ ᑎᒥᓕᐅᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐅᒪᒻᒪᖔᖅ ᑎᒃᑯᐊᖅᑕᐅᑲᓐᓂᕋᑖᓚᐅᖅᑐᖅ 

ᒪᓕᒐᓕᕆᓂᕐᒧᑦ ᒥᓂᔅᑕᕈᕐᓗᓂ ᐊᐱᕆᓂᐊᕋᒃᑯ ᐸᓖᓯᒃᑯᑦ ᓇᐅᑦᑎᑐᖅᑕᐅᒋᐊᖃᕐᓂᖏᓐᓂᒃ 

ᐅᐊᑦᑎᔭᐅᒋᐊᖃᕐᓂᖏᓐᓂᒃ ᐊᐱᖅᑯᑎ.  

 

ᐱᒻᒪᕆᐊᓗᒻᒥᒃ ᐊᐱᖅᑯᑎ, ᐅᕙᓂ ᐊᑕᐅᓯᐊᕐᓇᓂ ᐊᐱᖅᑯᑕᐅᖃᑦᑕᖅᓯᒪᓕᖅᑐᖅ. ᐅᖃᕈᒪᔪᖓ 

ᑐᑭᓯᓇᑦᑎᐊᕋᓱᓪᓚᕆᔅᓯᒪᒐᒪ ᐃᑲᔪᖅᓰᓂᕐᓂᒃ ᐸᓖᓯᒃᑯᓐᓂᒃ ᐊᒻᒪ ᐱᔨᑦᑎᕋᖅᐸᑦᑐᓂᒃ ᐸᓖᓯᒃᑯᓂᒃ. ᖃᐅᔨᒪᒐᒪ 

ᑐᑭᓯᓯᒪᒐᒪ ᐸᓖᓯᐅᒋᐊᔅᓴᖅ ᐱᔭᕆᐊᑐᓂᖅᐹᖑᖃᑕᐅᒻᒪᑦ ᐃᖅᑲᓇᐃᔮᓂᒃ ᐊᒻᒪᓗᑦᑕᐅ 

ᓇᐅᑦᑎᑐᖅᑕᐅᖃᑦᑕᕆᐊᖃᖅᑐᑎᒃ ᐱᑦᑎᐊᕐᒪᖔᑕ ᐸᓖᓯᒃᑯᑦ.  

 

ᑕᐃᒪᓕ ᖃᓄᐃᑦᑐᖃᓪᓚᕆᓐᓂᕋᐃᒻᒪᑦ ᓄᓇᕗᑦ ᐃᓗᐊᓂ ᐸᓖᓯᒃᑯᓐᓂᒃ ᐱᔾᔪᑎᓕᓐᓂᑦ ᓄᓇᕗᑦ ᒐᕙᒪᖓᑕ 

ᑐᕚᖃᖃᑦᑕᖅᓯᒪᒻᒪᑦ ᐸᓖᓯᒃᑯᓐᓂᒃ ᓄᓇᕗᑦ ᓯᓚᑖᓂᒥᐅᑕᐅᔪᓂᑦ ᐋᑐᕚᒥ ᐊᒻᒪᓗ ᑳᒍᕆᒥ ᐸᓖᓯᒃᑯᓐᓂᒃ 

ᖃᐅᔨᓴᖅᑎᖃᖅᑎᑎᓪᓗᑎᒃ.  

 

ᐃᖅᑲᐅᒪᔪᖅ ᒥᓂᔅᑕ ᐃᖅᑲᐅᒪᔪᖅ ᒪᓕᒐᓕᐅᖅᑏᓪᓗ ᐃᖅᑲᐅᒪᔪᑦ ᒥᓂᔅᑕᓗ ᐅᕙᖓᓗ ᑕᒪᒃᑭᐅᓪᓗᓄᒃ 

ᐊᖏᖅᑐᐃᓐᓇᐅᔪᒐᓐᓄᒃ ᓂᕈᐊᖅᑐᓄᒃ ᒪᓕᒐᔅᓴᖅ 53 ᐋᖅᑭᒋᐊᖅᑐᑎᒍ ᑖᓐᓇ ᐸᓖᓯᒃᑯᓐᓂᒃ ᐊᖏᖃᑎᒌᒍᑎᒧᑦ 

ᐱᖁᔭᕐᔪᐊᕆᔭᖓ. ᐃᓗᓕᖓᑕ ᐱᒻᒪᕆᐅᓂᖅᐹᖑᖃᑕᐅᒻᒥᒻᒪᑦ ᓄᓇᕗᑦ ᒐᕙᒪᖓ ᐊᖏᖃᑎᒌᒍᑎᖃᖃᑦᑕᕈᓐᓇᕐᖓᑦ 

ᐸᓖᓯᐅᓐᖏᑦᑐᓄᑦ ᑎᒥᐅᔪᓂᒃ ᖃᐅᔨᓴᖅᑎᐅᔪᓂᒃ. ᐸᓖᓯᒃᑯᑦ ᐱᑯᑦᑐᑦᑐᒥᓂᐅᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᒪᓕᒐᖅ ᑖᓐᓇ ᐅᕙᓂ ᒪᓕᒐᕈᖅᑎᑕᐅᓛᕐᒪᖔᖅ ᐊᒻᒪᓗᑦᑕᐅᖅ 

ᑲᑐᔾᔨᖃᑎᑦᓴᓂᒃ ᐅᖃᖃᑎᖃᖅᓯᒪᒻᒪᖔᖅ ᒥᓂᔅᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑎ ᐊᕿᐊᕈᖅ. 

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᖏᖃᑎᒋᔭᕋ ᒪᓕᒐᓕᐅᖅᑎ 

ᐸᓖᓯᒃᑯᑦ ᐱᒻᒪᕆᐊᓘᒻᒪᑕ ᓄᓇᕘᒧᑦ ᐊᒻᒪ ᐱᓕᕆᑦᑎᐊᖃᑦᑕᖅᑐᑎᒃ ᓄᓇᕘᒥ.  

 

ᑕᐃᒃᑯᐊᓕ ᐸᓖᓯᐅᓐᖏᑦᑐᐃᑦ ᓇᐅᑦᑎᑐᖅᑏᑦ ᐅᐊᑦᑏᑦ ᓴᖅᑭᕋᓱᓪᓗᑎᒍ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ 

ᐅᖃᖃᑎᖃᖃᑦᑕᖅᑐᒍᑦ. ᑲᔪᓯᕗᑦ ᐅᖃᖃᑎᖃᖃᑕᕐᓂᕗᑦ ᐊᖏᖃᑎᖃᕋᓱᓐᓂᕗᓪᓗ ᖃᓄᐃᓕᖓᒐᔭᕐᒪᖔᖅ. 

ᖃᓄᐃᑦᑐᓂᓪᓗ ᑭᓱᓂᓪᓗ ᐱᓕᕆᐊᖃᖃᑦᑕᕋᔭᕐᒪᖔᑕ ᐱᔭᕇᖅᑲᑕ ᐅᕗᖓ ᑐᓴᖅᑕᐅᑎᑦᑎᒍᓐᓇᑦᑎᐊᓛᕐᒥᔪᖓ 

ᐊᑐᓕᖅᑎᒍᓐᓇᕋᑦᑎᒍ ᐱᖁᔭᖅ ᑕᐃᓐᓇ ᐊᖏᓚᐅᖅᓯᒪᔭᕗᑦ ᐊᑕᖏᖅᑐᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᑦᑕᐅᖅ ᖁᔭᓐᓇᒦᕈᒪᔭᕋ ᑭᐅᒻᒪᑦ. ᖁᔭᒋᓪᓚᕆᑦᑕᕋ 

ᒪᓕᒐᓕᕆᔨᒃᑯᓄᑯᐊ ᐅᖃᖃᑎᖃᖃᑦᑕᕐᖓᑕ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ. ᑕᐃᒪᐃᑦᑐᓂᒃ ᖃᐅᔨᓴᖅᑎᓂᒃ 

ᐸᓖᓯᐅᓐᖏᑦᑐᓂᒃ ᐸᓖᓯᓂᒃ ᖃᐅᔨᓴᖅᑎᓂᒃ ᓴᖅᑭᖅᓯᒐᓱᓪᓗᑎᒃ ᖃᖓᒃᑰᒐᔭᕐᒪᖔᑦ ᐅᖃᓐᖏᒻᒪᑦ ᐊᕐᕌᒍᖃᐃ ᑖᓐᓇ 

ᐃᓱᓕᓕᖅᑎᓪᓗᒍ ᐅᕝᕙᓘᓐᓃᑦ ᐊᕐᕌᒍ ᐊᐃᑉᐹ ᐃᓱᓕᓕᖅᑲᑦ?  

 

ᐅᖃᖅᑏ, ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐅᖃᕈᒪᓪᓗᖓ 

ᓇᓗᓇᐃᖅᓯᑦᑎᐊᖅᓯᒪᒐᒪ ᐃᑲᔪᖅᑐᐃᓂᓐᓂᒃ ᐸᓖᓯᒃᑯᓐᓂᒃ ᐸᓖᓯᓂᒃ. ᐄ, ᑖᓐᓇ ᐃᓕᓴᕆᑦᑎᐊᖅᑕᕋ ᑖᓐᓇ 

ᐱᔭᕆᐊᑐᓂᖅᐹᖑᖃᑕᐅᒻᒪᑦ. ᑭᓯᐊᓂᓕ, ᐱᔾᔪᑎᑦᑎᐊᕙᑦᑕᓕᒃ ᐱᑕᖃᕐᓂᖓᓄᑦ ᐃᓱᒪᒋᔭᐅᔪᒥᒃ ᐃᓄᐃᑦ 

ᑲᒪᑦᑎᐊᖏᓐᓂᖏᓐᓂᒃ. 

 

ᒥᓂᔅᑕ ᖃᐅᔨᒪᖕᒪᑦ ᐱᒻᒪᕆᐊᓗᓐᓂᒃ ᖃᓄᐃᑦᑐᖃᓕᕌᖓᑦ ᓄᓇᕗᒻᒥ ᐸᓖᓯᒃᑯᑦ, ᒐᕙᒪᒃᑯᑦ ᒫᓐᓇ ᐊᑐᖃᑦᑕᖅᑕᖏᑦ 

ᑕᑎᖃᖃᑦᑕᕐᒪᑕ ᐸᓖᓯᓂᒃ, ᐱᖃᓯᐅᑎᓪᓗᒍ ᐋᑐᕚ ᐊᒻᒪ ᑳᓪᒍᕆᒥ ᐸᓖᓯᒃᑯᑦ, ᕿᒥᕐᕈᓇᒃᑐᒋᑦ ᐱᕐᔪᐊᓂᒃ 

ᖃᓄᐃᑦᑐᖃᖅᑎᓪᓗᒍ. 

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᒪᓕᒐᓕᐅᖅᑏᑦ ᒪᓕᒐᓕᐅᖅᑎᐅᓚᐅᖅᓯᒪᔪᑦ, ᐱᖃᓯᐅᑎᓪᓗᒍ ᒥᓂᔅᑕᓗ 

ᐅᕙᖓᓗ, ᓂᕈᐊᓚᐅᖅᐳᒍᑦ ᐊᑕᖏᖅᑐᑎᒃ ᐊᖏᕈᑎᖃᖅᑐᑎᒃ ᑲᔪᓯᑎᑕᐅᖁᓪᓗᒍ ᒪᓕᒐᔅᓴᖅ 53, ᒪᓕᒐᖅ 

ᐊᓯᔾᔩᓂᕐᒧᑦ ᐸᓖᓯᒃᑯᑦ ᐊᖏᕈᑎᖓᓐᓂᒃ ᐅᖃᖅᑏ, ᐃᓚᖓᑦ ᐱᒻᒪᕆᐅᓂᖅᐸᐅᔪᖅ ᑕᕝᕙᓂ ᒪᓕᒐᕐᒥᑦ 

ᐱᔪᓐᓇᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐊᖏᕈᑎᓕᐅᕈᓐᓇᖁᓪᓗᒋᑦ ᑕᖅᑲᒃᑯᓄᖓ ᓯᓚᑖᓃᓐᖔᖅᑐᓂᒃ ᑎᒥᐅᔪᓂᒃ 

ᖃᐅᔨᓴᖁᓪᓗᒋᑦ ᐱᒻᒪᕆᐅᔪᓂᒃ ᖃᓄᐃᓐᓂᐅᔪᓂᒃ ᓄᓇᕗᒻᒥ. 

 

ᒥᓂᔅᑕ ᓇᓗᓇᐃᓯᒍᓐᓇᖅᑲ ᖃᓄᖅ ᒪᓕᒐᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᑲᓇᑕᒥ ᐸᓖᓯᒃᑯᓐᓂ 

ᖃᐅᔨᒪᑦᑎᐊᕋᓱᖃᑦᑕᕐᒪᖔᑕ ᓄᓇᕗᒻᒥᐅᑦ ᑐᓴᐅᒪᒐᓗᐊᕐᒪᖔᑕ ᑭᓱᓕᕆᔨᐅᒻᒪᖔᑕ ᑖᒃᑯᐊ ᐸᓖᓯᐅᓐᖏᑦᑐᑦ 

ᐸᓖᓯᒃᑯᓐᓂ ᕿᒥᕐᕈᔩᑦ ᑲᑎᒪᔨᖏᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᒐᕙᒪᑐᖃᒃᑯᓐᓄᑦ 

ᓯᕗᒧᐊᖅᑎᑕᐅᓪᓗᓂ ᕿᒥᕐᕈᓂᐅᒻᒪᑦ ᖃᓄᖅ ᐋᖅᑭᒋᐊᕆᒐᔭᕐᒪᖔᑕ ᖃᐅᔨᓴᖅᑐᑦ ᐱᓕᕆᕕᕗᑦ ᐱᖃᑕᐅᒐᓗᐊᖅ 

ᑖᒃᑯᓄᖓ ᐊᒻᒪᓗ ᖃᐅᔨᒐᓱᑦᑐᑕ ᖃᓄᐃᓕᐅᕐᓂᐊᒪᖔᑕ. ᖁᕕᐊᓇᖅᑐᖅ ᑖᒃᑯᐊ ᐸᓖᓯᐅᓐᖏᑦᑐᐃᑦ ᕿᒥᕐᕈᔩᑦ 

ᐸᓖᓯᒃᑯᓐᓂᑦ ᕿᒥᕐᕈᒋᐊᕈᓐᓇᓚᐅᕐᖓᑕ ᑭᓱᓕᕆᔨᐅᒻᒪᖔᑕ ᑕᒪᐅᓐᖓᖅᑐᑎᒃ. ᐱᓕᕆᕕᕗᑦ 

ᑕᐃᒪᐃᓕᐅᖅᑎᑦᑎᒍᓐᓇᓚᐅᖓᑦ ᖁᔭᓐᓇᒦᕐᒥᔭᕋᑦᑕᐅᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓕᕙᕋ ᒥᓂᔅᑕ ᑭᐅᖕᒪᑦ ᑕᐃᒫᒃ. ᐅᖃᖅᑎ, ᑕᐃᒪ 

ᐸᓖᓯᐅᓐᖏᑦᑐᐃᑦ ᐸᓖᓯᒃᑯᓐᓂ ᕿᒥᕐᕈᔩᑦ ᒐᕙᒪᑐᖃᒃᑯᓐᓄᑦ ᑎᒥᖁᑎᒋᔭᐅᒻᒪᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑐᑎᒃ, 

ᕿᒥᕐᕈᒍᓐᓇᕐᓂᖃᖅᑐᑎᒃ ᐱᓖᓯᒃᑯᑦ ᐊᑐᐊᒐᖏᓐᓂᒃ ᐊᐅᓚᑦᑎᔾᔪᓯᖏᓐᓂᓪᓗ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒡᒌᓯ 4, 2022ᖑᑎᓪᓗᒍ ᑖᒃᑯᐊ ᕿᒥᕐᕈᔩᑦ ᐊᐅᓚᑦᑎᔾᔪᓯᐅᔪᓂᒃ ᖃᐅᔨᓴᕆᐊᕐᓂᐊᕐᓂᕐᖓᑕᒎᖅ ᐸᓖᓯᒃᑯᑦ 

ᐊᐅᓚᑦᑎᓂᒥᓂᕆᔭᖏᓐᓂᒃ ᓈᒻᒪᓇᓐᖏᑦᑐᖃᕋᐃᒻᒪᑦ ᖃᓄᖅ ᐊᐅᓚᑦᑎᕙᒻᒪᖔᑕ. 

 

ᒥᓂᔅᑕᓕ ᐊᐱᕆᒍᒪᔭᕋ ᑭᖑᓪᓕᖅᐹᒥᒃ ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᕋᔭᕐᒪᖔᑦ ᖃᓄᑎᒋ ᒪᓕᒐᓕᕆᔨᒃᑯᑦ 

ᐱᖃᑕᐅᓂᖃᖅᓯᒪᒻᒪᖔᑦ ᕿᒥᕐᕈᔭᖏᓐᓄᑦ. ᐸᓖᓯᒃᑯᑦ ᐊᒻᒪᓗ ᖃᖓ ᐱᔭᕇᖅᑕᐅᓛᕐᒪᖔᑦ ᖃᐅᔨᒪᒻᒪᖔᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔩᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕕᕗᑦ 

ᐱᖃᑕᐅᓪᓚᕆᖃᑦᑕᖅᑐᐃᑦ. ᒐᕙᒪᑐᖃᒃᑯᑦ ᕿᒥᕐᕈᓂᕆᔭᖓᑦᑕ ᐃᓚᖓᓄᑦ. ᑖᔅᓱᒧᖓᓕ ᕿᒥᕐᕈᓂᖅ ᐃᓛᒃ 

ᑲᔪᓯᒐᓗᐊᖅᑎᓪᓗᒍ ᓱᓕ ᐅᕐᓂᓗᖅᓴᕆᐊᖅᑐᕐᕕᐅᒍᓐᓇᖃᑦᑕᖅᑐᖅ, ᓈᒻᒪᓴᓐᖏᑦᑐᓄᑦ ᐅᖃᕐᕕᐅᒍᓐᓇᖃᑦᑕᖅᑐᖅ. 

ᖃᕋᓴᐅᔭᒃᑯᑦ ᐃᑭᐊᖅᓯᕕᖓᓄᑦ ᒪᓕᒐᓕᕆᔨᒃᑯᑦ ᐊᒻᒪ ᕿᒥᕐᕈᓂᕐᓕ ᐅᖃᐅᓯᕆᓗᒍ ᒐᕙᒪᑐᖃᒃᑯᓐᓄᑦ 

ᕿᒥᕐᕈᓂᐅᒻᒪᑦ ᑕᐃᒃᑯᐊᓕ ᐱᔭᕇᕋᔭᖅᑯᑦ. ᑭᓯᐊᓂ ᓯᕗᓪᓕᐅᑎᑕᑦᑎᓐᓄᑦ ᑖᓐᓇ ᐃᓚᒋᔭᐅᓪᓚᕆᑦᑐᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 402 - 6(2): ᐱᓕᒻᒪᒃᓴᐃᓂᕐᒧᑦ ᒪᑐᐃᖅᑕᐅᓯᒪᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᖁᕕᐊᓇᖅ, ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᑐᕌᑎᖅᒍᒪᔭᕋ ᒥᓂᔅᑕᒋᔭᐅᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐅᖃᐅᓯᕆᖅᑲᐅᔭᖓᑕ ᒥᔅᓵᓄᑦ.  

 

ᒥᓂᔅᑕ ᐅᖃᐅᓯᕆᔪᔭᖓᓄᑦ ᓄᕕᐱᕆ 22, 2023ᖑᑎᓪᓗᒍ ᓄᓇᕗᑦ 3000ᒥᒃ ᐃᓕᓐᓂᐊᑎᑦᑎᓂᕐᒧᑦ 

ᐱᓕᒻᒪᔅᓴᐃᓂᕐᒧᑦ. ᐃᓕᓐᓂᐊᖅᑐᔅᓴᐃᑦ ᕿᓂᖅᑕᐅᓂᖏᓐᓂᒃ ᐱᒋᐊᕐᓂᐊᓕᖅᑐᒥᓂᖅ ᒫᓐᓇ ᐅᐱᕐᖔᖅ. ᓄᓇᕗᒻᒥ 

ᐃᓄᓐᓂᒃ ᐃᖅᑲᓇᐃᔭᖅᑎᑖᖅᑐᕐᓗᑎᒃ 2023ᒥ.  

 

ᑕᐃᒪ ᐅᐱᕐᖔᖅ ᐱᒋᐊᓛᓕᕐᒥᔫᒐᓗᐊᖅ 8 ᐅᓪᓗᐃᑦ ᐊᓂᒍᖅᑲᑕ...  

 

>>ᐃᒡᓚᖅᑐᑦ 

 

...ᐊᐱᕆᒍᒪᔭᕋ ᒥᓂᔅᑕ ᓇᓕᐊᒃ ᓄᓇᓖᑦ ᓂᕈᐊᖅᑕᐅᒐᔭᖅᑲᑦ? ᑭᒃᑯᓐᓄᑦ ᓂᕈᐊᖅᑕᐅᒐᔭᖅᑲ, ᒐᕙᒪᒃᑯᓐᓄᑦ 

ᓂᕈᐊᖅᑕᐅᒐᔭᖅᑲ ᐅᕝᕙᓘᓐᓃᑦ ᓴᓇᔨᓄᑦ ᓂᕈᐊᖅᒐᔭᖅᑲ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. ᑕᐃᒃᑯᐊ 

ᐸᕐᓈᕆᓯᒪᔭᕗᑦ ᐃᓪᓗᓕᐅᕐᓂᕐᒧᑦ 3000. ᑖᒃᑯᐊ ᓇᓪᓕᐊᓄᑦ ᓄᓇᓕᓐᓄᑦ ᒫᓐᓇ ᕿᒥᕐᕈᕙᓪᓕᐊᔭᕗᑦ ᐱᓗᐊᖅᑐᒥᒃ 

ᐊᐃᑉᐸᖓ ᐱᓕᕆᐊᕆᕙᒃᑕᒪ ᒥᓂᔅᑕᐅᕝᕕᒐ ᐃᓄᓕᕆᔨᒃᑯᑎᒍᑦ ᑕᐃᒃᑯᐊ ᐸᕐᓇᐸᓪᓕᐊᓯᓐᓈᕐᒥᒻᒪᑕ 

ᐃᖅᑲᓇᐃᔭᖅᑎᓂᒃ ᖃᓄᖅ ᐱᓕᕆᕙᓪᓕᐊᓂᐊᕐᒪᖔᑕ ᑖᔅᓱᒧᖓ. ᐅᖃᕈᓐᓇᓐᖏᑦᑐᖓ ᓱᓕ ᒫᓐᓇ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, ᑕᐃᒪ ᐊᐅᔭᖅ ᐊᕐᕕᐊᑦ 20ᓂᒃ ᑕᐃᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐃᑦ ᓴᓇᔭᐅᓂᐊᕐᒪᑕᒎᖅ 20ᑦ ᑕᐃᑲᓂ ᐊᒻᒪᓗ ᑖᒃᑯᐊ ᓱᓕ 20 ᐊᑭᑐᓗᐊᓐᖏᑦᑐᑦ 

ᐃᒡᓗᒃᓴᐃᑦ. ᑖᒃᑯᐊ ᑲᑎᓪᓗᒋᑦ 40 ᐃᒡᓗᕐᔪᐊᑦ ᓴᓇᔭᐅᕝᕕᒃᓴᐅᑎᖃᕐᒪᑕ ᐊᕐᕕᐊᓂ.  

 

ᒥᓂᔅᑕ ᐅᖃᖅᑑᒐᓗᐊᖅ ᑖᒃᑯᐊ ᓇᓗᓇᐃᓐᖏᑦᑐᑦ ᓱᓕ. ᑖᒃᑯᐊ, ᓱᓇ ᐆᒃᑐᕋᐅᑕᐅᓂᐊᖅᐸ ᓇᓕᐊᒃ ᓄᓇᓖᑦ ᑖᒃᑯᐊ 

ᐃᓕᓐᓂᐊᕐᓂᐊᖅᑐᓂᑦ ᐃᒡᓗᕐᔪᐊᕐᓂᒃ ᓴᓇᑎᓪᓗᒋᑦ ᓱᓇ ᐊᑐᖅᑕᐅᓂᐊᕐᒪᖔᑦ.  

 

ᑖᓐᓇ ᐊᕐᕕᐊᑦ 40ᓂᒃ ᐃᒡᓗᕐᔪᐊᖅᑖᕆᐅᒻᒥᒐᓗᐊᕐᒪᑦ ᐊᐅᔭᖅ ᑖᒃᑯᐊ ᐃᒡᓗᕐᔪᐊᑦ ᐊᒥᓲᓂᖏᑦ 

ᐊᑐᖅᑕᐅᒻᒫᕐᓂᐊᕐᒪᖔᑕ. ᐊᕐᕕᐊᕐᒥ ᑖᒃᑯᐊ ᐃᓕᓐᓂᐊᖅᑐᒃᓴᑦ ᑕᐃᑲᓃᖁᒐᓗᐊᕐᒥᒐᒃᑭᑦᑕᐅᖅ ᑕᐃᒃᑯᐊ 80 

ᐃᓗᐊᓃᓪᓗᑎᒃ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. ᑖᓐᓇ ᐊᐱᖅᑯᑏᑦ 

ᐃᓄᓕᕆᔨᒃᑯᓐᓄᑦ ᑐᕌᖓᓂᖅᓴᐅᒻᒪᑦ.  

 

ᐱᔾᔪᑎᒋᓪᓗᒍ ᐊᖏᖃᑎᒌᒍᑎᓯᒪᔭᕗᑦ ᐸᕐᓇᐅᑎᐅᒻᒪᑦ ᑖᒃᑯᓄᖓᓕ ᓄᓇᕗᑦ 3000ᒧᑦ. ᑕᐃᒃᑯᐊᓕ ᒫᓐᓇ 

ᐸᕐᓈᕆᔭᐅᔪᐃᑦ ᑲᔪᓯᓂᖃᓐᖑᓱᒻᒥᒻᒪᑕ ᓱᓕ ᐃᓄᓕᕆᔨᒃᑯᑎᒍᑦ ᐊᖏᖃᑎᒌᒍᑎᖃᖅᑲᑕ ᑖᒃᑯᐊ ᑳᓐᑐᕌᖃᖅᑎᐅᔪᑦ 

ᐊᒻᒪᓗ ᐃᖅᑲᓇᐃᔮᖅᓯᓐᓈᑦ ᐃᓕᓐᓂᐊᖅᑐᓄᑦ ᑐᕌᖓᔪᓂᒃ ᑖᒃᑯᐊ ᑲᔪᓯᓂᖃᕐᓂᐊᕐᒥᔪᑦ ᓱᓕ ᐊᖏᖃᑎᒌᒍᑎᒥᒃ 

ᐋᖅᑮᓯᒪᑉᐸᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᑖᓐᓇ ᒥᓂᔅᑕ ᒪ’ᓈᖅᐸᕋ ᓇᓗᓇᐃᑦᓯᐊᕐᒪᒍ. ᑕᐃᒪ ᐊᐱᖅᑯᑑᓚᐅᓐᖏᑦᑑᒐᓗᐊᑎᖅ 

ᑖᓐᓇ ᐃᓄᓕᕆᔨᒃᑯᓐᓄᑦ ᒥᓂᔅᑕ ᑐᓵᖅᑰᕐᒪᑦ ᑕᐃᓐᓇ ᐊᕐᕕᐊᑦ ᐃᓱᒪᒋᔭᐅᑦᓯᐊᕐᓂᐊᖅᐳᖅ ᑖᒃᑯᐊ 80ᐅᑉ ᐃᓗᐊᓂ 

ᐃᓕᓐᓂᐊᖅᑐᒃᓴᑦ ᐊᕐᕕᐊᓂ ᑕᐃᑲᓂ ᓂᕈᐊᖃᑕᐅᔫᓪᓗᐊᕐᒪᖔᑦ. ᑖᒃᑯᐊ ᐃᒡᓗᕐᔪᐊᑦ 40 ᑕᐃᑲᓂ 

ᓴᓇᔭᐅᒋᐊᕐᒥᒐᓗᐊᕐᒪᑕ ᐊᐅᔭᖅ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᒥᓂᔅᑕᐃᑦ ᐅᖃᖃᑎᒋᓂᐊᖅᐸᒃᑲ ᐃᓄᓕᕆᔨᒃᑯᓐᓄᑦ ᑕᒪᔅᓱᒥᖓ ᐊᕐᕕᐊᕐᒥᐅᑦ ᖃᐅᔨᒪᔭᐅᒋᐊᒃᑲᓐᓂᖁᓪᓗᒋᑦ 

ᐱᓗᐊᖅᑐᒥᒃ ᑐᕚᕆᒐᑦᑎᒍ ᑕᒪᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᓪᓗᓕᐅᕐᓂᕐᒧᑦ ᑕᐃᒃᑯᐊ 

ᐸᕐᓈᕆᔭᐅᔪᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 403 - 6(2): ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᔪᓐᓇᕋᕕᖓ. (ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᑐᕌᖅᑎᒍᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎ, ᕕᕗᐊᕆ 27, 2023ᒥ ᒥᓂᔅᑕ ᓂᑯᕕᔪᒻᒪᑦ ᐅᕙᓂ ᑲᑎᒪᕐᔪᐊᕕᒻᒥ ᐅᖃᐅᓯᖃᖅᑐᓂ 

ᑲᑎᒪᕐᔪᐊᖃᑕᐅᓐᓂᕋᒥᒎᖅ ᑕᐃᒃᑯᓄᖓ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ. ᒥᓂᔅᑕ ᐅᖃᓚᐅᕐᖓᑦ 45ᖑᒻᒪᑕᒎᖅ 

ᐃᓅᓯᓕᕆᔩᑦ ᓄᓇᕗᒻᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᐃᒃᑯᐊ 45 ᐃᖅᑲᓇᐃᔭᖅᑐᐃᑦ ᐃᓅᓯᓕᕆᔨᓄᑦ ᐃᖅᑲᓇᐃᔮᑦ 45 ᐃᓐᓄᑦᑕᐅᓯᒪᕙᑦ 

ᐅᕝᕙᓘᓐᓃᑦ 45ᖑᕙᑦ ᐃᖅᑲᓇᐃᔮᑦ ᐃᓅᓯᓕᕆᔨᓄᑦ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 45ᖑᔪᐃᑦ 

ᐃᓕᓐᓂᐊᖅᑐᓄᑦ ᐃᓅᓯᓕᕆᔩᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᖅᑎ, ᖃᐅᔨᒃᑲᖅᑕᐅᓯᒐᒪ ᑕᐃᓐᓇ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔨᐅᑉ ᐃᖅᑲᓇᐃᔮᖓ ᓇᔅᓯᕕᒃ ᐃᓕᓴᕕᒻᒥ ᒥᑦᑎᒪᑕᓕᒻᒥ ᑎᓴᒪᓂᒃ ᐊᕐᕌᒍᓂᒃ 

ᐃᓐᓄᑦᑕᐅᓚᐅᖅᓯᒪᒍᓐᓃᕐᖓᑦ, ᑎᓴᒪᐸᓗᓐᓂᒃ. ᑕᐃᓐᓇᓕ ᐊᕐᕌᒍᑕᒫᑦ ᐅᓛᔪᒃ ᐃᓕᓴᕕᒻᒥ 

ᐃᓐᓄᑦᑕᐅᖏᓐᓇᐸᑦᑑᒐᓗᐊᖅ ᐃᖅᑲᓇᐃᔭᑲᐃᓐᓇᖅᑐᓄᑦ ᑭᓯᐊᓂ ᐃᖅᑲᓇᐃᔭᖅᑎᑖᓪᓚᕆᓚᐅᖅᓯᒪᓇᓂ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᐅᖅᓯᒪᒻᒪᖔᑕ ᖃᐅᔨᒪᑦᑎᐊᕋᓱᑦᑐᑎᒃ ᐃᓕᓴᕖᑦ ᒥᑦᑎᒪᑕᓕᒻᒥ 

ᐃᖅᑲᓇᐃᔮᖁᑎᓖᑦ ᐃᓕᓐᓂᐊᕕᒻᒥ ᐃᓅᓯᓕᕆᔨᓂᒃ ᐃᓐᓄᑦᑕᐅᓯᒪᐃᓐᓇᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. 45ᖑᒻᒪᑕᐃᓛᒃ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ. ᐊᒻᒪᓗᑦᑕᐅᖅ ᐊᒥᓱᑦ ᐃᓐᓄᒋᐊᖃᕋᑦᑎᒍᑦ ᐃᓕᓴᕕᖁᑎᑦᑎᓐᓂ. 

ᐊᖏᕐᓂᐊᖅᑯᖓ ᑖᓐᓇ ᒥᑦᑎᒪᑕᓕᒃ ᖃᐅᔨᒋᐊᕐᓂᐊᕐᓂᕋᕐᓗᒍ. ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓ 

ᐃᓕᓴᕕᖓᓄᑦ ᐊᐱᖅᑯᑎᒋᕋᑖᖅᑕᖓᓄᑦ.  

 

ᐊᕐᕌᒍᑦ ᑎᓴᒪᑦ ᐊᑯᓂᐊᓘᒻᒪᑦ ᐃᓐᓄᑦᑕᐅᓐᖏᑦᑐᑯᑖᒃᓯᒪᔪᖃᖅᑎᓪᓗᒍ. ᐊᒥᓲᓂᖅᓴᓂᒃ, ᐃᓛᒃ 

ᐃᓐᓄᒃᑕᐅᓂᖅᓴᐅᖁᒐᓗᐊᕋᑦᑎᒍᑦ ᑖᒃᑯᐊ ᐃᓕᓴᕖᑦ ᐃᓗᐊᓂ ᐱᑕᖃᕆᐊᖃᕐᖓᑕ. ᐱᓕᕆᕕᕗᑦ 

ᐱᓕᕆᐊᖃᖅᑎᓐᓂᐊᓕᖅᑲᕋ ᑖᔅᓱᒥᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᕿᒥᕐᕈᓇᖕᓂᐊᕐᓂᕋᓵᕋᖕᓂ. ᐅᖃᖅᑎ, 

ᒥᓂᔅᑕ ᐅᖃᓚᐅᕐᒪᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐊᒃᓱᐊᓗᒃ ᐃᖅᑲᓇᐃᔮᖓ ᐱᕐᔪᐊᕌᓘᖕᒪᑦ 

ᐃᓅᓯᖃᑦᑎᐊᖁᓪᓗᒋᑦ ᑕᒪᒃᑯᐊ ᐃᓕᓴᖅᑏᑦ ᐊᑦᑕᓇᓐᖏᑦᑐᒦᑎᖦᖢᓂᒋᑦ ᐃᑲᔪᖅᓱᖅᑕᐅᓪᓗᑎᒡᓗ ᐊᒻᒪᓗ ᐃᓅᓯᕐᒥ 

ᐃᑲᔪᖅᑎᒋᔭᐅᖃᑦᑕᖅᖢᑎᒃ. ᐊᖏᖃᑎᒋᑦᑎᐊᖅᑕᕋ ᑕᒪᓐᓇ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᓂᒃ 

ᐃᓐᓄᐃᓂᐊᖅᐸ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐃᓂᖏᓐᓄᑦ ᐃᓕᓐᓂᐊᖅᑐᓂᒃ ᒥᑦᑎᒪᑕᓕᖕᒥ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ. ᐄ, 45ᖑᖕᒪᑕ ᑕᐃᒃᑯᐊ 

ᐃᖅᑲᓇᐃᔮᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐃᓂᖏᑦ. ᐃᓐᓄᒃᑕᐅᓯᒪᔪᐃᓐᓇᐅᓐᖏᖦᖢᑎᒡᓗ ᒥᑦᑎᒪᑕᓕᖕᒥ. ᐄ, 

ᐃᖅᑲᓇᐃᔮᕆᓂᐊᖅᐸᕗᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖅᑎᓂᒃ 

ᑕᖅᑲᐅᓐᖓᐃᔪᓐᓇᕐᓂᐊᕐᒪᑕ ᐊᒻᒪ ᐃᓐᓄᒃᑕᐅᓗᑎᒃ ᑕᐃᒃᑯᐊ ᐃᓄᖃᓐᖏᑦᑐᑦ. ᐄ, ᐊᖏᖃᑕᐅᕗᖓ ᑕᐃᒃᑯᐊ 

ᐃᓐᓄᒐᓱᖕᓂᐊᖅᐸᕗᑦ ᐊᔪᕐᓇᕈᓐᓃᑐᐊᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 404 - 6(2): ᑕᓯᐅᔭᕐᔪᐊᖅ ᐅᖅᑯᖓᑕ ᓇᓄᕐᒧᑦ ᐊᐅᓚᑦᑎᔾᔪᑎᐅᓲᑦ ᑲᒪᒋᔭᐅᓂᖏᓐᓄᑦ (ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓪᓛᒃᑯᑦ. ᑐᓐᖓᓱᒃᑎᖦᖢᒍᓗ ᑖᓐᓇ ᑎᑎᕋᖅᑎᒋᔭᐅᔪᖅ. ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᐊᒃᓱᐊᓗᒃ ᐅᐱᒋᔭᒃᑲ ᓴᓂᑭᓗᐊᕐᒥ ᐊᖑᓇᓱᒃᑏᑦ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᓪᓗᖓ 

ᑭᒡᒐᖅᑐᐃᓪᓗᖓᓗ ᑕᓯᐅᔭᕐᔪᐊᕐᒥᒃ. ᑕᐃᒃᑯᐊ ᐃᓱᒪᒋᓗᒋᑦ ᐊᔭᐅᖅᑐᕈᑎᓪᓚᕆᖕᓂᐊᖅᑕᒃᑲ ᑕᒪᑐᒪᓂ 

ᑲᑎᒪᕐᔪᐊᕐᓂᕐᒥ. 

 

ᐅᖃᖅᑎ, ᐊᒻᒪᓗ ᑖᓐᓇ ᒥᓂᔅᑕ ᖃᐅᔨᒪᖕᒥᔪᖅ ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎ 

ᐱᔭᒃᓴᖅᑖᖅᑎᑕᐅᓯᒪᖕᒪᑕ ᑕᓯᐅᔭᕐᔪᐊᑉ ᓂᒋᐊᓂ ᓇᓄᐃᑦ ᐱᓪᓗᒋᑦ. ᑕᒪᓐᓇ ᐱᕐᔪᐊᖑᔪᖅ ᑮᓇᐅᔭᓕᐅᕈᑎᒋᔭᐅᖕᒪᑦ 

ᐊᒻᒪᓗ ᐃᓕᖅᑯᓯᑐᖃᐅᓪᓗᓂ.  

 

ᐅᖃᖅᑎ, ᒫᓐᓇᕈᓘᓚᐅᖅᑐᖅ ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᓚᐅᕋᒪ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐃᓱᒪᓕᐅᕐᓂᕋᖅᑕᐅᓪᓗᑎᒃ ᒪᑯᓄᖓ ᓇᓄᕋᐃᑦ ᐊᐅᓪᓚᕈᓐᓇᐅᑎᖏᑦ ᑕᒪᒃᑯᐊ ᓄᖅᑲᖅᑎᑕᐅᓂᐊᓕᕐᒪᑕ 

ᓴᓂᑯᓗᐊᕐᒥ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ ᖃᐅᔨᒪᕙ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᖃᐅᔨᒃᑲᖅᑕᐅᓚᐅᖅᑐᒍᑦ 

ᕕᕗᐊᕆᐅᓚᐅᖅᑐᒥ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇ ᐃᓱᒪᓕᐅᖅᑐᕕᓂᐅᓪᓗᑎᒃ ᐊᒻᒪ ᐊᐅᓪᓚᕈᓐᓇᐅᑎᓂᒃ 

ᐱᔪᓐᓇᐅᑎᓂᒃ ᓄᖅᑲᖅᑎᑦᑎᖕᒪᑕ ᓴᓂᑭᓗᐊᕐᒥ ᐊᐅᓪᓚᖅᑎᑦᑎᔪᓐᓇᐃᓪᓕᔪᑦ. ᑕᒪᓐᓇ ᑕᐃᔅᓱᒧᖓ ᒥᓂᔅᑕᕆᔭᐅᔪᒧᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᐅᔨᒃᑲᓚᐅᖅᑕᕋ ᑕᐃᒪᐃᑦᑕᕆᐊᖃᓐᖏᓐᓂᕋᐃᓪᓗᖓᓗ ᐅᖃᐅᑎᓯᒪᓕᖅᑕᕋ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖃᑎᒋᕙᕋ ᑖᓐᓇ ᒥᓂᔅᑕᕆᔭᐅᔪᖅ. ᒥᓂᔅᑕ ᑐᑭᓯᓂᐊᖅᑐᒃᓴᐅᕗᖅ 

ᑕᒪᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᐊᒃᓱᐊᓗᒃ ᐃᓱᒫᓘᑎᒋᒐᒃᑯ ᐅᖃᓪᓚᖃᑎᒋᔭᐅᑦᑎᐊᓚᐅᓐᖏᒻᒪᑕ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᐅᖅᓯᒪᓕᕐᒪᖔᑦ ᐅᓪᓗᒥᒧᑦ ᑎᑭᖦᖢᒍ ᑕᒪᓐᓇ ᐋᖅᑭᒃᑕᐅᖁᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖃᐅᔨᒃᑲᖅᑕᐅᒐᒪ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓᑦ ᓇᓗᓇᐃᖅᓯᕕᒋᓚᐅᖅᓯᒪᔭᕋ. ᐊᐃᑦᑖᕌᓗᖔᒃ ᑕᐃᒪᓐᓇ ᐃᓱᒪᓕᐅᓚᐅᕋᔅᓰᓚᕝᕕᒋᓪᓗᒍ. 

ᑕᒪᑐᒪᓂ ᐱᓇᓱᐊᕈᓯᕐᒥ ᒪᐅᓐᖓᕐᓂᐊᕐᒪᑦ ᐅᖃᐅᑎᒃᑲᓐᓂᕐᓂᐊᖅᑕᕋ ᑕᐃᒪᐃᑕᐅᔭᕆᐊᖃᓐᖏᑦᑐᑦ, ᑕᐃᒪᓐᓇᓗ 

ᐃᓱᒪᓕᐅᕆᐊᖃᓐᖏᑦᑐᑦ. ᑲᑐᔾᔨᖃᑎᒌᖕᓂᒃᑯᑦ ᐊᐅᓚᑦᑎᓇᓱᒃᑲᑦᑕ. ᐊᖑᓇᓱᒃᑐᓕᕆᔩᑦ ᑎᒥᖁᑎᖏᓐᓂᒃ 

ᐱᒋᐊᖅᖢᒍ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓄᑦ ᑎᑭᖦᖢᒍ.  

 

ᐊᒻᒪᓗ ᐅᐱᑦᑐᖓ ᓴᓂᑭᓗᐊᕐᒥᐅᑦ ᓇᓄᖏᑦ ᐱᑐᐃᓐᓇᐅᓐᖏᒻᒪᑕ ᒐᕙᒪᖃᕐᕕᖕᓄᑦ ᐱᖓᓱᓄᑦ ᐊᕙᓗᔭᐅᓯᒪᖕᒪᑕ 

ᐊᒻᒪᓗ ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓘᓯᒪᔪᑦ ᐊᐅᓚᑦᑎᔨᐅᖃᑕᐅᓪᓗᑎᒃ. ᑕᐃᒪᐃᑕᐅᔭᕆᐊᖃᓐᖏᑦᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖃᑎᒋᑦᑎᐊᖅᐸᒋᑦ. 

ᐅᖃᖅᑎ, ᓄᓇᑦᑎᓐᓄᑦ ᐱᕐᔪᐊᖑᔪᖅ ᑐᑭᓯᓇᑦᑎᐊᖅᑐᓂᒃ ᑭᖑᕙᖅᓯᒪᓐᖏᑦᑐᓂᒡᓗ ᑐᓴᖅᑎᑕᐅᖃᑦᑕᖅᐸᑕ ᑕᒪᓐᓇ 

ᐱᕐᔪᐊᖑᓂᖓ ᐱᓪᓗᒍ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑲᑎᒪᖃᑎᖃᓛᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓂᒃ ᐊᒻᒪᓗ 

ᒥᓂᔅᑕ ᓇᓗᓇᐃᖅᓯᔪᓐᓇᕐᓂᐊᖅᐸ ᓴᓂᑭᓗᐊᑉ ᐊᖑᓇᓱᒃᑐᓕᕆᔨᒃᑯᑦ ᑎᑎᕋᕐᕕᒐᓗ ᖃᓄᐃᑦᑐᓂᒃ 

ᓴᖅᑭᑦᑐᖃᓚᐅᕐᒪᖔᑦ ᑲᑎᒪᓚᐅᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᐊᐱᖅᑯᑎᑦᑎᐊᕙᒃ. ᑲᓇᑕ, ᑕᐃᓐᓇ 

ᒥᓂᔅᑕ ᐱᓇᓱᐊᕈᓯᑦᑎᓐᓂ ᑎᑭᓐᓂᐊᕐᒪᑦ ᐊᒻᒪ ᑲᑎᒪᖃᑎᒋᓂᐊᕐᓂᕐᓂᒃ ᐋᖅᑭᒃᓯᒪᒌᖅᑐᖓ ᑕᒪᓐᓇ 

ᓂᓪᓕᐅᑎᒋᒃᑲᓐᓂᕐᓂᐊᖅᑕᕋ ᐊᒻᒪᓗ ᑕᐃᒪᑐᖅ ᑕᐃᒃᑯᓄᖓ ᐱᔪᓐᓇᐅᑎᓂᒃ ᑐᓂᓯᒃᑲᓐᓂᕈᓐᓇᖅᓯᓂᐊᖅᐳᑦ. ᐄ, 

ᑐᓴᐅᒪᑎᑕᐅᑦᑎᐊᕐᓂᐊᖅᑐᑎᑦ ᐊᒻᒪᓗ ᓴᓂᑭᓗᐊᕐᒥᐅᑦ ᖃᓄᐃᑦᑐᓂᒃ ᓴᖅᑭᑦᑐᖃᕐᓂᐊᕐᒪᖔᑦ. ᑕᐃᒪᑐᖅ 

ᐃᓱᒪᓕᐊᕆᓚᐅᖅᑕᖓ ᐊᒧᓂᐊᖅᐹ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 405 - 6(2): ᐆᒻᒪᖅᑯᓯᕆᔨᒃᑯᑦ ᐱᓕᕆᐊᖏᑦ ᐊᒻᒪᓗ ᐱᒋᐊᖅᑕᐅᓯᒪᔪᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ.  

 

ᑖᓐᓇ ᓯᕗᓪᓕᖅᐹᑦᑎᐊᖅ ᐊᐱᖅᑯᑎᒋᖅᑰᖅᑕᕋ ᑖᔅᓱᒥᖓ ᐆᒻᒪᖅᑯᑎᓕᕆᓂᕐᒥᒃ ᑎᒍᓯᓚᐅᖅᑎᓪᓗᒍ.  

 

ᒥᓂᔅᑕ ᖃᐅᔨᒪᔪᖅ ᒥᓂᔅᑕᐅᖃᑎᖏᑦ ᐱᔭᒃᓴᖅᑖᖅᑐᖅᑎᑕᐅᓯᒪᖕᒪᑕ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᓂᒃ ᐃᓚᖏᓪᓗ 

ᑕᐃᓗᒋᑦ: 

 

 ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᑲᒪᒋᔭᖃᖅᐳᖅ ᓄᓇᕗᒻᒥᑦ ᑭᒃᑯᓕᒫᓄᑦ-

ᓇᖕᒥᓂᖁᑎᒋᔭᓂᒃ ᐆᒻᒪᖅᑯᑎᓂᒃ. 

 

 ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᒃᓴᖃᖅᐳᖅ ᐱᔾᔪᑎᓄᑦ ᐊᒃᑐᐊᓂᓕᖕᓄᑦ ᐸᐅᕐᒧᑦ ᑖᒃᓰᔭᕈᑎᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐊᒻᒪ ᐊᐅᓚᑕᐅᔾᔪᑎᓄᑦ ᒐᕙᒪᒃᑯᑦ ᐆᒻᒪᖅᑯᑎᓄᑦ ᐃᑲᔫᑎᓄᑦ ᐱᓕᕆᐊᓄᑦ 

ᐃᒡᓗᖃᖅᑐᓄᑦ ᐊᒻᒪ ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᓱᐃᔨᓄᑦ. 

 

 ᒥᓂᔅᑕ ᐃᓄᓕᕆᔨᒃᑯᓐᓄᑦ ᑲᒪᒋᔭᖃᕆᐊᓕᒃ ᐊᐅᓚᑦᓯᓂᕐᒥᒃ ᒐᕙᒪᒃᑯᑦ ᐃᓐᓇᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᓂᒃ. 

 

 ᒥᓂᔅᑕᐃᑦ ᑲᒪᒋᔭᒃᓴᓖᑦ ᐊᕙᑎᓕᕆᔨᒃᑯᓐᓄᑦ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑐᔾᔨᖃᑎᒌᒃᖢᑎᒃ 

ᑲᒪᒋᔭᒃᓴᖃᖅᐳᑦ ᐊᒡᓚᒡᕕᓕᕆᔾᔪᑎᓂᒃ ᒐᕙᒪᒃᑯᑦ ᓄᓇᒥᓐᖔᖅᑐᓂᒃ ᐆᒻᒪᖅᑯᑎᓄᑦ ᐊᑭᓕᐅᑎᓂᒃ ᐃᒡᓗᕋᓛᓄᑦ 

ᐊᒻᒪ ᐃᒡᓗᓂᒃ ᓇᖕᒥᓂᖃᖅᑎᓄᑦ ᐱᓕᕆᐊᓄᑦ. 

 

ᓇᓗᓇᐃᔭᑦᑎᐊᖅᑰᖅᐸᒃᑲ. ᐊᓂᕐᓃᕈᑎᐸᓗᒃᐳᖓ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐊᒥᓱᑦ ᐆᒻᒪᖅᑯᑎᓕᕆᓂᕐᒥᒃ ᑎᒍᒥᐊᖅᑎᓪᓗᒍ ᖃᓄᖅ 

ᐊᔾᔨᐅᓐᖏᓛᒥᒃ ᑎᒍᒥᐊᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᑐᒪ ᐅᓪᓗᒐᓴᖕᓄᑦ ᑖᓐᓇ ᐱᓯᒪᓕᕋᒃᑯ 

ᓇᖏᖅᓯᔾᔪᑎᖃᓚᐅᖅᓯᒪᓐᖏᓚᖓ ᖁᓪᓕᒃᑯᑦ ᖃᓄᐃᓕᖓᖕᒪᖔᑦ ᑭᓱᓂᒡᓗ ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ. 

ᐱᓗᐊᓐᖑᐊᖅᖢᒍ ᓴᖅᔮᖅᑎᑦᑎᒃᑲᓐᓂᕐᓂᖅ ᐅᖅᓱᐊᓗᖅᑐᓐᖏᑦᑐᓂᒡᓗ ᐊᑐᕐᓂᖅ ᑕᒪᒃᑯᐊ ᐱᓕᕆᐊᓪᓗᐊᑕᕗᑦ 

ᐊᒻᒪᓗ ᕿᓂᖃᑦᑕᕐᓂᖅ ᐅᖅᓱᐊᓗᒃᑐᓐᖏᑦᑐᓂᒃ.  

 

ᐆᒻᒪᖅᑯᓯᐅᖅᑎᐅᓐᖏᑦᑐᒎᒐᓗᐊᖅ ᑭᓯᐊᓂ ᐋᖅᑭᒃᓱᐃᖃᑦᑕᖅᑐᒍᑦ ᐱᖁᔭᕐᔪᐊᓂᒃ ᐊᑐᖅᑕᐅᔪᒃᓴᓂᒃ ᐊᒻᒪᓗ 

ᐊᑐᐊᒐᓂᒃ. ᐊᒻᒪᓗ ᐅᖃᓪᓚᖃᑎᒋᕙᒃᖢᑎᒃᑯᑦ ᒪᑯᐊ ᓄᑖᑦ ᐊᑐᖅᑕᐅᕙᓪᓕᐊᓕᖅᑐᑦ ᑲᓇᑕᓕᒫᒥ ᓄᖑᔪᐃᑦᑐᓂᒃ 

ᐊᑐᖅᑐᑦ. ᑕᐃᒃᑯᐊ ᐊᑐᖅᑕᐅᔪᓐᓇᕐᒪᖔᑦ ᑕᐃᒪᓐᓇ, ᐃᓛᒃ ᑕᒫᓂ ᐱᑕᖃᓐᖏᒻᒪᑦ ᖃᓄᖅᑑᕈᑎᒋᓂᐊᖅᑕᕗᑦ ᖃᓄᖅ 

ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᒍᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᐄ, ᖁᕕᐊᓈᓗᒃ ᑕᒪᓐᓇ 

ᐱᓕᕆᐊᕆᓪᓗᒍ.  

 

ᐃᖃᓗᐃᑦ ᒪᓕᒐᓕᐅᖅᑎᐅᖃᑎᖓᑦ ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᖃᓚᐅᕐᒪᑦ ᓄᓇᖓᑕ ᖃᓂᒋᔮᓂ ᐊᒻᒪᓗ 

ᐅᖃᓚᐅᖅᖢᓂ ᑕᐃᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐅᔭᕋᕐᓂᖓᕐᕕᖕᒥ ᑕᐃᑲᓂ ᓄᖑᓱᐃᑦᑐᒥᒃ ᐊᑐᖅᑐᒥᒃ 

ᐆᒻᒪᖅᑯᓯᐅᕈᒻᒥᒎᖅ ᐊᑐᕐᓂᐊᕐᒪᑦ. ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᓇᓗᓇᐃᖅᓯᔪᓐᓇᖅᐹ 

ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓱᒪᒋᔭᖃᕐᒪᖔᑕ ᓄᖑᔪᐃᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪ ᓄᖑᔪᐃᑦᑐᓂᒃ 

ᐅᔭᕋᖕᓂᐊᕐᓂᕐᒥᒃ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᑕᐃᓐᓇ ᐊᑐᖅᑕᐅᕙᓪᓕᐊᓕᖅᑐᑦ 

ᑲᓇᑕᒥ. ᒫᓐᓇ ᐱᒋᐊᓕᓵᑦᑎᐊᕐᒪᑦ ᐋᓐᑎᐅᕆᐅᒥ ᓴᓇᔭᐅᔪᖃᓕᖅᑐᖅ ᒫᓐᓇ ᐊᒻᒪᓗ ᒪᕐᕉᒃ ᑎᒥᐅᔫᒃ 

ᐅᖃᓪᓚᖃᑎᒋᓯᒪᔭᕗᑦ ᐊᒻᒪᓗ ᑲᑎᒪᖃᑎᒋᓯᒪᓪᓗᒋᑦ ᑕᐃᒃᑯᐊ ᑲᓇᑕᒥ ᐊᒻᒪᓗ ᓄᓇᖃᖅᑳᖅᓯᒪᔪᓂᕗᑦ ᐊᑐᖅᖢᒍ. 

ᐊᑐᕈᓐᓇᓂᐊᕐᒪᖔᑦᑎᓐᓂ ᑐᑭᓯᔪᒪᑦᑎᐊᖅᑐᑦ ᑭᓯᐊᓂ ᐱᒋᐊᓕᓵᓚᐅᕐᓂᖓᓄᑦ ᓇᓗᓇᖅᑐᖅ 

ᖃᓄᐃᓕᖓᓂᐊᕐᒪᖔᖅ. ᐊᖏᕐᓂᐊᕐᒪᖔᑦᑎᒍ ᐅᕝᕙᓘᓐᓃᑦ ᐋᒡᒐ.  

 

ᑕᐃᓐᓇ ᓄᖑᔪᐃᑦᑐᒥᒃ ᐅᔭᕋᓐᓂᐊᕐᓂᖅ ᐊᐅᓚᑕᐅᑦᑎᐊᖅᐸᑦ ᐲᔭᐃᓂᐊᖅᐸᑕᓗ ᑕᒪᓐᓇ ᒫᓐᓇ ᕿᒥᕐᕈᓇᑦᑕᐅᔪᖅ 

ᐊᒻᒪᓗ ᑕᖅᑲᒃᑯᓄᖓᖅᑲᑦ ᑐᓴᕈᒪᓂᐊᖅᖢᑎᒃ ᖃᓄᐃᓕᖓᓂᐊᕐᒪᖔᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑭᐅᔭᐅᑦᑎᐊᕈᒥᓇᖅ 

ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᒻᒪᖔᖅ ᓄᖑᔪᐃᑦᑐᓂᒃ ᐊᑐᕐᓗᑎᑦ ᐆᒻᒪᖅᑯᓯᐅᕐᓂᖅ ᐱᔾᔪᑎᒋᓪᓗᒍ. ᑐᓴᕈᒥᓇᕐᒪᑦ 

ᓄᓇᕗᒻᒥᐅᑦ ᑐᓴᕈᒪᒻᒪᑕ ᒐᕙᒪᒃᑯᑦ ᖃᓄᐃᓕᖓᒻᒪᖔ ᖃᓄᐃᓐᓂᐊᕐᒪᖔᖏᓪᓗ.  

 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᑕᐃᒃᑯᐊᓗ ᓯᓚᐅᑉ ᐊᓯᔾᔨᐸᓪᓕᐊᓂᖏᑦᑕ ᒥᒃᓵᓅᖓᔪᑦ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐱᔭᒃᓴᖅᑖᕆᔭᐅᓯᒪᒻᒪᑦ. ᓇᓕᐊ ᒐᕙᒪᒃᑯᑦ ᐱᓕᕆᕕᖏᑦ ᑲᒪᒋᔭᖃᖅᐸᑦ ᑕᒪᒃᑯᓄᖔᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᑦᑎᓐᓂ ᐊᕙᑎᓕᕆᔨᒃᑯᑦ 

ᐱᔭᒃᓴᖏᑦᑕ ᐃᓗᐊᓃᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ.... ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᔪᖓ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᖓᕙᕆᐊᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᕐᒪᑦ.  

 

ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᔅᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᓕᐊᖏᑦ ᒪᓕᒐᒃᓴᑦ ᐊᓯᖏᓪᓗ ᐱᓪᓗᒋᑦ. ᑲᑎᒪᔾᔪᑎᔅᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᔅᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒧᑦ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 16. 

ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᐅᑎᓪᓗᒋᑦ 

ᒪᓕᒐᒃᓴᑦ ᐊᓯᖏᓪᓗ. ᒪᓕᒐᒃᓴᖅ 12, 14, 16, 17, 18, 19, 20, ᐊᒻᒪᓗ 21. ᒥᔅᑕ ᒪᓕᑭ ᐃᒃᓯᕙᐅᑕᕆᔭᐅᓗᓂ.  

 

ᐱᔪᓐᓇᕐᓂᖅᑖᕆᓯᒪᔭᖓ ᐱᖁᔨᕗᖔᕈᒻᒧᑦ 14 - 6(2) ᑲᑎᒪᑐᐃᓐᓇᕐᓂᖅ ᑲᔪᓰᓐᓇᕐᓂᐊᖅᑐᖅ ᐃᓱᓕᑦᑎᒍᑎᒃ 

ᑭᓯᐊᓂ ᑲᑎᒪᔾᔪᑎᒃᓴᒥᖕᓂᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 11:59ᒥ 13:28ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᒪᓕᑭ)(ᑐᓵᔨᑎᒍᑦ): ᑲᑎᒪᓂᖅᐳᑦ ᐱᒋᐊᖁᓕᕐᒥᒐᒃᑯ. ᑲᑎᒪᑐᐃᓐᓇᑎᓪᓗᑕ ᐅᑯᐊ 

ᑲᒪᒋᓂᐊᖅᑕᓄᑦ ᒪᓕᒐᒃᓴᖅ 12, 14, 16, 17, 18, 19, 20, ᐊᒻᒪᓗ 21. ᖃᓄᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ 

ᓴᕕᑲᑖᖅ.  

 

>>ᐃᒡᓚᖅᑐᑦ 

 

ᓴᕕᑲᑖᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᑲᔪᓯᒍᒪᕗᒍᑦ ᓱᓕ ᕿᒥᕐᕈᓗᒋᑦ ᑮᓇᐅᔭᖅᑐᕈᑎᔅᓴᖏᑕ ᑖᒃᑯᐊ 

ᐊᖓᔪᖅᑳᖃᕐᕕᐊ ᒐᕙᒪᓕᕆᔨᒃᑯᑦ. ᕿᒥᕐᕈᓕᕐᒥᓗᑎᒍᓗ ᐱᖓᓱᑦ ᐃᓚᒋᐊᕈᑎᔅᓴᓄᑦ ᒪᓕᒐᒃᓴᐃᑦ ᐊᒻᒪᓗ ᐃᓗᓕᖏᑦ 

ᑮᓇᐅᔭᖅᑐᕈᑎᔅᓴᐃᑦ ᒪᓕᒐᒃᓴᖅ 16, 17, ᐊᒻᒪᓗ 21 ᐊᒻᒪᓗ ᑭᖑᓂᐊᒍᑦ ᒪᓕᒐᒃᓴᖅ 19. ᐱᕕᖃᕈᑦᑕ 

ᕿᒥᕐᕈᓂᐊᖅᑯᒍᓪᓗ ᒪᓕᒐᒃᓴᓂ 12, 14, ᐊᒻᒪᓗ 20. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ ᑲᒪᒋᖅᑳᕐᓂᐊᕐᓗᒍ ᒪᓕᒐᒃᓴᖅ 18? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 

ᓯᕗᓕᖅᑎᐅᔪᒧᑦ ᒐᕙᒪᐅᖃᑎᒌᒃᑐᓕᕆᓂᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ ᑲᒪᒋᖅᑳᕐᓂᐊᕐᓗᒍ ᒪᓕᒐᒃᓴᖅ 18? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᕙᕋ ᒥᓂᔅᑕ ᐱᓕᕆᔨᖁᑎᖏᓐᓂᒃ ᑕᒫᓃᖃᑎᖃᕈᒪᒻᒪᖔᖅ?  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᖃᓄᐃᔅᓴᕐᓂᖏᒃᑯᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᑳᑦ ᐱᓕᕆᔨᖁᑎᖏᑦ ᐊᐱᖅᓱᖅᑕᐅᕕᒻᒦᒍᓐᓇᕐᒪᖔᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ ᐱᓕᕆᔨᖁᑎᖏᑦ.  

 

ᖃᐅᔨᒪᔭᐅᓂᐊᕋᔅᓯ ᒥᓂᔅᑕ ᐸᐅᓗᓯ ᐊᕿᐊᕈᖅ ᑖᒃᑯᐊ ᐱᓕᕆᔨᖁᑏᒃᑭᒃ ᐅᖃᑲᐃᓐᓇᒃᑭᒃ ᐊᑎᖏᒃ 

ᒪᑐᐃᕈᑎᓐᓅᕐᓗᑎᓪᓗ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᖁᕕᐊᓇᖅ 

ᐅᓐᓄᓴᐅᔪᖅ ᑕᕝᕙᓂ ᑲᑎᖃᑎᒌᒃᑲᓐᓂᕈᓐᓇᕋᑦᑕ.  

 

ᐅᓇ ᓴᐅᒥᓐᓃᑦᑐᖅ ᒥᔅ ᐋᓇ ᕙᐅᓗ, (ᑐᓵᔨᑎᒍᑦ) ᒥᓂᔅᑕᐅᑉ ᑐᖏᓕᖓ; (ᑐᓵᔨᑎᒎᕈᓐᓃᖅᑐᖅ) ᐅᓇ 

ᑕᓕᖅᐱᓃᑦᑐᖅ ᒥᔅᑕ ᐅᓈᓕᒃ, ᑐᒡᓕᒐ ᑕᕝᕙᓃᖃᑕᐅᒻᒥᔪᖅ ᑮᓇᐅᔭᓕᕆᔨᒋᔭᕗᑦ ᒥᔅᑕ ᐊᑎᐊᓐᓴ. ᑕᕝᕙᓂ 

ᑐᓐᖓᓱᖁᒻᒥᕙᕋ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ ᑐᓐᖓᓱᒃᑎᑦᑎᕗᖓ ᐱᕕᖃᖅᑎᑕᐅᒐᒪ 2023-2024-ᒥ ᑮᓇᐅᔭᑦ ᐊᑐᖅᑐᒃᓴᑦ 

ᐊᒻᒪ 2023-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᓂᒃᑲᐅᓯᕆᔪᓐᓇᕋᒃᑭᑦ ᒐᕙᒪᓕᕆᔨᒃᑯᓐᓄᑦ.  

 

ᐅᓪᓗᒥ ᑕᕝᕙᓃᖃᑎᒋᔭᒃᑲ ᒥᓂᔅᑕᐅᑉ ᑐᒡᓕᐊ ᒐᕙᒪᓕᕆᔨᒃᑯᓐᓄᑦ, ᔨᒥ ᐅᓈᓕᒃ, ᒥᓂᔅᑕᐅᑉ ᑐᒡᓕᒃᑲᓐᓂᖓ, ᐋᓇ 

ᕘᓗ, ᐊᒻᒪ ᑐᑭᒧᐊᒃᑎᑦᑎᔨ ᐊᐅᓚᑦᑎᕝᕕᖓᓄᑦ, ᐃᐅᕆᐅᓪ ᐊᑎᐊᓐᔭ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᑕᒪᐃᓐᓄᑦ ᐊᐅᓚᑦᑎᔾᔪᑎᓂᒃ ᐃᑲᔪᖅᑐᐃᔾᔪᑎᓂᓪᓗ ᑐᓂᓯᖃᑦᑕᖅᐳᑦ ᓯᕗᓕᖅᑎᒧᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᓪᓗ, ᐃᖏᕐᕋᑦᑎᐊᕐᓂᖅᓴᐅᖁᓪᓗᒋᑦ ᐊᑑᑎᖃᑦᑎᐊᕐᓂᖅᓴᐅᓗᓂᓗ ᒐᕙᒪᒋᔭᑦᑕ 

ᐊᐅᓚᓂᕆᔭᖏᑦ. ᐱᔭᕆᐊᖃᖅᐸᑦ, ᒐᕙᒪᓕᕆᔨᒃᑯᑦ ᓯᕗᓕᖅᑎᐅᖃᑦᑕᖅᐳᑦ ᐊᑐᐊᒐᐅᑉ ᒪᓕᒐᒃᓴᓕᐊᖑᔪᓪᓗ 

ᐱᕙᓪᓕᐊᓂᖓᓂ ᓄᓇᕗᑦ ᒐᕙᒪᒃᑯᓪᓗ ᐱᓕᕆᕝᕕᖏᑦ ᑐᑦᑕᕐᕕᖏᓪᓗ, ᑲᑐᔾᔨᓗᑕ ᐊᑐᓕᖅᑎᑕᐅᑦᑎᐊᖁᓪᓗᒍ.   

 

ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑎᒋᓪᓗᒍ, ᓇᓗᓇᐃᖅᓯᑲᐃᓐᓇᕈᒪᕗᖓ ᐃᓚᖏᓐᓂᒃ ᐊᔾᔨᒌᓐᖏᓐᓂᖏᓐᓂᒃ 

ᒪᓕᒐᓕᐅᖅᑏᑦ ᓇᓗᓇᐃᕐᓂᐊᖅᑕᖏᓐᓂᒃ ᐋᖅᑭᒃᓯᒪᓂᖓᓂᒃ ᐊᒻᒪ ᐃᓗᓕᖏᓐᓂᒃ ᒐᕙᒪᒃᑯᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ. ᓇᓗᓇᕈᓐᓃᖅᑐᖅ ᐊᓯᔾᔨᖅᑐᖅ ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐃᓂᖅ ᐱᓕᕆᐊᖑᔪᓐᓃᕐᒪᑦ 

ᐊᕐᕌᒍᓄᑦ ᐱᖓᓱᓄᑦ. ᑕᒪᓐᓇ ᐊᓯᔾᔨᖅᑕᐅᓯᒪᔪᖅ ᐃᓕᓴᕆᔭᐅᖁᓪᓗᒍ, ᐊᐅᓚᓂᖏᑕ ᓯᓚᑖᓂ, ᒐᕙᒪᒃᑯᑦ 

ᐸᕐᓇᐃᔪᓐᓇᑐᐃᓐᓇᕐᒪᑕ ᑭᓯᐊᓂ ᓂᕈᐊᖅᑕᐅᓯᒪᓂᖓᓂ. ᑖᓐᓇ ᑐᑭᖃᖅᑐᖅ ᑲᑐᔾᔨᓗᑕ ᓯᕗᓪᓕᐅᑎᓂᐊᖅᑕᕗᑦ 

ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᕗᑦ ᑲᒪᒋᔭᐅᖕᒪᑦ ᐃᑲᔪᖅᑐᐃᓪᓗᑎᒃ ᑲᑐᔾᔨᓗᑕᒥᒃ. 

  

ᓇᓗᓇᐃᖅᓯᒃᑲᓐᓂᖁᓪᓗᒋᑦ ᑲᑐᔾᔨᖃᑎᒌᒍᑕᐅᔪᒥᒃ ᑲᑐᔾᔨᓪᓗᑕ ᐱᓕᕆᐊᑦᑎᓐᓂᒃ, ᑕᒪᕐᒥᒃ ᐱᓕᕆᕝᕖᑦ ᐊᒻᒪ 

ᑎᒥᐅᔪᑦ ᐱᓕᕆᐊᒃᓴᖃᖅᑎᑕᐅᔪᑦ ᐃᓚᓕᐅᔾᔨᓯᒪᕗᑦ ᐱᓕᕆᐊᖑᔪᓂᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ 

ᐋᖅᑭᒃᑕᐅᓯᒪᔪᓂᒃ "ᓯᕗᓕᖅᑎᓂᒃ" ᐅᕝᕙᓘᓐᓃᑦ "ᐃᑲᔪᖅᓱᐃᔪᓂᒃ." ᑖᓐᓇ ᐱᔭᕆᐊᖃᖅᑐᓕᒫᑦ ᐱᓕᕆᖃᑎᖏᓂᒃ 

ᐃᓚᐅᖃᑕᐅᑎᑦᑎᑦᑎᕐᓂᐊᖅᐳᖅ ᓯᕗᓪᓕᐅᔾᔨᓗᑎᒡᓗ ᐱᓕᕆᐊᖏᓐᓂᒃ ᓇᓗᓇᐃᖅᓯᔾᔪᑕᐅᓗᓂᓗ ᑕᑎᒋᔭᒃᓴᐅᓂᕐᒧᑦ. 

 

ᐃᒃᓯᕙᐅᑖᖅ, ᐱᓕᕆᕝᕕᒋᔭᒃᑲ ᐱᓕᕇᓐᓇᖅᐳᑦ ᐅᓄᖅᓯᒋᐊᖁᓪᓗᒋᑦ ᐊᒃᑐᐊᓂᕆᔭᐅᔪᑦ ᐱᓕᕆᔾᔪᑎᓄᑦ ᐸᕐᓇᐅᑎᑦ 

ᐱᔾᔪᑎᒋᓗᐊᕐᓗᒋᑦ ᑕᑯᒃᓴᐅᑦᑎᐊᕐᓂᖏᑦ ᐊᒻᒪ ᓵᑕᐅᔪᓐᓇᕐᓂᖏᑦ. ᐊᓯᔾᔨᑐᐃᓐᓇᕆᐊᖃᕐᒥᔪᖅ ᓴᖅᑭᑕᐅᓂᖓ 

ᐱᓕᕆᐊᒃᓴᓄᑦ ᐸᕐᓇᐅᑎᑦ ᓯᕗᓂᒃᑎᓐᓂ. 

ᐃᒃᓯᕙᐅᑖᖅ, ᖄᒃᑲᓐᓂᐊᒍᑦ ᐊᐅᓚᑦᑎᔪᑦ ᒐᕙᒪᒃᑯᑦ ᓯᕗᓪᓕᐅᑎᔪᒪᔭᖏᑦ, ᒐᕙᒪᓕᕆᔨᒃᑯᑦ ᒐᕙᒪᒃᑯᑦ 

ᓯᕗᓪᓕᐅᑎᔪᒪᔭᖏᓐᓂᒃ ᐃᓱᒪᒋᔭᖏᓐᓂᒡᓗ ᑭᒡᒐᖅᑐᖅᑕᐅᑦᑎᐊᕐᓗᑎᒃ ᓴᖅᑭᔮᖅᑎᒃᑲᓐᓂᕐᓗᒋᓪᓗ ᑲᓇᑕᓕᒫᒥ 

ᓄᓇᕐᔪᐊᓕᒫᒥᓗ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᒫᓐᓇ ᑮᓇᐅᔭᑦ ᐊᑐᖅᑐᒃᓴᖏᑦ 2023-2024-ᒧᑦ ᑮᓇᐅᔭᓕᕆᓐᓇᒥ ᐊᕐᕌᒍᒥ 

ᑲᑎᖦᖢᒋᑦ $21,971,000-ᖑᕗᑦ. ᐊᒡᒍᖅᑐᖅᑕᐅᔪᑦ ᑖᒃᑯᐊ ᑮᓇᐅᔭᖅᑑᑎᒃᓴᑦ $17.2-ᒥᓕᐊᓂᒃ 

ᓴᓂᕐᕙᐃᔪᓐᓇᖅᑎᑦᑎᕗᑦ ᐃᖅᑲᓇᐃᔭᖅᑏᑦ ᑮᓇᐅᔭᒃᓵᖏᓐᓄᑦ ᐃᑲᔫᓯᐊᖏᓐᓄᓪᓗ, $335,000 ᐊᐃᑦᑑᑎᓄᑦ 

ᐃᑲᔫᑎᓄᓪᓗ, ᐊᒻᒪᓗ $4.2-ᒥᓕᐊᓐ ᒐᕙᒪᓕᕆᔨᒃᑯᑦ ᐊᐅᓚᓂᕆᔭᖏᓐᓄᑦ ᐋᖅᑭᐅᒪᔾᔪᑎᓄᓪᓗ.  

 

ᒐᕙᒪᓕᕆᔨᒃᑯᑦ ᑲᑎᖦᖢᒋᑦ 119-ᓂᒃ ᐃᖅᑲᓇᐃᔮᖃᖅᐳᑦ ᐊᕐᕌᒍ ᐃᓗᐊᓂ 2023-24-ᒥ, ᐅᓄᖅᓯᒋᐊᖅᖢᑎᒃ ᐊᕐᕌᓂ 

118-ᖑᓚᐅᖅᑐᓂᒃ. ᐊᕙᑎᓪᓗ ᒪᕐᕉᒃ ᐃᖅᑲᓇᐃᔮᒃᓴᑦ ᐱᓕᕆᔨᓪᓚᕆᐅᔪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑲᒥᓯᓇᒧᓪᓗ 

ᓄᓇᕗᒻᒥ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᑎᓴᒪᓂᒃ ᐱᓕᕆᐊᒃᓴᓪᓗᐊᑕᖏᓐᓂᒃ: ᐊᐅᓚᑦᑎᕕᖓ, ᖃᓄᖅᑑᕈᑎᒃᓴᓂᒃ 

ᐸᕐᓇᐃᓂᖅ, ᒐᕙᒪᓕᕆᔨᒃᑯᑦ, ᐊᒻᒪᓗ ᓇᖕᒥᓂᖅᓱᕐᓂᖅ.    

 

1. ᐊᐅᓚᑦᑎᕕᖓ ᑕᒪᐃᓐᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᐅᓚᑕᐅᔪᓪᓗ ᐱᓕᕆᐊᒃᓴᖏᓐᓂᒃ ᓴᖅᑭᑎᑦᑎᖃᑦᑕᖅᐳᑦ 

ᓯᕗᓕᖅᑎᑦ ᐊᐅᓚᑦᑎᕕᖓᓄᑦ ᒐᕙᒪᒃᑯᓐᓂ; ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᓂᒃ ᑐᓴᐅᒪᑎᑦᑎᔨᓂᒃ 

ᐅᖃᐅᔾᔪᐃᔨᖃᖅᖢᑎᒃ ᐃᑲᔪᖅᑐᐃᔨᖃᖅᖢᑎᒡᓗ ᓇᓂᑐᐃᓐᓇᖅ ᒐᕙᒪᒃᑯᓐᓂ. 

 

2. ᖃᓄᖅᑑᕈᑎᓄᑦ ᐸᕐᓇᐃᔨᑦ ᐊᐅᓚᑦᑎᕕᖓ ᓈᒪᔪᒥᒃ ᐊᑐᐊᒐᕐᒧᑦ ᐅᖃᐅᔾᔪᐃᔾᔪᑎᓂᒃ ᓴᖅᑭᑎᑦᑎᖃᑦᑕᖅᐳᑦ 

ᓯᕗᓪᓕᐅᑎᑕᐅᔪᒪᔪᓂᒃ, ᖃᓄᖅᑑᕈᑎᒃᓴᓂᒃ, ᐊᑐᐊᒐᕐᓂᒃ ᐊᒻᒪᓗ ᒪᓕᒐᓕᐊᖑᔪᓂᒃ ᓯᕗᓕᖅᑎᒧᑦ 

ᒥᓂᔅᑕᐅᖃᑎᒌᓄᓪᓗ. ᐱᔨᑦᑎᕋᕐᕕᖓ ᐃᓚᐅᖃᑦᑕᕐᒥᔪᖅ ᑭᒡᓕᓯᓂᐊᖅᑕᐅᔪᑦ ᑎᑎᖅᑲᖁᑎᖏᓐᓂᒃ 

ᑲᑎᑦᑎᔪᓂᒃ ᓇᓗᓇᐃᖅᓯᕙᒃᖢᑎᒡᓗ ᐊᑐᐃᓐᓇᐅᔪᓂᒃ ᐅᓪᓗᒥ ᑭᒡᓕᓯᓂᐊᖅᑕᐅᓯᒪᔪᑦ ᒥᒃᓵᓄᑦ 

ᑎᑎᕋᖅᓯᒪᔪᓂᒃ ᓄᓇᕗᑦ ᒥᒃᓵᓄᑦ. ᓱᓕᒃᑲᓐᓂᖅ, ᐱᔨᑦᑎᕋᕐᕕᖓ ᐊᑐᐃᓐᓇᐅᑎᑦᑎᖃᑦᑕᕆᕗᑦ 

ᐅᖃᐅᔾᔪᐃᔨᑦ ᐱᔨᑦᑎᕋᐅᑎᖏᓐᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᑲᓐᖑᓇᖅᑐᓂᓪᓗ ᓴᐳᔾᔨᓯᒪᓂᕐᒧᑦ 

ᐱᔾᔪᑎᓕᖕᓂᒃ.  

 

3. ᒐᕙᒪᓕᕆᔨᒃᑯᑦ ᓯᕗᓕᖅᑎᐅᓱᖑᕗᑦ ᐊᐅᓚᑕᐅᔪᓂᒃ ᐱᕙᓪᓕᐊᑎᑕᐅᔪᓂᓪᓗ ᐸᕐᓇᒍᑕᐅᔪᓂᒃ, ᐊᑐᐊᒐᕐᓂᒃ 

ᐊᒻᒪᓗ ᐱᓕᕆᐊᖑᑎᑕᐅᔪᓂᒃ ᓄᓇᕐᔪᐊᓕᒫᒥ, ᒐᕙᒪᑐᖃᒃᑯᓐᓂ, ᑲᓇᑕᒥ ᐅᑭᐅᖅᑕᖅᑐᒥᓗ 

ᐊᕕᒃᑐᖅᓯᒪᔪᓂᒃ ᐱᓕᕆᖃᑎᒌᓄᑦ ᐊᒃᑐᐊᓂᓕᖕᓂᒃ. ᐱᓕᕆᖃᑎᖃᖃᑦᑕᖅᐳᑦ ᓄᓇᖃᖅᑳᖅᓯᒪᔪᓂᒃ 

ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᖏᓐᓂ, ᐃᑲᔪᖅᑐᐃᖃᑦᑕᕆᓪᓗᑎᒃ ᐊᑐᓂ ᓄᓇᕗᒻᒥ ᓄᓇᓕᖏᓐᓂ 

ᒐᕙᒪᒃᑯᑦ ᑐᓴᐅᒪᑎᑦᑎᔨᖏᑦ ᐊᖅᑯᑎᒋᓪᓗᒋᑦ ᖃᕋᓴᐅᔭᒃᑯᑦ.  

 

4. ᑭᖑᓪᓕᖅᐹᒥᒃ, ᓇᖕᒥᓂᖅᓱᕐᓂᕐᒧᑦ ᑐᖅᑲᖅᑕᕐᕕᐊ ᐱᓕᕆᐊᒃᓴᖃᖅᐳᑦ ᓇᖕᒥᓂᖅᓱᖅᐸᓪᓕᐊᔪᓂᒃ 

ᓅᑎᑕᐅᓂᐊᕐᓗᓂ ᐊᐅᓚᑦᑎᔾᔪᑕᐅᔪᖅ ᒐᕙᒪᑐᖃᒃᑯᑦ ᓄᓇᖁᑎᖏᓐᓄᑦ ᐊᒻᒪᓗ ᐃᑲᔫᑎᒃᓴᓄᑦ ᓄᓇᕗᑦ 

ᒐᕙᒪᖓᓄᑦ. 

 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ ᒐᕙᒪᓕᕆᔨᒃᑯᑦ ᐊᐅᓚᓂᕐᒧᑦ ᐸᕐᓇᐅᑎᖏᑦ ᐊᒃᑐᐊᓂᖃᕐᓂᖏᓐᓂᒃ 

ᐋᖅᑭᒃᓱᐃᒃᑲᓐᓂᕈᑕᐅᓪᓗᑎᒃ ᐅᓄᖅᓯᒋᐊᖁᓪᓗᒋᑦ ᐱᓕᕆᔾᔪᑎᐅᔪᑦ ᐃᑲᔪᖅᓯᕈᑕᐅᓂᐊᖅᑐᑦ 

ᐊᑐᐊᒐᓕᐅᖅᐸᓪᓕᐊᓕᖅᐸᑕ ᒐᕙᒪᓕᒫᒥ, ᐱᓕᕆᐊᒃᓴᕗᑦ ᑎᑎᕋᖅᓯᒪᔪᑦ ᐃᓚᖓᓂ 32 ᓄᓇᕗᒥ ᐊᖏᖃᑎᒌᒍᑎᓂ, 

ᐊᒻᒪ ᑲᑐᔾᔨᓚᒃᑯᑦ ᓯᕗᓪᓕᐅᑎᓯᒪᔭᖏᑦ: 

 

 ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᖁᑦᑎᒃᑐᒦᓐᓂᖅᓴᑦ ᐃᑲᔪᖅᑐᖅᖢᒋᑦ, ᓴᖅᑭᑦᑎᔪᒍᑦ ᖁᑦᑎᒃᑐᒦᓐᓂᖅᓴᓄᑦ 

ᐃᖅᑲᓇᐃᔭᖅᑎᑦ ᑎᑎᕋᕐᕕᖓᓂ ᐊᑕᐅᓯᕐᒥᒃ ᐱᓕᕆᓪᓗᐊᑕᕐᓂᐊᖅᑐᒥᒃ ᐃᖅᑲᓇᐃᔭᖅᑎᖃᖅᖢᑎᒃ 

ᑲᒪᒋᓪᓗᐊᑕᕐᓗᓂᒋᑦ ᐃᖅᑲᓇᐃᔭᖅᑎᖃᐃᓐᓇᕐᓂᖅ, ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ, 

ᐃᖅᑲᓇᐃᔭᖅᑎᓐᖑᖅᐸᓪᓕᐊᔪᑦ, ᐃᓕᓐᓂᐊᕐᓂᕐᒧᑦ ᐸᕐᓇᐅᑎᑦ, ᐱᓕᒻᒪᒃᓴᖅᑎᑦᑎᓂᖅ, ᑲᔪᖏᖅᓴᐃᓂᖅ, 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᓂᐊᖅᑐᓂᒃ ᐊᐅᓚᑦᑎᓂᖅ ᐊᒡᓚᕝᕕᖕᒥᓪᓗ ᐃᑲᔪᖅᑐᐃᓂᖅ ᑖᒃᑯᓄᖓ 

ᐃᖅᑲᓇᐃᔮᒃᓴᓪᓗᐊᑕᕐᓄᑦ. 

 

 ᐃᑲᔪᖅᑐᐃᖏᓐᓇᖁᓪᓗᒋᑦ ᒥᓂᔅᑕᐅᖃᑎᒌᓂᒃ, ᑲᒪᑦᑎᐊᕈᓐᓇᖅᑎᑦᑎᓗᓂᓗ ᐊᑐᐊᒐᓕᐅᖅᑎᓪᓗᒋᑦ, 

ᓴᖅᑭᑦᑎᓯᒪᔪᒍᑦ ᒥᓂᔅᑕᐅᖃᑎᒌᓄᑦ ᑐᖅᑲᖅᑕᕐᕕᖕᒥᑦ. ᑕᒪᓐᓇ ᐱᕕᖃᖅᑎᑦᑎᓂᐊᖅᐳᖅ 

ᐊᑐᐊᒐᓕᐅᖅᐸᓪᓕᐊᔪᑦ ᐊᕕᒃᑕᐅᓗᑎᒃ ᒥᓂᔅᑕᐅᖃᑎᒌᑦ ᑎᑎᕋᕐᕕᖓᑕ ᐱᓕᕆᐊᒃᓴᖏᓐᓂ 

ᐱᓕᕆᖃᑎᒌᒃᑐᑦ ᐅᓄᖅᓯᒋᐊᕐᓗᑎᒃ ᐱᓕᕆᕝᕕᖕᓂ, ᐱᔾᔪᑎᒋᓪᓗᐊᑕᕐᓗᒍᓗ ᐊᑐᐊᒐᓕᐅᖅᐸᓪᓕᐊᔪᑦ 

ᓯᕗᓪᓕᐅᔾᔭᐅᔪᒪᔪᓂᒃ ᒪᓕᒃᑐᑦ. 

 

 ᐊᖏᒡᓕᒋᐊᖁᓪᓗᒍ ᑐᑦᑕᕐᕕᖕᒥ ᐃᑲᔪᖅᓱᐃᓂᖅ ᒪᓕᑦᑎᐊᖁᓪᓗᒋᑦ ᑐᑭᓯᒋᐊᕈᓐᓇᕐᓂᕐᒧᑦ 

ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᒪᓕᒐᕐᒥ, ᓄᑖᒥᒃ ᓴᖅᑭᑦᑎᔪᒍᑦ ᑐᑭᓯᒋᐊᕈᓐᓇᕐᓂᕐᒧᑦ 

ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᒪᓕᒐᑦ ᐱᓕᕆᕝᕕᖓᓂ ᐊᐅᓚᑕᐅᓂᖅᖢᓂ 

ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᒪᓕᒐᑦ ᑐᑭᒧᐊᒃᑎᑦᑎᔨᖓᓄᑦ. 

 

 ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ ᐃᓐᓄᒃᑕᐅᔪᓐᓇᓚᐅᓐᖏᑦᑐᓂᒃ ᓄᓇᕗᒻᒥ ᑭᒡᓕᓯᓂᐊᖅᑎᓂᒃ, 

ᓅᑦᑎᕙᓪᓕᐊᔪᒍᑦ ᑕᓪᓕᒪᓂᒃ ᐊᕐᕕᓂᓕᐅᓪᓗᑎᒃ ᐃᖅᑲᓇᐃᔮᒃᓴᑦ ᐸᓐᓂᖅᑑᒥᑦ ᐃᖃᓗᖕᓄᑦ. 

 

 ᐃᓕᓴᕆᓪᓗᒍ ᐊᑐᐊᒐᖃᕆᐊᖃᕐᓂᖅ ᐊᒻᒪ ᐃᑲᔪᖅᓱᕐᓂᖅ ᑲᓇᑕᐅᑉ ᓯᓚᑖᓂᓐᖔᖅᑐᓂᒃ, 

ᓴᖅᑭᑦᑎᕙᓪᓕᐊᕗᒍᑦ ᑲᓇᑕᐅᑉ ᓯᓚᑖᓂᓐᖔᖅᑐᑦ ᑎᑎᕋᕐᕕᖓᓂ. 

 

ᑕᒪᓐᓇ ᑲᔪᓯᑎᑦᑐᒪᓪᓗᒍ, ᒐᕙᒪᓕᕆᔨᒃᑯᑦ 9-ᓂᒃ ᓄᑖᓂᒃ ᐃᖅᑲᓇᐃᔮᒃᓴᖃᕆᐊᖃᖅᐳᑦ. 

 

ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᑕᐅᔪᓐᓇᕋᒪ ᐅᖃᐅᓯᕆᔪᓐᓇᕐᓗᒋᑦ ᒐᕙᒪᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᖏᑦ 

ᐱᓕᕆᔾᔪᑎᒃᓴᓄᓪᓗ ᐸᕐᓇᐅᑎᖓ. ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒃᓴᖃᖅᑐᑦ ᑐᓐᖓᓱᒃᑎᑉᐸᒃᑲ 

ᑭᐅᖃᑦᑕᕐᓂᐊᖅᐸᒃᑲᓗ ᐊᐱᖅᑯᑎᒃᓴᓕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐊᕿᐊᕈᖅ. (ᑐᓵᔨᑎᒍᑦ) ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᒪᑐᐃᕈᑎᔅᓴᖃᖅᐹ? ᒥᔅᑕ ᕼᐃᒃᔅ ᑲᔪᓯᒋᑦ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ 

ᑲᑎᒪᓕᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 2023-2024-ᒧᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᒐᕙᒪᓕᕆᔨᒃᑯᑦ ᐱᓕᕆᕕᖓᑕ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᑦ ᑮᓇᐅᔭᑦ 

$21,971,000-ᖑᒻᒪᑕ. ᑖᓐᓇ ᐊᖏᓂᖅᓴᐅᔪᖅ 1.5%-ᒥᒃ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 

2022-2023-ᒥ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᐊᒥᓱᕈᕆᐊᖅᑕᐅᔪᒪᔪᑦ 118.0-ᒥᑦ ᑕᒪᐅᖓ 119.0-

ᓄᑦ. 

 

ᒪᓕᒐᓕᐅᖅᑏᑦ ᓈᒻᒪᒋᓐᖏᑕᒥᓂᒃ ᐃᓱᒫᓘᑎᒥᓂᓪᓗ ᓴᖅᑭᖅᓯᖃᑦᑕᔪᒻᒪᑕ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ. ᒥᓂᔅᑕᐅᑉ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ 

ᐃᒃᓯᕙᓂᖃᖅᑎᓪᓗᒋᑦ ᓄᕕᐱᕆ 8, 2022-ᒥ. ᒥᓂᔅᑕᐅᔫᑉ ᒐᕙᒪᓕᕆᔨᒃᑯᓐᓄᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ 

ᓇᓗᓇᐃᖅᓯᓯᒪᒻᒪᑦ ᐃᓚᒐᑦᒎᖅ ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐊᓯᕈᐃᓂᖅ 

ᐋᖅᑭᑎᖅᓯᒪᓂᕆᔭᖓᓂᒃ ᑖᒃᓱᒪ ᐱᓕᕆᕕᐅᔫᑉ.”  

 

ᑲᑎᒪᔨᕋᓛᑦ ᖃᐅᔨᒻᒪᑕ ᑕᐃᓐᓇ ᓄᑖᖅ ᑲᓇᑕᒧᑦ ᐃᓯᕋᓱᐊᖅᑐᓄᑦ ᑲᒪᕕᐅᓂᐊᖅᑐᒥᑦ ᐊᕕᑦᑐᖅᓯᒪᓂᖅ 

ᓴᖅᑭᖅᑕᐅᓂᐅᓴᒻᒪᑦ ᐃᓗᐊᓃᓪᓗᓂ ᑖᒃᓱᒪ ᐱᓕᕆᕕᐅᔫᑉ ᒐᕙᒪᓕᕆᔨᖏᓐᓂ. ᐊᒥᓱᑲᓪᓚᐃᑦ ᒪᓕᒐᓕᐅᖅᑏᑦ 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᖅᓯᒪᒻᒪᑕ ᐱᔾᔪᑎᖃᖅᑐᓂᒃ ᐃᖅᑲᓇᐃᔮᖅᑖᑎᑦᑎᓂᕐᒥᒃ ᑲᓇᑕᒥᐅᓐᖏᑦᑐᖅ 

ᐃᓕᓐᓂᐊᖅᑎᑕᐅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᔨᓂᒃ, ᑕᐃᒫᓪᓗ  

ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᖅᑎᑕᐅᖃᑦᑕᓛᖅᑐᒋᓪᓗᑎᒃ ᖃᓄᐃᓕᕙᓪᓕᐊᓂᖏᓐᓂᒃ ᑖᒃᓱᒪ ᓄᑖᑉ 

ᐊᒡᒍᑐᖅᓯᒪᓂᐅᔫᑉ. 

 

ᑖᒃᓱᒪ ᐱᓕᕆᕕᐅᔫᑉ 2021-2022 ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᔪᒻᒪᑕ ᑮᓇᐅᔭᕐᓂᒃ ᑐᕌᖓᔪᓂᒃ 

ᓴᖅᑭᖅᑕᐅᓂᖓᓄᑦ ᓄᑖᖅ ᑰᕕᑦ-19 ᓄᕙᓐᓇᕐᔪᐊᓕᕆᕕᒃ ᐊᓪᓚᕝᕕᒃ. ᐄᐳᕈ 6, 2022-ᒥ, ᓄᓇᕗᑦ ᒐᕙᒪᖓ 

ᑐᓴᖅᑕᐅᑎᑦᑎᔪᒻᒪᑦ ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᐊᕕᕐᓇᖅᑐᒦᓂᕋᐃᓂᖓ ᐊᑖᒍᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔭᖓᒍᑦ ᐲᖅᑕᐅᓛᓕᕐᒪᑦ ᐄᐳᕈ 11, 2022-ᒥ. ᑕᐃᓐᓇᓗ ᐊᓪᓚᕝᕕᒃ 

ᒪᑐᔭᐅᓕᔪᓪᓗᓂ.  

 

ᑕᐃᒪᓕ ᐊᒃᑑᕝᕙ 21, 2022-ᒥ, ᒐᕙᒪᒃᑯᑦ ᓴᖅᑭᖅᓯᔪᒻᒪᑕ ᑳᓐᑐᕌᒥᑦ ᐱᒐᓱᐊᕋᒃᓴᒥᑦ ᐱᓕᕆᐊᖃᕋᔭᖅᑐᓂᒃ “ᑰᕕᑦ-

19-ᒥᑦ ᐱᓕᕆᒋᐊᕐᓂᒥᓂᖏᓐᓂᒃ ᕿᒥᕐᕈᒐᔭᖅᑐᓂᒃ ᐊᒻᒪᓗ ᐊᑐᓕᖁᔭᓕᐅᕐᓗᑎᒃ.” ᑕᐃᓐᓇ ᑳᓐᑐᕌ ᐱᒐᓱᐊᕋᒃᓴᖅ 

ᓇᓗᓇᐃᖅᓯᓯᒪᓚᐅᖅᑐᖅ ᑕᐃᓐᓇ “ᑰᕕᑦ-19 ᓄᕙᓐᓇᕐᔪᐊᓕᕆᕕᒃ ᐊᓪᓚᕝᕕᒃ ᖃᐅᔨᓴᕐᓂᖃᕐᒪᑦ ᒐᕙᒪᓕᒫᖑᔫᑉ 

ᐱᓕᕆᒋᐊᕐᓂᒥᓂᖏᓐᓂᒃ ᓄᕙᓐᓇᕐᔪᐊᖅ ᑰᕕᑦ-19 ᐱᓪᓗᒍ. ᑲᑎᒪᔨᕋᓛᑦ ᓂᕆᐅᑉᐳᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᖃᑦᑕᓛᕐᓂᖏᓐᓂᒃ ᑖᒃᑯᐊ ᕿᒥᕐᕈᓂᒥᓂᐅᔪᑦ ᐊᒻᒪᓗ ᖃᐅᔨᓴᕐᓂᒥᓂᐅᔪᑦ. 

 

ᒐᕙᒪᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᓚᐅᕐᒥᒻᒪᑦ ᐃᓚᖓᒎᖅ ᑖᒃᓱᒪ 

ᐱᓕᕆᕕᐅᔫᑉ ᓯᕗᓪᓕᐅᑎᑕᖏᑕ ᑕᒪᓐᓇᐅᒻᒪᑦ “ᑐᑭᒧᐊᑦᑎᑦᑎᓂᖅ ᐱᕙᓪᓕᐊᑎᑕᐅᓂᖓᓂᒃ ᐃᓗᓕᖅᑐᔪᖅ 

ᐃᓐᓇᑐᖃᕐᓂᒃ ᐊᒻᒪᓗ ᐃᓐᓇᕈᖅᓯᒪᔪᓂᒃ ᐸᖅᑭᑦᑎᓂᕐᒧᑦ ᑐᑭᒧᐊᒍᑎᒃᓴᕐᓂᒃ ... ᐃᓚᖃᕐᓗᑎᑦ ᓇᓖᕌᕋᒃᓴᓂᒃ 

ᓴᖅᑭᖅᓯᓂᕐᒧᑦ ᐃᓐᓇᑐᖃᕐᓄᑦ ᑐᕌᖓᔪᒥᒃ ᐃᓪᓚᕝᕕᒻᒥᑦ.” ᑲᑎᒪᔨᕋᓛᑦ ᓂᕆᐅᑉᐳᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᖃᑦᑕᓛᕐᓂᖏᓐᓂᒃ ᓇᓗᓇᐃᖅᑐᐃᔾᔪᑏᑦ ᖃᓄᐃᓕᕙᓪᓕᐊᒻᒪᖔᖅ ᑕᒪᓐᓇ ᐱᓕᕆᓂᐅᔪᖅ. 

 

ᒐᕙᒪᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᓚᐅᕐᒥᒻᒪᑦ ᐃᓚᖓᒎᖅ ᑖᒃᓱᒪ 

ᐱᓕᕆᕕᐅᔫᑉ ᓯᕗᓪᓕᐅᑎᑕᖏᑕ ᑕᒪᓐᓇᐅᒻᒪᑦ “ᕿᒥᕐᕈᔭᐅᑎᑦᑎᓂᖅ ᐅᓪᓗᒥ ᖃᓄᐃᓕᖓᓕᕐᒪᖔᑕ ᒐᕙᒪᒃᑯᑦ 

ᐱᓕᕆᕕᖏᑦ ᐊᖏᔪᖅᑳᖃᕐᕕᐅᑉ ᓯᓚᑖᓄᑦ ᓯᐊᒻᒪᑦᑕᐅᓯᒪᔪᑦ … ᐊᒻᒪᓗ ᐱᕙᓪᓕᐊᑎᑦᑎᓂᖅ 

ᓄᑖᕈᕆᐊᖅᑕᐅᓯᒪᔪᒥᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᓯᐊᒻᒪᒃᓯᓂᕐᒧᑦ ᐸᕐᓇᐅᑎᒥᑦ ᐃᑲᔪᖅᑕᐅᓗᑎᒃ 

ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᓄᑦ.”  

 

ᑲᑎᒪᔨᕋᓛᑦ ᖃᐅᔨᒻᒪᑕ ᐊᒥᓱᑲᓪᓚᐃᑦ ᓱᓕ ᒐᕙᒪᒃᑯᑦ ᐱᓕᕆᕕᖏᑦ ᓱᓕ ᐊᒃᓱᑲᓪᓛᓗᒃ ᐱᔭᕆᐊᑐᔪᖅᓯᐅᕐᒪᑕ 

ᐃᓐᓄᒃᓯᒐᓱᐊᖅᑐᑎᒃ ᐊᒃᓱᐊᓗᒃ ᐊᔪᓐᖏᔾᔪᑎᖃᕆᐊᓕᓐᓂᒃ ᐃᖅᑲᓇᐃᔮᓂᒃ ᓄᓇᓕᓐᓂ ᓯᐊᒻᒪᒃᕕᐅᓯᒪᔪᓂ. 

ᑲᑎᒪᔨᕋᓛᑦ ᐱᒪᕆᐅᓱᒋᑦᑎᒻᒥᔪᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ ᓯᐊᒻᒪᐃᕕᐅᓯᒪᔪᓂᒃ ᕿᒥᕐᕈᓂᕐᒥᑦ 

ᑲᑐᔾᔨᖃᑎᖃᖅᑐᑎᒃ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᓂᒃ ᐱᕙᓪᓕᐊᑎᑦᑎᓪᓗᑎᒃ ᓄᑖᕐᒥᑦ 

“ᐊᓯᔾᔨᖅᑕᕈᓐᓇᖅᑐᒥᑦ/ᐊᓪᓚᕝᕕᐅᑉ ᓯᓚᑖᓂ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥᑦ.  

 

ᐃᓗᓕᖓ ᓈᓴᐅᑎᓕᒃ 8 ᓄᓇᕗᒻᒥ ᑭᓪᓕᓯᓂᐊᕐᓂᕐᒧᑦ ᐱᖁᔭᖓᓂ ᐱᒋᐊᖃᖅᑎᑎᒻᒪᑦ ᑭᓪᓕᓯᓂᐊᖅᑎᒃᑯᑦ 

ᐊᓪᓚᕝᕕᖓᑕ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᖏᓐᓂᒃ ᓴᖅᑭᖅᓯᖃᑦᑕᕆᐊᖃᕐᒪᑦ ᒪᓕᒐᓕᐅᕐᕕᒻᒧᑦ. ᑕᐃᒃᑯᐊ 

2018-2019-ᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 6, 2019-ᒥ. 

ᑕᐃᒃᑯᐊᓗ 2019-2020, 2020-2021, ᐊᒻᒪᓗ 2021-2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᓱᓕ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ. ᑲᑎᒪᔨᕋᓛᑦ ᖃᐅᔨᒻᒥᔪᑦ ᓱᓕ ᐊᒥᓱᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᒻᒪᑕ ᒐᕙᒪᒃᑯᑦ ᓯᐊᒻᒪᒃᓯᕕᒋᓯᒪᔭᖓᓂ ᐸᓐᓂᖅᑑᒥ. 

 

ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᒻᒪᑕ ᓯᑎᐱᕆ 26-27, 2022-ᒥ, ᐱᔾᔪᑎᖃᖅᑐᑎᒃ 2020-2021 

ᐊᒻᒪᓗ 2021-2022 ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔫᑉ. ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2023-2024-ᒧᑦ 

ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒪᑕ ᑕᐃᒃᑯᐊᒎᖅ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᑕᑯᔪᓐᓇᐅᑎᓄᑦ ᑐᑭᓯᐅᒪᔾᔪᑎᓂᒃ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ ᐊᒥᓱᕈᕆᐊᕐᓂᐊᖅᑐᒋᔭᐅᒻᒪᑕ $293,000-ᓂᒃ 2022-2023 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᐅᖓ $781,000-ᓄᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑕᒪᓐᓇ 

ᐊᖏᓪᓕᒋᐊᕆᓂᐅᒻᒪᑦ 166.6%-ᒥᒃ. ᐃᖅᑲᓇᐃᔮᑦ ᐊᒥᓱᕈᕆᐊᕐᓂᐊᖅᑐᒋᔭᑦ 2.0-ᒥᑦ ᑕᒪᐅᖓ 5.0-ᓄᑦ 2023-

2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᒫᑦᓯ 25, 2022, ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕋᖅᑐᑎᒃ “ᓄᓇᕗᒻᒥ ᑲᑐᔾᔨᖃᑎᒌᓐᓂᐊᕐᓂᕋᕐᓂᕐᒧᑦ ᓇᓗᓇᐃᖅᓯᔾᔪᑎᒥᑦ.” ᑖᒃᓱᒪ ᐱᓕᕆᕕᐅᔫᑉ 

ᑎᑎᕋᕆᐊᓐᖓᐅᑎᖏᑦ 2022-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᓂᕐᒪᑦ “ᑐᑭᒧᐊᑦᑎᑦᑎᓂᖅ 

ᐱᕙᓪᓕᐊᑎᑕᐅᓂᖓᓂᒃ ᒐᕙᒪᓕᒫᒧᑦ ᑐᕌᖓᔪᖅ ᐃᖅᑲᓇᐃᔮᖑᒋᐊᓕᓐᓄᑦ ᐸᕐᓇᐅᑎᒥᒃ 

ᐊᑐᓕᖅᑎᑦᑎᒍᑕᐅᒐᔭᖅᑐᒥᒃ ᑲᔾᔭᐅᔪᓂᒃ ᓯᕗᓪᓕᐅᖁᔭᐅᓯᒪᔪᓂᒃ ᒪᓕᓪᓗᑎᒃ ᓇᓗᓇᐃᖅᑐᖅᑕᐅᓯᒪᔪᓂᒃ 

ᑲᑐᔾᔨᖃᑎᒌᓐᓂᐊᕐᓂᕋᕐᓂᕐᒧᑦ ᐊᖏᖃᑎᒌᒍᑎᖓᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓄᑦ.”  

 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑕᑯᓛᕐᓂᕐᒥᓄᑦ ᑲᑐᔾᔨᖃᑎᒌᓐᓂᐊᕐᓂᕐᒧᑦ ᓇᓗᓇᐃᖅᑐᐃᔾᔪᑎᒥᒃ ᐊᒻᒪᓗ ᑖᒃᓱᒧᖓ 

ᒪᓕᑦᑐᓂᒃ ᐃᖅᑲᓇᐃᔮᖑᒋᐊᓖᑦ ᐸᕐᓇᐅᑎᖓᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᓂᒃ. ᑖᒃᓱᒪ ᐱᓕᕆᕕᐅᔫᑉ 

ᑎᑎᕋᕆᐊᓐᖓᐅᑎᖏᑦ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ 

“ᑐᑭᒧᐊᑦᑎᑦᑎᕙᒻᒪᑦᒎᖅ ᐃᓚᐅᖃᑦᑕᖅᑐᑎᓪᓗ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᑕ ᑲᑎᒪᓂᖏᓐᓂᒃ.” 

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑕ ᓄᕕᐱᕆ 5, 2019-ᒥ. ᐱᔾᔪᑎᒋᓪᓗᒍ ᑖᒃᑯᐊ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᓴᖅᑭᖅᓯᒐᔪᐃᒻᒪᑕ, ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᓇᓗᓇᐃᖅᑐᐃᖃᑦᑕᖁᔭᐅᓪᓗᓂ 

ᖃᓄᐃᓕᕙᓪᓕᐊᓂᖏᓐᓂᒃ ᒪᓕᒐᓕᐅᕐᕕᒻᒧᑦ ᐅᖃᐅᓯᖃᖅᑐᓂᒃ ᖃᓄᖅ ᐱᓕᕆᓐᓂᕐᒪᖔᑕ ᑭᓱᓂᓪᓗ 

ᐱᒋᐊᖅᑎᑎᓐᓂᕐᒪᖔᑕ. 

 

ᐋᒡᒌᓯ 15, 2019-ᒥ, ᑲᓇᑕᐅᑉ ᒐᕙᒪᖓ, ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ 

ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖃᑎᒌᓐᓂᕋᖅᑐᑎᒃ ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ ᐊᐅᓪᓛᖅᓯᓂᕐᒧᑦ ᑐᑭᖏᓐᓂᒃ 

ᐊᖏᖃᑎᒌᒍᑎᒥᒃ. ᑕᐃᓐᓇ ᑐᓴᖅᑕᐅᑎᑦᑎᔾᔪᑎ ᓇᓗᓇᐃᖅᓯᓚᐅᖅᑐᖅ “... ᑭᖑᓪᓕᖅ ᐊᓪᓗᕆᐊᕐᓂᖅ 

ᑭᖑᓪᓕᖅᐹᒥᒃ ᐊᖏᖃᑎᒋᖑᑎᒥᒃ ᐊᑎᓕᐅᕐᓂᐅᒐᔭᕐᒪ, ᑕᐃᓐᓇᓗ ᓂᕆᐅᒋᔭᐅᓪᓗᓂ ᐃᓗᐊᓂ ᐊᕐᕌᒍᓂ ᑕᓪᓕᒪᓂᒃ 

ᐊᒡᒋᖅᑐᓂᒃ. ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᒃ ᑕᖅᑲᐅᖓ ᑭᒃᑯᓕᒫᓄᑦ ᓇᓗᓇᐃᖅᓯᖁᔭᐅᓪᓗᑎᒃ 

ᖃᑦᓯᓚᑦᑖᑦ ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᑦ ᑕᑯᓐᓇᑕᐅᒻᒪᖔᑕ ᐊᐅᓪᓛᖅᑕᐅᓛᕐᓗᑎᒃ ᓄᓇᕗᑦ ᒐᕙᒪᖓᓄᑦ 

ᐃᓚᓕᐅᑎᓗᑎᒃ ᐃᓚᒋᔭᐅᓗᓂ ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ ᐊᐅᓪᓛᖅᓯᓕᖅᑲᑕ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ 

ᐃᓚᖓᒎᖅ ᓯᕗᓪᓕᐅᖃᑕᐅᑏᓐᓇᖅᑕᖏᓐᓄᑦ ᑕᒪᓐᓇᐅᒻᒪᑦ “ᑲᔪᓯᓂᖅ ᐃᓚᐅᓪᓚᕆᖃᑦᑕᓂᕐᒥᑦ ᐊᑐᓕᖅᑎᑦᑎᓂᕐᒧᑦ 

ᑲᑎᒪᔨᕋᓛᖑᔪᓄᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᖏᓐᓄᑦ ᐊᖏᖃᑎᒌᒍᑎᒥ ᐊᒻᒪᓗ ᐄᔪ ᐃᒪᕐᒥᐅᑕᐃᑦ ᐱᓪᓗᒋᑦ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᑦ, ᐊᒻᒪᓗ ᐱᔭᕇᖅᑕᐅᒐᓱᓐᓂᖏᓐᓄᑦ ᑎᐊᓂᓱᓖᓐ ᐃᖅᑭᓖᑦ ᓄᓇᑖᒥᓂᖏᑦ 

ᖃᓕᕇᑦᑐᑦ ᑭᕙᓪᓕᕐᒥ, ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖏᑦ, ᐊᒻᒪᓗ ᑭᖑᓂᐊᒍᑦ ᓄᓇᕗᑦ ᐊᖏᖃᑎᒌᒍᑎᖓᑕ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ.”  

 

ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᐳᑦ ᒐᕙᒪᒃᑯᓐᓂᒃ ᖃᓄᐃᓕᕙᓪᓕᐊᓂᖏᓐᓂᒃ ᓇᓗᓇᐃᖅᑐᐃᖃᑦᑕᖁᔨᓪᓗᑎᒃ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᐊᑦᑐᖅᑕᐅᓂᐊᖅᑐᓄᑦ ᓄᓇᓕᓐᓄᑦ ᐱᓪᓗᒋᑦ ᓄᓇᕗᑦ ᑭᓪᓕᖓ ᐊᒻᒪᓗ ᓴᓂᓪᓕᑦᑕ 

ᒐᕙᒪᖃᕐᕕᐅᔪᑦ ᑭᓪᓕᖏᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024-ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ 2023-

2026 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᒐᕙᒪᓕᕆᔨᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᓯᕗᓕᖅᑎ ᐃᖅᑲᓇᐃᔭᖅᑎᑎᓪᓗ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᐅᓕᖅᑐᓂᒃ ᐊᕐᕌᒍᓂᒃ, ᑎᑎᖅᑲᐅᓯᐊᖃᑦᑕᖅᓯᒪᕗᖓ ᓂᕈᐊᖅᑎᒋᔭᕐᓂᒃ ᐃᓱᒫᓘᑎᖃᖅᑐᓂᒃ ᐅᕝᕙᓘᓐᓃᑦ 

ᐃᓱᒫᓘᑎᖃᖅᑐᓂᒃ ᑲᓇᑕᐅᑉ ᓯᓚᑖᓐᓃᓐᖔᖅᑐᓂᒃ ᓄᓇᕗᒻᒥ. ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᕐᒪᑕ ᓴᖅᑭᑦᑎᓪᓗᑎᒃ ᑲᓇᑕᐅᑉ ᓯᓚᑖᓂᓐᖔᖅᑐᓂᒃ ᑎᑎᕋᕐᕕᒻᒥᒃ. 

 

ᖃᐅᔨᒪᔪᖓ ᑕᒪᓐᓇ ᐊᑯᓂᒧᑦ ᐃᑲᔫᑎᖃᕐᓂᐊᕐᒪᑦ ᐃᖃᓗᒻᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ, ᐊᒻᒪᓗ 

ᐊᖏᓪᓕᒋᐊᕐᓗᒍ ᓄᓇᕗᑦ ᒐᕙᒪᒃᑯᖏᑕ ᐱᔪᓐᓇᕐᓂᖓᑦ ᑲᔪᖏᕐᓴᐃᓂᕐᒥᒃ ᐊᒻᒪᓗ ᐱᓯᒪᑦᑎᓂᕐᒥᒃ ᑲᓇᑕᐅᑉ 

ᓯᓚᑖᓂᒃ ᐃᖅᑲᓇᐃᔭᖅᑎᓂᒃ ᐃᑲᔪᕐᓂᐊᕐᓗᑎᒃ ᐱᔪᓐᓇᕐᓂᑦᑎᓐᓄᑦ. ᐄ, ᑕᒪᓐᓇ ᐅᖃᐅᓯᕆᓂᐊᖅᑰᖅᑕᕗᑦ ᑲᓇᑕᐅᑉ 

ᓯᓚᑖᓂᓐᖔᖅᑐᑦ ᑎᑎᕋᕐᕕᖓᑕ ᒥᒃᓵᓄᑦ, ᑭᓯᐊᓂ ᐱᒋᐊᕈᑎᖃᕈᒪᔪᖓ ᑕᒪᓐᓇ ᐅᖃᐅᓯᕆᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓐᓂᕆᕚ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ.   

 

ᐅᖃᐅᓯᐅᖃᑦᑕᖅᓯᒪᔪᒻᒪᕆᐅᒻᒪᑦ ᐆᒻᒪᖅᑯᑎᓕᕆᓂᖅ ᒫᓐᓇᒫᖑᓚᐅᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ 

ᐱᓕᕆᐊᖓ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒧᑦ ᐊᑭᐅᔪᑦ ᐋᖅᑭᑦᑕᐅᑎᓪᓗᒋᑦ, ᒥᓂᔅᑕ ᐱᓕᕆᐊᖃᖅᑐᖅ ᑐᓂᓯᕙᑉᐳᖅ ᐆᒻᒪᖅᑯᑎᓕᕆᓂᕐᒧᑦ 

ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᕿᒥᕐᕈᑦᑎᐊᖅᐸᑦᑐᑎᒃ ᐊᒻᒪ ᐅᖃᐅᔾᔨᒋᐊᖅᐸᑦᑐᑎᒃ ᐅᖃᐅᔾᔨᒋᐊᖅᐸᑦᑐᑎᒃ 

ᒪᓕᑦᑕᐅᖏᓐᓇᖃᑦᑕᓐᖏᑦᑐᓂᒃ. 

 

ᖃᐅᔨᓴᖅᑎᓪᓗᖓ ᐊᓯᖏᓐᓂᒃ ᓄᓇᓖᑦ ᐊᕕᑦᑐᖅᓯᒪᔪᓂ ᖃᐅᔨᓚᐅᖅᐳᖓ ᐊᒥᓲᓂᖅᓴᐃᑦ ᓄᓇᓖᑦ ᑲᓇᑕᒥ 

ᒪᓕᒐᖅᑎᒍᑦ ᑎᒥᖃᕐᒪᑕ ᐱᓕᕆᐊᖃᕐᓂᐊᖅᑐᓂᒃ ᐆᒻᒪᖅᑯᑎᓕᕆᓂᕐᒧᑦ. ᑭᓯᐊᓂᓕ, ᓄᓇᕗᒻᒥ, ᐱᑕᖃᖏᓇᑦᑕ 

ᒪᓕᒐᖅᑎᒍᑦ ᑎᒥᒥᒃ, ᐅᖃᐅᔾᔨᒋᐊᖅᑎᓂᒃ ᑎᒥᖃᑦᑐᒍᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᓯᕗᓕᖅᑎᒧᑦ, ᐊᖓᔪᖅᑳᖓ ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓱᒻᒪᐅᒻᒪᖔᖅ ᓄᓇᕗᑦ ᑕᐃᒪᓐᓇ ᐋᖅᑭᒃᑕᐅᓚᐅᖅᐸ? ᖃᓄᐃᒻᒪᑦ ᐋᖅᑮᓚᐅᖅᐱᑕ ᐅᖃᐅᔾᔨᒋᐊᖅᑎᓂᒃ ᑎᒥᐅᔪᓂᒃ, 

ᑖᒃᑯᐊᖑᓐᖏᖔᖅᑐᑎᒃ ᐆᒻᒪᖅᑯᑎᓕᕆᓂᕐᒧᑦ ᑎᒥᐅᔪᑦ ᐃᓱᒪᓕᐅᕈᓐᓇᖅᑎᑕᐅᕙᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᔅᑕ ᓚᐃᑦᓯᑑᓐ 

ᐊᐱᕆᑦᑎᐊᕋᕕᑦ ᑕᐃᒫᒃ. ᑐᑭᓯᑦᑎᐊᕋᑖᓐᖏᑕᕋ ᒫᓐᓇᕈᓗᒃ ᑐᓴᖅᑕᐅᑎᑦᑎᓚᐅᕋᒪ ᑕᐃᒃᑯᓂᖓ ᑲᑎᒪᔨᓂᒃ 

ᐅᖃᐅᔾᔨᒋᐊᖅᑎᓂᒃ ᒫᓐᓇ ᒥᓂᔅᑕ ᑯᓱᒐᖅ ᐊᑕᑲᐃᓐᓇᑎᓪᓗᒍ ᖁᓪᓕᒃᑯᓐᓂ ᑎᒍᒥᐊᖅᓯᑲᐃᓐᓇᕋᒪ. 

ᑖᔅᓱᒥᖓᔅᓴᐃᓐᓇᖅ ᑎᒍᒥᐊᖅᑐᖃᕆᐊᖃᖏᒻᒪᒡᒎᖅ ᐃᔅᓯᕙᐅᑕᖅ ᖃᓄᐃᔅᓴᖏᑉᐸᑦ ᑲᓐᓇ ᒥᓂᔅᑑᖃᑎᒐ 

ᑭᐅᔪᓐᓇᐸᓪᓚᐃᔪᖅ.  

 

ᐄ, ᐅᐱᒋᒻᒥᔭᒃᑲᑦᑕᐅᖅ ᑕᐃᒃᑯᐊ URRC-ᑯᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ. ᐃᓄᒻᒥᑦ 

ᐃᔅᓯᕙᐅᑕᖃᕆᐅᕐᖓᑕ ᒫᓂᑲ ᐃᐊᓪᒥᒃ ᐅᕙᓂ ᖃᐅᔨᒪᔭᐅᑦᑎᐊᕐᒥᔪᒥᑦ. ᑖᓐᓇ ᑭᐅᔾᔪᑎᒐ, ᒥᓂᔅᑕᒧᑦ ᑭᐅᔭᐅᑉᐸᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᒥᓂᔅᑕᖓᓐᓄᑦ. ᐃᓚᖓ ᒪᑯᐊ ᖃᐅᔨᒪᑦᑎᐊᕈᑏᑦ ᐅᕙᒍᑦ 

ᐊᓪᓚᕝᕕᖏᑎᒎᖅᑑᒐᓗᐊᑦ ᑭᓯᐊᓂ ᒥᓂᔅᑕᒧᑦ, ᒥᓂᔅᑕ ᑯᓱᒐᕐᒧᖔᖅ ᑭᐅᔭᐅᖔᖁᔭᕋ. ᖃᓄᐃᔅᓴᖏᒃᑯᕕᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᒡᒍᓇᖅᑑᒍᓗᐊᖅ 

ᖃᐅᔨᒪᖏᑦᑐᖓ ᓱᒻᒪᑦ ᑕᐃᒫᒃ ᐋᖅᑭᑕᐅᓐᓂᕐᒪᖔᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᐃᒫᒃ 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᕋᑖᖅᑕᑎᑐᑦ ᓱᒻᒪᑦ ᐋᖅᑭᑕᐅᓐᓂᖏᒻᒪᖔᖅ ᖃᐅᔨᒪᓐᖏᑕᕋ. ᐅᐊᑦᑎᐊᕈᕐᓂᓴᖅ ᐊᓂᒍᖅᓯᒪᔪᖅ, ᑕᐃᒫᒃ 

ᓱᒻᒪᓪᓗ ᐋᖅᑭᑕᐅᓚᐅᖅᓯᒪᓐᓂᕐᒪᖔᖅ ᖃᐅᔨᒪᖏᑦᑐᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᓂᒍᖅᓯᒪᔪᓂᒃ, ᑲᑎᒪᓂᐅᖏᑦᑐᒥᒃ 

ᓯᐊᒻᒪᕝᕕᐅᓯᒪᔪᐃᑦ ᓄᓇᓖᑦ ᐊᓯᐊᓂᒃ ᐃᖅᑲᓇᐃᔮᒥᒃ ᑕᐃᑯᖓ ᐊᐅᓪᓚᖅᓯᔪᖃᕐᓂᐊᖃᑦᑕᔪᒻᒪᑦ 

ᐊᑭᓕᐅᑎᒋᔭᐅᓐᖑᐊᖅᑐᒥᒃ ᐲᖅᑕᐅᔪᖃᖅᑎᓪᓗᒍ ᐃᖅᑲᓇᐃᔮᒥᒃ. ᓄᓇᕘᑉ ᒐᕙᒪᖓ, ᒪᓕᒐᖅᑎᒎᕙᓪᓚᐃᔪᕐᖑᓇ, 

ᒪᓕᒐᖅᑎᒎᕙᓪᓚᐃᔪᖅ ᒪᓕᒐᕋᓛᑎᒍᓪᓘᓐᓃᑦ ᐊᑐᐊᒐᖅᑎᒍᑦ 60/40-ᐅᑎᑕᐅᒐᓱᔅᓯᒪᒻᒪᑕ ᐊᖏᔪᖅᑳᖃᕐᕕᒻᒦᑦᑐᐃᑦ 

ᐊᒻᒪᓗ ᓯᐊᒻᒪᐃᕕᐅᓯᒪᕕᒻᒦᑦᑐᐃᑦ. 

 

ᒥᓂᔅᑕ ᓇᓗᓇᐃᖅᓯᖁᔭᕋᓗᐊᕋ, 1, ᑖᓐᓇ ᐊᑐᐊᒐᖅ ᐊᓯᓐᓃᒋᐊᖃᕐᓂᖅ ᐃᖅᑲᓇᐃᔮᓂᒃ ᐊᐅᓪᓛᖅᑕᐅᔪᖃᖅᑲᑦ 

ᑕᐃᒪᐃᓕᖓᒻᒪᖔᑦ ᓱᓕ. ᐊᒻᒪᓗᑦᑕᐅᖅ 2, ᓇᒦᓖᖅᑭᑕ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖏᔪᖅᑳᖃᕐᕕᒻᒥ 

ᖃᑦᑎᐅᒻᒪᖔᑕ ᐊᒻᒪᓗ ᓄᓇᕘᑉ ᓄᓇᓕᖏᑦᑕ ᐊᓯᐊᓂᒃ ᓄᓇᓕᖏᓐᓂᒃ ᖃᑦᑎᐅᓂᖏᓐᓂᒃ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. (ᑐᓵᔨᑎᒍᑦ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᐊᐱᖅᑯᑎᑦᑎᐊᕚᓗᒻᒥᒃ. ᑐᑭᓯᓯᒪᔪᐃᓐᓇᐅᕙᓪᓚᐃᔪᒍᑦ ᐅᕙᓂᓗ ᑐᓵᖃᑦᑕᖅᑐᑕ ᐱᒻᒪᕆᐅᓂᖓᓂᒃ 

ᐃᖅᑲᓇᐃᔮᒥᒃ ᓴᖅᑭᖅᑎᕆᓂᐅᑉ.  

 

ᐊᕐᕌᒍᒋᓕᖅᑕᑦᑎᓐᓂ, ᑕᐃᒪ ᐊᖏᕈᔅᓯᐅᒃ ᑖᒃᑯᐊ ᑮᓇᐅᔭᑦ ᕿᒥᕐᕈᐊᑦᑎᐊᕈᒪᒐᑦᑕ ᖃᓄᖅ ᐱᓕᕆᕕᖏᓐᓂᒃ 

ᓯᐊᒻᒪᐃᓯᒪᓂᖅ ᑕᐅᑦᑐᖃᕈᓐᓇᕐᒪᖔᖅ. ᐃᖅᑲᓇᐃᔭᖅᑐᓕᕆᔨᒃᑯᓪᓗ ᒥᓂᔅᑕᖓᑦ ᕿᒥᕐᕈᖁᓯᒪᔭᕋ. ᖃᓄᕐᓕ 

ᐃᑲᔪᖅᓯᕈᓐᓇᕐᒪᖔᑦᑎᒍᑦ ᐃᖅᑲᓇᐃᔮᑦ ᓴᖅᑭᖅᑕᐅᒍᓐᓇᖅᑐᐃᑦ ᓄᓇᓕᓐᓂ.  

 

ᑖᓐᓇ ᐊᐱᖅᑯᑎ ᐱᓪᓗᒍ, ᐊᐅᓪᓛᖅᑎᕆᓂᖅ ᐸᓐᓂᖅᑑᒥᑦ ᐃᖃᓗᓐᓄᑦ. ᑐᑭᓯᓯᒪᔪᐃᓐᓇᐅᕙᓪᓚᐃᔪᒍᑦ 

ᐱᒻᒪᕆᐅᓂᖏᓐᓂᒃ. ᑭᓪᓕᓯᓂᐊᖅᓯᒪᔪᓂᒃ ᓈᓴᐅᑎᓂᒃ ᖃᐅᔨᒪᖃᑦᑕᕆᐊᖃᕋᑦᑕ. ᐱᓕᕆᐊᔅᓴᓄᑦ 

ᐸᕐᓇᐅᑎᕈᓘᔭᖅᐳᑦ ᑕᐃᒃᑯᓂᖓ ᑐᕚᖃᕆᐊᖃᖅᐸᒻᒪᑕ. ᐊᒻᒪ ᐱᔭᕆᐊᑐᔪᕕᔾᔪᐊᕌᓘᓯᒪᒻᒪᑦ ᐱᒋᐊᓚᐅᖅᑎᓐᓇᖓᓗ 

ᐃᓐᓄᑦᑕᐅᒐᓱᑦᑎᓪᓗᒋᑦ ᑕᐃᒃᑯᐊ ᐃᖅᑲᓇᐃᔮᑦ. 

 

ᐊᓯᖏᓐᓂᒃ ᓇᓖᕌᕋᔅᓴᓂᒃ ᐃᓐᓄᔅᓯᒍᑎᔅᓴᓂᒃ ᖃᐅᔨᓴᕆᐊᖃᖅᓯᒪᒐᑦᑕ. ᐋᖅᑭᒋᐊᖅᑕᐅᔭᕆᐊᖃᓪᓚᕆᓕᓚᐅᕐᖓᑦ. 

ᓴᓐᖏᔪᓂᒃ ᐃᑲᔪᖅᓯᖅᑕᐅᖃᑦᑕᕆᐊᖃᕋᑦᑕ ᑭᓪᓕᓯᓂᐊᖅᑎᐅᔪᓄᑦ. ᑖᓐᓇ ᐱᔾᔪᑎᒋᓪᓗᒍ ᐋᖅᑭᒋᐊᖅᓯᒪᕙᕋ 

ᐱᓕᕆᕕᐅᔪᖅ. ᑖᒃᑯᐊ ᐅᑎᖅᑎᑕᐅᖁᓪᓗᒋᑦ ᐃᖃᓗᓐᓄᑦ ᐱᓕᕆᕕᓕᒫᓄᑦ ᐃᑲᔪᖃᑦᑕᓂᐊᕐᖓᑕ 

ᐃᓪᓗᓕᕆᔨᒃᑯᓘᓐᓃᑦ ᐋᓐᓂᐊᖅᑕᐃᓕᓕᕆᔨᒃᑯᓘᓐᓃᑦ ᐃᑲᔪᖅᑕᐅᖃᑦᑕᕈᓐᓇᓂᐊᕐᖓᑕ.  

 

ᑕᐃᒃᑯᐊ ᒪᓕᑦᑕᕗᑦ ᓱᓕ ᐃᖅᑲᓇᐃᔮᓂᒃ, ᐃᖅᑲᓇᐃᔮᓕᕆᔾᔪᑏᑦ ᒪᓕᒋᐊᖃᖅᐸᑦᑕᕗᑦ ᐊᓯᖏᓐᓂᒃ ᓇᓖᕌᕋᔅᓴᓂᒃ 

ᑕᑯᓐᓈᐸᒃᑲᓗᐊᕐᒥᔪᒍᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ ᐃᖅᑲᓇᐃᔭᖃᑦᑕᕐᓂᖅ ᓴᓐᖏᓕᕆᐊᕈᓐᓇᕐᒪᖔᑦᑎᒍᑦ. ᑕᐃᒃᑯᐊ 

ᐊᑐᐊᒐᐃᑦ ᕿᒥᕐᕈᒐᑦᑎᒍᐃᓛᒃ ᑐᕌᖅᑕᐅᖁᔭᑦᑎᓐᓂᓗ ᑎᑎᖅᑲᓂᒃ ᐅᖃᐅᓯᕆᖃᑦᑕᖅᓯᒪᓪᓗᒋᑦ.  

 

ᑭᐅᒐᓗᐊᖅᑲᕋᖃᐃ ᐊᐱᖅᑯᑎᒋᔭᖓ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᓂᔅᑑᑉ ᑭᐅᔭᐃᓐᓇᐸᓗᒋᕋᑖᖅᑕᖏᑦ. ᒥᓂᔅᑕ ᓱᓕ ᐅᖃᓚᐅᖏᒻᒪᑦ 

ᖃᑦᑎᐅᒻᒪᖔᑕ, ᖃᑦᑎ ᐳᓴᓐᑎᒦᓕᕐᒪᖔᑕ (%) ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐃᖃᓗᓐᓃᑦᑐᑦ ᐊᒻᒪ ᓄᓇᕗᑦ 

ᐃᓗᐊᓂ ᓄᓇᓕᓐᓂ ᐃᖃᓗᐃᑦ ᐊᓯᐊᓂ. ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑖᓐᓇ ᑭᐅᒋᐊᕈᓐᓇᖅᐱᐅᒃ? ᒥᓂᔅᑕ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᑉᐳᖓ ᑭᐅᕋᑖᖏᓐᓇᒃᑯ ᑕᒪᓐᓇ. 

ᑖᒃᑯᐊ ᐸᐃᑉᐹᖁᑎᒃᑲ ᑕᑯᓪᓗᒋᑦ ᑐᓴᕈᒪᔭᖓ ᐱᓯᒪᖏᓐᓇᒃᑯ. ᐃᔅᓯᕙᐅᑖᖅ ᐊᖅᑯᑎᒋᓗᑎᑦ ᑎᑎᖅᑲᒃᑰᕐᓗᒍ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᓂᕆᐅᒋᓂᐊᖅᐸᕗᑦ ᑐᑭᓯᑦᑎᐊᕐᓂᐊᕐᕋᑦᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᓂᔅᑕ ᐅᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕙᓃᑦᑑᒐᓗᐊᖅ, 

ᓯᕗᓕᖅᑎᖃᐃ ᑖᓐᓇ ᐊᐱᖅᑯᑦ ᑭᐅᔭᐅᑎᖔᕈᓐᓇᖅᑲᐅᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕᐅᑉ 

ᐱᓯᒪᕙᓪᓚᐃᒻᒪᒋᑦ ᑖᒃᑯᐊ ᓈᓴᐅᑎᑦ ᑖᔅᓱᒪ ᑭᐅᔾᔪᑎᔅᓴᖏᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᑖᓐᓇ 

ᐅᓂᒃᑳᕆᓂᐊᕐᓂᕋᕋᑖᕋᒃᑯ ᐅᐊᑦᑎᐊᕈᒃᑲᓐᓂᖅ ᑕᕝᕗᖓ ᑲᑎᒪᕐᔪᐊᕐᕕᒻᒧᑦ ᑖᓐᓇ ᒥᓂᔅᑕ ᐱᓯᒪᑉᐸᒍ ᑕᐃᒫᒃ 

ᑭᐅᔪᓐᓇᖅᑕᖓ ᐊᒻᒪᓗ ᐅᑎᕐᕕᖃᖔᕈᓐᓇᕆᓪᓗᖓ ᑎᑎᖅᑲᑎᒍᑦ ᑭᐅᓗᒍ. ᐃᓱᒪᖅᓱᖅᑎᓐᓂᐊᓕᕋᒃᑭᑦ ᐃᔅᓯᕙᐅᑖᖅ, 

ᐅᕙᓃᑦᑑᒐᓗᐊᕐᖏᓛᖑᓇ ᒥᓂᔅᑕ ᑭᐅᔪᓐᓇᖅᑐᖅ ᐅᕝᕙᓘᓐᓃᑦ ᐅᕙᖓ ᑎᑎᖅᑲᖅᑎᒍᑦ ᑭᐅᔪᓐᓇᕆᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᓈᒻᒪᒃᐸ ᔪᐊᔾ? ᑭᐅᔪᓐᓇᖅᑐᕉᖅ ᑎᑎᖅᑲᑎᒍᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᐃᓕᑕᖅᓯᔪᖓᐃᓛᒃ ᐃᓗᓕᖏᓐᓂᒃ ᑐᓴᕈᒪᓲᖑᒐᑦᑕ 

ᐱᐅᓂᖅᓴᖃᐃ ᑭᐅᔭᐅᑉᐸᑦ ᑎᑎᖅᑲᖅᑎᒍᑦ ᑭᐅᑉᐸᒍ. ᑖᓐᓇᓕ ᑐᓴᕋᔅᓴᖅ ᖃᓄᖅ ᑐᑭᓯᔭᕐᓂᑐᐃᓐᓇᖅᑑᔮᖅᑑᒍᓗᐊᖅ 

ᓄᓇᕘᒥ ᖃᓄᐃᓕᖓᓂᖓᓂᒃ.  

 

ᒪᓕᒐᓕᐅᖅᑎᑐᐃᓐᓇᖅᑐᑕ ᐊᑐᕈᒫᕐᓂᐊᖅᑐᓂᒃ ᐊᖏᖅᑕᐅᕙᒃᑲᑦᑕ ᐊᖏᕋᔅᓴᖃᖅᑎᑕᐅᕙᒃᑲᑦᑕ, 

ᑐᕌᖅᑕᓕᐊᕆᓯᒪᔭᖏᓐᓂᒃ ᒪᓕᑦᑎᐊᕋᓗᐊᕐᒪᖔᑕ ᐱᓕᕆᕕᓐᓂ ᓯᐊᒻᒪᐃᓯᒪᓂᕐᒧᑦ ᖃᐅᔨᒪᒋᐊᖃᕋᑦᑕ ᐊᒻᒪᓗ 

ᖃᐅᔨᒪᔪᒍᑦ ᕿᒥᕐᕈᓂᖅᑕᖃᓛᕐᖓᑦ, ᐅᓇᓕ ᑭᐅᔭᕐᓂᖏᑦᑐᐊᓘᖏᑦᑐᖅ. 60/40-ᐅᕚ? ᖃᔅᓯᑦ ᐳᓴᓐᑎᒦᓕᕐᒪᖔᑕ 

ᐊᐱᕆᑐᐃᓐᓇᕋᑖᖅᑐᖓ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. (ᑐᓵᔨᑎᒍᑦ) ᓯᕗᓕᖅᑎ ᓴᕕᑲᑖᖅ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐊᕿᐊᕈᖅ. 

(ᑐᓵᔨᑎᒍᑦ) ᒪᒥᐊᑉᐳᖓ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᐄ, 

ᐊᖏᖃᑎᒋᔭᕋ, ᐱᓕᕆᕕᖓᑕ ᓯᐊᒻᒪᖅᓯᒪᓂᖅ ᐱᒻᒪᕆᐊᓘᒻᒪᑦ ᑕᐃᒫᒃ ᑕᕝᕙ ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂ 

ᐃᓗᓕᓕᒫᖏᑦ ᕿᒥᕐᕈᓂᐊᕐᓂᕋᖅᓯᒪᕙᕗᑦ ᖃᓄᖅ ᐊᐅᓚᑦᑎᐊᕐᒪᖔᖅ ᐊᐅᓚᑦᑎᐊᖅᑳ? ᑭᓱ ᐊᐅᓚᑦᑎᐊᖏᓚᑦ? 

ᓄᓇᓕᕋᓛᓃᓛᒃ ᐱᓗᐊᖅᑐᓂᒃ ᑕᑯᔪᒪᒻᒪᑕᑦᑕᐅᖅ ᑎᒍᔭᔅᓴᕐᓃᑦ ᑖᓐᓇᑦᑕᐅᖅ ᐅᖃᐅᓯᕆᔪᒪᒻᒥᒐᒃᑯ.  

 

ᐊᒻᒪᓗ ᓈᓴᐅᑏᑦ ᑖᒃᑯᐊ ᑐᓂᒍᓐᓇᓂᐊᖅᑕᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓯᒪᑉᐸᒋᑦ ᒫᓐᓇ, ᑭᐅᔪᓐᓇᕐᒥᔭᕋᓗᐊᖓ 

ᑭᓯᐊᓂ ᑎᑎᖅᑲᖅᑎᒍᑦ ᑭᐅᔪᓐᓇᕐᓂᐊᕐᓂᕋᕋᑖᕐᒥᒐᒃᑯ. ᐃᔅᓯᕙᐅᑖᖅ, ᐃᓱᒪᖅᓱᖅᑎᓕᖅᑲᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᕿᒪᑐᐃᓐᓇᑲᐃᓐᓇᓕᕐᓚᒍ. ᑖᓐᓇ 

ᐅᖃᖅᑕᐅᑦᑕᐅᑎᒋᔪᓐᓇᓐᖑᐊᕋᓗᐊᕐᖓᑦ ᐅᓪᓗᒥ.  

ᐃᔅᓯᕙᐅᑖᖅ, ᑕᕝᕙ ᑕᑯᕋᑖᖏᒻᒥᒐᒃᑯ ᒪᑐᐃᖅᓯᒍᑎᖏᓐᓂ ᓄᑖᑦ ᐊᐅᓚᑦᑎᔩᑦ ᑲᑎᔨᕋᓛᖏᑦ ᐊᒻᒪ 

ᑐᕌᖅᑕᐅᖁᔭᖏᓐᓄᑦ ᑎᑎᖅᑲᑦ ᓴᖅᑭᖅᑕᐅᕋᑖᓚᐅᖅᑐᐃᑦ ᐊᒻᒪᑦᑕᐅᖅ ᑲᑎᒪᔨᕋᓛᖑᔪᐃᑦ ᓯᕗᓪᓕᐅᖁᔭᐅᔪᓄᑦ 

ᐊᒻᒪᓗᑦᑕᐅᖅ ᖃᓄᐃᖏᑦᑎᐊᕋᓱᓐᓂᕐᒧᑦ ᐊᒻᒪ ᐊᔾᔨᒌᓐᖏᓕᖅᑎᑦᑎᒐᓱᓐᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ ᑭᓱᓕᕆᔨᐅᓂᐊᕐᒪᖔᑕ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᒥᓂᔅᑕᐃᑦ ᑲᑎᒪᔨᖏᑦᑕ ᑲᑎᒪᔨᕋᓛᑯᓗᖏᑦ, ᑕᓪᓕᒪᐅᓪᓗᑎᒃ ᐅᖃᐅᓯᕆᓯᒪᔭᒃᑲᓗ.  

 

 ᓯᕗᓪᓕᖅᐹᖅ ᓯᕗᓪᓕᐅᔾᔭᐅᓂᖅ ᐸᕐᓇᐃᓂᖅ, ᐸᕐᓇᐃᔩᓪᓗ ᑲᑎᒪᔨᕋᓛᖏᑦ ᐊᒻᒪᓗ ᐱᔭᒃᓴᖅᑖᕆᓯᒪᔭᖏᑦᑕ 

ᐊᑐᓕᖅᑎᑦᑎᓂᖏᓐᓄᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐸᕐᓇᐅᑎᖏᑦᑕ.  

 

 ᑭᖑᓪᓕᖅ ᑲᑎᒪᔨᕋᓛᖏᑦ ᐊᒻᒪᓗ ᐅᑯᐊ ᒪᑭᒪᑦᑎᐊᕈᓐᓇᕐᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᓐᓄᑦ.  

 

 ᓴᓐᖏᓂᕐᓂᒃ ᑎᒍᓯᕙᓪᓕᐊᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᑲᑎᒪᔨᕋᓛᑦ ᐊᒻᒪᓗ 

ᐅᑯᐊ ᐃᓕᓴᕆᐅᖅᓴᖅᑐᑯᓗᖕᓄᑦ ᒍᕋᐃᑦ 12-ᒧᑦ ᐱᓕᒻᒪᒃᓴᕐᓂᕐᓗ ᐃᖅᑲᓇᐃᔭᖅᑎᓂᒡᓗ ᐃᓐᓄᐃᕙᓪᓕᐊᓂᖅ.  

 

 ᑎᓴᒪᖓᑦ ᒪᒥᓴᕐᓂᖅ, ᐃᓐᓇᕈᖅᐸᓪᓕᐊᔪᓪᓗ ᑖᒃᑯᐊ ᑲᑎᒪᔨᕋᓛᑦ ᐃᒻᒥᓃᖃᑦᑕᕐᓂᕐᒧᓪᓗ (ᐃᓅᓯᕐᒥᒃ 

ᑭᐱᓯᖃᑦᑕᖅᑐᑦ) ᐊᒻᒪᓗ ᐃᓐᓇᕐᓄᑦ ᑲᒪᒋᔭᐅᓂᖏᓐᓄᓪᓗ ᑐᕌᖓᓪᓗᑎᒃ. 

 

 ᐊᒻᒪ ᐅᓇ ᑭᖑᓪᓕᖅ, ᐃᒡᓗᓕᕆᓂᖅ ᐱᖁᑎᕐᔪᐊᓕᕆᓂᕐᒧᓪᓗ ᑲᑎᒪᔨᕋᓛᑦ, ᐃᖏᕐᕋᔾᔪᑎᓪᓗ ᐃᒡᓗᓕᕆᓂᕐᓗ.  

 

ᒪᓕᒐᓕᐅᖅᑎ ᐊᐱᕆᕋᑖᕐᒪᑦ ᖃᓄᐃᓕᐅᖃᑦᑕᕐᓂᖏᑦ ᒪᓕᒃᖢᒋᑦ ᖁᕕᐊᓇᖅᑐᖅ ᐃᖃᓗᒃᑑᑦᑎᐊᕐᒦᖦᖢᑕ ᑕᒪᓐᓇ 

ᐅᖃᐅᓯᕆᓚᐅᖅᓯᒪᒐᑦᑎᒍᑦ ᐊᒻᒪᓗ ᐱᕐᔪᐊᖑᔪᖅ ᓵᑖᒃᓴᐅᔪᒃᓴᒫᖑᒐᑦᑕ ᑖᒃᑯᐊ ᐃᓱᒪᒋᓪᓗᒋᑦ, ᒥᓂᔅᑕᐃᑦ 

ᑲᑎᒪᔨᖏᑦᑕ ᑲᑎᒪᔨᕋᓛᑯᓗᖏᓐᓂᒃ ᐋᖅᑭᒃᓱᐃᓚᐅᖅᓯᒪᔪᒍᑦ. 

 

ᐅᓂᒃᑳᕈᓐᓇᖅᐳᖓ ᐱᖓᓱᑦ ᑕᓪᓕᒪᐅᔪᑦ ᑲᑎᒪᔨᕋᓛᑦ ᑲᑎᓚᐅᕐᒪᑕ ᓯᕗᓪᓕᖅᐹᒥᒃ ᑲᑎᒪᓪᓗᑎᒃ ᐊᒻᒪ 

ᑲᔪᓯᒋᐊᖅᑎᓪᓗᑕ, ᓂᕆᐅᑦᑎᐊᖅᐳᖓ ᐱᓕᕆᖃᑕᐅᓛᕆᐊᖓ ᐊᒻᒪ ᐱᓕᕆᖃᑕᐅᖁᓪᓗᒋᑦ ᑕᐃᒃᑯᐊ ᑲᑎᒪᔨᕋᓛᑦ 

ᐋᖅᑮᓪᓚᑦᑖᖅᑐᓂᒃ ᒐᕙᒪᒃᑯᑦ ᖃᓄᐃᓕᐅᕐᓂᐊᕐᒪᖔᑕ, ᑭᓯᐊᓂ ᑲᑎᒪᔨᕋᓛᑎᒍᑦ ᓂᕆᐅᑉᐳᒍᑦ 

ᓴᓐᖏᓕᖅᐹᓪᓕᖅᑎᑦᑎᒋᐊᖓ ᐱᓕᕆᐊᔅᓴᓂᒃ ᐊᑐᓕᖅᑎᑦᑎᓂᕐᒧᑦ ᑲᑐᔾᔨᓗᑕᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᐄ, ᓂᕆᐅᒃᐳᖓ ᑕᒪᒃᑯᐊ 

ᑲᑎᒪᔨᕋᓛᑯᓗᐃᑦ ᖃᓄᐃᓕᐅᖃᑦᑕᕐᒪᖔᖏᑦᑕ ᒥᒃᓵᓄᑦ.  

 

ᐊᒻᒪᓗ ᓯᕗᓕᖅᑎᐅᑉ ᐅᖃᐅᓯᕆᖅᑲᐅᔭᖏᑦ ᓇᓗᓇᐃᖅᑲᐅᔭᖏᓪᓗ ᐅᑎᕐᕕᒋᓗᒋᑦ. ᐱᓇᓱᐊᕈᓯᒐᓴᐅᓕᖅᑐᑦ 

ᒥᓂᔅᑕᐃᑦ ᑐᖏᓕᖏᑦᑕ ᑐᖏᓕᒃᑲᓐᓂᖏᓂᒃᑯᐊ ᐅᖃᐅᓯᕆᓚᐅᕐᒪᒋᑦ, ᐅᕙᖓᓗ ᐃᓚᒋᔭᐅᖃᑕᐅᓪᓗᖓ ᐊᓯᒃᑲᓗ, 

ᑖᒃᑯᐊ ᐃᖅᑲᓇᐃᔮᑦ ᓴᖅᑭᑕᐅᓚᐅᕐᓂᖏᑦ.  

 

ᐅᖃᖅᓯᒪᓪᓗᖓ ᑖᓐᓇ ᓄᑖᖑᖏᒻᒪᑦ ᒥᔅᑕ ᐅᓈᓕᒃᑕᐅᖑᓇ ᐃᓚᒋᔭᐅᖃᑕᐅᓚᐅᖅᓯᒪᖕᒪᑦ. ᒥᓂᔅᑕ ᑐᖏᓕᐊᑕ 

ᐃᑲᔪᖅᑎᐅᓚᐅᖅᖢᓂ, ᑕᐃᒪ ᑐᖏᓕᕆᔭᐅᓕᖅᐳᖅ. ᐃᑲᔫᑎᓕᓪᓚᕇᒃ ᑕᒪᒃᑯᐊ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐃᓱᒫᓘᑎᒋᓪᓗᒍ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᑕᖅᑲᒃᑯᓄᖓ ᑭᓯᐊᓂ ᐊᔾᔨᒌᖏᑦᑐᓂᒃ ᑐᓴᖃᑦᑕᓚᐅᕋᑦᑕ 

ᒥᓂᔅᑕᐃᑦ ᑲᑎᒪᔨᖏᓐᓂᑦ ᓵᑦᑎᓐᓃᑦᑎᓪᓗᒋᑦ. ᐃᓚᖏᓂᒃᑯᐊ ᑮᓇᐅᔭᖃᖅᑎᑕᐅᒃᖤᖅᐳᑦ ᐱᓕᕆᕕᖓᓐᓄᑦ, ᒥᓂᔅᑕ 

ᐃᓚᖓᑦ ᐅᖃᖅᖢᓂ ᐃᓚᒋᔭᐅᖃᑕᐅᔾᔮᖏᑦᑐᕉᖅ ᑕᒪᑐᒪᓂ.  

 

ᐅᓇ ᐊᐱᖅᑯᑎᒋᓗᒍ ᓯᕗᓪᓕᖅᐹᖅ, ᑖᒃᑯᐊ ᓇᑭᑦ ᑮᓇᐅᔭᖃᖅᑎᑕᐅᓂᐊᕐᒪᑕ? ᒐᕙᒪᓕᕆᔨᒃᑯᑎᒎᑦ, ᓯᕗᓕᖅᑎ 

ᑖᓐᓇ ᑕᒪᑐᒥᖓ ᓇᓗᓇᐃᖅᓯᓚᐅᕐᓂᖓ ᐱᓪᓗᒍ ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᓄᖓ 

ᑮᓇᐅᔭᓕᖅᓯᓂᐊᖅ ᐃᖅᑲᓇᐃᔭᖅᑎᑖᕆᓂᐊᕐᒪᔾᔪᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᖁᕕᐊᓇᖅᑐᐊᓗᒃ ᑕᒪᓐᓇ ᐱᒋᐊᖅᑎᒐᑦᑎᒃᑯᑦ ᐊᒻᒪᓗ ᐊᖏᖃᒋᓪᓗᑎᒃ. ᑕᐃᒃᑯᐊ ᐃᖅᑲᓇᐃᔮᑦ 

ᓯᕗᓂᓐᓂ ᐊᑐᖅᑕᐅᖃᑦᑕᖅᓯᒪᖕᒪᑦ ᐃᓚᖓᓪᓗ ᐆᒃᑑᑎᒋᓗᒍ ᑐᖏᓕᕋ ᒫᓐᓇ ᑖᓐᓇ ᑕᐃᒃᑯᑎᒎᓇᖅ 

ᖁᕝᕙᖅᐸᓪᓕᐊᓕᓚᐅᕐᒪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ. ᐊᒻᒪᓗ ᐊᕙᑎᓕᕆᔨᒃᑯᓐᓄᑦ 

ᐃᑲᔪᖅᑎᒋᔭᐅᔪᖅ. 

 

ᐊᔪᖏᑦᑎᐊᖅᑐᑦ ᐃᓄᐃᑦ ᑖᒃᑯᓂᖓ ᐃᓐᓄᐃᕙᓪᓕᐊᔪᑦ, ᐱᔭᕐᓂᖏᑦᑑᒐᓗᐊᖅᑎᓪᓗᒍ ᐃᖅᑲᓇᐃᔮᖅ ᑕᒪᓐᓇ.  

 

ᑕᒪᓐᓇ ᐱᔾᔪᑎᒋᓪᓗᒍ, ᖁᕕᐊᑦᑐᒻᒪᕆᐅᕗᖓ ᑕᑯᒋᐊᖓ ᐅᖃᐅᓯᐅᔪᒥᑦ ᐊᒻᒪ ᐊᔭᐅᖅᓯᒋᐊᕐᓗᖓ ᑕᒪᑐᒥᖓ 

ᓇᓗᓇᓐᖏᑦᑐᖅ ᒥᓂᔅᑕᒃᑰᕐᓗᑕ ᐊᒻᒪ ᐊᑐᕐᓗᑕ ᐃᖅᑲᓇᐃᔭᖅᑐᓕᕆᔨᒃᑯᑦ. 

 

ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᑮᓇᐅᔭᐃᑦ ᐱᔭᐅᖃᑦᑕᖅᑐᑦ ᐃᓗᐊᓂ ᐱᓕᕆᕕᒃᑯᑎᒍᑦ, ᐊᒻᒪᓗ 

ᓂᕈᐊᖅᐸᓪᓕᐊᓂᖅ ᐃᓄᓐᓂᒃ ᓇᓗᓇᓐᖏᑦᑐᖅ ᐅᖃᐅᓯᕆᓚᐅᖅᑕᕋ ᑕᕝᕙᓂ ᑲᑎᒪᕕᒻᒥ, ᑖᒃᑯᑎᒎᓇ ITAs 

ᐅᕝᕙᓘᓐᓃᑦ ᑎᒃᑯᐊᖅᑕᐅᓂᒃᑯᑦ, ᐊᒻᒪᓗ ᐃᓱᒪᔅᓱᖅᑐᑦ ᐱᓕᕆᕕᒃᑯᑦ ᓯᕗᓕᖅᑎᐅᔪᑦ ᒥᓂᔅᑕᓄᑦ ᖃᓄᖅ 

ᓈᒻᒪᒋᒻᒪᖔᒋᑦ ᑕᒪᑐᒧᖓ, ᑭᓯᐊᓂᓕ ᐊᔭᐅᖅᓯᒪᔪᒍᑦ ᓴᖅᑮᓗᑕ ᑖᒃᑯᓂᖓ ᐃᖅᑲᓇᐃᔮᓂᒃ ᖃᐅᔨᒪᓇᑦᑎᐊᖁᓪᓗᒍ 

ᐋᖅᑭᒃᓯᒪᑦᑎᐊᕋᓗᐊᕐᒪᖔᖅ ᐊᑐᓕᖅᑎᑦᑎᑎᓪᓗᑕ ᑲᑐᔾᔨᓚᒥᒃ ᐱᓕᕆᐊᒃᓴᐅᔪᓂᒃ ᖃᐅᔨᒪᔭᑦᑎᓐᓂᒃ 

ᕿᑦᑕᐃᖓᔪᐊᓘᒻᒪᑦ ᐊᒻᒪ ᐊᓯᔾᔨᖅᓴᕋᐃᑦᑑᓪᓗᓂ. 

 

ᐊᒃᓱᕉᑎᒋᓚᐅᕋᑦᑎᒃᑯᑦ ᑖᒃᑯᐊ ᐃᖅᑲᓇᐃᔮᑦ ᓄᐃᖁᓪᓗᒋᑦ, ᑲᑐᔾᔨᓗᑕᓗ ᑕᐃᒃᑯᑎᒎᓈᕆᓪᓗᓂ. ᑕᐃᒃᑯ 

ᐃᖅᑲᓇᐃᔭᖅᑏᑦ ᐃᓛᒃ, ᑖᒃᑯᐊ ᐊᑐᓕᖅᑎᑕᐅᕙᓪᓕᐊᔪᑦ. ᑕᕝᕙᐅᕗᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ ᑖᓐᓇ ᓴᖅᑭᑕᐅᓚᐅᕐᒪᑦ. ᐅᓇᑦᑕᐅᖅ 

ᑮᓇᐅᔭᓕᕆᔨᒃᑯᑦ ᒥᓂᔅᑕ ᓵᑦᑎᓐᓃᑦᑎᓪᓗᒍ ᑕᐃᑯᓂᖓ ᐃᖅᑲᓇᐃᔮᓂᒃ ᓄᐃᑦᑎᓚᐅᕋᑦᑕ ᐊᒻᒪᓗ 

ᑮᓇᐅᔭᓕᕆᔪᓐᓇᑦᑎᐊᖅᑐᒥᒃ ᑭᓯᐊᓂ ᐃᓕᓯᓇᔭᕐᒪᑕ. ᑕᐃᒪ ᖁᕝᕙᓯᒃᑐᓂᒃ ᐃᖅᑲᓇᐃᔮᓕᖕᓂᒃ ᓂᕈᐊᖅᖤᕋᓱᒃᖢᓂ 

ᐱᔭᕐᓂᖏᒻᒪᑦ ᐊᒻᒪ ᐅᓇ ᓴᖅᑮᓐᓇᐅᔭᖅᑐᖅ ᐃᓄᐃᑦ ᑕᐃᒪᓐᓇᑎᒋᑦ ᐱᓕᒻᒪᒃᓯᒪᔪᑦ ᒐᕙᒪᒃᑯᓐᓄᓪᓗ 

ᐃᖅᑲᓇᐃᔭᕈᒪᔪᑦ. ᐊᔪᖏᑦᑎᐊᖅᑐᓂᒃ ᓄᓇᕗᒻᒥ ᐱᑕᖃᐅᕐᒪᑦ, ᓇᒻᒥᓂᕆᔭᐅᓃᒃᑲᓗᕐᐸᒍᑎᒃ ᓇᒻᒥᓂᖅᑲᑐᒦᒍᑎ, 

ᑕᐃᒃᑯᓗ ᐅᖃᐅᓯᕆᔭᕗᑦ ᖃᔅᓰᓐᓇᐅᒻᒪᑦ ᒪᑯᓂᖓ ᐱᑐᐃᓐᓇᐅᖏᑦᑐᓂᒃ ᐱᓕᕆᐊᖃᖃᑦᑕᖅᑐᑦ ᑮᓇᐅᔭᓕᕆᔨᒃᑯᓐᓂ 

ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᖅ. ᐃᓛᒃ, ᐃᓱᒫᓘᑎᒋᖃᑦᑕᕋᒃᑯ ᑕᐃᒪᓐᓇ ᓇᓗᓇᐃᖅᓯᔪᖅᑕᖃᖅᑎᓪᓗᒍ 

ᒪᓕᒐᓕᐅᕐᕕᐅᒃ ᐃᓗᐊᓂ, ᑭᖑᑉᐱᐊᑲᐃᓐᓇᕐᓚᖓ.  

 

ᐃᖅᑲᓇᔭᖅᑐᓕᕆᔩᑦ ᒥᓂᔅᑕᖓ ᓵᑦᑎᓐᓃᖦᖢᓂ ᓯᕗᓂᒃᓴᕗᑦ ᐱᓕᒻᒪᒃᓴᐅᑏᑦ, ᐃᒃᑯᐊ 6-ᖏᓐᓇᑯᓗᐃᑦ 

ᐃᓕᓐᓂᐊᖅᑐᑦ. ᑕᐃᓐᓇ ᖁᕕᐊᓈᓘᒐᓗᐊᕐᒪᑦ ᐊᓪᓗᕆᐊᕈᑎᓪᓚᕆᐅᔪᓐᓇᖅᖢᓂᓗ ᐃᓄᖕᓂᒃ 

ᖁᕝᕙᖅᐸᓪᓕᐊᔪᒪᔪᓂᒃ. ᑕᐃᒃᑯᑎᒎᓇᖅ ᐱᓕᒻᒪᒃᓴᐅᑎᑎᒍᑦ ᐃᓕᓐᓂᐊᕈᑎᑎᒍᓪᓗ, ᐃᓕᓐᓂᐊᕐᓂᕐᓗ ᐊᖅᑯᑎᒋᓗᒋᑦ.  

 

ᐃᓱᒫᓘᑎᒋᒐᒃᑯᓕ ᑐᓴᖅᑎᑦᑎᓪᓚᕆᒃᑳᖓᑦᑕ ᓲᕐᓗ ᕆᐱᒃᑎᒍᑦ, ᑕᐃᒃᑯᐊ ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ 

ᐊᔾᔨᒌᑦᑐᐃᓐᓇᔪᓐᓇᖏᒻᒪᑕ ᐃᖅᑲᓇᐃᔮᖏᑦ ᐊᒻᒪᓗ ᐃᓱᒫᓘᑎᒋᔭᐅᖕᒥᖕᒪᑦ ᒐᕙᒪᓕᕆᔨᓂᖅᑲᐃ 

ᐅᓄᒃᑲᓐᓂᑐᐃᓐᓇᖅᑐᓂᒃ ᐋᖅᑭᒃᓱᐃᕕᑕ ᓴᓇᕐᕈᑎᖃᑦᑎᐊᖏᖦᖢᑎᒡᓗ ᑕᐃᒪᓐᓇ 

ᐃᑲᔪᖅᑎᖃᑦᑎᐊᕐᓗᓂᐅᔭᕆᐊᖃᕐᒪᑕ ᑕᐃᓐᓇ ᐃᓐᓄᐃᓂᐊᖅᑐᖅ ᐊᒻᒪᓗ ᑭᖑᕝᕕᖅᑕᐅᕙᓪᓕᐊᓂᖅ ᑕᒪᓐᓇ 

ᐸᕐᓇᐅᓯᐊᕆᓯᒪᓗᒍ ᐃᓕᕙᓪᓕᐊᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᑐᑦ ᒪᓕᑲᑕᒃᑐᓪᓗ.  

 

ᓲᕐᓗ ᒥᓂᔅᑕᐅᑉ ᑐᖏᓕᐊ ᓄᖅᑲᕐᕕᒋᓂᐊᖅᑕᒥᓂᒃ ᐅᓪᓘᓕᖅᐸᑦ ᑕᐃᓐᓇ ᐃᓇᖏᖅᑎᒋᓇᔭᕐᒪᒍ. ᑕᐃᒫᒃ 

ᐃᓇᖏᖅᑕᐅᕙᓪᓕᐊᓂᕐᒧᑦ ᐸᕐᓇᐅᑎᑕᖃᕆᐊᖃᖅᑐᖅ.  

 

ᐊᒻᒪᓗ ᖃᓄᖅ ᐃᖅᑲᓇᐃᔮᑦ ᐊᖅᑭᒃᓱᖅᓯᒪᓂᐊᕐᒪᖔᑦ ᓇᓗᓇᐃᖅᓯᔪᖅᑕᖃᖅᑎᓪᓗᒍ ᒪᓕᒐᓕᐅᕐᕕᐅᑉ ᐃᓗᐊᓂ 

ᓲᕐᓗ ᓯᕗᓂᒃᓴᕗᑦ ᑭᓇᒃᑯᑦ ᐊᑭᓕᖅᓱᐃᓂᐊᕐᒪᖔᖅ ᑮᓇᐅᔾᔭᒃᓵᖏᓐᓂᒃ ᓲᕐᓗ ᐆᒃᑑᑎᒋᓗᒍ 70%. ᐊᒻᒪᓗ 

ᐊᑭᑦᑐᖅᐸᓪᓕᐊᓗᑎᒃ ᖁᕝᕙᖅᐸᓪᓕᐊᓂᖓ ᒪᓕᒡᓗᒍ. 

 

ᖃᓄᖅ ᑕᒪᒃᑯᐊ ᓴᖅᑭᑕᐅᓂᐊᕐᒪᖔᑦ ᐊᐱᖅᑯᑎᖃᖅᑲᐅᖅᔪᖓ ᐊᔾᔨᒌᓐᖏᑦᑐᓂᒃ ᓂᕆᐅᖕᓂᖃᐅᕐᒪᑕ ᒐᕙᒃᑯᑦ 

ᐱᓕᕆᕝᕕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᖁᕕᐊᓲᑎᒋᒐᒃᑭᑦ 

ᑕᒪᐅᓈᖃᑕᐅᓚᐅᖅᓯᒪᒐᕕᑦ. ᑕᑯᓯᒪᕙᓪᓚᐃᔪᒍᑦ ᑮᓇᐅᔭᓂᒃ ᐊᑐᕋᐃᒐᑦᑕ ᐃᓄᖕᓂᒃ, ᐃᓕᓐᓂᐊᕐᓂᖅ ᐱᑐᐊᕈᕕᐅᒃ, 

ᓴᓐᖏᔪᒥᒃ ᑐᓐᖓᕕᓕᐅᖅᑐᖅ. ᐃᔾᔪᐊᒐᒃᓴᑦᑎᐊᕙᐅᓯᒪᔪᖅ ᐊᒥᓱᓄᑦ ᐃᓄᖕᓄᑦ ᒪᓕᒃᑕᐅᒍᓐᓇᖅᖢᓂ. ᑕᐃᒪᐃᒻᒪᑦ 

ᖁᕕᐊᒋᔪᒪᑐᐃᓐᓇᖅᐸᕋ. ᖃᐅᔨᒪᔪᖓ ᐅᖃᓚᐅᖅᓯᒪᒐᕕᑦ ᑕᕝᕘᓈᖅᓯᒪᓂᕋᖅᖢᑎᑦ ᑭᓯᐊᓂ ᒪᑐᐃᖅᓯᓪᓚᕆᒃᐸᖕᒪᑦ 

ᒪᑐᓂᒃ. 

 

ᑕᒪᓐᓇ ᐃᓱᒪᒋᓪᓗᒍ, ᑕᒪᓐᓇ ᐃᓱᒪᒥᐅᑕᕆᓪᓗᐊᑕᖅᑕᖓ, ᑐᓴᕐᓇᕐᒪᑦ, ᑐᕌᖓᓪᓚᕆᖕᒪᑦ ᐱᓕᕆᕝᕕᐅᔪᓄᑦ ᐊᒻᒪᓗ 

ᑕᒪᒃᑯᐊ ᐱᓕᕆᕝᕕᐅᔪᑦ ᖃᐅᔨᓇᓱᐊᖅᑎᓯᒪᓪᓗᑎᒍ ᖃᓄᖅ ᑕᐅᑦᑐᖃᕋᔭᕐᒪᖔᑦ. ᑕᕝᕙᓂᓕ, ᒪᓕᒐᓕᐅᖅᑎᐅᖃᑎᒃᑲ 

ᑲᑎᒪᑐᐃᓐᓇᖅᑎᓪᓗᑕ, ᐃᓚᖏᑦ ᐱᓕᕆᕕᐅᔪᑦ ᑎᑭᑎᑦᑎᖃᑦᑕᕐᒪᑕ ᕿᒥᕐᕈᓂᐊᖅᑐᒥᒃ ᐊᒻᒪᓗ 

ᐱᓕᕆᐊᖃᓪᓗᐊᑕᕐᓗᑎᒃ ᐱᓕᕆᐊᖑᓇᓱᐊᖅᑐᒥᒃ. ᑕᐃᒪ ᑖᒃᑯᐊ ᐃᓚᖏᑦ ᑐᕌᖓᓂᐊᖅᑐᑦ ᕿᒥᕐᕈᓂᕐᒧᑦ ᓲᕐᓗ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ, ᑖᒃᑯᐊ ᑎᓕᐅᓚᐅᖅᑕᒃᑲ. ᑖᒃᑯᐊ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑕᐃᒪᓐᓇ ᐱᓕᕆᐊᖃᓚᐅᕐᒪᑕ ᑖᒃᑯᐊ ᐱᓕᕆᕕᐅᔪᑦ ᒪᓕᒍᓐᓇᖅᑕᖏᑦ, ᑭᓯᐊᓂ 

ᐃᓱᒪᖅᓲᑎᒋᓪᓚᕆᒃᑕᕗᑦ ᐱᓕᕆᕕᐅᔪᑦ ᐃᓱᒪᓕᐅᕆᐊᖃᓚᐅᕐᒪᑕ ᖃᓄᖅ ᓈᒻᒪᖕᓂᐊᕋᓗᐊᕐᒪᖔᑕ ᑕᕝᕙᓂ 

ᐃᓂᐅᔪᒥᒃ. 

 

ᑐᕌᒐᕆᓪᓗᐊᑕᓚᐅᖅᑕᕗᑦ, ᖃᓄᖅ ᑎᑭᑎᑦᑎᒃᑲᓐᓂᕈᓐᓇᖅᐱᑕ ᐱᓕᕆᔾᔪᑎᒃᓴᓂᒃ? ᐊᒥᓱᐊᖅᑎᖅᖢᑕ 

ᑐᓴᖃᑦᑕᖅᓯᒪᓕᕋᑦᑕ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒃᓱᕈᕐᓇᕐᓂᖓᓂᒃ ᑕᑯᕙᒃᑕᑦᑎᓐᓂᒃ ᐃᖅᑲᓇᐃᔭᖅᑎᑭᒃᓴᖅᑐᓂᒃ 

ᑕᑯᕙᒃᑕᑦᑎᓐᓂᒃ ᒐᕙᒪᒃᑯᓐᓂ, ᐱᓗᐊᖅᑐᒥᒃ ᕿᒥᕐᕈᓪᓗᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᕙᒃᑐᓂᒃ, ᑕᑯᓪᓗᑕ 

ᖃᔅᓰᓐᓇᐅᓗᐊᖅᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ. ᓱᓕᒍᒪ, ᐃᖅᑲᐅᒪᒍᒪ, 38-ᐳᓴᓐᖑᖕᒪᑦ ᓯᕗᓕᖅᑎᖏᑎᒍᑦ. 

ᑖᒃᑯᐊ ᓈᓴᐅᑏᑦ ᑕᑯᓪᓗᒋᑦ ᓇᓗᓇᐃᖅᓯᓚᐅᕐᒪᑕ ᐃᑲᔪᖅᑐᐃᒃᑲᓐᓂᕆᐊᖃᕋᑦᑕ ᐊᒻᒪᓗ ᐱᕕᖃᕐᓂᖅᓴᐅᓗᑕ 

ᐃᓄᐃᑦ ᑕᒪᒃᑯᓂᖓ ᐃᖅᑲᓇᐃᔮᖅᑖᖁᓪᓗᒋᑦ ᐊᒻᒪᓗ ᐊᔪᓐᖏᑦᑎᐊᕐᓗᑎᒃ, ᐊᒻᒪᓗ ᐱᔨᑦᑎᕐᓗᑎᒃ 

ᐊᑐᓕᖅᑎᑦᑎᑎᓪᓗᑕ ᑲᑐᔾᔨᓗᑕᒥᒃ.  

 

ᑕᐃᒪᐃᓐᓂᖓᓄᑦ, ᐊᑭᓕᐅᑎᖏᓯᒍᑦ, ᑕᒪᕐᒥᒃ 14-ᒦᑦᑐᑦ ᐊᑭᓕᖅᓱᖅᑕᐅᓂᖏᑦ ᐊᒻᒪᓗ ᓇᓖᕌᕐᕕᒃᓴᖃᐅᖅᖢᑎᒃ 

ᑖᒃᑯᐊ ᐊᑐᓂ ᒐᕙᒪᒃᑯᑦ ᐱᓕᕆᕝᕕᖏᑦ. 14-ᒥ ᖁᕝᕙᓯᖕᓂᓕᖕᒥᒃ ᐊᑭᓕᖅᓱᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓵᔩᑦ ᐃᓱᒪᒋᓗᒋ ᓇᐃᒡᓕᑎᖅᓯᒪᔪᑯᓗᖕᓂᒃ ᐃᓱᐃᓐᓇᑯᓗᖏᓐᓂᒃ 

ᐅᖃᐅᓯᖃᖃᑦᑕᖏᓪᓗᑎᑦ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᖃᐅᔨᒪᓐᖏᑦᑐᓄᑦ ᐊᔾᔨᒌᓐᖏᑦᑐᓂᒃ ᑮᓇᐅᔾᔭᒃᓴᓂᒃ 

ᑮᓇᐅᔾᔭᒃᓴᖏᓐᓂᒃ, ᑕᐃᒪᓕᖃᐃ ᓯᕗᓕᖅᑎᐅᔪᖅ ᐅᖃᕈᓐᓇᖅᑐᖅ ᑮᓇᐅᔾᔭᒃᓵᖏᓐᓂᒃ 14-ᓂᒃ.  

ᓇᑯᕐᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑏ ᐊᕿᐊᕈᖅ, ᐅᖃᐅᓯᕆᔪᓐᓇᖅᐱᐅᒃ? 

  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᕝᕕᒋᓪᓗᒋᑦ 

ᑐᓵᔨᑦᑎᐊᕙᕐᔪᐊᒻᒪᕆᐊᓗᐃᑦ, ᑕᐃᒪᐃᓐᓇᓱᔾᔮᖏᓚᖓ.  

 

ᑮᓐᓇᐅᔾᔭᒃᓵᖓ 14 ᐱᒋᐊᕈᑎᓂᒃ $143,730ᒥᒃ $205,037ᒧᑦ, ᐊᒻᒪᓗ ᐊᑐᓂ ᑕᐃᒃᑯᐊ ᐃᖅᑲᓇᐃᔮᑦ ᑖᒃᑯᐊ 

ᐊᑯᓐᓂᖏᓐᓂᒃ ᐊᑭᓕᖅᓱᖅᑕᐅᔪᑦ ᒥᓂᔅᑕᐅᑉ ᑐᖏᓕᕆᖕᒪᒍ ᖁᕝᕙᓯᓪᓚᕆᒃᑐᖅ ᑖᓐᓇ ᐃᖅᑲᓇᐃᔮᖅ. ᒥᓂᔅᑕᐃᑦ 

ᑐᖏᓕᖏᑦ ᐃᑲᔪᖅᑎᖏᓐᓂᒃ ᑕᒫᓂ ᐊᑭᓕᖅᓱᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᒐᓗᐊᖅᑐᖓ ᑖᒃᑯᐊ ᒥᓂᔅᑕᐅᑉ ᑐᖏᓕᒃᑲᓐᓂᖏᑦ 

ᓴᖅᑭᑕᐅᖁᓪᓗᒋᑦ ᐊᒻᒪᓗ ᐱᔭᒃᓴᖃᓗᐊᓐᖏᖦᖢᑎᒃ. ᐃᓯᕈᕕᑦ, ᒪᓕᒡᓗᒋᑦ ᓇᓗᓇᐃᔭᖅᓯᒪᓂᖏᑦ, ᐃᖅᑲᓇᐃᔮᒃᓴᓄᑦ 

ᒪᓕᑐᐃᓐᓇᖅᐸᒃᐳᑦ ᐊᕐᕌᒍᓄᑦ ᐱᖓᓱᓄᑦ ᑐᖏᓕᐊᓄᑦ ᐃᑲᔪᖅᑎᖃᖅᖢᑎᒃ ᖃᐅᑕᒫᑦ ᑲᒪᒋᔭᕆᐊᓕᖕᓂᒃ, ᐊᒥᓱᑦ 

ᐅᓂᒃᑳᓕᐊᑦ ᐊᒻᒪᓗ ᐊᒥᓱᑦ ᐱᓕᕆᐊᒃᓴᐃᑦ, ᐊᒻᒪᓗ ᐱᓕᕆᐊᓄᑦ ᓴᖅᑮᓂᕐᒧᑦ, ᐊᒻᒪᓗ 

ᑮᓇᐅᔭᓕᐅᓐᖏᓐᓂᖅᓴᐅᒐᔭᖅᖢᑎᒃ ᑖᒃᑯᓂᖓ ᑐᖏᓕᒃᑲᓐᓂᐅᔪᓂᒃ ᐃᑲᔪᖅᑎᓂᒃ. 

 

ᐃᓱᒪᑐᐃᓐᓇᖅᑐᖓ ᓱᖕᒪᑦ ᓯᕗᓕᖅᑎ ᓂᕈᐊᓚᐅᕐᒪᖔᑦ ᑕᒪᑐᒥᖓ ᐊᑐᕆᐊᒥᒃ ᑖᒃᑯᑎᒎᓇᖅ ᐸᕐᓇᒍᑎᑎᒍᑦ 

ᓇᓗᓇᐃᖅᑕᐅᓯᒪᔪᒥᒃ. ᒥᔅᑕ ᐅᓈᓕᒃ ᖃᓄᐃᒃᓴᖏᑉᐸᑦ, ᐆᒃᑑᑎᒋᓂᐊᖅᐸᕋ. ᐃᓗᐊᓂ ᐱᓕᕆᕕᐊᑕ 

ᐱᓕᕆᖃᑦᑕᖅᓯᒪᔪᑦ, ᑕᑯᒃᓴᐅᑎᑦᑎᓚᐅᖅᑐᖅ ᐱᔪᓐᓇᑦᑎᐊᕐᓂᕐᒥᓂᒃ ᐊᒻᒪᓗ ᐱᔪᓐᓇᕐᓂᕐᒥᓂᒃ ᑕᐃᑯᖓ ᑭᖑᓪᓕᕐᒧᑦ 

ᑲᒪᒋᔭᐅᔭᕆᐊᓕᖕᓄᑦ ᑐᑭᓯᐅᒪᔭᒃᑯᑦ, ᐱᒋᐊᖅᑐᕕᓂᐅᓪᓗᓂ ᐱᒋᐊᓐᖓᕐᓂᖓᓂᒃ. ᐃᖅᑲᓇᐃᔮᖅ 

ᒪᓕᑲᑕᑐᐃᓐᓇᓚᐅᖅᑐᖅ. ᑕᐃᒪᓕ, ᕿᒥᕐᕈᑎᓪᓗᑕ ᐃᓄᐃᑦ ᐱᓕᕆᓂᕆᔭᖏᓐᓂᒃ ᐅᕝᕙᓘᓐᓃᑦ 

ᖃᓄᐃᓕᐅᕆᐊᖃᕐᓂᖏᓐᓂᒃ, ᐃᓱᒫᓘᑎᖃᕋᒪ ᐃᓱᒫᓗᒍᑎᖃᖅᑎᓪᓗᖓ ᐅᖃᐅᓯᖃᖅᑎᓪᓗᑎᑦ ᒥᓂᔅᑕᐃᑦ 

ᑐᖏᓕᖏᑕ ᐃᑲᔪᖅᑎᖏᓐᓂᒃ, ᐱᓗᐊᖅᑐᒥᒃ ᐊᕐᕌᒍᓂ ᐊᒥᓱᑲᓪᓚᐅᔪᓂᒃ, ᐅᒃᐱᕈᓱᒍᓐᓃᖅᓯᒪᖕᒪᑕ ᐊᒻᒪᓗ 

ᐱᓇᓱᐊᖅᖢᑎᒃ ᐱᔨᑦᑎᕈᑎᒥᓂᒃ ᑲᔪᓯᑎᑦᑎᓇᓱᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᓴᖅᑭᑦᑎᒻᒥᖕᒪᒍ ᑖᓐᓇ ᐊᐱᖅᑯᑦ. ᐊᖏᖃᑎᒋᓪᓗᐊᖅᐸᕋ. ᑐᖏᓖᑦ ᐃᑲᔪᖅᑎᖏᑦ, ᐊᐅᓚᑦᓯᔩᑦ, ᐊᖓᔪᖅᑲᐅᑏᑦ, 

ᑲᒪᔩᓪᓗ ᓄᕙᒡᔪᐊᕐᓇᖃᓚᐅᖅᑎᓪᓗᒍ ᐊᑯᓂ ᐱᓕᕆᖃᑦᑕᓚᐅᕐᒪᑕ ᐊᕐᕌᒎᔪᓂᒃ ᒪᕐᕉᖕᓂᒃ, ᑖᒃᑯᐊᖏᓛᒃ 

ᐊᒃᓱᕈᖅᑐᒻᒪᕆᐅᕙᓚᐅᕐᒪᑕ ᐱᓕᕆᔪᒻᒪᕆᐅᕙᓚᐅᕐᒪᑕ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᖁᑎᕗᑦ ᐱᓗᐊᖅᑐᒥᒃ 

ᓄᕙᖕᓇᕐᔪᐊᑉ ᐅᖓᑎᐊᒍᑦ.  

 

ᑖᓐᓇ ᐊᐱᖅᑯᑎᒋᔭᖓᓄᑦ, ᐅᖃᖃᑎᖃᓚᐅᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪᓗ ᕿᒥᕐᕈᓪᓗᑕ 

ᐃᖅᑲᓇᐃᔮᓄᑦ ᓇᓗᓇᐃᕈᑎᓂᒃ ᓇᓗᓇᐃᖅᓯᓪᓗᑕ ᑮᓇᐅᔾᔭᒃᓵᖏᑦ ᓇᒥ ᓈᒻᒪᓛᖑᒐᔭᕐᒪᖔᑦ. 

 

ᑕᐃᒪᓕ ᐊᖅᑯᑎᖃᑦᑎᐊᖅᓯᒪᕗᑦ ᒪᓕᒃᑕᐅᔭᕆᐊᖃᖅᑐᓂᒃ ᑕᐃᑯᖓ ᐃᓂᒧᑦ. ᐅᖃᐅᑎᒋᐊᕈᒪᑐᐃᓐᓇᖅᑕᕋ 

ᒪᓕᒐᓕᐅᖅᑎᐅᔪᖅ, ᐊᒻᒪᓗ ᓱᓕ, ᐅᖃᒃᑲᓐᓂᕈᒪᑐᐃᓐᓇᖅᑐᖓ ᒪᓕᑐᐃᓐᓇᖏᒻᒪᑕ. ᑕᐃᒪᓕ ᑕᐃᒃᑯᐊ ᒥᓂᔅᑕᐃᑦ 

ᑐᖏᓕᖏᑦ, ᐱᓕᕆᐊᒃᓴᖃᓪᓚᕆᖕᓂᐊᖅᑐᑦ ᐃᓚᐅᓪᓚᕆᒡᓗᑎᒃ. ᐊᔾᔨᒌᓐᖏᒻᒪᑕ ᐱᓕᕆᕕᓕᒫᑦ, ᑕᒪᓐᓇ 

ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᐊᒻᒪᓗ ᐱᓕᕆᕕᓕᒫᑦ ᓯᕗᒃᑲᖅᑕᖅᑎᐅᖕᒪᑕ ᐃᓂᒋᔭᖏᓐᓂᒃ ᐱᓕᕆᕕᖏᑕ, 

ᑭᓯᐊᓂᓕ ᐅᖃᐅᑎᒍᒪᑐᐃᓐᓇᖅᑕᕋ ᒪᓕᒐᓕᐅᖅᑎ ᑕᒪᓐᓇ ᒪᓕᑐᐃᓐᓇᖏᒻᒪᑦ. ᑕᒪᓐᓇ 

ᐱᒋᐊᓪᓚᒃᑲᓐᓂᕈᑕᐅᒃᑲᓐᓂᖅᐳᖅ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᕝᕕᓕᒫᓄᑦ ᑕᑯᓐᓇᒃᑲᓐᓂᖁᓪᓗᒋᑦ, 

ᓯᐅᑎᖃᒃᑲᓂᕐᓗᑎᒃ, ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ. 

 

ᐄ, ᐱᔨᔅᓯᖅᑎᑦᑎᐊᕙᖕᓂᒃ ᐃᖅᑲᓇᐃᔭᖅᑎᖃᐅᕋᑦᑕ ᐊᓂᒍᐃᔪᓐᓇᓚᐅᖅᑐᐃᑦ ᓄᕙᒡᔪᐊᕐᓇᖅ 19 ᑕᕝᕙᐅᑎᓪᓗᒍ 

ᐱᓗᐊᖅᑐᒥᒃ. ᑕᑯᕙᓪᓕᐊᖏᓐᓇᕐᓂᐊᖅᖢᑎᒍᓪᓗ ᓯᕗᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᐃᓈᕋᓱᒡᔫᒥᓂᐊᖅᐸᕋ ᐊᐱᖅᑯᑎᕋ.  

 

ᓯᕗᓕᖅᑎ ᐅᓂᒃᑳᕈᓐᓇᖅᐹ ᓄᑖᓂᒃ ᐃᖅᑲᓇᐃᔮᖑᕙᖕᓂᐊᖅᑐᒥᒃ ᓯᕗᓕᖅᑎᐅᑉ ᐊᒡᓚᒡᕕᖓᓂ ᑖᓐᓇ ᐃᓂᐅᔪᖅ 

ᐃᓐᓄᒃᑕᐅᓯᒪᓕᖅᐹ ᐅᕝᕙᓘᓐᓃ ᐋᒃᑲ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎ. ᑕᒃᑯᐊ ᓄᑖᑦ 

ᐃᖅᑲᓇᐃᔮᑦ, ᐊᐅᓚᑦᑎᔩᑦ ᐊᐅᓚᔾᔪᑎᓄᑦ ᑖᒃᑯᐊ ᐃᓐᓄᒍᓐᓇᖅᓯᒪᓕᖅᖢᑎᒍ ᐱᒻᒪᕆᐅᓂᖏᑦ ᐊᒻᒪᓗ 

ᑭᐅᒋᐊᓪᓚᑐᐃᓐᓇᕐᓗᖓ ᐃᓐᓄᒃᓯᒪᓕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕐᓂᐊᕋᓱᒋᓕᕋᓗᐊᕋᒃᑯ ᑲᒪᒋᔭᒃᓴᕆᔭᖓᓂᒃ ᑕᕝᕙᓂ 

ᐃᖅᑲᓇᐃᔮᖑᔪᒥᒃ.  

 

ᒪᓕᒐᓕᐅᕐᕕᒻᒥ ᐃᒃᓯᕙᓕᕌᖓᑦᑕ ᒪᓕᒐᓕᐅᖅᑎᑎᒍᑦ ᐊᖏᕌᖓᑦᑕ ᑮᓇᐅᔭᓂᒃ, ᐃᓚᒋᐊᖅᓯᒍᓐᓇᓐᖏᒃᑲᓗᐊᖅᑐᒍᑦ 

ᑮᓇᐅᔭᓂᒃ ᑭᓯᐊᓂ ᐲᖅᓯᔪᓐᓇᓲᖑᒻᒥᒐᑦᑕ. ᐃᓱᒫᓗᓕᕌᖓᒪ, ᑲᖐᖅᓴᕈᑎᐅᔪᒥᒃ ᐊᒥᓱᐊᖅᑎ ᐅᕙᓂ 

ᓴᖅᑭᖃᑦᑕᖅᓯᒪᓕᕐᒪᑦ ᐃᒡᓗᒥ. ᑮᓇᐅᔭᖅᑐᕈᑎᒃᓴᑦ ᐊᖏᖅᑕᐅᓗᑎᒃ ᐃᖅᑲᓇᐃᔮᓪᓗ ᐊᖏᑦᑕᐅᓪᓗᑎᒃ 

ᑕᐃᒪᓐᓇᕈᓘᔭᖅ. ᑕᐃᒪ ᐊᑐᖅᑕᕗᑦ ᒫᓐᓇ ᑕᑯᑉᓗᒍ, ᐅᖃᖃᑎᖃᑦᓯᐊᕐᓂᖅ ᐱᔭᕆᑐᒻᒪᑦ.  

 

ᕿᒥᕐᕈᑎᓪᓗᑕ ᐊᖏᕐᓂᕐᒥᒃ ᑕᕝᕙᓂ ᑲᑎᒪᕕᒻᒥ, ᓯᕗᓂᐊᒍᑦ ᐃᖅᑲᓇᐃᔮᑦ ᐃᓐᓄᓚᐅᖅᑎᓐᓇᒋᑦ, ᐃᒪᐃᒐᔪᒃᑐᖅ 

ᓯᕗᓂᐊᒍᑦ ᐃᖅᑲᓇᐃᔮᑦ ᖃᐅᔨᓴᖅᑕᐅᓚᐅᖏᑎᓪᓗᒋᑦ. ᑕᐃᒪᐃᒻᒪᑦ, ᑕᒪᓐᓇ ᐅᕙᑦᑎᓐᓄᑦ ᐊᑲᐅᓐᖏᓪᓕᐅᕈᑕᐅᕗᖅ, 

ᐊᐱᕆᔭᐅᒐᑦᑕ ᐊᖏᖁᔭᐅᓪᓗᑕ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐃᖅᑲᓇᐃᔮᔅᓴᒧᑦ, 

ᑮᓇᐅᔭᖃᖅᑎᑕᐅᑐᐃᓐᓇᕆᐊᖃᕋᓗᐊᖅᑐᓂ ᒫᓐᓇᐅᔪᖅ, ᐃᓚᓕᐅᔾᔭᐅᓪᓗᓂ, ᐊᒻᒪ ᐊᖏᓪᓕᒋᐊᖅᑐᑎᒃ ᑮᓇᐅᔭᑎᒍᑦ 

ᐸᕐᓇᐅᑏᑦ ᑐᔅᓯᕋᐅᑎᓄᑦ ᑮᓇᐅᔾᔭᔅᓵᓄᑦ ᐊᒻᒪ ᖁᓛᒍᒃᑲᓐᓂᖅ ᐊᑭᓕᐅᑕᐅᔪᓄᑦ ᐊᒻᒪ ᖁᓛᒍᒃᑲᓐᓂᖅ 

ᐊᑭᓕᐅᑕᐅᔪᓄᑦ. ᑐᑭᓯᔪᖓ ᐊᒥᓲᓂᖅᓴᐃᑦ ᑕᕝᕙᓐᖔᖅᑰᖅᑐᑦ ᓄᑖᒥᑦ ᐋᔩᕐᓂᕐᒧᑦ ᐊᖏᕈᒻᒥ, ᑭᓯᐊᓂ 

ᑮᓇᐅᔭᖅᑕᖃᕐᒪᑦ ᑕᒪᑐᒧᖓ ᐃᖅᑲᓇᐃᔮᒧᑦ ᑮᓇᐅᔭᑎᒍᑦ ᐸᕐᓇᐅᑎᒃᑯᑦ. 

 

ᑕᐃᒪᐃᒻᒪᑦ, ᐃᓱᒫᓘᑎᖃᖅᐳᖓᓕ ᖃᐅᔨᒃᑲᓐᓂᕋᒪ, ᒪᓕᒐᓕᐅᕈᓯᕗᑦ ᐊᒻᒪ ᐊᖏᕈᓯᕗᑦ ᑕᒫᓃᓐᓂᕗᑦ 

ᐱᓕᕆᐊᕆᓪᓗᑎᒍᓗ ᒫᓐᓇᐅᔪᖅ ᐊᖏᕈᑕᐅᒌᖅᓯᒪᓐᖏᒻᒪᑦ; ᑕᒪᓐᓇ ᓈᒻᒪᖏᒻᒪᑦ, ᖃᐅᔨᕗᖓ, ᐅᕙᑦᑎᓐᓄᑦ, 

ᑕᒪᓐᓇ ᐊᖏᕈᑎᒋᒋᐊᖃᖅᑐᑎᒍ. ᐱᓪᓗᒍ ᓱᓕ, ᐃᖃᓗᐃᑦ ᓄᓇᓕᕋᓛᖑᒻᒪᑦ, ᐊᒻᒪ ᑕᕝᕗᖓ ᐃᖅᑲᓇᐃᔮᔅᓴᒧᑦ 

ᓵᖓᔪᓐᓇᖅᑐᑕ.  

 

ᑕᐃᒪ, ᑕᐃᒪᐃᓕᖓᑎᑐᐃᓐᓇᓕᖅᑲᕋ. ᓇᓗᖏᓚᖓ ᒪᓕᒐᓕᐅᖅᑎᐅᖃᑎᒃᑲ ᐊᓯᖏᓐᓂᒃ ᐊᐱᖅᑯᑎᖃᑦᑐᑦ, ᐊᒻᒪᓗ 

ᓂᕆᓯᒪᓪᓗᖓ ᐱᕕᖃᑦᑎᓪᓗᖓ ᑕᕝᕙᓂ ᒪᑉᐱᖅᑐᒐᕐᒥ, ᑭᓯᐊᓂᓕ ᖁᔭᓕᒐᔭᖅᑐᖓ ᖃᓄᐃᑦᑐᒥᒃ ᐅᓂᒃᑳᖅᓯᒪᔪᒥᒃ 

ᓯᕗᓕᖅᑎᒥᒃ ᖃᓄᖅ ᐃᓱᒪᒋᔭᐅᓚᐅᕐᒪᖔᖅ ᐃᓐᓄᑦᑕᐅᓗᓂ ᐃᖅᑲᓇᐃᔮᖅ ᐊᖏᖅᑕᐅᓚᐅᖏᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ, ᑭᐅᒋᐊᕈᖅ? ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᒍ 

ᒪᓕᒐᓕᐅᖅᑎᐅᖃᑎᒪ. ᑕᒪᒃᑯᐊ ᐱᐅᓯᐅᕋᐅᔭᐃᑦ ᒪᓕᑦᑕᐃᓐᓇᕆᕙᑦᑕᕗᑦ, ᖃᓄᐃᑦᑑᓂᖓᓂ. ᐊᒻᒪ ᑮᓇᐅᔭᑦᑎᓐᓂᒃ 

ᓇᓂᓯᓇᓱᑦᑐᑕ ᐱᓕᕆᕕᑦᑎᓐᓂ. 

ᑭᓯᐊᓂ, ᐊᑐᖅᑕᕗᑦ ᒫᓐᓇ. ᑲᑎᒪᔨᐅᖃᑎᓐᓄᑦ ᐃᑲᔪᖅᓱᖅᑕᐅᓪᓗᑕ, ᑲᔪᓯᖁᔨᑉᓗᑕᓗ ᑐᑭᒧᐊᕈᑎᒋᔪᒪᔭᑉᑎᓐᓂ. 

ᑖᒃᑯᐊ ᐱᓕᕆᐊᒃᓴᑦ ᐱᔾᔪᑎᖏᑦ ᐱᒻᒪᕆᐅᖅᑰᕐᒪᑕ.  

 

ᐅᖃᐅᓯᕆᔭᕐᓄᑦ ᐃᒪᐃᒃᑲᓗᐊᖅᑎᓪᓗᒍ; ᒪᓕᓚᐅᖅᑐᒍᑦ ᐃᓘᓇᖏᓐᓂᒃ ᐊᑐᖅᑕᐅᔪᓂᒃ ᐋᖅᑭᒋᐊᖅᓯᓂᕐᒥᒃ ᐊᒻᒪᓗ 

ᓴᖅᑮᓪᓗᑕ ᐱᒻᒪᕆᐅᔪᒥᒃ ᐃᖅᑲᓇᐃᔮᒥᒃ ᐱᓕᕆᐊᖃᑦᑎᓪᓗᑕ. ᑕᒪᓐᓇ ᐃᓱᒪᒋᓪᓗᒍ, ᑖᓐᓇ ᐃᖅᑲᓇᐃᔮᖅ 

ᐱᓕᕆᐊᖃᓪᓗᐊᑕᖃᑦᑕᕐᒪᑦ ᐊᒻᒪᓗ ᐱᒻᒪᕆᐅᔪᓂᒃ ᐱᓕᕆᐊᖃᖅᑐᓂ ᑐᑭᓯᒋᐊᕈᑎᒃᓴᓂᒃ, ᕿᒥᕐᕈᕙᓪᓕᐊᑎᓪᓗᑕ 

ᖃᓄᖅᑑᕈᑎᓂᒃ ᐱᓕᕆᖃᑎᖃᕐᓂᕐᒥᒃ ᐱᓕᕆᖃᑎᑦᑎᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ, ᐅᕝᕙᓘᓐᓃᑦ ᓄᓇᕗᑦ 

ᑐᓐᖓᕕᒃᑯᓐᓂᒃ (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᐊᑐᕋᒪ ᓇᐃᓪᓕᒋᐊᖅᓯᒪᔪᓂᒃ. (ᑐᓵᔨᑎᒍᑦ) ᐊᒻᒪᓗ 

ᐱᓕᕆᖃᑎᒋᔭᕗᑦ, ᒐᕙᒪᑐᖃᒃᑯᑦ, ᐱᒋᐊᖅᐸᓪᓕᐊᑎᓪᓗᑕ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᑲᑐᔾᔨᓗᑕᒥᒃ.  

 

ᑕᐃᒪᓕ, ᕿᒥᕐᕈᓪᓗᒋᑦ ᐊᑐᕋᔅᓴᐃᑦ ᐊᑐᐃᓐᓇᐅᔪᑦ ᓯᕗᓕᖅᑎᐅᑉ ᐊᓪᓚᕝᕕᖓᓂ, ᐱᒻᒪᕆᐅᓱᒋᓚᐅᕋᒃᑯ, ᐊᒻᒪᓗ 

ᐊᖅᑯᑎᖃᑦᑎᐊᓚᐅᖅᑯᒍᑦ ᓴᖅᑮᓇᓱᐊᖅᑐᑕ ᐃᖅᑲᓇᐃᔮᔅᓴᒥᒃ. ᑕᐃᒪᓕ, ᓂᕆᐅᒍᒪᒐᓗᐊᖅᑯᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑮᓇᐅᔭᓂᒃ ᑐᒃᓯᕋᖅᑎᓪᓗᒋᑦ ᐊᐅᓚᑦᓯᔨᒃᑯᓐᓂᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᑕᒪᓐᓇ 

ᑲᔪᓯᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑐ ᓴᕕᑲᑖᖅ, ᐊᑎᖁᑎᓐᓃᓕᕐᒥᒻᒪᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᔪᓯᑐᐃᓐᓇᕐᓗᖓ ᒥᔅᑐ ᕼᐃᒃᔅ ᐅᖃᕋᑖᖅᑖᓄᑦ. 

ᑕᐃᒪᐃᓕᖓᑐᐃᓐᓇᖁᔨᒻᒪᑦ ᐸᕐᓇᐅᑎᑦᓯᓐᓂ, ᑖᓐᓇ ᐊᓪᓚᕝᕕᔅᓯᓐᓄᑦ ᑮᓇᐅᔭᖃᔪᖏᑦᑑᒐᓗᐊᖅ, $169,000 

ᑐᒃᓯᕋᓕᖅᐳᖅ. ᑖᓐᓇ ᐃᖅᑲᓇᐃᔮᖑᔪᖅ ᓯᕗᓕᖅᑎᐅᑉ ᐅᖃᐅᓯᕆᕙᐅᒃ, ᓇᓂᓯᐊᓂᒃᓯᒪᓪᓗᓂᓗ ᑕᕝᕙᓃᑦᑐᑦᓴᒥᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. 

ᑖᓐᓇ ᐊᖏᔪᖅᑲᐅᑎᓄᑦ ᑎᑎᕋᖅᑎ, ᒪᕐᕉᓐᓂᒃ ᐅᖃᐅᓯᖃᖅᑰᕋᑉᑕ ᐊᔾᔨᒌᖏᑦᑑᓐᓂᒃ.  

 

ᐊᐱᖅᑯᑖᓄᓪᓕ, ᑕᐃᒃᑯᐊ ᐃᓂᓪᓚᕆᐊᕈᒪᓚᐅᕋᑦᑎᒍ ᐱᓕᕆᕝᕕᕗᑦ ᓇᐅᒃᑯ ᐃᑲᔪᒃᑐᐃᑲᓐᓂᕈᓐᓇᓂᑦᑎᓐᓂᒃ ᐊᒻᒪᓗ 

ᐃᑲᔪᖅᑐᐃᒐᔭᖅᑐᒥᑦ ᐃᓕᓐᓂᐊᕈᑎᒃᓴᓄᑦ ᑐᖏᓕᐅᔪᓂᒃ.  

 

ᐊᐱᖅᑯᑎᐊᓄᑦ, ᐋᒡᒐ, ᐅᖃᐅᓯᖃᕋᑖᖅᐳᖓᓕ ᐊᓯᐊᓂᒃ. ᕿᓂᖅᐳᖓᓗ ᐅᓄᖅᓯᒋᐊᖁᔨᓪᓗᖓ $169,000ᓂᒃ 

ᐊᖏᔪᖅᑳᑦᓴᒧᑦ ᐊᓪᓚᕝᕕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᓗ ᑖᒃᓱᒧᖓᔅᓴᐃᓐᓇᖅ, ᑖᓐᓇ ᐃᖅᑲᓇᐃᔮᖅ ᓄᑖᖅ ᐊᓯᐊᓅᖅᑕᐅᔪᕕᓂᖅ 

ᑕᕝᕗᓐᖓᖅᑕᒥᓂᐅᓪᓗᓂ. ᓇᓗᓇᐃᔭᕈᑎ ᐃᖅᑲᓇᐃᔮᑦ ᓄᓇᕗᑦ ᑐᓐᖓᕕᒃᑯᓪᓗ ᒐᕙᒪᑐᖃᒃᑯᓪᓗ 

ᐃᖅᑲᓇᐃᔭᖃᑎᖃᖅᐸᓐᓂᐊᕐᓂᖓᓂᒃ, ᑖᒃᑯᐊ ᑖᑉᓱᒪ ᐊᖏᔪᖅᑳᑉ ᐃᖅᑲᓇᐃᔮᕆᖏᒻᒪᒎ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᖅᑕᕋ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐱᔭᔅᓴᕗᑦ ᐊᒥᓲᖃᑦᑕᑎᓪᓗᒋᑦ ᕿᒥᕐᕈᕙᓪᓕᐊᓪᓚᕆᓐᓂᐊᕋᑦᑕ ᓇᐅᒃᑯᒃᑲᓐᓂᖅ 

ᐃᑲᔪᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑕ ᕿᒥᕐᕈᓪᓗᑕ ᑖᒃᑯᐊ ᐱᔭᔅᓴᕗᑦ ᐊᒥᓱᕈᖅᐸᓪᓕᐊᓯᒪᑎᓪᓗᒋᑦ. 

 

ᐅᑭᐅᖅᑕᖅᑐᒥ ᒐᕙᒪᐅᔪᑦ ᓲᕐᓗ ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ ᓇᒻᒥᓂᖅ ᐋᖅᑭᒃᓯᓚᐅᕐᒪᑕ, ᑕᐃᒪᓕ 

ᖃᐅᔨᓇᓱᐊᓕᓚᐅᖅᑐᒍᑦ ᖃᓄᖅ ᒐᕙᒪᐅᔪᑦ ᐋᖅᑭᒃᓯᖃᑦᑕᕐᒪᖔᑕ, ᖃᐅᔨᓇᓱᐊᖅᑐᑕ ᐊᑲᐅᓂᕐᓴᒥᒃ 

ᓇᓂᓯᔪᓐᓇᖏᒻᒪᖔᑦᑕ. ᐸᕐᓇᐃᑎᓪᓗᑕ, ᓇᓗᓇᕈᓐᓃᓚᐅᖅᑐᖅ ᑎᑎᕋᕐᕕᕗᑦ ᐃᑲᔪᕈᓐᓇᕐᓂᖅᓴᐅᓂᖓᓂᒃ, 

ᑕᐃᒪᐃᒻᒪᑦ ᐃᖅᑲᓇᐃᔭᖅᑎᑦ ᕿᒥᕐᕈᖁᓚᐅᖅᐸᒃᑲ ᐊᔾᔨᒌᓐᖏᓐᓂᖏᓐᓂᒃ ᑖᒃᑯᐊ ᐱᖓᓱᑦ ᖃᐅᔨᓇᓱᒡᓗᑕᓗ ᖃᓄᖅ 

ᐊᓯᔾᔨᖅᐸᓪᓕᐊᔪᓐᓇᕐᒪᖔᑦᑕ. 

 

ᐄ, ᑖᓐᓇ ᐅᖃᐅᓯᕆᖅᑲᐅᒻᒥᔭᖓ ᐃᑲᔪᖅᑐᐃᓪᓚᕆᑉᐸᒻᒪᑦ ᐸᕐᓇᐅᑎᑦᑎᓐᓂᒃ, ᑕᐃᒪᐃᒻᒪᑦ ᓄᑖᖅ ᐃᖅᑲᓇᐃᔮᖅ 

ᑲᒪᓪᓗᐊᑕᖅᑐᖅ ᐃᓗᐊᓂ ᐱᓕᕆᐊᑦᑎᓐᓂᒃ, ᐋᖅᑭᑦᑎᕆᓂᕐᒥᒃ ᐃᓚᖏᓐᓂᒃ ᖃᓄᖅᑑᕈᑎᓂᒃ 

ᐃᑲᔪᖅᑐᐃᑦᑎᐊᓂᖅᓴᐅᓂᕐᒧᑦ ᐸᕐᓇᒍᑎᑦᑎᓐᓂᒃ ᐱᓕᕆᐊᓄᑦ ᐊᒻᒪᓗ ᐱᔨᑦᑎᕈᑎᓄᑦ. ᑖᒃᑯᐊ ᐊᔾᔨᒌᓐᖏᒻᒪᑕ 

ᐅᖃᐅᓯᕆᒍᓐᓇᖅᑕᒃᑲ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᑎᑕᐅᑐᐃᓐᓇᕈᒪᒐᓗᐊᖅᐳᖓ, ᒪᑉᐱᒐᖓᓂ 2 

ᓯᕗᓕᖅᑎᐅᑉ ᐊᓪᓚᕝᕕᐊᓂ. ᐊᕐᕌᒍ ᓯᕗᓂᐊᓂ $1,261,000 ᐊᒻᒪ ᑕᒪᑐᒪᓂ ᐊᕐᕌᒍᒥ $1,640,000ᓐᖑᓕᖅᓱᓂ, 

30-ᐳᓴᒥᒃ ᐅᓄᖅᓯᒋᐊᕐᒪᑦ. ᑐᑭᓯᑎᑕᐅᓚᐅᕐᓚᖓ, ᓱᒻᒪᑦ ᓯᑕᒪᐃᓐᓇᕐᓂᒃ ᐃᖅᑲᓇᐃᔭᖅᑎᖁᑎᖃᖅᐸ, $400,000ᒧᑦ 

ᓱᒻᒪᑦ ᐊᑭᑦᑐᕆᐊᖅᑕᖅᐸ ᓯᑕᒪᐃᓐᓇᐅᑎᓪᓗᒋᑦ ᐃᖅᑲᓇᐃᔮᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᐊᐱᕆᒻᒪᑦ. ᐊᓪᓚᕝᕕᒻᒪᑦ 

ᐃᓚᖏᑦ ᖃᓄᖅ ᐊᐅᓚᖃᑦᑕᕐᒪᖔᑉᑕ. ᑖᓐᓇ ᐊᖏᓪᓕᒋᐊᖅᑐᖅ $380,000 ᖃᐅᔨᒪᔭᐅᓂᐊᕐᒪᑦ, ᑕᐃᒫᑎᒋ 

ᐊᖏᓪᓕᒋᐊᖅᓯᒪᔪᖅ.  

 

ᐊᔾᔨᒌᖏᑦᑐᓂᒃ ᐱᔾᔪᑎᖃᖅᖢᓂ, ᑕᓐᓇ ᑮᓇᐅᔭᓕᐅᖅᑕᐅᒍᑎᒋᖃᑦᑕᖅᓯᒪᔭᖏᑦ ᐊᖏᕈᑎ 

ᐊᑎᓕᐅᖅᑕᐅᓚᐅᖅᑎᓪᓗᒍ ᑖᓐᓇ ᐱᔾᔪᑎᒋᔭᐅᖃᓯᐅᑎᓯᓐᓈᖅᑐᖅ. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᐊᖏᕈᑎ ᐱᔾᔪᑎᒋᔭᐅᖃᓯᐅᑎᓯᓐᓈᖅᓱᓂ. ᑖᓐᓇᐅᖦᖤᖅᐳᖅ. ᑕᐃᓐᓇ ᐅᖃᐅᓯᕆᖅᑲᐅᔭᕗᑦ ᐃᖅᑲᓇᐃᔮᖅ ᓄᑖᖅ, 

ᑖᓐᓇ ᐃᓚᐅᖃᓯᐅᑎᓯᓐᓈᖅᓱᓂ. ᐊᒻᒪ ᒥᑭᓪᓕᒋᐊᕆᓪᓗᑎᒃ ᑳᓐᑐᕌᒃᑯᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. 

 

ᕿᒥᕈᑦᑎᐊᕋᑉᑕ, ᑖᓐᓇ $380,000ᒥᒃ ᐊᖏᓪᓕᒋᐊᕆᐊᖃᕐᓂᑦᑎᓐᓂᒃ ᑐᒃᓯᕋᖅᐳᒍᑦ, ᑖᒃᑯᐊ ᐱᔾᔪᑎᒋᓪᓗᓂᒋᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓕᕋᒪ, ᐃᖅᑲᓇᐃᔮᖑᔪᓂ. ᑖᓐᓇ ᐃᖅᑲᓇᐃᔮᖅ ᐊᓯᐊᓅᑦᑕᐅᔪᒻᒪᑦ, 

ᐊᓯᐊᓅᑦᑕᐅᓐᓂᕈᓂ. ᓱᒻᒪᓕ ᓯᕗᓕᖅᑎ ᐅᖃᖅᐸ, ᐃᓚᒋᔭᐅᒻᒪᒡᒎᖅ $380,000 ᐊᑭᑦᑐᕆᐊᕈᑎᐅᔪᖅ ᐃᓗᐊᓂ.  

ᑖᓐᓇ $380,000 ᐊᑭᑦᑐᕆᐊᖅᑑᖅ ᓯᑕᒪᓄᑦ ᑕᓪᓕᒪᓄᓪᓘᕝᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ ᓇᓗᓇᐃᔭᕆᐊᕈᖅ.ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ. ᑖᒃᑯᐊ ᓄᑖᑦ 

ᐃᓚᖃᓯᐅᑎᓗᒋᑦ ᑕᓪᓕᒪᓄᑦ ᐃᖅᑲᓇᐃᔮᓄᑦ ᑐᒃᓯᕋᖅᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᑎᓪᓗᑕ, ᑎᑎᕋᖅᓯᒪᔪᒥᒃ 

ᑕᒻᒪᖅᓯᒪᔪᖃᔪᒻᒪᑦ. ᐅᓇ ᑕᒻᒪᖅᓯᒪᔪᖅ ᐅᕝᕙᓗ ᐲᖅᑕᐅᔪᖃᕐᓂᕐᒪᑦ, ᑕᓪᓕᒪᐅᓂᐊᕐᒪᑕᒎᖅ ᐃᖅᑲᓇᐃᔭᖅᑏᑦ, 

ᓯᑕᐅᒪᐅᖏᓪᓗᑎᒃ. ᖁᔭᓐᓇᒦᒃ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᖅᑕᕋ. ᐄ, ᑖᓐᓇ 

ᑕᓪᓕᒫᓚᖓᒋᐊᖃᖅᑑᒐᓗᐊᖅ. ᑕᓪᓕᒫᓚᖓᓂᖓ ᑎᓴᒫᓚᖓᔪᖅ ᑖᓐᓇ ᐃᓚᖃᓯᐅᑎᓯᓐᓈᕆᐊᓕᒃ ᑕᓪᓕᒪᖓᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᑕᒻᒪᖅᓯᒪᓪᓚᕆᑉᐳᖅ ᑕᕝᕙ. ᑐᑭᓯᒐᔭᕋᓗᐊᖅᑕᕋ, 100-ᓂᒃ 

ᐃᖅᑲᓇᐃᔭᖅᑎᖁᑎᖃᕈᕕᑦ ᐊᑕᐅᓯᕐᒥᒃ ᑕᒻᒪᕐᓗᑎᑦ. ᓯᑕᒪᐃᓐᓇᐅᑎᓪᓗᒋᑦ ᐃᖅᑲᓇᐃᔭᖅᑎᑦ, ᐱᔭᐅᕙᒌᖅᓱᓂᓗ 

ᐃᖅᑲᓇᐃᔭᖅᑎᔅᓴᖅ, ᖃᓄᖅ ᓯᑕᒪᐅᓂᕋᐃᒍᓐᓇᖅᐲᑦ? ᑐᑭᓯᑎᑕᐅᓚᐅᖅᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ ᓇᓗᓇᐃᔭᑦᑎᐊᒃᑲᓐᓂᕈᖅ. ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᕙᕋ ᑖᓐᓇ. ᐅᒡᒍᐊᕆᔭᕗᑦ ᑖᓐᓇ 

ᑕᓪᓕᒫᓚᖓᒋᐊᖃᓚᐅᕋᓗᐊᕐᒪᑦ ᒪᒥᐊᑉᐳᖓ, ᑕᕝᕙᓂ ᓇᓗᓇᐃᖅᓯᒪᒋᐊᖃᕋᓗᐊᕐᒪᑦ ᑕᓪᓕᒪᓄᑦ ᑐᔅᓯᕋᖅᑕᕗᑦ. 

ᓯᕗᓪᓕᖅᐹᒥᒃ ᒪᒥᐊᒍᒪᕗᖓ ᑖᓐᓇ ᑕᐃᒪᐃᓕᖓᓂᖓᓄᑦ. ᑭᓯᐊᓂ ᑐᔅᓯᕋᕋᑦᑕ ᑖᒃᑯᐊ ᑕᓪᓕᒪᓄᑦ ᐱᔾᔪᑎᖃᖅᖢᑕ, 

ᐃᓚᖃᓯᐅᑎᓯᓐᓈᖅᓱᒍ. ᐱᔭᔅᓴᕗᑦ ᑕᐅᑐᒃᖢᑎᒍ ᐸᕐᓇᓪᓚᕆᒐᓱᔅᓯᒪᓚᐅᕋᑦᑕ, ᓇᐅᒃᑯᓪᓗ ᐃᑲᔫᑎᒃᑲᓐᓂᕐᓂᒃ 

ᐱᒍᓐᓇᖏᒃᑲᓗᐊᕐᒪᖔᑦᑕ. ᑖᓐᓇ ᐱᔮᖅᑯᖅᑰᖏᑦᑑᒐᓗᐊᖅ ᑕᓪᓕᒫᓚᓯᒪᖏᓐᓂᖓᓄᑦ ᒪᒥᐊᑉᐳᖓ. ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᒐᓱᒋᓐᖏᑕᕋᓕ. ᐅᓇᓕ ᐋᖅᑭᑦᑕᒥᓂᐅᔮᖅᑐᖅ 

ᒪᖓᑦᑎᒐᓱᐊᖅᑐᓯ, ᐃᓛᒃ, ᐃᔨᕋᖅᑐᖅᑐᓯ ᑲᑎᒪᔨᕋᓛᓂᒃ, ᖃᓄᐃᖏᑦᑐᖅ. 

 

ᖃᑦᑎᕌᖅᑕᕐᖓᓂᓐᓇ ᓄᑖᖅ ᐃᖅᑲᓇᐃᔭᖅᑎᓯ? ᐊᒻᒪ ᐅᑯᐊ ᓇᓗᓇᐃᖅᑲᐅᕋᕕᒋᑦ, ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᖓᓄᑦ ᓄᑖᖓᓄᑦ ᐱᔾᔪᑎᖃᕐᓂᕋᖅᑲᐅᒐᕕᐅᒃ. ᐅᓇᓕ 30-ᐳᓴᒻᒪᕆᐊᓘᔮᕐᖓᑦ, 

$380,000 ᓇᓗᓇᐃᕆᐊᒃᑲᓂᕐᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ ᓇᓗᓇᐃᔭᒃᑲᓐᓂᕈᖅ. ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᕈᒪᑦᑎᐊᖅᑐᖓ ᑖᓐᓇ 

ᓯᓚᐃᕐᕆᑎᑦᑎᒐᓱᓐᖏᑦᑎᐊᕋᒪ ᑕᕝᕙᓂ ᒪᑉᐲᖓᓂᒃᑎᓐᓂ, ᐱᔾᔪᑎᖃᖅᖢᑕ ᐊᔾᔨᒋᖏᒻᒪᒍ ᑖᓐᓇ. 

ᓯᓚᐃᕐᕆᑎᑦᑎᒐᓱᒋᔭᐅᒍᒪᓐᖏᑦᑎᐊᖅᑐᖓ ᑖᓐᓇ ᐱᔾᔪᑎᒋᔭᐅᓪᓗᓂ. 

 

ᑖᒃᑯᐊ ᑮᓇᐅᔭᐃᑦ ᑐᔅᓯᕋᐅᑏᑦ ᐊᖏᓪᓕᕆᐊᕈᑎᖓ ᑲᑎᓪᓗᒍ ᐃᖅᑲᓇᐃᔮᓄᑦ, ᐃᖅᑲᓇᐃᔭᖅᑏᑦ 

$184,000ᖑᖦᖤᖅᐳᖅ ᐊᒻᒪᓗ ᑮᓇᐅᔭᓕᒫᖏᑦ ᐃᖅᑲᓇᐃᔭᖅᑎᓕᒫᑦ ᐊᓪᓚᕝᕕᑦᑕ ᐃᓗᐊᓃᑦᑐᑦ ᐊᖏᕈᑎ 

ᐊᖏᓪᓕᐊᒋᐊᖅᑕᐅᓂᖓ $121,000ᖑᖦᖤᖅᐳᖅ ᐊᒻᒪᓗ ᓄᓇᓕᓐᓄᑦ ᐳᓚᕋᒍᑎᒋᔭᐅᒃᑲᓐᓂᕈᑏᑦ 

$95,000ᖑᓪᓗᓂ. ᑖᒃᑯᐊ ᑮᓇᐅᔭᐃᑦ ᐃᑲᔪᕈᑎᒋᔭᐅᒍᓐᓃᖅᓯᒪᓂᐊᖅᑐᖅ ᒥᑭᒃᖠᒋᐊᓚᐅᖅᑐᖅ $20,000ᒥᒃ ᑖᒃᑯᐊ 

ᐱᔾᔪᑎᒋᓪᓗᓂᒋᑦ ᐃᓗᓕᖏᓐᓃᑦᑐᑦ ᑕᐃᒪᐃᓕᖓᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᑖᓐᓇ ᐃᓐᓄᑦᑕᐅᓯᒪᒌᖅᑐᖅ, ᐊᓯᐊᓂᒃ 

ᑕᐃᒎᓯᑖᖅᑎᑕᐅᓐᓂᖅᑲᑦ. ᓱᒻᒪᑦ ᑕᐃᒪᓐᓇᓂᒃ ᑐᔅᓯᕋᕈᑎᒋᕕᓯᐅᒃ ᑮᓇᐅᔭᓂᒃ ᑖᔅᓱᒧᖓ ᐊᕐᕌᒍᒧᑦ? ᖁᔭᓐᓇᒥᒃ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᓐᓇ ᐱᔾᔪᑎᖃᖅᑐᖅ ᐃᓗᐊᓂ EIA ᐃᖅᑲᓇᐃᔮᒥᒃ 

ᐊᓯᔾᔩᓚᐅᕋᑦᑕ ᑕᕝᕗᖓᕈᒪᓪᓗᑎᒍ, ᐱᔾᔪᑎᖓ ᑕᕝᕗᖓᕈᑎᒋᓕᖅᐸᕗᑦ ᑐᔅᓯᕋᖅᖢᑕ ᐊᖏᖅᑕᐅᒍᒪᓪᓗᑕ 

ᑲᑎᒪᔨᐅᖃᑎᓅᕙᖓ. ᑖᓐᓇ ᐃᓂ ᐃᓂᓪᓐᓚᑦᑕᐅᓚᐅᕋᓗᐊᖅᑎᓪᓗᒍ ᑕᕝᕗᖓᖅᓯᒪᓂᖓᓄᑦ ᑐᔅᓯᕋᕈᑎᒋᕙᕗᑦ 

ᐅᓐᓄᓴᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.     

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓇᓗᓕᖅᐸᓪᓚᐃᒐᒪ ᐅᕝᕙᓘᓐᓃᑦ ᑖᓐᓇ 

ᐊᓯᕈᑦᑕᓂᖅᑲᔅᓯ ᑕᐃᒎᓯᖓ ᐃᖅᑲᓇᐃᔮᖅ? ᐃᓐᓄᔅᓯᓪᓗᓯ ᐱᓕᕆᑎᓐᓂᐊᑕᔅᓯᓐᓂᒃ. ᑕᐃᒪ ᑮᓇᐅᔭᓂᒃ ᓄᑖᓂᒃ 

ᑐᔅᓯᕋᕐᓂᐊᓕᕐᒥᔪᓯ, ᑖᓐᓇ ᐊᖏᖅᑕᐅᑎᑦᑎᒐᓱᑦᑑᔮᕋᔅᓯ ᓴᓂᕌᒎᕌᕐᔪᑦᑐᓯ. 

 

ᑐᐊᕕᕐᓇᖅᑐᖅᑕᓕᕕᔾᔪᐊᕌᓘᓐᓂᕐᖔᑦ ᑖᓐᓇ ᐃᖅᑲᓇᐃᔭᕆᐊᖃᓕᕐᓂᖅᑳ ᐊᓯᔾᔨᖅᑎᕆᓗᓂ, ᐃᓂᖓ ᐊᒻᒪᓗ 

ᐃᓂᖓᑕ ᐊᓯᔾᔨᖅᑎᑕᐅᓂᐊ ᐅᕙᓐᖓᑦ ᑐᔅᓯᕌᕆᔭᐅᓕᕐᓗᓂ ᓄᑖᓂᒃ ᑮᓇᐅᔭᓂᒃ, ᑕᐃᒫᐸᓘᕚ? ᖁᔭᓐᓇᒥᒃ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᐊᐱᖅᑯᑎᒋᒻᒪᒍ.  

 

ᑕᐃᒫᒃ ᐊᓯᔩᔪᖃᖃᑦᑕᖅᓯᒪᔪᖅ ᐆᑦᑑᑎᒋᒍᓐᓇᖅᑰᖅᑕᕗᑦ ᕿᒥᕐᕈᓪᓗᑎᒍᑦ ᑐᒡᓕᒃᑲᓐᓂᕆᔭᐅᖃᑦᑕᓚᐅᖅᓯᒪᔪᑦ 

ᑕᕝᕙᓃᓚᐅᕐᓇᖓ ᓱᓕ. ᐆᑦᑑᑎᒋᔭᐅᖃᑦᑕᖅᓯᒪᔪᑦ ᐊᓯᔾᔨᖅᑕᐅᓪᓗᑎᑦ ᐱᔾᔪᑎᒋᔭᐅᓪᓗᑎᒃ. ᑭᓯᐊᓂ 

ᑐᐊᕕᕐᓇᕐᓂᖓᓄᑦ ᑖᒃᑯᐊ ᐱᔭᔅᓴᕗᑦ ᐊᒥᓱᕐᔪᐊᖑᑎᓪᓗᒋᑦ ᓵᕝᕕᒋᒍᒪᓪᓗᑎᒍᓪᓗ ᑕᐃᖅᑲᐅᔭᒃᑲ ᒐᕙᒪᑐᖃᒃᑯᑦ 

ᐆᑦᑑᑎᒋᓪᓗᒋᑦ ᐱᔾᔪᑎᒋᓪᓗᒍ ᑕᕝᕘᓇ ᑐᔅᓯᕋᖅᐳᒍᑦ ᑮᓇᐅᔭᕐᓂᒃ ᑖᓐᓇ ᐃᓂ ᐊᖅᑯᑎᒋᓪᓗᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᕿᒥᕐᕈᐊᑦᑎᐊᕆᐊᖃᖅᐸᓪᓚᐃᓐᖑᓱᑦᑕᕗᑦ. ᑖᓐᓇ 

ᐱᓕᕆᒐᓱᓐᓂᐅᒻᒪᑦ ᐃᓐᓄᔅᓯᓗᑎᒃ ᐃᖅᑲᓇᐃᔮᕐᒥᒃ ᐊᖏᖅᑕᐅᓯᒪᓐᖏᑦᑐᒥᒃ. ᐊᒻᒪ ᐃᓐᓄᒃᑕᐅᓪᓗᓂ 

ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᖏᑦ ᐊᖏᖅᑕᐅᓚᐅᖅᑎᓐᓇᒋᑦ. ᓴᓂᕌᒎᕋᓱᓐᓂᒥᓂᕐᔫᔮᕐᖓᓂᓛᒃ ᒪᓕᒋᐊᓕᖏᑕ. 

ᐅᓇ ᓴᓂᖅᑯᔅᓯᒐᓱᑐᐃᓐᓇᕐᓂᐅᔮᖅᑐᖅ ᑲᑎᒪᔨᕋᓛᑦ ᐊᑐᕈᒫᕐᓂᐊᖅᑐᓂᒃ ᐊᖏᕈᓐᓇᕐᓂᖏᓐᓂᒃ. 

ᐃᓐᓄᔅᓯᓯᒪᓕᕇᖅᑐᑎᒃ ᑕᐃᒪ ᑕᐃᒪᓕ ᐅᑯᐊ ᐊᖏᕈᑦᑎᒍᑦ ᐊᑐᕈᒫᕐᓂᐊᖅᑐᐃᑦ ᑕᕝᕙᓐᖓᑦ 

ᐊᖏᖅᑕᐅᑦᑕᓯᓐᓇᓕᖅᑐᓂ ᑮᓇᐅᔾᔭᔅᓴᓕᕋᔭᖅᑑᖅ ᐃᖅᑲᓇᐃᔭᓕᕇᖅᑎᓪᓗᒍ? ᓯᕗᓕᖅᑎᐅᓇ 

ᐅᖃᑦᑕᐅᑎᒋᒋᐊᖃᕐᓂᖅᑲᐅᔫᒐᓗᐊᖅ ᑕᓪᓕᒪᓂᒃ ᐃᖅᑲᓇᐃᔮᓄᑦ ᐱᒐᓱᐊᕋᑦᑕ ᑎᓴᒪᓂᐅᓐᖏᑦᑐᖅ. 

 

ᑮᓇᐅᔾᔭᔅᓵᓂᒃ ᐃᑲᔫᓯᐊᓕᕆᓚᐅᕐᓗᖓ B-4, B-4-ᒨᖁᒐᒃᑭᑦ ᑮᓇᐅᔾᔭᔅᓵᔅᓴᓄᑦ ᐃᑲᔫᓯᐊᔅᓴᓄᓪᓗ 

ᓇᓗᓇᐃᕈᓐᓇᖅᑭᓯᐅᒃ 29% ᒥᑭᓪᓕᒋᐊᕐᖓᑕ 29%-ᒥᒃ ᑮᓇᐅᔾᔭᔅᓵᔅᓴᐃᑦ ᐃᑲᔫᓯᐊᔅᓴᐃᑦ 

ᒥᑭᓪᓕᒋᐊᖅᑕᐅᓂᐅᓴᒻᒪᑕ ᓇᓗᓇᐃᖅᑐᒃᑮᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᑲᐃᓐᓇᕈᓐᓇᖅᐸᑦ ᓇᒦᓪᓚᑦᑖᕐᒪᖔᑦ 

ᑕᐅᑐᑦᑎᐊᕈᒪᓂᐊᕋᒃᑯ ᐅᖃᐅᓯᕆᔭᖓ. ᖃᓄᐃᔅᓴᕐᓂᓐᖏᒃᑯᕕᑦ ᓇᓗᓇᐃᖅᓯᑲᐃᓐᓇᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) B-4-ᒦᑦᑐᖅ. ᑮᓇᐅᔾᔭᔅᓵᔅᓴᐃᑦ ᐃᑲᔫᓯᐊᔅᓴᐃᑦ. ᑕᕝᕙᓂ 

ᐊᒡᒍᑐᖅᓯᒪᓂᖓᓂᒃ. ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᑦᑎᐊᕋᑖᕋᕕᑦ. ᑖᒃᑯᐊ 

ᒥᑭᓪᓕᒋᐊᖅᑐᑦ ᐱᔾᔪᑎᖃᖅᖢᑎᒃ ᑖᒃᑯᐊ (ᑐᓵᔨᑎᒍᑦ) ᓄᕙᒡᔪᐊᕐᓇᕐᒧᑦ ᐊᓪᓚᑦᑎᐅᓚᐅᖅᓯᒪᔪᖅ 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐸᕐᓇᐅᑎᒋᔭᐅᒍᒪᓯᒪᔭᖏᑦ, ᐃᓛᒃ, ᖃᓄᖅ, (ᑐᓵᔨᑎᒍᑦ) ᓄᕙᒡᔪᐊᕐᓇᕐᒧᑦ 

ᐊᓪᓚᑦᑎᐅᓚᐅᖅᓯᒪᔪᖅ (ᑐᓵᔨᑎᒎᕈᓐᓃᖅᑐᖅ) ᑕᕝᕙᐅᒍᓐᓃᖅᓯᒪᓂᐊᕐᓂᖓᓄᑦ ᐱᔾᔪᑎᖃᖅᖢᓂ ᐸᕐᓇᒃᐸᓪᓕᐊᒐᑦᑕ. 

ᑖᒃᑯᐊ ᐱᓕᕆᒋᐊᖃᕆᓚᐅᖅᓯᒪᔭᖏᑦ ᑕᕝᕙᐅᒍᓐᓃᕐᓂᐊᕐᒪᑕ. ᓇᓗᓇᐃᕈᓐᓇᖅᐳᖓ ᑖᓐᓇ 

ᒪᓕᒐᓕᐅᖅᑎᐅᖃᑎᓐᓅᕙᖓ ᑖᒃᑯᐊ 9-ᖑᓚᐅᖅᑐᐃᑦ ᐃᖅᑲᓇᐃᔮᑦ ᑕᕝᕙᐅᒍᓐᓃᖅᓯᒪᔪᑦ, ᐃᓛᒃ, 

ᑕᕝᕙᐅᒍᓐᓃᕐᓂᐊᖅᑐᑦ. ᐊᒻᒪ ᑖᒃᑯᐊ ᐱᔾᔪᑎᒋᓗᐊᓐᖑᐊᖅᖢᒋᑦ ᒥᒃᖠᒋᐊᕈᑎᒋᓯᒪᔭᖏᑦ ᑖᒃᑯᐊᓪᓗ ᐊᓯᖏᐅᒐᓗᐊᖅ. 

ᑭᓯᐊᓂ ᑖᓐᓇ ᐱᔾᔪᑎᒋᓗᐊᓐᖑᐊᖅᖢᓂᐅᒃ ᒥᑭᓪᓕᒋᐊᕈᑎᖓᓄᑦ ᓇᓗᓇᐃᕈᓐᓇᖅᑕᕋ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᑦᑕᐅᖅ ᒥᑭᓪᓕᒋᐊᖅᓯᒪᒻᒥᔭᓯ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ ᑐᓴᐅᑎᓕᕆᔾᔪᑎᓂᒃ, ᑐᓴᐅᒪᑎᑦᑎᔨᔅᓯᓐᓂᒃ. $1,732,000 ᒥᓕᐊᓐᖑᓚᐅᖅᑐᑎᑦ ᑮᓇᐅᔭᑦ ᒫᓐᓇ 

$1,074,000 ᒥᓕᐊᓐᖑᓂᐊᓕᕐᖓᑕ ᑮᓇᐅᔭᑦ. ᑖᓐᓇ ᐃᓚᓐᖓᕆᐊᕐᓂᕆᐅᒻᒪᑦ ᑐᓴᐅᒪᔾᔪᑎᓄᑦ, ᑐᓴᐅᒪᔾᔪᑎᓕᕆᔩᑦ 

ᒪᑯᐊᓕ ᐱᒻᒪᕆᐅᑎᓲᕆᕋᒃᑭᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. ᑖᓐᓇᑦᑕᐅᖅ 

ᓄᕙᓐᓇᕐᔪᐊᖅ ᐊᓪᓚᕝᕕᖓᓂ ᐱᔾᔪᑎᖃᕐᒥᔪᖅ. ᑕᐃᓐᓇ ᐱᒻᒪᕆᐅᓗᒻᒥᒃ ᑐᓴᐅᒪᑎᑦᑎᒋᐊᖃᖃᑦᑕᓚᐅᕐᖓᑕ. 

ᒥᑭᓪᓕᒋᐊᕐᓂᐅᔪᐃᑦ ᑕᕝᕙᓐᖔᖅᑐᑦᑕᐅᖅ ᑮᓇᐅᔾᔭᔅᓵᔅᓴᖏᑦ ᐃᑲᔫᓯᐊᔅᓴᖏᑦ ᐱᖓᓱᓂᒃ 

ᐃᖅᑲᓇᐃᔭᖅᑎᖃᖃᑦᑕᓚᐅᕐᖓᑕ ᐊᒻᒪᓗ ᐊᑕᐅᓯᒃᑲᓂᕐᒥᒃ ᐊᓯᐊᓄᑦ ᓅᑕᐅᓯᒪᒻᒥᔪᖅ. ᑕᐃᒪ $547,000 ᑲᑎᑦᑐᒋᑦ 

ᐃᓚᓐᖓᕆᐊᕆᓂᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᑦ ᓅᒋᐊᕐᓗᖓᐃ. ᑕᐃᓐᓇ ᐱᕙᓪᓕᐊᔪᓄᑦ 

ᓴᖅᑭᖅᑕᐅᓚᐅᖅᑐᖅ ᒥᓂᔅᑕᐃᑦ ᑐᖏᓕᖓᑕ ᐃᑲᔪᖅᑎᖏᑦ, ᐊᐅᓚᑦᑎᔩᑦ ᐋᖅᑭᔅᓯᓯᒪᓕᕐᖓᑕᒎᖅ “ᐱᓕᕆᕕᓕᒫᑦ 

ᐃᖅᑲᓇᐃᔮᖅᑖᖅᑎᑦᑎᒍᓐᓇᖅᑐᑎᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓂᒃ ᐊᕐᕌᒍᓄᑦ ᐱᖓᓱᓄᑦ.”  

 

ᓄᑖᕐᖑᓇ ᐊᑐᐊᒐᖅ ᐊᖏᖅᑕᐅᕋᑖᒥᓂᐅᕚ? ᖃᖓ ᐅᓇ ᐊᖏᖅᑕᐅᓂᕐᖓᑦ ᐊᑐᐊᒐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕆᕙᕋ. ᑖᓐᓇ 

ᓇᓗᓇᐃᖅᓯᒪᑐᐃᓐᓇᖅᑐᖅ ᐊᑐᐊᒐᖃᕇᕐᓂᑦᑎᓐᓂᒃ. ᑖᒃᑯᐊ ᐊᑐᖅᑕᐅᒋᐊᖃᕈᑎᒋᓚᐅᖅᑕᖏᑦ 

ᐊᑐᖅᑎᐊᖅᓯᒪᓂᑦᑎᓐᓂᒃ ᓇᓗᓇᐃᖅᓯᓯᒪᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ. (ᑐᓵᔨᑎᒍᑦ) ᑕᐃᓕ ᓯᕗᓕᖅᑎᖃᐃ ᐊᐅᓚᑦᑎᔩᑦ ᐊᖏᖅᓯᒪᒻᒪᑕᒎᖅ ᐊᑐᐊᒐᕐᒥᒃ. ᑕᐃᒃᑯᐊ 

ᐱᓕᕆᕕᓕᒫᑦ ᑎᒃᑯᐊᖅᓯᒍᓐᓇᖅᑐᑎᒃ (ᑐᓵᔨᑎᒎᕈᓐᓂᖅᑐᖅ) ᑖᓐᓇ ᐊᑐᐊᒐᖅ ᓄᑖᖑᕙ? ᐊᖏᖅᑕᐅᓵᖅᐸᑦ, 

(ᑐᓵᔨᑎᒍᑦ) ᐊᐅᓚᑦᑎᔨᒃᑯᓐᓄᑦ (ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᕝᕙ ᑖᓐᓇ ᓄᑕᐅᓐᖏᑦᑐᖅ? ᑖᓐᓇ 

ᖃᐅᔨᒋᐊᖅᓯᓐᓇᖅᑐᖓ, ᑖᓐᓇ ᐊᑐᐊᕈᑎ (ᑐᓵᔨᑎᒍᑦ) ᐊᑐᐊᒐᖅ (ᑐᓵᔨᑎᒎᕈᓐᓂᖅᑐᖅ) ᖃᖓ 

ᐊᖏᖅᑕᐅᓚᐅᕐᒪᖔᑦ (ᑐᓵᔨᑎᒍᑦ) ᐊᐅᓚᑦᑎᔨᒃᑯᓐᓄᑦ (ᑐᓵᔨᑎᒎᕈᓐᓂᖅᑐᖅᓱ. ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅᐸᕋ ᑖᓐᓇ ᖁᕕᐊᓇᖅᑐᒥᒃ 

ᐊᐱᖅᑯᑎᖃᕐᒪᑦ.  

 

ᑕᐃᒫᒃ ᐅᖃᐅᓯᕆᖅᑲᐅᓪᓗᑎᒍᑦ ᑖᓐᓇ ᓇᓗᓇᐃᖅᑕᐅᓚᐅᖅᑐᖅ ᐊᕐᕌᓂ ᑖᒃᑯᐊ ᕿᒥᕐᕈᒍᓐᓇᖁᔭᐅᓪᓗᑎᒃ ᖃᓄᖅ 

ᐱᒻᒪᕆᐅᒍᑎᒋᔭᐅᓂᖏᑦ. ᑖᒃᑯᐊ ᓯᕗᓕᖅᑎᐅᖃᑎᒃᑲ ᖃᓄᖅᑑᓚᐅᖅᓯᒪᔪᑦ ᑕᐃᓯᒪᔫᒐᓗᐊᑦ ᒫᓐᓇ ᐱᓯᒪᓐᖏᓐᓇᒃᑯ 

ᖃᖓᓪᓚᑦᑖᖅ ᐃᓱᒪᓕᐅᕈᑎᒥᒃ, ᐊᖏᖅᖢᑎᒃ ᑕᐃᑲᓐᖓᑦ.  

 

ᓇᓗᓇᐃᖅᓯᓯᒪᑐᐃᓐᓇᕐᒥᔪᖅ ᑖᒃᑯᐊ ᐱᔾᔪᑎᒋᓪᓗᑎᒍᑦ ᐃᓂᓪᓚᒃᐸᓪᓕᐊᒍᓐᓇᖅᓯᒪᓂᐊᕋᑦᑎᒍᑦ ᑕᐃᑲᓐᖓᓂᑦ 

ᐱᒋᐊᖅᖢᓂ ᐸᕐᓇᒃᐸᓪᓕᐊᓕᓚᐅᖅᓯᒪᕗᒍᑦ ᐅᓪᓗᒥᒧᑦ ᑕᐃᕋᑖᑦᑎᐊᖅᖢᑎᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓕᖅᑎ ᐅᖃᕋᑖᕐᖓᑦ ᐊᐅᓚᑦᑎᔨᓄᒡᒎᖅ ᐊᖏᖅᑕᒥᓂᐅᒻᒪᑦ. 

ᖃᖓ ᐊᖏᖅᑕᒥᓂᐅᒻᒪᖔᖅ ᖃᐅᔨᒪᓇᓂ. ᓯᕗᓕᖅᑏ ᐊᖏᕈᓐᓇᖅᑳ ᐃᔅᓯᕙᐅᑕᑦᑎᓐᓄᑦ ᑐᓂᓛᕐᓗᓂᐅᖅ ᑕᐃᓐᓇ 

ᐊᑐᐊᒐᖅ? ᐊᖏᕈᓐᓇᖅᑲᑦ ᓯᕗᓕᖅᑎ, ᒪᓕᒐᓕᐅᖅᑎᓕᒫᑦ ᐊᑐᐊᒐᕐᒥᒃ ᑐᓂᓯᔭᐅᑎᓪᓗᓂᒋᑦ? ᐃᔅᓯᕙᐅᑕᖅ 

ᐊᖅᑯᑎᐅᓗᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒌᓚᐅᕋᒃᑯ ᑖᓐᓇ ᓄᕕᐱᕆᐅᑎᓪᓗᒍ ᐊᕐᕌᓂ 

ᑖᓐᓇ ᐃᓱᒪᓕᐅᖅᑕᐅᓚᐅᕐᒪᑦ ᐸᕐᓇᐅᑎ ᓯᕗᓕᖅᑎᐅᖃᑎᓐᓄᑦ (ᑐᓵᔨᑎᒍᑦ) ᐊᐅᓚᑦᑎᔨᒃᑯᓐᓄᑦ 

(ᑐᓵᔨᑎᒎᕈᓐᓃᖅᑐᖅ) ᑐᕌᕈᑎᓂᒃ ᐱᕙᓪᓕᐊᒍᑎᒋᓕᓚᐅᖅᓯᒪᒐᑦᑎᒍᑦ ᑕᐃᑲᓐᖓᓂᒃ, ᑕᐃᑲᓐᖓᑦ ᐱᒋᐊᖅᖢᒍ 

ᓴᓇᔭᐅᕙᓪᓕᐊᓂᖏᑦ ᕿᒥᕐᕈᔭᐅᕙᓪᓕᐊᓪᓚᕆᓕᑕᐃᓐᓇᓚᐅᖅᑐᑦ ᑐᕌᕈᑎᒥᒃ ᑐᓂᓯᔭᐅᓚᐅᖅᖢᑕ ᑕᐃᑲᓐᖓᑦ 

ᓄᕖᕝᕙᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒃᓯᕋᖅᑕᖓ ᑖᓐᓇ ᑎᑎᖅᑲᑎᒍᑦ ᑭᐅᔭᐅᔪᒪᓪᓗᓂ. ᑭᐅᔪᓐᓇᖅᐱᐅᒃ ᑎᑎᖅᑲᑎᒍᑦ? 

ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᓐᓇᖅᑐᖓ ᑖᓐᓇ ᑕᐃᖅᑰᕋᑖᖅᖢᒍᓪᓗ ᖃᖓ 

ᐳᐃᒍᓐᖏᑦᑎᐊᖅᑲᐅᔪᖓ. ᐅᖃᖅᑲᐅᔪᖓ ᑐᓴᐅᒪᑎᑦᑎᒍᑎᕗᑦ ᓇᓗᓇᐃᖅᓯᓯᒪᓚᐅᖅᑐᖅ ᖃᖓ 

ᑐᓴᖅᑎᑦᑎᓚᐅᕐᒪᖔᑦᑕ ᐱᒋᐊᕈᑎᒋᓚᐅᖅᓯᒪᒻᒪᒍ. ᑖᓐᓇ ᑭᐅᖃᓯᐅᑎᓯᓐᓈᕐᓂᐊᕆᕙᕋ ᑎᑎᖅᑲᒃᑯᑎᒍᑦ, ᐃᒡᕕᑦ 

ᐊᖅᑯᑎᒋᓗᑎᑦ. ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑎᑎᖅᑲᖅ ᓂᕆᐅᒋᓂᐊᖅᐸᕗᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒍᒪᑦᑕᕋᓗᐊᖅᑯᖓ ᐃᔅᓯᕙᐅᑖᖅ, ᐊᑐᐊᒐᕐᖑᓇ ᖃᓄᖅ 

ᐊᑎᖃᖅᑲ? ᐊᑐᐊᒐᐃᑦ ᐊᑎᖃᓲᖑᒻᒪᑕ. ᑖᓐᓇᓕ ᖃᓄᖅ ᐊᑎᖃᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᑕᖅᑭᐊᕐᔪᑲᐃᓐᓇᕈᓐᓇᕈᕕᑦ ᐅᖃᓪᓚᖃᑎᖃᑲᐃᓐᓇᕐᓂᐊᕋᒪ. ᑐᓴᖅᓴᐅᕙ ᓱᓕ? 

ᑕᐃᒪ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᑖᓐᓇ ᐱᖁᔭᕗᖔᕈᑎ ᓯᕗᓕᖅᑏᑦ (ᑐᓵᔨᑎᒍᑦ) ᐊᐅᓚᑦᑎᔨᒃᑯᓐᓃᓐᖔᓚᐅᖅᓯᒪᒻᒪᑦ ᑐᑭᒧᐊᕈᑎ 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓐᖓᑦ ᐱᒋᐊᕈᑎᒋᓚᐅᕋᑦᑎᒍᑦ ᑖᓐᓇ ᐅᖃᐅᓯᕆᕙᓪᓕᐊᖃᓯᐅᑎᓯᓐᓈᕋᑦᑎᒍᑦ. 

ᐱᔾᔪᑎᒋᓗᐊᓐᖑᐊᖅᖢᒍ ᐃᖅᑲᓇᐃᔭᑭᔅᓴᕐᔪᐊᕐᒪᑕ ᐊᒥᓱᑦ ᐃᓄᐃᑦ ᑕᐃᖃᑦᑕᖅᓯᒪᕙᕙᕗᑦ ᓈᓴᐅᑎᖏᑦ. ᑖᓐᓇ 

ᑐᐊᕕᕐᓇᕐᓂᖓ ᐱᔾᔪᑎᒋᓪᓗᒍ ᑐᕌᕈᑎ ᑖᓐᓇ ᐊᑐᖅᖢᑎᒍᑦ ᐱᓕᕆᕙᓪᓕᐊᓕᓚᐅᖅᓯᒪᕗᒍᑦ ᑖᒃᑯᐊ ᐃᓂᔅᓴᐃᑦ 

ᐋᖅᑭᐸᓪᓕᐊᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐅᖃᐅᔾᔨᑦᑕᐅᑎᒋᔪᒥᓂᐅᓕᕆᓪᓗᓂ ᓱᖁᔨᓪᓗᓂ 

ᐊᑐᐊᒐᕐᒥᒃ ᐊᔾᔨᖃᓐᖏᒻᒪᑦ. ᐱᕙᓪᓕᐊᔪᓄᑦ ᓴᖅᑭᖅᑕᐅᔪᔪᖅ ᕖᕝᕗᐊᕆ 27 ᒫᓐᓇᕈᓘᔪᔪᖅ. ᐊᐅᓚᑦᑎᔩᒡᒎᖅ 

ᐊᖏᕐᓂᕐᖓᑕ ᐊᑐᐊᒐᕐᒥᒃ.  

ᐊᑐᐊᒐᕐᒥᒡᒎᖅ ᐊᑎᓕᐅᕐᓂᕐᖓᑕ ᐱᓕᕆᕖᑦ ᒥᓂᔅᑕᐅᑉ ᑐᖏᓕᖓᓄᑦ ᐃᑲᔪᖅᑎᓂᒃ ᐱᒍᓐᓇᖅᓯᔪᒥᓃᑦ.  

 

ᑕᐃᒫᖑᓐᖏᑦᑐᖅ ᐅᖃᓕᕋᑖᕐᒥᒻᒪᑦ ᓯᕗᓕᖅᑎ ᓄᕖᕝᕙᒥ ᓴᖅᑭᖅᑕᒥᓂᐅᓪᓗᓂ. ᐅᓇ ᐊᑐᐊᒐᖅ ᓴᖅᑭᖅᑕᒥᓂᐅᕚ? 

ᐅᕝᕙᓘᓐᓃᑦ ᒪᓕᑦᑕᐅᖁᔭᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᑖᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᑖᓐᓇ ᑐᕌᕈᑎ ᓄᓇᕗᑦ ᒐᕙᒪᖓᑦ ᐊᑐᐊᒐᖃᕐᒪᑦ ᑖᒃᑯᐊ (ᑐᓵᔨᑎᒍᑦ) ᐃᖅᑲᓇᐃᔮᑦ 

ᐋᖅᑭᓱᖅᓯᒪᓂᖏᑦᑕ ᐊᑐᐊᒐᖓᑦ (ᑐᓵᔨᑎᒎᕈᓐᓃᖅᑐᖅ) ᒪᓖᓐᓇᖃᑦᑕᕋᑦᑎᒍᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑖᓐᓇ 

ᑕᐃᒎᑎᒋᔭᖓ.  

 

ᑭᓯᐊᓂ ᑖᒃᑯᐊ ᓯᕗᓕᖅᑎᐅᖃᑎᒃᑲ ᐃᓱᒪᓕᐅᖃᑦᑕᕐᒥᒻᒪᑕ ᑖᒃᑯᐊ ᑐᕌᕈᒪᓂᐊᖅᑕᑦᑎᓐᓄᑦ. ᑖᓐᓇ 

ᐱᒋᐊᕈᑎᒋᓪᓗᑎᒍᑦ ᑐᕌᖅᑎᒍᑎᒥᒃ ᐱᔾᔪᑎᖃᓕᓚᐅᖅᓯᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᓇᖅᓯᓐᖏᒻᒪᑦ ᓱᓕ. ᓯᕗᓕᖅᑎ ᐅᖃᑦᑕᖅᑲᐅᕗᖅ ᓄᕖᕝᕙᒥᒍᖅ 

ᐊᑐᐊᒐᖅ ᐊᖏᖅᑕᒥᓂᐅᒻᒪᑦ. ᐊᓯᔾᔨᖅᑕᐅᔫᔮᓕᕐᒥᔪᖅ ᒪᓕᑦᑕᐅᖁᔭᖏᓐᓂᒃ ᑎᑎᖅᑲᕐᒥᖔᖅ 

ᓴᖅᑭᖅᑐᖃᖅᑕᒥᓂᐅᔮᕐᖓᑦ.  

 

ᐊᑐᐊᒐᖅᑕᖃᖅᑳ ᓴᖅᑭᖅᓯᒍᑎᐅᒍᓐᓇᖅᑐᒥᒃ ᒥᓂᔅᑕᐃ ᑐᖏᓕᖏᑕ ᐃᑲᔪᖅᑎᖏᓐᓂᒃ? ᐊᑐᐊᒐᒃᑯᑦ ᐅᕝᕙᓘᓐᓃᑦ 

ᓱᖁᔨᓂᒃᑰᖅᓯᒪᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᒪᓕᑦᑕᐅᖁᔭᖅ ᓱᖁᔨᔾᔪᑎᒥᓂᖅ ᐄ, 

ᓱᖁᔨᔾᔪᑎ ᑖᓐᓇ ᐊᑐᐊᒐᕐᒥᒃ ᐊᑐᕈᓐᓇᖅᓯᑎᑦᑎᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᑐᐊᒐᓕᒫᑦ ᐊᑎᖃᕐᖓᑕ. ᑖᓐᓇᓕ ᐊᑐᐊᒐᖅ 

ᖃᓄᖅ ᐊᑎᖃᖅᑲ? ᑕᐃᔅᓱᒧᖓ ᑎᑎᖅᑲᕐᒧᑦ ᐊᑐᖅᑕᐅᖁᔭᒥᓂᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ 

ᐋᖅᑭᐅᒪᔾᔪᑎᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓕᖅᑎ ᐅᓂᒃᑲᐅᓯᖃᑲᐃᓐᓇᕐᒪᑦ ᒥᓂᔅᑕᐃᒡᒎᖅ ᑲᑎᒪᔨᖏᑦ 

ᑖᒃᑯᓂᖓ ᐊᑐᐊᒐᓂᒃ ᐊᖏᖅᓯᓚᐅᕐᒪᑕ ᓄᑖᕐᒥᒃ. ᑕᐃᒃᑯᐊ ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ ᐃᓛᒃ, 

ᐊᑕᐅᓐᖏᓕᐅᕈᑎᒋᓐᖏᑕᕋ.  

 

ᑕᐃᒪᐃᓕᓇᓱᓐᖏᓐᓇᒪ. ᐊᑐᐊᒐᖅᑕᖃᕐᒪᑦ ᐊᒻᒪᓗ ᐅᑯᐊ ᐱᕙᓪᓕᐊᔪᒃᑰᖅᑎᑕᐅᔪᑦ ᐅᖃᖅᓯᒪᖕᒪᑕ ᓲᕐᓗ ᓄᑖᓂᒃ 

ᐊᑐᐊᒐᓂᒃ ᐊᖏᖅᓯᔪᕕᓃᑦ. ᐅᑯᐊ ᒥᓂᔅᑕᐃᑦ ᑲᑎᒪᔨᖏᑦ ᖃᓄᐃᑦᑐᒥᒃ ᑕᐃᒎᓯᖃᕋᓗᐊᖅᐸᑦ? ᐊᖏᖅᑕᐅᔪᕕᓃᖅ 

ᐅᑯᓄᖓ ᒥᓂᔅᑕᐃ ᑲᑎᒪᔨᖏᖕᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᒻᒪᖄ ᑐᑭᓯᐅᒪᖃᑎᒌᓐᓂᐊᖅᑐᒍᑦ ᑭᓯᐊᓂ ᑕᐃᓐᓇ ᑎᓕᐅᕈᑦ ᐊᖅᑯᑎᒋᓚᐅᖅᐸᕗᑦ, ᑕᐃᓐᓇ 

ᐊᑐᐊᒐᖅ ᐊᑐᓕᖁᓪᓗᒍ.  

 

ᐃᓄᖕᓂᒃ ᐅᓄᒃᑲᓐᓂᖅᑐᓂᒃ ᖁᕝᕙᓯᖕᓂᖅᓴᓄᑦ ᐃᓕᓯᔪᒪᓚᐅᕋᑦᑕ. ᑕᐃᒪᓐᓇ ᑕᐃᒃᑯᓂᖓ ᐃᖅᑲᓇᐃᔮᓂᒃ 

ᓄᐃᑦᑎᓚᐅᖅᐳᒍᑦ ᑖᓐᓇ ᐊᖅᑯᑎᒋᓪᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐃᒻᒪᒃᑭᕗᖓᓕ. ᑕᐃᒪᓐᓇ ᐃᖅᑲᓇᐃᔮᑦ ᓄᐃᑕᐅᓚᐅᖅᐳᑦ 

ᐊᑐᐊᒐᓂᒃ ᐊᐱᖅᑯᑎᖃᕋᓱᑦᑎᓪᓗᑕ. ᐊᑐᐊᒐᐅᑉ ᒥᒃᓵᓄᑦ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ ᓇᓗᓇᐃᔭᕆᐊᒃᑲᓐᓂᕈᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕆᕙᕋ. ᑖᓐᓇ (ᑐᓵᔨᑎᒍᑦ) ᒥᓂᔅᑕᐃᑦ 

ᑐᖓᓕᖏᑕ ᐃᑲᔪᖅᑎᖏᑦ (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᖃᖅᐸᓪᓕᐊᖏᓐᓇᕋᑦᑕ, ᑖᓐᓇ ᑕᐃᖏᓐᓇᖅᑕᕋ. 

ᐅᖃᕋᑖᖅᖢᖓ ᑐᑭᓯᐅᒪᒃᑲᓐᓂᕈᓐᓇᖅᑐᒥᓂᐅᖅᑰᖅᑐᒍᑦ.  

 

ᑖᓐᓇ ᑐᑭᓯᑦᑎᐊᖅᐸᕋ ᐅᖃᕋᑖᖅᑕᖓᓄᑦ. ᓯᕗᓕᖅᑎᐅᖃᑎᒃᑲ ᐊᖏᖃᑎᒋᓚᐅᖅᖢᒋᑦ 

ᑐᕌᖅᐸᓪᓕᐊᒍᓐᓇᖅᓯᓚᐅᕋᑦᑕ ᑖᓐᓇ ᐊᑐᐊᒐᐃᑦ ᐱᖁᔭᐃᑦ ᐃᓂᓪᓚᒃᓯᒪᔪᑦ ᐊᑐᕈᓐᓇᖁᓪᓗᑎᒍᑦ ᑖᒃᑯᐊ 

ᐃᓂᓪᓚᒃᐸᓪᓕᐊᒍᓐᓇᕐᓂᐊᕐᓂᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑐᑭᓯᒃᑲᓐᓂᕋᓱᒃᑐᖓ ᓄᑖᒥᒃ ᐊᑐᐊᒐᒥᒃ 

ᐊᑐᓕᖅᑎᑦᑎᓚᐅᖅᐸ ᒥᓂᔅᑕᐃᑦ ᑲᑎᒪᔨᖏᑦ, ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ ᓴᖅᑭᑦᑐᓐᓇᕐᓂᐊᕐᒪᑕ 

ᐅᕝᕙᓘᓐᓃᑦ ᑖᓐᓇ ᐊᑐᐊᒐᖅ ᓴᖅᑭᔮᖅᐸᒌᓚᐅᖅᐸ ᐅᕝᕙᓘᓐᓃᑦ ᓄᑖᒥᒃ ᐊᑐᐊᒐᕐᒥᒃ ᐋᖅᑭᒃᓯᓚᐅᖅᐱᓯ?  

 

ᐅᑯᐊ ᑐᓴᒐᒃᓴᑦ ᐅᖃᖅᓯᒪᖕᒪᑕ ᒥᓂᔅᑕᐃᑦ ᑲᑎᒪᔨᖏᒡᒎᖅ ᐊᑐᐊᒐᓂᒃ ᐊᑐᓕᖅᑎᑦᑎᓚᐅᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑭᐅᔭᐅᕌᓂᖅᑲᐅᔫᒐᓗᐊᖅ, ᓯᕗᓕᖅᑎ, ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ? 

ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇᑦᑕᐅᖅ ᑭᐅᒐᓱᒋᖅᑲᐅᓪᓗᒍ. ᑖᒃᑯᐊ 

ᐊᑐᖅᑕᐅᓚᐅᖅᓯᒪᔪᑦ ᐊᑐᖅᖢᑎᒍᑦ ᑖᒃᑯᐊ ᐃᓄᐃᑦ ᐃᓂᓪᓚᒍᓐᓇᓚᐅᖅᑕᕗᑦ. ᑐᕌᕈᑎᓂᒃ ᑐᓂᓯᔭᐅᓚᐅᖅᖢᖓ 

ᑖᒃᑯᓄᖓ ᓯᕗᓕᖅᑎᐅᖃᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᑎᑎᖅᑲᑦ ᒥᓂᔅᑕᓕᒫᓄᑦ ᑎᑎᕋᖅᑕᐅᓚᐅᖅᑐᑦ. ᑕᒪᒃᑯᐊ 

ᐱᔭᒃᓴᖏᑦᑕ ᒥᒃᓵᓄᑦ ᑎᑎᕋᓲᖑᖕᒪᑕ ᐃᖅᑲᓇᐃᔮᕆᔭᕆᐊᖃᖅᑕᖏᑦ ᑕᒪᒃᑯᐊ ᑲᒪᒋᔭᐅᔪᓐᓇᕐᓂᐊᕐᒪᑕ.  

 

ᓇᑉᐸᖅᑯᓪᓗᐊᓕᕌᑦ ᐃᒃᑯᐊ ᓂᕈᐊᖅᑕᐅᓯᒪᔪᑦ ᑕᐃᒪᓐᓇ ᑎᑎᕋᕐᕕᐅᖃᑦᑕᖅᑐᑦ. ᖃᓄᖅ ᐱᔭᒃᓴᒥᖕᓂᒃ ᐊᓯᐊᓄᑦ 

ᑐᓂᐅᖅᑲᐃᓂᐊᖅᐱᑦ ᐅᕝᕙᓘᓐᓃᑦ ᑭᓱᒥᒃ ᓴᖅᑭᑦᑎᓂᐊᖅᐸᑦ ᑕᐃᒪᓐᓇ ᐃᖅᑲᓇᐃᔮᒥᑕ ᒥᒃᓵᓄᑦ 

ᑎᑎᕋᓚᐅᖅᑎᓪᓗᑎᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᓪᓚᕆᓚᐅᖅᑐᖓ ᓴᖅᑮᔪᓐᓇᓚᐅᕋᒪ 

ᑎᑎᖅᑲᐅᔪᓂᒃ, ᑕᑯᒃᓴᐅᑎᑦᑎᓪᓗᖓ ᒪᑐᐃᖓᓂᓐᓂᒃ ᐊᒻᒪᓗ ᓴᖅᑭᔮᑦᑎᐊᕐᓂᓐᓂᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ. 

ᑕᒪᓐᓇ ᐊᑐᖅᑕᐅᓚᐅᖅᓯᒪᕙᓪᓚᐃᖏᒻᒪᑦ. ᐅᕙᓐᓄᑦ ᑕᒪᓐᓇ ᓴᖅᑭᕈᓐᓇᕐᓂᐊᕋᒃᑯ ᐅᐱᒋᒻᒪᕆᓚᐅᖅᑕᕋ; 

ᑕᑯᑎᒍᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓃᑦᑐᑦ, ᐊᒻᒪᓗ ᓄᓇᕗᒻᒥᐅᑦ, ᓂᕆᐅᒋᔭᐅᔪᑦ ᒥᓂᔅᑕᓄᑦ. ᑕᒪᓐᓇ 

ᐅᖃᐅᓯᕆᔪᒪᖅᑰᕋᑖᖅᐸᕋ.  

 

ᐱᕙᓪᓕᐊᓯᒪᓂᕐᒧᑦ ᐅᓂᒃᑳᖅ, ᑕᐃᑲᓂ ᑲᑐᔾᔨᓗᑕᒥ ᑎᓕᔭᐅᓯᒪᔾᔪᑎᖏᓐᓂ, ᐅᖃᐅᓯᖃᖅᑐᖅ ᐊᖏᖅᓯᒪᓂᑦᑎᓐᓂᒃ 

ᕿᑎᐊᓂ ᖃᐅᔨᓴᕐᓗᑕ, ᕿᑎᖅᐸᓯᖓᓂ, ᐊᒻᒪᓗ ᑐᑭᓯᓕᖅᑐᖓ ᒫᓐᓇ ᑲᑎᒪᔨᓕᒫᑦ ᑲᑎᒪᔨᓕᒫᑎᒍᑦ 

ᑲᒪᒋᔭᐅᓯᒪᓕᕐᒪᑦ. ᖃᐅᔨᒪᔪᒍᑦ ᖃᖓᐅᓂᐊᕐᒪᖔᖅ ᑲᔪᓯᕙᓪᓕᐊᖏᓐᓇᕆᐊᖃᕐᓂᕐᒧᑦ ᐸᕐᓇᓐᓂᖅ; ᐅᑐᐱᕆ, 

ᓄᕕᐱᕆᐅᒻᒪᑦ. ᑕᒪᓐᓇ ᖃᐅᔨᔪᓐᓇᕈᑎᒋᓂᐊᖅᐸᕗᑦ ᖃᓄᖅ ᐱᕙᓪᓕᐊᓯᒪᒻᒪᖔᑦᑕ ᐱᓕᕆᐊᒃᓴᓕᒫᓂᑦ 

ᓇᓗᓇᐃᖅᑕᐅᓯᒪᔪᓂᒃ ᑲᑐᔾᔨᓗᑕᒥᒃ. ᑕᒪᓐᓇ ᑭᐅᑦᑕᖃᑦᑕᕈᓐᓇᕋᑦᑎᒍᑦ ᓄᓇᕗᒻᒥᐅᓄᑦ ᐱᓕᕆᐊᕆᔭᑦᑎᓐᓄᑦ. 

 

ᑕᐃᒪᓕ, ᑕᕝᕘᓇ ᐱᕙᓪᓕᐊᓂᒃᑯᑦ, ᓯᕗᓪᓕᖅᐹᒥᒃ ᐃᓕᐅᖅᑲᐃᓂᒃᑯᑦ ᑕᑯᒃᓴᐅᑎᑦᑎᓂᒃᑯᑦ ᐃᓄᓐᓄᑦ, 

ᐱᓕᕆᐊᖑᒋᐊᓖᑦ ᑎᑎᖅᑲᐃᑦ, ᑲᔪᓯᒍᒪᒐᓗᐊᖅᑯᖓ ᑕᑯᒃᓴᐅᑎᑦᑎᓗᑕ ᐱᕙᓪᓕᐊᓂᐅᔪᓂᒃ ᑕᕝᕘᓇ ᒪᓕᒐᓕᐅᕐᕕᒻᒥ 

ᖃᓄᐃᑦᑐᓂᒃ ᓯᕗᒧᐊᒍᑎᖃᖅᓯᒪᒻᒪᖔᑦᑕ ᒫᓐᓇᒧᑦ, ᑭᓯᐊᓂᓕ ᑕᒪᓐᓇ ᕿᑎᖅᐸᓯᖓ ᐱᒻᒪᕆᐅᓂᐊᖅᑐᖅ. 

ᑲᖐᓱᑐᐃᓐᓇᕈᒪᓐᖏᑦᑐᖓ ᓱᓕ ᑕᐃᑯᖓ ᐃᓂᒧᑦ, ᐅᐱᓐᓇᕋᓂ ᑕᒪᓐᓇ ᐋᖅᑭᐸᓪᓕᐊᓕᕋᑦᑎᒍ ᒫᓐᓇᒧᑦ; 

ᖃᐅᔨᒋᐊᕐᓗᑕ ᕿᑎᐊᓃᑦᑐᖅ ᐅᓂᒃᑳᓕᐊᖅ ᖃᓄᐃᓕᖓᓂᐊᕐᒪᖔᖅ ᑕᕝᕙᓂ ᒪᓕᒐᓕᐅᕐᕕᒻᒥ. 

 

ᐱᕕᖃᑎᑦᓯᔪᖅ ᐅᕙᑦᑎᖕᓂ ᑕᑎᒋᔭᐅᒍᓐᓇᕐᓗᑕ ᑕᕝᕙᓂ ᑲᑎᒪᕕᖕᒥ ᐊᒻᒪ ᓄᓇᕗᒥᐅᓄᑦ ᖃᓄᐃᑑᓂᖏᓐᓄᑦ 

ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᖃᓄᐃᑦᑐᓂᒃ ᐊᓯᔾᔨᖅᓂᐅᔪᓄᑦ ᓴᖅᑭᓯᒪᓂᑦᑎᓐᓄᑦ. ᐆᑦᑑᑎᒋᓗᒍ, ᐃᓪᓗᓕᕆᓂᕐᒧᑦ 

ᑎᑎᖅᑲᐃᑦ ᐊᔭᐅᖅᓯᒪᒻᒪᕆᑦᑕᕗᑦ, ᐊᒻᒪᓗ ᓱᕈᓯᓛᓕᕆᓂᕐᒧᑦ ᐊᖏᕈᑎᐅᔪᖅ, ᑕᕝᕙᓃᑉᐳᑦ ᐱᓕᕆᐊᔅᓴᑎᓐᓂ 

ᑕᒪᒃᑯᓄᖓ ᑐᕌᖅᑕᐅᓇᓱᐊᖅᑐᓄᑦ, ᑕᒪᓐᓇ ᐱᒡᒐᓇᖅᑐᒻᒪᕆᐅᕗᖅ ᖃᓄᑎᒋ ᐊᔭᐅᕈᓐᓇᖅᓯᒪᒻᒪᖔᖅᑎᒍ ᑕᒪᒃᑯᐊ 

ᐊᓯᔾᔨᕐᓂᐅᕙᑦᑐᑦ ᐊᐅᓪᓚᕋᑦᑕ ᐃᖃᓗᑦᑑᑦᑎᐊᕐᒥᑦ ᑲᑎᒪᓐᓇᖅᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᒥᓂᔅᑕᐃᑦ ᑲᑎᒪᔨᖏᑦ ᓵᑕᒃᓴᐅᕗᑦ. ᒥᓂᔅᑕᓕᒫᑦ ᐅᑯᐊ 

ᑎᑎᕋᕐᕕᐅᓚᐅᕐᒪᑕ ᓯᕗᓕᖅᑎᒧᑦ ᓯᕗᓕᖅᑎᒥᒃ ᓯᕗᒃᑲᖅᑕᖅᑎᖃᖅᖢᓂ. ᑕᐃᒃᑯᐊ ᐱᓕᕆᐊᕆᔭᕆᐊᖃᖅᑕᕋᓗᐊᖏᑦ 

ᐱᔭᕇᓐᖏᑉᐸᑕ ᐱᓐᖑᖅᑎᑕᐅᓐᖏᑉᐸᓗ ᖃᓄᖅ ᑕᐃᒪ? ᓵᑕᒃᓴᐅᓂᐊᓕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᓱᓕᔪᖅ. ᐅᖃᓪᓚᖃᑎᒋᑦᑎᐊᖃᑦᑕᕋᒃᑯᑦ 

ᑖᒃᑯᐊ ᒥᓂᔅᑕᕆᔭᐅᔪᑦ ᓱᑯᑦᑎᐊᓃᓕᕐᒪᖔᑦ ᐱᓕᕆᐊᖏᑦᑕ ᐃᓗᐊᓂ. ᖃᐅᑕᒫᑦ ᑕᑯᔭᖅᑐᖃᑦᑕᖅᑕᒃᑲ 

ᑎᑎᕋᕐᕕᖏᓐᓂ ᓱᑯᑦᑎᐊᓃᓕᕐᒪᖔᑦ. ᒪᑯᐊ ᓴᖅᑭᔮᑦᑎᐊᕈᒪᒐᑦᑕ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓇᒧᓐᖓᐅᔪᒪᓂᑦᑎᓐᓄᑦ ᓇᓗᓇᐃᖅᓯᔾᔪᑎᒋᒃᑲᓐᓂᖃᑦᑕᕋᑦᑎᒃᑯᑦ. ᐄ, ᑖᒃᑯᐊ ᒥᓂᔅᑕᐃᑦ ᐊᑐᓂ 

ᑲᑎᒪᖃᑎᒋᖃᑦᑕᖅᑕᒃᑲ. ᑕᐃᒃᑯᐊ ᑎᓕᐅᕈᑏᑦ ᑕᐃᒃᑯᐊᓗ ᑎᑎᕋᓚᐅᖅᑕᒃᑲ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ 

ᓄᐃᑦᑎᕙᓪᓕᐊᖕᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᐅᓐᖏᒻᒪᑦ. ᑕᐃᒃᑯᐊ ᑎᑎᖅᑲᑦ ᐊᖅᑯᑎᒋᔭᐅᓪᓗᑎᒃ ᐅᑯᐊ 

ᒥᓂᔅᑕᕆᔭᐅᔪᑦ ᓯᕗᒃᑲᖅᑕᖅᑎᖃᕐᒪᑦ ᓯᕗᓕᖅᑎᒥᒃ. ᒪᓕᓐᖏᒃᑯᑎᒃ ᒪᑯᐊᓗ ᐱᓕᕆᐊᕆᔭᕆᐊᖃᖅᑕᖏᑦ 

ᐱᓕᕆᐊᓐᖏᑉᐸᒋᑦ ᖃᓄᖅ ᑕᐃᒪ? ᓵᑕᒃᓴᐅᓂᐊᓕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᖓ ᓇᓗᓇᐃᕆᐊᕈᓐᓇᖅᐱᐊᒃ, ᓯᕗᓕᖅᑎ ᐊᕿᐊᕈᖅ? 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑲᓐᓂᕈᒪᕙᕋ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒍᑦ) ᑕᐃᒃᑯᐊ ᑎᑎᖅᑲᑦ ᐊᖅᑯᑎᒋᓗᑎᒃᑯᑦ ᖃᐅᔨᓴᐃᔾᔪᑎᒋᔭᕗᑦ ᓇᓃᒻᒪᖔᑦᑕ ᒥᓂᔅᑕᐃᓪᓗ 

ᖃᓄᐃᓕᕐᒪᖔᑦ. ᓲᕐᓗ ᑎᑭᐅᑎᓐᖏᓐᓂᖅᐸᑕ ᐱᔭᒃᓴᕋᓗᐊᒥᖕᓂᒃ ᑖᓐᓇ ᒪᓕᒐᓕᐅᖅᑎ ᖃᐅᔨᒪᖕᒥᔪᖅ 

ᓯᕗᓕᖅᑎᐅᓪᓗᖓ, ᐄ, ᐃᓚᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐱᔭᒃᓴᖅᑖᖅᓯᒪᒐᒪ.  

 

ᓇᓕᐊᖕᓂᒃ ᑖᒃᑯᐊ ᒥᓂᔅᑕᐃᑦ ᐱᓕᕆᕕᖕᓂ ᑲᒪᓂᐊᕐᒪᖔᖏᑦ. ᑕᐃᒃᑯᐊ ᑎᑎᖅᑲᑦ ᐊᖅᑯᑎᒋᓪᓗᑎᒃᑯᑦ ᖃᓄᑎᒋ 

ᑲᔪᓯᑦᑎᐊᕐᒪᖔᑦ ᑐᑭᓯᓇᖅᓯᓂᖅᓴᐅᓲᑦ ᑖᒃᑯᐊ ᒥᓂᔅᑕᐃᑦ ᓯᕗᒧᐊᒃᐸᓪᓕᐊᔾᔪᑎᒋᓪᓗᑎᒃᑯᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᒥᔅᑕ ᕼᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ, ᓯᕗᓕᖅᑎ ᐅᖃᖅᓯᒪᒻᒪᑦ ᖃᓄᐃᓕᔪᖃᕈᓐᓇᕐᖓᑦ 

ᐱᓕᕆᐊᖑᒋᐊᓕᓐᓂᒃ ᑎᑎᖅᑲᒥᒃ ᑖᒃᑯᐊ ᐱᓕᕆᐊᒃᓴᐃᑦ ᒪᓕᑦᑕᐅᖏᑉᐸᑕ. ᐃᓚᖏᑦ ᓴᓇᕐᕈᑎᐅᔪᑦ 

ᑐᓂᓯᒃᑲᓐᓂᕈᑕᐅᒻᒪᑕ ᐱᓕᕆᐊᒃᓴᐅᔪᓂᒃ. ᖃᐅᔨᒍᒪᑐᐃᓐᓇᖅᑯᖓᓕ, ᑕᑯᓚᐅᖅᓯᒪᓐᖏᓚᖓᓕ ᑎᑎᖅᑲᐅᔪᒥᒃ 

ᐃᕝᕕᒧᑦ ᑎᑎᕋᖅᓯᒪᔪᒥᒃ, ᑭᓯᐊᓂᓕ ᖃᐅᔨᒍᒪᑐᐃᓐᓇᖅᑯᖓ ᖃᓄᐃᓕᒐᔭᕐᒪᖔᖅ ᑎᑎᖅᑲᐅᔪᖅ ᓯᕗᓕᖅᑎᒧᑦ 

ᓯᕗᓕᖅᑎᐅᔪᖅ ᓇᒻᒥᓂᖅ ᑎᑎᕋᓚᐅᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᑭᐅᑦᑕᖃᑦᑕᕈᓐᓇᑐᐃᓐᓇᕋᒪ ᒪᓕᒐᓕᐅᕐᕕᒻᒧᑦ ᐅᕙᓂ. ᑕᐃᒪᐃᒻᒪᑦ ᐅᐱᒍᓱᑦᑎᐊᖅᐳᖓ ᖁᓱᔪᓐᓃᖅᑎᑕᐅᓚᐅᕋᒪ 

ᑕᒪᑐᒥᖓ ᐱᓕᕆᑎᓪᓗᑕ, ᑕᐃᒪᐃᒻᒪᑦ ᓵᑕᒃᓴᐅᓂᖅ ᑕᒫᓃᑉᐳᖅ, ᐱᔨᑦᑎᕋᕈᓐᓇᕐᓗᑕ, ᑭᓯᐊᓂ ᑲᑎᒪᑎᑦᑎᔩ, ᑕᑯᕙᕋ 

ᐱᖃᓐᓇᕆᔭᕋ ᖃᓪᓗᓈᓂ; ᒐᕙᒪᑐᖃᒃᑯᑦ ᐱᓕᕆᐊᖃᖅᐸᒻᒥᔪᑦ ᐱᓕᕆᐊᔅᓴᒥᓐᓂᒃ, ᑕᐃᒪᐃᒻᒪᑦ ᐅᕙᓐᓄᑦ 

ᑐᔪᐃᔾᔪᑎᔅᓴᓂᒃ ᑐᓂᓯᕙᓐᖏᓚᑦ, ᑭᓯᐊᓂ ᑕᒪᓐᓇ ᐃᖅᑲᐅᒪᓪᓗᒍ, ᐊᓯᖏᓐᓂᒃ ᓄᓇᓕᓐᓂᒃ 

ᑎᑎᖅᑲᖃᖅᑎᑦᑎᕙᑦᑐᑎᒃ ᓇᒻᒥᓂᖅ.  

 

ᑖᒃᑯᐊ ᑎᑎᖅᑲᐃᑦ ᑕᕝᕙᓐᖔᓪᓚᕆᓚᐅᖅᑐᑦ ᑎᓕᔭᐅᓯᒪᔾᔪᑎᒥᓐᓂᒃ, ᐊᒻᒪᓗ ᖁᔭᓐᓇᒦᕈᒪᑐᐃᓐᓇᖅᑯᖓ ᐃᓕᓐᓂᒃ 

ᐃᑲᔪᕐᓂᓕᒫᓯᓐᓄᑦ. ᐃᖅᑲᐅᒪᓇᖅᑐᒻᒪᕆᐅᓱᒋᕙᕋ ᓂᐱᖏᑦ ᐅᕙᑦᑎᓐᓄᓕᒫᖅ ᑕᕝᕙᓂ ᑲᑎᒪᕕᒻᒥ 

ᐊᑦᑐᐃᓂᖃᖅᑐᑎᒃ ᓇᒥ ᐱᓕᕆᐊᑦᓴᕗᑦ ᓇᒧᓐᖓᖅᑕᐅᕙᒻᒪᖔᑕ. ᑕᒪᓐᓇ ᐃᓱᒪᒥᐅᑕᕆᓗᒍ ᑕᒪᓐᓇ 

ᐅᖃᐅᓯᕆᔪᒪᒻᒥᔭᕋᑦᑕᐅᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᑐᓐᖓᓱᒋᑦ ᒥᔅᑕ ᐊᕿᐊᕈᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᓯᕗᓕᖅᑎ, ᑕᐃᓐᓇ ᐅᖃᓪᓚᖃᑎᒌᒃᑎᓪᓗᓯ ᑕᐃᓐᓇ ᐃᖅᑲᓇᐃᔮᖅ ᓄᑖᖅ ᑕᐃᒎᓯᐊ ᐳᐃᒍᕋᒃᑯ, ᖃᓄᖅ ᐃᓐᓇ 

ᐃᖅᑲᓇᐃᔮᖓ ᐃᑦᑎᖅᑕᐅᓯᒪᔪᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᐅᑉ ᑎᑎᕋᕐᕕᖓᓃᓐᓇᔭᖅᑐᖅ ᑕᐃᓐᓇ ᐃᖅᑲᓇᐃᔮᖅ. ᓯᕗᓕᖅᑎ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᖅᑲᓇᐃᔮᖅ ᑐᑭᒧᐊᕈᑏᑦ ᐊᐅᓚᑕᐅᓂᖏᑦᑕ ᐊᖓᔪᖅᑳᖓᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᒃᑲᓐᓂᕈᒪᔪᖓ ᖃᓄᐃᑦᑐᓂᒃ ᐱᔭᒃᓴᖅᑖᕐᓂᐊᒪᖔᖏᑦ. 

ᒥᓂᔅᑕᐃᑦ ᑐᖏᓕᖏᑦᑕ ᐃᓕᓐᓂᐊᕈᑎᒃᓴᖏᑦ ᑭᑭᑦᑎᓐᓂᕋᒪᖃᐃ?  

 

ᖃᓄᐃᑦᑐᓄᒃ ᐱᔭᒃᓴᓪᓗᐊᑕᖃᕐᒪᖔᖏᑦ ᐊᒻᒪᓘᓐᓃᑦ ᐅᓂᒃᑳᓕᐅᖃᑦᑕᕐᓂᐊᖅᐸᑦ ᖃᐅᔨᒪᓪᓗᑕ ᐃᒃᑯᐊ ᐃᓛᓐᓂᒃᑯᑦ 

ᓇᓗᓇᓲᖑᖕᒪᑕ ᐅᓂᒃᑳᓕᐊᕆᔭᐅᓲᑦ ᐊᒻᒪᓗ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑎᖃᖃᑦᑕᕆᓪᓗᓂ 

ᐊᑖᓃᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. ᐅᖃᐅᓯᖃᕋᑦᑕ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ ᒫᓐᓇᐅᔪᖅ, 

ᑐᑭᓯᓇᑦᑎᐊᕈᒪᑐᐃᓐᓇᖅᑐᖓ. ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ ᐊᖏᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ, 

ᐱᔾᔪᑎᒋᓪᓗᒍ ᐃᖅᑲᓇᐃᔭᖃᑕᐅᓂᖅ ᐊᒻᒪ ᐃᓕᓐᓂᐊᖅᑎᑦᑎᓂᖅ.  

 

ᑐᑭᓯᓇᑦᑎᐊᕈᒪᑐᐃᓐᓇᖅᑐᖓ, ᓯᕗᓪᓕᖅᐹᖅ ᐊᐱᖅᑯᑎᒐ ᐊᒻᒪᓗ ᑖᓐᓇ ᐊᐱᖅᑯᑎᐅᔪᖅ ᐊᔾᔨᒋᖏᒻᒪᒍ. ᑕᒪᓐᓇ 

ᐱᔾᔪᑎᒋᓪᓗᒍ, ᐊᖓᔪᖅᑳᒡᒍᑏᑦ ᐃᖅᑲᓇᐃᔭᖅᑏᑦ ᑲᒪᔨᖏᑦ ᑲᒪᒋᔭᖃᕐᓂᐊᖅᑐᑦ ᑲᒪᔨᐅᓂᕐᒥᒃ ᑐᖏᓕᖏᓐᓂᒃ, 

ᐊᒻᒪᓗ ᐱᓕᕆᖃᑕᐅᓗᑎᒃ ᒥᓂᔅᑕᐅᑉ ᑐᖏᓕᖓᓂᒃ ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒥᒃ, 

ᐃᓚᒋᔭᐅᖃᑕᐅᓂᐊᖅᑐᓂᒃ, ᐃᓕᓐᓂᐊᕐᓂᕐᒧᑦ ᐸᕐᓇᐅᑎᓂᒃ, ᐱᓕᒻᒪᒃᓴᕐᓂᕐᒥᒃ, ᑲᔪᖏᖅᓴᐃᓂᕐᒥᒃ, ᐱᓕᕆᐊᖏᓐᓂᒃ 

ᐊᐅᓚᑦᑎᓂᕐᒥᒃ ᐊᒻᒪᓗ ᐊᓪᓚᕝᕕᖕᒥ ᐃᑲᔪᖅᑐᐃᓂᕐᒥᒃ, ᑕᐃᒫᒃ ᓇᓗᓇᐃᖅᑕᐅᓯᒪᓂᖓ ᒪᓕᒡᓗᒍ. ᑕᒪᓐᓇ 

ᓇᓗᓇᐃᑦᑎᐊᕈᒪᑐᐃᓐᓇᖅᑕᕋ. ᑖᓐᓇ $169,000 ᐊᑕᐅᓯᕐᒧᑦ ᐃᓄᒻᒧᑦ ᑐᕌᖓᒻᒪᑦ, ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᖓ ᐃᕝᕕᑦ ᐊᓪᓚᕝᕕᖓᓂ ᐃᖅᑲᓇᐃᔮᒥᒃ 

ᐱᓐᖑᖅᑕᐅᓕᖅᑐᒥᒃ ᐅᖃᐅᓯᖃᕐᒪᑦ. ᒥᔅᑕ ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖁᑉᓗᒍ ᑖᓐᓇ ᐃᖅᑲᓇᐃᔮᖅ ᑖᓐᓇ 

ᐊᓪᓚᕝᕕᑦᑎᓐᓂ ᐊᖓᔪᖅᑳᑦᓴᖅ ᐊᐅᓚᑦᓯᔨᒻᒪᕆᐅᑉᓗᓂ.  

 

ᐊᒻᒪᓗ ᑖᓐᓇ ᐊᐅᓚᑦᓯᔨᒻᒪᕆᒃ ᐊᐅᓚᔾᔪᑎᐅᔪᓄᑦ ᐊᐱᖅᑯᑎᒋᖅᑰᕐᒪᒍ. ᑖᑦᓱᒧᖓ ᐅᖃᒃᑲᓐᓂᕈᓐᓇᕋᓗᐊᖅᑐᖓ 

ᑎᑎᕋᖅᓯᒪᔪᑎᒍᓪᓗ ᑭᓯᐊᓂ ᑖᓐᓇ ᐱᓕᕆᐊᓂᒃ ᑲᒪᔨᐅᓇᔭᖅᑐᖅ ᐱᓕᕆᖃᑎᖃᖅᐸᓪᓗᓂᓗ ᒐᕙᒪᑐᖃᒃᑯᓐᓂᒃ. 

ᑕᒪᒃᑯᐊ ᐱᖅᑯᓯᐅᔭᕆᐊᓕᓐᓂᒃ ᐱᐅᓯᐅᔭᕆᐊᓕᓐᓂᓪᓗ ᐱᒍᓐᓇᖅᓯᒍᑎᒋᒐᔭᕋᑉᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓴ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᓕᖅᑎᓪᓗ, ᑭᐅᒐᕕᑦ. ᐊᐱᖅᑯᒻᒪ ᐊᐃᑉᐹ. 

ᐅᓂᒃᑳᖃᑦᑕᖅᑐᑦᓴᐅᒻᒪᖔᑕ ᑖᒃᑯᐊ ᐱᓕᕆᖃᑎᒌᑦᑐᑦ ᐊᒻᒪᓗ ᑖᒃᑯᐊ ᐅᖃᓪᓚᑦᑖᖅᓯᒪᓐᖏᑦᑑᓚᔪᒧᑦ ᐱᓗᐊᖅᑐᒥᒃ 

ᑐᑭᓯᒍᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᒥᔅᑕ ᒪᓕᑭ): ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᓕᒐᓕᐅᑎᓗ ᖁᔭᓐᓇᒦᒃ. 

ᑭᐅᓪᓚᑦᑖᖅᐸᓐᖏᒃᑲᓗᐊᖅᓱᑎᒃ ᑭᓯᐊᓂ ᐱᓕᕆᖃᑎᖃᖅᐸᑦᑐᑦ ᐅᖃᐅᔾᔨᒋᐊᖅᑎᐅᕙᑦᑐᓂᒃ ᒐᕙᒪᒃᑯᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᒪᒃᑯᓪᓕ ᖃᐅᔨᒪᒐᑉᑕ ᑕᒪᒃᑯᐊ ᐅᖃᐅᔾᔨᒋᐊᖅᑏᑦ ᒐᕙᒪᒃᑯᓐᓂ, 

ᒥᓂᔅᑕ ᐃᓱᒪᖅᓲᑎᒋᓪᓗᓂᔾᔪᒃ ᑭᐅᒍᓐᓇᑦᓴᕆᐊᖃᓲᖑᒻᒪᑕ ᒥᓂᔅᑕᓄᑦ. ᒥᓂᔅᑕᒥᒃ ᐃᓚᐃᓐᓇᖅᓱᕐᓂᖃᓐᖏᓪᓗᑎᒃ, 

ᐃᓚᐃᓐᓇᖅᓱᕐᓂᖃᑐᐃᓐᓇᓐᖏᓪᓗᑎᒃ ᑭᓯᐊᓂ ᐅᖃᐅᔾᔨᒋᐊᕈᓐᓇᕐᓗᑎᒃ ᑭᓐᖑᖅᑕᐅᔪᑦ ᐊᓯᑦᑕ ᐱᔾᔪᑎᒋᓪᓗᒋᑦ.  

 

ᑖᓐᓇ ᐃᓱᒫᓘᑎᒋᑉᓗᒍ ᐃᒻᒪᖄ ᐊᔭᐅᖅᑐᖅᑕᐅᓯᒪᑐᐃᓐᓇᕆᐊᖃᕐᒪᑕ ᑕᐃᒃᑯᐊ ᒐᕙᒪᒃᑯᓐᓂ ᐅᖃᐅᔾᔨᒋᐊᖅᑎᐅᔪᑦ 

ᐃᑲᔪᕆᐊᖅᑎᐅᔪᑦ. ᑖᒃᑯᐊ ᓱᓕ ᒥᓂᔅᑕᐅᑉ ᐅᖃᐅᔾᔨᒋᐊᖅᑏᑦ ᐊᑐᐃᓐᓇᕆᖃᑦᑕᐃᓐᓇᕋᔭᖅᑕᖏᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᓕᒐᓕᐅᖅᑎᓪᓗ ᐊᐱᕆᑦᓯᐊᕐᒪᑦ. ᐊᒃᓱᑦ, 

ᑖᒃᑯᐊ ᒐᕙᒪᒃᑯᓐᓄᑦ ᑎᒃᑯᐊᖅᑕᐅᔪᑦ ᐃᓱᒪᖅᓲᑎᒋᒻᒪᔾᔪᒃ ᒥᓂᔅᑕᐅᔪᑦ.  

 

ᐊᒻᒪ ᑎᑎᖅᑲᒥᑦᑕᐅᖅ ᐅᖃᖅᑲᐅᒐᒪ ᑖᓐᓇ ᐃᖅᑲᓇᐃᔮᖅ ᓄᑖᖅ ᐃᑲᔪᖅᑐᐃᓪᓗᐊᑕᓚᖓᒻᒪᑦ ᐃᓪᓗᒥᑦᑕᐅᖅ 

ᑭᓯᐊᓂ ᑭᐅᕙᓐᓂᖏᑦ ᐅᓂᒃᑳᓕᐅᖅᐸᓐᓂᖏᑦ ᓱᖁᓯᓐᖏᑦᑐᑦ ᐊᓯᕗᑦ ᒐᕙᒪᖃᕐᕖᑦ ᕿᒥᕐᕈᓯᒪᒐᑦᑎᒍᑦ 

ᐊᔾᔨᑲᓴᖏᓐᓂᑦ ᐃᖅᑲᓇᐃᔮᖃᖅᑐᑦ ᑕᒪᒃᑯᐊ ᑕᐃᒪᓐᓇ ᐱᔪᓐᓇᕐᓂᖃᖅᑎᒋᓲᖑᒻᒪᑕ ᑖᓐᓇ ᐱᔮᕆᓗᑕ ᐲᓚᐅᖅᑕᕗᑦ 

ᒥᓂᔅᑕᒧᑐᐊᖅ ᑭᐅᓪᓗᐊᕆᐊᖃᕐᒪᑕ ᐊᒻᒪ ᓂᕈᐊᖅᑕᐅᓯᒪᔪᓂᒃ ᓯᕗᓕᖅᑎᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓕᖅᑎ ᐅᓂᒃᑳᑲᓐᓂᐊᕐᔪᒍᓐᓇᕈᓂ ᖃᓄᖅ 

ᐅᑉᐱᕈᓱᓕᖅᑎᑕᐅᑦᑎᐊᕈᓐᓇᕐᒪᖔᑦᑕ ᑖᓐᓇ ᐊᖏᔪᖅᑳᖑᔪᖅ ᑐᑭᒧᐊᕈᑎᓄᑦ ᐃᓂᒋᔭᐅᔪᖅ ᐱᔪᓐᓇᕐᓂᖃᖅᐸᓘᓐᓃᑦ 

ᑖᒃᑯᓄᖓ ᑖᒃᑯᓇᓐᖓᑦ ᒥᓂᔅᑕᒧᑦ ᐅᖃᐅᔾᔨᒋᐊᖅᑎᐅᔪᓂᒃ ᖃᓄᖅ ᖃᐅᔨᒪᓂᐊᖅᐱᑖ ᖃᓄᖅ 

ᐱᔪᓐᓇᕐᓂᖃᖅᑎᑕᐅᓂᐊᕐᒪᖔᑦ ᐃᖅᓇᐃᔮᒧᑦ ᐃᓕᔭᐅᓂᐊᖅᑐᖅ, ᒥᓂᔅᑕᐅᑉ ᐅᖃᐅᔾᔨᒋᐊᖅᑎᖏᑦ 

ᐊᑦᑐᐃᓂᐊᕐᒪᖔᑦ ᐃᒫᒃ ᐃᓚᐃᓐᓇᖅᓱᕐᓂᖃᓐᖏᓪᓗᓂ ᐅᖃᐅᔾᔨᒋᐊᖅᐸᓐᓂᐊᕐᓂᕆᔭᖓ ᒥᓂᔅᑕᐅᔪᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐳᕉᔅᑐ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᒪᓕᒐᓕᐅᖅᑎ ᑭᐅᕙᑦᑐᖅ 

ᒥᓂᔅᑕᒧᓪᓗᐊᖅ ᑕᕝᕙ ᖁᓚᕐᓇᓐᖏᓚᖅ ᑭᐅᒍᓐᓇᑦᑎᐊᖅᐸᓐᓂᐊᕐᓂᖏᓐᓂᒃ ᑖᒃᑯᐊᓕ ᑎᒃᑯᐊᖅᑕᐅᓯᒪᔪᑦ 

ᒐᕙᒪᒃᑯᓐᓂᒃ ᐱᓕᕆᐊᕆᒐᑦᑎᒍ.  

 

ᑭᓯᐊᓂ ᓇᓗᓇᖁᓐᖏᓪᓗᒍ ᑕᐃᒫᒃ ᐅᖃᐅᑎᒋᐊᕈᓐᓇᖅᐸᒋᑦ ᑕᒪᒃᑯᐊ ᑎᒃᑯᐊᖅᑕᐅᕙᑦᑐᓕᒫᑦ ᒐᕙᒪᒃᑯᓐᓂ 

ᐃᓱᒪᖅᓲᑎᒋᒻᒪᔾᔪᒃ ᒥᓂᔅᑕᐅᔪᑦ ᑖᓐᓇ ᑭᓪᓕᓪᓗᐊᑕᕆᒻᒪᒍ ᓇᓗᓇᐃᔭᕐᕕᒋᔭᖓ ᒪᓕᒐᓕᐅᖅᑎᐅᑉ. 

ᐅᖃᐅᑎᒋᐊᕈᓐᓇᖅᐸᕋ ᐊᑐᓂᒃ ᓵᖓᓂ ᑲᒪᒋᒻᒪᔾᔪᓪᓕ ᒥᓂᔅᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓯᕗᓕᖅᑎ ᑭᐅᓐᓇᕕᑦ. 

ᐅᑎᖅᑕᐃᓐᓇᕈᒪᓐᖏᒃᑲᓗᐊᖅᑐᖓ ᐅᖃᐅᓯᕐᓂᒃ ᑭᓯᐊᓂ ᐅᖃᕋᕕᑦ ᑭᐅᕙᑦᑐᑦ ᒥᓂᔅᑕᐅᔪᒧᑦ ᒫᓐᓇᐅᔪᖅ. ᑕᕝᕙ 

ᑐᑭᓯᒃᑲᓐᓂᕈᒪᕗᖓ ᓱᓕ ᖃᖓᑐᐃᓐᓇᒃᑯᑦ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓱᒪᖅᓲᑕᑦ ᑎᒃᑯᐊᖅᑕᐅᓯᒪᔪᑦ 

ᐊᓯᔾᔨᕋᔭᖏᓐᓂᖏᓐᓂᒃ ᐊᑦᑐᐃᒐᔭᖁᓇᒋᑦ ᐅᖃᐅᔾᔨᒋᐊᖅᑎᓚᕆᐅᕙᓐᓂᖏᓐᓂᒃ ᒫᓐᓇ ᕿᒥᕐᕈᒐᓱᔅᓯᒪᕕᓯ ᖃᓄᖅ 

ᑭᐅᕙᓐᓂᖏᓐᓂᒃ ᐅᓂᒃᑳᓕᐅᖅᐸᓪᓂᖏᓐᓂᒃ ᑳᓐᑐᕌᖑᔪᓂᓪᓘᓐᓃᑦ ᐃᖅᑲᓇᐃᔮᖑᔪᒧᑦ ᑕᐃᒪᓐᓇ 

ᑕᑯᑎᑦᑎᔾᔪᑎᐅᒍᓐᓇᖅᑐᒥᒃ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᑲᐃᓯᔪᒪᕙᒃᑲ ᐃᓪᓗᒦᑦᑐᑦ ᐅᖃᓘᑎᕋᓛᓯ ᖃᒥᓐᖓᓗᓯᐅᒃ. ᒥᓂᔅᑕ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ ᐃᓱᒪᒋᔭᐅᓯᒪᓐᖏᑦᑐᖅ ᐃᖅᑲᓇᐃᔮᒧᑦ 

ᑖᓐᓇ ᐋᖅᑭᑦᓯᒪᑦᓯᐊᕐᒪᑦ ᑲᒪᔭᔅᓴᖏᓪᓗ ᒥᓂᔅᑕᐅᑉ ᑖᓐᓇ ᐱᓕᕆᖃᑎᖃᓪᓗᐊᑕᕋᔭᕐᒪᑦ ᒐᕙᒪᒃᑯᑦ 

ᐅᖃᐅᔾᔨᒋᐊᖅᑎᖏᓐᓂᒃ ᖃᓄᖅ ᐊᓯᔾᔨᖅᑕᐅᒐᓱᔾᔮᖏᑦᑎᐊᖅᑐᖅ ᖃᓄᓗᑦᑖᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓕᐊᓇᐃᑦ. ᑐᑭᓯᒍᒪᓪᓚᕆᒃᑲᒪ ᐱᐅᓯᐅᕙᓪᓕᐊᔪᒧᑦ. 

ᖃᐅᔨᒪᒐᓗᐊᖅᑐᖓ ᒥᓂᔅᑕᐃᑦ ᐱᐅᓯᐅᔭᕆᐊᓕᓐᓄᑦ ᐅᖃᓕᒫᒐᖅᑕᖃᕐᒪᑦ ᒥᓂᔅᑕᐅᔪᓄᑦ ᑕᑯᓂᐊᖅᕕᐅᔪᓐᓇᖅᓱᑎᒃ 

ᐃᓕᓐᓂᐊᕈᑕᐅᓗᑎᓪᓗ ᑲᒪᒋᔭᕆᐊᓕᒥᓂᒃ. ᑖᓐᓇ ᐅᖃᓕᒫᒐᖅ ᑎᑎᕋᖅᓯᒪᔪᖅ ᐱᖃᓯᐅᑎᕙᑦᑕᐅᖅ ᑖᑉᓱᒪᓐᖓᑦ 

ᐃᖅᑲᓇᐃᔮᖑᓂᐊᖅᑐᒥᒃ ᐊᒻᒪᓗ ᑖᓐᓇ ᐃᖅᑲᓇᐃᔮᕆᔭᖓ ᐊᑦᑐᐊᓂᖃᕐᓂᐊᕐᒪᖔᑦ ᒥᓂᔅᑕᓄᑦ 

ᐅᖃᐅᔾᔨᒋᐊᖅᑎᖏᓐᓄᓪᓗ. ᐊᒻᒪᓗᑦᑕᐅᖅ ᐱᓗᐊᖅᑐᒥᖃᐃ ᑖᓐᓇ ᐅᖃᓕᒫᒐᖅ ᐱᖃᓯᐅᑎᕚ ᐊᓯᖏᓐᓂ 

ᐃᖅᑲᓇᐃᔮᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᓯᕗᓕᖅᑎᐅᑉ ᐊᓪᓚᕝᕕᖓᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃᑲᓂᕐᓗᒍ ᒪᓕᒐᓕᐅᖅᑎᐅᖃᑎᒐ. 

ᒫᓐᓇᐅᔪᕐᓕ ᒥᓂᔅᑕᐅᔪᓄᑦ ᕿᒥᕐᕈᐊᒐᖅ ᐅᖃᓕᒫᒐᖏᑦ ᕿᒥᕐᕈᔭᐅᔪᑦ ᕿᒥᕐᕈᐸᓪᓕᐊᔪᒍᑦ.  

 

ᒫᓐᓇ ᐅᖃᖃᑎᖃᖅᐸᑦᓱᑕ ᐱᐅᓯᖃᑦᑎᐊᕆᐊᖃᕐᒥᒻᒪᑦ ᑲᒥᓴᓇᐅᔪᖅ ᑖᓐᓇ ᓄᑖᕐᖑᕆᐊᖅᑕᐅᓯᒪᓂᖓᓂᒃ 

ᐃᖅᑲᓇᐃᔮᖅ ᑕᐃᒪ ᑕᕝᕙ ᓱᓕ ᑎᑎᕋᖅᓯᒪᔪᓃᓐᖏᑦᑐᖅ ᓄᑖᓐᖑᕆᐊᖅᑕᐅᓂᐊᕐᒪᓪᓕ ᑖᓐᓇ ᐅᖃᓕᒫᒐᖅ 

ᓯᕗᒧᐊᕈᑎᒋᓂᐊᕋᑦᑎᒍ ᐃᒻᒪᖃ ᐊᖅᑯᑎᒋᓗᑎᑦ ᑖᓐᓇ ᑐᖏᓕᕋ ᑭᐅᒋᐊᓪᓚᑲᓐᓂᕈᓐᓇᖅᐸᐅᒃ ᐊᐱᖅᑯᑎᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᐅᓈᓕᒃ, ᑲᔪᓯᒋᑦ. 

 

ᐅᓈᓕᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᒥᓂᔅᑕᐅᔪᓄᑦ ᐅᖃᓕᒫᒐᖓ ᐃᖅᑲᓇᐃᔮᓄᑦ 

ᓇᓗᓇᐃᔭᖅᓯᒪᓗᐊᖅᓯᒪᓐᖏᒻᒪᑦ ᑕᐃᒪᐃᒻᒪᑦ ᑕᒪᕐᒥᑦᑎᐊᖅ ᐊᑕᖏᖅᑐᒥᒃ ᐊᓯᔾᔨᔭᕆᐊᓖᑦ ᐱᒐᑦᑎᒍ ᑖᓐᓇ 

ᐱᑦᓯᐊᕆᐊᕐᓂᕐᒧᑦ ᑲᒥᓴᓇᐅᔪᖅ ᐱᓕᕆᖃᑎᒋᓪᓗᒍ ᑭᓯᐊᓂ ᒫᓐᓇ ᐅᖃᕈᓐᓇᖅᐳᖓ ᑭᓇᑐᐃᓐᓇᕐᒥᒃ 

ᐃᖅᑲᓇᐃᔮᕆᔭᖏᑦ ᓇᓗᓇᐃᔭᕈᑎᖃᖅᓯᒪᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᓈᓕᒃ. ᐊᐱᖅᑯᑦ ᑭᖑᓪᓕᖅᐹᖅ ᐃᖅᑲᓇᐃᔮᖅ 

ᑖᓐᓇ ᓱᓕ ᑖᓐᓇ ᐊᖏᔪᖅᑳᖑᓂᐊᖅᑐᖅ ᑐᑭᒧᐊᒍᑎᓄᑦ ᐊᐅᓚᔾᔪᑎᓄᓪᓘᕝᕙ ᑖᓐᓇ ᐃᓪᓗᖃᖅᑎᑕᐅᓇᔭᖅᑑᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐋ, ᐅᖃᖅᑏ, ᒪᒥᐊᓇᖅ. ᐃᒃᓯᕙᐅᑖᖅ.  

>>ᐃᒡᓚᖅᑐᑦ 

 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᖏᔪᖅᑳᖅ ᑐᑭᒧᐊᒍᑎᖏᑕ ᐊᐅᓚᔾᔪᑎᐅᔪᐃᑦ ᑭᓯᐊᓂ 

ᐅᑎᕐᕕᒋᔪᓐᓇᖅᑕᕋ ᑕᐃᒫᒃ ᐃᓗᓪᓕᑎᒋᔪᒥᒃ ᐱᓯᒪᑦᑎᖏᓐᓇᒪ ᒫᓐᓇ ᐅᑎᕐᕕᒋᔪᓐᓇᓛᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑎᑎᖅᑲᑎᒍᑦ ᓂᕆᐅᒋᓂᐊᖅᐸᕗᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᐊᓅᓕᕐᒥᓗᖓ ᐊᐱᖅᑯᑎᓄᑦ ᑕᒪᒃᑯᐊ ᒥᓂᔅᑕᐅᔪᑦ ᑐᖏᓕᖏᑕ 

ᐃᑲᔪᖅᑎᑲᓐᓂᖏᑦ ᐃᓪᓗᖃᖅᑎᑕᐅᕙᒃᑑᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᒃᓯᕋᖅᑐᖃᕐᖓᑦ 

ᐃᓪᓗᖃᖅᑎᑦᓯᕙᒃᑐᓄᑦ ᑐᓐᓂᖅᑯᑎᒋᒐᔭᖅᑕᕗᑦ ᑲᑎᒪᔨᐊᓛᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᓗᐊᕐᒥᔭᕋ-ᔪᒻᒥᔭᕋ ᐱᓇᓱᐊᕈᓯᕐᒥ ᑕᒪᒃᑯᐊ 

ᐱᓯᒪᓕᖅᑐᒧᑦ ᐱᕙᓪᓕᐊᒍᑎᑦᓴᒧᑦ ᐃᖅᑲᓇᐃᔭᖅᑐᓕᕆᓂᕐᒥ ᑕᐃᒫᒃ ᐅᐊᕈᓱᒐᓚᒃᐳᖓ ᑖᒃᑯᐊ ᑐᖏᓖᑦ 

ᐃᑲᔪᖅᑎᒃᑲᓐᓂᖏᑦ ᑭᐅᓪᓗᐊᖃᑦᑕᕋᔭᓐᖏᓐᓂᖏᑦ ᐱᓪᓗᒍ.  

 

ᓯᕗᓕᖅᑎᖃᐃ ᐅᓂᒃᑲᐅᑎᒃᑲᓐᓂᓚᐅᖅᑎᒍᑦ ᖃᓄᖅ ᑖᒃᑯᐊ ᐃᑲᔪᖅᑎᑲᓐᓃᑦ ᑐᖏᓕᒧᑦ ᓯᕗᓕᖅᑎᐅᕙᓪᓕᐊᓂᕐᒧᑦ 

ᐱᓂᐊᕐᒪᖔᖏᓐᓂᒃ ᐃᖅᑲᓇᐃᔭᖅᑐᓕᕆᓂᕐᒥᑦ ᐃᓚᐅᓕᓂᐅᓐᖏᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᑦᓯᐊᕋᕕᑦ 

ᑐᓴᕈᒪᑦᑎᐊᕋᕕᓪᓗ ᑕᒪᑐᒪᓐᖓᑦ ᑖᓐᓇ ᑐᖏᓕ ᐃᑲᔪᖅᑎᑲᓐᓂᖏᑦ ᐋᖅᑭᒃᓯᒪᔪᑦ 

ᐊᖓᔪᖅᑳᓐᖑᖅᐸᓪᓕᐊᓕᕋᔭᖅᓱᑎᒃ ᐱᕙᓪᓕᐊᓂᖓ ᒪᓕᑦᑐᒍ. ᑕᕝᕙ ᐱᓕᓂᐅᑦᓴᕆᐊᖃᕋᔭᕐᒪᑦ 

ᐊᔪᓐᖏᓐᓂᖃᕐᓗᓂᓗ ᐊᔭᐅᖅᑐᐃᒍᓐᓇᕐᓂᖅ ᐱᓕᕆᖃᑕᐅᒍᓐᓇᕐᓂᕐᓗ ᐅᐸᓗᖓᐃᔭᐃᒍᓐᓇᕐᓂᕐᓗ.  

 

ᑖᓐᓇ ᑭᐅᓪᓗᐊᖃᑦᑕᕋᔭᖅᑐᖅ ᐱᓕᕆᖃᑎᖃᕐᓗᓂ ᑐᖏᓕᕐᒥᒃ. ᑭᓯᐊᓂ ᑭᐅᓪᓗᐊᖅᐸᒐᔭᓐᖏᑦᑐᖅ ᓱᓕᕗᑎᑦ ᑖᓐᓇ 

ᓯᕗᓕᖅᑎᐅᓂᕐᒧᑦ ᐱᓕᒻᒪᓴᑦᑎᐊᖁᓪᓗᒎᒐᓗᐊᖅ ᑎᒍᓯᕙᓪᓕᐊᒐᔭᖁᓪᓗᒍ ᑲᒪᒋᔭᕆᐊᓕᒻᒥᓂᒃ. ᐃᓄᒃ 

ᐃᓐᓄᒍᓐᓇᖅᓯᒍᓂᔾᔪᒃ ᑲᒪᒋᒋᐊᖃᓪᓚᑉᐸᑦᑕᒥᓂᒃ ᐊᖓᔪᖅᑲᐅᑎᐅᑎᓪᓗᒋᑦ.  

 

ᐊᖅᑯᑎᒋᓗᑎᖅᑲᐃ ᐃᒻᒪᖃ ᑐᖏᓕᕋ ᑭᐅᒍᓐᓇᖅᐸᐅᒃ ᑲᒪᒋᒻᒪᔾᔪᒃ ᖃᓄᖅ ᐃᑲᔪᖅᑕᐅᒍᑎᓂᒃ ᑭᓱᓪᓗ 

ᐊᑐᐃᓐᓇᐅᒍᓐᓇᓂᐊᕐᒪᖔᑕ ᑕᒪᓐᓇ ᑐᖏᓖᑦ  ᐃᑲᔪᖅᑎᑲᓐᓂᖏᑦ ᓯᕗᒧᑦᑎᐊᕈᓐᓇᖁᓪᓗᒋᑦ.  

 

ᐊᒻᒪ ᓯᕗᓕᖅᑎᓄᑦ ᐱᓕᕆᖃᑎᒋᔭᐅᑦᑎᐊᕈᓐᓇᖁᓪᓗᒋᑦ ᑐᖏᓕᕐᒪ ᑭᐅᒐᓱᒍᓐᓇᕈᓂᐅᒃ 

ᖃᓄᐃᓕᖓᓪᓚᑦᑖᕐᓂᖓᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᓈᓕᒃ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇᖃᐃ ᓱᒻᒪᑦ ᑖᑯᐊ ᑐᖏᓖᑦ ᐃᑲᔪᖅᑎᑲᓐᓂᖏᑦ ᐃᒫᒃ 

ᑭᐅᓪᓗᐊᕐᕕᖃᓐᖏᒻᒪᖔᑕ ᐃᓂᓪᓚᖓᐸᓪᓕᐊᓕᕋᔭᕋᕕᑦ ᑎᒥᓗᑦᑖᖓᓂᒃ ᑖᔅᓱᒪᐅᑉ ᐊᑖᓂ ᐃᑲᔪᖅᑎᑲᓐᓂᐅᑉ. 

ᐃᖅᑲᓇᐃᔭᖅᑎᒻᒪᕆᐅᔪᒫᕐᓂᐊᖏᒻᒪᑦ ᑭᐅᖃᑦᑕᕐᓂᖓ ᐱᓐᖏᓚᖅ ᓇᖑᓗᒍᑎᒋᑐᐃᓐᓇᕋᔭᕐᒪᒍ 

ᑕᐃᒪᐃᒋᐊᑐᓐᖏᑦᓱᓂ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

60 

 

ᓲᕐᓗ ᐊᑐᖅᓯᒪᔭᓐᓂᒃ ᐃᑲᔪᖅᑎᐅᑎᓪᓗᖓᑦᑕᐅᖅ ᑐᖏᓕᒻᒧᑦ ᐱᓕᕆᖃᑎᖃᖅᓱᖓ ᑐᖏᓕᒻᒥᒃ ᐃᓚᐅᖃᑦᑕᖅᓱᓂ 

ᐃᓱᒪᓕᐅᕆᐊᖃᖅᐸᑎᓪᓗᒋᑦ ᐃᓚᐅᕙᓐᓂᒃᑯᑦ ᐊᐅᓚᑦᑎᒐᓱᑦᑐᓂᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ.  

 

ᐃᓚᖓᓐᓂᒃ ᑐᓴᖅᓯᒪᓪᓗᖓᓗ ᖃᓄᖅ ᐃᓄᐃᑦ ᐱᓕᒻᒪᔅᓴᕐᕕᖃᓪᓗᐊᖅᐸᖏᒻᒪᑕ ᐱᕕᑭᓗᐊᒧᑦ. ᑕᒪᒃᑯᐊ 

ᐃᓱᒪᓕᐅᕌᖓᑕ ᐊᒻᒪ ᑐᑭᓯᐅᒪᑦᑎᐊᕌᖓᑕ ᖃᓄᖅ ᐃᓱᒪᓕᐅᕆᕙᓪᓕᐊᓂᖅ ᐊᑐᖅᑕᐅᕙᒻᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐅᓈᓕᒃ ᑭᐅᒐᕕᓐᖓ. ᑐᓴᒃᑲᓐᓂᕈᓐᓇᖅᑭᑖ 

ᖃᓄᖅ ᐊᓯᔾᔨᖅᑕᕈᓐᓇᕐᒪᖔᑕ ᑎᒃᑯᐊᖅᑕᐅᓯᕖᑦ ᖃᓄᕐᓗ ᐃᓕᓐᓂᐊᕆᐊᖃᕐᓂᖏᑦ ᐸᕐᓇᐅᑕᐅᓯᒪᓂᖏᑦ 

ᐊᔾᔨᒌᔾᔮᓛᓐᖏᒻᒪᖔᑕ ᐊᒥᓲᒻᒪᑕ ᑕᖅᑳᓂ ᐃᓄᐃᑦ ᐃᖅᑲᓇᐃᔭᓚᐅᖅᓯᒪᓂᖃᑦᑎᐊᖅᑐᑦ ᖃᐅᔨᒪᔭᐅᔪᓂᓪᓗ 

ᐃᖅᑲᓇᐃᔭᑦᑎᐊᖅᓯᒪᓂᕆᔭᖏᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑐᐊᖑᓐᖏᑦᑐᖅ ᐃᖅᑲᓇᐃᔭᖅᑎᓂᓪᓗ ᐊᐅᓚᑦᑎᓂᕐᒥᒃ. 

ᑕᕝᕙᓂ ᐃᓪᓗᕈᓯᕐᒦᖃᑕᐅᓪᓗᓂ ᐃᓱᒪᑖᖅᑐᖃᖅᑎᓪᓗᒍ ᐃᓕᓐᓇᕐᖓᑦ ᐱᒻᒪᕆᐅᓱᒋᒻᒥᔭᕋᑦᑕᐅᖅ ᑭᓯᐊᓂᓕ 

ᐱᒻᒪᕆᐅᓂᖅᓴᐅᓱᒋᔭᕋ ᐃᓱᒪᑖᖃᑕᐅᖃᑦᑕᕐᓂᖅ ᐃᓱᒪᓕᐅᖃᑕᐅᖃᑦᑕᕐᓂᖅ.  

 

ᐊᑐᓚᐅᖅᓯᒪᔭᓐᓂᒃ ᖃᐅᔨᒪᒐᒪ ᓯᕗᓕᖅᑎᔅᓴᒻᒥ ᐃᓕᓐᓂᐊᖃᑕᐅᓪᓗᓂᑦᑕᐅᖅ ᑕᕝᕙᓂ 

ᑎᒃᑯᐊᖅᑕᖃᑦᑕᕐᓇᓲᖑᒻᒥᒻᒪᑦ ᐃᓚᒋᔭᐅᓂᕋᖅᑕᐅᓪᓗᓂ ᐃᓄᓐᓄᑦ ᓄᓇᕗᒻᒥ ᖁᕝᕙᕆᐊᕐᕕᐅᒐᓱᑦᑐᒥᒃ 

ᖃᑕᐅᓂᕋᖅᑕᐅᓪᓗᓂ ᐳᖅᑐᓂᖅᓴᒥᒃ ᐃᖅᑲᓇᐃᔮᖅᑖᕋᓱᐊᖅᑐᑎᒃ. ᑖᔅᓱᒧᖓ ᐃᓚᒋᔭᐅᑉᐸᑦ ᑕᕝᕙᓂ ᐱᖃᑕᐅᓪᓗᓂ 

ᐃᖅᑲᓇᐃᔮᒧᑦ ᐱᐅᓐᖏᓂᖅᓴᖔᒥᒃ ᓴᖅᑭᖅᑐᖃᖃᑦᑕᕈᓐᓇᒥᒻᒪᑦ ᐊᑐᖃᑦᑕᖏᒃᑯᕕᒋᑦ ᐃᓕᓯᒪᔭᑎᑦ ᐊᒻᒪᓗ 

ᐱᔪᓐᓇᕐᓂᖃᓐᖏᒃᑯᕕᑦ ᓴᓐᖏᓂᖃᓐᖏᒃᑯᕕᑦ ᑕᐃᒪᓕ ᑎᕆᖅᑯᐊᓄᑦ ᐃᒃᓯᕚᕐᓗᑎᑦ ᑯᑭᓕᕆᑐᐃᓐᓇᕋᔭᖅᑐᑎᑦ 

ᐃᑉᐱᒋᔭᐅᑦᑎᐊᔾᔮᓐᖏᓐᓇᕕᑦ.  

 

ᖃᐅᔨᒍᒪᔪᖓᓕ ᖃᓄᖅ ᐊᔾᔨᒋᓐᖏᑕᖓᒍᑦ ᐊᐅᓚᑦᑎᓂᖃᕋᓱᓐᓂᐊᕐᒪᖔᔅᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐᓗ ᖁᔭᓐᓇᒦᒃ 

ᐊᐱᖅᑯᑎᑦᑎᐊᕚᓗᒻᒥᒃ ᐊᐱᕆᒻᒪᑦ. ᐊᑐᖅᓯᒪᔭᓐᓂᑦᑕᐅᖅ ᐅᖃᐅᓯᖃᕐᓗᖓ ᑕᒪᒃᑯᐊ ᐱᓕᕆᕖᑦ 

ᐊᓯᔾᔨᖅᑕᕈᓐᓇᕐᕕᖃᖅᑎᓚᐅᖅᑕᕗᑦ ᓈᒻᒪᒋᔭᒥᑎᒍᑦ. ᑖᓐᓇᓗ ᒪᓕᒐᓕᐅᖅᑎ ᐊᑑᑎᖃᕈᓐᓇᕐᓂᖓᓂᒃ ᖃᐅᔨᓯᒪᒻᒪᑦ 

ᑲᑐᔾᔨᖃᑎᒋᔭᐅᓪᓗᓂ. ᑖᓐᓇ ᐅᖃᐅᓯᕆᔭᕗᑦ ᓯᐊᒻᒪᐃᒍᓐᓇᕈᑦᑕ ᐊᑐᖅᓯᒪᓂᕆᔭᔅᓯᓐᓂᒃ ᖃᐅᔨᒪᔭᔅᓯᓐᓂᒃ 

ᐱᓕᕆᖃᑎᒌᑦᑐᑎᒃ ᑕᐃᒫᒃ ᐊᐅᓚᑦᑎᐊᕈᓐᓇᕐᓂᕆᔭᖓᓂᒃ ᑕᑯᓐᓈᑦᑕᐅᑎᒋᔪᒐᑦᑕ.  

 

ᓄᕙᓐᓇᕐᔪᐊᓕᕆᕕᒃ ᑕᐃᓐᓇ ᐊᓪᓚᕝᕕᒃ ᐊᐅᓚᑦᑎᐊᔪᒻᒪᑦ ᒥᓂᔅᑕᐅᑉ ᑐᖏᓕᖓᓄᑦ ᐃᓂᖃᕐᕕᐅᓪᓗᓂ 

ᐊᓯᖏᓐᓂᓪᓗ. ᑕᐃᒫᒃ ᑲᑎᑎᑦᑎᖃᑦᑕᕐᓂᖅ ᐊᑑᑎᖃᕈᓐᓇᕐᓂᖓ ᐱᐅᔪᒥᒃ ᑕᒪᓐᓇ ᓴᖅᑭᑲᓐᓂᖅᑎᒐᓱᐊᕋᑦᑎᒍ 

ᐱᓕᒻᒪᓴᖅᑕᐅᕕᔅᓴᐅᔪᐃᓪᓗ ᑕᕝᕙᖔᖅᑐᐃᑦ ᓴᖅᑭᖃᑦᑕᕋᔭᕐᒥᒻᒪᑕ. ᐊᖏᔪᖅᑳᖃᕐᓗᑎᒃ ᐊᓪᓚᕕᒻᒥ ᐃᑲᔪᖅᓰᔨᐅᔪᒥᒃ 

ᐃᓕᓐᓂᐊᕋᔅᓴᐅᔪᓂᓪᓗ  

 

ᕿᒥᕐᕈᐊᖃᑦᑕᕐᓗᓂ. ᐊᒻᒪᓗ ᐱᕕᔅᓴᑖᖅᑎᑦᑎᖃᑦᑕᕐᓗᓂ ᐱᕕᔅᓴᓂᒃ ᓴᖅᑭᖅᑐᖃᕋᐃᑉᐸᑦ ᑎᒍᓯᖃᑦᑕᕐᓗᑎᒃ. 

ᐱᓕᒻᒪᔅᓴᐃᒍᑎᔅᓴᐅᔪᓂᒃ ᐊᑐᐃᓐᓇᐅᔪᓂᒃ ᐃᓄᐃᑦ ᓯᕗᓕᖅᑎᕈᕆᐅᖅᓴᕕᖏᑦ ᑕᒪᔾᔭᐅᒻᒪᑕ ᐊᑕᐅᓯᐅᓐᖏᑦᑐᑦ. 

ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᓐᓄᑦ ᖃᓄᖅ, ᐃᓕᕕᐅᒍᓐᓇᖃᑦᑕᕋᔭᕐᖓᑕ.  

 

ᑖᓐᓇ ᐊᓪᓚᕝᕕᓕᒫᖅ ᕿᒥᕐᕈᐊᕋᓱᑦᑐᑎᒍᑦ ᐊᑐᖅᓯᒪᔭᕈᓘᔭᕐᓂᒃ ᓇᔅᓴᕐᕕᐅᓗᓂ, ᐊᑐᓕᖅᑎᑦᑎᒍᓐᓇᕐᓗᑕᓗ 

ᑲᑐᔾᔨᓗᑕ ᑐᕌᖅᑕᒐᓕᐊᖑᓯᒪᔪᓂᒃ. ᐊᖏᔪᐊᓗᒃ ᑕᒪᓐᓇ ᐱᔭᔅᓴᐅᒐᓗᐊᖅ ᑭᓯᐊᓂ ᐱᔪᓐᓇᕋᑦᑎᒍᑦ ᖃᐅᔨᒪᔪᖓ. 

ᐊᒻᒪ ᑕᐃᒪ ᑕᐃᒃᑯᐊ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᑦ ᓴᖅᑭᐊᕙᓪᓕᐊᑎᓪᓗᒋᑦ ᐃᑲᔪᕐᓂᖃᓪᓚᕆᓐᖑᓱᑦᑐᐃᑦ. 

ᑖᓐᓇᓗ ᐊᓪᓚᕝᕕᒃ ᐊᐅᓚᑦᑎᐊᖅᑎᑕᐅᓂᐊᖅᑐᖅ ᑕᐃᒃᑯᓄᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᑯᑭᓕᑦᑖᖅᑎᑦᑎᑲᐃᓐᓇᕋᒪ. ᑕᕝᕙᓂ 

ᑮᓇᐅᔾᔭᔅᓵᖏᓪᓕᑭᐊᖅ ᖁᕝᕙᐸᓪᓕᐊᓂᕆᓯᒪᔭᖏᑦ ᐊᓯᔾᔨᖅᑕᕐᓂᖃᕈᓐᓇᕆᕚ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᑦ 

ᐱᒋᐊᕈᓐᓇᕐᓗᑎᒃ ᖁᑦᑎᓂᖅᓴᐅᔪᒥᒃ 1 ᐅᖓᑖᓂ ᖁᓛᓂ? ᑮᓇᐅᔾᔭᓴᑦᑎᐊᖃᑦᑕᕐᓂᐊᕐᖓᑕ 

ᐃᖅᑲᓇᐃᔭᓚᐅᖅᓯᒪᓂᖏᑦ ᑕᑯᓐᓈᖅᑕᐅᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ.  

 

ᐅᕙᖓᓕ ᖃᐅᔨᒪᔭᖓᒍᑦ ᐊᓯᔾᔨᖅᑕᕈᓐᓇᕐᓂᖃᖅᑐᐃᑦ ᒪᓕᓪᓗᑎᒃ ᑭᓱᓕᕆᔨᐅᓂᖏᓐᓂᒃ. 

ᐊᓯᔾᔨᖅᑕᕈᓐᓇᕐᓂᖃᖅᑐᐃᑦ. ᐊᐱᖅᑯᑎᒋᕋᑖᕐᖓᒍ ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᐅᖁᓯᒪᔭᔅᓯᓐᓄᑦ 2023-2024-ᒥ ᒐᕙᒪᓕᒫᖅ 

ᑐᑭᒧᐊᑦᑎᑕᐅᓗᓂ ᐊᑐᓕᖅᑎᑦᑎᒐᓱᑦᑎᓪᓗᒋᑦ ᑲᑐᔾᔨᓗᑕ ᑐᕌᖅᑕᒐᓕᐊᖑᓯᒪᔪᓂᒃ ᐊᒻᒪᓗ ᐱᓕᕆᑦᑎᐊᖃᑦᑕᕐᒪᖔᑕ 

ᖃᐅᔨᓴᕐᓗᑎᒃ ᐱᓕᕆᔨᖏᑦ.  

 

ᓯᕗᓕᖅᑎ ᐅᖃᐅᓯᖃᕈᓐᓇᖅᑳ ᐅᕙᑦᑎᓐᓄᑦ ᐱᓕᕆᑦᑎᐊᖅᓯᒪᔪᑦ ᖃᓄᖅ ᖃᐅᔨᔭᐅᖃᑦᑕᕐᓂᐊᕐᒪᖔᑕ? ᐊᒻᒪᓗ 

ᑐᕌᖅᑕᒐᓕᐊᖑᓯᒪᔪᓄᑦ ᑐᕌᒐᐃᑦ ᑭᖑᕙᖅᓯᒪᓂᖅᓴᐅᒻᒪᖔᑕ ᓇᓕᐊᒃ, ᓇᓗᓇᐃᖅᑐᕈᓐᓇᖅᑭᒋᑦ 

ᐱᓕᕆᐊᖑᒃᑲᓐᓂᕆᐊᖃᖅᑐᐊᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎ 

ᐊᐱᕆᑦᑎᐊᕐᒥᒻᒪᑦ. ᑖᓐᓇ ᐱᓪᓗᒍ, ᐅᖃᖅᑳᕋᕕᑦ ᑖᓐᓴ ᒪᓕᒐᓕᐅᕐᕕᒻᒧᑦ ᓴᖅᑭᕐᓂᐊᓚᐅᖅᑕᕋ ᐅᕙᓃᓐᓂᑎᓐᓂ 

ᓯᕗᓪᓕᖅᐹᖅ ᐅᓂᒃᑳᓕᐊᒥᓂᕐᓛᒃ ᓴᖅᑭᕐᓂᐊᓚᐅᖅᑕᕋ. ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐊᖏᖅᑕᐅᖅᑳᓚᐅᕐᓗᓂ. 

ᑖᓐᓇ ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᓛᕋᒃᑯ ᐅᖃᖅᑯᖓ. ᓴᖅᑭᕈᒪᓛᖅᑕᕋ ᖃᐅᑉᐸᑦ ᐊᔪᕐᓇᓐᖏᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᓯᕗᓕᖅᑎ ᑕᐃᒪᐃᓐᓂᐊᕐᓂᕋᕋᕕᑦ. ᐅᓪᓗᒥ 

ᐅᖃᐅᓯᕆᔭᕗᑦ ᐃᓱᒪᒋᓗᒋᑦ, ᑐᓴᕈᒪᕕᐅᑎᒃᑲᓗᐊᖅᑐᖓ ᖃᓄᖅ ᖃᐅᔨᒪᒐᔭᕐᒪᖔᔅᓯ ᐱᓕᕆᑦᑎᐊᖅᑐᖃᕐᒪᖔᖅ? 

ᐊᒻᒪᓗᑦᑕᐅᖅ, ᓇᓗᓇᐃᕆᐊᕈᓐᓇᖅᐱᐅᒃ ᓇᓪᓕᐊᒃ ᑐᕌᖅᑕᒐᓕᐊᖑᓯᒪᔪᑉ ᐃᓗᓕᖓ ᐱᕙᓪᓕᐊᓐᖏᓐᓂᖅᓴᐅᕙ 

ᐊᓯᖏᓐᓂᒃ ᐃᓗᓕᐅᖃᑎᖏᖕᓂᑦ? ᖃᓄᐃᓕᐅᖅᑭᓯᓗ ᑕᐃᒃᑯᐊ ᓱᒃᑲᐃᓂᖅᓴᐃᑦ ᐱᓕᕆᐊᕆᓇᓱᐊᖅᑐᒋᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᑦᑎᐊᒃᑲᓐᓂᕐᖓᑦ. ᐄ, ᑕᒪᓐᓇ ᐱᔭᓪᓕᐊᓪᓗᐊᑲᓪᓚᔅᓯᒪᔫᖅ. ᐊᖏᔫᑎᐊᓗᐃᑦ ᑕᐃᒃᑯᐊ 

ᓯᕗᓪᓕᐅᖁᓚᐅᖅᓯᒪᔭᕗᑦ ᐃᓪᓗᓕᕆᓂᖅ ᑖᓐᓇ ᓯᕗᓪᓕᐅᓗᓂ. ᖃᓄᑎᒋ ᐱᕙᓪᓕᐊᓯᒪᓂᕗᑦ ᑕᕝᕙ 

ᐊᔅᓱᐊᓘᓯᒪᔪᖅ.  

ᐊᕐᕌᒍᒐᓚᓐᓂᒃ ᐅᑎᒧᑦ ᑕᑯᓐᓈᖅᑐᖓ ᐃᓪᓗᓕᐅᕋᓱᐊᖅᑐᑎᑦ ᐱᔭᕆᐊᑐᕙᓚᐅᕐᖓᑕ ᐊᐅᓚᒍᓐᓇᕋᑎᒍᓗ. 

ᐃᓱᒫᓗᓇᖃᑦᑕᓕᓚᐅᕐᖓᑦ. ᖃᐅᔨᒪᔪᖓ ᒪᓕᒐᓕᐅᖅᑎᐅᖃᑎᕗᑦ ᐅᖃᓚᐅᕐᒥᒻᒪᑦ 

ᐃᓪᓗᓕᐅᕐᕕᐅᓚᐅᖅᓯᒪᓐᖏᒻᒪᑕᒎᖅ ᐊᕐᕌᒍᓂᑦ ᑕᓪᓕᒪᓂᑦ 7-ᓂᓘᓐᓃᑦ. ᑕᐃᒫᒃ ᑕᕝᕙ ᐊᕐᕌᒍᑐᐃᓐᓇᖅ 

ᐱᕙᓪᓕᐊᓪᓗᐊᑲᓪᓚᔅᓯᒪᔪᐊᓘᒐᑦᑕ. ᓯᕗᓕᖅᑎᖃᖅᑐᑕ ᒥᓂᔅᑕᐅᖃᑎᑦᑎᓐᓂᒃ ᐃᓪᓗᓕᕆᔨᒃᑯᓐᓄᑦ 

ᐊᓯᔾᔩᕙᓪᓕᐊᓯᒪᔪᒍᑦ.  

 

ᑕᐃᒫᓪᓗ ᐃᓪᓗᓕᐅᕈᓐᓇᓂᐊᖅᑐᑕ ᐱᖓᓱᐊᖅᑎᒻᒪᕆᓪᓗᒍ ᐊᒥᓲᓂᖅᓴᓂ ᓄᓇᕗᒻᒥᐅᓄᑦ ᓂᕆᐅᕝᕕᐅᒐᑦᑕ. 

ᐃᓪᓗᓕᕆᓂᖅ ᑕᒪᓐᓇ ᐃᒻᒥᓃᖅᑕᐃᓕᒪᑎᑦᑎᓂᐅᒻᒪᑦ ᐊᒻᒪᑦᑕᐅᖅ ᐃᓅᖃᑎᒌᓐᓂᕐᒥᒃ ᐊᒃᑐᓯᓪᓚᕆᖃᑦᑕᕐᖓᑦ 

ᑕᒪᒃᑯᐊ ᐊᔭᐅᕆᔾᔪᑎᒋᖃᑦᑕᖅᓯᒪᒐᔅᓯᐅᒃ ᐅᕙᓂ ᐋᖅᑭᒋᐊᖅᑕᐅᖁᓪᓗᓯᐅᒃ ᑲᑎᒪᖅᔪᐊᕕᒻᒥ ᐃᓚᖓᒍᑦ 

ᐊᐅᓚᑦᑎᐊᓯᒪᓂᓕᐊᓘᒻᒪᑦ. ᑖᓐᓇ ᓵᓐᖓᓪᓚᕆᒐᓱᑉᐸᓚᐅᕋᑦᑎᒍ ᑲᓇᑕᐅᓪᓗ ᐊᖏᔪᖅᑳᒻᒪᕆᖓ 

ᑲᑎᒪᖃᑎᒋᒐᐃᒐᒃᑯ ᐃᓪᓗᓕᕆᓂᖅ ᑖᓐᓇ ᐅᖃᐅᓯᕇᓐᓇᓪᓚᕆᔅᓯᒪᒐᒃᑯ.  

 

ᐊᒻᒪ ᑭᖑᓪᓕᖅᐹᒥᒃ ᑲᑎᒪᖃᑎᒋᓪᓗᒍ ᑲᑐᔾᔨᖃᑎᒌᓲᕗᑦ ᑐᓐᖓᕕᒃᑯᑦ ᐊᖏᔪᖅᑳᖓᑦ ᑲᑎᒪᖃᑎᒋᓚᐅᕐᒥᔭᕗᑦ 

ᓯᕗᓕᖅᑎ ᑲᓇᑕᐅᑉ ᐊᖏᔪᖅᑳᖓ ᐱᖃᑎᒋᓪᓗᑎᒍ. ᐱᒻᒪᕆᐅᑎᒃᑲᑦᑎᒍ ᖃᐅᔾᔨᐊᓪᓚᓚᐅᖅᑐᐃᑦ. 

ᐱᕙᓪᓕᐊᓯᒪᓪᓚᕆᑦᑐᒋᔪᖓ ᑕᕝᕘᓇ. ᐃᓐᓇᑐᖃᐃᓪᓗ ᐸᖅᑭᔭᐅᓂᖏᑦ ᐱᒻᒪᕆᐊᓘᒻᒥᔪᖅᑕᐅᖅ ᑖᓐᓇ 

ᐃᓕᐅᖅᑲᐃᕕᐅᒋᐊᓕᕕᔾᔪᐊᕌᓗ ᐱᓕᕆᐊᖑᒋᐊᖃᖅᑐᓂᓗ ᐊᔅᓱᐊᓗᒃ. ᐄ, ᓴᖅᑭᐊᕙᓪᓕᐊᔪᖃᓕᖅᑐᖅ ᑕᕝᕗᖓ 

ᑐᕌᖓᔪᓂᒃ. ᑕᐃᒃᑯᐊᓗ ᒥᓂᔅᑕᖏᑦ ᖁᔭᓐᓇᒦᖅᑕᐅᔭᕆᐊᓖᑦ ᐱᕙᓪᓕᐊᑎᑦᑎᑎᐊᖅᓯᒪᒻᒪᑕ. ᓂᕈᐊᖅᑕᐅᓯᒪᓪᓗᑕ 

ᐱᔭᕇᖅᑕᐅᓴᕋᐃᖁᔨᓲᖑᒐᓗᐊᕋᑦᑕ ᑭᓯᐊᓂ ᒐᕙᒪᒃᑯᑦ ᓱᒃᑲᐃᓲᖑᒻᒪᑕ ᐱᔾᔪᑎᔅᓴᖃᑦᑎᐊᖅᑐᑎ ᑭᓱᓕᒫᑦ 

ᖃᐅᔨᓴᖅᑕᐅᑦᑎᐊᖃᑦᑕᕆᐊᖃᕐᖓᑕ ᑕᒪᒃᑯᐊ ᐱᔾᔪᑎᒋᓪᓗᒋᓂᓛᒃ.  

 

ᐃᓐᓇᑐᖃᓕᕆᓂᖅ ᑕᒪᓐᓇ ᖁᕕᐊᒋᓪᓚᕆᑦᑕᕋ ᐱᕙᓪᓕᐊᓂᕆᓯᒪᔭᖓ. ᐱᕙᓪᓕᐊᑲᓐᓂᖁᔨᒐᓗᐊᖅᑐᒍᑦ ᐅᓪᓗᒥ 

ᖃᓄᓕᒫᖅ ᐱᒍᓐᓇᑕᑦᑎᓐᓂ ᐱᓕᕆᐊᖃᖅᐸᒃᑲᓗᐊᖅᑐᒍᑦ. ᖃᐅᔨᒋᐊᖃᑦᑕᖅᑐᑕᓗ ᑲᖏᖅᓯᓂᕐᒥ ᑭᕙᓪᓕᕐᒥ 

ᓇᒥᓕᒫᑦᑎᐊᖅ ᓄᓇᓕᓐᓂ ᑲᑎᖃᑎᖃᕈᓐᓇᓚᐅᕋᑦᑕ ᓇᑭᕈᓘᔮᖅᑐᓂᒃ ᐊᒻᒪ ᐃᖃᓗᒃᑑᑦᑎᐊᕐᒦᖔᖅᑐᖃᓚᐅᕆᓪᓗᓂ 

ᐱᓇᓱᐊᕈᓯᐅᓚᐅᖅᑐᒥ.  

 

ᐃᓐᓇᑐᖃᕐᒥᒃ ᑖᕙᓂ ᕿᑎᕐᒥᐅᓕᒫᑦᑎᐊᓂ ᓄᓇᓕᓕᒫᖏᓐᓂ ᑲᑎᓚᐅᕐᒥᔪᐃᑦ ᐃᖃᓗᒃᑑᑦᑎᐊᕐᒥ 

ᑕᐃᒪᐃᑦᑐᓕᕆᓪᓗᑎᒃ ᐊᒻᒪ ᑖᓐᓇ ᐱᔭᕇᖅᑕᐅᓵᖁᓚᐅᖅᑕᕋᓗᐊᕋ ᓱᒃᑲᓕᓂᖅᐹᖑᒐᓱᒃᑲᓗᐊᖅᑐᒍᑦ ᑭᓯᐊᓂ 

ᐱᓕᕆᐊᕆᑦᑎᐊᕆᐊᖃᕋᑦᑎᒍ ᐃᓐᓇᑐᖃᐃᓪᓗ ᑐᓴᕐᕕᒋᓯᒪᒋᐊᖃᖅᑐᑎᒍ ᐊᑐᖅᓯᒪᔮᓗᖏᑦ ᑕᐃᒃᑯᐊ. 

ᐊᑐᐃᓐᓇᕈᖅᑕᐅᓗᑎ ᑕᑯᔭᔅᓴᕈᓛᕐᓗᑎᑦ. ᐱᒻᒪᕆᐊᓘᒻᒪᑦ ᑖᓐᓇ ᐱᕙᓪᓕᐊᕝᕕᖃᕆᐊᖃᕐᖓᑦ.  

 

ᐅᕙᖓ ᐱᓕᕆᐊᔅᓴᖏᑕ ᐃᓚᒋᒻᒪᒍ ᓄᓇᓕᓐᓂ ᖃᐅᔨᒋᐊᕆᐊᖃᕐᓂᖅ. ᑕᐃᒪᐃᒌᕈᑦᑕ ᓴᓐᖏᔪᐊᓗᓐᓂᒃ 

ᐅᓂᒃᑳᓕᐅᕈᓐᓇᓛᖅᑐᒍᑦ ᑐᕌᖅᑎᑕᐅᑦᑎᐊᕐᓗᑕᓗ ᐅᕗᖓᓗ ᒪᓕᒐᓕᐅᕐᕕᒻᒧᑦ ᓴᖅᑭᓵᕈᒪᒻᒪᕆᓕᖅᑕᕋᓗᐊᕋ 

ᐅᖃᐅᓯᕆᑐᐃᓐᓇᓛᕈᓐᓃᕋᑦᑎᒍ ᐱᓕᕆᐊᖑᒋᐊᓪᓚᕆᓕᕐᓗᓂ. ᑕᒪᓐᓇ ᐊᒥᒃᑲᓐᓂᐊᓗᓐᓄᑦ 

ᐅᖃᐅᓯᖃᕐᕕᒋᔪᓐᓇᖅᑕᕋᓗᐊᕋ ᑭᓯᐊᓂ ᑖᒃᑯᐊ ᒪᕐᕉᒃ ᐱᒻᒪᕆᐅᓂᖅᐹᖑᑎᑕᕗᑦ 

ᐱᕙᓪᓕᐊᓪᓗᐊᑲᓪᓚᒍᑎᒋᓯᒪᒐᑦᑎᒍ ᐊᒻᒪ ᐱᕕᔅᓴᖃᕐᓂᕗᓪᓗ ᐃᓱᒪᒋᒋᐊᖃᓕᕐᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᑕᐃᒪ ᐃᒃᓯᕙᐅᑕᐅᓗᖓ ᐱᔪᓐᓇᐅᑎᒐ ᐊᑐᕐᓂᐊᕋᒃᑯ 20 ᒥᓂᑦᓯᒥᒃ 

ᑕᖅᑲᐃᖅᓯᖅᑎᑲᐃᓐᓇᕐᓂᐊᕋᔅᓯ ᑭᖑᓪᓕᕐᒨᓚᐅᓐᖏᓐᓂᓐᓂ ᐊᐱᖅᓱᕐᓂᐊᓕᕐᒥᔪᒧᑦ.  

 

>>ᓄᖅᑲᖓᑲᐃᓐᓇᖅᑐᑦ 15:28ᒥ 15:52ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᒃᑲᓂᕐᓂᐊᓕᕐᒪᑦ. ᐃᓕᓴᕆᓪᓗᒍ ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᐅᖅᑲᐅᔪᖅ 

ᑭᐅᒋᐊᕐᓗᒍ ᐃᖃᓗᐃᑦ-ᑕᓯᓗᒻᒧᑦ ᒪᓕᒐᓕᐅᖅᑎ ᖃᑦᑎ %-ᖑᖕᒪᖔᑦ ᑕᐃᒃᑯᐊ ᓯᐊᒻᒪᑕᕐᕕᐅᓯᒪᔪᑦ. ᓈᓴᐅᑏᓄᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐱᖅᑲᐅᒐᒃᑭᑦ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

42%-ᖏᓐᓃᑦᑐᑦ ᐃᖃᓗᓐᓃᑦᑐᑦ, 58% ᐃᖃᓗᐃᑦ ᓯᓚᑖᓂᖦᖢᑎᒃ ᓄᓇᕗᓕᒫᒥ. 3,289 ᐃᖅᑲᓇᐃᔮᑦ ᐃᖃᓗᐃᑦ 

ᓯᓚᑖᓃᑦᑐᑦ, 2,332 ᐃᓚᓪᓗᒍ ᐃᖃᓗᖕᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᓴᖅᑎᑦᑎᒐᕕᑦ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐳᐃᒎᖅᑲᓐᓂᕋᒪ ᒪᑐᐃᖅᓯᔾᔪᑎᓃᑦᑐᒥ 

ᓇᓗᓇᐃᖅᓯᑲᐃᓐᓇᕈᒪᓕᖅᐸᕋ ᒫᓐᓇ.  

 

ᒥᓂᔅᑕ ᒐᕙᒪᓕᕆᔨᒃᑯᑦ ᓵᔅᓯᓐᓃᓂᐊᓚᐅᖅᓯᒪᒐᓗᐊᕐᒪᑕ ᐅᓪᓗᑐᐃᓐᓇᕐᒥ ᑎᑭᐅᑎᔪᓐᓇᓚᐅᓐᖏᓇᑦᑎᒃᑯᑦ. ᐅᕙᓂ 

ᑎᑎᕋᖅᓯᒪᒐᒪ 5-ᒦᖔᖑᖅᑰᖅᑐᖅ ᐅᓪᓗᑐᐃᓐᓇᐅᑎᓪᓗᒍ ᑲᑎᒪᔨᕋᓛᑦ ᑭᐅᔭᐅᓚᐅᖅᓯᒪᖕᒪᑕ ᔮᓐᓄᐊᕆ 19-ᒥ 

ᑲᑎᒪᑎᓪᓗᑕ ᐊᒻᒪᓗ ᐊᐃᑦᑖᕈᓱᖅᑲᐅᔪᖓ ᑖᓐᓇ ᑭᖑᕙᓪᓛᓗᒃᖢᓂ ᖃᐃᑕᐅᓚᐅᕐᒪᑦ ᐊᒻᒪ ᐃᓗᓕᖃᐅᖅᖢᑎᒃ 

ᑭᓯᐊᓂ ᐅᓄᓐᖏᑦᑐᑯᓘᖕᒪᑕ ᑕᐃᒃᑯᐊ ᑐᒃᓯᕌᕆᓚᐅᖅᑕᕗᑦ. ᑕᖅᑭᓕᒫᖅ ᒪᕐᕈᑲᓵᖅᑲᐃ ᑕᖅᑮᒃ ᐅᑕᖅᑭᓚᐅᖅᑕᕗᑦ 

ᑖᒃᑯᐊ ᑎᑎᖅᑲᑦ. ᒥᓂᔅᑕᓗ ᓵᑦᑎᓐᓃᓐᓂᐊᓕᖅᑎᓪᓗᒍ ᑎᑭᑕᐃᓐᓇᖅᖢᓂ. ᑕᒪᓐᓇ ᖁᕕᐊᒋᓐᖏᓐᓇᒃᑯ.  

 

ᐃᒃᓯᕙᐅᑖᖅ, ᒥᔅᑕ ᓴᕕᑲᑖᖅ ᓂᓪᓕᐅᑎᒋᖅᑲᐅᔭᖓᐅᓇ ᐱᓕᕆᐊᖑᓂᐊᖅᑐᖅ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑎᓴᒪᑦ 

ᑕᐃᒃᑯᐊ ᐃᖅᑲᓇᐃᔮᑦ ᐊᒻᒪᓗ ᒫᓐᓇᕈᓘᓚᐅᖅᑐᖅ ᒪᓕᒐᓕᕆᔨᒃᑯᑦ ᓵᑦᑎᓐᓃᑎᓪᓗᑕ 

ᓇᕿᑦᑕᑲᒻᒪᒃᓯᒪᔪᖅᑕᖃᓚᐅᖅᓯᒪᖕᒪᑦ ᐊᒻᒪᓗ ᒥᓂᔅᑕ ᑐᖏᓕᐊᓗ ᐅᖃᖅᖢᑎᒃ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᑕᐃᒃᑯᐊ ᐋᖅᑭᒋᐊᖅᑕᐅᒋᐊᖃᓚᐅᖅᓯᒪᒐᓗᐊᕐᒪᑕ ᐊᒻᒪᓗ,  ᓯᕗᓕᖅᑎ ᐃᓚᖓᓂᒃ ᑭᐅᓪᓗᓂ ᒥᔅᑕ ᓴᕕᑲᑖᕐᒧᑦ 

“ᑎᓴᒪᑦ” “ᑕᓪᓕᒪᐅᔭᕆᐊᓕᐅᒐᓗᐊᑦ.”  

 

ᑕᐃᒪ ᓇᕿᑦᑕᑲᒻᒪᒃᓯᒪᒻᒥᕗᖅ. ᓇᓗᓇᐃᖅᓯᔪᒪᓪᓗᖓ ᑭᓇᒃᑯᓂᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

ᐊᑎᓕᐅᕆᓲᑦ ᓇᓪᓕᐊ ᒥᓂᔅᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒃᑲᓐᓂᕐᒪᒍ. ᑐᑭᓯᐅᒪᓂᕋ ᒪᓕᒃᖢᒍ ᒥᓂᔅᑕᐅᑉ ᑐᖏᓕᐊᑕ ᐊᑎᓕᐅᕆᖃᑦᑕᖅᑕᖏᑦ ᒥᓂᔅᑕᐃᓪᓗ  

ᑲᑎᒪᔨᖏᓐᓄᐊᖅᑕᐅᓕᖅᖢᑎᒃ ᑭᖑᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ, ᖃᐅᔨᒪᓪᓗᑕ ᐃᓅᒐᑦᑕ ᓲᖃᐃᒻᒪ ᑕᒻᒪᖅᑐᐃᓐᓇᐅᖃᑦᑕᕋᑦᑕ 

ᑲᑎᒪᑐᐃᓐᓇᖅᑎᓪᓗᑕ ᑕᒻᒪᖅᓯᒪᓐᖏᑦᑐᐊᓐᓄᖕᓂᒃ ᑕᑯᔪᒪᖃᑦᑕᕋᑦᑕ. ᑕᐃᒃᑯᐊᓗ ᖃᐃᑕᐅᔪᑦ ᑭᓯᐊᓂ ᐊᑐᖅᖢᑎᒃᑯᑦ 

ᐃᓱᒪᓕᐅᕆᐊᖃᓲᖑᓪᓗᑕ. ᑕᒻᒪᖅᓯᒪᔪᖅᑕᖃᖅᑎᓪᓗᒍ ᑕᐃᒪ ᐊᐱᖅᑯᑎᒃᓴᒃᑲᓐᓂᓲᖑᕗᒍᑦ ᐅᓄᒃᑲᓂᖅᑐᓂᒃ ᒪᑯᐊᓗ 

ᐅᖃᓕᒫᑦᑎᐊᒃᑲᓐᓂᕆᐊᖃᖅᖢᑎᒃᑯᑦ. ᑕᒪᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᓵᖅᑕᕋ. ᑕᐃᒪ ᓇᕿᑦᑕᑲᒻᒪᒃᓯᒪᔪᖅ 

ᐱᔭᕆᕐᓇᖅᑐᑯᓘᑎᓪᓗᒍ ᑕᒻᒪᖅᓴᐅᑎᒋᓕᖃᑦᑕᕋᑦᑎᒃᑯᑦ ᓈᓴᐅᑎᖏᑦ ᑕᐃᒫᒃ ᓇᕿᑦᑕᑲᒻᒪᒃᓯᒪᑎᓪᓗᒋᑦ. 

 

ᐃᒃᓯᕙᐅᑖᖅ, ᐅᖃᐅᓯᖃᒐᓛᒍᒪᓪᓗᖓ ᐆᒻᒪᖅᑯᑎᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑖᒃᑯᐊ ᐊᑐᕈᒫᕐᓂᐊᖅᑐᑦ ᒪᒃᐱᖅᑐᒐᒃ 

2, ᑖᒃᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ $339,000. ᓯᕗᓕᖅᑎ ᐅᖃᖅᑲᐅᖕᒪᑦ ᑖᒃᑯᐊ ᐆᒻᒪᖅᑯᑎᓄᑦ 

ᕿᒥᕐᕈᔩᑦ ᑲᑎᒪᔨᖏᑦ ᒥᔅᑕ ᑯᓱᒐᕐᒧᒡᒎᖅ ᑐᓐᓂᖅᑯᑎᒋᓚᐅᕐᒪᒍ. ᐊᒡᕕᐊᕈᑎᖃᕈᒪᓚᐅᓐᖏᒻᒪᑦ ᖁᓪᓕᒃᑯᑦ 

ᓯᕗᓕᖅᑎᒧᑦ ᑎᒍᒥᐊᖅᑕᐅᑎᓪᓗᒋᑦ ᐊᒡᕕᐊᕈᑕᐅᑐᐃᓐᓇᕆᐊᖃᕐᓂᖓ.  

 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᑖᓐᓇ ᐱᓪᓗᒍ ᓯᕗᓪᓕᖅᐹᕐᖑᓇ ᐊᐱᖅᑯᑎᒋᓂᐊᖅᑕᕋ. ᑕᐃᓐᓇᖃᐃ ᓱᓕᑦᑎᐊᕐᓂᕐᒧᑦ 

ᑲᒥᓯᓇᒧᑦ ᐅᖃᓗᓚᐅᖅᐸ ᑕᒪᓐᓇ ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑎᒃᑯᐊᖅᓯᑲᐃᓐᓇᓚᐅᖅᑐᒍᑦ. ᐄ, ᑕᐃᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇ ᐅᖃᕐᕕᒋᔪᒪᓚᐅᕋᑦᑎᒃᑯᑦ 

ᐊᒻᒪ ᒪᓕᒐᕐᓂᐊᖅᑎᕗᑦ ᐅᖃᓪᓚᒡᕕᒋᓚᐅᕐᒥᔭᕗᑦ. ᐄ, ᑕᐃᒃᑯᐊ ᐊᖅᑯᑎᒋᔭᕆᐊᖃᖅᑕᓕᒫᕗᑦ ᐊᖅᑯᓵᓚᐅᖅᑕᕗᑦ 

ᖃᓄᖅ ᐃᓱᒪᒋᔭᖃᕐᒪᖔᑦ ᑕᐃᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓕᑉᐹᓪᓕᐅᑎᒋᓚᐅᖅᓯᒪᒐᑦᑎᒃᑯᑦ ᑕᖅᑲᒃᑯᓄᖓ 

ᑕᑯᓐᓇᖅᑕᐅᔪᓐᓇᕋᑦᑕ ᑕᐃᒫᑦᑎᐊᖑᓐᖏᑦᑐᖅ.  

 

ᓯᕗᓕᖅᑎᐅᑉ ᐱᓕᕆᕕᐊ ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑕᕝᕙᓃᖃᑕᐅᒻᒪᑦ ᑐᑦᑕᕐᕕᒻᒥ. 

ᐅᓂᒃᑳᕆᐊᖃᖅᑎᓪᓗᒋᑦ ᑕᐃᒪ ᓯᕗᓪᓕᖅᑎ ᑖᓐᓇ ᐅᓂᒃᑳᓕᐅᕐᓗᓂ ᑭᓯᐊᓂᐅᓐᓇᔭᕐᒪᑦ ᐊᑐᕈᒫᕐᓂᐊᖅᑐᓂᒃ 

ᑎᒍᒥᐊᕋᒥ.  

 

ᐊᒻᒪ ᒥᓂᔅᑕᒧᑦ ᐊᓯᒥᓄᑦ ᑐᓐᓂᖅᑯᑎᖃᖅᑎᓪᓗᒍ ᑕᐃᒫᒃ ᐃᓱᒪᒋᔭᐅᑐᐃᓐᓇᕆᐊᖃᕐᓂᖅ ᐱᔾᔪᑎᒋᓪᓗᒍ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᒥᓂᔅᑕ ᑖᓐᓇᐅᒃᐸᑦ ᓯᕗᓕᖅᑎ ᖃᓄᖅ ᑕᐃᒪ ᐆᒻᒪᖅᑯᑎᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᓯᕗᓕᖅᑎᐅᑉ ᑎᑎᕋᕐᕕᖓᒎᕐᒪᑦ ᑖᓐᓇᓕᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. 

ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊ ᒪᓕᒐᕐᓂᐊᖅᑏᑦ ᐅᖃᓪᓚᖃᑎᒋᓪᓗᒋᑦ ᑕᒪᓐᓇ 

ᐊᑐᖅᑕᐅᓯᒪᓂᑰᖕᒪᑦ ᓯᕗᓂᑦᑎᓐᓂ. ᑕᐃᓐᓇ ᓯᕗᓕᖅᑎᐅᓚᐅᖅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓂᒃ 

ᑲᒪᒋᔭᖃᓚᐅᖅᓯᒪᖕᒪᑦ. ᐄ, ᑕᐃᒫᒃ ᑐᑭᓯᓇᓱᓕᓚᐅᖅᐳᒍᑦ ᒪᓕᒐᕐᓂᐊᖅᑎᓂᒃ ᑲᒥᓯᓇᒥᓪᓗ ᑖᓐᓇ ᐊᓯᒧᑦ 

ᑐᓐᓂᖅᑯᑕᐅᓂᖓ ᐊᑲᐅᓐᖏᓕᐅᕈᑎᖃᔾᔮᒃᑲᓗᐊᕐᒪᖔᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᓯᕗᓕᖅᑎᐅᑉ ᐊᑐᖅᑕᖏᑦ ᒪᓕᒐᕐᓂᐊᖅᑏᑦ ᒪᓕᒐᓂᒃ 

ᒪᓕᑐᐃᓐᓇᕐᒪᑦ. ᓯᕗᓕᖅᑎ ᐆᒻᒪᖅᑯᑎ ᐊᑭᖏᓐᓂᒃ ᕿᒥᕐᕈᔨᓂᒃ ᑎᒍᒥᐊᕆᐊᓕᒃ. ᑕᐃᒃᑯᐊ ᓯᕗᓕᖅᑏᑦ ᖁᓪᓕᒃᑯᓐᓂ  

ᑎᒍᒥᐊᓚᐅᖅᓯᒪᓐᖏᑦᑐᑦ. ᑕᐃᒪ ᐃᒻᒥᒧᑦ ᐊᕝᕕᐊᕈᑎᑐᐃᓐᓇᕆᐊᖃᖅᐳᖅ ᑕᐃᒪᓐᓇ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᓯᕗᓕᖅᑎᐅᑉ ᒫᓐᓇ ᐊᑐᕈᒫᕐᓂᐊᖅᑐᖁᑎᓕᕆᒐᑦᑕ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ.  

 

ᐄ, ᓱᓕᑦᑎᐊᕐᓂᕐᒧᑦ ᑲᒥᓯᓇᐅᑉ ᑕᒪᓐᓇ ᐱᔭᒃᓴᖅᑖᕆᓯᒪᕚ ᑕᑯᒃᓴᐅᓕᖅᑎᓪᓗᒍ. ᑐᑭᓯᒃᑲᓐᓂᕈᒪᔪᖓ ᓯᕗᓕᖅᑎᒥ 

ᖃᖓ ᓱᓕᑦᑎᐊᓂᕐᒧᑦ ᑲᒥᓯᓇ ᐅᖃᓪᓚᖃᑎᒋᔭᐅᓂᐊᕐᒪᖔᖓᑦ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᒫᓐᓇᕈᓘᓚᐅᖅᑐᖅ ᓄᖅᑲᖅᑐᖃᓚᐅᖅᑎᓪᓗᒍ ᖃᓄᖅᑑᕈᑎᒋᑲᐅᖅᑐᕆᐊᖃᓚᐅᖅᓯᒪᒐᑦᑎᒃᑯᑦ. ᐄ, 

ᒪᓕᒐᓕᕆᔨᒃᑯᑦ ᑖᒃᑯᐊ ᐊᖅᑯᑎᒋᓚᐅᖅᑕᕗᑦ ᐊᒻᒪᓗ ᐱᔭᒃᓴᐃᑦ ᐊᓯᔾᔨᖅᑕᐅᑎᓪᓗᒋᑦ ᒥᓂᔅᑕᐃᑦ 

ᐅᖃᓪᓚᖃᑎᒋᖃᑦᑕᖅᑕᕗᑦ ᓄᑖᓂᒃ ᑐᓐᓂᖅᑯᑕᐅᓂᐊᓕᕌᖓ.  

 

ᐊᒻᒪᓗ ᓱᓕᑦᑎᐊᓂᕐᒧᑦ ᑲᒥᓯᓇ ᒫᓐᓇᕈᓗᒃ ᐅᖃᓪᓚᖃᑎᒋᓂᐊᖅᑕᕋ ᖃᓄᖅ ᐃᓱᒪᒋᔭᖃᕐᒪᖔᑦ ᑐᑭᓯᒋᐊᕐᕕᒋᓗᒍ. 

ᐄ, ᒪᓕᒐᕐᓂᐊᖅᑏᑦ ᑕᐃᒃᑯᐊ ᐊᖅᑯᓵᓚᐅᖅᑕᕗᑦ ᑎᒃᑯᐊᖅᓯᓂᖅ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᓂᐊᖅᑏᓖᒃᑯᐊ ᒪᓕᒐᐃᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᑐᑭᓕᐅᕆᔨᐅᖕᒪᑕ. ᓱᓕᑦᑎᐊᕐᓂᕐᒧᑦ ᑲᒥᓯᓇ ᑕᐃᓐᓇ ᓱᓕᑦᑎᐊᕐᓂᕐᒥᒃ ᑐᓐᖓᕕᖃᕋᓗᐊᕐᒪᖔᑦ ᖃᐅᔨᓴᖅᑎᐅᖕᒪᑦ. 

ᑕᐃᒪ ᑕᐃᒃᑯᐊ ᑎᑎᖅᑲᑦ ᑕᑯᔪᒪᓛᕐᒥᔭᒃᑲ ᐱᔭᐅᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ, ᐅᖃᐅᓯᒃᓴᖃᖅᐱᑦ ᑖᔅᓱᒧᖓ?  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᖅ, ᐅᐱᒋᑦᑎᐊᖅᐸᕋ ᑕᐃᓐᓇ 

ᓱᓕᑦᑎᐊᕐᓂᕐᒧᑦ ᑲᒥᓯᓇᒋᔭᐅᔪᖅ. ᐄ, ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, ᑕᐃᒃᑯᐊ ᐃᓱᒪᓕᐅᕈᑕᐅᔪᑦ ᓴᖅᑭᓛᖅᐸᒃᑲ. 

ᖁᔭᓐᓈᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐃᒪᐃᓕᒐᕕᑦ. ᐃᒻᒪᖄ ᓱᓕᑦᑎᐊᕐᓂᕐᒧᑦᑕᐅᖅ ᑲᒥᓯᓇ 

ᐅᖃᓪᓚᖃᑎᒋᔪᒪᓪᓗᒍ.  

 

ᒥᔅ ᐳᕉᔅᑐ ᓯᕗᓪᓕᖅᑎ ᐅᖃᖅᑲᐅᖕᒪᑦ ᑕᐃᒃᑯᐊ ᑐᑭᒧᐊᒃᑏᑦ ᐊᖓᔪᖅᑳᖓᑕ ᐃᓂᖓ, ᑕᐃᒪ 

ᑕᐃᒪᐃᖅᑲᐅᔪᒃᓴᐅᖕᒥᔪᖅ ᒥᔅ ᐳᕉᔅᑐ ᐅᓂᒃᑳᖅᑕᕐᓂᒃ ᖃᐅᔨᒪᔭᕆᔭᑦ ᒥᓂᔅᑕ ᐃᖅᑲᓇᐃᔮᖓᓄᑦ ᑕᕝᕗᖓ 

ᑎᑭᓲᖑᖕᒪᑦ ᐊᒻᒪᓗ ᑕᐃᒃᑯᐊ ᑳᓐᑐᕌᑕᐅᔪᑦ ᐅᖃᐅᓯᕆᔭᐅᖃᑦᑕᖅᑐᑦ ᐊᖅᑯᓵᖅᑕᐅᔪᐃᓐᓇᐅᔭᕆᐊᖃᖅᑐᑦ ᑕᒪᒃᑯᐊ 

ᐊᖅᑯᓵᖅᑕᐅᑦᑎᐊᕐᒪᖔᑦ.  

 

ᐊᒻᒪ, ᑕᐃᒫᑐᐃᓐᓇᖅ ᓯᕗᓕᖅᑎᐅᑉ ᑎᑎᕋᕐᕕᖓ ᐃᖅᑲᓇᐃᔭᖅᑎᖏᓪᓗ ᑕᕝᕗᖓ ᐅᖃᓪᓚᓲᖑᖕᒪᑦ, ᑕᐃᓐᓇ 

ᐃᓐᓄᐃᓯᒪᔪᖅ ᑭᓱᒥᒃ ᓴᖅᑭᑦᑎᒃᐸᑦ ᐊᑲᐅᓐᖏᓕᐅᕈᒻᒥᓪᓘᓐᓃᑦ ᐃᓱᒫᓘᑎᒋᔭᒥᓂᓪᓘᓐᓃᑦ ᑕᐃᒪ ᓯᕗᓕᖅᑎᐅᑉ 

ᑎᑎᕋᕐᕕᖓᓂᖔᕋᔭᕐᒪᑦ.  

 

ᐅᓇ ᐊᐱᖅᑯᑎᒋᓪᓗᒍ ᑭᓇ ᐱᔪᓐᓇᕐᓂᖃᕐᒪᖔᑦ ᐊᒻᒪᓗ ᖃᐅᔨᒪᔨᑕᕆᔭᐅᒐᒥ ᖃᓄᐃᑦᑐᑐᐃᓐᓇᕐᓂᒃ 

ᓱᓕᑦᑎᐊᕐᓂᕐᒧᑦ ᑐᕌᖓᔪᓂᒃ ᑲᒪᒋᔭᖃᕋᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇᐅᑎᓪᓗᒍ 

ᑐᑭᒧᐊᒃᑎᑦᑎᔨᐅᔪᖅ ᑕᐃᓐᓇ ᐅᖃᐅᓯᕆᔭᐃᑦ ᑖᓐᓇ ᐃᖅᑲᓇᐃᔮᖅ ᑐᑭᒧᐊᒃᑎᒋᔭᐅᖃᑦᑕᖅᑐᖅ ᐊᒥᓱᐊᖅᑕᕐᓗ 

ᐅᖃᖃᑦᑕᖅᓯᒪᓪᓗᖓ ᖃᐅᔨᒪᔨᑕᕆᔭᐅᔪᑦ ᒥᓂᔅᑕᓄᑦ ᑐᕌᑦᑕᐅᑎᒋᓪᓗᑎᒃ ᓇᓗᓇᐃᔭᐃᓲᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᑦᑎᓱᖅᑎᖃᕐᓂᕋᐃᖅᑲᐅᖕᒪᑦ ᑕᐃᒃᑯᐊ ᑐᖑᔪᖅᑕᑦ 

ᑲᑎᒪᐅᑎᕕᓃᑦ ᐅᖃᓕᒫᒃᑲᓐᓂᕐᓂᐊᖅᐸᒃᑲ.  

 

ᑖᔅᓱᒪ ᐃᖅᑲᓇᐃᔮᑉ ᐃᓗᓕᖏᑦ ᐃᓗᓕᒐᓛᑯᓗᖏᓐᓂᒃ ᓇᓗᓇᐃᖅᓯᓯᒪᓪᓗᓂ ᑖᓐᓇ ᓯᕗᓕᖅᑎ ᐊᒻᒪᓗ 

ᑐᑭᒧᐊᒃᑎᑕᐅᓂᖏᑦ ᑕᐃᒃᑯᐊ ᖃᐅᔨᒪᔨᑕᕆᔭᐅᔪᑦ ᓯᕗᓕᖅᑎᐅᑉ ᑎᑎᕋᕐᕕᖓᒎᖅᖢᑎᒃ. ᑕᐃᒪᐃᑦᑑᖃᑦᑕᖅᓯᒪᒐᒪ 

ᖃᐅᔨᒪᓪᓗᖓ ᑭᓱᒥᒃ ᐱᔾᔪᑎᖃᖅᖢᓂ ᑖᓐᓇ ᓴᖅᑭᔮᕐᒪᖔᖓ ᐊᒻᒪ ᑕᐃᓐᓇ ᓯᕗᓕᖅᑎᐅᑉ ᑎᑎᕋᖅᑎᖓ.  

 

ᐊᒻᒪᓗ ᖃᐅᔨᒪᔨᑕᕆᔭᐅᔪᑦ ᐃᑲᔪᖅᑎᖏᓪᓗ. ᖃᓄᑭᐊᖅ ᑐᑭᓯᑦᑎᐊᓐᖏᓚᖓᓗᑭᐊᖅ, ᐱᔭᒃᓴᖅᑖᕆᔭᐅᓯᒪᔭᖏᑦ 

ᓲᕐᓗᖃᐃ ᐃᓗᐃᒃᑲᐅᓂᖅᓴᓂᖅᑲᐃ ᐅᖃᐅᓯᖃᕐᓗᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᔭᐃᓗᑎᒃ ᑕᐃᓐᓇ 

ᐃᖅᑲᓇᐃᔮᖅ ᑭᓱᓕᕆᔨᓪᓚᕆᐅᖕᒪᖔᑦ ᖃᐅᔨᒪᔨᑐᐃᓐᓇᐅᓐᖏᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. ᑕᐃᔅᓱᒪ ᐃᖅᑲᓇᐃᔮᖓ ᐃᖅᑲᓇᐃᔭᖅᑎ ᓯᕗᓕᖅᑎᒧᑦ ᐅᓂᒃᑳᖅᑕᓲᖅ ᐊᒻᒪᓗ ᒪᑯᐊ ᐊᐅᓚᔾᔪᑎᓄᑦ 

ᐱᓕᒻᒪᒃᓯᒪᓂᕐᒧᓪᓗ ᑐᕌᖓᔪᓂᒃ ᖃᐅᔨᒪᔨᑕᕆᔭᐅᓪᓗᓂ ᓯᕗᓕᖅᑎᒧᑦ ᒥᓂᔅᑕᓄᓪᓗ. ᑐᓴᐅᒪᔾᔪᑎᓕᕆᓂᖅ 

ᐊᑐᓕᖅᑎᑦᑎᑎᓪᓗᒋᑦ ᐱᕙᓪᓕᐊᔾᔪᓯᕐᓂᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐊᖓᔪᖅᑳᓪᓗ ᑕᕝᕙᐅᓲᖑᕗᑦ ᓄᓇᕗᑦ 

ᒐᕙᒪᒃᑯᑦ.  

 

ᐊᒻᒪ ᑖᒃᑯᐊ ᓯᕗᓕᖅᑎᐅᑉ ᑎᑎᕋᖅᑎᖓ ᐃᖅᑲᓇᐃᔭᖃᑎᒌᓐᓂᕐᒨᖓᔪᓂᒃ ᐱᓕᕆᐊᖃᖅᖢᓂ. ᑕᒪᔾᔭᐅᕗᑦ ᐃᓚᖏᑦ 

ᐃᓗᐃᒃᑲᐅᓂᖅᓴᐃᑦ ᑭᒡᒍᑏᑦ. ᐄ, ᑕᐃᒪᓐᓇ ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᖃᖃᑦᑕᖅᓯᒪᔪᖅ ᓯᕗᓕᖅᑎᐅᑉ 

ᑎᑎᕋᕐᕕᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐃᓱᒫᓘᑎᖄᕐᔪᒃᑲᒪ ᓱᓕ. ᑖᓐᓇ ᑕᐅᑐᒃᑕᐅᓂᖓ ᓯᕗᓕᖅᑎᐅᑉ 

ᐊᔭᐅᖅᓯᒍᓐᓇᕐᓂᖓ ᐅᖃᐅᔾᔨᒋᐊᖅᑎᐅᔪᓂᒃ. ᑖᓐᓇ $380,000 ᐊᑭᑦᑐᕆᐊᕐᓂᖓ ᑮᓇᐅᔭᖅᑐᕈᑎᒃᓴᖏᓐᓂ 

ᓯᕗᓕᖅᑎᐅᑉ, ᖃᑦᓯᑦ ᐊᖏᕈᑎᑎᒍᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᓄᑦ ᒪᓕᒃᐸ ᑖᔅᓱᒧᖓ ᐊᖓᔪᖅᑳᖑᓂᐊᖅᑐᒧᑦ 

ᐊᐅᓚᔾᔪᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᒃ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 

ᑭᐅᖅᑰᖅᑲᐅᕗᖓ ᐅᐊᑦᑎᐊᒃᑲᓐᓂᖅ ᑖᓐᓇ ᐊᖓᔪᖅᑳᖅ ᐊᐅᓚᔾᔪᑎᓂᒃ $184,000 ᑮᓇᐅᔾᔭᒃᓵᖓᓗ 

ᐅᓄᖅᓯᒋᐊᕐᓂᖓ ᐊᖏᕈᑎ ᓄᑖᖑᓂᖓᓄᑦ $121,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᕉᖅ? ᑐᓴᔨᒎᖅ ᑕᒻᒪᖓᔪᒥᒃ ᓵᓄ-ᒦᒃᑲᕕᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᕐᕆᓗᐊᓐᖏᓐᓇᒪ ᐊᖏᕈᑎᒋᐊᖓ ᑖᓐᓇ ᑐᓴᓚᐅᓐᖏᓐᓂᓐᓂ 

ᐱᑦᑎᐊᕆᐊᖃᕐᓂᕐᒧᑦ ᑲᒥᓯᓇᒥ. ᐱᓪᓚᑦᑖᖑᒃᐸᑦ ᐅᕝᕙᓘᓐᓃᑦ ᑕᐅᑐᒃᑕᐅᓂᑐᐃᓐᓇᒃᑯᑦ ᐊᒃᑐᐊᓗᐊᕐᓂᖅᑕᖃᕐᒪᖔᑦ 

ᐃᓚᐅᓗᐊᕐᓂᕆᒐᔭᖅᑕᖓ ᒐᕙᒪᓂ ᐅᖃᐅᔾᔨᒋᐊᖅᑎᐅᔪᓄᑦ. ᐃᓛᒃ ᖃᐅᔨᒪᒐᓗᐊᖅᑐᖓ, ᑕᕝᕗᖓ 

ᐃᓱᓕᑐᐃᓐᓇᕐᓗᒍ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ ᐅᖃᐅᓯᒃᓴᖃᖅᐱᑦ ᑖᔅᓱᒧᖓ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑕᕆᒐᓗᐊᖅᑕᕋ ᑖᒃᑯᐊ ᓈᓴᐅᓯᕆᔩᑦ ᐊᑖᓃᒦᒻᒪᑕ 

ᐊᐅᓚᑦᓯᔾᔪᑎᐅᔪᓂᒃ ᑭᓯᐊᓂ ᐸᕐᓇᐅᑎᓂ. ᒐᕙᒪᓕᕆᔨᒃᑯᑦ ᐸᕐᓇᐅᑎᖏᓐᓂ ᒪᒃᐱᒐᖓ 4 ᓯᕗᓪᓕᐅᑎᔭᕆᐊᓕᒻᒥ 

ᐱᑕᖃᕐᒪᑦ. ᕿᒥᕐᕈᔭᐅᒐᔭᕐᓂᖓ 

ᑎᒥᐅᑉ ᐃᓂᓪᓚᖓᓂᕆᔭᖓᑕ ᒐᕙᒪᓕᕆᔨᒃᑯᑦ ᐱᓕᕆᔪᓐᓇᑦᓯᐊᖁᓪᓗᒋᑦ ᐊᑐᓕᖅᑎᑕᐅᓂᑦᓴᖏᑕ ᓯᕗᓪᓕᐅᔾᔭᕗᑦ. 

ᐱᖃᓯᐅᑦᑐᖅ ᕿᒥᕐᕈᒐᔭᕐᓂᖏᓐᓂᒃ ᓄᓇᕗᒻᒥ ᓈᓴᐃᓯᕆᔨᒃᑯᓐᓂᒃ ᓇᕝᕚᖅᑕᐅᓯᒪᔪᓂᒃ.  

 

ᐃᒃᓯᕙᐅᑖᖅ, ᖁᔭᓈᖅᑕᐅᓯᒪᑎᓪᓗᒍ ᑖᒃᑯᐊ ᑕᑭᔫᑎᑦ ᐊᐱᖅᓲᑎᐅᖃᑦᑕᓚᐅᖅᓯᒪᔪᑦ 2000-ᖏᓐᓂ 

ᐱᒋᐊᓕᖅᑎᓪᓗᒍ ᐊᒻᒪᓗ ᑖᒃᑯᐊ ᓈᓴᐃᔨᒃᑯᓐᓄᑦ ᐊᐱᖅᓲᑏᑦ ᐊᑕᐅᓯᕐᒧᑦ ᓯᑕᒪᓄᓪᓗ ᐃᓪᓗᒥᐅᓂᒃ ᐊᐱᖅᑯᑎᐅᔪᓂᒃ 

ᐊᒻᒪᓗ ᐅᓂᒃᑳᓂᖅᓴᐅᕙᓐᓂᐊᓕᖅᓱᑎᒃ ᓇᐃᓐᓂᖅᓴᓂᒃ. ᑖᒃᑯᐊ ᑲᓇᑕᒥ ᓈᓴᐃᓯᕆᔨᒃᑯᑦ ᓈᓴᐃᓯᒪᒻᒥᒻᒪᑕ 

ᐃᓄᒋᐊᑦᑎᖏᓐᓂᒃ ᓄᓇᕗᒻᒥᐅᑦ 35,944-ᖑᓚᐅᖅᑐᐃᒡᒎᖅ. 2021-ᒥᓪᓗ ᓈᓴᐅᑏᑦ 36,858-ᖑᓕᖅᓱᑎᒃ 

ᓄᓇᕗᒻᒥᐅᑦ.  

 

ᐊᔾᔨᒌᓐᖏᓐᓂᖃᖅᑐᑦ 914-ᓂᒃ ᑖᑉᑯᐊ ᐊᒥᓲᑎᒋᓂᖏᑦ ᐃᓄᒋᐊᔅᓯᕙᓪᓕᐊᓯᒪᓂᖏᑦ 2016-2021-ᒧᑦ. 

ᑕᑯᐊᕐᔪᑐᐃᓐᓇᖅᓱᒍ ᑕᒪᒃᑯᐊ ᓈᓴᐅᑏᑦ ᓲᕐᓗ ᓄᑕᖅᑲᑦ ᐅᑭᐅᖃᖅᑐᑦ 0-4-ᒧᑦ ᑖᒃᑯᐊ ᐃᓅᔪᕕᓃᑦ 2015-2021-

ᒧᑦ, 4,385-ᒎᖅ ᐃᓅᔪᕕᓃᑦ. 914-ᖑᔪᑦ ᐃᒫᒃ ᐃᓚᒌᑦ ᐊᒥᓱᐊᓘᓐᖏᒃᑯᑎᒃ ᑕᑯᑎᑦᓯᓗᐊᖅᑰᓐᖏᒻᒪᑦ 

ᐃᓄᒋᐊᑦᓯᐸᓪᓕᐊᑎᒋᓂᖓ ᓄᓇᕗᑦ. 

 

ᑖᓐᓇ ᐃᓱᒫᓘᑎᒋᓚᕿᔭᕋ ᑮᓇᐅᔭᖅᑖᕈᓘᔭᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ ᐃᓄᒋᐊᑦᑎᒋᓂᕗᑦ ᒪᓕᑦᑐᒍ. 

ᐃᒪᐃᒋᐊᖃᖅᐳᒍᑦ ᑕᑯᑎᑦᓯᒍᓐᓇᑦᓯᐊᕈᑦᑕ ᓈᓴᐅᑎᓪᓚᑦᑖᓂᒃ ᖃᑦᓯᓪᓚᑦᑖᖑᒻᒪᖔᑕ ᑕᒫᓃᑦᑐᑦ ᐃᓄᐃᑦ. 

 

ᑐᑭᓯᕝᕕᒋᔪᒪᓪᓗᒍ ᓯᕗᓕᖅᑎ, ᑖᓐᓇ ᕿᒥᕐᕈᓂᐅᔪᖅ ᓄᓇᕗᒻᒥ ᓈᓴᐃᓯᕆᔨᒃᑯᓐᓄᑦ ᑐᑭᓯᒍᑎᒻᒪᖔᑉᑎᒍᑦ, 

ᓯᕗᓕᖅᑎᓘᓐᓃᑦ ᐃᓱᒪᒋᒻᒪᖔᒋᑦ ᑲᓇᑕᒥ ᓈᓴᐅᓯᕆᔨᒃᑯᑦ ᑐᑭᓯᐅᒪᑦᓯᐊᕋᓗᐊᕐᒪᖔᑖ ᖃᑦᓯᓪᓚᑦᑖᖑᓂᖏᑦ 

ᐃᓄᒋᐊᑦᑎᒋᓂᕗᑦ. 36,858-ᑐᐃᓐᓇᐅᔫᑦ ᓄᓇᖃᖅᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᕝᕙᓃᓐᓂᑎᓐᓂ. ᐃᓕᑕᕆᒐᓗᐊᖅᑕᕋ ᒪᕐᕉᖅᑰᕐᒪᑎᒃ ᐊᐱᖅᑯᑏᒃᑭᒃ. ᑕᑯᑐᐃᓐᓇᖅᓱᒋᑦ ᑕᐃᒪ 

ᓴᖅᑭᑕᐅᓯᒪᕙᓚᐅᖅᑐᑦ ᑕᑭᔪᓂᒃ ᑕᑕᑎᕆᐊᖃᖅᐸᓚᐅᖅᓯᒪᔪᓂᒃ ᑕᑯᓯᒪᓪᓗᒍ ᐃᓱᒫᓗᓐᓇᖅᓯᒪᓕᖅᓱᓂᓗ 

ᕿᒥᕐᕈᓂᖃᓚᐅᖅᑎᓪᓗᒍ. ᑭᖑᓂᑦᓯᐊᖓᓂᒃ ᓄᕙᔾᔪᐊᕐᓇᕐᒧᑦ ᐱᓚᐅᖅᑎᓪᓗᒍ, ᐊᑦᑐᖅᑕᓯᒪᓂᖓᓗ ᐃᓚᖏᓪᓗ 

ᓄᓇᓖᑦ ᓈᓴᐃᕕᐅᓗᐊᕐᓂᓐᖏᒻᒪᑕ ᐃᓱᒫᓘᑎᒋᓯᒪᒻᒥᒐᑉᑎᒍᑦ ᕿᒥᕐᕈᔭᕗᑦ. 

 

ᐊᐅᓚᔾᔪᑎᕗᓪᓗ ᐅᖃᐅᓯᕆᖅᑰᕋᑖᕋᕕᐅᒃ ᐃᖏᕐᕋᑦᓯᐊᕈᓐᓇᖅᑎᒋᒻᒪᖔᑉᑕ ᐱᓕᕆᑦᓯᐊᕈᓐᓇᖅᑎᒋᒻᒪᖔᑉᑕ 

ᑐᑦᑕᕐᕕᓪᓗᐊᕆᒻᒥᒐᑦᑎᒍᑦ ᑖᒃᑯᐊ ᓈᓴᐃᓯᕆᔩᑦ ᐱᔭᖏᑦ. ᐸᐃᑉᐹᑎᒍᑦ ᑕᑯᒥᓇᕋᓗᐊᖅᓱᑎᒃ ᑭᓯᐊᓂ 

ᐱᔪᓐᓇᑦᓯᐊᖅᑐᓂᒃ ᐃᖅᑲᓇᐃᔭᖅᑎᖁᒥᓇᕐᒪᑦ. ᕿᒥᕐᕈᖃᓯᐅᔾᔭᕗᑦ ᑕᒪᓐᓇ. ᐱᔨᑦᓯᕋᐅᑎᑦᓯᐊᕙᖃᖁᓪᓗᑕ 

ᐅᕙᑉᑎᒻᓂᒃ ᑖᒃᑯᐊᓗ ᒐᕙᒪᓕᕆᔨᒃᑯᑦ ᐱᔾᔪᑎᑦᓴᖃᑦᑎᐊᖅᑐᓂᒃ ᐅᖃᖃᑦᑕᕈᓐᓇᕐᓗᑎᒃ ᓈᓴᐅᑎᓪᓚᑦᑖᓂᒃ 

ᑐᓐᖓᕕᖃᖅᑐᓂᒃ. 

 

ᑕᕝᕙ ᐃᖏᕐᕋᓂᕆᔭᖓ. ᐱᔨᔅᓯᕋᐅᑎᒋᔪᓐᓇᕐᓗᑎᒍᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ. ᑖᒃᑯᐊ ᒪᕐᕉᒃ ᐊᐱᖅᑯᑎᖏᒃ 

ᑭᐅᖅᑰᖅᐹᒃᑲᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋᓗᐊᕋ ᕿᒥᕐᕈᕙᓪᓕᐊᓯᒪᓕᕋᑉᑎᒍᑦ. 

ᐊᐱᖅᑯᑎᖃᒃᑲᓐᓂᕐᓂᐊᕋᓗᐊᕐᒥᔪᖓ ᑕᒪᑐᒧᖓ.  

 

ᑭᓯᐊᓂ ᑐᓴᕈᒪᓪᓗᐊᕋᓗᐊᖅᐳᖓ ᓯᕗᓕᖅᑎᒥᒃ. ᑖᓐᓇ ᐅᖃᐅᓯᐅᔪᖅ ᒫᓐᓇᓵᒃᑯᑦ ᓈᓴᐃᓂᐅᕋᑖᔪᔪᒥᒃ ᑕᒪᒃᑯᐊ 

ᖃᓂᒌᓗᐊᕆᐊᖃᓐᖏᑦᑎᓪᓗᒋᑦ ᑕᑰᑎᓗᐊᖅᐸᓐᖏᓪᓗᑎᒃ ᐃᓄᐃᑦ, ᑖᑉᑯᐊ ᓈᓴᐃᓂᕐᒥᒃ ᐱᓕᕆᓚᐅᖅᑐᑦ 

ᑭᖑᓂᐊᒍᑦ. ᑕᐃᒪ ᓯᕗᓕᖅᑎ ᐊᐱᕆᔪᒪᓪᓗᒍ ᖃᓄᐃᓕᐅᕆᐊᖅᓯᒪᕕᓯ ᑕᐃᒪᐃᑦᑐᒥᒃ  

ᐊᑐᖅᑕᐃᓕᔾᔫᒥᖁᑉᓗᓯ? ᐃᒻᒪᖃ ᓈᓴᐃᓂᖃᒃᑲᓐᓂᕐᓗᓂ ᐃᓄᒋᐊᑦᑎᒋᓂᑦᑎᓐᓂᒃ. ᑕᒪᓐᓇᓗ ᐱᓕᕆᐊᖑᕙᓪᓕᐊᔪᖅ 

ᑖᒃᑯᐊ ᒐᕙᒪᑐᖃᒃᑯᑦ ᖃᐅᔨᒪᑦᓯᐊᖁᑉᓗᒋᑦ ᓈᓴᐅᑏᑦ ᐃᒻᒪᖃ ᐊᑦᑎᓂᖅᓴᐅᖅᑰᕐᒪᑕ ᐅᓂᒃᑳᖏᓐᓃᑦᑐᑦ.  

 

ᖃᓄᖅ ᓯᕗᓕᖅᑎᕗᑦ ᒐᕙᒪᒃᑯᑦ ᑕᒪᑦᓱᒪᓐᖓᑦ ᐱᕙᓪᓕᐊᕙᑦ? ᒐᕙᒪᒃᑯᓐᓂᒃ ᖃᐃᑕᐅᕙᑦᑐᑦ ᒪᓕᑦᓯᒪᑦᑎᐊᖁᓪᓗᒋᑦ 

ᐃᓄᒋᐊᑦᑎᒋᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ. ᑖᓐᓇ ᐃᓱᒫᓗᓐᓇᓪᓚᑦᑖᕐᒪᐃᓛᒃ 

ᐃᓱᒫᓗᒋᓯᒪᓪᓗᒍ ᓇᓗᓇᐃᖅᓯᒪᒐᒃᑯ ᐃᖅᑲᓇᐃᔭᖅᑎᓐᓄᑦ ᑲᑎᖃᑎᖃᖃᑦᑕᖅᓯᒪᓂᖏᓐᓂᒃ 

ᐅᓂᒃᑳᕐᓂᖅᓴᐅᒍᓐᓇᕐᒪᑦ ᑖᓐᓇ ᒥᓂᔅᑕᐅᑉ ᑐᖓᓕᐊᑕ ᐃᑲᔪᖅᑎᖓ ᐱᓕᕆᓪᓚᑦᑖᖅᓯᒪᒻᒪᑦ ᑖᔅᓱᒪᐅᑉ ᐃᓗᐊᓂ. 

ᖃᓄᐃᔅᓴᓐᖏᒃᑯᕕᑦ ᐊᖅᑯᑎᒋᓗᒋᑦ ᑖᓐᓇ ᒥᔅ ᕙᐅᓗ ᑭᐅᑦᑎᐊᕈᓐᓇᕐᓂᖅᓴᐅᓂᖓᓄᑦ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕙᐅᓗ. 

 

ᕙᐅᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐅᖃᖃᑎᖃᕈᓘᔭᖃᑦᑕᖅᓯᒪᔪᒍᑦ ᑲᓇᑕᒥ 

ᓈᓴᐃᓯᕆᔨᒃᑯᓐᓂᒃ ᐃᓱᒫᓘᑎᖃᕐᓂᑎᓐᓂᒃ ᖃᐅᔨᒪᓚᐅᕐᒪᑕ 2020-2021 ᓈᓴᐃᓂᐅᓚᐅᖅᑐᒥᒃ 

ᐃᓄᒋᐊᓐᓂᑦᑎᓐᓂᒃ. ᐅᖃᖃᑎᒌᑉᐸᔅᓱᑕ ᐃᒻᒪᖄ ᓈᓴᐃᓂᖓ ᐊᑲᐅᓈᓚᐅᓐᖏᒻᒪᑦ ᓈᓴᐃᑦᓯᐊᕐᓂᓐᖏᑉᐳᑦ ᒪᐃ 

2021 ᓈᓴᐃᒋᐊᓕᕐᒪᑕ ᓯᑎᐱᕆᒥ ᐱᐊᓂᒃᓱᑎᒃ. 

 

ᐊᐃᑉᐹᑦᑕᐅᖅ ᓈᓴᖅᑕᐅᓯᒪᔪᓯ ᖃᓄᖅ ᐊᑦᑐᐃᓯᒪᓂᖃᕐᒪᖔᑦ ᓄᕙᔾᔪᐊᕐᓇᖅ ᑕᒪᒃᑯᐊ ᐊᐱᖅᓱᖅᐸᑦᑐᓄᑦ 

ᐅᖃᓘᑎᒃᑯᓘᓐᓂᑦ ᐊᐱᖅᓱᖅᐸᑦᑐᓄᑦ. ᑕᕝᕙ ᓈᓴᐃᓯᕆᔪᑦ ᑲᓇᑕᒥ ᐊᖏᖃᑎᒌᔅᓯᒪᕗᒍᑦ ᖃᓄᒃᑲᓐᓂᖅ 

ᑐᑭᓯᒍᓐᓇᕐᒪᖔᑉᑕ ᓈᓴᐃᒍᑎᐅᓯᒪᔪᑦ  ᐃᓄᒋᐊᓐᓂᖏᑎᒋᓂᑦᑎᓐᓂ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐃᓕᖓᔾᔫᒥᓂᐊᓕᖅᐳᖓ ᐅᓐᓄᖃᐃ. ᐱᓕᕆᕙᓪᓕᐊᑦᓴᐃᓐᓇᕋᑦᓯ 

ᓯᕗᒧᐊᓐᓂᖓᓄᑦ ᑕᒪᑐᒪᐅᑉ.  

 

ᐅᑎᕐᕕᒋᔪᒪᑐᐃᓐᓇᖅᓱᒍ ᑎᑎᕋᖅᓯᒪᔭᒃᑲ ᑕᑯᓐᖏᑕᕋᓗᐊᒃᑲ, ᑭᓯᐊᓂ ᓄᑖᑦ ᐃᖅᑲᓇᐃᔮᒃᓴᐅᔪᑦ ᐊᖓᔪᖅᑳᒻᒪᕆᐅᑉ 

ᐊᐅᓚᔾᔪᑎᐅᔪᓄᑦ. ᐅᕙᖓᑦᑕᐅᖅ ᐃᓱᒫᓘᑎᖃᕐᒥᒐᒪ ᐃᒻᒪᖃ ᑖᑦᓱᒧᖓ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᔪᒧᑦ.  

 

ᐃᒻᒪᖄ ᑖᒃᑯᐊ ᐃᑲᔪᖅᑎᒋᕙᑦᑕᖏᓐᓄᑦ ᒥᓂᔅᑕᐅᔪᑦ ᐱᓪᓗᒋᑦ ᐊᖅᓵᖅᑕᐅᖁᓇᒋᑦ ᐱᒻᒪᕆᐅᖅᑰᕐᒪᑦ ᒥᓂᔅᑕᐅᔪᐃᑦ. 

ᑖᒃᑯᐊ ᐱᓕᕆᔨᐅᖃᑎᖏᑦ ᐅᖃᐅᔾᔨᒋᐊᖅᑎᖁᑎᖏᑦ ᖃᓄᐃᑦᑐᒦᓕᖁᓇᒋᑦ. ᖃᓄᐃᑦᑐᒦᓐᓂᐅᔭᓕᕈᑎᒃ 

ᖃᐅᔨᑎᑕᐅᕙᓪᓗᑎᒃ. 

 

ᐊᒻᒪᓗ ᐃᒫᒃ ᐃᓇᑕᐅᓯᒪᓐᖏᓪᓗᑎᒃ ᐅᖃᐅᔾᔨᒋᐊᑦᓯᐊᐸᓪᓗᑎᒃ ᖃᓄᖅ ᐱᔨᔅᓯᖃᖅᑐᑦᓴᐅᓂᕐᒥᓂᒃ ᑖᑦᓱᒪᑉ 

ᑲᒥᓯᓇᐅᑉ ᓇᓗᓇᐃᓗᓂᐅᒃ. ᐅᕙᒍᑦ ᐊᖏᖃᑎᒌᑉᐸᓐᓂᒃᑯᑦ ᒐᕙᒪᐅᒐᑦᑕ ᐃᓛᒃᑰᓕᖓᔪᒥᒃ ᑎᒥᖁᑎᖃᓐᖏᓇᑦᑕ. 

ᑕᕝᕙ ᐃᓱᒪᒋᑉᓗᒍ ᑭᑐᒥᒃ ᑐᓐᖓᕕᖃᕐᓗᓂ ᖃᐅᔨᒪᒐᑦᑕ ᒐᕙᒪᒃᑯᓐᓂ ᐅᖃᐅᔾᔨᒋᐊᖅᑎᐅᔪᑦ 

ᐃᑉᐱᒍᑦᓱᐃᓐᓇᕆᐊᖃᕐᒪᑕ ᑭᓐᖑᖅᑕᓂᑑᓐᖏᑦᑐᖅ ᐃᓄᖁᑎᒋᔭᐅᔪᐃᑦ. ᑭᓯᐊᓂᑦᑕᐅᖅ, ᑖᑉᑯᐊ ᒥᓂᔅᑕᐅᔪᓂᒃ 

ᐱᕕᖃᖅᑎᑦᓯᒐᓗᐊᕐᒪᖔᑕ ᓲᕐᓗ ᑕᐅᑐᑦᓯᐊᕈᓐᓇᕐᓗᑎᒃ ᐃᓱᒪᑦᓴᖅᓯᐅᑦᑎᐊᕈᓐᓇᕐᓗᑎᓪᓗ ᓴᖅᑭᒍᓐᓇᖅᑕᒥᓂᒃ 

ᓴᖅᑭᒋᐊᖃᖅᑕᒥᓂᓐᓂᓗ ᑕᖅᑲᐅᖓ. ᐃᓛᓐᓂᒃᑯᑦ ᓯᕗᓕᖅᑎᖃᖅᐸᒻᒥᒻᒪᑦ ᓇᒻᒥᓂᑐᐃᓐᓇᖅ ᓯᕗᒧᐊᕈᔾᔨᕈᑎᒋᓲᒥᓂᒃ. 

ᒥᓂᔅᑕ ᐊᖏᖃᑎᒋᑦᓴᐃᓐᓇᕋᓗᐊᒍᓂᒍᑦ, ᑖᒃᑯᐊ ᐅᖃᐅᔾᔨᒋᐊᖅᑏᑦ ᑐᑭᓕᐊᖅᑎᑦᓯᐊᕈᓐᓇᕐᓂᖏᓐᓂᒃ ᒥᓂᔅᑕᐅᔪᒥᒃ, 

ᐃᓄᖁᑎᒋᔭᐅᔪᑦ ᐱᓪᓗᒋᑦ. ᖃᓄᑐᐃᓐᓇᖅ ᐱᓕᕆᐊᒃᓴᖃᖅᑎᑕᐅᓂᐊᕋᓗᐊᕈᑎᒃ. ᐱᒻᒪᕆᐅᒻᒪᓪᓕ ᑕᒪᓐᓇ ᐅᕙᒻᓄᑦ. 

 

ᑕᑯᓯᒪᑉᓗᒍᓗ ᐅᕙᖓ ᖃᐅᓯᒪᔭᓐᓂ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᐱᓕᕆᖃᑎᖃᖅᐸᑦᓱᖓ ᑕᒪᓐᓇ 

ᐅᖃᐅᔾᔨᒋᐊᖅᑕᐅᓂᖅ ᑐᑭᒧᐊᖅᑎᑦᓯᒍᑎᐅᓲᖑᖕᒪᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ. ᐊᑯᓂᓗᐊᕌᓗᒃ 

ᓂᓪᓕᐅᑎᒋᔪᒪᓐᖏᑕᕋᓗᐊᕋ ᑖᓐᓇ, ᑭᓯᐊᓂᑦᑕᐅᖅ ᓈᒻᒪᒐᔭᖅᑰᓐᖏᒻᒪᑦ ᐱᓕᕆᐊᖑᒃᑲᓐᓂᕋᔭᖅᐸᑦ. ᑕᒪᒃᑯᐊ 

ᐅᖃᐅᔾᔨᒋᐊᖅᑏᑦ ᒐᕙᒪᒃᑯᓐᓂᒃ ᐊᑕᖏᑦᓯᐊᖅᑐᒥᒃ ᒥᓂᔅᑕᐃᑦ ᐱᔪᒪᔭᖏᓐᓂᒃ ᑎᒃᑯᐊᖅᑕᐅᓯᒪᔪᓪᓗ 

ᐃᓇᑕᐅᓯᒪᓐᖏᓪᓗᑎᒃ ᓯᓚᑖᓂ, ᑖᒃᑯᐊ ᒥᓂᔅᑕᐅᔪᑦ. ᐱᒻᒪᕆᐊᓘᖕᒪᑦ. ᐱᒻᒪᕆᐅᑐᐃᓐᓇᔾᔭᓐᖏᑦᑐᖅ ᐅᕙᒻᓄᑦ, 

ᑕᒪᐃᓐᓄᑦ ᒐᕙᒪᒃᑯᓐᓄᑦ ᐱᒻᒪᕆᐅᖅᑰᕐᒪᑦ. ᑖᓐᓇ ᐅᖃᕆᐊᓪᓚᕈᒪᑐᐃᓐᓇᖅᑲᐅᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐅᖃᐅᓯᒃᓴᑐᐃᓐᓇᐅᕋᑖᕐᖓᑦ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓂᓪᓕᕐᕕᒋᔪᒪᔭᕋ. 

ᐅᖃᐅᔾᔨᑲᓐᓂᕈᒪᔪᖓ ᓯᕗᓕᖅᑎᐅᑉ ᐱᓕᕆᐊᕆᒋᐊᓕᖏᑦ ᐊᓯᔾᔨᖅᓯᒪᔪᖃᓐᖏᑦᑐᖅ ᐃᖅᑲᓇᐃᔮᖅ ᑕᐃᓐᓇ 

ᓴᖅᑭᕋᓗᐊᖅᑎᓪᓗᒍ. 

ᐊᓯᔾᔨᑐᐃᓐᓇᖅᑐᖅ ᑭᒃᑯᑦ ᑭᓱᓕᕆᓲᖑᒻᒪᖔᑕ ᓯᕗᓕᖅᑎᐅᑉ ᐊᓪᓚᕝᕕᖓᑕ ᐃᓗᐊᓂ. ᑳᓐᑐᕌᒃᑦ-ᖏᑦ ᑖᒃᑯᐊ 

ᐊᓯᔾᔨᒐᓛᑐᐃᓐᓇᖅᓯᒪᔪᑦ. ᐄ, ᒪᓕᒐᓕᐅᖅᑏᑦ ᑕᐃᒪ ᐅᖃᐅᑎᕙᕗᑦ ᐱᒻᒪᕆᐊᓘᒻᒪᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒍᑦ) ᐊᖓᔪᖅᑳᖃᕐᕕᒃ. $3,826,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-5ᒨᕆᔅᓯ. ᑐᑭᒧᐊᒍᑎᔅᓴᓂᒃ ᐸᕐᓇᓐᓂᖅ. ᑲᑎᓕᒫᕐᓗᒋᑦ 

ᓂᕈᐊᖅᑕᐅᔭᕆᐊᓖᑦ $3,909,000. ᐊᐱᖅᑯᑏᑦ? ᐱᕕᖃᖅᑎᒐᓛᑲᐃᓐᓇᕐᓗᓯ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᐊᐱᖅᑯᑎᒃᑲ ᐅᑯᐊ 

ᓇᓗᓇᐃᒃᑯᑎᖅᓱᖅᓯᒪᒐᓱᖅᑲᐅᔭᕋᓗᐊᒃᑲ. ᐱᓕᕆᕕᓯ ᑎᑎᕋᕆᐊᓐᖓᐅᑎᖏᑦ 2023-2026-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓯ. ᑖᒃᑯᐊᒎᖅ ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓᑦ ᒥᑭᓪᓕᒋᐊᖅᑕᐅᓛᓕᕐᖓᑦ $608,000-ᓂᒃ 2020-2023-

ᒥ. $291,000-ᒧᑦ 2023-2024 ᐊᕐᕌᒍᖓᓂ. ᑖᓐᓇᓗ 52.1%-ᒥ ᒥᑭᓪᓕᒋᐊᕆᓂᐅᓂᐊᕐᖓᑦ. ᑭᓯᐊᓂᓕ 

ᐃᖅᑲᓇᐃᔮᖁᑎᖏᑦ ᑕᐃᑲᓃᑦᑐᑦ ᓱᕐᕋᑦᑕᐅᔾᔮᓇᑎᒃ. 6.0-ᖑᓪᓗᑎᒃ ᐃᖅᑲᓇᐃᔮᑦ. 

 

ᓱᒻᒪᓄᑯᐊ ᑮᓇᐅᔭᖏᑦ ᒥᑭᓪᓕᒋᐊᖅᑕᐅᒐᓱᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᓈᓴᐅᑦ ᑕᐃᓐᓇ ᐱᑐᖃᐅᓗᐊᖅᑐᖅ ᐋᖅᑭᒋᐊᖅᓯᒪᔪᓂᒃ ᓈᓴᐅᑎᓂᒃ ᖃᐃᑦᑎᓂᐊᖅᑲᐅᔪᒍᑦ ᑖᔅᓱᒥᖓ 

ᐱᔾᔪᑎᖃᖅᑐᒥᒃ. ᐅᖃᒃᑲᓐᓂᕐᓗᒍᐊᐃ 683-ᖑᔭᕆᐊᓕᒃ ᑖᓐᓇ ᓈᓴᐅᑎᖓ. ᐄ, ᑐᑭᓯᔭᕋᐃᓛᒃ. ᑖᓐᓇ ᓈᓴᐅᑦ 

ᐋᖅᑭᒋᐊᖅᑕᐅᖅᑲᐅᔪᖅ ᐃᖅᑲᓇᐃᔭᖅᑎᓄᑦ. ᐱᔭᐅᓯᒪᓕᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓐᖑᑎᒋᐊᖅᑎᒃᑲᕕᓐᖓ. ᐱᓐᓂᓐᖏᓐᓇᒃᑯ ᑖᓐᓇ ᒪᒥᐊᓇᖅ. 

ᑐᓴᖅᑲᐅᒐᓗᐊᕋᒃᑯ ᐳᐃᒍᖅᑕᕋ.  

 

ᒐᕙᒪᒃᑯᓪᓕ ᑕᐃᒪ ᒫᓐᓇᓕᐅᓴᐅᓛᖁᑎᖏᑦ ᐃᖅᑲᓇᐃᔭᖅᑎᓂᒃ ᐅᓂᒃᑳᖃᕐᓂᖓ. ᓇᓗᓇᐃᖅᓯᒪᒻᒪᒡᒎᖅ ᑕᓪᓕᒪᑦ 7-

ᓂᒃ ᐃᖅᑲᓇᐃᔮᓂᒃ ᐃᓐᓄᑦᑕᐅᓯᒪᖏᒻᒪᑕ ᐸᓐᓂᖅᑑᒥ. ᓱᒻᒪᓄᑯᐊ ᐃᓐᓄᑦᑕᐅᓯᒪᓐᖏᓚᑦ ᑕᐃᒫᒃ ᐊᒥᓱᐊᓗᐃᑦ. 

ᖁᔭᓐᓇᒦᒃ ᐃᔅᓯᕙᐳᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ (ᑐᓵᔨᑎᒎᕈᓐᓃᖅᑐᖅ) ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᑐᑭᓯᓯᒪᔭᒃᑯᓪᓕ ᐱᔭᕆᐊᑐᔪᖅᓯᐅᖅᑐᒥᓃᑦ ᐊᖓᔪᖅᑳᖅ ᐃᓂᖓ 

ᐃᓐᓄᑦᑕᐅᒐᓱᑦᑐᓂ ᑕᐃᑲᓂ. ᑖᓐᓇ ᑕᕝᕙ ᐃᓱᒫᓗᓇᖅᑐᖅ. ᐊᓯᖏᓪᓗ ᐃᖅᑲᓇᐃᔮᑦ ᐸᓐᓂᖅᑑᒦᑉᐸᓚᐅᖅᑐᐃᑦ 

ᐃᓪᓗᓕᕆᓂᖅᑕᐅᖅ ᐊᑲᐅᓐᖏᓕᐅᕈᑎᐅᓯᒪᕙᓪᓚᐃᒻᒥᒻᒪᑦ. ᑕᐃᑲᓂ ᐊᖓᔪᖅᑳᖃᓚᐅᖅᓯᒪᒍᓐᓃᖅᑐᒍᑦ 2020-ᓂᒃ. 

ᐅᕙᖓ ᑐᑭᓯᓯᒪᔭᖓᒍᑦ ᒫᓐᓇ ᐊᑕᐅᓯᕐᒥ ᐃᖅᑲᓇᐃᔭᖅᑎᓕᐅᒐᓗᐊᖅ ᐸᓐᓂᖅᑑᒥ ᑕᕝᕙᓂ ᑭᓪᓕᓯᓂᐊᖅᑎᒃᑯᓐᓂ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒪᓕ ᐊᖓᔪᖅᑳᖃᖅᑎᓐᓇᒋᑦ ᑖᒃᑯᐊ ᐱᒻᒪᕆᐊᓘᔪᐃᑦ 

ᐊᒡᒍᑐᖅᓯᒪᓂᖅ. ᖃᓄᐃᓕᐅᕋᓱᔅᓯᒪᕕᓯ ᑖᓐᓇ ᐃᓐᓄᑦᑕᐅᒐᓱᑦᑐᓂ, ᐱᓕᕆᐊᖓ ᐊᓯᖏᓐᓂᒃ 

ᐱᓕᕆᐊᖑᑎᑕᐅᒐᓱᑦᑐᓂ ᖃᓄᐃᓕᐅᖅᓯᒪᕕᓯ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ (ᑐᓵᔨᑎᒎᕈᓐᓃᖅᑐᖅ) ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒫᒃᑲᓐᓂᕐᖏᓛᒃ, ᐱᔭᕆᐊᑐᕙᓚᐅᕐᖓᑦ ᐃᓐᓄᑦᑕᐅᒐᓱᑦᑐᓂ ᑖᓐᓇ ᐃᖅᑲᓇᐃᔮᖑᔭᕆᐊᖃᓪᓚᕆᑦᑐᖅ 

ᐃᓐᓄᑦᑕᐅᖁᓚᐅᕋᑦᑎᒍᑦᑕᐅᖅ ᑭᓯᐊᓂ ᐃᓐᓄᑦᑕᐅᑎᒍᓐᓇᖅᓯᒪᓐᖏᑕᕗᑦ ᒫᓐᓇ. ᐃᓪᓗᔅᓴᖃᖏᓐᓂᖓᒎᖅ 

ᐱᔾᔪᑎᐅᓪᓗᓂ ᑕᐃᒪᐃᓯᒪᔪᖅ ᐊᖓᔪᖅᑳ ᐃᓂᖓ ᐃᓐᓄᑦᑕᐅᓯᒪᓐᖏᓚᖅ. ᑖᔅᓱᒥᖓ, ᐃᓐᓄᑕᐅᖅᑳᕆᐊᖃᕐᖓᑦ 

ᐃᖅᑲᓇᐃᔭᖅᑎᖏᑦ ᐃᓐᓄᑦᑕᐅᓚᐅᖏᓐᓂᖏᓐᓂᒃ. ᖁᔭᓐᓇᒦᒃ (ᑐᓵᔨᑎᒎᕈᓐᓃᖅᑐᖅ) ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓇᓗᓇᐃᑦᑎᐊᓚᐅᕐᓚᒍᐊᐃ. ᐊᑕᑲᐃᓐᓇᖅᑐᖃᖅᑳ, ᐊᖓᔪᖅᑳ 

ᐃᓂᖓᓂᒃ? ᐊᑕᑲᐃᓐᓇᖅᑐᖃᖏᑉᐸᑦ ᑕᐃᒪᓕ ᑕᐃᔅᓱᒪ ᐱᓕᕆᐊᕆᑲᐃᓐᓇᓲᖏᑦ ᑭᐊᑉ ᐱᓕᕆᐊᕆᕙᐃᑦ? 

ᐊᖓᔪᖅᑳᖃᖅᑎᓐᓇᒍ ᑕᐃᓐᓇ ᐊᓪᓚᕝᕕᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ. ᑕᐃᓐᓇ 

ᐅᕙᖓ ᓴᐅᒥᖓᓃᑦᑐᖅ ᑎᒍᓯᑲᐃᓐᓇᖅᓯᒪᔪᖅ ᐱᓕᕆᐊᕆᓪᓗᓂᐅᒃ ᑕᐃᓐᓇ ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓ. ᐄ, 

ᑕᐃᒪᐃᒃᑲᓗᐊᖅᑎᓪᓗᒍ ᐃᓐᓄᒐᓱᓪᓚᕆᑦᑕᕗᓂᓛᒃ ᑕᐃᓐᓇ ᐊᖓᔪᖅᑳᑦ ᐃᓂᖓ. ᐃᓄᖃᕆᐊᖃᓪᓚᕆᒻᒪᑦ, 

ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂᓗ ᓇᓗᓇᐃᖅᑐᖅᓯᒪᓪᓗᑎᒍ. ᑕᐃᓐᓇ ᐃᖅᑲᓇᐃᔮᖅᑖᖅᑎᒃᑭᑦᑎᒍ ᑕᐃᒪᓕ 

ᐊᖓᔪᖅᑳᖅ.  

 

ᑕᐃᒪᓕ ᐃᖅᑲᓇᐃᔭᖅᑎᔅᓴᖏᑦ ᐃᓐᓄᒋᐊᖃᓕᕋᔭᕐᒥᒐᑦᑎᒍ ᑕᐃᓐᓇ ᐊᖓᔪᖅᑳᖅ ᓵᓐᖓᖅᑳᑐᐃᓐᓇᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓕᖅᑎ ᐅᖃᐅᔾᔨᒍᓐᓇᖅᑳ ᖃᓄᐃᓕᐅᓪᓚᑦᑖᕐᒪᖔᑕ 

ᐃᓐᓄᔅᓯᒐᓱᐊᖅᑐᑎᒃ ᑕᐃᒃᑯᓂᖓ ᐃᖅᑲᓇᐃᔮᓂᒃ ᐊᖓᔪᖅᑳ ᐃᓂᖓ ᐱᖃᓯᐅᑎᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᑦᑎᐊᒃᑲᓐᓂᕐᖓᑦ. ᐋᖅᑭᒋᐊᖅᑕᐅᓂᖓ ᑖᓐᓇ ᑲᒪᒋᓪᓚᕆᒐᓱᑦᑕᕗᑦ. ᐱᒋᐊᖅᑎᒋᔪᒐᑦᑎᒍ, ᑐᑭᓯᓯᒪᔭᕋᓕ ᒫᓐᓇ 

ᐃᖅᑲᓇᐃᔮᑦ ᓴᖅᑭᐊᔭᐅᓛᓕᖅᑐᐃᑦ ᒫᓐᓇᑦᑎᐊᕈᓗ. ᐅᓪᓗᖓ ᖃᐅᔨᒪᓐᖏᑕᕋ ᓱᓕ. 

ᓴᖅᑭᕙᓪᓕᐊᔪᔅᓴᓃᖃᑕᐅᓕᖅᑐᖅ. ᐊᖏᖅᑕᐅᑉᐸᑕ ᐅᕙᓂ ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓯᕗᓕᖅᑎ ᐅᖃᕋᑖᕐᖓᑦ ᐋᖅᑭᒋᐊᓖᖅᑭᓐᓂᕋᖅᑐᑎᒃ ᐊᓪᓚᕝᕕᖓᓂ. 

ᓯᕗᓕᖅᑏ, ᓇᓗᓇᐃᖅᓯᒍᓐᓇᖅᑳ, ᖃᓄᐃᓕᐅᖅᑐᓯ ᐋᖅᑭᒋᐊᕆᒻᒪᖔᔅᓯ ᑖᔅᓱᒥᖓ ᐊᓪᓚᕕᒻᒥ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪ 

ᑕᐃᒫᒃ. ᑖᓐᓇ ᐋᖅᑭᒋᐊᖅᑕᐅᓂᖓ ᒐᕙᒪᓕᕆᔨᒃᑯᑦ ᐃᖅᑲᓇᐃᔮᓂᒃ ᑕᕝᕗᖓ ᐊᐅᓪᓛᖅᑎᕆᓯᓐᓈᖅᑐᑕ 

ᐊᓯᐊᒍᓪᓗᑦᑕᐅᖅ ᐅᖃᐅᓯᕆᓚᐅᓐᖏᑐᐃᓐᓇᑕᒃᑲ ᐊᑐᐊᒐᓕᕆᓂᕐᒥᒃ ᐸᕐᓇᓂᕐᒥᓪᓗ ᐱᔾᔪᑎᖃᖅᑐᑦ. ᐊᒡᒍᑐᖅᓯᒪᔪᓂᒃ 

ᓴᖅᑭᖅᓯᒍᒪᒐᒪ ᑕᑯᔪᓐᓇᐅᑎᓂᒃ ᑐᑭᓯᒃᑲᓐᓂᕈᑎᔅᓴᓄᑦ, ᐊᓪᓚᕝᕕᒻᒥ ᓄᑖᒥᒃ. ᐊᒻᒪᓗᑦᑕᐅᖅ ᓯᕗᓕᖅᑏᑦ 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᕝᕕᖏᓐᓂᒃ ᐊᓯᐊᓂᒃ. ᐅᖃᐅᓯᕆᒍᓐᓇᕈᒃᑭᑦ ᑖᒃᑯᐊ ᓄᑖᑦ ᐃᖅᑲᓇᐃᔮᑦ ᑕᐃᒪᐃᖁᔨᑉᐸᑦ 

ᓇᓗᓇᐃᖅᑎᒍᓐᓇᑕᒃᑲ. ᓄᓇᕘᒥ ᑭᓪᓕᓯᓂᐊᕐᑎᒃᑯᑦ ᐊᐅᓐᓛᖅᑕᐅᓂᖓ ᑖᓐᓇ, ᐊᐅᓪᓛᖅᑕᐅᓗᓂ 

ᐋᖅᑭᒋᐊᖅᑕᐅᓗᓂᓗ ᐊᓪᓚᕝᕕᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᓴᓐᖏᑕᕋᖃᐃ. ᓯᕗᓕᖅᑎ ᐅᖃᕋᑖᖅᑳ 7 ᐱᓕᕆᕖᑦ 

ᐃᖅᑲᓇᐃᔮᖁᑎᖏᑦ ᐊᐅᓪᓛᖅᑕᐅᓛᖅᑐᐃ? ᓴᒧᑦ ᐊᐅᓪᓛᖅᑕᐅᒐᔭᖅᑲᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᖅ ᑕᐃᓐᓇ ᐃᖅᑲᓇᐃᔮᖅ 

ᐸᓐᓂᖅᑑᒦᖏᓐᓇᕐᓂᐊᖅᑐᑦ ᐊᓯᒃᑲᓐᓂᖏᑦ ᐅᕗᖓ ᐊᐅᓪᓛᖅᑕᐅᓗᑎᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑏ (ᑐᓵᔨᑎᒍᑦ) ᖃᑦᑎᓂᒃ ᐃᖃᓗᓐᓄᑦ ᐊᐅᓪᓛᖅᑐᖃᕐᓂᐊᕐᒪᖔᑦ ᓇᓗᓇᐃᖅᓯᒍᓐᓇᖅᑮᑦ 

ᐃᖅᑲᓇᐃᔮᓂᒃ? ᖁᔭᓐᓇᒦᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ ᑕᓪᓕᒪᑦ. ᑕᓪᓕᒪᐅᓂᕋᖅᐸᓪᓚᐃᖅᑲᐅᔭᒃᑲᐅᑯᐊ. 

ᐃᓛᒃ, ᑕᓪᓕᒪᑦ ᐃᖅᑲᓇᐃᔮᔅᓴᑦ ᐊᐅᓪᓛᖅᑕᐅᓂᐅᓴᔪᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖃᐅᔨᒪᔪᖓ ᑐᓴᖅᑐᕕᔾᔪᐊᕌᓘᖃᑦᑕᖅᓯᒪᒐᑦᑕ ᓄᑖᖑᔪᒥᒃ 

ᐱᓕᕆᕕᐅᑉ ᓯᓚᑖᓂ ᐃᖅᑲᓇᐃᔭᕈᓐᓇᐅᑎᓂᒃ. ᑖᒃᑯᐊ ᐃᖅᑲᓇᐃᔮᑦ ᑕᐃᒫᒃ ᐃᓱᒪᒋᔭᐅᓯᒪᕚᑦ? ᐃᖅᑲᓇᐃᔭᕐᕕᐅᑉ 

ᓯᓚᑖᓂ ᐃᖅᑲᓇᐃᔮᖑᔪᓐᓇᕐᓗᑎᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ ᐊᒻᒪ ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. 

ᐊᐱᖅᑯᑎᑦᑎᐊᕚᓗᒻᒥᒃ. ᓂᕈᐊᖅᑎᐅᖃᑎᒐ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᔅᓱᕈᖅᓯᒪᔪᐊᓗᒃ ᐊᑐᐊᒐᓕᐅᕋᓱᐊᖅᑐᓂ. 

ᑕᐃᒃᑯᐊᓕ ᑕᓪᓕᒪᑦ ᐃᖅᑲᓇᐃᔮᑦ ᐅᖃᐅᓯᕆᕋᑖᖅᑕᑕᕗᑦ ᐊᑐᐊᒐᖓ ᖃᓄᐃᓕᖓᓂᐊᕐᒪᖔᑦ 

ᐅᖃᖅᓴᕋᐃᓗᐊᕋᔭᖅᑐᖓ. ᐊᖅᑯᑎᒋᒋᐊᓕᕗᑦ ᐊᑐᕐᓗᑎᒍ ᑖᓐᓇ ᐊᑐᐊᒐᖅ ᑲᒪᒋᓂᐊᕐᒥᒐᑦᑎᒍ. 

ᓯᕗᓂᕆᓛᖅᑕᑎᓐᓂ ᑖᓐᓇ ᐅᖃᐅᓯᕆᒍᑦᑎᒍ ᐱᐅᓛᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᒃᑯᐊ ᐃᖅᑲᓇᐃᔮᑦ ᐊᐅᓪᓛᖅᑕᐅᓂᐅᓴᔪᐃᑦ ᓯᕗᓕᖅᑎ 

ᐅᖃᖅᑲᐅᒻᒪᑦ ᐃᓪᓗᔅᓴᖅ ᐱᔾᔪᑎᐅᓂᕋᖅᑐᒍ. ᐃᓪᓗᔅᓴᖃᖅᑐᐃᑦ ᐊᑐᐃᓐᓇᐅᔪᓂᒃ ᒫᓂ 

ᐊᐅᓪᓛᖅᑕᐅᕕᒋᓛᖅᑕᖓᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᕿᖏᕐᕈᐊᖅᑐᒍᑦ ᐃᓪᓗᔅᓴᖏᓐᓂᒃ 

ᐊᔭᐅᕆᔾᔪᑎᖃᑦᑕᐅᑎᒋᓪᓗᑕ ᐊᖓᔪᖅᑳᑉ ᐃᖅᑲᓇᐃᔮᖓᓄᑦ. ᑕᐃᒪᓕ ᐃᓪᓗᑖᖅᑎᑦᑎᔩᑦ 

ᑲᑎᒪᔨᕋᓛᒃᑰᕆᐊᖃᕋᔭᕐᒥᔪᐃᑦ. ᑖᒃᑯᐊ ᐃᖅᑲᓇᐃᔮᑦ ᐱᑕᖃᕆᐊᖃᓪᓚᕆᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᑭᓯᓯᒪᔪᖓ ᐃᖃᓗᓐᓂ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ 

ᓇᔪᕋᔅᓴᐅᒍᓐᓃᕐᓂᕋᖅᑕᐅᖅᓯᒪᒻᒪᑕ ᖁᐊᖃᑦᑕᖅᑐᐊᓘᓚᐅᖅᑐᓄᑦ ᓱᓪᓗᓕᓐᓄᑦ ᐃᖃᓗᓐᓂ. ᓯᕗᓕᖅᑏ, 

ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂ, ᖃᓄᖅ ᓄᑖᖅ ᐃᖅᑲᓇᐃᔮᖅ ᐃᖃᓗᓐᓄᑦ ᐊᐅᓪᓛᖅᑕᐅᔪᖅ ᓯᕗᓪᓕᐅᒐᔭᕐᒪᖔᖅ 

ᑕᐃᒃᑯᐊ ᐊᐅᓪᓛᕆᐊᖃᓚᐅᖅᑐᐃᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐅᑎᓚᐅᖏᓐᓂᖏᓐᓂ. ᑕᐃᒃᑯᐊᒎᖅ 

ᓇᔪᒐᔅᓴᐅᒍᓐᓃᕐᖓᑕ ᐊᖏᕐᕋᕆᓚᐅᖅᑕᖏᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖁᔭᓕᒍᒪᑐᐃᓐᓇᑕᒃᑲ ᒐᕙᒪᒃᑯᑦ ᓱᒃᑲᓕᔪᕕᔾᔪᐊᕌᓗᒻᒥᒃ ᐱᓕᕆᒋᐊᓚᐅᕐᖓᑕ ᖃᐅᔨᑐᐊᕋᒥᒃ ᓱᓪᓗᓖᑦ 

ᖁᐊᖃᑦᑕᕆᐊᖏᑕ. ᐊᖏᕐᕋᕆᔭᐅᔪᓄᑦ ᖁᐊᖃᑦᑕᓕᕐᖓᑕ. ᒥᓂᔅᑕᓕᒫᓪᓗ ᑲᒪᔨᐅᔪᐃᑦ 

ᐱᓕᕆᒋᐊᑦᑕᐅᑎᒋᓚᐅᕐᖓᑕ. ᖃᐅᔨᒪᒐᓗᐊᖅᑐᖓ ᖃᑦᑏᓐᓇᕈᓗᐃᑦ ᓇᔪᖅᑕᐅᖏᒻᒪᑕ ᓱᓕ. ᐊᓯᐊᓃᒋᐊᖃᕐᖓᑕ. 

ᑖᒃᑯᐊ ᓯᕗᓪᓕᐅᑎᑕᐅᒐᔭᖅᑐᐃᑦ ᓄᑖᒥ ᐃᖅᑲᓇᐃᔮᖅᑖᖅᑎᑕᐅᔪᒥᒃ. ᒫᓂᒥᐅᑕᐃᑦ ᑕᐃᒪᓕ ᑮᓇᐅᔭᖅᑖᕐᓂᕈᑦᑕᐃ 

ᑕᐃᓐᓇ ᐅᖃᐅᓯᕆᕋᑖᖅᑕᕋ ᐃᖅᑲᓇᐃᔮᖅ ᐱᓕᕆᐊᕆᒋᐊᓕᕋᔭᑦᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᓯᕗᓕᖅᑏ ᑭᐅᒐᕕᓐᖓ. ᐊᒥᓲᒻᒪᑕ ᒫᓐᓇ 

ᐃᖅᑲᓇᐃᔭᖅᑎᐅᔪᐃᑦ ᐃᖃᓗᓐᓂ. ᑐᐊᕕᕐᓇᖅᑐᒦᑦᑐᐃᑦ ᐊᒻᒪ ᐅᖃᐅᔾᔭᐅᒋᐊᖅᑲᑕ ᐱᐅᒐᔭᖅᑐᖅ 

ᓯᕗᓪᓕᐅᔪᖃᕋᔭᖏᒻᒪᑦ ᐊᖏᕐᕋᑖᖅᑐᓄᑦ. ᐃᖅᑲᓇᐃᔭᕆᐊᕋᑖᖅᑐᓄᑦ ᐋᑕᐅᓂᐊᖏᒻᒪᑕ.  

 

ᓈᓴᐅᑎᓕᒃ 8 ᑕᕝᕙᓂ ᑭᓪᓕᓯᓂᐊᖅᑏᑦ ᒪᓕᒐᖓᓂᒃ ᐱᒋᐊᖃᖅᑎᑦᑎᓯᒪᒻᒪᑦ ᑭᓪᓕᓯᓂᐊᖅᑏᑦ ᐊᓪᓚᕝᕕᖓ 

ᒪᓕᒐᓕᐅᕐᕕᒻᒧᑦ ᐊᕐᕌᒍᑕᒫᖅᓯᐅᑎᖏᑦ ᓴᖅᑭᖃᑦᑕᕆᐊᖃᕐᖓᑕ ᑕᐃᒃᑯᐊᓕ 2018-2019-ᓕᓴᐃᑦ ᐊᕐᕌᒍᑕᒫᖅᓯᐅᑎ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᔫᒐᓗᐊᑦ ᓄᕕᐱᕆ 6, 2019-ᒥ. ᖃᖓᓕ ᑕᐃᒪ 2019-2020 ᐊᒻᒪ 2021-2022 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᐊᑐᐃᓐᓇᐅᓛᖅᑲᑦ ᒪᓕᒐᓕᐅᕐᕕᒻᒧᑦ ᓴᖅᑭᕋᔅᓴᐅᓕᕐᓗᑎᒃ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. 

ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᕈᒪᓛᖅᑕᒃᑲ ᐅᐱᕐᖔᖅ ᐃᔅᓯᕙᓂᖃᓕᕈᑦᑕ. ᐱᓕᕆᕕᕗᑦ ᐅᖃᐅᑎᓯᒪᔭᒃᑲ 

ᑲᑎᑎᑎᕆᖁᓪᓗᒋᑦ ᐅᓂᒃᑳᓕᐊᒥᓂᕐᓂᑦ ᓴᖅᑭᕆᐊᖃᖅᓯᒪᔭᑦᑎᓐᓂᒃ ᐊᒻᒪᑦᑕᐅᖅ ᒪᓕᒐᓕᐅᖅᑎ ᖃᐅᔨᒪᒋᐊᓕᒃ 

ᐱᔭᕆᐊᑐᓯᒪᒻᒪᑕ ᐃᖅᑲᓇᐃᔭᖅᑎᑭᕕᐅᑎᓯᒪᒐᑦᑕ. ᑕᐃᒪᐃᑦᑐᓕᕆᔪᓐᓇᖅᑐᓂᒃ ᐱᓕᕆᐊᕆᓪᓚᕆᒐᓱᑦᑕᕋᓗᐊᕗᑦ 

ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᒍᓐᓇᖅᓯᒍᒪᓛᖅᑕᒃᑲ ᐅᐱᕐᖔᒃᑯᑦ ᐃᔅᓯᕙᓂᖃᓕᕈᑦᓯ. ᑕᕝᕙ ᑖᓐᓇ ᑐᕌᒐᕗᑦ ᒫᓐᓇ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓯᕗᓕᖅᑎᖃᐃ ᐅᖃᐅᔾᔨᒋᐊᕈᓐᓇᖅᑲ ᑲᑎᒪᔨᓂᒃ 

ᐱᑕᖃᖏᒃᑲᓗᐊᖅᑎᓪᓗᒍ ᑕᐃᓐᓇ ᑕᐃᒃᑯᐊ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᖏᒃᑲᓗᐊᖅᑎᓪᓗᒋᑦ ᐱᒻᒪᕆᐊᓘᔪᐃᑦ. 

ᓄᓇᕘᑦ ᒐᕙᒪᒐᑦ ᓄᐊᑦᑎᖃᑦᑕᕐᖓᑦ ᓈᓴᐅᑎᓂᒃ ᖃᐅᔨᒪᔭᐅᔭᕆᐊᓕᓐᓂᒃ ᑲᑎᑎᕆᕙᑦᑐᑎᓪᓗ ᐋᖅᑮᒐᓱᓕᕋᐃᒻᒪᑕ 

ᐊᑐᖅᑕᐅᓲᓂᒃ ᐱᓗᐊᖅᑐᒥᒃ ᐋᖅᑮᒐᓱᑦᑎᓪᓗᒋᑦ ᐃᓄᓕᒫᑦ ᖃᓄᐃᖏᑦᑎᐊᖅᑎᑕᐅᒐᓱᓐᓂᖏᓐᓂᒃ ᐊᒻᒪᓗ 

ᐸᕐᓇᐅᑎᖏᑦ ᐸᕐᓇᐅᑎᖏᓐᓄᑦ ᐊᑦᑐᖅᓯᓂᐊᖅᑐᓄᑦ ᓄᓇᕗᒻᒥᐅᓄᑦ. 

 

ᐊᓯᐊᓄᑦ ᓅᒋᐊᕐᓚᖓ, ᐱᓕᕆᕕᓰ, 2020-2023 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖓ ᓄᓇᕗᒻᒥ ᑭᓪᓕᓯᓂᐊᖅᑎᒃᑯᑦ 2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᓄᓇᕘᒥᑦ 

ᐊᒃᖢᓗᐊᖅᑕᐃᓕᒪᓂᕐᒧᑦ ᑎᑎᕋᕐᕕᒃ ᖃᐅᔨᓴᐃᓂᐊᕐᒪᑕ ᖃᓄᑎᒋ ᐊᒃᖢᑎᒋᒻᒪᖔᑦ.  

ᐊᒻᒪᓗ ᓯᑎᐱᕆ 2020-ᒥᓪ ᓄᓇᕗᑦ ᒐᕙᒪᒃᑯᑦ ᑕᖅᑲᐅᖓ ᖃᑦᓯᑖᓚᑐᕋᔭᕐᒪᖔᑦ ᑐᑭᓯᓇᓱᖕᓂᐊᖅᑐᑦ 

ᑮᓇᐅᔭᖅᑖᕈᓐᓇᖃᑦᑕᕐᓂᐊᕐᒪᑕ ᓄᓇᕗᒻᒥᐅᑦ ᑕᖅᑭᑕᒫᖅ. ᖃᓄᑎᒋ ᑖᓐᓇ ᐃᓚᐅᕝᕕᒋᕕᐅᒃ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑐᖏᓕᕋ ᐅᓈᓕᒃ 

ᑭᐅᖁᒐᒃᑯ ᐱᕕᖃᖅᑎᒃᑯᖕᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᖏᓕᖓ ᐅᓈᓕᒃ. ᐊᑏ. 

 

ᐅᓈᓕᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒃᓱᕉᑎᒋᔭᐅᓪᓚᕆᒃᖢᓂᐅᓇ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔮᕆᔭᐅᔪᖅ ᐊᒻᒪᓗ ᐃᑲᔪᖅᑎᒋᔭᐅᓪᓗᑕ ᑕᐃᒪᐃᓕᖓᔪᒍᑦ ᒫᓐᓇᐅᔪᖅ. ᑭᖑᕙᖅᓯᒪᔪᓂᒃ ᐱᑕᖃᖏᑦᑐᖅ 

ᐅᕙᑦᑎᓐᓂᓐᖔᖅᑐᕐᓕ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2022-2023 ᓯᕗᓪᓕᐅᔾᔭᐅᓯᒪᔪᖅ ᒪᒃᐱᖅᑐᒐᖅ 9. ᓄᓇᕗᑦ 

ᒐᕙᒪᒃᑯᑦ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ ᐃᓚᖃᕐᓗᑎᒃ ᐱᕙᓪᓕᐊᓂᖓ ᓴᖅᑭᔮᕐᓂᖓᓗ. ᑖᒃᑯᐊ 

ᓯᕗᓕᖅᑎᐅᖅᑲᐃ ᐅᖃᐅᓯᕆᔪᓐᓇᖅᐸᖏᑦ ᖃᓄᖅ ᑖᓐᓇ ᖃᓄᐃᓕᖓᒻᒪᖔᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑎᒋᔭᖕᓂᒃ.  

 

ᑕᕝᕙ ᒫᓐᓇ, ᐅᑯᐊ ᐊᖏᖅᑕᐅᑐᐊᖅᐸᑕ ᑕᒪᓐᓇ ᐱᒋᐸᕈᒫᕐᓂᐊᖅᓯᒪᔭᕗᑦ. ᑭᓯᐊᓂᓗ ᖃᐅᔨᒪᓪᓗᖓ 

ᖃᐅᔨᓴᐃᓪᓗᑕ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᕐᒪᖔᖅ ᓇᓗᓇᐃᖅᓯᖃᑦᑕᕋᔅᓯ ᖃᓄᖅᑑᕈᒃᓴᒡᓗ ᑕᒪᒃᑯᐊ 

ᒪᓕᒐᓕᐅᖅᑎᑐᐃᓐᓇᕐᓃᖔᖅᑐᑦ ᐃᓕᐅᖅᑲᖅᑕᐅᓂᐊᖅᑐᑦ. ᒫᓐᓇ ᓇᓗᓇᐃᒃᑯᑕᖏᓐᓂᒃ ᐃᓱᒪᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑭᐅᒐᕕᒃ. ᐊᐱᖅᓱᖃᑦᑕᕐᓗᓂ ᐃᓛᒃ, 

ᒐᕙᒪᒃᑯᓐᓂᒃ ᐊᐱᖅᓱᖃᑦᑕᖅᖢᓂ ᓲᕐᓗ ᒪᑯᐊ ᐊᐅᓚᔾᔭᒃᑕᕕᓃᑦ ᒥᒃᓵᓄᑦ. ᐱᔭᕐᓂᖏᑦᑐᓪᓚᕆᐅᓲᖅ 

ᒪᓕᒐᓕᐅᖅᑎᓄᑦ ᑭᓇ ᑭᓱᓕᕆᔨᐅᖕᒪᖔᑦ. ᓲᕐᓗᖃᐃ ᐊᖏᕐᕋᖃᖏᑦᑐᓄᑦ, ᐊᖏᕐᕋᖃᖏᑦᑐᓕᕆᓂᖅ ᒪᑯᐊᓗ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᕿᒫᕆᐊᓖᑦ ᐱᕐᔪᐊᖑᔪᖅ ᖃᐅᔨᒪᒋᐊᒃᓴᖅ ᑭᓇᒃᑯᓐᓄᑦ ᑭᓱᒧᑦ ᑭᓇᒃᑯᓐᓄᑦ 

ᐱᓕᕆᐊᕆᔭᐅᒻᒪᖔᑦ ᓇᓕᐊᖕᓂᒃ ᐱᓕᕆᕕᖕᓂᒃ. 

 

ᑖᓐᓇ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ ᖃᓄᖅ ᑲᑎᑎᓐᓂᐊᖅᐸᑦ ᑲᑎᑎᑦᑎᓂᐊᖅᐸᑦ ᐊᒻᒪᓗ 

ᓇᓗᓇᐃᔭᖅᑕᐅᓯᒪᓂᐊᖅᐸᑦ ᑭᓇ ᑭᓱᓂᑦ ᐱᓕᕆᔨᐅᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕈᒪᓪᓗᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑐᑭᓯᓇᑲᐅᑎᒋᔪᑦ ᑭᓇ ᓯᕗᒃᑲᑦᑕᖅᑎᐅᓂᐊᕐᒪᖔᑦ, ᑭᓇ ᐃᑲᔪᖅᑐᐃᔨᐅᓂᐊᕐᒪᖔᑦ. ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᒻᒪᓗ ᑕᑯᔪᒥᓇᕆᔭᐅᓚᐅᖅᖢᓂ ᑐᑭᓯᐅᒪᑦᑎᐊᓂᐊᕋᑦᑕ ᑭᓇ ᑭᓱᓕᕆᔨᐅᒻᒪᖔᑦ ᐊᒻᒪᓗ ᑕᐃᒃᑯᐊ 

ᐱᔭᒃᓴᖅᑖᕆᓯᒪᔭᕗᑦ ᓇᓗᓇᐃᖅᑕᐅᓯᒪᔪᑦ ᑭᒃᑯᓐᓄᑦ ᑲᒪᒋᔭᐅᓂᐊᕐᒪᖔᑦ. ᐊᒻᒪ ᐊᓯᖏᓐᓂᒃ ᓴᓇᕐᕈᑎᓂᒃ ᓲᕐᓗ 

ᑕᐃᒃᑯᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᑎᑎᖅᑲᑦ ᓇᓗᓇᐃᔭᓯᒪᕗᑦ ᒥᓂᔅᑕ ᖃᓄᐃᑦᑐᓂᒃ 

ᐱᓕᕆᐊᖃᕐᓂᐊᕐᒪᖔᖅ. ᑕᒪᒃᑯᐊ ᐃᓚᖏᑦ ᑕᕝᕙ ᑕᑯᓐᓇᖑᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐ 10, 2023-2024 ᓯᕗᓪᓕᐊᔾᔭᐅᓯᒪᔪᑦ ᒐᕙᒪᓕᒫᓄᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐊᑐᓕᖅᑎᑕᐅᓗᑎᒃ ᑕᒪᒃᑯᐊ ᓯᕗᓪᓕᐊᔾᔭᐅᔪᑦ. ᑕᒪᓐᓇ ᑐᓴᕈᒪᒋᔭᕋ ᓲᕐᓗ 

ᐱᓗᐊᕐᓗᒋᑦ ᑕᐃᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᔪᑦ ᒐᕙᒪᒃᑯᓐᓄᑦ ᑐᓐᖓᕕᒃᑯᓐᓄᓪᓗ, ᐳᕙᒡᓗᓐᓂᖅ 

ᐱᔾᔪᑎᖏᓪᓗᒍ. 

 

ᓄᓇᕗᑦ ᑐᓐᖓᕕᒃᑯᓐᓄᑦ ᑕᐃᒃᑯᓄᖓ ᐱᒋᐊᖅᑕᐅᓚᐅᖅᑐᑦ. ᐆᒃᑑᑎᒋᓗᒍ ᑕᐃᒪᓐᓇ ᐊᖏᕈᑎᓂᒃ 

ᐊᑎᓕᐅᕆᓚᐅᖅᑎᓪᓗᒋᑦ ᓇᓕᐊᒃ ᑎᒥᐅᔪᑦ ᓵᑕᒃᓴᐅᑎᑕᐅᖏᑕᐅᑎᓪᓗᒋᑦ ᐊᑐᓕᖅᑎᑦᑎᕙᓪᓕᐊᓂᐊᖅᑐᓪᓗ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ.  

 

ᓯᕗᓕᖅᑎᖃᐃ ᑕᒪᑐᒪ ᒥᒃᓵᓅᖓᔪᓂᒃ ᓇᓗᓇᐃᔭᐅᒃᑲᓐᓂᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ.  

 

ᑐᓐᖓᕕᒃᑯᓐᓂ ᐃᖅᑲᓇᐃᔭᕐᓂᕗᑦ ᐊᒃᓱᐊᓗᒃ ᐱᕐᔪᐊᖑᔪᑦ. ᐊᒻᒪᓗ ᖁᔭᒋᖃᑦᑕᖅᖢᒋᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ 

ᑲᑎᒪᔨᕋᓛᑦ ᑖᒃᑯᐊ ᓴᖅᑭᓚᐅᖅᓯᒪᖕᒪᑕ ᓂᕆᐅᒋᑦᑎᐊᖅᐸᒃᑲ. ᑕᐃᒃᑯᐊ ᑕᑯᔪᒪᔭᕗᑦ ᐋᖅᑭᑉᐸᓪᓕᐊᔪᓐᓇᕐᓂᐊᕐᒪᑕ 

ᐊᒻᒪᓗ ᑕᐃᒃᑯᐊ ᓄᓇᓕᖕᓂ ᐊᒃᑐᐃᓗᐊᖑᐊᖅᑐᑦ. ᒫᓐᓇ ᐅᖃᓪᓚᖃᑎᒋᒐᑦᑎᒃᑯᑦ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᐊᖑᓂᐊᖅᑐᓪᓗ ᐸᕐᓇᐅᑎᖏᓐᓂᒃ ᒫᓐᓇ ᐋᖅᑭᒃᓱᐃᕙᓪᓕᐊᓪᓗᑕ.  

 

ᑕᑯᔪᒪᔭᕗᓂᓛᒃ ᒐᕙᒪᒃᑯᓐᓄᑦ ᑐᓐᖓᕕᒃᑯᓐᓄᓪᓗ ᑕᑯᔭᐅᔪᒪᔪᑦ. ᐃᓗᓕᑯᓘᔭᖏᑦ ᐋᖅᑭᒃᓱᖅᑕᐅᐸᑦ 

ᓇᓗᓇᐃᔭᐃᔪᓐᓇᕐᓂᐊᖅᑐᒍᑦ ᑭᓇ, ᐃᓛᒃ ᓇᓪᓕᐊ ᑭᓱᓕᕆᓂᐊᕐᒪᖔᑦ ᐅᕙᒍᓪᓗ ᑭᓱᓕᕆᓂᐊᕐᒪᖔᑦᑕ.  

 

ᑕᐃᒃᑯᐊ ᐃᖅᑲᓇᐃᔭᖃᑎᒋᑦᑎᐊᕋᑦᑎᒃᑯᑦ ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ. ᓂᐱᖃᖃᑕᐅᖁᒐᑦᑎᒃᑯᑦ 

ᐱᓕᕆᐊᑦᑎᐊᓪᓚᕆᒃᓯᒪᔭᕗᑦ, ᓱᓖᓛᒃ ᐱᓕᕆᐊᒃᓴᕗᑦ ᐅᓄᖅᑐᑲᓪᓚᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.’ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ, ᐅᑯᐊ ᑐᑭᒧᐊᒃᑎᑦᑎᔩᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᐱᓕᕆᐊᖃᓲᖕᒪᑕ ᐊᑐᐊᒐᓂᒃ ᐊᒻᒪᓗ ᐱᖁᔭᕐᔪᐊᓂᒃ.  

 

ᐊᒻᒪᓗ ᐃᑲᔪᖅᓱᐃᔨᐅᓪᓗᑎᒃ ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ. ᐊᒻᒪᓗ ᒐᕙᒪᒃᑯᑦ ᑕᒻᒪᖅᓯᒪᖏᑦᑐᓂᒃ 

ᑭᓪᓕᓯᓂᐊᕐᓂᑯᕕᓂᕐᓂᒃ ᐱᖃᑦᑕᕐᓂᐊᕐᒪᑦ ᐊᒻᒪ ᖃᐅᔨᒪᔨᑕᕆᔭᐅᖃᑦᑕᕐᒥᔪᑦ ᐃᒻᒥᒨᖓᔪᑦ ᐱᔾᔪᑎᒋᔭᐅᓪᓗᑎᒃ.  

 

ᑕᐃᒃᑯᐊ ᒥᓂᔅᑕᐃᑦ ᐱᓕᕆᐊᖑᓂᐊᖅᑐᓄᑦ ᑎᑎᖅᑲᖏᑦ ᓴᖅᑭᑕᐅᓚᐅᖅᓯᒪᖕᒪᑕ ᓅᕖᕝᕙ 8, 2022-ᒥ ᐊᒻᒪᓗ 

ᑕᐃᒃᑯᐊ ᑎᑎᖅᑲᑦ ᐅᖃᖅᓯᒪᒧᑦ ᐱᓕᕆᕕᓯ “ᕿᒥᕐᕈᓂᐊᖁᓪᓗᒋᑦ ᒫᓐᓇ ᖃᓄᐃᓕᖓᓕᕐᒪᖔᑦ 

ᓯᐊᒻᒪᖅᑎᕆᓂᐅᖃᑦᑕᖅᑐᑦ, ᑐᕌᒐᓪᓗᐊᑕᕆᔭᐅᔪᑦ, ᐊᒻᒪᓗ ᑎᑭᐅᔾᔭᐅᔪᒪᔪᑦ.” ᖃᓄᐃᑦᑐᓂᒃ ᐊᓯᔾᔨᕐᓂᕐᓂᒃ 

ᑕᑯᓐᓇᕋᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᒪᓕᒐᓕᐅᖅᑎᐅᖃᑎᒐ ᐊᒃᓱᐊᓗᒃ ᐱᕐᔪᐊᒥᒃ ᐊᐱᖅᑯᑎᖃᕐᒪᑦ.  

 

ᐄ, ᐋᖅᑭᒋᐊᒃᑲᓐᓂᕈᒪᔭᕗᑦ ᐱᓕᕆᕕᑉᐳᑦ ᑲᑐᔾᔨᓗᑕ ᑕᐃᒃᑯᐊ ᑎᑎᖅᑲᑦ ᒪᓕᒡᓗᒋᑦ. ᐊᒻᒪᓗ ᑕᐃᒪᐃᓐᓂᖓᓄᑦ 

ᒥᓂᔅᑕᐃᑦ ᑲᑎᒪᔨᖏᑎᒎᖅᓯᒪᓕᕐᒪᑦ, ᑕᐃᒪ ᐅᕙᓂ ᐊᖏᖅᑕᐅᑉᐸᑦ ᑮᓇᐅᔭᓕᖅᑕᐅᓇᔭᖅᑐᖅ. ᐊᑐᐊᒐᓕᕆᓂᖅ 

ᐸᕐᓇᐃᓂᕐᓗ ᐱᔾᔪᑎᖏᓪᓗᒍ ᑖᒃᑯᐊ ᓄᑖᑦ ᐃᖅᑲᓇᐃᔮᑦ $1,013,000ᓂᒃ ᐃᓚᒃᑲᓐᓂᖅᑐᑦ, ᑕᐃᒪᔾᔪᑎᖃᖅᖢᓂᓗ 

ᐋᖅᑭᒋᐊᓚᐅᖏᓐᓂᑦᑎᓐᓂᒃ.  

 

ᒪᕐᕉᖕᓂᒃ ᐃᖅᑲᓇᐃᔮᖕᓂᒃ ᓄᐃᑎᒻᒥᔪᒍᑦ ᐸᕐᓇᐅᑏᑦ ᐊᑐᐊᒐᓕᕆᕕᐅᓪᓗ ᐃᓗᐊᓂ ᐊᒻᒪ ᐱᖓᓱᑦ ᓄᑖᖑᓪᓗᑎᒃ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒥᒃ ᐱᓕᕆᔪᑦ. ᑖᒃᑯᐊ ᒪᕐᕉᒃ ᑕᑯᓐᓇᖅᑕᕗᑦ ᑕᕝᕙᐅᕘᒃ ᒪᕐᕉᒃ ᐃᖅᑲᓇᐃᔮᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᑯᑦ ᐊᐱᖅᓱᕐᓇᖅ ᐊᑐᖅᑎᓪᓗᒍ, ᐅᓄᖅᑐᑎᒍᑦ 

ᐊᐃᖅᑯᑎᖃᐅᓘᔭᖃᑦᑕᓚᐅᖅᓯᒪᔪᒎᒐᓗᐊᖅ. ᑖᒃᑯᓄᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐋᒃᑳᖅᑕᐅᓪᓗᓂ. ᑕᐃᒪ 

ᑐᓴᐅᒪᔭᐅᖃᑦᑕᖏᒻᒪᑦ ᑕᐃᒃᑯᐊ ᓂᕈᐊᖅᑎᑦᑕ ᐃᓱᒫᓘᑎᒋᔭᖏᑦ. 

 

ᑲᑐᔾᔨᓗᑕᒃᑯᑦ ᐃᒻᒪᖄ, ᐱᐅᓂᖅᓴᐅᓂᐊᖅᑰᖅᑐᖅ ᐅᖃᐅᓯᒃᑯᑦ ᐊᐱᖅᑯᑏᑦ ᑲᒪᒋᔭᐅᖏᓐᓇᕐᓗᑎᒃ. ᑕᖅᑲᒃᑯᐊ 

ᓄᓇᕗᒻᒥᐅᕗᑦ ᓄᓇᕗᒻᒥᐅᑕᐃᑦ ᑐᓴᖅᑕᐅᔭᕆᐊᖃᕐᒪᑕ. ᑲᑐᔾᔨᓗᑕ ᑖᒃᑯᐊ ᐃᓛᒃ, ᓄᓇᓕᕋᓛᑦ ᑕᕐᓗᕐᔪᐊᒃ, 

ᑰᒑᕐᔪᓪᓗ ᓂᐱᖏᑦ ᑐᓴᖅᑕᐅᖃᑦᑕᖏᑎᓪᓗᒋᑦ, ᐱᔭᕐᓂᖏᔾᔪᑎᒋᔭᐅᓕᖃᑦᑕᖅᑐᑦ ᒪᓕᒐᓕᐅᖅᑎᑐᐃᓐᓇᕐᓄᑦ. ᑕᐃᒫᒃ 

ᐊᐱᖅᓱᕐᓇᖅ ᐊᖓᕙᕆᐊᕈᒪᒐᓗᐊᖅᑎᓪᓗᑎᒃᑯᑦ ᐋᒃᑲᓚᔭᐅᖃᑦᑕᖅᖢᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᕆᖏᓐᓇᑦᑎᒃᑯᑦ, ᐅᑯᐊ ᐊᑐᕈᒫᕐᓂᐊᖅ ᒥᒃᓵᓅᖓᔪᓂᒃ 

ᐊᐱᖅᑯᑎᒃᓴᖃᖅᐲᑦ? ᒥᔅᑕ ᖁᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᐅᓇ ᐊᐱᖅᑯᑎᒋᔭᕋ, ᑖᒃᑯᐊ ᐱᓕᕆᕕᓯ ᐃᓱᒪᓕᐊᖅᑎᐊᕐᓂᖅᓴᐅᖃᑦᑕᕐᓂᐊᐹᑦ ᒥᓂᔅᑕᐃᑦ 

ᑲᑎᒪᔨᕋᓛᖏᑦ ᐊᒻᒪᓗ ᐃᓱᓕᐅᕈᑎᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᓐᓇ ᐊᐱᖅᑯᑖ, 

ᑐᓴᒃᑲᓐᓂᕈᒪᓪᓗᒍ ᑲᑎᒪᔨᕋᓛᓂᒃᑯᑦ ᐊᖅᑯᑎᒋᔭᐅᔪᓐᓇᖅᑐᑦ. ᐃᒻᒪᖄ, ᖃᓄᐃᑦᑐᒥᒃ ᐊᐱᖅᑯᑎᖃᕐᒪᖔᑦ 

ᐊᐱᕆᖃᐃᓐᓇᕐᕗᑦ ᑐᑭᓯᒃᑲᓐᓂᕐᓂᐊᕋᒪ, ᐃᓛᒃ, ᑭᐅᔪᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᖂᑭᐊᖅ, ᐅᑯᐊ ᒥᒃᓵᓅᖓᓄᑦ ᐊᑐᕈᒫᕐᓂᐊᖅᑐᓄᖓᔪᓂᒃ 

ᐊᐱᖅᑯᑎᒃᓴᖃᖅᐲᑦ? ᒥᔅᑕ ᖂᒥᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᐱᓕᕆᕕᓯ 2023-2024 ᐅᖃᖅᓯᒪᔪᑦ ᒥᓂᔅᑕᐃᑦ 

ᑲᑎᒪᔨᖏᑦ 2.0-ᖑᓚᐅᖅᑐᑦ 2022-2023-ᒥᑦ 7.0-ᖑᖅᑐᑦ 2023-2024-ᒥ. ᑭᓱᓂᒃ ᖃᓄᐃᑦᑐᓕᕆᔨᐅᓂᐊᖅᐸᑦ 

ᑕᐃᒃᑯᐊ ᐃᖅᑲᓇᐃᔮᑦ ᐃᓚᔭᐅᔪᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᑦᑎᐊᕙᐅᖕᒪᑦ. ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᑕᒫᓂ ᐃᑲᔪᖅᓱᖅᑕᐅᔪᒪᔪᒍᑦ ᐊᑕᐅᓯᖅ 

ᐊᖓᔪᖅᑳᖅ ᒥᓂᔅᑕᐃᑦ ᐃᓛᒃ, ᒥᓂᔅᑕᓄᑦ ᖃᐅᔨᒪᔨᑕᕆᔭᐅᓪᓗᓂ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ 

ᑲᑎᒪᔨᓄᑦ ᑎᒃᑯᐊᖅᓯᓂᖅ. ᑖᒃᑯᐊᖑᕗᑦ ᓄᑖᑦ ᐃᖅᑲᓇᐃᔮᑦ ᑕᑯᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑎᑎᖅᑲᖏᓐᓂᒃ ᑎᑎᖅᑲᖓ ᐃᒡᓗᒨᖅᑕᐅᔪᒻᒪᑦ 

ᓅᕕᐱᕆ 8, 2022-ᒥ. ᐱᓕᕆᐊᒃᓴᓯᓐᓂᒃ ᐱᓕᕆᕝᕕᓯ ᐃᓚᖓᑦ ᓯᕗᓪᓕᐅᔾᔮᓂᒃ ᐃᒫᒃ, ᐅᖃᖅᑐᒍᑦ. ᑐᑭᒧᐊᕐᓗᒋᑦ 

ᐱᕙᓪᓕᐊᔭᐅᓂᒃᓴᖓᑕ ᐊᑕᖏᖅᑐᒥᒃ ᐸᕐᓇᐅᑎᒃᓴᖅ ᐃᓐᓇᕐᓂᒃ ᐸᐃᕆᔨᐅᓕᕆᓂᕐᒧᑦ ᐊᒻᒪᓗ ᐃᓐᓇᕐᓄᑦ 

ᑎᑎᕋᕐᕕᓕᐅᕐᓗᓂ.  

 

ᑭᓯᐊᓂ 2023-2026 ᐸᕐᓇᐅᑎᓯ ᐅᖅᑲᖅᓯᒪᒻᒪᑦ ᒪᑉᐱᒑᓂ 1, ᑖᓐᓇ ᑲᒪᒋᔭᕆᐊᖃᖅᑐᖅ 

ᐃᓂᓪᓚᖓᐅᑎᐅᑲᐃᓐᓇᕐᓂᐊᖅᑐᖅ. ᓇᓪᓕᐊᒃ ᐱᓕᕆᕝᕕᐅᔪᓂ ᐱᓕᕆᐊᒃᓴᖃᕐᒪᑕ ᐃᓐᓇᓄᑦ ᐸᕐᓇᒍᑎᐅᔪᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕐᓗᒍ 

ᐊᐱᖅᑯᑎᑦᑎᐊᕙᐅᒻᒪᑦ. ᑖᓐᓇ ᐱᔾᔪᑎᒋᒻᒪᒍᑦ ᐱᓕᕆᐊᕆᔭᕗᑦ ᓄᓇᓕᓐᓂ ᐅᖃᖃᑎᖃᑉᐸᓪᓕᐊᑕᓕᕋᑦᑕ 

ᐱᓕᕆᕝᕕᓐᓂᒃ ᕿᒥᕐᕈᓚᐅᖅᓱᑦ ᒐᕙᒪᒃᑯᓪᓗᑦ ᐱᓕᕆᐊᒃᓴᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ ᑕᑯᒐᓱᔅᓱᖃᑕ ᑭᓱᒥᑦ 

ᐊᒥᒐᕐᒪᖔᖅ ᐃᓐᓇᕐᓅᖓᔪᑦ ᐸᕐᓇᐅᑏᑦ. 

 

ᑕᕝᕙ ᐅᓂᒃᑳᑦ ᑭᖑᓪᓕᖅᐹᖅ ᒫᓐᓇ ᐱᐊᓂᒃᑕᐅᓕᖅᐳᑦ ᐅᖃᖃᑎᒌᑉᐸᓕᐊᓂᖓᒍᑦ ᐃᖃᓗᒃᑑᑦᑎᐊᒥᓪᓗ 

ᐱᓕᕆᐊᒃᓴᕗᑦ ᐱᖃᓯᐅᑎᓪᓗᓂ. ᓱᖅᑯᐃᒪᑦᓯᐊᓕᕈᑦᑎᒍ ᓯᕗᒧᐊᕈᑎᒋᕙᓪᓕᐊᓛᖅᑕᕗᑦ ᐊᐱᖅᑯᑎᒋᔭᐃᑦ. 

ᑕᐃᒪᐃᒻᒪᑦ ᒫᓐᓇ ᑭᐅᒍᓐᓇᖏᓚᖏᑦ ᑭᓯᐊᓂ ᐃᓐᓇᕐᓂᒃ ᑐᓴᖅᐸᓪᓕᐊᒍᒪᓪᓚᕆᔅᓯᒪᑦᑕ ᓄᓇᓕᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᓕᕐᒥᓗᖓ ᓯᐊᒻᒪᑦᑎᕆᕙᓪᓕᐊᓂᐅᔪᒧᑦ ᒐᕙᒪᒃᑯᓐᓂᑦ. 

ᑖᓐᓇ ᑎᑎᖅᑲᖅ ᐃᓪᓗᒨᖅᑕᐅᔪᒻᒪᐃᒫᒃ ᓄᕕᐱᕆ 8, 2022-ᒥ, ᐱᓕᕆᐊᒃᓴᖅ ᑎᑎᖅᑲᖅ ᐅᖃᖅᓯᒪᓚᐅᕐᒪᑦ 

ᐱᓕᕆᕝᕕᓯ ᐃᓚᖓᑦ, ᐅᖃᖅᓱᒍ. ᕿᒥᕐᕈᓗᒋᑦ ᓯᐊᒻᒪᑦᑎᕆᕙᓪᓕᐊᓂᐅᔪᖅ ᑐᕌᒐᓪᓗᐊᑕᑦ ᓴᖅᑭᕐᓗᒋᑦ 

ᐱᒋᐊᕈᔅᓴᔅᓯᐊᕙᐅᔪᓐᓇᖅᑐᑦ ᓯᐊᒻᒪᑦᑎᕆᓂᕐᒧᑦ ᐊᒻᒪᓗ ᐸᕐᓇᐅᑎᓕᐅᖅᐸᓪᓕᐊᓂᖅ ᐃᑲᔪᖅᓱᖅᑕᐅᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 

 

ᐱᓕᕆᕝᕕᓯ 2023/2026 ᐸᕐᓇᐅᑏᑦ ᒪᒃᐱᒐᖓᓂ 4 ᐅᖃᖅᓯᒪᖕᒪᑦ: 

 

ᐅᓂᒃᑳᖅ ᐋᖅᑭᒃᑕᐅᓂᐊᖅᐳᖅ ᑕᒪᑐᒧᖓ ᑕᐃᒪ ᖃᖓᒃᑯᑦ ᐃᒡᓗᒨᖅᑕᐅᔪᒫᕐᓂᐊᖅᐸ ᑖᓐᓇ ᐅᓂᒃᑳᓕᐊᖑᔪᖅ. 

ᑕᕝᕗᖓᑐᐊᖅ ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᖅᑯᑎᒋᖕᒪᒍ ᑖᓐᓇ. 

ᓂᕆᐅᒃᑲᓗᐊᖅᐳᖓ ᐊᖏᖅᑕᐅᓯᒪᓗᓂ ᑮᓇᐅᔭᖅᑐᕈᑎᒋᔪᒪᔭᕗᑦ ᐊᕐᕌᒍᒐᓵᓗᖕᓄᑦ ᐱᓕᕆᐊᖑᓯᒪᖏᑦᑐᖅ 

ᑲᒪᒋᕙᓪᓕᐊᔪᓐᓇᖁᓪᓗᒍ ᐃᖏᕐᕋᑦᓯᐊᕐᓂᖅᓴᐅᓕᕐᓗᓂ ᓯᕗᒧᑦᑎᐊᕐᓂᖅᓴᐅᓕᕐᓗᓂᓗ ᓯᐊᒻᒪᒃᑎᕆᓂᖅ 

ᑐᕌᒐᕆᔭᐅᓚᐅᖅᑐᖅ ᓯᐊᒻᒪᒃᑎᕆᕙᓪᓕᐊᓂᕐᒧᑦ ᐊᖑᒻᒪᑎᓂᖅᓴᐅᓕᖁᓪᓗᒍ. 

 

ᐃᒻᒪᖃ ᐊᕐᕌᒍᑦᑕ ᓄᕐᖑᐊᓂ ᐱᔭᕇᖅᑕᐅᔪᓐᓇᖅᓯᓂᐊᖅᑐᖅ. ᐊᖏᖅᑕᐅᓯᒪᓕᕈᒪ, ᐱᒋᐊᑲᐅᑎᒋᓛᕈᒪᒐᒪ 

ᕿᒥᕐᕈᕙᓪᓕᐊᖁᔨᓕᕐᓗᖓ.  

ᐅᖃᖅᑲᐅᒐᒪᓗ, ᑖᓐᓇ ᒥᓂᔅᑕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᒻᒪᕆᖕᓂᐊᕋᒃᑯ ᑕᒪᒃᑯᐊ ᐅᖃᐅᓯᐅᔪᑦ 

ᐃᓄᖕᓄᑦ ᑕᐅᑐᒃᑕᐅᔪᑦ ᑲᒪᒋᕙᓪᓕᐊᓕᖁᓪᓗᒋᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᐃᓚᐅᓂᖅᓴᐅᓕᖁᓪᓗᒋᑦ 

ᐅᖃᐅᓯᐅᖃᑦᑕᖅᓯᒪᖕᒪᑦ ᒐᕙᒪᐅᓚᐅᖅᑐᓄᑦ, ᒐᕙᒪᐅᓕᖅᑐᓂᓪᓗ ᐱᒻᒪᕆᐅᓂᖓᓂᒃ, ᐱᓗᐊᖅᑐᒥᑦ ᓄᓇᓖᑦ 

ᒥᑭᔫᑎᑦ, ᐊᒻᒪᓗ ᐅᖃᖅᑕᐃᑦ ᐱᖃᓯᐅᑎᓪᓗᒍ, ᖁᕕᐊᒋᑦᑎᐊᕐᓂᐊᖅᑕᕋ ᐊᖏᖅᑕᐅᓯᒪᓕᕈᒪ 

ᓯᕗᒧᒍᑎᒋᕙᓪᓕᐊᓂᐊᕋᑦᑎᒍᑦ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᑦᑐᒪᓪᓗᖓ ᐅᐊᑦᑎᐊᖅ ᐊᕗᖓᐅᔨᒐᓛᖅᑲᐅᒐᒪ ᐅᖃᖅᑕᓐᓂᒃ.  

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐸᕐᓇᒍᑎᐅᔪᒧᑦ ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᓂᕈᐊᕈᑕᐅᓂᐊᖅᑐᖅ $3,909,000 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ ᐱ-6-ᒨᖅᓗᓯ. ᓄᓇᕗᑦ ᒥᓂᔅᑕᐅᑏᑦ ᑲᑎᒪᔨᖏᑦ, ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑕᐅᒐᔭᖅᑐᑦ ᓂᕈᐊᕈᑕᐅᒋᐊᓖᑦ $5,680,000. ᐊᐱᖅᑯᑏᑦ? ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪᒃᐱᒐᖅ 7-ᐱ-ᒧᐊᕐᓗᓯ. ᑲᒥᓯᓇ ᓄᓇᕗᒧᑦ. ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᒃᓴᖏᓐᓄᓪᓗ 

ᓂᕈᐊᕈᑕᐅᒋᐊᓖᑦ $351,000. ᐊᐱᖅᑯᑎᖃᖅᑐᖃᖅᐸ? ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ ᐱ-8-ᒧᐊᕐᓗᓯ. ᒐᕙᒪᓕᕆᔨᒃᑯᑦ. ᑲᑎᓪᓗᒍ ᓂᕈᐊᕈᑕᐅᒋᐊᓕᒃ 

ᐊᐅᓚᔾᔪᑎᖏᓐᓄᑦ ᒪᑭᒪᐅᑎᒃᓴᖏᓐᓄᓪᓗ $5,493,000. ᐊᐱᖅᑯᑏᑦ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ,  ᓯᕗᓕᖅᑎ ᖁᕕᐊᓱᖅᑲᐅᔪᖓ ᓄᑖᒥᒃ ᐊᓪᓚᕕᒃᑕᖃᓕᕐᒪᑦ ᑲᓇᑕᐅᑉ 

ᓯᓚᑖᓂᖔᖅᑐᓕᕆᓂᕐᒧᑦ ᐱᓕᕆᕕᒃᓴᒥᒃ ᐋᖅᑭᒃᓱᐃᕙᓪᓕᐊᔪᓕᖃᕐᓂᖓᓂᒃ. ᖃᐅᔨᒪᒐᕕᑦ ᑕᒪᓐᓇ 

ᐊᐱᖅᓲᑎᒋᖃᑦᑕᓚᐅᕋᒃᑯ ᓄᕕᐱᕆᐅᑎᓪᓗᒍ ᐊᕌᓂ. 

 

ᐊᐱᖅᑯᑎᒃᑲᓗ ᐱᔾᔪᑎᖃᓚᐅᕐᒪᑕ ᑕᒪᒃᑯᐊ ᐊᐳᕈᑕᐅᕙᒃᑐᑦ ᐊᔪᕐᓇᕈᑎᒃᑲᓐᓂᐊᕙᒃᑐᑦ 

ᐊᒡᓚᒡᕕᖅᑎᖅᑕᐅᔪᓐᓇᖏᒃᑲᓗᐊᕐᒪᖔᑕ ᑕᒪᒃᑯᐊ ᓄᓇᕗᒻᒥᐅᑕᐅᓕᖅᑐᑦ ᑲᓇᑕᐅᑉ ᓯᓚᑖᓂ ᐃᓕᓐᓂᐊᖅᓯᒪᓂᕐᒥᒍᑦ 

ᐱᔪᓐᓇᐅᑎᑖᖅᓯᒪᔪᑦ ᐃᓕᓴᕆᔭᐅᓂᖏᑦ ᐊᑐᕐᓗᒋᑦ ᑕᒪᒃᑯᓄᖓ ᓄᓇᕗᒥ ᑭᓐᖒᒪᔭᐅᓗᐊᖅᑐᓄᑦ ᐃᖅᑲᓇᐃᔮᒃᓴᓄᑦ 

ᐃᖅᑲᓇᐃᔭᖅᑎᑕᐅᓕᕈᓐᓇᖏᒃᑲᓗᐊᕐᒪᖔᑕ ᒪᑯᓄᖓ ᐱᓕᕆᐊᒃᓴᓄᑦ ᐱᓗᐊᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

ᐊᓯᖏᓪᓗ ᐱᓕᕆᔨᒻᒪᕆᐅᔪᑦ ᐃᓂᖏᓐᓄᑦ ᐊᒥᒐᕆᔭᐅᔪᓄᑦ, ᐃᖅᑲᐅᒪᒐᒪ ᓯᕗᓕᖅᑎ ᑭᐅᓚᐅᖅᓯᒪᖕᒪᑦ 

ᐃᖅᑲᓇᐃᔭᕈᒪᔪᑦ ᑖᒃᑯᓄᓐᖓᖅᑕᐅᔪᒪᔫᒍᓗᐊᑦ ᑭᓯᐊᓂ ᐸᐃᑉᐸᓕᕆᔭᐅᔭᕆᐊᖃᖃᑦᑕᕈᑎᖏᓐᓄᑦ 

ᐊᓂᒍᖃᑦᑕᕆᐊᓕᖏᓐᓄᓪᓗ ᐱᔾᔪᑎᒃᓴᓂᒃ ᐱᑕᖃᐅᕐᒪᑦ, ᑖᓐᓇᖃᐃ ᓯᕗᓕᖅᑎ ᐅᖃᐅᓯᖃᕈᓐᓇᖅᐸ ᑖᓐᓇ 

ᐊᒡᓚᒡᕕᒃ ᖃᓄᐃᓕᐅᖅᑎᐅᓂᐊᕐᒪᖔᑦ ᑭᓱᓕᕆᓪᓗᐊᑕᖃᑦᑕᕐᓂᐊᒪᖔᑕᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᒋᕙᕋ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᒃᓱᕉᑎᖃᖅᓯᒪᖕᒪᑦ ᐱᒻᒪᕆᐅᔪᒧᑦ, ᐃᖅᑲᐅᒪᑦᑎᐊᕈᒪ ᓯᕗᓪᓕᖅᐹᖅ ᐅᕙᓐᓄᑦ ᐊᐱᖅᑯᑕᐅᔪᖅ 

ᑕᒪᑐᒥᖓᓕᕆᓚᐅᖅᓯᒪᖕᒪᑦ. 

ᑕᐃᒪᓐᖓᓂᑦ ᐊᒃᓱᕉᑎᒋᓪᓗᒍ ᐃᖅᑲᐅᒪᒌᓐᓇᖅᓯᒪᒐᑦᑎᒍᑦ ᐋᖅᑭᒃᓱᐃᕙᓪᓕᐊᖏᓐᓇᖅᑎᓪᓗᑕ. ᑕᒪᔅᓱᒥᖓ 

ᓴᒃᑯᐃᓯᒪᖏᓐᓇᕕᑦ ᓂᓪᓕᕈᑎᒋᔪᒪᑐᐃᓐᓇᑲᐃᓐᓇᖅᐸᕋ. 

 

ᒫᓐᓇᕋᑖᖅ ᑲᑎᖃᑎᒋᔪᓐᓇᖅᓯᓚᐅᕋᒃᑭᑦ ᕿᕐᓂᖅᑕᐃᑦ ᑲᑐᔾᔨᖃᑎᒌᖏᑦᑕ ᑎᒥᖁᑎᒋᔭᖓ ᐊᒻᒪᓗ ᐋᕝᕆᑲᒥᐅᒃᓴᔭᐃᑦ 

ᑲᕆᐱᐊᓐᒥᐅᒃᓴᔭᐃᓪᓗ ᑲᑐᔾᔨᖃᑎᒌᖏᓐᓂᖔᖅᑐᑦ ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐊᒡᕕᐊᕈᑎᓪᓚᕆᐊᓘᓂᕋᖅᖢᒍ 

ᓄᓇᕗᒥ ᑕᐃᒪᐃᑦᑐᓕᕆᕕᖕᒥ ᐱᑕᖃᖏᓐᓂᕆᔭᖓ, ᑕᒻᒪᑲᓪᓚᒍᒪ ᐋᖅᑭᒋᐊᖅᑕᐅᓂᐊᕐᒥᒐᒪ, ᑲᓇᑕᒥ 

ᒐᕙᒪᖃᕐᕕᒋᔭᕗᑦ ᑕᐃᒪᐃᑦᑐᓕᕆᕕᖃᖏᑦᑐᑑᖅᑰᕋᑦᑕ, ᑐᑭᓯᒋᐊᕐᕕᒃᓴᒥᑦ ᑲᓇᑕᐅᑉ ᓯᓚᑖᓂᖔᖅᑐᑦ ᐊᒻᒪᓗ 

ᑲᓇᑕᐅᑉ ᑭᒡᓕᖓᓄᑦ ᑲᒪᒋᔭᖃᕐᕕᐅᔪᒥᒃ ᐃᑲᔪᕆᐊᖅᑕᐅᔪᓐᓇᓪᓗᐊᖅᑐᒥᒃ. 

 

ᑕᒪᓐᓇ ᐅᖃᐅᓯᕆᔪᒪᕋᑖᕋᒃᑯ ᒪᓕᒐᓕᐅᖅᑎᐅᖃᑎᒐᓗ ᐱᒃᑯᒋᓗᒍ ᑕᒪᔅᓱᒥᖓ ᐊᒃᓱᕈᐊᖃᖅᓯᒪᖕᒪᑦ ᑭᓯᐊᓂ 

ᒫᓐᓇᐅᔪᖅ ᑭᐅᓗᑎᑦ, ᑖᓐᓇ ᐃᓂᓪᓚᒃᓴᖅᑕᐅᔭᕆᐊᖃᕐᓂᖓᓄᑦ ᐋᖅᑭᒃᓱᖅᑕᐅᓗᓂᓗ, ᐊᒡᓚᒡᕕᒐ 

ᐊᐅᓚᑦᑎᒐᔭᖅᑐᖅ ᐃᑲᔪᕐᓗᓂᓗ ᑲᔪᓯᑎᑦᑎᓗᓂᓗ ᑕᒪᒃᑯᓄᖓ ᑐᕌᖓᔪᓄᑦ ᒫᓐᓇᐅᔪᖅ ᐱᓕᕆᔨᒃᓴᒥᑦ 

ᐱᖃᖏᓐᓇᒪ ᑕᒪᒃᑯᓄᖓ ᑲᒪᒋᔭᖃᖅᐸᓪᓕᐊᔪᒃᓴᒥᑦ ᐊᔪᕈᓐᓃᑐᐊᕈᑦᑕ ᑭᓯᐊᓂ ᒪᓕᒐᓕᐅᖅᑎᐅᖃᑎᓐᓄᑦ 

ᐊᖏᖅᑕᐅᓯᒪᓕᖅᐸᑕ ᑮᓇᐅᔭᖅᑐᕈᑎᒃᓴᑦ ᐱᓕᕆᐊᒃᓴᓪᓗ, ᑖᓐᓇ ᓯᕗᓪᓕᖅᐹᖑᖃᑕᐅᒐᔭᖅᑐᖅ 

ᐱᒋᐊᑦᓴᐅᑎᒋᓗᓂᓗ. 

 

ᑕᐃᒪᐃᓕᑎᓪᓗᖓᓗ, ᐊᖏᖃᑎᒋᑦᑎᐊᖅᐸᕋ ᐱᓗᐊᖅᑐᒥᒃ ᐋᓐᓂᐊᓯᐅᖅᑎᑭᒃᓴᖅᑎᓪᓗᑕ ᐆᒃᑑᑎᒋᑐᐃᓐᓇᕐᓗᒍ, 

ᓄᓇᕗᒥᑑᖏᑦᑐᖅ ᑭᓯᐊᓂ ᓇᒥᓕᒫᖅ ᑲᓇᑕᒥ ᒐᕙᒪᖃᕐᕕᐅᔪᑦᑕᐅᖅ ᑕᒪᒃᑯᓂᖓ ᐊᔪᖏᑦᑐᓂᒃ 

ᐋᓐᓂᐊᓯᐅᖅᑎᐅᔪᓐᓇᖅᑐᓂᒃ ᐱᓕᕆᓕᓂᐅᔪᓂᒃ ᑲᓇᑕᐅᑉ ᓯᓚᑖᓂ ᐋᓐᓂᐊᓯᐅᖅᑎᑖᖅᐸᓪᓕᐊᓕᕐᒪᑕ 

ᐊᒥᒐᖅᓯᓂᖏᑦ ᑭᓐᖒᒪᓇᓗᐊᖑᐊᖅᑐᑦ ᐃᓐᓄᒃᑕᐅᖁᓪᓗᒋᑦ. 

 

ᓲᖃᐃᒻᒪᓗ ᑕᒫᓂ ᑕᐃᒪᐃᑦᑐᓕᕆᕕᖕᒥ ᐱᓕᕆᔨᖃᖅᓯᒪᖏᓐᓂᑦᑎᓐᓄᑦ ᑎᑎᕋᕐᕕᖕᒥᑦ, 

ᑕᑯᒋᐊᕈᓐᓇᖅᓯᓯᒪᖏᒻᒪᕆᒃᑲᑦᑎᒍᑦ ᑲᓇᑕᐅᑉ ᓯᓚᑖᓃᑦᑐᓂᒃ ᐱᓕᕆᔨᒃᓴᓂᒃ ᐃᖅᑲᓇᐃᔭᕈᒪᒐᔭᖅᑐᓂᒃ ᑕᒫᓂ 

ᐊᔪᕈᓐᓃᖅᑎᑦᑎᔭᕆᐊᒃᓴᖅ. ᐊᒡᓛᑦ ᑕᒪᒃᑯᓄᖓ ᐊᐅᓚᔾᔭᒋᐊᕈᑎᒃᓴᓂᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᓯᓯᒪᖏᓐᓇᑦᑕ.  

 

ᒪᓕᒐᓕᐅᕐᕕᑦᑎᓐᓂ ᐊᖏᖅᑕᐅᒍᒪ ᑲᔪᓯᒋᐊᖁᔭᐅᓗᖓ ᐊᒻᒪᓗ ᐊᒡᓚᒡᕕᒃ ᓄᑖᖅ ᓴᖅᑭᑕᐅᖁᔭᐅᒍᓂ 

ᐱᑕᖃᓕᖅᐸᑦ, ᑕᑯᔪᒪᓂᖃᑦᑎᐊᖅᐳᖓ ᖃᓄᐃᑦᑐᓂᒃ ᐱᕕᖃᕈᓐᓇᕋᔭᕐᒪᖔᑦ ᐃᑲᔪᕐᓂᖃᕋᔭᕐᒪᖔᓪᓗ 

ᐊᑐᐃᓐᓇᑎᑦᑎᓂᖃᕈᓐᓇᕋᔭᕐᒪᖔᓪᓗ ᓯᕗᒧᐊᒍᑎᒋᓕᕐᓗᒍᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᑕᐃᒃᑯᐊ ᑐᓴᕐᕕᒋᖃᑦᑕᖅᑐᒋᑦ ᕿᕐᓂᖅᑕᐃᑦ 

ᑲᑐᔾᔨᖃᑎᒌᖏᑦ ᓄᓇᕗᒥ, ᑕᐃᒃᑯᐊᓗ ᐊᕝᕆᑲᒥᐅᒃᓴᔭᑦ ᑲᕆᐱᐊᓐᒥᐅᒃᓴᔭᐃᓪᓗ ᑎᒥᖁᑎᖏᑦ ᓄᓇᕗᒥ, 

ᖃᐅᔨᓯᒪᒐᒪ, ᑕᒪᒃᑯᐊ ᕿᕐᓂᖅᑕᐃᑦ ᓄᓇᕗᒥ ᐃᓪᓖᑦ ᐃᓕᓐᓂᐊᖅᓯᒪᓂᖅᐹᖑᖃᑕᐅᖕᒪᑕ ᒐᕙᒪᖃᕐᕕᒋᔭᑦᑎᓐᓂᒃ. 

 

ᑕᒪᒃᑯᐊᓗ ᐊᒡᕕᐊᕈᑕᐅᔪᑦ ᑲᔪᖏᔾᔪᑕᐅᖃᑦᑕᖅᑐᑦ ᐲᔭᕈᓐᓇᕈᑦᑎᒍᑦ ᐃᓚᐃᓐᓇᖏᓪᓘᓐᓃᑦ 

ᑐᓐᖓᓱᒃᑎᒃᑲᓐᓂᕈᓐᓇᕋᔭᕋᑦᑎᒍᑦ ᐃᓕᓯᒪᓂᖏᑦ ᐊᔪᖏᓐᓂᕆᔭᖏᓪᓗ ᐊᑐᖅᑕᐅᒃᑲᓐᓂᕈᓐᓇᖅᓯᒐᔭᖅᑐᑦ 

ᓄᓇᒋᔭᑦᑎᓐᓂ ᐱᓗᐊᖅᑐᒥ ᑕᒪᒃᑯᑎᒎᓇ ᐃᖏᕐᕋᑎᑦᑕᕆᐊᖃᖅᑕᑦᑎᒍᑦ ᐱᔨᑦᓯᕈᑕᐅᖃᑦᑕᕆᐊᖃᖅᑐᑎᒍᓪᓗ 

ᐱᕚᓪᓕᕐᔪᐊᕋᔭᖅᑐᖅ. 

 

ᑕᐃᒪᐃᓕᑎᓪᓗᖓᓗ, ᓯᕗᓕᖅᑎ ᐅᖃᐅᓯᖃᕋᑖᖅᑎᓪᓗᒍ ᓯᕗᓪᓕᐅᑎᔭᒃᓴᓂᑦ ᑖᔅᓱᒪ ᑎᑎᕋᕐᕕᐅᓕᕋᔭᖅᑑᑉ, 

ᑐᓴᕈᒪᒐᔭᖅᑐᖓ ᓯᕗᓕᖅᑎᑦᑎᓐᓂᒃ ᖃᓄᖅ ᑖᓐᓇ ᑎᑎᕋᕐᕕᒃ ᑭᓱᓂᒃ ᓯᕗᓪᓕᐅᔾᔨᖄᕋᔭᕐᒪᖔᑦ 2023-24 

ᐊᕐᕌᒍᖓᓄᑦ ᑖᓐᓇ ᐱᑕᖃᓕᖅᑎᑕᐅᓇᓱᖕᓂᐊᖅᑎᓪᓗᒍ. 

 

ᖃᔅᓯᐅᒐᔭᓐᖑᐊᖅᐸᑦ ᐃᖅᑲᓇᐃᔭᕋᔭᖅᑐᑦ ᑕᐃᑲᓂ, ᓇᒥᓘᓐᓃᑦ ᑎᑎᕋᕐᕕᖓ ᐃᓂᖃᕋᔭᕐᒪᖔᑦ. ᒪᒥᐊᑉᐳᖓ 

ᐊᑕᐅᓯᐅᖏᒻᒪᕆᖕᒪᑦ ᐊᐱᖅᑯᑎᒐ ᑖᔅᓱᒪ ᐃᓗᐊᓂ, ᑭᓯᐊᓂ ᑐᓴᕈᒪᔪᖓ ᐱᕙᓪᓕᐊᑎᑦᑎᖃᑕᐅᓇᓱᒃᑲᓗᐊᕐᒥᒐᒪ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᒪᑦ ᐱᒻᒪᕆᐅᔪᓂᒃ. ᒫᓐᓇᐅᔪᖅ ᐊᖏᖃᑎᒋᓪᓚᕆᒃᑕᕋ ᑕᒪᒃᑯᐊ ᑲᓇᑕᐅᑉ ᓯᓚᑖᓂᖔᕐᓂᑯᑦ ᓅᓐᓂᑰᔪᑦ 

ᓄᓇᕗᒧᑦ ᐱᕚᓪᓕᖅᑎᑦᑎᓪᓚᕆᖃᑦᑕᕐᒪᑕ ᓄᓇᑦᑎᓐᓂᒃ, ᐱᓗᐊᖅᑐᒥᒃ ᐃᖃᓗᖕᓂ, ᓇᒥᓕᒫᖅ ᑕᑯᒃᓴᐅᖕᒪᑕ ᐊᒻᒪᓗ 

ᑕᒪᒃᑯᐊ ᐊᒡᕕᐊᕈᑕᐅᓲᑦ ᐊᐳᕈᑕᐅᖃᑦᑕᖅᑐᑦ ᐅᖃᐅᓯᐅᖃᑦᑕᖅᑐᑦ ᑐᓴᖅᓯᒪᔭᒃᑲ ᓇᐅᒃᑯᑦ 

ᐊᑲᐅᓯᕙᓪᓕᖅᑎᑦᑎᔪᓐᓇᕋᔭᕐᒪᖔᑦᑕ. 

 

ᑭᓯᐊᓂ ᒫᓐᓇ, ᓯᕗᓪᓕᐅᑎᒐᔭᖅᑕᕗᑦ ᑖᓐᓇ ᑎᑎᕋᕐᕕᒃ ᓴᖅᑭᓐᓇᓱᒡᓗᒍ ᑕᒪᒃᑯᐊ ᐃᑲᔫᑎᒃᓴᐃᑦ 

ᓴᖅᑭᑉᐸᓪᓕᐊᓕᕋᔭᖅᑐᑦ ᑭᖑᓂᐊᒍᑦ, ᑭᓯᐊᓂ ᒪᑐᐃᖅᑳᕆᐊᖃᕋᔭᕐᒪᑦ ᑖᓐᓇ ᐊᒡᓚᒡᕕᒃᓴᐅᒐᔭᖅᑐᖅ, 

ᐃᖅᑯᓪᓕᐅᑎᒋᕋᑖᕋᓗᐊᖅᑕᒃᑲ ᐆᒃᑑᑎᒋᓪᓗᒋᑦ ᐋᓐᓂᐊᓯᐅᖅᑏᑦ ᑖᓐᓇᓕ ᑭᖑᓪᓕᐅᒐᔭᖅᑐᖅ. ᓲᖃᐃᒻᒪ 

ᑎᑎᕋᕐᕕᐅᓇᔭᖅᑐᖅ ᓴᖅᑭᖅᑳᕆᐊᖃᕋᔭᕋᑦᑎᒍᑦ. ᐱᑕᖃᓕᑐᐊᖅᐸᓪᓗ ᕿᓚᓈᕆᒻᒪᕆᒃᐸᕋ 

ᑐᓴᖅᑎᑦᑎᕙᓪᓕᐊᔪᓐᓇᖅᓯᓛᕐᓂᕋ ᓇᓖᕌᖅᑎᑦᑎᔾᔪᑎᒃᓴᓂᒃ ᓇᐅᒃᑯᑦ ᑭᓱᓂᒡᓗ ᓯᕗᓪᓕᐅᑎᔭᒃᓴᖃᕋᔭᕐᒪᖔᑦᑕ 

ᐊᒻᒪᓗ ᑐᕌᕐᕕᒋᔭᒃᓴᕗᑦ.  

 

ᑖᓐᓇ ᑎᑎᕋᕐᕕᒃᓴᖅ ᓴᖅᑭᓐᓇᓱᖅᑳᕆᐊᖃᕋᑦᑎᒍᑦ, ᓴᖅᑭᓚᐅᖅᑎᓪᓗᒍ ᑖᒃᑯᐊᓕ ᑭᖑᓪᓕᐅᒐᔭᕐᒪᑕ ᐊᖏᕈᔅᓯᐅᒃ 

ᑭᓯᐊᓂ ᑲᔪᓯᖁᔭᐅᓐᓂᖅᐸᑦ ᐱᓐᖑᖅᑎᑕᐅᖅᑳᕆᐊᖃᕐᒪᑦ. ᓯᕗᓪᓕᖅᐹᖑᖂᕋᔭᕋᒪ ᑕᒪᔅᓱᒥᖓ ᑲᓇᑕᐅᑉ 

ᓯᓚᑖᓂᖔᖅᑐᓕᕆᓂᕐᒧᑦ ᓄᓇᕗᒨᖅᓯᓗᖓ, ᖃᐅᔨᒪᓪᓗᖓᓗ ᐅᓄᖅᑐᑦ (ᐊᒥᓱᑦ) ᐅᕙᑦᑎᓐᓂᒃ ᓈᓚᖕᒪᑕ, ᑐᓵᔪᑦ, 

ᐅᕙᑦᑎᓐᓄᑦ ᐃᑲᔪᖅᓱᖅᑕᐅᔪᒪᔪᑦ. 

 

ᖁᔭᒋᔪᒪᕙᕋ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ ᐊᔭᐅᕈᑎᖃᐃᓐᓇᖅᓯᒪᖕᒪᑦ. ᐱᒋᐊᑲᐅᑎᒋᒐᔭᖅᑐᒍᑦ 

ᐃᓂᓪᓚᒃᑎᖅᐸᓪᓕᐊᓯᑲᐅᑎᒋᓗᒍᓗ ᑖᓐᓇ ᑎᑎᕋᕐᕕᒃ. ᐱᖓᔪᒋᖅᑰᖅᑲᐅᔭᖓ ᐊᐱᖅᑯᑎᖓᑕ, ᓇᒥᐅᒐᔭᕐᒪᖔᑦ. 

 

ᑕᒫᓂ ᐃᖃᓗᖕᓃᒃᑲᔭᖅᑐᖅ ᓲᖃᐃᒻᒪ ᑕᒫᓂ ᐊᐅᓚᑦᑎᕕᓪᓚᕆᐅᖕᒪᑦ ᑕᒫᓂ ᒐᕙᒪᓕᕆᔨᒃᑯᑦ 

ᐱᓕᕆᕕᖓᓐᓃᒃᑲᔭᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. ᒐᕙᒪᓕᕆᔨᒃᑯᑦ ᐊᐅᓚᓂᖓᓄᑦ ᒪᑭᒪᐅᑎᒃᓴᖏᓐᓄᓪᓗ 

ᓂᕈᐊᕈᑕᐅᒋᐊᓖᑦ $5,493,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ ᐱ-9-ᒧᐊᕐᓗᓯ ᐱᔪᓐᓇᕐᓂᖅᑖᖅᐸᓪᓕᐊᓂᕐᒥᒃ ᑎᒍᓯᓂᖅ. ᑲᑎᓪᓗᒋᑦ 

ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᒃᓴᖏᓐᓄᓪᓗ ᓂᕈᐊᕈᑕᐅᒋᐊᓖᑦ $2,712,000. ᐊᐱᖅᑯᑏᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓗᐊᕐᓂᐊᖏᑦᑐᖓ ᑖᔅᓱᒧᖓ, ᐅᖃᕋᑖᖅᐲᑦ 

ᓯᕗᒧᐊᕐᓂᒦᒃ? ᐄ, ᐱᓕᕆᐊᒃᓴᖏᑦᑕ ᐸᕐᓇᐅᑎᖏᓐᓂᒃ ᐅᖃᖅᓯᒪᖕᒪᑦ ᖁᓕᐅᖕᒪᑕ ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 

ᐱᓕᕆᐊᒃᓴᖃᖅᑐᑦ, ᖃᔅᓯᐅᕙᑦ ᐱᓕᕆᐊᒃᓴᓂ ᐃᓐᓄᒃᑕᐅᓯᒪᔪᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᒋᓪᓗᒍᓗ ᒪᓕᒐᓕᐅᖅᑎ ᐊᐱᕆᖕᒪᑦ 

ᑕᒪᑐᒧᖓ. ᒫᓐᓇᐅᔪᖅ ᖁᓕᐅᒍᓗᐊᖅᑎᓪᓗᒋᑦ ᐃᓂᖏᑦ ᐃᖅᑲᓇᐃᔮᒃᓴᐅᔪᑦ, 8 ᐃᓐᓄᒃᑕᐅᓯᒪᔪᑦ ᐊᒻᒪᓗ ᒪᕐᕉᒃ 

ᐃᓄᖃᖏᑦᑑᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᑦᑎᓪᓕ ᑕᕝᕙᖓᑦ ᐃᖅᑲᓇᐃᔮᓂᑦ ᓄᓇᕗᑦ ᐃᓗᐊᓃᑉᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

80 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᑲᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᒫᓐᓇᓕᓴᐅᓛᑦ ᑐᑭᓯᒃᑲᓐᓂᕈᑎᔅᓴᒃᑲ, ᒪᕐᕉᒃ ᓄᓇᕘᑉ ᓯᓚᑖᓃᑦᑑᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐃᖅᑲᓇᐃᔮᒃ ᓄᓇᕘᑉ ᓯᓚᑖᓃᖏᓐᓇᓂᐊᖅᑑᒃ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᓈᓕᒃ ᑭᐅᒋᐊᑐᐃᓐᓇᕆᑦ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᑭᓯᒪᔭᒃᑯᓪᓕ ᐃᓚᖓᑦ ᐃᖅᑲᓇᐃᔮᖅ ᓄᓇᕗᑦ 

ᓯᓚᑖᖏᓐᓇᓂᐊᖅᑐᖅ, ᓯᓚᑖᓃᖏᓐᓇᕆᐊᖃᖅᑐᓂᓗ ᐊᒻᒪᓗ ᐊᐃᑉᐹ ᐃᖅᑲᓇᐃᔮᖅ ᑕᐅᓇᓃᑎᑕᐅᑲᐃᓐᓇᖅᑐᖅ 

ᐊᒻᒪᓗ ᒫᓐᓇᕈᓗᒃ ᓄᓇᕗᒧᑦ ᐊᐅᓪᓛᖅᑕᐅᓛᓕᖅᑐᖅ, ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ ᓄᓇᕘᑉ ᒐᕙᒪᒃᑯᓐᓄᑦ ᐃᑲᔪᕋᓱᓪᓗᓯ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖓ ᑕᐅᓇᓃᒍᒪᓂᖓᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ, ᑐᖏᓕᕋ ᑭᐅᖁᖕᒥᔭᕋ 

ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᑲᔪᓯᒋᐊᑐᐃᓐᓇᕆᑦ ᒥᔅᑕ ᐅᓈᓕᒃ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᖅᑲᓇᐃᔭᖅᑎ ᑕᐃᒪᐃᒍᒪᓚᐅᕐᖓᑦ ᑕᐃᒪᐃᑎᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᑐᔅᓯᕋᕐᖓᑦ ᐊᖏᖅᑕᒥᓃᖅ? ᐃᓱᓕᑦᑕᕐᕕᖃᕋᔭᖅᑳ? 

ᖃᖓ ᐃᓱᓕᒃᑲᔭᖅᑕ ᑕᐅᓇᓃᒍᒪᔪᖅ? ᑕᐅᓇᓃᒍᒪᓂᖓ ᖃᖓ ᐃᓱᓕᒃᑲᔭᖅᑲ ᐊᒻᒪ ᖃᖓ ᓄᓇᕗᒧᑦ 

ᐅᑎᖅᑎᑕᐅᒐᖅᑲ ᐃᖅᑲᓇᐃᔮᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓈᓕᒃ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐅᕙᖓ ᓵᖓᓃᖏᒻᒪᑦ ᐅᑎᕐᕕᒋᔪᓐᓇᓛᖅᑕᕋᓗᐊᕋ. 

ᐊᑐᐊᒐᒃᑯᑦ ᑕᐃᒪᐃᒍᓐᓇᕐᖓᑦ ᐃᖅᑲᓇᐃᔭᖅᑏᑦ ᑐᔅᓯᕋᕈᓐᓇᕐᖓᑕ ᓄᓇᕗᑦ ᓯᓚᑖᓂ ᐃᖅᑲᓇᐃᔭᑲᐃᓐᓇᕈᒪᓗᑎᒃ. 

ᑕᐃᓐᓇ ᑎᑎᖅᑲᓪᓚᕆᖓ ᓴᖅᑭᕈᓐᓇᖅᑕᕋᓗᐊᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᓂᕆᐅᒋᓕᐊᓕᖅᑲᕗᑦ ᑕᐃᓐᓇ ᑎᑎᖅᑲᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑖᓐᓇ ᐃᓚᒋᔭᐅᕙ ᐱᓕᕆᕕᐅᑉ ᓯᓚᑖᓂ ᐃᖅᑲᓇᐃᔭᕈᓐᓇᕐᓂᐅᑉ ᐊᑐᐊᒐᖅ? ᐃᓛᒃ 

ᐊᑐᐊᒐᓕᐅᖅᑐᓯ ᖃᐅᔨᒪᔪᖓ. ᐅᑰᓇ ᐊᓪᓚᕝᕕᐅᑉ ᓯᓚᑖᓂ ᐅᖓᓯᑦᑐᒥ ᐃᖅᑲᓇᐃᔭᕐᓂᐅᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᒐᐅᓇ ᑭᐅᒃᑲᓐᓂᖁᔭᕋ ᑖᔅᓱᒥᖓ 

ᐊᐱᕆᓐᖑᓱᕋᑖᕋᓗᐊᕋᒃᑭᑦ. ᑖᒃᑯᐊ ᐃᓗᓕᖏᑦ ᖃᐅᔨᒪᓂᖅᓴᕆᒻᒪᒋᑦ. ᖃᓄᐃᔅᓴᓐᖏᒃᑯᕕᑦ ᑐᖏᓕᒃ ᐅᓈᓕᒃᒧᑦ 

ᑭᐅᔭᒃᑲᓐᓂᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐅᓈᓕᒃ, ᑲᔪᓯᒋᐊᑐᐃᓐᓇᕆᑦ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᑦᑐᐊᓂᖃᓐᖏᑦᑐᖅ ᓯᓚᑖᓂ ᐃᖅᑲᓇᐃᔭᕐᕕᒻᒥ ᐊᑐᐊᒐᕐᒥᒃ. 

ᐊᑐᑐᐃᓐᓇᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐊᑯᓂᑲᓪᓚᕈᓗᒃ ᐋᖅᑭᔅᓯᒪᓕᖅᑐᓂᒃ. ᐃᖅᑲᓇᐃᔭᖅᑏᑦ 

ᑕᐃᒫᒃ ᑐᔅᓯᕋᐅᑎᓕᐅᕈᓐᓇᕐᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᐃᓚᖏᑦ 8 ᐃᖅᑲᓇᐃᔮᓖᑦ ᓄᓇᕗᑦ 

ᓯᓚᑖᓃᑦᑐᖃᖅᑲᑦ? ᐅᕝᕙᓘᓐᓃᑦ ᓯᓚᑖᓃᑦᑐᐃᓐᓇᐅᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᕋᑖᕐᖓᑦ ᑖᓐᓇ ᐊᑕᐅᓯᑐᐊᖅ ᑕᐃᓐᓇ 

ᓄᓇᕗᑦ ᓯᓚᑖᓃᑦᑐᖅ. ᐊᓯᒃᑲᓐᓂᖏᓪᓕ ᒥᔅᑕ ᐅᓈᓕᒃ ᓇᓗᓇᐃᖅᓯᒌᖅᑲᐅᒻᒪᑦ. ᐊᑕᐅᓯᑐᐊᖅ ᒫᓐᓇ ᓄᓇᕗᑦ 

ᓯᓚᑖᓃᑦᑐᖅ. 8ᓂᒃ ᐃᖅᑲᓇᐃᔮᖁᑎᖃᕋᓗᐊᕋᑦᑕ ᑖᓐᓇ ᐊᑕᐅᓯᑐᐊᖅ ᓯᓚᑖᓃᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᓄᖑᒻᒪᑕ, ᐊᐱᖅᑯᑎᒃᓴᖃᖅᐸ ᓱᓕ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒡᒌᓯ 15ᖑᑎᓪᓗᒍ 2019ᒥ ᑲᓇᑕᐅᑉ ᒐᕙᒪᖓ, ᓄᓇᕗᑦ 

ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖁᑎᖓ ᑐᓴᖅᑕᐅᑎᑦᑎᔪ’ᒪᑦ ᐊᑎᓕᐅᖃᑎᒌᒃᑲᒥᒡᒎᖅ ᒐᕙᒪᑐᖃᒃᑯᑦ 

ᐱᔪᓐᓇᐅᑎᖏᓐᓂᒃ ᑎᒍᓯᓂᕐᒧᑦ ᐊᖏᖃᑎᒌᒍᑎᐅᑲᐃᓐᓇᖅᑐᒥᒃ ᐊᒻᒪᓗ ᑐᓴᖅᑕᐅᑎᑦᑎᔪᖅ ᐃᒪᐃᓕᖓᔪᒻᒪᑦ, 

“ᑭᖑᓪᓕᖅ ᑕᐃᒪ ᑭᖑᓪᓕᖅᐹᒥ ᐊᖏᖃᑎᒌᒍᑎᓕᐅᓛᓕᕐᖓᑕ ᐊᒻᒪᓗ ᓂᕆᐅᓇᖅᑐᓂ ᐊᕐᕌᒍᓂ ᑕᓪᓕᒪᓂ 

ᐊᓂᒍᖅᑐᓂ”. ᖃᓄᐃᓕᖓᓕᖅᑲᑦ ᐅᑯᐊ ᐊᐃᕙᓂᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ. ᑖᓐᓇ 

ᐱᒻᒪᕆᕐᔪᐊᖑᖕᒪᐃᓛᒃ ᐃᒻᒥᓂᖅᓱᕈᓐᓇᖅᐸᓪᓕᐊᕈᓐᓇᕐᓂᑦᑕ ᓄᓇᕗᒻᒥ. ᑖᓐᓇ ᑕᐅᑐᒐᕆᔭᐅᓚᐅᕐᒪᑦ 

ᖁᔭᓐᓇᒦᕈᒪᖅᑳᖅᐸᕋ ᓂᓪᓕᓚᐅᓐᖏᓐᓂᓐᓂ ᑖᓐᓇ ᓯᕗᓕᖅᑎᐅᓚᐅᖅᑐᖅ ᒥᔅᑕ ᓴᕕᑲᑖᖅ ᑖᓐᓇ 

ᓴᖅᑭᒍᓐᓇᓚᐅᖅᓯᒪᒻᒪᒍ ᑕᐃᓐᓇ ᐋᒌᓯ 29ᖑᑎᓪᓗᒍ ᐊᖏᕈᑎ, ᑐᑭᓯᐅᒪᖃᑎᒌᒍᑎ. ᐊᔅᓱᐊᓗᒃ ᖁᔭᓕᒍᒋᕙᕋ 

ᐊᔅᓱᕈᓚᐅᕐᒥᓐᒪᒍ ᑎᑭᒐᓱᓐᓂᖓᓄᑦ. ᓂᕆᐅᑦᑎᐊᖅᑐᖓ ᑖᓐᓇ ᐅᖃᐅᓯᕆᓗᐊᕈᓐᓇᓐᖏᑕᕋ ᐃᓗᓕᑯᓗᖏᑦ ᑭᓯᐊᓂ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᒐᕙᒪᑐᖃᒃᑯᑦ ᐋᔩᖃᑎᒌᓐᓇᖅᐸᓪᓕᐊᓯᒪᔭᕗᑦ ᐅᓪᓗᒥᒧᑦ.  

ᓂᕆᐅᖕᓇᖅᑐᖅ ᑖᓐᓇ ᑲᔪᓯᑦᑎᐊᖅᐸᓪᓕᐊᖏᓐᓇᕐᓂᐊᕐᒪᑕ ᓇᓗᓇᐃᖅᓯᕙᓪᓕᐊᖏᓐᓇᖅᑐᒍᑦ ᓯᕗᓂᑦᑎᓐᓂ ᑖᓐᓇ 

ᐊᖏᕈᑎ ᓂᕆᐅᓇᓪᓚᑦᑖᕐᒪᑦ ᑖᒃᑯᐊ ᓄᓇᕗᒻᒥᐅᑕᐃᑦ ᐃᓱᒪᓕᐅᕈᓐᓇᕐᒪᑕ ᓇᒻᒥᓂᖅ. ᑖᓐᓇ ᑐᓐᖓᕕᖃᕐᓂᖓᓄᑦ 

ᓂᕆᐅᓐᓇᖅᐳᖅ ᑖᓐᓇ ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᕙᐃᑉᐸ 27ᖑᑎᓪᓗᒍ 2020 ᐱᓕᕆᕕᓯ ᓴᖅᑭᖅᓯᔪᒻᒪᑦ 

ᑳᓐᑐᕌᒃᒥᒃ ᐱᒐᓱᐊᕋᔅᓴᐅᔪᒥᒃ. ᐊᑐᓕᖅᑎᑦᑎᒐᔭᖅᑐᒥᒃ ᐱᔨᑦᑎᕋᐅᑎᐅᒐᔭᖅᑐᓄᑦ 

ᐃᖅᑲᓇᐃᔭᖅᑐᓕᕆᔾᔪᑎᔅᓴᐅᒐᔭᖅᑐᓂᒃ ᐸᕐᓇᐅᑎᓕᐅᕐᓗᓂ. ᑐᒃᓯᕋᐅᑎ ᒪᑐᓚᐅᖅᓯᒪᒻᒪᑦ ᔮᓄᐊᕆ 8 2021ᒥ.  

 

ᑖᓐᓇ ᑳᓐᑐᕌᒃ ᐱᒐᓱᐊᒐᔅᓴᖅ ᐅᖃᖅᓯᒪᓚᐅᖅᓯᒪᒻᒪᑦ ᐱᔪᓐᓇᐅᑎᓂᒃ ᑎᒍᓯᓂᖅ ᒐᕙᒪᑐᖃᒃᑯᑦ ᐱᔪᓐᓇᐅᑎᓂᒃ 

ᐊᐅᓪᓛᖅᓯᒐᔭᕐᖓᑕ ᓄᓇᕗᑦ ᒐᕙᒪᖓᑕ ᓄᓇᖁᑎᖏᓐᓂᒃ. ᐃᒪᕐᒥᒃ ᐊᒻᒪᓗᑦᑕᐅᖅ ᓄᓇᒥᐅᑕᕈᓘᔭᕐᓂᒃ ᓄᓇᕗᑦ 

ᒐᕙᒪᖓᓄᑦ. ᑕᐃᒫᓪᓗ ᓄᓇᕗᑦ ᒐᕙᒪᖓ ᓄᑖᓂᒃ ᐱᓕᕆᔾᔪᑎᓂᒃ ᓴᖅᑭᖅᓯᒍᓐᓇᕋᔭᖅᑐᑦ ᓄᑖᓂᓪᓗ 

ᐃᖅᑲᓇᐃᔭᖅᑎᑖᕐᓗᑎᒃ ᐊᐅᓚᑦᑎᒐᔭᖅᑐᓂᒃ ᓄᑖᓂᒃ ᑎᒍᔭᑦᑎᓐᓂᒃ.  

 

ᐃᑲᔪᖅᓯᕋᓱᓐᓂᐊᒃᓗᓂ ᐃᖅᑲᓇᐃᔮᖅᑖᖅᑎᑕᐅᓂᖏᓐᓂᒃ ᓄᓇᕗᑦ ᒐᕙᒪᖓᑕ ᐃᓗᐊᓂ ᓴᖅᑭᕋᔭᖅᑐᓂᒃ 

ᐱᔪᓐᓇᐅᑎᖏᑦ ᑎᒍᔭᐅᑉᐸᑕ ᐊᒻᒪᓗ ᓄᓇᕗᑦ ᒐᕙᒪᖏᑕ ᒫᓐᓇ ᐃᖅᑲᓇᐃᔮᖁᑎᖏᑦ ᑲᓇᑕᐅᑉ ᒐᕙᒪᖓᑕ 

ᐃᖅᑲᓇᐃᔮᖁᑎᖏᑦ ᐊᐅᓪᓛᖅᑕᐅᒐᔭᕐᖓᑕ. ᓄᓇᕗᑦ ᒐᕙᒪᖓ ᑐᓐᖓᕕᒃᑯᑦ ᑲᓇᑕᐅᑉ ᒐᕙᒪᖓᓗ ᑕᓪᓕᒪᓄᑦ 

ᐊᕐᕌᒍᓄᑦ ᐊᐅᓪᓛᖅᐸᓪᓕᐊᓂᕐᒧᑦ ᐸᕐᓇᐅᑎᓕᐅᕐᓂᐊᔪᒻᒪᑕ ᐊᒻᒪᓗ ᐋᖅᑭᒃᓯᒐᔭᖅᑐᑎᒃ ᖃᖓ ᑎᒍᔭᐅᒐᔭᕐᒪᖔᑕ 

ᓄᓇᕗᑦ ᓄᓇᖁᑎᖏᑦ, ᐃᒪᖁᑎᖏᑦ, ᓄᓇᒥᐅᑕᖁᑎᖏᓪᓗ? ᐅᓪᓗᒥ ᖃᓄᐃᓕᖓᓕᖅᑲ ᑖᓐᓇ ᐊᐃᕙᓂᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖅᓱᑎᐊᖅᑐᐊᓘᒻᒪᑦ. ᑲᑐᔾᔨᖃᑎᒌᓐᓂᕗᑦ ᓄᓇᕗᑦ ᑐᓐᖓᕕᒃᑯᓐᓂ ᒐᕙᒪᑐᖃᒃᑯᓂᓪᓗ 

ᐊᓯᐊᒎᕐᕕᖃᓐᖏᓪᓚᕆᑦᑐᖅ, ᐱᒻᒪᕆᐅᔪᖅ. ᐊᐃᕙᖃᑎᒋᓯᒪᔭᕗᓪᓗ ᐱᕙᓪᓕᐊᑦᑎᐊᖅᑐᐊᓘᓪᓗᑎᒃ 

ᐊᐃᕙᓂᕆᓯᒪᔭᕗᑦ. ᐊᖏᖃᑎᒌᒍᑎᓕᐅᕈᓐᓇᖅᓯᒪᓪᓗᑕ ᓯᕗᓪᓕᖅᐹᒥ.  

 

ᒥᔅᑕ ᓴᕕᑲᑖᖅ ᖁᔭᓐᓇᒦᕈᒪᔭᕋ ᓯᕗᓕᐅᖅᑎᑦᑎᐊᕙᐅᕙᔪᒻᒪᑦ. ᐃᖅᑲᓇᐃᔮᖏᑦ ᒫᓐᓇ 

ᐅᖃᐅᓯᕆᔪᓐᓇᓐᖏᑲᓚᐅᖅᑕᒃᑲ. ᐊᐅᕙᐅᑎᒋᔭᐅᔪᓄᑦ ᐃᓚᒋᔭᐅᒻᒪᑕ ᐊᖏᖃᑎᒌᒍᑎᓄᑦ ᐃᓚᒋᔭᐅᒐᔭᖅᑐᓂ. 

ᑕᕝᕙᓂ ᐊᖏᖃᑎᒌᒍᑎᑎᒍ ᖃᓄᖅ ᐃᖅᑲᓇᐃᔭᖅᑎᓂᒃ ᐸᕐᓇᐅᑎᓕᐅᖁᔨᓛᕐᒪᖔᑕ ᐃᓕᓐᓂᐊᖅᑎᑕᐅᓂᖏᓐᓄᓪᓗ 

ᐃᖅᑲᓇᐃᔭᖅᑏᑦ ᖃᐅᔨᓴᕋᓱᑦᑐᒍᑦ ᖃᓄᒃᑲᓐᓂᕐᓗ ᖃᐅᔨᒪᔨᑕᕈᖅᑎᑦᑎᕙᓪᓕᐊᒍᓐᓇᕋᔭᕐᒪᖔᑦᑕ ᐃᓄᓐᓂᒃ ᓄᓇᒥ 

ᐊᐅᓚᑦᑎᔨᐅᓂᕐᒧᑦ. 

 

ᐊᓯᔾᔨᓂᐊᖅᑐᖅ ᐱᓕᕆᔾᔪᑎᑐᐃᓐᓇᐅᓐᖏᑦᑐᓂᒃ, ᐱᖁᔭᕐᓂᑦᑕᐅᖅ ᐊᓯᔾᔨᖅᓯᒋᐊᖃᕋᔭᕐᒥᔪᒍᑦ. ᑭᒃᑯᓐᓄᑦ 

ᐱᓕᕆᐊᖑᓂᐊᓕᕐᒪᖔᑕ ᓇᓗᓇᐃᖅᓯᓗᑕ ᓄᓇᕗᒻᒥ. ᐊᖏᔪᕐᔪᐊᕌᓘᓂᐊᖅᑐᖅ ᑖᓐᓇ ᐱᓕᕆᐊᕆᓗᒍ ᑭᓯᐊᓂᓕ 

ᓇᓗᖅᑯᑎᓐᖏᑦᑎᐊᕐᒥᔪᖓ ᐊᓂᒎᑎᒍᓐᓇᕋᑦᑎᒍᑦ. ᐊᖏᖃᑎᒌᒐᓱᐊᕐᓃᑦ ᑕᐃᒪ ᑲᔪᓯᑦᑎᐊᕐᖓᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. EIP ᑭᓲᒻᒪᖔᑦ ᓇᓗᓇᐃᕈᓐᓇᖅᑭᐅᑦ ᓇᐃᓈᖅᑐᒍ ᐅᖃᕋᑖᕋᕕᐅᒃ? 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ, ᒪᒥᐊᒃᑲᓐᓂᕆᕗᖓ. ᓇᐃᓈᖅᓯᒪᔪᓂᒃ 

ᐅᖃᖅᑕᐃᓕᒪᒐᓱᖅᑲᐅᒐᓗᐊᖅᑐᖓ ᑖᓐᓇ ᑐᑭᖏᓐᓂᒃ ᐊᖏᖃᑎᒌᒍᑎᖃᖅᑐᖅ. ᑐᓐᖓᕕᖏᓐᓂ 

ᐊᖏᖃᑎᒌᒍᑎᖃᑕᐅᓐᓇᖅᐳᖓ. ᒪᒥᐊᑉᐳᖓ ᑐᓵᔨᓄᑦ ᓇᐃᓈᖅᑐᓂᒃ ᐅᖃᕋᑖᕋᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᐊᐱᕆᒋᐊᒃᑲᓐᓂᕐᓗᖑ ᖃᑦᑎᐸᓗᐃᑦ ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᑦ 

ᐊᐅᓪᓛᖅᑕᐅᒐᔭᖅᐸᓪᓚᐃᕙᑦ ᓄᓇᕗᑦ ᒐᕙᒪᖓᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ. ᐅᖃᖅᑲᐅᒐᒪ 

ᑕᐃᒪ ᑕᒪᒃᑯᐊ ᐊᐃᕙᓂᕗᑦ ᐃᓛᒃ ᑕᖅᑲᒃᑯᓄᖓ ᑐᓴᖅᑕᐅᒋᐊᖃᓐᖏᑲᓚᐅᕐᖓᑕ ᐃᓗᓕᖏᑦ ᐃᖅᑲᓇᐃᔮᑉ 

ᐅᖃᐅᓯᕆᒍᓐᓇᓐᖏᑲᓚᐅᖅᑕᒃᑲ. ᑭᖑᓪᓕᖅᐹᒥ ᐊᖏᖃᑎᒌᒍᑎ ᐊᔾᔨᒌᓐᖏᑐᐃᓐᓇᕆᐊᖃᕐᖓᒍ. 

ᐅᓂᒃᑳᕈᓐᓇᑦᑎᐊᓛᖅᑐᖓ ᒪᓕᒐᓕᐅᖅᑎᑐᐃᓐᓇᕐᓄᑦ ᑲᓐᖑᓇᖅᑐᒥ ᑲᑎᒪᓕᕈᑦᑕ, ᑲᔪᓯᕙᓪᓕᐊᑎᓪᓗᑕ ᑕᐃᒫᒃ 

ᐅᓂᒃᑳᑦᑎᐊᕈᓐᓇᓛᖅᑐᖓ ᐊᖑᔪᕕᔾᔪᐊᕌᓘᓪᓗᒍ ᑖᓐᓇ ᐱᓕᕆᐊᕆᓂᐊᕋᑦᑎᒍ. ᐊᔅᓱᐊᓗᓪᓗ 

ᐅᖃᐅᓯᐅᖅᑳᓚᐅᕐᓗᓂᐅᒋᐊᖃᓛᕐᖓᑦ. ᓈᒻᒪᓈᓕᖅᑲᑦ ᐅᓂᒃᑳᕈᓐᓇᑦᑎᐊᓛᖅᑐᖓ ᐃᖅᑲᓇᐃᔭᖅᑐᓕᕆᓂᕐᒥᒃ 

ᐱᔾᔪᑎᖃᖅᑐᓂᒃ. ᐊᓯᖏᓐᓂᓪᓗ ᐱᒻᒪᕆᐊᓘᔪᓂᒃ ᐊᐃᕙᐅᑎᒋᔭᐅᔪᓂᒃ ᑕᕝᕘᓇ ᐱᔪᓐᓇᐅᑎᖏᓐᓂᒃ ᒐᕙᒪᑐᖃᒃᑯᑦ 

ᑎᒍᓯᒐᓱᐊᖅᑎᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᕆᒃᑲᓐᓂᕐᓗᑎᑦ ᐊᐃ. ᑭᐅᔪᓐᓇᑎᐊᖅᑲᐃᑦ. ᖃᐅᔨᒋᐊᓚᐅᕐᓗᒍ 

ᑭᐅᔪᓐᓇᓂᐊᖅᑕᐃᑦ. ᖃᑦᑎᑦ ᐅᑯᐊ ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᑦ ᓄᓇᕗᒻᒥ ᐃᓄᓐᓄᑦ ᐃᓐᓄᑦᑕᐅᓯᒪᕙᑦ? 

ᐊᒻᒪᓗᑦᑕᐅᖅ ᑖᓐᓇ ᐊᖏᖃᑎᒌᒐᓱᓐᓂᕆᔭᓯ ᐊᖏᖃᑎᒌᒐᓱᐊᕆᕕᓯᑦᑕᐅᖅ ᒐᕙᒪᑐᖃᒃᑯᑦ ᐃᓪᓗᖁᑎᖏᑦ 

ᐊᐅᓪᓛᖅᑕᐅᓂᐊᕐᓗᑎᒃ ᓄᓇᕗᑦ ᒐᕙᒪᖓᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑲᓐᓂᖅᑲᒐ ᖃᐅᔨᒍᒪᑦᑎᐊᖅᑐᐊᓘᒻᒪᑦ 

ᑖᔅᓱᒥᖓ. ᑭᐅᓂᐊᓕᖅᑲᒃᑲ ᒪᕐᕉᓕᖅᑲᖓᓗᒍ. ᐃᓚᖏᑦ ᐃᓛᒃ ᐅᖃᐅᓯᕈᔪᓐᓇᓐᖏᑲᓚᐅᕋᒃᑭᑦ ᖃᓄᐃᑦᑑᒻᒪᖔᑕ 

ᐃᖅᑲᓇᐃᔮᑦ ᐊᐃᕙᐅᔾᔪᑎᒋᔭᕗᑦ. ᐊᑎᓕᐅᑐᐊᕈᑦᑎᒍᑦ ᐅᖃᐅᓯᕆᒍᓐᓇᓛᖅᑕᕋᓗᐊᒃᑲ ᖃᑦᑎᐅᒻᒪᖔᑕ ᐃᓄᐃᑦ, 

ᖃᑦᑎᐅᒻᒪᖔᑕᓗ ᐃᓄᖑᓐᖏᑦᑐᐃᑦ ᐊᒻᒪ ᐱᓕᕆᕕᐅᑉ ᐱᒍᓐᓇᐅᑎᓂᒃ ᑎᒍᓯᕙᓪᓕᐊᔪᓕᕆᔩᑦ ᖁᓕᐅᖕᒪᑕ, ᑎᓴᒪᑦ 

ᐃᓄᖑᓪᓗᑎᒃ ᐊᒻᒪ ᑎᓴᒪᑦ ᐃᓄᖑᓐᖏᑦᑐᐃᑦ. ᒫᓐᓇ ᖃᐅᔨᒪᓂᐊᕋᔅᓯ ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒋᔭᕆᐊᖃᖅᑲᐅᔭᕋᓗᐊᕋᐅᓇ 

ᐊᐱᖅᓱᑎᓪᓗᖓ. ᐊᑐᕈᒫᕐᓂᐊᖅᑐᐃᑦ ᐅᖃᓕᒫᖅᑐᒋᑦ ᑖᒃᑯᐊ ᐱᓕᕆᕕᐅᑉ ᓯᓚᑖᓂ ᐃᖅᑲᓇᐃᔭᖅᑎᐅᔪᖅ 

ᑎᒍᓯᒍᓯᕙᓪᓕᐊᔪᓕᕆᔨᒃᑯᓐᓂ ᐱᒋᐊᓛᓕᖅᑐᕉᖅ ᒫᓐᓇᕈᓗᒃ. ᓄᓇᕗᒻᒥ ᐃᖅᑲᓇᐃᔭᕆᐊᖅᑐᒥᓂᐅᖅᔪᖅ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᓕᖅᑐᒥᓂᐅᓪᓗᓂ. ᐃᑲᔫᓯᐊᕆᖃᑦᑕᖅᑕᖏᑦ ᐅᑭᐅᖅᑕᖅᑐᒦᒍᑎᖏᑦ ᐃᓪᓗᒧᓪᓗ ᐃᑲᔫᑎᖏᑦ 

ᓄᖅᑲᓂᖅᑲ ᓄᓇᕗᑦ ᓯᓚᑖᓂ ᐃᖅᑲᓇᐃᔭᕆᐊᓕᕐᖓᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᖃᐅᔨᒋᐊᒃᑲᓐᓂᕐᒪᑦ ᐱᒻᒪᕆᐅᓗᒻᒥᒃ. ᐊᖅᑯᑎᒋᓗᑎᑦ ᑐᖏᓕᕋ ᐅᓈᓕᒃ ᑭᐅᕙᓪᓕᐊᖃᑦᑕᕋᑖᕐᖓᑦ ᑕᐃᒪᐃᓕᖓᔪᓂᒃ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓈᓕᒃ, ᑲᔪᓯᑐᐃᓐᓇᕆᑦ. 

 

ᐅᓈᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓱᓕᔪᖅ. ᐊᑭᓕᖅᑐᐃᕙᓐᖏᑦᑐᒍᑦ ᑕᐃᒪᐃᑦᑐᓂᒃ ᐃᑲᔫᑎᓂᒃ 

ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᑐᓄᑦ. ᑕᐃᒃᑯᐊ ᐅᑭᐅᖅᑕᖅᑐᒦᒍᑎᖏᑦ ᑭᐱᔭᐅᓯᒪᒐᔭᖅᑐᒥᓃᑦ ᑕᐅᓇᓃᑎᓪᓗᒍ. 

ᖁᔭᓐᓇᒦᒃ ᐃᔅᒻᓯᕙᐅᑕᖅ. ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

84 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒍᑦ) ᑎᒍᓯᕙᓪᓕᐊᓂᖅ ᑎᑎᕋᕐᕕᖓ ᓂᕈᐊᖅᑕᐅᒋᐊᓖᑦ 

$2,712,000. ᐊᖏᖅᑭᓯᐅᒃ? ᒪᑉᐱᒐᖓᓄᑦ 3ᒨᕆᔅᓯ. ᒐᕙᒪᐅᖃᑎᒌᒃᑐᓕᕆᔨᒃᑯᑦ, ᒐᕙᒪᒃᑯᑦ ᑲᑎᓪᓗᒋᑦ 

ᓂᕈᐊᖅᑕᐅᒋᐊᓖᑦ $21,971,000. ᐊᖏᖅᑭᓯᐅᒃ? ᐅᖏᖅᑭᓯ? ᐱᔭᕇᕋᑦᑎᒍ ᒐᕙᒪᓕᕆᔨᒃᑯᑦ. 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ. ᒪᑐᓯᔾᔪᑎᔅᓴᓂᒃ ᐅᖃᐅᓯᔅᓴᖃᖅᑭᑦ?  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒫᒃᑲᓐᓂᖅ ᐃᓛᒃ 

ᖁᔭᓐᓇᒦᒃᑲᓐᓂᕈᒪᕙᔅᓯ ᐊᐱᖅᓱᕋᑖᕋᔅᓯ ᐅᓪᓗᒥ ᐊᒻᒪᑦᑕᐅᖅ ᑎᑎᖅᑲᖅᑎᒍᑦ ᑭᐅᓛᕐᒥᔪᖓ ᑭᐅᓂᐊᕐᓂᕋᖅᑲᐅᔭᓐᓂᒃ. 

ᐃᔅᓯᕙᐅᑕᐅᓗᑎᑦ. ᐱᒍᓐᓇᕋᔭᓚᐅᓐᖏᑕᒃᑲ ᐅᑯᐊ ᐅᕙᖓ ᓴᓂᐊᓃᑦᑐᑦ ᐊᔪᓐᖏᑦᑐᐊᓗᐃᑦ ᑕᒫᓂᓐᓂᓐᖏᑉᐸᑕ. 

ᖁᕕᐊᓇᓪᓚᕆᑦᑐᑦ ᐃᓄᐃᓐᓇᐅᓪᓗᑕ ᑕᕝᕙᓃᒃᑲᑦᑕ ᐊᔪᕐᓇᑕ ᑖᒃᑯᐊᓗ ᐱᓕᕆᓯᒪᔪᕕᔾᔪᐊᕌᓘᒻᒪᑎᒃ ᐊᒻᒪᓗ ᒥᔅᑕ 

ᐊᑎᐊᓐᓴ ᐅᕙᓃᖃᑕᐅᒍᓐᓇᕐᖓᑦ. 

 

ᖁᔭᓐᓇᒦᖅᑕᐃᓐᓇᕆᒍᒪᕙᒃᑲ ᐃᖅᑲᓇᐃᔭᖅᑎᓕᒫᑦᑎᐊᒃᑲ ᐅᕙᓃᓐᖏᑦᑑᒐᓗᐊᓪᓗ ᐊᔅᓱᕈᑦᑎᐊᖅᓯᒪᔪᐊᓘᖃᑦᑕᕐᖓᑕ 

ᐊᒻᒪᓗ ᐃᑲᔪᖅᓯᓪᓚᕆᑦᑕᒃᑲ ᐱᕙᓪᓕᐊᑎᓪᓗᒋᑦ ᐱᓕᕆᐊᕆᔭᒥᓂᒃ. ᐊᖏᖅᑕᐅᒍᑦᑕᐃᓛᒃ ᐅᑯᓄᖓ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐊᒻᒪ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᑐᓴᖅᑎᖃᑦᑕᓂᐊᕐᒥᒐᔅᓯ. ᖁᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ. ᐊᓂᑎᑲᐃᓐᓇᒃᑭᑦ. ᑕᒫᓃᑲᐃᓐᓇᕆᔅᓯ ᐅᖃᑎ ᐃᓐᓇ ᓵᔅᓯᓐᓃᓐᓂᐊᕐᒪᑦ. 

ᖁᔭᓐᓇᒦᒃ. ᑖᓐᓇ ᒥᔅᑕ ᐋᖁᐊᖅ ᑕᒫᓃᖃᑎᖃᕈᒪᕕᑦ? 

 

ᐋᖁᐊᖅ: ᐄ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᑲᐃᓐᓇᒃᑭᑦ. ᓂᐱᓕᐅᖅᑕᐅᒐᕕᑦ ᑭᓇᐅᒻᒪᖔᖅ ᑖᓐᓇ 

ᓇᓗᓇᐃᑲᐃᓐᓇᕈᒃ ᐊᒻᒪᓗ ᒪᑐᐃᖅᓯᔾᔪᑎᑎᑦ ᐱᒋᐊᕈᑎᒋᔪᓐᓇᖅᓯᔭᑎᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᕘᑉ ᒪᓕᒐᓕᐅᕐᕕᖓ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᐅᒥᓐᓂ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ ᒫᒃ ᕉᔅ.  

 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᐅᓪᓗᒥ ᓵᔅᓯᓐᓃᑦᑐᓐᓇᕋᒪ ᐅᖃᐅᓯᖃᕐᓂᐊᖅᑎᓪᓗᖓ 2023-2024 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᓄᓇᕗᑦ ᒪᓕᒐᓕᐅᕐᕕᐊᑕ ᑎᑎᕋᕐᕕᖓᓄᑦ. 

 

ᒪᓕᒐᓕᐅᕐᕕᐅᑉ 2023-2024-ᒥ ᑮᓇᐅᔭᑦ ᑐᒃᓯᕌᕆᔭᖏᑦ ᓴᖅᑭᑦᑎᕗᑦ ᑮᓇᐅᔭᓕᖅᑕᐅᔭᕆᐊᓕᖕᓂᒃ 

ᐃᖅᑲᓇᐃᔭᖅᑎᑖᕆᔪᒪᔭᑦᑎᓐᓂᒡᓗ ᒪᓕᒐᓕᐅᕐᕕᒃ ᐃᖏᕐᕋᔪᓐᓇᖁᓪᓗᒍ, ᐊᒻᒪᓗ ᐃᒻᒥᒃᑰᖅᑐᑦ ᑲᒪᔩᑦ ᑎᑎᕋᕐᕕᖏᑦ.  

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᑐᒃᓯᕌᖃᖅᑐᒍᑦ $29,728,000-ᓂᒃ.  

 

ᐃᓚᒃᑲᓐᓂᖅᑐᑦ $683,000-ᓂᒃ, ᐅᕝᕙᓘᓐᓃᑦ 2.4 ᐳᓴᓐᑎᓂᒃ ᑕᑯᓐᓇᕈᑦᑎᒍᑦ 2022-2023-ᒥ 

ᑐᒃᓯᕌᕆᓚᐅᖅᑕᕗᑦ. ᑖᒃᑯᓇᓐᖓᑦ ᐅᓄᖅᓯᒋᐊᖅᑐᓂ, $488,000 ᐊᑐᕐᓂᐊᖅᑐᑦ ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ 

ᐊᑭᑦᑐᕆᐊᓚᐅᕐᒪᑕ ᐃᖅᑲᓇᐃᔭᖅᑏᑦ ᐋᔩᖃᑎᒌᖕᓂᒃᑯᑦ ᐊᑭᑦᑐᕆᐊᓚᐅᖅᑎᑦᓪᓗᒋᑦ. ᖄᒃᑲᓐᓂᐊᒍᑦ, $145,000 

ᐊᑐᕐᓂᐊᖅᑐᑦ ᐃᖅᑲᓇᐃᔮᒃᓴᒃᑲᓐᓂᕐᒧᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᓂ, ᐊᒻᒪ $50.000 

ᓅᑕᐅᓗᑎᒃ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑎᑎᕋᕐᕕᖓᓐᓂᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ 

ᐊᐳᑕᐃᔭᐃᔩᑦ ᑳᓐᑐᕌᒃᑦ-ᖓᓐᓄᑦ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᐸᑕ ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᐱᓯ? ᒪᒃᐱᖅᑐᒐᖅ A-4, ᒪᓕᒐᓕᐅᕐᕕᐅᑉ ᐊᐅᓚᑕᖏᑦ, ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $9,401,000. ᐊᐱᖅᑯᑏᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᒪᓕᒐᒃᓴᖅ 18, ᐊᐅᓚᔾᔪᑏᑦ ᒪᑭᒪᐃᓐᓇᕈᑎᓪᓗ 

ᒪᓕᒐᖅ 2023-2024, ᑎᑎᕋᖅᓯᒪᓂᖓ 1. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ ᐅᐃᒍᖓ, ᒪᒃᐱᖅᑐᒐᖅ 3-ᒦᑦᑐᖅ. ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ 

$2,022,106,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 18, ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᖓᓚᐅᑲᖕᓂᐊᕋᑦᑕ ᑮᓇᐅᔭᑦ ᐃᓚᒋᐊᕈᑎᖏᖕᓂᒃ ᑲᒪᓂᐊᕋᑦᑕ ᐅᑎᕈᑦᑕ. 

 

>>ᓄᖅᑲᖓᑲᐃᓐᓇᖅᑐᑦ 17:32ᒥ 17:37ᒧᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2022-2023 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᒃᑲᓐᓂᕐᓂᐊᓕᕋᑦᑕ. ᒥᓂᔅᑕ ᑯᓱᒐᖅ ᑕᒃᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᐊᖏᖅᐱᓰ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 

ᑕᑉᐸᐅᓐᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓯᕈᓐᓇᖅᓯᕗᑦ. ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᒪᓕᒐᒃᓴᖅ 16-ᒥ ᑲᒪᒋᔭᖃᖅᑐᒍᑦ. 

ᑮᓇᐅᔭᑦ ᐃᓚᒋᐊᕈᑏᑦ, ᓈᓴᐅᑎᓕᒃ 1, 2022-2023.  

 

ᓂᐱᓕᐅᖅᑕᐅᓯᒪᖕᒪᑕ ᑖᒃᑯᐊ ᒪᑐᐃᖅᓯᔾᔪᑎᑎᑦ ᐱᒋᐊᕈᑎᒋᓂᐊᖅᐸᑎᑦ.  

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ, ᔨᐊᑉ ᑦᓴᐅᓐ ᐊᒻᒪᓗ 

ᒥᓂᔅᑕᐅᑉ ᑐᖏᓕᐊ ᒐᕙᒪᓕᕆᔨᒃᑯᓐᓄᑦ, ᔨᒥ ᐅᓈᓕᒃ. ᐊᒻᒪ ᐊᓯᖏᖕᓂᒃ ᐱᑕᖃᕐᒥᔪᖅ 

ᑕᐅᖅᓰᒋᐊᖃᕐᓂᐊᖅᑐᒃᓴᐅᖕᒪᑕ ᑕᒫᓃᑦᑐᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 16 - ᐃᓚᒋᐊᕈᑎᑦ ᑮᓇᐅᔭᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 2022-23; ᓈᓴᐅᑎᖓ 1.  

 

ᒪᓕᒐᒃᓴᖅ ᐊᑐᖅᖢᒍ, ᒐᕙᒪᒃᑯᑦ ᐅᓄᖅᓯᒋᐊᖁᔨᖕᒪᑕ ᑕᒪᐃᓐᓂᒃ ᑮᓇᐅᔭᑦ ᐊᖏᖅᑕᐅᓯᒪᔪᓂᒃ $27.989 ᒥᓕᐊᓂᒃ 

ᑮᓇᐅᔭᓂᒃ 2022-2023-ᒥ ᐱᖓᓱᓄᑦ ᐱᓕᕆᕝᕕᖕᓄᑦ - ᒐᕙᒪᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ.  

 

ᒐᕙᒪᓕᕆᔨᒃᑯᑦ ᐱᔭᕆᐊᖃᖅᐳᑦ $1.95 ᒥᓕᐊᓂᒃ ᑮᓇᐅᔭᓂᒃ ᐊᑭᓕᐅᑕᐅᓂᐊᕐᓗᑎᒃ ᖃᖓᑕᓲᒃᑯᑦ 

ᐱᔨᑦᑎᕋᖅᑕᐅᓚᐅᖅᓯᒪᔪᓄᑦ ᑳᓐᑐᓛᒃᑕᐅᔪᒃᑯᑦ ᐃᖃᓗᖕᓂ ᓴᓂᑭᓗᐊᕐᒥᓗ, ᑮᓇᐅᔾᔭᒃᓴᖅᑕᐅᕙᒃᑐᑦ 

ᐅᓄᖅᓯᒋᐊᖅᑕᐅᓗᑎᒃ ᓄᑖᒥᒃ ᑲᑐᔾᔨᖃᑎᒌᓂᒃ ᐊᖏᖃᑎᒌᒍᑕᐅᓯᒪᔪᒥᒃ, ᐅᖃᖃᑎᖃᕐᓂᕐᒧᓪᓗ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐃᓗᓕᖃᐅᑦᑎᐊᖅᑐᓄᑦ ᐃᓐᓇᐃᑦ ᖃᓄᐃᓕᐅᖅᑕᐅᔪᒪᓂᖏᓐᓄᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $20-ᒥᓕᐊᓐᓂ4 ᖄᒃᑲᓐᓂᐊᕈᑦ ᑮᓇᐅᔭᖅᑖᕈᒪᔪᑦ, ᑕᒃᑯᓇᖓᑦ $10 ᒥᓕᐊᓐ 

ᐋᓐᓂᐊᓯᐅᖅᑎᓄᑦ ᑳᓐᑐᕌᖅ ᐊᒻᒪᓗ $10 ᒥᓕᐊᓐ ᑐᐊᕕᕐᓇᖅᑐᓕᕆᓂᕐᒧᑦ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᑐᒃᓯᕌᓖᑦ $6,039,000-ᓂᒃ, ᑖᒃᑯᓴᖓᑦ $2.25-ᒥᓕᐊᓐ 

ᐊᑐᕆᐊᖃᕐᓂᐊᖅᑐᑦ ᐆᒻᒪᖅᑯᑏᑦ ᐊᑭᑦᑐᕆᐊᕐᓂᖏᓐᓄᑦ, ᐊᓯᖏᓐᓄᓪᓗ ᐊᑭᑦᑐᖅᐸᓪᓕᐊᔪᓄᑦ. ᐊᒻᒪᓗ $3.789-

ᒥᓕᐊᓐ ᑮᓇᐅᔭᖅᑐᕈᑏᑦ ᐊᑭᑦᑐᕆᐊᓚᐅᕐᓂᖏᑦ ᐅᖅᓱᐊᓘᑉ ᐊᑭᖏᑦ ᐊᑭᑦᑐᕆᐊᕐᒪᑕ. 

 

ᐃᒃᓯᕙᐅᑖᖅ, ᑖᓐᓇᑐᐊᑦᑎᐊᖅ ᐊᐅᓚᔾᔪᑏᑦ ᒪᑭᒪᐅᑎᓪᓗ ᐃᓚᒋᐊᕈᑏᑦ ᑐᒃᓯᕌᕆᔭᐅᔪᑦ 2022-2023 ᐱᓕᕆᕝᕖᑦ 

ᐸᕐᓈᕆᓯᒪᑦᑎᐊᖅᑐᑦ ᐊᑐᒫᕐᓂᐊᖅᑐᓂᓪᓗ ᐅᖓᑕᐅᔾᔨᓚᐅᖏᖦᖢᑎᒃ. ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᓕᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᑐᖃᖅᐹ? ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᖅ. ᒫᑦᓯ 13-ᖑᒻᒪᑦ ᐅᓪᓗᐃᑦ ᐅᓄᕈᓐᓃᖅᑐᑯᓘᖕᒪᑕ 

ᐃᓱᓕᕝᕕᖃᕐᓂᐊᓕᒻᒥᒪᑦ ᑮᓇᐅᔭᖅᑐᕈᑏᑦ. ᐅᑯᐊ ᑮᓇᐅᔭᑦ ᐃᓚᒋᐊᕈᑏᑦ ᓈᓴᐅᑎᓕᒃ 1, ᐃᒃᓯᕙᐅᑖᖅ 

ᖁᕕᐊᓲᑎᒋᔪᒪᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᖏᔪᖅᑲᐅᑎᖏᓪᓗ ᑕᒫᓂᑦᑐᑦ, 95-ᐳᓴᓐᑎᓂᒃ 

ᐃᓱᓕᑦᑎᓕᖅᑎᓪᓗᒋᑦ ᑖᒃᑯᐊ ᐃᓚᒋᐊᕈᑏᑦ ᑐᒃᓯᕌᕆᔭᐅᓕᑕᐃᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᓕᑎᒍᑦ) ᐊᓯᖏᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ, ᐅᖃᓯᒃᓴᑦ. ᒪᑉᐱᖅᑐᒐᖅ 4, ᑮᓇᐅᔭᑦ 

ᐃᓚᒋᐊᕈᑏᑦ, ᐊᐅᓚᔾᔪᑏᑦ ᒪᑭᒪᐅᑎᓪᓗ ᓈᓴᐅᑎᓕᒃ 1, 2022-2023, ᒐᕙᒪᓕᕆᔨᒃᑯᑦ ᐊᐅᓚᑕᐅᓂᖏᓐᓄᑦ 

ᐊᖏᖅᑕᐅᑳᖅᓯᒪᖏᑦᑐᑦ $1,950,000 ᐊᐱᖅᑯᑏᑦ? ᒥᔅᑐ ᕼᐃᒃᔅ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᓚᐅᕋᑦᑕ ᐃᓐᓇᐃᑦ ᑐᑭᒧᐊᕈᑎᖏᓐᓂ, 

ᓯᕗᓕᖅᑎ ᐅᖃᓚᐅᖅᑐᖅ ᑲᖏᖅᖠᓂᕐᒥ, ᐊᒻᒪᓗ ᐃᓄᓕᒫᑦᑎᑦᑎᑲᑕᓐᓂᐊᕆᓪᓗᑎᒃ. ᐅᑯᐊᓗ ᐱᓯᒪᔭᕗᑦ ᑕᑯᓪᓗᒋᑦ 

$620,000 ᖃᔅᓯᑐᓐᓂᐊᕋᓱᒋᕕᐅᒃ ᑖᒃᑯᐊ ᑐᑭᒧᐊᕈᑏᑦ? ᐊᒻᒪᓗ ᑕᕝᕙᖓᑦ $620,000 ᐃᓄᓕᒫᑦᑎᑦᑎᖃᑦᑕᖅᐱᓰ 

ᖃᔅᐊᑎᕐᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1.2-ᒥᓕᐊᓂᒃ 

ᑮᓇᐅᔭᖅᑐᕈᑎᖃᕈᒪᓂᐊᖅᑐᒍᑦ ᐱᖓᓱᓂᓪᓗ ᐃᖃᔪᖅᑎᖃᕐᓗᑕ. ᑖᑉᑯᐊ ᐅᖃᖃᑎᒋᓐᓂᐅᔪᑦ, ᓄᓇᕘᓗᒃᑖᒥ 

ᓄᓇᓕᐅᔪᓂᑦ ᐱᓂᐊᕐᓂᐅᕈᒫᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒻᒪᒍ ᓇᓗᓇᐃᖅᓯᐊᒻᒪᒍ. ᑕᐃᓐᓇ ᐱᖓᓱᐃᑦ ᓱᓕ, 

ᐅᖃᖃᑎᖃᖅᐸᓪᓕᐊᒍᒫᕆᕙᑉᓯ, ᑖᓐᓇ ᐸᕐᓇᐅᑎᓯ ᐱᕙᓪᓕᐊᖁᑉᓗᒍ. ᑕᕝᕙᓂ ᑖᒃᑯᐊ ᐊᕐᕌᒍᒋᔭᑦᑎᓐᓂ 

ᑲᔪᓯᓂᐊᖅᑐᖅ ᐅᖃᖃᑎᒌᓐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᖅᐹᖄᓂᑦᓯᒪᔪᒍᑦ. 

ᐅᖃᖃᑎᒃᑲᓐᓂᕈᑕ, ᒥᔅᑐ ᐅᓈᓕᐅᑉ ᑭᐅᒍᓐᓇᖅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᓈᓕᒃ, ᑲᔪᓯᒋᑦ. 

 

ᐅᓈᓕᒃ (ᑐᓵᓕᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᑦᓱᒍ ᐱᓕᕆᓯᒪᔪᒍᑦ ᒐᕙᒪᖃᕐᕕᐅᔪᓂᒃ 

ᕿᒥᕐᕈᖅᖢᑕ, ᐊᑐᐊᒐᕆᔭᑦᑎᓐᓂᒃ ᓄᓇᕗᑦ ᒐᕙᒪᒃᑯᑦ ᑕᑯᓐᓇᖅᖢᑕ, ᑕᑯᑉᓗᒍ ᒪᕐᕈᖅᖢᑕ ᐊᕕᑦᑐᖅᓯᒪᔪᓂᒃ 

ᑲᑎᒪᓂᖃᖃᑦᑕᖅᓯᒪᔪᒍᑦ, ᑭᒡᒐᖅᑐᖅᑐᓕᒫᓂ ᓄᓇᓕᑦ ᐊᕕᑦᑐᖅᓯᒪᔪᓂ ᐅᖃᖃᑎᖃᖅᓱᑕ. ᐊᒻᒪ ᐊᕐᕌᒍᒋᔭᑦᑎᓂ 

ᐱᕕᖃᒃᑲᓂᕐᓂᐊᕐᒥᔪᒍᑦ ᐊᒻᒪᓗ ᐅᖃᖃᑎᒌᓐᓂᐅᓛᖅᑑᖅ ᒪᕐᕉᒃ ᐊᕐᕌᒍᒋᔭᑉᑎᓐᓂᒃ ᑲᔪᓯᔪᒫᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐅᖃᐅᓯᑦᓴᑐᐃᓐᓇᖅᑐᖃᖅᐹ? ᑲᑎᑦᑐᒋᑦ ᑮᓇᐅᔭᖅᑐᕈᑎᑦᓴᐃᑦ $1,950,000 

ᐊᖏᖅᐱᓯᐅᒃ? 

  

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃᑉᐹ ᒪᑉᐱᒐᖓ 5, ᐋᓐᓂᐊᖅᑐᓕᕆᓂᕐᒧᑦ ᐊᖏᖅᑕᐅᒑᓂᑦᓯᒪᖏᑦᑐᑦ ᑲᑎᑦᑐᒋᑦ 

$20ᒥᓕᐊᓐ. ᐊᐱᖅᑯᑎᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᖅᑐᑲᓐᓂᕈᑏᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᓯᕋᐅᑎᑦᓴᐅᔪᓄᑦ, ᐋᓐᓂᐊᕕᓐᓂᒃ ᐊᒥᒐᓗᐊᖅᓯᕙᑦᑐᓂᒃ ᐃᖅᑲᓇᐃᔭᖅᑎᓂᒃ, ᕿᑲᕐᓇᐅᑎᓪᓗᒍ ᐱᓗᐊᖅᑐᒍ. 

ᐊᐱᖅᑯᑎᖃᓗᐊᓐᖏᒃᑲᓗᐊᖅᑐᖓ ᑕᒪᑐᒧᖓᒪ ᑭᓯᐊᓂ ᐃᒫᑎᒋ ᑮᓇᐅᔭᖃᖅᑎᒋᒋᐊᖃᕐᒪᖔᑦᑕ, 

ᐊᒥᒐᖅᑐᒻᒪᕆᐅᑎᓪᓗᒋᑦ ᐃᖅᑲᓇᐃᔭᖅᑎᓂᒃ. ᑮᓇᐅᔾᔭᓵᑦ ᐃᑲᔫᑎᓪᓗ ᐊᑖᓂ ᓈᒻᒪᓪᓗᐊᕋᓗᐊᕐᒪᑕ ᐊᑭᑦᑐᕈᑎᒃᓴᒧᑦ 

ᐊᑭᓕᐅᑕᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᔾᔭᔅᓵᑦ ᐃᑲᔫᑎᓄᓪᓗ ᐊᖏᕈᑦ 

ᐊᑦᑐᐃᓯᒪᒻᒪᑦ ᓈᓴᐅᑎᓐᓂᒃ. ᐊᑕᐅᓯᖅ ᑐᖏᓕᐅᓚᐅᖅᑐᖅ ᐋᓐᓂᐊᖅᑐᓕᕆᔨᒃᑯᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᒃ 

ᑐᖏᓕᖓ ᑭᐅᓪᓗᐊᖅᑑᒐᓗᐊᖅ ᑕᒪᑐᒪᑉᐅ ᒥᑦᓵᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ, ᐊᓯᖏᑦ ᐱᓕᕆᔪᑦ ᒐᕙᒪᒃᑯᓐᓂᑦ ᑕᒪᐅᖓᑦᓱᓐᓇᖁᓪᓗᒋᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒪᔭᐅᓂᐊᕐᒪᑕ ᐱᓕᕆᔨᑎᑦ. ᑭᓇᐅᒻᒪᖔᑦ ᑕᒪᐅᖓᖅᑐᖅ ᐊᐱᖅᓱᑕᐃᕕᒻᒧᑦ? ᒥᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᒪᐃᒐᓐ ᕼᐊᑦ, ᑐᖏᓕᕆᔭᐅᔪᖅ 

ᐋᓐᓂᐊᖅᑐᓕᕆᓂᕐᒧᑦ. ᐊᒻᒪ ᐅᖃᐅᓯᐅᕋᑖᖅᑐᒧᑦ ᒥᔅᑐ ᕼᐃᒃᔅᒧᓂᓛᒃ ᐊᐱᖅᓲᑎᐅᕋᑖᖅᑐᒧᑦ. ᒫᓐᓇᒧᑦ ᑎᑭᑦᑐᒍ 

ᑮᓇᐅᔭᖅᑐᕈᑎᒋᕙᑦᑕᕗᑦ $14.6 ᒥᓕᐊᓐ ᐊᖏᕈᑎᑎᒍᑦ ᐱᔪᖅ. ᐊᐱᖅᓱᓚᐅᖅᑎᓪᓗᒍ ᒥᔅᑐ ᕼᐃᒃᔅ ᑖᒃᑯᐊ 

ᑮᓇᐅᔭᐃᑦ ᐅᖓᑕᐅᔾᔨᓯᒪᔪᑦ ᑖᑉᓱᒪᖓᑦ. ᐃᒃᓯᕙᐅᑖᖅ, ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ, ᐊᐱᖅᑯᑎᒃᓴᖃᒃᑲᓂᖅᐱᑦ?  

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᒎᖅ. ᒪᒥᐊᓇᖅ. ᐊᐱᖅᑯᑎᒃᓴᖃᖅᑐᑲᒃᑲᓂᖅᐹ? ᑲᑎᑦᑐᒋᑦ ᑮᓇᐅᔭᖅᑐᕈᑎᒃᓴᒃᑲᓃᑦ 

$20-ᒥᓕᐊᓐ, ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᕐᒨᕐᓗᓯ 6-ᒧᑦ, ᐃᓚᒋᐊᕈᑎᒃᓴᑲᓃᑦ ᑮᓇᐅᐃᑦ ᐊᐅᓚᔾᔪᑎᓄᑦ ᓈᓴᐅᑎᓕᒃ 1-ᒥ 

2022-2023 ᒐᕙᒪᒃᑯᑦ ᐊᐅᓚᔾᔪᑎᖏ ᐊᖏᖅᑕᐅᕌᓂᒃᓯᒪᖏᑦᑐᑦ. ᓄᓇᓕᓐᓂ ᒐᕙᒪᓐᓂ $3,789,000 ᐊᐱᖅᑯᑎᑦ? 

ᑲᑎᑦᑐᒋᑦ ᓴᓇᒋᐊᓖᑦ ᐃᒡᓗᐃᑦ $2,250,000 ᐊᐱᖅᑯᑏᑦ? ᑲᑎᑦᑐᒋᑦ ᐱᓕᕆᕝᕕᐅᑉ $6,390,000 ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. $6,390,000 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᑉᐱᒐᖓᓂ 2, ᓈᓴᐅᑎᖓ 1, ᐊᐅᓚᔾᔪᑎᓄᑦ ᓴᓇᔾᔪᑎᓄᑦ ᐃᓚᒋᐊᕈᑏᑦ 

$27,989,000 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᑯᓱᒐᖅ, ᓄᖅᑲᕈᓯᕐᓄᑦ ᐅᖃᐅᓯᒃᓴᖃᖅᐱᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᖁᔭᓐᓇᒦᒃ ᐊᐱᖅᓱᕋᑖᖅᑐᑦ. ᑕᕝᕙ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᒃᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 16-ᒨᕐᓗᑕ, ᒪᓕᒐᓕᐅᖅᑎᐅᔪᓯ ᐸᐃᑉᐹᑯᑎᑦᓯᓐᓂᒃ. ᒪᓕᒐᒃᓴᖅ 16  

ᐱᕕᖃᖅᑎᑲᐃᓐᓈᕐᔪᓪᓚᔅᓯ. ᒪᓕᒐᒃᓴᖅ 16, ᐃᓚᒋᐊᕈᑏᑦ ᐊᐅᓚᔾᔪᑎᓄᑦ ᓴᓇᔾᔪᑎᓄᑦ, ᓯᕗᓪᓕᖅ 2022-2023-ᒧᑦ 

ᑎᑎᖃᖅᓯᒪᔪᖅ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᐃᒍᖓᓐᓄᐊᕐᓗᓯ ᒪᑉᐱᖓᒥ 2, ᐅᐃᒍᖏᓐᓂᑦ ᑲᑎᑦᑐᒋᑦ ᐃᓚᒋᐊᕈᑎᒃᓴᑦ $27,989,000  

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᒪᓕᒐᓕᐅᖅᑏᑦ ᐊᖏᖅᐹᑦ ᒪᓕᒐᒃᓴᖅ 16, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᓕᐅᖅᑏᑦ ᐊᖏᖅᐱᓯᐅᒃ ᑖᓐᓇ ᒪᓕᒐᒃᓴᖅ 16, ᑲᑎᒪᔾᔪᑎᓐᓄᑦ ᐃᓚᓕᐅᖅᑕᐅᖁᓪᓗᒋᑦ 

ᐱᖓᔪᐊᓐᓄᑦ ᐅᖃᓕᒫᖅᑕᐅᓛᕐᒪᑦ ᑖᓐᓇ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᔪᓯᓂᐊᓕᕐᒥᔪᒍᑦ ᒪᓕᒐᒃᓴᖅ 17, ᒪᓕᒐᒃᓴᖅ 17, ᐃᓚᒋᐊᕈᑎᒃᓴᐃᑦ ᐊᑭᔫᑎᓄᑦ. ᒪᓕᒐᖅ 1, 

2023-2024. ᒥᓂᔅᑕ ᑯᓱᒐᖅ ᑲᔪᓯᓗᑎ ᒪᑐᐃᕈᑎᓄᑦ ᒪᓕᒐᒃᓴᑦ 17-ᒧᑦ.  

 

ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂᑉᐳᖓ ᐅᓪᓗᒥ ᓴᖅᑭᒍᒪᓪᓗᒍ 

ᒪᓕᒐᒃᓴᖅ 17,  ᐃᓚᒋᐊᕈᑎ ᐊᑭᑐᔫᑎᓄᑦ ᒪᓕᒐᖅ 1, 2023-2024. ᒪᓕᒐᒃᓴᖅ 17, ᐃᓚᒋᐊᕈᑎᒃᓴᒥᒃ 

ᑭᓐᖑᕐᓂᐊᖅᑐᒍᑦ $2.61 ᒥᓕᐊᓐ ᑮᓇᐅᔭᓂᒃ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ 2023-2024 ᒪᕐᕉᓐᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ. ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᕿᓂᖅᐳᒍᑦ $2.51-ᒥᓕᐊᓐᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ, ᓂᕆᐅᓇᖏᑦᑐᓄᑦ ᐊᑭᑦᑐᕈᑎᐅᔪᒥᓂᕐᓄᑦ 

ᓴᓗᒻᒪᖅᑕᐅᒋᐊᖃᓚᐅᕐᓂᖓᓂ ᑕᓗᕐᔪᐊᒥ ᐋᓐᓂᐊᕐᕕᖓ. ᐅᖅᓱᐊᓗᒻᒥᒃ ᑯᕕᓯᔪᖃᔪᒻᒪᑦ ᐋᒡᒌᓯ 2022-ᒥ, 

ᐃᖅᑲᓇᐃᔭᖅᑏᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᒐᕙᒪᒃᑯᑦ ᐱᔨᔅᓯᖅᑎᒃᑯᑦ ᖃᓄᐃᑦᑑᒋᐊᑲᐅᓕᒋᓚᐅᖅᐳᑦ ᑯᕕᔪᖅ 

ᐱᓪᓗᒍ ᓴᓗᒻᒪᖅᓴᖅᑕᐅᒋᐊᓯᑲᐅᑎᒋᓪᓗᓐᓂ.  

 

ᐊᑭᒋᔭᐅᓇᓱᒋᔭᐅᓂᐊᓚᐅᖅᑐᖅ ᓴᓗᒻᒪᑕᖅᑕᐅᓂᖓ $2.513 ᒥᓕᐊᓐ $858,000 2022-2023-ᒥ ᐊᑐᖅᑕᐅᓪᓗᑎᒃ 

ᐊᒻᒪ $1.655 ᒥᓕᐊᓐ 2023-2024. ᑭᓯᐊᓂ, 2022-2023-ᒥ ᑮᓇᐅᔭᐃᑦ ᐱᔭᐅᔪᒻᒪᑕ ᐃᓅᓯᓕᒫᖅ 

ᐱᓕᕆᐊᖑᑦᓴᐃᓐᓇᖅᑐᑦ 2023-2024-ᒨᖅᑕᐅᓚᐅᖅᓯᒪᒻᒪ. ᑖᒃᑯᐊ ᑲᔪᓰᓐᓇᕐᓂᐊᕈᑎᒃ ᓴᓇᒋᐊᖃᖅᐸᑦᑐᑦ, 

ᑲᔪᓰᓐᓇᕆᐊᖃᕐᒪᑕ ᐱᖁᑏᑦ ᐱᔪᓐᓇᑦᓴᐃᓐᓇᖁᓪᓗᒋᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ $100,000ᓂᒃ ᕿᓂᕐᓂᐊᕆᕗᑦ 2023-2024-ᒧᑦ, ᑳᓐᑐᕌᒃᓯᔪᓐᓇᖁᓪᓗᒋᑦ 

ᓴᓇᔭᐅᓂᒃᓴᖓᑕ ᒥᑦᑕᕐᕕᐅᒃ ᐅᑕᖅᕕᖏᑦ ᑕᓪᓕᒪᐅᔪᓂᑦ ᓄᓇᓕᓐᓂ. ᐃᓪᓗᒑᕐᔪᕐᒃ, ᓇᐅᔮᑦ, ᑎᑭᕋᕐᔪᐊᖅ, 

ᖁᓪᓗᖅᑐᖅ ᐊᒻᒪ ᑭᒻᒥᕈᑦ. ᐊᒻᒪᓗ ᐱᒋᐊᕈᓐᓇᖅᓯᓛᕐᓗᑎᒃ 2023-ᒥ. ᖄᒃᑲᓐᓂᐊᒍᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐱᓯᒪᕗᑦ ᑭᓯᐊᓂ ᑭᒡᓕᖃᖅᑎᑕᐅᓐᓂᕐᖓᑦ ᑳᓐᑐᕌᒃᑖᖅᑎᑕᐅᓂᒃᓴᖓᓄᑦ ᓯᕗᓂᐊᓃᔪᒻᒪᑦ. ᒪᑐᐃᕈᑎᒃᑲ 

ᑭᐅᒐᓱᒍᓐᓇᕐᓂᐊᖅᐳᖓ ᑭᓯᐊᓂ ᑭᐅᒍᓐᓇᖏᒃᑯᒪ ᒥᓂᔅᑕᒧᑦ ᑭᓪᓗᐊᖅᑐᒧᑦ ᑎᒃᑯᐊᕐᓂᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅᑕᖃᖅᐹ ᒪᓕᒐᓕᐅᖅᑎᓂ? ᒪᑉᐱᒐᕐᒨᕐᓗᑕ ᒪᓕᒐᒃᓴᖅ 17, ᒪᑉᐱᖓ 

4. ᐃᓚᒋᐊᕈᑎ ᐊᑭᑐᔫᑎᓄᑦ ᓯᕗᓪᓕᖅ 2023-2024-ᒧᑦ. ᓯᕗᓂᐊᒍᑦ ᐊᖏᖅᑕᐅᓐᓂᖏᑦᑐᑦ ᑲᑎᑦᑐᒋᑦ 

$2,513,000 ᐊᐱᖅᑯᑎᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᐸᓗᑐᐃᓐᓇᕐᓂᐊᖅᑐᖓ ᖃᐅᔨᓯᒪᒐᑦᑕ ᖃᓄᐃᑦᑐᓂᒃ ᓲᕐᓗ 

ᐅᖅᓱᐊᓗᒻᒥ ᑯᕕᔪᒥᓂᖅ ᐊᑦᑐᐃᕙᒻᒪᑦ ᐱᖁᑎᓂᒃ. ᐊᒥᓲᓗᐊᖅᑐᑦ ᐊᑐᖅᑕᐅᕙᒻᒪᑕ ᒥᓕᐊᓐ ᐊᑭᖃᖅᐸᒃᓱᑎᒃ, 

ᑲᒪᒋᔭᐅᒋᐊᖃᕐᓂᖏᑦ ᓴᓗᒻᒪᖅᓴᖅᑕᐅᒋᐊᖃᕐᓂᖏᑦ. ᓲᕐᓗ ᐃᓕᓐᓂᐊᕐᕕᒃ ᐅᖃᐅᓯᐅᖅᑲᐅᒻᒪᑦ ᐊᑐᖅᑕᐅᔪᓐᓃᖅᑐᖅ 

ᐃᓕᓐᓂᐊᕐᕕᒃ. ᐋᓐᓂᐊᕐᕖᓪᓗ ᐅᖅᓱᐊᓗᒻᒧᑦᑕᐅᖅ ᐊᑦᑐᖅᑕᐅᓯᒪᒋᓪᓗᒋᑦ. 

 

ᑭᓱ ᐃᓱᒻᒥᕈᑎᒃᓴᐃᑦ ᓄᓇᓕᒃᑯᑦ ᒐᕙᒪᒃᑯᓂᓪᓗ ᐱᔨᑦᑎᑦᑎᒃᑯᑦ ᒥᐊᓂᕆᔭᖏᓐᓂᒃ ᐅᖅᓱᐊᓗᖃᐅᑏᑦ ᐃᒡᓗᐃᑦ 

ᐅᕝᕙᓗ ᐃᓛᓐᓂᒃᑯᑦ ᐃᒪᖃᖅᐸᑐᑦ. ᑭᑐᒥᒃ ᖃᓄᖅᑑᕈᓐᓇᕋᓗᐊᖅᐸᑦ ᑕᐃᒪᐃᖏᓐᓇᖅᐸᑦᑐᖃᕐᓇᒍ ᑕᒪᒃᑯᐊ 

ᐅᓄᖅᓯᒋᐊᖅᓯᒪᖅᑰᔨᖕᒪᑕ ᒥᐊᓕᓐᖏᓐᓃᑦᑐᑦ ᑮᓇᐅᔭᐃᑦ ᐊᑐᕆᐊᖃᓯᕙᒻᒪᑕ ᓴᓗᒻᒪᖅᓴᖅᑕᐅᓂᒃᓴᖏᓐᓄᑦ ᐃᒡᓗᐃ. 

ᐃᒻᒪᖃ ᑭᓇᒥᒃ ᓄᓇᓕᒻᒥ ᖃᐅᔨᓴᖅᑲᑦᑕᕈᓐᓇᖅᑐᒥᒃ ᐃᖅᑲᓇᐃᔭᖅᑎᑦᑎᓗᓯ. ᑭᑐ ᐱᔾᔭᐃᔭᖅᓯᒪᔾᔫᒥᒐᓱᒃᓯᒪᕙᑦ 

ᐱᔨᔅᓯᖅᑎᒃᑯᑦ ᐋᓐᓂᐊᖅᑐᓕᕆᔨᒃᑯᓐᓂᓪᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓃᓪᓘ, ᑕᒪᒃᑯᐊ ᑕᐃᒪᐃᖃᑦᑕᓇᒋᑦ ᐅᕝᕙᓗ 

ᑕᐃᒪᐃᒐᔪᓗᐊᖁᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᑦᑎᐊᖅᑕᒃᑲ ᐊᐱᖅᑯᑏᑦ ᐃᓚᖏᑦ 

ᐊᐱᖅᑯᑎᒋᓯᒪᒻᒥᒐᑦᑎᒍ ᐅᖃᕈᓐᓇᖅᐳᖓ ᑲᑎᒪᔨᐅᖃᑎᓐᓄᑦ ᑖᓐᓇ ᓄᓇᓕᓐᓂ ᒐᕙᒪᒃᑯᓂᓪᓗ ᒥᓂᔅᑕᖓᑦ 

ᖃᓄᖅᑑᑎᖃᕋᓱᒃᓯᒪᖕᒪᑕ. ᓲᖑᓂᖅᓴᒥᒃ ᐱᔾᔭᐃᔭᖅᓯᒪᒐᓱᓕᖅᓱᑎᒃ ᐅᐃᕆᔅ ᕼᐆᒪᓐ, ᑖᒃᑯᐊ ᑕᒻᒪᖅᐸᓐᓂᑦᑎᓐᓄᑦ 

ᑕᐃᒪᐃᓯᒪᔪᑦ ᐃᓚᖏᑦ ᒐᕙᒪᒃᑯᓐᓂᑦ ᐱᔨᔅᓯᖅᑎᒃᑯᑦ ᑕᐃᒪ ᕿᒥᕐᕈᑲᓐᓂᓕᓚᐅᕐᒪᑕ ᐊᑐᐊᒐᕆᔭᒥᓂᒃ 

ᐱᐅᓯᕆᒋᐊᓕᒻᒥᓂᒃ.  

 



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᐃᒻᒪᒃᑕᐅᕙᓐᓂᒃ ᐅᖅᓱᖃᐅᑏᑦ, ᓲᕐᓗ ᐅᖅᓱᐊᓗᒃ ᐊᓯᐊᓄᑦ ᐅᖅᓱᖃᐅᑎᒨᖅᓯᓂᐊᕈᕕᑦ, ᒪᓕᑦᓯᐊᕋᓗᐊᕐᒪᖔᑕ 

ᒪᓕᒐᒋᐊᖃᖅᑐᓂᒃ. ᐊᒻᒪᓗ ᓈᒻᒪᒃᓯᓕᕌᖓᑦ ᐅᖅᓱᐊᓗᒃ ᑯᕕᔭᐅᔪᖅ ᖃᒥᑲᑕᐅᑎᒋᔪᓐᓇᓲᖑᒻᒪᑦ 

ᐊᖅᑭᒋᐊᖅᑕᐅᓯᒪᓕᖅᑐᑦ ᑕᒪᒃᑯᐊ ᐊᓯᖏᓪᓗ. 

 

ᐃᒫᒃ, ᑯᕕᔪᖃᖁᓇᒍ ᑐᖓᐅᑦᓯᓂᖅᓴᒥᒃ ᐅᖅᓴᐃᖃᑦᑕᖁᓪᓗᒋᑦ ᐊᖅᑭᒋᐊᖅᓯᒪᔭᕗᑦ ᑕᒪᒃᑯᐊ ᖃᐅᔨᓴᐅᑏᑦ 

ᐅᖅᓱᐃᔪᖃᖅᑎᓪᓗᒍ. ᓯᕗᓂᒃᓴᑦᑎᓐᓂᒃ ᐊᑲᐃᓪᓕᐅᕈᑕᐅᒍᓐᓇᓛᖏᒻᒪᑕᐃᓛᒃ, ᑕᕐᒪᑉᐸᓐᓂᕗᑦ ᐱᓪᓗᒍ 

ᑕᐃᒪᐃᖃᑦᑕᖅᓯᒪᒻᒪᑦ. ᐊᑐᐊᒐᐃᑦ ᐱᐅᓯᐅᔭᕆᐊᓖᓪᓗᒍ ᐋᖅᑭᒋᐊᖅᑕᐅᓯᒪᓪᓚᕆᔅᓯᒪᓕᖅᐳᑦ 

ᑕᐃᒪᐃᑦᑐᖃᖃᑦᑕᖁᓇᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓱᓕ ᐅᖃᐅᓯᒃᓴᑐᐃᓐᓇᖃᖅᑐᖃᖅᐹ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋᓗ ᔪᐊᔾ. ᐊᐃᑉᐸᕆᓕᕐᒪᒍ ᓯᕗᓪᓕᖅᐹᒥᒃ 

ᐋᓐᓂᐊᕐᕕᒃ ᑕᐃᒪᐃᑦᑐᖃᕐᒪᑦ. ᒫᓐᓇᓵᒃᑯᑦ ᓇᑦᓯᓕᐅᑉ ᐃᓕᓐᓂᐊᕐᕕᖓ ᑕᐃᒪᐃᒻᒪᑦ. ᐃᓕᓐᓂᐊᕈᑎᒋᓚᐅᖅᐸᕗᑦ 

ᑖᒃᑯᐊ ᒪᕐᕉᒃ ᑯᕕᔪᕕᓂᐅᓚᐅᖅᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᔅᓴᐃᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑭᑐᐊᔫᓘᓲᖅ ᑕᐃᒫᒃ 

ᐱᑲᒻᒪᑦᑎᖃᕋᐃᒻᒪᑦ. ᑕᑯᒃᑲᓐᓂᕈᒪᖏᑦᑕᕗᑦ ᑕᐃᒪᐃᑦᑐᖃᒃᑲᓐᓂᖅᑎᓪᓗᒍ. ᐱᓕᕆᔨᕗᑦ ᐃᖅᑲᓇᐃᔭᖅᑎᖏᓪᓗ 

ᐃᒻᒥᑦᑕᐅᖅ ᐱᐅᒋᒍᓐᓃᖅᓯᒪᕕᐅᑎᒻᒪᑕ ᖃᐅᔨᒪᒋᔅᓯ. ᑖᓐᓇ ᖃᐅᔾᔨᐊᓪᓚᔾᔪᑎᓚᐅᕐᒥᒐᑦᑎᒍ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖃᑦᑕᖅᑐᐃᑦ, ᐃᓄᐃᑦ ᐊᑦᑕᓇᖅᑐᒦᑦᑎᑕᐅᑦᑕᐃᓕᒪᒋᐊᖃᕐᖓᑕᐃᓛᒃ ᑕᒪᓐᓇᓗ 

ᓯᕗᓪᓕᐅᖏᓐᓇᕆᐊᖃᖅᑐᓂᒃ. ᐃᓕᑦᑐᓴᐅᓐᓂᕋᓗᐊᖅᑯᒍᑦ ᑕᒫᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ, ᐊᐱᖅᑯᑎᔅᓴᖃᒃᑲᓐᓂᖅᑭᑦ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑯᓱᒐᖅ. ᐄ, ᑕᐃᒪᐃᖁᔨᒐᓗᐊᖅᑐᖓᑦᑕᐅᖅ 

ᓄᓇᕘᒥ ᑕᐃᒪᐃᑦᑐᖃᒃᑲᓐᓂᖁᓇᒍ. ᒥᓂᐊᓐᒐᓛᓗᓐᓂᑦ ᐅᖃᐅᓯᖃᖃᑦᑕᕋᑦᑕ, ᒪᓕᒐᓕᐅᖅᑎᐅᖃᑎᒐ 

ᐅᖃᑦᑎᐊᖅᑲᐅᒻᒪᑦ ᐊᓯᖏᓐᓄᑦ ᐊᑐᕋᔅᓴᕕᔾᔪᖃᕌᓘᑎᓪᓗᒋᑦ ᐃᓪᓗᓕᐅᕈᑎᔅᓴᑲᓐᓂᐅᑎᓪᓗᒋᑦ ᐅᕝᕙᓘᓐᓃᑦ 

ᐊᖏᖃᑎᒌᒍᑎᑎᒍᑦ ᑐᓂᕐᕈᑎᔅᓴᑲᓐᓂᐅᑎᓪᓗᒋᑦ ᑮᓇᐅᔭᑦ.  

 

ᓄᑖᓂᒃ ᐊᑐᐊᒐᓕᐅᕆᐊᖃᖅᐸᓪᓚᐃᓕᖅᑐᓯ. ᑕᐃᑦᑐᖃᒃᑲᓐᓂᖃᔾᔮᖏᒻᒪᑦ ᓄᓇᕘᓕᒫᒥ, ᒥᓕᐊᓐᒐᓛᓗᓐᓂᒃ 

ᐊᑭᓖᒋᐊᖃᖅᐸᒻᒪᑕ. ᑕᐃᒪᐃᒃᑲᓐᓂᖁᔨᓇᖏᑦᑎᐊᖅᑐᖏᓛᒃ ᓄᓇᕘᒥ, ᑖᓐᓇ ᐅᖃᐅᓯᔅᓴᓗᐊᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᒃᓴᑲᓐᓃᑦ ᓱᓕ. ᑲᑎᓪᓗᒋᑦ ᑮᓇᐅᔭᖅᑐᕈᔅᓴᖏᑦ $2,513,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᒐᖓᓄᑦ 5-ᒨᕆᔅᓯ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᐊᖏᖅᑕᐅᖅᑳᖅᓯᒪᖏᑦᑐᐃᑦ 

ᑲᑎᓪᓗᒋᑦ ᐱᓕᕆᕕᐅᑉ $100,000 ᐊᐱᖅᑯᑏᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᓯᒪᓕᖅᑐᖅ ᐊᑯᓂᑲᓪᓚᒃ ᑕᐃᒃᑯᐊ ᑕᓪᓕᒪᐃᑦ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᔅᓴᐃᑦ. ᑕᐃᒪ $100,000ᑲᓂᕐᓂᒃ ᑐᔅᓯᕋᖅᑐᖃᓕᕇᕆᕗᑦ 2023-2024. 

 

ᖃᑦᑎᓂᑦᑖᓚᓂ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᐃᓕᓯᕕᐅᓯᒪᓕᕐᖓᑦ? ᓱᓕ $100,000-ᓂᒃ ᐱᑉᐸᑕ ᑳᓐᑐᕌᒃ 

ᐱᒐᓱᐊᕋᔅᓴᕈᔭᖅᑐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᔅᓯᖓᐃ, ᐃᒃᓯᕙᐅᑖᖅ. ᑐᓴᖅᓴᐅᓕᖅᑯᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᐅᖃᓗᑲᐃᓐᓇᕋᓐᓄᑦ. $100,000 ᖄᖓᒍᒃᑲᓐᓂᖅ ᐊᑭᑐᔪᖅᑐᕈᔅᓴᓄᑦ 2023-2024-ᒧᑦ, 

ᑖᓐᓇᑦᑕᐅᖅ ᐊᑭᑐᔪᖅᑐᕈᑎᔅᓇᓂᒃ $12,800,000-ᓂᒃᑕᐅᖅ ᑐᔅᓯᕋᕐᓂᐅᓂᐊᕐᒥᔪᖅ. ᖁᔭᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕋᑖᖅᑐᖓᓕ ᒫᓐᓇᒧᑦ 

ᑮᓇᐅᔭᐃᖅᓯᒪᖏᓐᓇᔅᓯ, ᑖᓐᓇ $100,000ᒎᖅ ᑳᓐᑐᕌᒃ ᐱᒋᐊᕈᔅᓴᖅ ᐸᐃᑉᐹᖏᓐᓄᖅᑲᐃᑦ. $100,000 

ᐊᑭᕋᖅᑐᖏᑦᑕᕋ ᖃᐅᔨᒪᑐᐃᓐᓇᖅᑐᖓ ᑭᓱᒨᒻᒪᖔᖅ.  

 

ᖃᐅᔨᒪᔪᖓ ᑮᓇᐅᔭᓂᒃ ᑕᕝᕗᖓ ᐃᓕᖅᑲᐃᓯᒪᔪᖃᕇᕐᖓᑦ ᐊᒻᒪ ᑮᓇᐅᔭᐃᖅᑐᖃᓚᐅᖅᓯᒪᓇᓂ ᐅᓪᓗᒥᒧᑦ 

ᐊᑕᐅᓯᕐᒥᓘᓐᓃᑦ $100,000-ᓂᒃ ᑐᔅᓯᕋᒃᑲᓐᓂᑦᑕᓕᕆᓪᓗᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᐅᓐᒧᑦ ᑭᐅᔭᐅᖁᔭᕋᓗᐊᕋ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ, ᑲᔪᓯᒋᐊᕆᑦ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᓂᐅᔪᐃᑦ ᑐᓂᔭᐅᓚᐅᖏᒻᒪᑕ ᓱᓕ ᓴᓇᔨᔅᓴᖏᓐᓄᑦ. 

ᑖᒃᑯᐊ ᑮᓇᐅᔭᒃᑲᓐᓃᑦ ᑖᔅᓱᒧᖓ ᑐᕌᖓᔪᑦ ᐱᔭᕆᐊᖃᔾᔮᖏᑦᑑᒐᓗᐊᑦ 2024-2025-ᒥ ᑭᓯᐊᓂ ᐱᒋᐊᖃᓛᖅᑕᕗᑦ. 

ᑖᓐᓇ $100,000 ᐱᔾᔪᑎᖃᖅᑐᖅ ᒫᓐᓇ ᐊᕐᕌᒍᒧᑦ. ᒪᓕᒐᓕᐅᕐᕕᒻᒧᑦ ᓴᖅᑭᑲᓐᓂᕈᓐᓇᕐᓂᐊᕋᑦᑎᒍ 

ᓂᕈᐊᕈᑎᐅᒍᓐᓇᕐᓂᐊᕐᖓᑕ ᑳᓐᑐᕌᒃᒥᑦ ᑐᓂᓯᓚᐅᖏᓐᓂᑦᑎᓐᓂᒃ. ᑐᓂᓯᑲᓪᓚᑦᑐᐊᓗᑐᐃᓐᓇᐅᕋᑖᖏᓇᑦᑕ 

ᑳᓐᑐᕌᒃᖏᓐᓂᑦ ᒪᓕᒐᓕᐅᕐᕕᒻᒧᑦ ᐊᐱᖅᑯᑎᒋᑕᐃᓐᓇᕐᓗᒋᑦ. ᐊᒻᒪ ᑳᓐᑐᕌᒃᒥᑦ ᑐᓂᓯᓐᓂᖏᒃᑲᑯᑦᑕ 

ᐃᓱᒪᒋᐊᖃᕐᒥᒐᑦᑕ.  

 

ᖃᐅᔨᒪᓂᐊᕈᔅᓯ ᑖᒃᑯᐊ ᓴᖅᑭᖅᓯᒪᔭᕗᑦ $100,000-ᓂᒃ ᑕᕝᕗᖓ ᑐᕌᖓᓂᐊᕐᖓᑕ ᐊᒻᒪ 

$14,000,000ᑲᓐᓂᐅᒋᐊᖃᓛᕆᓪᓗᑎᒃ ᐊᕐᕌᒎᓛᖅᑐᒥ. ᑕᐃᒃᑯᐊ ᑳᓐᑐᕌᒃ ᐱᔭᐅᑉᐸᑕ ᖃᐅᔨᑦᑎᐊᓛᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑲ? ᐋᒃᑲᐅᖅᑰᕐᒪᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᑲᑎᓪᓗᒋᑦ ᐱᓕᕆᕕᐅᑉ. $100,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ 2-ᒨᕐᒥᓗᓯ. ᐅᐃᒍᖓ 1, ᐊᑭᑐᔪᖅᑐᕈᑎᒃᓴᑦ $2,613,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 17-ᒨᕆᔅᓯ ᐃᔾᔪᔪᖁᑎᔅᓯᓐᓂ ᒪᓕᒐᓕᕆᔾᔪᑎᔅᓯᓐᓂᒃ. ᒪᓕᒐᒃᓴᖅ 17. 

ᐅᖃᓕᒫᖅᓯᐊᕆᑲᐃᓐᓇᕐᓚᔅᓯᐊᐃ. ᒪᓕᒐᒃᓴᖅ 17, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ ᐊᑭᑐᔪᖅᑐᕈᑎᔅᓴᓄᑦ 1, 2023-

2024 ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ 2-ᒨᕈᔅᓯ. ᐅᐃᒍᖓ ᑲᑎᓪᓗᒋᑦ ᐃᓚᒋᐊᖅᓯᒍᒪᔾᔪᑏᑦ $2,613,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ 1-ᒨᕆᔅᓯ. ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᑖ ᒪᓕᒐᒃᓴᖅ 17? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᑲᑎᒪᔾᔪᑎᔅᓴᓅᕈᓐᓇᓛᓕᕐᓗᓂ ᐱᖓᔪᐊᓂᑦ 

ᐅᖃᓕᒫᖅᑕᐅᓂᔅᓴᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᑏᑦ, ᒥᓂᔅᑕ ᑯᓱᒐᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒐᐃ, ᐃᒃᓯᕙᐅᑖᖅ. ᑭᓯᐊᓂ ᖁᔭᓐᓇᒦᕈᒪᑐᐃᓐᓇᖅᑐᖓ ᒥᔅ ᕼᐊᓐᑦᒥᒃ 

ᒫᓃᖃᑕᐅᒍᓐᓇᕐᖓᑦ ᓵᑦᑎᓐᓂ ᐊᒻᒪᓗ ᖁᔭᓐᓇᒦᒃ ᑲᔪᓯᑎᒃᑲᔅᓯᐅᒃ ᑖᓐᓇ ᒪᓕᒐᒃᓴᖅ. ᖁᔭᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᒪᓕᒐᒃᓴᖅ 21 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2022-2023 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᔨᑎᑦ ᐊᓯᔾᔨᕈᒪᕕᒌᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓂ ᒪᓕᒐᒃᓴᖅ 21 ᓴᖅᑭᕆᐊᖅᑐᓕᕐᒥᔭᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᐅᐊᑦᑎᐊᕈ ᓗᐊᓐ. ᒪᒥᐊᓇᖅ. ᓅᒋᐊᓐᖑᓱᒃᑲᑦᑕ ᒪᓕᒐᒃᓴᖅ 21, ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᓄᑦ 3, 2022-2023. ᒪᒥᐊᓇᖅ.  ᒪᑐᐃᖅᓯᒍᑎᓅᕈᓐᓇᖅᓯᔪᑎ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐅᕙᓃᑉᐳᖓ ᒪᓕᒐᒃᓴᖅ 21,  

ᓴᖅᑭᕆᐊᖅᑐᖅᑐᒍ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᑦᓴᓄᑦ ᓈᓴᐅᑎᓕᒃ 3, 2022-2023. 

ᑐᔅᓯᕋᖅᑐᒍᑦ $5.024 ᒥᓕᐊᓐ ᐊᑭᑐᔪᖅᑐᕈᑎᔅᓴᑲᓐᓂᕐᓂᒃ 2022-2023-ᒧᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᑯᓐᓄᑦ.  

 

ᑮᓇᐅᔭᑦ ᐱᔭᐅᒋᐊᖃᕐᖓᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᖏᑦ ᖁᐱᕐᕆᓂᕆᔪᔭᖏᓐᓄᑦ. ᑕᐃᒪ 

ᖃᐅᔨᒪᒐᔅᓯ ᔮᓐᓄᐊᓕ 15, 2023-ᖑᑎᓪᓗᒍ, ᖁᓪᓕᒃᑯᑦ ᖃᕋᓴᐅᔭᖏᑦ ᐃᓵᖅᑕᐅᓐᓂᔪᒻᒪᑕ ᖃᕋᓴᐅᔭᖏᑦ 

ᐱᕋᔭᓐᓄᑦ. ᑕᐃᒪᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᖏᑦ ᐱᒍᓐᓇᐃᓪᓕᑲᐃᓐᓇᔪᒻᒪᑕ ᐊᒻᒪᓗ ᐊᔪᓕᖅᑐᑎᒃ 

ᑎᑎᕋᕈᑎᖏᓐᓂᒃ ᑭᓱᑐᐃᓐᓇᓂᓪᓗ ᑲᒪᔾᔪᑎᖏᓪᓗ ᐱᒍᓐᓇᐃᓪᓕᔪᒥᓃᑦ ᐊᑭᓖᔾᔪᑎᖏᑦ, ᑮᓇᐅᔭᖅᑖᑎᑦᑎᔾᔪᑎᖏᑦ, 

ᐊᑭᓕᔅᓴᓕᕆᔾᔪᑎᖏᓪᓗᑦᑕᐅᖅ ᐊᒻᒪᑦᑕᐅᖅ ᑭᒃᑯᑐᐃᓐᓇᕐᓂᒃ ᐱᔾᔪᑎᖃᖅᑐᐃᑦ ᑐᑭᓯᒃᑲᓐᓂᕈᑎᔅᓴᐃᑦ.   

 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᑲᑐᔾᔨᖃᑎᖃᖅᑐᑎᒃ ᖁᓪᓕᑯᓐᓂᒃ ᓴᓇᒐᓱᑦᑑᒐᓗᐊᑦ. ᑐᐊᕕᕐᓇᕐᓂᖓᓄᑦ 

ᐱᔾᔪᑎᒋᓪᓗᒍ ᑮᓇᐅᔭᓂᒃ ᐊᖏᖅᓯᔪᖃᑲᐃᓐᓇᔪᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ 

ᓴᓇᒋᐊᑦᑕᐅᑎᒋᔪᓐᓇᓂᐊᕐᖓᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᕈᓘᔭᖏᓐᓂᒃ ᑲᓱᖅᓯᒪᔾᔪᑎᒋᓲᖏᓐᓂᓪᓗ. 

ᐊᑐᐃᓐᓇᐅᓕᖅᑯᖓ ᐊᐱᖅᑯᑎᓂᒃ ᑭᐅᒐᓱᐊᕈᓐᓇᖅᑐᖓ ᒪᓕᒐᒃᓴᖅ 21 ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᒪᑉᐱᒐᖅ 4-ᒨᖅᑕ. ᓄᓇᕗᑦ ᒐᕙᒪᖓᑕ 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᖏᑦ ᐊᑭᑐᔪᖅᑐᕈᔅᓴᓄᑦ ᓈᓴᐅᑎᓕᒃ 3, 2022-2023. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ ᓯᕗᓂᐊᒍᑦ $5,024,000. ᐊᐱᖅᑯᑏᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑯᓐᓇᑕᓐᓂᒃ ᐅᖃᑲᐃᓐᓇᕐᓗᖓ, ᓄᓇᕗᑦ ᒐᕙᒪᖓᑦᑕᐅᖅ 

ᖁᐱᕐᕆᔨᐊᖃᔪᒻᒥᒻᒪᑦ ᖃᕋᓴᐅᔭᖏᑦ. ᑕᐃᒃᑯᐊᓕ ᖃᑦᑎᕌᓚᐅᖅᓯᒪᕙᑦ? ᒥᓂᔅᑕᐅᖅᑲ ᓵᖓᓂ ᐱᓯᒪᕙᐃᑦ 

ᖃᑦᑎᕌᓚᐅᖅᓯᒪᒻᒪᖔᑕ? ᖁᓪᓕᖅ ᖃᕋᓴᐅᔭᖏᑦ ᐱᕋᔭᑕᐅᑎᓪᓗᒋᑦ ᖃᑦᑎᕌᕐᓂᕐᒪᖔᑦ ᐊᒻᒪ ᒐᕙᒪᒃᑯᑦ ᓄᓇᕗᑦ 

ᖃᕋᓴᐅᔭᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ ᐊᑐᕈᒫᕐᓂᐊᖅᑐᓃᓐᖏᑦᑑᒐᓗᐊᖅ. ᒥᔅᑕ ᑯᓱᒐᖅ, ᑭᐅᔪᓐᓇᖅᑭᐅᒃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᖅᑲᐅᒪᑦᑎᐊᕈᒪ, $5 ᒥᓕᐊᓐ 

ᑮᓇᐅᔭᑦ ᐅᖓᑎᕐᔪᐊᕌᓗᐊᓃᔪᔪᖅ. ᓄᓇᕗᓕᒫᕌᓗᒻᒨᔪᒻᒫᑦ. ᐊᒥᓱᐊᓗᐃᓪᓗ ᐱᓕᕆᕖᑦ ᖁᐱᕐᕆᓚᐅᖅᓯᒪᒻᒪᑕ 

ᐊᒥᓲᓂᖅᓴᕕᔾᔪᐊᕌᓘᔪᔫᒐᓗᐊᖅ ᑭᓯᐊ ᓱᖅᑯᐃᒋᓐᖏᓐᓇᒃᑯᑦ ᖃᑦᑎᕌᓪᓚᑦᑖᔪᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖃᐅᔨᒪᔪᖓ ᑕᒫᓐᖓᑐᐃᓐᓈᓘᔮᖅᑐᔅᓴᐅᔫᔮᕋᑖᖅᑐᖅ ᐊᐱᖅᑯᑎ. 

ᑖᓐᓇᓕ ᖁᓪᓕᒃᑯᑦ ᐊᔅᓲᓐᖏᓐᓂᖅᓴᖅ ᐃᓵᖅᑕᐅᓂᖃᖅᑐᒥᓃᑦ ᖃᕋᓴᐅᔭᖏᑦ ᐱᕋᔭᓐᓄᑦ.  

 

ᑐᑭᓯᔭᕐᓂᓐᖏᓐᓂᖓᖃᐃ ᐊᔾᔨᒌᓐᖏᑦᑐᑦ? ᓄᓇᕗᑦ ᒐᕙᒪᖓᑦ ᐊᒥᓱᕐᔪᐊᕌᓗᐃᑦ ᖃᕋᓴᐅᔭᐃᑦ 

ᐊᓯᔾᔨᖅᑕᐅᒋᐊᖃᔪᔪᐃᑦ. ᖃᕋᓴᐅᔭᓕᕆᔾᔪᑏᓪᓗ ᓄᑖᓂᑦ ᓚᐃᓴᓐᓯᑖᕆᐊᖃᖅᑐᑎᒃ ᐊᒻᒪᓗ ᐃᓚᖏᑦᑕᐅᖅ 

ᐊᔾᔨᖏᓐᓂᒃ ᓴᖅᑭᖅᓯᖃᑦᑕᕆᐊᖃᖅᑐᑎᒃ. 

ᖁᓪᓕᒃᑯᓪᓕ ᖃᕋᓴᐅᔭᓕᕆᔾᔪᑎᖏᑦᑕᐅᖅ ᓚᐃᓴᓐᓯᖏᑦᑕᐅᖅ ᖃᕋᓴᐅᔭᓕᕆᔾᔪᑎᓄᑦ 

ᐋᖅᑭᑦᑕᐅᓯᒪᒌᖅᑐᓴᐅᓐᓂᕐᖓᑕᓖ ᐅᐊᑦᑎᔾᔪᑎᖏᓐᓂᒃ, ᖁᐊᖅᓵᖅᓯᒪᒐᒪ ᑖᔅᓱᒪᑉ ᐊᑭᑐᓂᐊᓗᒋᔭᖓᓂᒃ 

ᖃᕋᓴᐅᔭᖏᑦ ᖃᑦᑏᓐᓇᐅᓂᖅᓴᕕᔾᔪᐊᕌᓘᑎᓪᓗᒋᑦ ᐊᒻᒪ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ 

ᖃᑦᑏᓐᓇᐅᓂᖅᓴᕕᔾᔪᐊᕌᓘᑎᓪᓗᒌᑦ. ᑖᓐᓇᓗ ᖃᐅᔨᔭᐅᒌᖅᓯᒪᓐᖏᒻᒪᑦ ᓱᓕ ᖃᓄᑎᒋ ᐃᓯᖅᑎᒋᓐᓂᕐᒪᖔᑕ 

ᐱᕋᔭᐃᑦ.  

 

$5 ᒥᓕᐊᓐ ᑮᓇᐅᔭᐅᓗᐊᖅᑐᓂᖅᑲᐃ ᐊᑐᕇᖅᓯᒪᓕᕇᖅᑑᑦ? ᒥᓂᔅᑕ ᐊᕕᑦᑐᖅᓯᒪᔪᓂᒃ ᓇᓗᓇᐃᖅᓯᒍᓐᓇᖅᑳ 

ᑖᒃᑯᐊ ᑮᓇᐅᔭᑦ ᓱᓇᒃᑯᑖᓄᑦ ᑐᕌᖓᓂᐊᕐᓂᕐᒪᖔᑕ? ᐊᒻᒪᓗ ᒪᐃᑯᕈᓵᑉᑦ-ᒃᑯᓐᓄᑦ ᒎᒍᓪ-ᒃᑯᓐᓄᑦ 

ᐃᑲᔪᕆᐊᖅᑎᐅᔪᓄᑦ ᐊᑭᓕᐅᑎᐅᓐᓂᕐᒪᖔᑕ?  

 

ᖁᓪᓕᒃᑯᑦ ᐊᓂᒍᐃᑎᑕᐅᒐᓱᐊᖅᑐᑎᖏᓛᒃ. ᓱᓖᒃᑯᐊᖏᒃᑯᐊ ᐱᔭᕇᖅᓯᒪᓐᖏᒻᒪᑕᒎᖅ. ᒫᓂ ᓴᓂᕌᓂ 

ᐊᑦᑐᖅᓯᕙᓪᓕᐊᒻᒪᑕ ᐊᓪᓛᑦ ᑕᐃᒃᑯᐊ ᐆᒻᒪᖅᑯᑎᖃᕐᕕᓐᓂ ᐆᓇᖅᑐᒥᒃ ᐊᑐᓕᖅᑭᕝᕕᐅᖃᑦᑕᖅᑐᐃᑦ ᐃᓪᓗᐃᑦ 

ᐊᑦᑐᖅᑕᐅᖃᑕᐅᓯᒪᒻᒪᑕ. ᑖᒃᑯᐊᓕ ᑳᓐᑐᕌᒃᑦ-ᑕᐅᓯᒪᔪᐃᓪᓗ ᖃᓄᖅ ᐊᑦᑐᖅᑕᐅᓯᒪᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᑕᐃᒫᒃ ᐊᐱᖅᓱᕐᖓᑦ ᒥᔅᑕ ᕼᐃᒃᔅ 

ᑕᒪᑐᒪᐅᑉ ᒥᔅᓵᓄᑦ. ᑕᐃᒪᐃᓪᓚᕆᑦᑐᕐᖏᓛᒃ ᓱᓕ ᐃᓱᓕᓐᖏᒻᒪᑦ ᑕᒪᓐᓇ. 

 

ᑮᓇᐅᔭᕐᓂᒃ ᑮᓇᐅᔭᖅᑐᑲᓐᓂᕐᓂᐊᖅᑐᓴᐅᒻᒥᔪᖅ. ᑖᒃᑯᐊᓕ ᓱᓇᒃᑯᑖᖅᑖᕈᑎᒥᓃᑦ, ᓚᐃᓴᓐᓯᑖᕈᑎᒥᓃᑦ, 

ᐱᔨᑦᑎᕋᐅᑎᑖᕈᑎᒥᓃᑦ, ᐊᐅᓪᓚᕈᑎᒥᓃᓪᓗ ᐅᓪᓗᒥ ᒫᓐᓇ ᐱᓯᒪᓐᖏᓐᓇᒃᑭᑦ. ᑕᐃᒃᑯᐊ ᑲᑎᑎᕐᓗᒋᑦ 

ᐊᕕᖅᑐᖅᓯᒪᓂᖏᑦ ᑕᑯᔭᐅᑎᒍᓐᓇᓛᖅᑕᕗᑦ ᐱᔭᕇᖅᓯᒪᓕᕈᑦᑎᒍᑦ. ᐅᑯᐊ ᓈᓴᐅᑏᑦ ᑐᔅᓯᕋᖅᑕᕗᑦ ᑕᐃᒪᓐᓇᓂᑦ 

ᑐᔅᓯᕋᕋᓗᐊᖅᑐᒍᑦ. ᓱᓕ ᐅᖃᐅᑎᓯᒪᑦᑕᐅᑎᒋᒍᒪᒋᔅᓯ ᑐᔅᓯᕋᒃᑲᓐᓂᓛᕐᒥᒐᑦᑕ. ᐱᔭᕇᓐᖏᒻᒪᑦ ᑕᒪᓐᓇ. 

 

ᖁᓪᓕᒃᑯᓪᓕ ᖃᕋᓴᐅᔭᖏᑦ ᑲᓱᖅᓯᒪᓂᖃᓐᖏᑦᑑᒐᓗᐊᑦ ᓄᓇᕗᑦ ᒐᕙᒪᖓᑕ ᖃᕋᓴᐅᔭᖏᖕᓄᑦ. ᐃᒻᒥᒃᑰᖓᒻᒪᑕᓕ 

ᖃᕋᓴᐅᔭᖏᑦ ᑯᐊᐳᕇᓴᐅᓪᓗᑎᑦ, ᖃᕋᓴᐅᔭᖏᑦ ᐃᓛᒃᑰᖓᒻᒪᑕ ᐱᔨᑦᑎᕋᐅᑎᖏᓪᓗ ᐃᓛᒃᑰᖓᓪᓗᑎᒃ.  

 

ᒐᕙᒪᐅᓪᓗᑕ ᓱᓇᒃᑯᑖᕗᑦ ᐅᕙᒍᑦ ᓱᓇᒃᑯᑖᖏᓐᓄᑦ ᑕᐃᒃᑯᐊ ᑕᑯᔭᔅᓴᐅᓐᖏᒻᒪᑕ. ᖁᓪᓕᒃᑯᓪᓕ ᑖᒃᑯᐊ 

ᖃᐅᔨᒃᑲᐃᑉᐸᑕ ᖃᑦᑎᓂᒃ ᑮᓇᐅᔭᓂᑦ ᐊᑐᕐᓂᕐᒪᖔᑕ ᐅᕗᖓ ᐅᖃᐅᓯᕆᒍᓐᓇᕋᔭᕐᒥᔭᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᓂᕆᐅᒋᓂᐊᖅᐸᕗᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᑐᐃᓐᓇᐅᒻᒪᑕ ᖃᐅᔨᒪᓪᓗᖓ. ᐅᓇ ᒪᑐᔾᔪᑎᒋᓕᕐᓗᒍ. 

ᓄᓇᕗᑦ ᒐᕙᒪᒃᑯᑦ ᖁᔭᓕᕙᒃᑲ ᑕᒪᓐᓇ ᓂᕆᐅᓇᓚᐅᓐᖏᑦᑐᖅ ᑎᑭᓚᐅᕐᒪᑦ ᐊᒻᒪᓗ ᑕᐃᒪᐃᑦᑐᓂᒃ ᐊᑐᖅᐸᑦᑐᑦ 

ᐊᑭᓖᒋᐊᖃᕐᓂᐊᓐᖏᒻᒪᑕ ᑮᓇᐅᔭᖅᑐᕈᑏᓪᓗ ᑕᐃᒃᑯᐊ ᐊᑭᓕᖅᓱᐃᕙᑦᑐᑦ ᑕᐃᒃᑯᐊ ᐊᑭᓖᖃᑦᑕᕐᒪᑕ ᒫᓐᓇᓕ 

ᒐᕙᒪᒃᑯᓐᓄᑦ ᑖᓐᓇ ᐃᑲᔪᖅᓱᖅᑕᐅᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. ᐅᐊᑦᑎᐊᕈᐊᐃ. ᒪᒥᐊᓇᖅ. (ᑐᓵᔨᑎᒍᑦ) ᒥᓂᔅᑕ ᑯᓱᒐᖅ ᑭᐅᔪᒪᒻᒪᑦ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐅᑎᑦᑎᓇᓱᓐᖏᑦᑐᖓ. ᖁᓪᓕᒃᑯᓂᒃᑯᐊ 

ᐃᖅᑲᓇᐃᔭᑦᑎᐊᖅᑐᒻᒪᕆᐊᓗᐃᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᐃᒪᐃᑦᑑᒻᒪᑦ 

ᑲᑐᔾᔨᖃᑎᒌᓐᓂᕐᒥᒃ ᐊᑐᖅᖢᑕ ᐋᖅᑭᐸᓪᓕᐊᓇᓱᑦᑕᕗᑦ. ᐅᑯᐊᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᖃᕋᓴᐅᔭᓕᕆᔨᖏᑦ ᑕᒪᔅᓱᒥᖓ ᐱᓕᕆᐊᖃᖅᑐᑦ. ᐱᐅᓐᖏᓂᖅᓴᒻᒪᕆᐅᔪᓐᓇᓚᐅᖅᑑᒐᓗᐊᖅ ᑭᓯᐊᓂ 

ᑲᑐᔾᔨᖃᑎᒌᓐᓂᒃᑰᖃᑎᒋᔭᕗᑦ ᑕᐃᒃᑯᐊ ᖁᓪᓕᒃᑯᑦ ᑕᒪᓐᓇ ᐋᖅᑭᒃᓴᕋᐃᖁᓪᓗᒍ ᐊᒃᑐᐊᓗᐊᔾᔮᓐᖏᒃᖢᓂᓗ 

ᑕᐃᒃᑯᓂᖓ ᖁᓪᓕᒃᑯᓐᓂ ᐆᒻᒪᖅᑯᑎᑖᖃᑦᑕᖅᑐᑦ. ᖁᔭᓐᓈᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ.  



ᓇᒡᒐᔾᔭᐅ, ᒫᑦᓯ 13, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᔪᐊᔾ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ 

ᑐᐊᕕᕐᓇᖅᑑᓚᐅᖅᑎᓪᓗᒋᑦ ᑖᓐᓇ ᒪᓕᒐᒃᓴᖅ ᐊᓂᒍᖅᑎᑕᐅᓂᐊᖅᐸᑦ ᓄᓇᓕᓐᓂ ᒐᕙᒪᒃᑯᓂᓪᓗᑭᐊᖅ ᐅᓇ 

ᐊᖏᖅᑕᐅᑉᐸᑦ ᐊᖏᖅᑕᐅᖄᖅᓯᒪᓐᖏᑦᑐᓂᒃ ᐊᑐᕐᓂᐊᖅᐹᑦ ᖃᕋᓴᐅᔭᖏᑦ ᐱᔨᑦᑎᕈᑏᓪᓗ ᑕᒪᒃᑯᐊ ᑲᔪᓯᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᕗᖓᐅᔨᓂᐊᖅᑐᑦ ᑮᓇᐅᔭᑦ 

ᖃᕋᓴᐅᔭᓕᕆᓂᕐᒧᑦ ᑐᕌᖓᔪᑦ ᐃᓚᒃᓴᖏᓪᓗ ᐊᕿᑦᑐᑦ ᓯᑎᔪᓪᓗ ᐱᒋᐊᒃᑲᓂᕐᓂᐊᕐᒪᑕ ᐊᒻᒪᓗ ᐅᖃᖅᑲᐅᒐᒪ ᑕᒪᓐᓇ 

ᐱᒋᐊᕈᑎᑦᑎᐊᕙᒃ ᐊᓯᖏᑦ ᑐᒃᓯᕋᒃᑲᓂᕐᓂᐊᖅᑐᔅᓴᐅᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᓯᕗᓂᒃᓴᑦᑎᓐᓂ 

ᖁᑉᐱᕆᔭᐅᑲᓐᓂᔾᔮᖏᓐᓇᑦᑕ ᑮᓇᐅᔭᒃᑲᓂᕐᓂᒃ ᐱᒃᑲᓐᓂᕈᒪᓂᐊᖅᐲᑦ? ᖃᕋᓴᐅᔭᐃᑦ ᑕᐃᒃᑯᐊ ᐊᒃᓱᐊᓗᒃ 

ᖃᕋᓴᐅᔭᓕᕆᓲᖑᒻᒪᑕ ᑕᐃᒃᑯᐊ ᐱᕋᔭᐃᑦ ᐃᓱᕈᒪᓕᑐᐊᕋᒥ ᐅᓄᖅᑐᐊᓘᓪᓗᑎᓪᓗ ᓄᓇᖅᔪᐊᕐᒥ. ᐃᑭᐊᖅᑭᕕᒻᒧᑦ 

ᐱᑐᒃᓯᒪᑐᐊᕈᑎᒃ ᑭᓱᑐᐃᓐᓇᑦᑎᐊᕐᓂᒃ ᐱᒋᐊᖅᑎᑦᑎᔪᒪᔪᓐᓇᖅᑐᑦ. ᑕᐃᒪᐃᒃᑲᓐᓂᖁᓇᒍ ᓄᑖᓂᒃ 

ᓴᖅᑭᑦᑎᓴᕋᐃᓛᖅᐱᓰ? ᑖᓐᓇ ᐅᖃᐅᓯᔅᓴᑐᐃᓐᓇᖅ ᑭᓯᐊᓂ ᐱᐅᒐᔭᖅᑐᖅ ᒥᓂᔅᑕ ᑭᐅᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᖃᐅᓯᒃᓴᖃᕐᕕᒋᕕᐅᒃ ᐅᖃᐅᓯᕆᔭᐅᓵᖅᑐᖅ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒐᕙᒪᒃᑯᑦ ᖃᕋᓴᐅᔭᖏᑦ 

ᐃᓯᖅᑕᐅᓇᓱᖃᑦᑕᖅᓯᒪᒪᒻᒪᑕ ᑕᐃᒪᓐᖓᓕᒫᖅ ᖃᑦᑎ ᑕᐅᓴᓐ ᐃᑲᕐᕋᐃᑦ. ᐅᓄᖅᑐᐋᓗᐃᑦ ᐃᓯᕋᓱᖃᑦᑕᕐᒪᑕ 

ᖃᕋᓴᐅᔭᑦᑎᓐᓄᑦ. ᒪᒥᐊᓇᖅᑐᖅ ᐃᓯᖅᑐᖃᓚᐅᓲᖅ.  

 

ᓄᓇᕗᒻᒥᐅᓪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᓪᓗᒋᑦ ᓄᑕᐅᓂᖅᐹᓂᒃ ᐊᑐᕋᑦᑕ ᑕᐃᒃᑯᐊᓗ ᐃᓯᕋᓱᑦᑐᑦ ᖃᑦᑎᑦ 

ᑕᐅᓴᓐᖏᑦᑐᐊᓗᐃᑦ ᐃᑲᕐᕋᑕᒫᖅ ᐃᓯᕋᓱᐃᓐᓇᖅᑐᑦ. ᑕᐃᒃᑯᐊ ᖃᕋᓴᐅᔭᓕᕆᔩᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᓄᖅᑲᖓᑎᑦᑏᓐᓇᓱᑦᑐᑦ ᖃᑦᑎᑕᐅᓵᓗᐃᑦ ᐃᓯᕋᓱᖃᑦᑕᕐᒪᑕ ᐊᒻᒪ ᖁᔭᓐᓇᒦᖅᐸᒃᑲ ᑖᒃᑯᐊ 

ᐃᖅᑲᓇᐃᔭᖅᑏᑦ ᐱᓕᕆᐊᕇᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᕋᒪ. ᐊᖏᖅᐱᑖ ᑲᑎᓕᒫᕐᓗᒋᑦ $5,024,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖅ 2-ᒧᑦ. ᐅᐃᒍᖓ 1, ᐃᓚᒋᐊᕈᑎ ᐊᑭᑐᔫᑎᓄᑦ. $5,024,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᒃᓴᖅ 21-ᒨᕐᓗᓯ ᐃᔾᔪᔪᖁᑎᔅᓯᓐᓂ, ᑕᕝᕗᖓᑦᓴᐃᓐᓇᖅᑐᔅᓴᐅᔪᓯ ᒪᓕᒐᒃᓴᖅ 21. ᑮᓇᐅᔭᑦ 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᑦ 3, 2022-2023. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᒐᖅ 2-ᒨᕐᓗᓯ. ᐅᐃᒍᖓ. ᑲᑎᑦᑐᒋᑦ ᐃᓚᒋᐊᕈᑎᑦ $5,024,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 21-ᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 21 ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᓂᔅᑕ, ᒪᑐᓯᔾᔪᑎᓂᒃ ᐅᖃᐅᓯᒃᓴᖃᖅᐲᑦ ᑖᔅᓱᒧᖓ ᒪᓕᒐᒃᓴᒧᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᔅᓯ ᑖᔅᓱᒧᖓ ᐃᑲᔪᖅᑐᕋᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 19 ᑲᒪᒋᓂᐊᓕᕐᒥᔭᕗᑦ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᔪᐊᖅ. 

ᑕᑉᐹᓂᖃᑎᖃᕈᒪᕖᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᔨᖏᑦ ᐊᐱᖅᓱᖅᑕᐅᕕᒻᒨᕈᓐᓇᖅᓯᕗᑦ. ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᐃᓐᓇᐃᑦ ᐱᖁᔨᕗᖔᕐᒧᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᓵᓚᐅᕗᖅ. ᒪᒥᐊᓇᖅ. ᑲᔪᓯᕗᖅ.  

 

ᓇᖏᖅᓯᓂᐊᓕᕋᒪ ᐃᓱᓕᑦᑎᕙᓪᓕᐊᓂᐊᓕᕋᑦᑕ. ᐊᐱᖅᓱᖅᑕᐅᕕᒻᒦᑦᑐᑦ ᐊᓂᒍᓐᓇᖅᓯᕗᑦ. ᒪᒥᐊᓇᖅ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᕗᑦ 

ᒪᓕᒐᒃᓴᖅ 18-ᒥ ᐅᓂᒃᑳᓕᐅᕈᒪᓕᕆᕗᑦ ᒪᓕᒐᒃᓴᖅ 16, 17, 18, ᐊᒻᒪ 21 ᐅᖃᓕᒫᖅᑕᐅᒍᓐᓇᖅᓯᑲᐅᑎᒋᕗᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓗᑎᒃ ᒪᓕᑦᑐᒍ 73.  

 

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᑎᒧᑦ? ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᓄᖔᕈᑦ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᖅᑐᕐᒧᑦ, ᒪᓕᒐᒃᓴᖅ 18, ᐃᓚᒋᐊᕈᑎ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᒪᓕᒐᖅ 2023-2024 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 18 ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2022-2023 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 16, ᐃᓚᒋᐊᕈᑎ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᒪᓕᒐᖅ 2022-2023 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 16 ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ ᑯᓱᒐᖅ.  

ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 17, ᐃᓚᒋᐊᕈᑎ ᐊᑭᑐᔫᑎᓄᑦ ᒪᓕᒐᖅ 1, 2023-2024 ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 17 ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 21 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2022-2023 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 21, ᐃᓚᒋᐊᕈᑎ ᐊᑭᑐᔫᑎᓄᑦ ᒪᓕᒐᖅ 3, 2022-2023 ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 21 ᐊᖏᖅᑕᐅᔪᓐᓇᖅᓯᕗᖅ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ ᑯᓱᒐᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᔅᑕ ᑯᓱᒐᖅ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᒃᓴᐃᑦ. ᒥᔅᑕ ᕋᑦᓚᓐ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᕋᑦᓚᓐ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ ᒫᑦᓯ 14, 2023, 10-ᒨᖅᑲᑦ ᐅᓪᓛᒃᑯᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 14 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᖁᔨᕗᖔᕈᑎᒧᑦ ᐊᑐᕐᓗᒍ 14 - 6(2) ᑖᓐᓇ 

ᐃᓪᓗ ᒪᑐᓯᒪᓂᐊᖅᐳᖅ ᐊᐃᑉᐱᓐᖑᕋᓱᓐᓂᖓᓂ ᒫᑦᓯ 14, 10-ᒧᖅᑳᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:31ᒧᐊᖅᑎᓪᓗᒍ



 

 

 


